
Nagkiarien kupan

Fastok
God hemi lavem ol man mo woman long wol, mo i wantem soemaot fasin blong hem

long olgeta man, blong oli save gud hem, mo oli kam blong lavem hem. Ale, long taem
bifo, God i bin jusumaot sam man mo i givim sam tabu toktok we oli mas raetemdaon
long buk ya Ol Testamen. Sam toktok ya i talemaot paoa blong God. Sam i talemaot
histri blong kantri ya Isrel mo olsem wanem God i bin givhan long olgeta. Sam i talemaot
promes we God i mekem long ol man se bae i givhan long olgeta. Sam toktok i talemaot ol
loa blong hem, mo sam i talemaot samting we bae i jas kamtru bihaen (olsem ol profesi).

Bihaen, God i kam wan man ya Jisas Kraes. Hemi tijim yumi long plante samting, mo
hemi mekem plante merekel, gogo i ded blong pemeaot panis blong yumi, mo hemi laef
bakgen. Be taem Jisas Kraes i stap lon wol ya hem i no raetem eni samting long Baebol.
God i yusum ol narafala man blong raetm Toktok blong hem.

Ale, sam man we oli bin lukum ol samting we Jisas i bin mekem oli raetem ol buk long
Niutesteman. Speret blong God i givim toktok ya long olgeta. Stamba tingting blong
Niutestemant hemi se ol man we oli bilif long Jisas Kraes, bae God i tekemaot panis blong
sin blong olgeta, bae oli go stap wetem hem long heven oltaem.

Histri blong Baebol Translesen Projek

Ol man we oli raetem Niutesteman, oli bin raetem long lanwis blong olgeta ya Gris.
Afta, jos hemi kam bigwan, i goraon long wol. Gogo, oli jas transletem Baebol i kam long
ol defdefren lanwis olsem Franis mo Inglis. Be i no kam long plante lanwis long Vanuatu.
Sipos wan kristen man i wantem ridim tok blong God, hemi mas ridim long wan lanwis
blong defren kantri, olsem Inglis.

Ale, taem jos i stanap long Yanemilen Vilej, kompani blong Baebol Translesen ya SIL
i askem olgeta long Yanemilen se bae oli mekem rod blong wan famle blong USA bae i
kam givhan blong yumi transletem Baebol i kam long lanwis blong yumi. Ale, komuniti
long Yanemilen i agri, mo oli stanemap wan komiti blong ol man mo woman we oli prea
long ol defdefren jos long eria blong yumi. Translesen i no blong Presbyterian nomo, no
i no blong Aposotolik nomo, be hemi blong evri man long Saotwest Tanna eria.

?Mifala i bin folem wanem rod blong transletem ol toktok long Niutesteman i kam long lanwis?
Lanwis ya Gris, we oli raetem Niutesteman fastaem long hem, i defren we i defren
long lanwis blong yumi long Saotwes Tanna. Sipos yumi bin transletem nomo wan wan
wod i kam long lanwis, bae i no stret nating- bae ol man oli no save kasem mining.
Ale, Baebol translesen komiti i gat tingting se bae yumi no transletem wan wan wod
nomo, be bae yumi faenemaot ful mining blong toktok long Gris; afta, bae yumi jas
transletem mining blong toktok ya, blong man i save kasem mining. Be i minim se
samtaem mifala i mas ademap sam smol toktok i go long samfala ves blong mekem hemi
klia. Mifala i no wantem joenem toktok blong man i go long toktok blong God blong

jenesim mining blong ol tok long Niutestman. INogat! Mifala i joenem sam smol toktok

nomo blong traem mekem se mining blong Niutesteman i klia nomo long lanwis blong
Saotwes Tanna.
Lanwis blong Gris i gat ol samting we yumi nogat long Vanuatu olsem ‘“hae pris”

mo “grep” mo “olta” mo “temple.” Ale, Baebol translesen komiti i sidaon mo traem
faenemaot rod blong talem ol niu toktok ya. Sam toktok ya, mifala i yusum Bislama
nomo, mo yu save faenem mining blong ol toktok ya long diksoneri long en blong
Niutesteman ya. Sam, mifala i faenem rod blong talem long lanwis nomo.

Lanwis blong Gris i talem sam tok piksa we i no klia tumas long lanwis blong yumi. Ale,
sam taem komiti i bin lego tok piksa, i talem i klia nomo, be oli bin putum wan futnot we
i talem toktok blong Gris we i bin stap fastaem.

Fasin blong joenem ol ves
Long sam buk long Niutesteman, oli bin raetemdaon samting we i kam bihaen, afta,
oli raetem samting we i kam fastaem. Mifala i faenem se i isi moa blong raetem fastem
samting we i kamaot fastaem, bihaen, jas raetem samting we i kam bihaen. Ale, samtaem
mifala i mas joenem tu o tri ves olsem Rom 1:3-4, blong mekem storian i klia long lanwis
blong Saotwest Tanna.

Ol futnot mo ol refrens
Samtaem bae yu luk wan smol leta i stap klosap long en blong wan wod o long en blong

wan laen olsem hemia.” Leta ya i soemaot se i gat wan tok we i stap daon long en blong
pej blong talemaot wan toktok long saed blong wod ya o ves ya. Luk daon long en blong
pej blong faenem wan “futnot”. Wan wan taem bae i talemaot mining blong wan toktok,
mo narafala taem bae i talemaot stret lanwis Gris blong wod ya o ves. I gud blong yumi
lukluk ol smol tok ya blong kasem gud mining blong ves ya.

Ananit long ol futnot, bae yu luk ol refrens. Ol refrens oli talemaot wan narafala ples
long Baebol we i gat sem tingting o toktok olsem ves we refrens i stap tokbaot.

Taem wan stori i stap long wan defren buk bakegen
Yumi save se ol buk blong Matiu, Mak, Luk, mo Jon, oli stap tokbaot laef mo ded blong
Jisas Kraes, mo olsem wanem hem i laef bakegen long ded. Plante taem yumi ridim wan
stori long buk blong Matiu, be i gat sem stori nomo long Mak o Luk o Jon. Sipos i olsem,
bae yumi faenem refrens blong narafala stori ya ananit long blakmak, olsem hemia blong
Mak 1:9:

Jon rimnor baptaes ye Yesu

(Mat 3:13-17; Luk 3:21-22)
Ale, sapoting teks ya i soemaot se stori ya blong baptaes blong Jisas long Mak 1:9 hem i
stap bakegen long Mat 3:13-17 mo long Luk 3:21-22.

Ol kopi blong ol buk blong Baebol we oli raetemdaon fastaem

Ol man we oli raetem Niutesteman, oli bin raetem buk blong olgeta klosap tu taosan
yia i pas finis. Taem man i raetem wan buk, be sam narafala man oli ridim mo oli mekem
wan kopi blong hem. Afta, sam narafala man oli ridim ol kopi ya, mo oli mekem kopi
bakegen. Ol stret buk we oli raetem fastaem, yumi nomo gat naoia. Be i gat plante kopi i
stap. Wan wan taem, yumi faenem se ol kopi oli no agri long sam smol ples. Taem yumi
faenem wan ples olsem, yumi ting se kopi we i olfala bitim ol narawan, hem nao i gat
stret tok olsem buk we oli raetem fastaem. Be wan wan taem yumi no sua se weswan
nao i stret olgeta. Ale, bae yumi putum wan futnot we i talem olsem se, “Long sam olfala
kopi blong Niutesteman we oli raetem long lanwis blong Gris bifo, ves ya i talem olsem
se, ...

Diksoneri

:: Hemia nao wan eksampol blong wan futnot we i stap long japta 3 mo ves 5 blong wan buk.



3

Sipos yu no save mining blong wan wod long buk ya, traem lukluk long diksoneri
bihaen. Bae yumi faenem plante wod we oli talemaot gud mining blong olgeta.

Ol map
Bae yumi faenem sam defren map blong ol defdefren ples we Jisas i wokbaot long hem,
mo sam map we oli soemaot wokbaot blong Pol.

Lastok
Saotwes Tanna Baebol Translesen Projek hemi mekem ol wok blong tanem Niuteste-

man i kam long lanwis blong Saotwes Tanna. Projek ya i stap aninit long Vanuatu Baebol
Translesen we hem i wan komiti blong Kristin Kaonsel blong Vanuatu. I gat plante man
mo woman we oli bin givhan long wok blong tanem Niutesteman i kam long lanwis blong
Saotwes Tanna. Mifala evriwan i wantem leftemap nem blong Masta mo Sevia Jisas Kraes
mo talem tangkiu long hem from we hem nomo i givim paoa blong mekem bigfala wok
ya. Prea blong mifala se, taem yumi ridim buk ya, bae God i tajem hat mo jenisim laef
blong yumi wan wan.

Matiu

Navsaoyen Huve kape Yesu Kristo yame Matiu rimirai

Nogkiarien kwakwa kape nokwokwa e Matiu
?Pa rimirai nakwokwa e? Keinein ma pa nhagin rimirai nokwakwa e - namehus kupan
kape nimshuak kimnhani mhama Aposol Matiu rimirai. In yermams kirik ye narmama
twelef kape Yesu. Nhagin min kirik e Livae. Matiu in yamo Isrel yame ramorer tuk mane

kape takis kape gavman kape Rom. Marig Yesu rimnokran kin in ma in tukrus kafan kirik
yermama.

?Rimirai ramvan kimi pa? Rimirai nakwakwa e ramven kimi nama Isrel, marig rimirai
ye nagkiarien kape nama Gris, meinai narmams m-fam aikin a kharkun.

?Nimraghien rimnhawor pen iran mina ye nipig rimirai? Nokwokwa e ramripin
Oltestamen mine Niutesteman, meinai in ramagkiar pik ye nagkiarien kape profet mina
kupan kape Kughen yamas mine kimnavsao kin ye Oltestamen. Ye nipig kape Yesu,
gavman kape Rom rimnamarmaru ye nama Isrel. Kimnamhawhin yermams kirik ma
tukrus mivahsi-ta arie ye kwermi Rom. Tukma kwan a ritarhav-pas, tukamokran kin in
kimo Kristo, us Mesaea. Nipran ramni yermamo yame Kughen rimini ta ma tukrher-pa
kin ma tukrus miveh miragh narmama.

?Rimirai nokwokwa e tuk naha? Rimirai nakwakwa e mo tukrini-arhav huve moa
Yesu in Kristo (us Mesaea). Matiu rimini nagkiarien ripsaah ye Oltestamen yame profet

mina kimnhani ye Yesu, kini mhajoun ma nagkiarien minos a kimisor nafrakisien kin ye
nimraghien kape Yesu. Kini Matiu rorkeikei ma narmams tukharkun ms Yesu in King
yame In yerpirig rapita king mina fam.

Rip Yesu Kristo mina
(Luk 3:23-38)

1In e nhag rip Yesu Kristo™ mina, kirik e King Deved, kini kirik min e Ebraham.

2 Marig rip Yesu yame rakupon, Ebraham. Kini Ebraham in rim Aesak, kini Aesak in
rim Jekob, kini Jekob in rim Juda mine naorahini minas,T

3kini Juda in rim Peres mine Zera, nisinriu e Tamara, kini Peres in rim Hesron, kini
Hesron in rim Ram,

4kini Ram in rim Aminadab, kini Aminadab in rim Nason, kini Nason in rim Salmon,

5kini Salmon in rim Boas, e nisini e Rehab, kini Boas in rim Obed e, nisini e Rut, kini
Obed in rim Jese,

6kini Jese in rim King Deved. Kini King Deved in rim Solomon e nisini e piraovin kape
Uria kupan,¥

7kini Solomon in rim Rehoboam, kini Rehoboam in rim Abia, kini Abia in rim Asa,

8 kini Asa in rim Jehosafat, kini Jehosafat in rim Jehoram, kini Jehoram in rip Usia,

9kini Usia in rim Jotam, kini Jotam in rim Ahas, kini Ahas in rim Hesekia,

10 kini Hesekia in rim Manase, kini Manase in rim Amon, kini Amon in rim Josaea,

1 kini Josaea in rim Jehoeakin mine piauni mins, kini kwasig ikin, nams Babilonia
kimnhaven apa Isrel, mhavah-si ta nams Isrel tuk tans atuatuk kaparis, mhapik
oria mhaven apa Babilonia.

12Kini in e nhag rip Yesu mino, ririkakun ye nipig yame kwanaraus minas kape Isrel

kimnisara Babilonia.
Jehoeakin in rim Sealtiel, kini Sealtiel in rip Serubabel,

13 kini Serubabel in rim Abiud, kini Abiud in rim Eliakim, kini Eliakim in rim Asor,

* 11: Negkiarien Gris ramni “Mesaea.” Nipran ramni me “Yermams yame Kughen
rimirpen ma tukrher-pa kin.”  1:1: Jen22:18;1kron 1711 T 12 juda mine naorahini mina
irio m-fam twelef, kamni kimis kwanaraus twelef kape Isrel.  1:3: jen 38:1-30; 1 Kron 2:4, Rut
41822 15 Rut1:4-5413-17 L6 2Saml12:24 T 1:6: Uriarimambha, ai, King Deved rikir. amru
stori ye 2 Saml 11, 1:11: 2King22-24; 2 Kron 36:10; Jer 27:20  1:12: Esra3:2

M kini Asor in rim Jadok, kini Jadok in rim Aki, kini Aki in rim Eliud,

15 kini Eliud in rim Eleasara, kini Eleasara in rim Matan, kini Matan in rim Jekob,

16kini Jekob in rim Josef e yerman kape Meri. Kini Meri in rimirah Yesu, kini kamokran

kin In kima Kristo yame Kughen rimini ma tukrher-pa kin.

17 Ror makneikin ma ririkakun ye Ebraham mamus meriaji-ps King Deved, kaha hah
mina kape Yesu, kimirai nhagris, iris fotin. Kini ririkakun ye King Deved, mus meriaji-
pa kwanaraus kape Isrel kimnisars Babilonia, nhagris e, irie m-fam fotin. Kini ririkakun
min ye kwanaraus kape Isrel kimnisara Babilonia, meriaji-ps Kristo yame Kughen rimini
ma tukrher-pa kin, nhagris e, iris m-fam fotin.

Yesu Kristo rimnarha-pa
(Luk 2:1-7)

18]n e navsaoyen kin narhayen kape Yesu Kristo. Nisin Yesu, nhagin e Meri. Kimirpen-
ta ma tukrari-pan kwan kirik, nhagin e Josef. Marig kiripah hana niwara-kwisien, kini
Josef ripah napir-panien tukun, marig Nanmin kape Kughen rimnor Meri ror tipin. Kini
narmama kwasam moa Meri rinor tipin. 1°Kini kafan yerman Josef rima tukrapah in,
marig in yems atuatuk, [mipah norkeikeiyen ma tukror Meri rauris ye nimri narmama],
rikin ramasik ma tukrapsh apis-apis ama Meri. 20 Marig nipig rikin rimoh ma tukror
moknakin, kini romrarhav, mam agelo kirik kape Kughen Yermaru rimaus tukun mims,
“Josef, mikip Deved. Takpah niginien tuk nikirien Meri, meinai kwajikovs yame ramara
iran, in rimasi-pan ama tuk Nanmin kape Kughen. 21 Kini Meri tukrirah tini kirik yerman,
kini takhen-pan nhagin ma Yesu$, meinai In tukririsin kafan narmams mina ye norien
has kaparia.”

22 Narimnar mina fam a kimnhatarhav-ps, kasor Nagkiarien kape Kughen Yermaru
ruaua minor nafrakisien kin, yame rimini-arhav tuk profet kupan kirik mima,

23 “Piakaskah kirik yame yerman ripah hans nivenien tukun, tukror tipin.
Kini mirah tini kirik yerman,
Kini tukhen-pan nhagin kims Emanuel.” (Aes 7:14)

(Nipran e ramni mims, “Kughen ramars kitaws min.”)

24 Josef rimnam-ta namrorhavyen a, kini mari-pen nagkiarien yame agelo kape
Kughen Yermaru rimini, kini miven, mikir Meri romhen kin kafan piraovin, miraven
iman yerkwanu. 25 Marig in ripsh nivanien tukun meriaji Meri rimneimakin tini yerman.
Kini Josef rhen-pan nhagin mims Yesu.

2

Namasur mina kimnhasi-pan isok, masarha kin Kristo

1 Yesu rimnarha-ps apa Betlehem, ye tans Judia. Ye nipig a, King Herod
rimnamarmaru iran. Kini ai namehus mina tiksin khasi-fiak isok mhaus Jerusalem.
Kharkun huve nar tuk namien nimtstien ye kamhau mins. Kini mhaus misaiyoh mhames,
2 “?Kwajikova a In his, yame rimnarha-pa? In king kape namas Isrel. Kafan kemhau
rimnhakts, yaksam apa fiak; kini yakamhaus ma jakhavah-si hakts In.”

3 Marig King Herod rimnarig nagkiarien a, iris nama Jerusalem, kimisarig raha. 4Kini
rimnofugin hae pris mins mine namhajoun mins kape Loa kape Moses, maiyoh aris mo,
“IKristo yame Kughen rimini ma tukrher-pa kin, In tukramakeikei marha-ps apa hia?”

5Kini khani-pan tukun mhams, “In tukrarha-ps apa Betlehem, ye tans e Judia. Meinai
profet kupan kirik kape Kughen rimirai maknakin mims,

6* ‘Eh. Betlehem, ye tanos Judia.
Tukhapsh nisam-shuyen amis ma namehus mins ye taon mina tiksin apa Judia
kisapita amia,
meinai yemehus kirik tukrisi-pre iromia.

118: Luk 127,35 S 121: Nhage Yesu, nipran ramni ma “Kughen ririsin narmama ye norien
has kaparia.”  1:21: Luk1:31;2:21  1:25: Luk 221 2:2: Nam 24:17

Kini In tukram huve kafak narmams mina e nama Isrel, romhen kin yame yermama
ramarha huva tuk sipsip mina.”” (Maeka 5:2)

7 Moakneikin King Herod rokran kin narmams yams mine kharkun huvs nar khaus,
rofugin apis-apis aria. Maiyoh aris me kamhau a rimnhakts atuatuk ye naha nipig.
Kini kimnhani-asah-pan tukun. 8Kini in rimini-pan tuk aris mims, “Havan Betlehem,
misarha-kin huve kwajikove a. Kini tukma naksem, nakhani-asah-pa iran, psh yo min
yakvan mivah-si hakta In.”

9-10 Marig nipig kimisarig nagkiarien a, khatarhav, mhaven, misom min kemhau kupan
yame kimisam apa fiak, rikirio ragien pik. Kini kamhau a rikir arie miven mimhen
atuatuk a kwajikove ramamir ikin. 11 Kini khaven a ims, masam kwajikove a iriu nisini
Meri. Kini misanimkur ye nimri Yesu mhavah-si hakts In. Mhavahsi-arhav narimnar
kapario yame nimrin rhakts pik, mhavah-si pan gol kimin, mine nimar nar kirik min
yame namiovin rhuve, kamni kima frangkinsens, mine pomad yame namiovin rhuvs,

kamni kims mir.
12 Xini kwasig ikin, kimisomrorhav misam Kughen ramor kwirig kimi ario mims,

“Takhapoh nharerig-panien tuk King Herod, mhakurao-pan ye swatuk pisin, mharerig-
pan imamis ikin.”

Josef mine Meri kirarah Yesu miwap mirhuven apa Ijip

13 Kini kwanhatarhav-ta, makneikin Josef rimnamrarhav mem agelo kirik kape
Kughen Yermaru rimatorhav-pa tukun mimo, “!drer aihuaa! Mirsh kwajikovas e iriu
nisini mirhap mirhuvin apa Ijip. Kini mirharas aikin mirheriaji Yo ama jakni-pre tuk ik ma
takrherig-pa min. Meinai psh nien ma tuk tu, King Herod tukrus marha kin kwajikove e
ma tukrhopni.”

14 Ror pan, yenpig, Josef rarar, mirah kwajikova irisir nisini mirhap mirhuvin Ijip.
15Kini kimirhars ye tans a mirheriaji-pan King Herod rimamha. Kimirhars Ijip rori-pan
ama Nogkiarien kape Kughen Yermaru yame rimini-arhav tuk profet kupan kirik mims,
“Yimnokran kin narik yerman mas tukriterhav Ijip.” (Hos 11:1)

Mobael mina kape King Herod kwashopni-hopni kwajikove narman apa Betlehem
16 Kini ye nipig King Herod ruirkun ms narmams yamo mine kamhavah nirkunien
huva tuk namien nimtatien ye kamhau mins kwanhakurao ye narigien kafan, makneikin
niemha rhai pik. Kini mher-pan kin kafan mobael mins ma tukhaven Betlehem mine
ikin mina fam ipaks tukun masarha kin kwajikove narman yams mine kaporio newk
ripah napitayen kiraru, ma tukshopni-hopni fam aris. In rimirpen newk kiraru meinai
rikin ramasik ma ye nipig atuatuk a in a nams mins a kimisam kemhau iran. 17 Nar a
rimitarhav-pa ror Nagkiarien kape Kughen Yermaru ruaus minor nafrakisien kin, yama
rimini-arhav tuk profet Jeremaea kupan mims,
18 “Narmama ipaka tuk Betlehem™ kimisarig piraovin kirik ramasok pik,
meinai ramarig raha pik.
Piraovin a in Rejelf. In ramasak tuk kafan kwajikove mina.
Ripah nipshyen ma narmams tuksagkiar huve kimin, meinai kafan kwajikove
narman mina kwanhamha fam.” (Jer 31:15)

Josef mine Meri mine kwajikove krhitarhav Ijip mirherig-pan Nasaret

19 Moarig nipig Josef mine Meri mine kwajikova kirhars apa ljip, King Herod rimha.
Kini Josef rimnamrarhav mam agelo kirik kape Kughen Yermaru rini-pan tukun 20 mims,
“Josef. Hekimter. Mirah kwajikove e mine nisini, mirherig-pan ye tans Isrel, meinai
narmama yams mina khama tukshopni kwajikove a, irie kwanhamhs ta.” 21 Ror pan,
Josef rarar, mirah kwajikove a mine nisini, mirherig-pan min ye tanos a Isrel.

* . ) .

2:11: Ol Sam 72:10-15; Aes 60:6 2:18: Gris ramni “Noma Rama.” Rama in taon kirik ipaks tuk
Betlehem. T 2:18: Rejel e nisin kwan a Isrel kupan; kamni kima Rejel in mama kape nama
Isrel. Nipig ramni “Piraovin a in Rejel tukrasak” nipran ramni ma nipian Isrel mina fam
tuksasak.

22 Marig nipig Josef rimnarig ma kwan a Akeleas rimiveh tamhek rimni King
Herod, mamarmaru ye Judia, kini in rigin min kin nirerig-ponien tans a Judia. Kini
mamamrarhav mam Kughen rimnor kwirig kimin mims tukripsh nivenien Judia. Kini
rimatarhav miven iki pisin ye provins a Galili, 23 kini kirhuvin mirharas ye taon kirik,
nhagin e Nasaret. Nar a ritarhav-pa ror nagkiarien kape profet mins kupan ruaus minor
nafrakisien kin, yama kimnhani mhames,

“Tukamni kima in yema Nasaret.” (Aes 11:1; 53:2)

3

Jon Baptaes ramavsao-arhav kin nagkiarien kape Kughen
(Mak 1:1-8; Luk 3:1-9, 15-17; Jon 1:19-28)

1 Newk mina tiksin ruaus muaven ta, kini Jon Baptaes ritarhav-ps, mamavsao-arhav
kin Nogkiarien kape Kughen apa ye tipavsik apa Judia, Zmamni mimsa, “Sarar ye narigien
kapamia tuk tavhags has kapamis meinai nipig yame Kughen tukrarmaru ye narmama
mifam ruaus ipaka.” 3Jon Baptaes e, in yermama yame Aesea, profet kupan kape Kughen,
rimini-ta mimo,

“Kwan kirik ramokrapomh ye tipavsik mamni mims,
‘Kimibs, taksor apnapeina tuk Yermaru, kini misor kafan swatuk ratuatuk.””  (Aes
40:3)

4Jon rapah nivahsi-panien neipan huvs kirik. Kafan kot kimnor kin tiki narmiragh
kirik, kamni kimo kamel. Kini kafan kataut kimnor kin tiki kau.” Kini nan neviginien
kovraiyuk sma mine sukapak. 5 Kini narmams khapsaah kimnhasi-pan Jerusalem mine
iku pisin ye tans Judia mine ikin mins ipaks tuk nu e Jodan. Kimnhaus mas tuksam-ru
Jon. ¢Kini mamhani-srhav-pan norien has mins kaparis. Kini in rimnor baptaes iraris
ye nu a Jodan.

7 Marig nipig Jon rimnam ms narmams ye khwen mir e Farisi mine Sadusi khapsaah
kimnhaus ma in tukror baptaes iraris, kini rini-pan tuk arie mims, “!Ah! !Kimia
naksahas ramhen ams kin snek yams mine kassrhkwopah! Psh nien ms tuktu,
Kughen ror niemhaa mivahsi-pan narpinien kimi narmams. ?Marig, pa ramni ma to
kimis nakharkun nisaptayen kin? 8 Sor narimnar tiksin yama rhuve ms tuksom ma
nakwasapah afrakis norien has mins kini mhavan tuk Kughen. ° Nafrakisien ma kimis
kwanaraus kape Ebraham, morig rikimis tukripsh nasikien ms Kughen tukramskeikei
mivoh miragh amis mhawor kimis kwenaraus kape Ebraham. !Nikam, in nar apnapig
ama! Yakamni-pre tuk amis ma Kughen rirkun nor-min-ien kapier apnapig rus romhen
kin kwanaraus kape Ebraham. 19Kini taktokun ai, Kughen rinarer matuk ta ma tukrararu
nuknei nai. Kini tukma nai kirik ripsh nikusyen kin kwankwan yame rhuvs, In tukrararu
marakikin-pan ye nap.t

11 %Yo yakamor baptaes iromia kin nu yame ramhajoun me nakwasarar ye narigien
kapamis tuk tovhage has. Morig yermama kirik tukrus kwasig irak, yame kafan
nasaninien mine nehuayen rapita yo. Kini yo ye tana agkep; yakpsh namhenien ma
to yakrap kafan sandel. Kini In tukror baptaes iromis ye Nanmin kape Kughen mine
nap. 121In ramarer matuk tuk namien norien kape narmams mamawhai aris, nama
huva mina mine nama has mina. Ramhen ama kin yame yemasim kirik ravsh safel tuk
naspir-tayen tiki kwankwai wit ma tukripik nimitin yame rhuve. Narmams yams mine
khahuva kisomhen kin nimit wit yame ripik aris mamven yerkwanu; marig narmama has

2:23: Luk2:39;Jon 1:45 © 34 Neipan a ramhen kin kape profet kupan kirik, nhagin e Elaeja.

3:4: 2King1:8  3:7: Mat12:34;23:33  3:9: Jon8:33,39;Rom4:12 1 3:10: Jon Baptaes ramagkiar skai kimi
Farisi mine Sadusi, yama mine khama ta ma Kughen tukramoakeikei mivoh miragh aris
meinai iris ji Ebraham mina. Nuhpikinien ye nai yame Kughen tukrararu ramhajoun ma
Kughen tukrakir norien kape narmams, kini yams mine khapah nisorien norien huvs,
Kughen tukrivehsi-pan narpinien kimi aria.  3:10: Mat 7:19; Luk 13:6:9  3:11: Jon 1:26-27,33;
Wok 1:5,1:3:25

kisomhen kin tiki kwankwai wit, yame ramarakikin-pan aris ye nap ehus yame ramuak
. ”
rerin,

Jon rimnor baptaes ye Yesu
(Mak 1:9-11; Luk 3:21-22)

13Kini Yesu rimitorhav Galili mus ye nu e Jodan, ma Jon tukror baptaes iran. 14 Marig
Jon rimini-shu skai In mini-pen tukun mima, “Ratuatuk ms Ik takor baptaes irak. ?
Rhawor nakamus mo jakor baptaes iram?”

15 Marig Yesu rini-pan tukun mims, “Nikam. Takpsh napshyen. Kughen rimini ma
ratuatuk ma takor baptaes irak.” Kini Jon rimneighan kin. 16 Kini mor baptaes ye Yesu.
Kini nipig Yesu rimneiwaiyu mhekimter min ye tame nu, makneikin napus rokwaag, kini
rom Nanmin kape Kughen reiwaiyu-pa romhen kin mak ye tana, mamakwata-pan iran.
17Kini nagkiarien kirik risi-pan ye neai mamni mims, “In e narik, yame yakorkeikei pik.
Rikik ragien pik tukun.”

4

Setan ramarkut tuk nukuraoyen ye narigien kape Yesu
(Mak 1:12-13; Luk 4:1-13)
1Kini Nanmin kape Kughen rimikir Yesu miven ye tipavsik, ma Setan™ tukrivahsi-pan
vahsi-pan kimin. 2Kini Yesu rimnapah naviginien kape nipig foti, yeraan mine yenpig,
kini momkarav pik. 3Kini Setan' rus mivahsi-pan vehsi-pan kimi Yesu mini-pan tukun
mima, “Tukma Tk Ji Kughen afrah, ni-pan tuk kapier mina e pah khaukrekin mhaus misor

bred kin.”

4 Marig Yesu rhorpin nagkiarien mims, “Nikam. Kimirai ye Nokwakwa kape Kughen
kimo, ‘Narmama to khapsh nhamragh-sms-yen ye naviginien. Marig kamhamragh min
ye nagkiarien mins fam yame ramsi-pan tuk Kughen.”” (Dut 8:3)

5Kini Setan rimikir Yesu miven apa Jerusalem, marip In ye Nima Ehus kape Kughen
apa yerpirig agkap. ¢ Kini mini-pan tukun mima, “Tukmsa Ik ji Kughen afrakis, iv-arhav-
ru ikin e, meinai kimirai ye Nokwokwa kape Kughen kimas, “ ‘In tukrher-ps kin agelo
mina kafan khaus masarha huvs tuk 1k. Tukharaptarakin 1k kin kwermiris ma takpah
nowhan-panien nihum ye kapier kirik.” ” (Sam 91:11, 12)

7Marig Yesu rhorpin kafan nagkiarien mims, “Nikam. Nakwakwa kape Kughen ramni
min mimo, ‘Takhapsh nissm-ssaahyen kapamis Kughen Yermaru ma ramarha huve
ofrakis tuk amis us nikam.”” (Dut 6:16)

8 Mokneikin Setan rikir Yesu mivan apa ye tukwas apombh kirik, kini mhajoun In kin
kantri mina fam ye tokrei tans, mine nehuayen kaparis, ° kini mini-pan tukun mima,
“Tukma nakahuak kimi yo, yakvshsi-pre narimnar m-fam e kimik.”

10 Marig Yesu rini-pan tukun mims, “ISetan, sta irak! Meinai Nogkiarien kape Kughen
ramni mima, ‘Taksshuak ama kimi kapamisa Yermaru Kughen, misari-pan ama kafan
narigien.”” (Dut 6:13)

11 Kini ai Setan rata iran, kini agelo mina kimnhaus misasitu iran.

Yesu rimirikakun mamni-srhav nagkiarien kape Kughen ye provins e nhagin e Galili
12-13 Kini ye nipig a, kimnharaptarakin Jon Baptaes, kirahsi-pan ye kalabus. Kini nipig
Yesu rimnarig navsaoyen kin, kini miven apa yerkwanu kirik ye provins Galili, nhagin e
Nasaret. Mamara apaikin, mitarhav, miven apa taon kirik e Kapaneam, ipaka tuk lugun
e Galili, mamaras apaikin. Kwenmhaan a in kwanmhaan kape kwenaraus mir kape Isrel
e Sebulun mine Naftali. 14 Nar a ritarhav-pa ror nagkiarien kape profet kupan e Aesea
ruaua mor nafrakisien kin, yame rimini mima,

% .
3:16: Jon 1:32 3:17: Sam 2:7; Aes 42:1; Mat 12:18; 17:5; Luk 9:35 4:1: Setanin yemehua kape nanmin

hasmina.  41: Hib2:18;4:15  4:2: Fks34:28 T 4:3: Gris ramni, “kini yermamo kape nivahsi-pan
Vah-si-panien rua.” 4:4: Kol 1:16-17 4:12-13: Mat 14:3; Mak 6:17; Luk 3:19-20

15 “Kwanmhaan kape nama Sebulun mine Naftali, kawarer ye swatuk ramvan apa ye
lugun ehus e Galili, ye nikar tans pan ye nu e Jodan.
In e provins e Galili - ime narmams yama mine psh nien ms kwanaraus kape nama
Isrel.
16 Nomo aikin a kimisara ye napignapien, kini misam nikhakien kirik. Kini rinamraan.
Nikhakien ehus rimnasia-pen oris yams mine kimnisara ye napignopien kape
nimhayen e yame ramhotarakin aria ye nipig mifam.” (Aes 9:1-2)
17 Kini ririkakun ye nipig a, Yesu rinamni-arhav nagkiarien kape Kughen mamni
mimo, “Sarar ye narigien kapamis tuk norien has mina, meinai nipig yame Kughen
tukramarmaru ye narmams ruaua paka.”

Yesu rimnokran kin narmamo kuas mos tukhaus kafan narmams mina
(Mak 1:16-20; Luk 5:1-11)

18 Yesu ramariwak ye nikar lugun ehus e Galili kini mam kwara mir kiraru. Iriu piauni.
Andru mine Saemon (yame nhagin min kirik e Pita). Iriu kwarukin net apa ye lugun,
meinai iriu yermamos mir kape niviyen kamam. 19 Kini Yesu rini-pan tuk oriu mimo,
“Raua mirakwasig kin Yo, miraus kafak yermama mir. Yo jakor amiru nakraus yermama
mir kape niviyen narmama.”

20 Makneikin, iriu kimiwapah kapariu net mirakwasig kin in.

21 Kini Yesu rariwak kaskeh min, mam kwara mir kiraru min, iriu piauni. Nhagriu e
Jemes mine Jon, ji Sebedi mir. Kawkwata ye nokwai bot irisir rimriu, marhajir asigin
kaparisir net. Kini Yesu rimnokran kin ariu ma tukraus, 22 mokneikin kwarer, mwapsh
bot, mine rimriu, kini mirakwasig kin.

Yesu ramhajoun narmamsa kini mor huve narmams yams mine kamhamha
(Luk 6:17-19)

23 Kini Yesu ramariwak ikin mina ye provins e Galili, mamhajoun narmams ye
nakwai nima kape nofuginien kape nams Isrel, mamavsao-arhav kin navsaoyen huve
kape narmaruyen kape Kughen, kini mamor huve narmams yams mine kamhamhs ye
namhayen pisin pisin. 24 Kini navsaoyen kin Yesu rarkurao fam ye provins e Siria. Kini
narmama kimnhapik narmams m-fam yams mine kamhamhs, mhaus tuk Yesu. Kapario
namhayen ror makneikin: Tiksin kamhamheo; tiksin, niprairia rimamha; tiksin, nanmin
has ramarer-pon iraris; tiksin, nikavaan ramor aris; kini tiksin, niprairis fam rimha.
Marig Yesu rimnor huve fam aris. 25 Kini nama Galili khapsaah, mine nama Dikapolis,
mine namsa Jerusalem, mine nama Judia, mine nams ikin minas apa nikarin pan apa ye nu
e Jodan khapsaah kimnhakwasig kin In.

5

Yesu ripik kafan narmams mina mishakte mhaven ye tukwas, ramavhag kimi arie
(Luk 6:20-23)
1 Nipig Yesu rimnam nukwhao ehus yame ramkwasig kin, kini In rhaktas fiak ye tukwas
kirik, kini makwata. Kini kafan narmamas mina khakwasig kin. 2 Kini In rimirikakun
mhajoun aris mima,
3“Narmama yamo mine kamhavahsi-shu atuk arie masatigts ama ye Kughen, iris e kisara
ye nihuvayen afrakis meinai irie narmama kape Kughen, kini In ramarmaru
iraria.

4 Narmama yama mine kisasak, kini rikiria ramambha, iria e kisara ye nihuvayen afrakis
meinai Kughen tukragkiar vi vi kimi ari.

5Narmamo yama mine khapsh nhavsh-si-hakta-atukien aris, iris e kisara ye nihuvayen
ofrakis meinai Kughen tukrivahsi-pan tokrei tans e kimi aria.

4:17: Mat 3:2; 19:27 4:23: Mat 9:35; Mak 1:39; Wok 10:38 4:24: Mak 6:55 4:25: Mak 3:7-8 5:3: Aes
57:15 5:4: Aes 61:2-3;Rev 7:17 5:5: Sam 37:11

6 Narmama yama mine kisorkeikei pik yerkirio m-fam ma nimraghien kaparis tukratu-
atuk ye nimri Kughen, iris e kisars ye nihuvayen afrakis meinai Kughen tukror
nimraghien kaparis in ratuatuk.

7 Narmama yama mine rikiria rehus tuk narmames, irio e kisara ye nihuvayen afrakis,
meinai Kughen rikin rehus tuk aris.

8 Narmama yama mine rikiria ratuatuk, iria e kisara ye nihuvayen ofrakis meinai tukssm
Kughen.

9 Narmama yama mine kasarahu namarinuyen, iris e kisara ye nihuvayen afrakis meinai
tukokran kin aris kima ji Kughen mina.

10 Narmama yama mine kamuh aris tuk norien atuatuk, iris e kisara ye nihuvayen afrakis
meinai Kughen ramarmaru irario.

11 “Nakasara ye nihuvayen afrakis nipig narmams kasor nahasien kimi amis meinai

kimia narmamsa kafak mina. In e tukhani hah amis, misoriah amia, miseikus iromia
mambhani nagkiarien hah misoriah amis kin. 12 Nafrakisien, narmama kimisor min

moknakin ye profet mina kupan romhen kin yame kasor iromis ai taktakun. Ror pan,
sagien pik, meinai narokien ehus kapamia ramaras apa ye rao ye neai.”

Nigar mine nikakien
(Mak 9:50; Luk 14:34-35)
13 Kini Yesu ramni min mima, “Kimis nakssmhen kin nigor kape narmams m-fam
ye tokrei tana. Kini moarig tukms nigar rohiu pik, ?tukhawor kor rhekin min? Ripah

namhenien tuk nar kirik. Tukarakikin sma.
14 “Kimis naksamhen kin laet kape narmames m-fam ye tokrei tana. Keinein nerk-

waigien kin taon yame kimivhirakin yerpirig ye tukwas. 15 Kini yermama kirik rikek
yame to rasia-pan ye laet kini mivai-pan ye nitip. Nikam. Nipig tukms rasia-pan ye
laet tukramakeikei mukrai-hakts pan ikin kamukrai-pan laet ikin, ma laet tukrisia-pen
fam narmama apa ima. 1©Kini ye norien kirikians ama min, sor laet rasia ye nimraghien
kapamia pah narmams tuksam wok huve yams mine nakasor, kini mhavahsi-hakts nhag
Rimimia Kughen yame ramars ye rao ye neai.”

Nimraghien kape Yesu rimnor Loa kape Moses ruaus minor nafrakisien kin

17Kini Yesu ramni min mima, “Rikimis tukripsh nuhyen ms yimaus ms jakarakikin
Loa kape Kughen ua nagkiarien kape profet kupan mins. Nikam. Pah nien ms yimaus
ma jakarakikin aria, marig yimaus ma jakor nagkiarien minas a khaus misor nafrakisien
kin. 18 INafrah! Yakamni-pre tuk amis mima nipig tokrei tana mine neiai kwars, kini
Loa, in min tukramara. To nar kirik ripsh nirkakien iran. Nar apnapig in leta kwakwa
amy, kini Loa tukrarer mor wok meriaji-pan nagkiarien mina fam kape Loa tukhaus
misor nafrakisien kin. 1°Ror pan, narmama yama mine kisapah loa, mishajoun narmama
ma irio min tuksapah, nar apnapig ma nagkiarien kaskoh amo kirik ye loa kape Moses,
tukokran kin arie kima iris yetans agkap ye rao ye neai. Marig narmama yame mine
kasor loa mins a, mishajoun narmama kin, tukokran kin aris kims iria yerpirig agkap
ye rao ye neai. 20 Yakamni moknakin tuk smis meinai kapamis norien tukramakeikei
matuatuk huvs agkap ye nimri Kughen rapita norien kape Farisi mina mine namhajoun
mina kape Loa, yame khama ta mo iris kisatuatuk huve. Marig tukma kapamis norien
ripah natuatuk-huve-yen ye nimri Kughen, to nakhapsh nhavsnien misars apa ye rao ye
neai.”

Niemha in rahas ramhen kin nhopniyen yermama
21 Kini Yesu ramni min mima, “Kimia nakwasarig ta nagkiarien yame namhajoun
kimnhani-pan tuk ripmis minas, mhams, ‘Takhapsh nishopniyen yermama’  (Eks 20:13)
kini, ‘yermama yame ramhopni yermama, in tukramokeikei marer ye nimri mirh miveh

5:6: Aes 55:1-2 5:10: 1 Pita 3:14 5:11: 1 Pita 4:14 5:12: 2 Kron 36:16; Wok 7:52 5:14: Jon 8:12; 9:5
5:15: Mak 4:21; Luk 8:16; 11:33 5:16: Efes 5:8-9; 1 Pita 2:12 5:17: Rom 3:31 5:18: Luk 16:17;21:33 5:19:
Jem 2:10

narpinien.’ (Dut 5:17) 22 Marig Yo yakamni-pre tuk amis ma, tukma
yermams kirik, niemha rhai in tuk nar kirik yame piauni rimnor, ratuatuk me kwen a
yame niemha ramhai in tukrarer ye nimri mirh mivah narpinien. Kini tukms yermama
kirik rimnhek piauni®, ratuatuk ms in tukrarer ye nimri kaonsel. Kini tukma yermams
kirik ramoko-pan yarmhs kimi in kirik, ratuatuk ms yermams yame rimini nagkiarien a
tukriven ye nap ehua.

23 “Kini tuk norien a, tukms nakamvan ye tebol ye Nima Ehus Kape Kughen ma
takvahsi-pan nar kirik kimi Kughen, morig aikin a, tukms rikim ramasik piam yame
rimnor niemha kimik, ua ik nimnor nar kirik kimin yame ripah namhenien, 24 pah pi
pom kafam nivahsi-panien, kini miven mam piam mwarahu huvs natarigien kapamiru,
mirapah niworien tikmir, miwor kirikians, kini ai, mipiven mipivehsi-pan nar kirik kimi
Kughen ye tebol.

25 “Tukmoa yermams kirik rimos tukrorip ik ye nimri mirh, kini tukms nakrams
takwariwak kwis miraven ye nimri mirh, rhuve ma takamskeikei makupan marshu
namarinuyen tuk amiru mins, tams raukskin ik miven ye nimri mirh. Kini yamehus
kape kot reighan-pan kin ik ye kwermi polis. Kini polis rirsh ik miven matapig asigin ik
ye kalabus. 26 Kini yakamni-pre nafrakisien tuk ik, ma tukma ror maknakin, to nakpsh
nap-tayen ye kalabus meriaji mor infamien ye narpinien kafam.”

Rikim tukripsh nakrahyen kin piraovin

27 Kini Yesu ramni min mima, “Kimis nakwasarig nagkiarien e ma, ‘Kimis yams mine
nakwasarkurak ta, takhapah nisakrahyen kin piraovin. (Eks
20:14; Dut 5:18) 28 Marig Yo yakamni-pre tuk amis ma tukma yerman ram piraovin pisin
kini rikin ramoakrah kin, in rinor ta tavhags has yerkin, romhen kin yame rimnakrsh
ofrakis kin. 2°Kini tukma nimrim matuk ror nakamor tavhags hah, rhuvs mo takikum
ierig ta marakikin. Rhuve pik ma takpah nimrim kirikians, rapita yame takven ye nap
ehua kin nipram piapis. 30Kini tukms kwermim matuk ror nakamor tavhage hah, rhuve
mo takoraru ta marakikin. Rhuva pik ma takpsh kwermim kirikiana, rapita yame takven
ye nap ehus kin nipram pispis.”

Takpah napahyen kafam piraovin

31Kini Yesu ramni min mima, “Kimis nakwosarig ta nagkiarien e yame ramni mima,
‘Yermama yame ramapah kafan piraovin, in tukramakeikei mivohsi-pan nakwakwa kirik
kimin yame ramhajoun ma rimnapah.’ (Dut 24:1-4) 32 Marig yakamni-pre
tuk amis ma tukma yermamso kirik ramapoh kafan piraovin yame ripsh niven-hanayen
tuk yerman pisin kirik, kini pian a rarar mikwasig kin yerman pisin, romhen kin ma
piraovin a rimnor tavhags hah, merig tavhags has a rimirikakun ye yerman hano kafan.
Kini tukma kwan kirik rikir piraovin a, in romhen kin yame rimnakrah kin piraovin a.”

Takpah nivahyen kwasu ye nhag yermams kirik, morig taksfrakis ama

33Kini Yesu ramni min mima, “Nakwasarig ta nagkiarien kirik min yame namhajoun
mina kimnhani-pan tuk riptaws mins mhams, ‘Tukme nimnhani nhag yermams kirik
ma tukror kafam nagkiarien tukror nafrakisien kin, takhapsh nisakapirien nagkiarien
kapamis. Kini tukma nimnhani-pan nagkiarien kirik kimi Kughen Yermaru, sor.”  (Lev
19:12; Nam 30:2; Dut 23:21) 34 Marig Yo yakamni-pre tuk amis mima, takhapsh nhaniyen
nhag yermams kirik ma tukror kafam nagkiarien tukror nafrakisien kin. Takhapah
nhaniyen nhag rao ye neai, meinai Kughen ramkwats ikin mamarmaru. 35> Mhapah
nhaniyen nhag tokrei tans, meinai Kughen ramarmaru ikin. Mhapah nhaniyen nhag
Jerusalem, meinai in taon kape King Ehua. 3¢ Mhapah nishajounien kapamia kaps
ma kafam nagkiarien tukror nafrakisien kin, meinai kapamis nosaninien riksk tuk

* .. . . « . . . ‘ ..

5:22: Nogkiarien Gris ramni ma, “Tukma ramni-pan tuk piauni ms ‘!Rakah!” Nagkiarien
ein narpakwaiyen. 5:22: 1]Jon 3:15 5:23: Mak 11:25 5:29: Mat 18:9; Mak 9:47 5:30: Mat 18:8;

nukreikinien nikwanemis ma tukrhawen us tukrapig. 37 Marig taksafrakis nipig m-
fam. Tukmo nakseighan kin nar kirik, sor. Kini tukma naksapah, hapah. Marig Setan
in ramherer narmams ma tukhani nhag nar kirik ma tukror nagkiarien kaparis ror
nafrakisien kin.”

Takhapah nisarpinien tai tavhagas has
(Luk 6:29-30)

38 Kini Yesu ramni min mimo, “Kimis nakwasarig ta nagkiarien kirik ramni mima,
‘Tukma yermamo kirik rhapis nimri yermams kirik, tukamokeikei khopis min nimrin.
Kini tukma yermamso kirik rhopir kweru yermams kirik, tukamakeikei khopir min
kwerun.’ (Eks 21:24; Lev 24:20; Dut 19:21) 3% Marig
Yo yakamni-pre tuk amis mims, takhapah nisarpinien tai tovhags has yame kamor-pre
kimi amia. Kini tukma yermama kirik rorip nikapim matuk, kini nakukreikin-pan min
nikarin pah rarip. 40 Kini tukma yermamso kirik rivah-si-pan ik ye kot mamakeikei kimik
ma takvohsi-pan kafam sot kimin ma tukrarshu huvs naterigien kapamiru, vehsi-ta min
kafam kot mivahsi-pan kimin. 4! Kini tukma mobael kirik ramakeikei kimik ma takrur
kafan nitip mariwak romhen kin kilomita kirikians, takripin mariwsk meriaji kilometa
kiraru. 42 Vohsi-pan naha nhagin kimi yermama yame ramaiyoh ik kin. Kini takpah nini-
ohuyen yermams kirik yame rima tukriveh kafam kirik nar kirik miven, kini mirerig-pa
min mirshsi-pre min.”

Sorkeikei tikmir kapamis mina
(Luk 6:27-28, 32-36)

43 Kini Yesu ramni min mims, “Nakwasarig ta mo, ‘Takasokeikei misorkeikei kimia
mina tiksin, kini masamakin kapamis tikmir mina.” (Lev 19:18) 44 Marig Yo yakamni-pre
tuk amia ma taksorkeikei kapamis tikmir mina, kini masshuak tuk narmams yams mine
kasor ahas pre kimi amis, 45 kini norien a ramhajoun mas kimis ji Kughen Rimimis, yame
ramara apa ye rao ye neai. Kini sor moknakin meinai Kughen ramor mirh ramasia-pen
nama huve mins mine nama has mina. Kini In mamor nshig rip mamuh namo atuatuk
mine narmams yama mine khapah nisatuatukien. 46 Marig tukma naksorkeikei ama
narmamsa yams mine kasorkeikei amias, Kughen to ripsh narokien amis iran, meinai nar
apnapig ma nama has mina ramhen kin narmams yamas mine kasarer tuk mane kape
takis, marig iria min kasorkeikei narmams yama mine kasorkeikei aria. 47 Kini tukma
nakhaveh ama kimis mina tiksin misagkiar kimi amis mins, pa rims nakasor nar kirik
rhuva rapita narmams mina tiksin. Nakharkun ma nar apnapig narmams yams mine
khapah nharkunien Kughen, marig irio min kasagkiar kimi arie mina tiksin.”

48 Kini Yesu ramni min mimo, “Rimimis Kughen In ratuatuk, ror pan, norien kapamis
tukramokeikei matuatuk min.”

6

Takhapah nhavah-si-hakts-atuk-ien amis tuk norien huve yame nakasor

1 Kini Yesu ramni min mima, “Tukma naksor nar atuatuk, takhapsh nisorien ma
tukom kagnagin amis tukun, tams Rimimia ye rao ye neai ripsh narokien amis iran.
2 Ror makneikin, tukma nakhavah-si-psn nar kirik kimi yaven has mins ma taksasitu
iraria, hapah nisorien ye norien kape narmama yame norien kaparis rhuve marig rikiris
rahas. In e, nipig kisasitu ye yaven has mins, masher naiyuk, mhani-arhav ye nims kape
nofuginien mine ye nokwai swatuk, ma narmams tuksam khasiai aris tukun. Marig
yakamni nofrakisien tuk smis mima irio kasor meaknakin, minhavah ta narok pispia
kaparia [in e nisiaiyen kape narmams]. 3 Marig kimis, tukma nakhaveh-si-pan nar kirik
kimi yaven has mins mo taksasitu iraris, takhapsh nisapshyen me narmams tuksom.
Nar apnapig ma kwermim matuk, marig takpsh napshyen mas tukram. 4 Sor makneikin

5:44: Fks 23:4-5; Luk 23:34; Wok 7:60; Rom 12:14,20 5:48: Lev 19:2; Dut 18:13 6:1: Mat 23:5

ma narmamsa tukseinein norien huve mina kapamis, kini Rimimis yame ramam norien
apisapis kapamia ming, In tukrarok amis tuk kapsmis norien huve mins.”

Norien kape nahuakien
(Luk 11:1-4)

5 Kini Yesu ramni min mima, “Nipig naksahuak, hapsh nisari-panien norien kape
narmama yame kaparis norien rhuve morig rikirie romkimik. In e, kisorkeikei ma
tuksarer ye nima kape nofuginien, mine ye swatuk pisisk, masshuak ms narmams
tuksarig aria. Yakamni afrakis tuk amis mima iria kasor maknakin, minhavah ta narok
piopia kaparia- [in e nisiaiyen kape narmama]. ¢ Marig tukma nakhams taksshuak, haven
apa ye nokwai nima kapamis, misatapig, masshuak kimi Rimimis yame kipah namien In.
Kini Rimimis, yame ramam kapamia norien apisapis mina, tukrarok amis tuk kapamis

norien huva mina.
7“Kini tukma naksahuak, takhapsh nisowhai-kasjiyen nagkiarien ripsaah yame nipran

rikok, romhen kin yame narmama yama mine kaseinein Kughen kasor. Iria khams ta ma
kaparia kughen mina tuksarig aris tuk nagkiarien minas khapsaah yame mine kasahuak
mambhani. 8 Hapsh nisorien romhen kin aris, meinai, kwasig ikin naksaiyoh kin nar kirik,
Rimimis In ruirkun ta naha nhagin yame naksakwakws kin. °Kini ror makneikin, tukma

nakhams taksahuak, sshuak makneikin:
“ ‘Rimtawa ye neai, nhagim romrhaka, poh narmams tukhasiai Ik.

10 poh kafam narmaruyen tukrus mamara,
Kini pah nar yame Ik nakorkeikei in tukrus mor nafrakisien kin ikin e tokrei tana
romhen amo kin apa ye rao ye neai.
11 Nipig mi-fam, voh-si pa naviginien kimi amawa ramhen tuk nipig e towei.
12-13 pgh nipahyen smawa mo Setan tukrivahsi-pa voh-si-pa kimi amawa tama yakhamir.
Kini vohsi-ta amawa tuk kwermi Setan.
Kini vah-si ta narpinien kape tavhags hah kapsmaws mins meinai kimawa yakhapah
nharaptarokin tim-timien norien has yame narmama kasor iromawa.”™
14 Sohuak moknakin meinai tukme nakhapsh nisarpinien tai norien has yame mine
narmamo kasor iromia, Rimimis ye rao ye neai tukripah narpinien kapsamis norien has
mina. 15 Marig tukma naksarpin norien has yame narmama kasor iramis, Rimimis min
tukrakeikei marpin norien has yame nakasor.”

Napahyen naviginien tuk nashuakien

16 Kini Yesu ramni min mima, “Tukma nakhama taksapah naviginien tuk nahuakien,
hapsh nisorien nimrimia rapou romhen ama kin narmams yama mine kaparis norien
rhuve marig yerkirio romkimik. Iris kasor nimriris ror pisin, ms narmams tuksom aris
ma nikumha ramas aris, khasiai aris tukun. Yakamni afrah ma iria kwanhavah ta narok
piopia kaparia- [in e nisiaiyen kape narmamsa]. 17 Marig nipig naksapah naviginien,
misohuak kimi Kughen, saikwas ye nimrimis, misatei huve ye nikwanemis, 18 ma
narmama tuksam amis khapsh nharkunien ma naksapsh naviginien tuk nahuakien. Kini
Rimimia, yame kipah namien In, In pisin ama tukram mirkun. Kini Rimimis yame ramom
kapamia norien apisapis mina, tukrarok amis tuk kapsmis norien huve mina.”

Taksor nitip kapamis apa rao ye neai
(Luk 12:33-34)
19Kini Yesu ramni min mimo, “Takhapah nisowhai-kejiyen kapamis nauts ye tokrei
tana e ma tukripsaah. Ye tokrei tans e, ivn mina mine namtsyen ramas narimnar ikin,
kini yokrah mina kisat-pan ima, misakrah kin narimnar. 20 Marig taksor nitip kapamia
apa rao ye neai. Kini ikin aikin a, to ivn mins mine namtayen ripsh nasien narimnar

6:5: Mat 23:5;Luk 18:10-14  6:7: 1King18:26-29  6:8: Mat 6:32  6:10: Luk 22:42 * 612-13: Kopi akwas
tiksin kape Niutesteman kamharpin nagkiarien e mhams, “Meinai Ik pisin ama Yermaru,
Ik pisin ama nakavah nasaninien, mine nar huve mins, kafam pisin ams, ripah norien
infamien. Amen.”  6:16: Aes585-9  6:19: Jem5:1-3



MATIU 6:21 14 MATIU 7:2

aikin, kini to yakrah mina khapah nisat-panien aikin. 2! Yakamni mokneikin meinai,
ikin pukhaa kapamis narimnar huvs mins kamhaswin ikin, rikimis tukriven min aikin.”

Nikhakien kape laet
(Luk 11:34-36)

22 Kini Yesu ramni min mima, “Nokwai nimrim in roamhen kin laet yame ravohsi-pre
nikhakien ye nipram. Tukma nakwai nimrim mir kirahuve, ramhen kin ma nipram
rukwar kin nikhakien. 23 Marig tukma nikwai nimrim mir kwahas, romhen moe nipram
rukwar kin napignapien. IKini tukma nikhakien ye nipram remhen ama kin napignapien,
in romhen kin yame nakamars afrakis aikin rapignap ikin!

To nakhapah nisor-kwis-kwisien wok kimi Kughen mine mane
(Luk 16:13)
24 “Yermamo rikok yame to ror slef kape yemehuo mir kiraru. To ramor maknakin,

tukramoakeikei morkeikei kirik, mamamakin kirik; us tukramokeikei mor nakwai kirik,
mapah kirik. To nakhapsh nisor-kwis-kwisien wok kimi Kughen mine mane.”

Tukhapah nisatarig-pikien tuk neipan mine naviginien, meinai Kughen rorkeikei
otawa, mivahsi-ps fam narimnar kimi stawa
(Luk 12:22-31)

25 Kini Yesu ramni min mims, “Tuk nar a, yakamni-pre tuk amis mo, takhapsh
nisotorig-pikien tuk nimraghien kapemis ms taksen naha, mhanim naha, ue mo
takvahsi-pan naha neipan. ?Nakharkun ma nimraghien kapamis rapita naviginien, kini
nipraimias rapita neipan? 26 Som-ru man mins ye nimago-ago. Khapah nisasimien,
mhapah nisarha-kinien naviginien, mhapah nisstu-yen narie naviginien ye nokwai
nima. Marig Rimimia ye rao ye neai ramavigin aria. !Marig nakharkun mas In rorkeikei
pik amia rapita man mina! 27 ?Tukma naketorig pik tuk nimraghien apomh kafam,
nakirkun ma to rasitu iram nakars min ropomh us? INikam! Norien kape natarig-pikien
to ripah nasik-apnis-pan-ien aoa kirikians ye nimraghien kapamis.

28 “7Kini rhawor e naksatarig pik tuk neipan? Sem-ru jihi nai yams mine kamhavus.
Irio khapah nisorien wok, mhapsah nhajirien kaparis neipan. 29 Marig yakamni-pre tuk
amia ma King Solomon kupan, kafan nauts rehus pawk, kafan neipan rhuvs pawk, marig
ripah nihuve-pikien mapita jihi nai mins a. 3°Jihi nai mins kishakts tuk nipig kwakwa
omy, kani rikwamer kin, kivaan aria ye nap. Marig Kughen ramor aris kamhaveah-si-pan
neipan huva. ?Marig kimis nakharkun ma Kughen tukrivahsi-pre neipan kimi amis ua
nikam? !dwsh! Kafak narmams mina. Kapamis nhatstayen in rokssksh ama. 31 Ror
pan, takhapsh nissterig-pikien mhani mhamea, ‘?Jaksen naha?’ us “?Jakhanim naha?’ us
“?Jakhavahsi-pan naha neipan?’ 32 Meinai narmama yama mine khapsh nishatatayen
ye Kughen, rikiris ramven tuk narimnar mins a. Marig Rimimis rirkun narimnar yama
mine naksakwakws kin ye nimraghien kapamis. 33 Marig taksor ma narmaruyen kape
Kughen mine nimraghien atuatuk, pah iriu tukwarer skupsn ye nimraghien kapamisa,
kini Kughen tukrivahsi-pre narimnar kape nimraghien e ye tokrei tans kimi amio.
34 Ror makneikin, takhapah nisatarig-pikien tuk narimnar yams mine tukianakwamer
nakhavah, meinai narimnar kape tikianokwamer, iris kape tuknakwamir. Nimraghien
kape towei in rautan pik, takpah norien narkutien kimik mamatarig tuk narimnar kape
tikianskwamer.”

7

Takhapah nhaniyen nikar narmamae
(Luk 6:37-38, 41-42)
1Kini Yesu rimini min ma, “Takpah nam-panien nar has ye narmams, tams Kughen
min rom-pre nar has iromis. 2 Meinai nagkiarien skai yame nakamhani hah yermama

6:20: Mat 19:21; Luk 18:22 6:25: Fil 4:6; 1 Tim 6:6-8; 1 Pita 5:7 6:26: Mat 10:29-31; Luk 12:6-7 6:29: 1King

Jem 4:11-12

kirik, Kughen tukrini ama min iram romhen kin yame nimini. Tukmo nakakir narmama
ye norien yame ratuatuk, Kughen tukrakir ik ye norien yame ratuatuk. Marig tukma
nakakir oror narmama ye norien yame riskai, Kughen tukror ama min iram ramhen kin
yame ik nimnor.

3 “?Rhawor nakamhani nimoptans yame ramswin-pan ye nimri piaumis; marig
nakhapoah nisarigien nai ehus yame ramhai nimrimia? 4 Tukma nakhapah nisarigien nai
ehus yame ramhai nimrimis, ?takshawor pan iran mine mhasur ta nimoptans ye nimri
piaumia? > Kimia naksamhen kin narmams yams mine kamhani nar mhapah nisorien.
Taksakupan mhavsh-si ta nai ehus ye nimrimis, kwasig ikin, nakharkun nissm-huvayen
nimoptans yame ramswin-pan ye nimri piaumis mipihasur-ta.”

Nivahsi-panien nagkiarien kimi narmama yame khapsh nisshuakien
6Kini Yesu rimini min ma, “Hapah nhavehsi-panien narimnar kape Kughen kimi nar-
mamo yama mine kisahas romhen kin kuri mina, tamas kisarar misas amia. Kini mhapah

. ) . . k. . . . o e
nisarakikin-panien nar huve mina kapsmia” kimi [narmams yams mine kissmkimik
romhen kin] pukah mina, tams kasariwak asuun.”

Saiyoh kin, misarha kin, misasik-asik tapig
(Luk 11:9-13; 6:31)
7 Kini Yesu rimini min ma, “Saiyoh Kughen kin narimnar, kini In tukrivahsi-pre kimi
omia. Sarha kin, misom. Sasik-asik tapig, kini tapig tukrohits tuk amias. 8 Yakamni
moknakin meinai narmama m-fam yamos mine kisaiyoh, tukhavah. Kini narmama yama

mine kasarha kin, tuksam min. Kini yama mine kisasik-asik tapig, tapig tukrahits tuk
aria.
9 “?Yermamo kirik aikin iromis yame tukmao tini raiyoh kin bred, morig in tukrivehsi-

pan kapier us, nikam? INikam! 10 ?Us tukma nipig raiyoh kin kemam, morig in
tukrivahsi-pan snek ua? INikam! 1! Kimis naksahas pawk, mharkun nhavahsi-panien
narimnar huve mina kimi jimio mina. Moarig Rimimis ye neai, kafan norien rhuve
pik rapita norien kapamis. Kini nafrakisien ma In tukrivahsi-pen nar huve mina kimi
narmama yams mine kisaiyoh kin.

12“Kini sor huve pan kimi narmamas m-fam ye norien mina fam yame naksorkeikei ma
narmama tuksor min kimi amis, meinai norkeikeiyen ramapkafugin nagkiarien fam ye
loa kape Moses mine profet kupan mina.”

Swatuk kiraru
(Luk 13:24)
13Kini Yesu rimini min ma, “Kimis takasakeikei mhakurao ye kwarus yame rakaskah,
meinai kwarus yame rehus, mine swatuk yame rimar, ramkir-psn narmama ye nap ehua.
Kini narmams khapsaah tukhakurao-pan ye kwarus a. 14 Marig kwarus yame rakaskah,
mine swatuk yame rauten, ramkir-pan narmams ye nimraghien rerin. Kini narmama
kwatiksin ama tuksam.”

Yesu tukrivahsi-pan narpinien kimi narmams yama mine kaseinein In
(Luk 6:43-44)

15 Kini Yesu ramni min ma, “Takasorig amia tuk profet eikus mina. Irio tukhaus
tuk amia misapou ramhen kin sipsip; marig rikiris romhen kin kuri aparu yams mine
kasokwapah. 16 Narmama kasom kwankwan ye nimraghien kape profet mins, kharkun
mo khahuve us kisahas. Kwanurkasik to ripsh nikusyen kin kwankwai grep; kini
kapiriapir to ripsh nikuayen kin kwonkwai fig. 17 Ye norien kirikiana min, nai huve

tukramkus kin kwankwai nai huvas; kini nai hah tukramkus kin kwankwai nai hah.
18 Nopgin kirik rirkak yame ramkus kin kwankwan yame kipsh nanien. Kini to nai

has ripsh nikuayen kin kwankwan yame rhuva. 1° Nai mins fam yams mine khapah
nhakuayen kin kwankwairis yame rhuvas, tukerapir-pir, karaks-pan kin ye nap. 20 Ror
mokneikin ma narmama kasom kwankwan ye nimraghien kape profet mins, kharkun
moa khahuvs us kisahas.

21 “Nar apnapig ma narmams kasokran kin Yo ma Yermaru, marig pah nien ma iria
m-fam tukhaven misars ye narmaruyen kape Kughen. Marig yama mine kasor nokwai
Rimik yame ramaras ye rao ye neai, irie en tukhaven misars ye narmaruyen kape Kughen.
22 Ye nipig yame Kughen tukrakir narmams mifam iran, narmams khapsaah tukhani-pa

tuk Yo mhamo, ‘IYermaru! !Yermaru! ?Rhawor? ?Nakirkun smawa ua nikam? Kimawa
yimnhani-arhav nagkiarien kafam yame nimivohsi-ps kimi smaws. Kini misoko-ta

nanmin has ye nhagim. Kini masor nimtatien mina.” 23 Marig Yo jakni-pan atuatuk tuk
aria mima, ‘!Ah! !Yakpoh hana nirkunien smis! !Haven isok tuk Yo! Kimis yor tavhags
has mina.””

Nagkiarien kape Yesu ramasitu iratawa ma tukserer tim tim
(Mak 1:22; Luk 6:47-49)

24 Kini mini min mima, “Ror makneikin meinai narmams yams mine khaus tuk Yo,
kini misatorig kin nagkiarien kafak, masarar, misor narimnar yame yakmoni, narmama
en kisomhen amo kin yermama yame kafan nirkunien rehus, tukma rima tukror kafan
nima, tukrakupan mikir nimoptans, meiwaiyu maspir kapier apig, mor pan nims iran.
25 Kini nipig tukma nahig rip kini yapiwan raiyu, kini nimstag ramuh nims, to rapsh
nimirien, meinai nihun ramarer tim tim ye kapier. 26 Marig narmama yama mine kasarig
nagkiarien kafak, mhapah nisorien, iria kissmhen kin yermams yame kafan nirkunien
rikek. Tukma rims tukror kafan nims, ravhirakin hakts ama ye nipakir. 27 Kini nipig
tukma nahig rip, kini yapiwan raiyu, kini nimatag ramuh nims, rausarku, mowhan apir-

: 7

pir.
28 Kini Yesu rimnor infamien ye kafan navhagien, nukwhao ehus a kisorig kafan

nhajounien, kisakur 2° meinai rimnhajoun oris, kisam ma ripsh namhenien kin
namhajoun mins kape Loa kape Moses, meinai nagkiarien kafan, nanmin aikin.

8

Yesu rimnor huva yermams kirik yame raveh namhayen e leprosi
(Mak 1:40-45; Luk 5:12-16)

1 Kini Yesu rimasi-pan ye tukwas meiwaiyu-pa, kini narmams khapsaah khakwasig
kin. 2Kini kwan kirik yame raveh namhayen autan kirik e leprosi ramamir ye tikin rua
meiwaiyu, manimkur-pan tukun, mini-pan tukun mims, “Yermaru, tukma nakirkun ma
to nakor huva yo, or huva yo, maspir ta namkimik irak.”

3 Kini Yesu rarao-pan mirap kwen a, mima, “Iwah. Yakorkeikei ma jakor. !dsanin!”
Kini taktokun sma namhayen e leprosi rikak iran.

4 Kini Yesu rimini-shu in mima, “Takpah nini-srhavyen narimnar mina e kimi
narmama. Moarig yuven mam pris kirik pah in rom ma nipram rinor maknen. Kini
or sakrefaes kimi Kughen rori-pan Loa kape Moses, psh narmams tukharkun ma
nafrakisien nakwahuva, kini kafam nomkimik ruirkak.”

Nhatatayen kape yemehua kape mobael
(Luk 7:1-10)
5Kini Yesu rimaven mitarhav-pan taon Kapaneam, kini yamehus kirik kape Mobael
kape Rom rimaus mam Yesu, maiyoh kin nasituyen, mims, ¢ “Yermaru. Kafak yorwok
ramho, kini mamapir apa ye nims kafak, nipran fam rimha. Kini ramarig pik namhayen.”
7Kini Yesu rimini-pan tukun mima, “Iwah. Jakurs mor huvs in.”

8 Marig yamehuas kape mobael rimini-pan tukun mima, “Yermaru, yakpsh namhenien
ma takus imak ikin. 1k yerpirig marig yo ye tans ama. Marig, takegkiar ams, pah kafak
slef tukrasanin min. ¢ Yakirkun ma nimhayen a tukramakeikei mor nskwam, meinai yo
min, kafak namehus mins aikin yame kasehuas irak, kini yakamor nakwairis. Kini mobael
mina tiksin aikin yame yo yakamehus iraris. Tukma yakni-pan tuk kirik mims, “Yuven,’
kini tukramakeikei mivan. Kini tukma yakni-pan tuk kirik mima, ‘Yus,” tukramakeikei
mua. Kini tukma yakni-pan tuk kafak slef mima, ‘Or nar e,” tukramakeikei mor.”

10 Yesu rimnorig nagkiarien e, rakur pik kin. Kini marar mini-pan tuk narmama
khapsaah yama mine khakwasig kin In mims, “Yakamni afrakis tuk amis ma, nar apnapig
kwan e pah nien ma yems Isrel, marig yakpsh nem-hanayen yems Isrel kirik yame
kafan nhatatayen rehus romhen kin in. 11 Yakamni-pre tuk smis ma narmams khapsaah
tukhasi-pan ye kantri pisin pisin mina, mhaua misavigin kwis ye tebol iris Ebraham mine
Aesak mine Jekob apa ye rao ye neai. 12 Morig kimia kwanaraus kape Isrel yame Kughen
rimnakupan mirpen amis ma In tukrarmaru iromis, In tukrarak-srhav kin smis irus
ye napignapien. Kini aikin a narmamo tuksasak, misokwarus meinai kisarig namhayen
ehus.”

13 Kini Yesu rarar mini-pan tuk yemehus kape mobael ms, “Yuven. Kafam yorwok
tukrihuve ramhen kin yame nakwani nafrakisien ma Kughen tukror.” Kini ye nipig
atuatuk a, yorwok kafan rimnasanin min.

Yesu rimnor huvs narmams khapsaah yames mine kamhamha
(Mak 1:29-34; Luk 4:38-41)

14 Aikin, Yesu rarar, mivon apa nims kape Saemon Pita*. Ye nipig a, kuhu Sae-
mon ramha mamapan-apan pik, kini Yesu rimaven mam, 15> maker-pen ye kwermin,
makneikin napan-apanien rata. Kini piahwaru a rarer, mivon miruk ta naris naviginien.

16 Kini nipig mirh natukrive, narmams khapik narmama khapsaah yams mine nanmin
has ramarer-pan iraria, kini Yesu rimnagkiar sms mamsako ta nanmin has mins, mor
huve narmame yams mine kamhambha. 7 Nar a rimitarhav-pa ror Nagkiarien kape profet
kupan e Aesea ruaus minor nafrakisien kin, yame rimini mima,

“In rimivah-si ta namhayen minas kapataws,
kini mor nipraitaws yams mine kamhamhs, kwenhahuve min.” (Aes 53:4)

Nikwasigien kin Yesu in rautan
(Luk 9:57-62)

18 Kini nipig Yesu rom nukwhao kisarer arkurao kin, kini rimini-psn tuk kafan
narmams ma, “Takhaven ye nikar lugun pan.”

19 Aikin yemhajoun kirik kape loa rus mini-pan tukun mims, “Yhajoun. Yo jakikwasig
kin Ik ikin his takven ikin.”

20 Marig Yesu rini-pan tukun mima, “Kuri aparu mina, kaparis napaag rare yame
kasapir ikin. Kini man mina, nimairis rars yame kasapir ikin. Marig Yo, Ji Yermamso,
kafak nima rirkak tuk napirien.”

21Kini yermama kirik kafan rini-pan tukun mims, “Yermaru. Pah pi pom. Eighaan kin
yo pah yakven minim rimik.”

22 Marig Yesu rini-pan tukun mima, “Nikam. Apsh-pan, mikwasig kin Yo. Narmama
yama mine khapsh nhavehyen nimraghien psh khaven mhanim name mhas mina.”

Yesu ramni-ahu nimoatag ehus ye lugun
(Mak 4:35-41; Luk 8:22-25)
23Kini ai, Yesu rat-pan ye bot, kini kafan narmama mins khakwasig kin. 24 Mokneikin,
nimoatag ehus kirik rimnavi nu, kini nu rinamakstonim kin bot. Marig Yesu ramapir.

8:11: Luk13:20  8:12: Mat22:13;25:30;Luk 13:28  8:14: Nipig kirik, kamokran kin Saemon Pita
kima, ‘Saemon.” Kini nipig kirik, kamokran kin kima, ‘Pita.”  8:20: 2Kor8:9  8:24: sam4:8

ini narmamoa kafan kimnhaven mhasig In, mhams, “!Yemehua! !Yemehua! !Vo
B K kafan kimnh h I h “I'Yemehua! !Yemehua! !Voh
miragh atawa! Kinassmnim!”

26 Kini Yesu raiyoh-pan ario mims, “? Nakashawor mamhagin mokneikin? 7

Nhatatayen his kapamia?” Kini rarar, mini-shu nimatag mine peao-peao ehus. Nimatag
reiwaiyu. Nu reiwaiyu mamoarinu min.

27 Marig nama mina a kisakur, misaiyoh arie mins mhams, “/Eh! ?Naha e yermama?
INar apnapig ma nimatag mine nu, marig tukma ramagkiar kawor nakwan!”

Yesu rimnoako ta nanmin has ye yermamo kiraru
(Mak 5:1-20; Luk 8:26-39)

28 Kimnhavi-pire bot mhaven mhavhiak apa kwenmhaan a kamni kims Gedara.
Makneikin, yermams kiraru yama mir nanmin has ramarer-pan irariu kirasi-pan ye
napaag kapier yame kamnim narmames ikin. Iriu karoh narmams, narmams kamhagin-
pan aikin. 29 Kiraus miwam Yesu kiramo, “IEh! !Ji Kughen! ?Nakma takhawor smru? ?
Nakwaua ma takor narpinien kimi amru yame ripah hanas norien nipig tukun, us?”

30 kin aikin a, pukah mina khapsaah kasaruk ikin, marig isok kaskah tuk aria. 31 Kini
nanmin has mina kimisaiyoh-pan skai kimi Yesu mhamo, “!Aweh! Tukma nakma takako
ta amaws, ata-pan iromawa yerki pukah mins a.”

32 Kini Yesu rini-pan tuk sris mima, “!Haven!” Makneikin, nanmin has mins a
kimnhatarhav ye kwars mir a mhaven yerki puksh mina. Kini puksh mins a, iris fam
kimisaiyu miseiwaiyu ye napatu, mhavi-arhav missmnim ye tahik. 33 Kini ai, narmama
yama mine kasavigin pukah mins a kimisaiyu, mhaven apa ye taon misavsao-pan kin
narimnar fam, mine narimnar yame Yesu rimnor kimi kwara mir yama mir a nanmin has
rimamarer-pan irariu. 34 Kini narmama mi-fam yama mine kasara apa taon khatarhav,
mhaus tuk Yesu masakeikei kimin mo tukritarhav aikin.

9

Yesu rimnor huvs yermama kirik yame nipran rimamha
(Mak 2:1-12; Luk 5:17-26)
1Kini Yesu rat-pan ye bot mukurao-pan ye nikar nu, mitarhav-pan iman ikin. 2Kini
narmama tiksin kharsh yermams kirik mhavan kimin. Nipran rimamhs. Ramapir ye
kafan nikaokao. Kini Yesu rimnam kaparis nhatstayen, kini mini-pan tuk yems ramha
mima, “Narik, psh niginien. Yakwarah-si ta fam ta narpinien kape tovhags has kafam.”
3Kini namhajoun mina tiksin kape Loa kape Moses kimisarig nagkiarien a, mhani-pan
tuk aris mins mhams, “!Ah! |Nogkiarien a rahas! Kwen a ramagkiar maknakin mamni
ma in Kughen.”
4 Marig Yesu In ruirkun ta kaparis natarigien, kini mini-pan tuk arie mima, “?Rhawor
e natarigien kapamis ramahas makneikin? 5 ?Jakni-pan naha tuk yermamsa a, kini kimis
nakasam mo nagkiarien kafak rafrakis? ?Ma jakni-pan tukun me yakwarisin ta narpinien
kape kafan tovhags hah? ?Us ma jakni-pan tukun ma tukrhekimter mariwok mamvean?
¢ Marig yakorkeikei ma jakor Yo ma takharkun ma Yo, Ji Yermams, yakvoh nehuayen ye
tokrei tana tuk nivahsi-tayen narpinien kape tavhags has.” Kini mars mini-pan tuk kwan
amima, “Yakamni-pre tuk ik ma, ‘Takhekimter, mirah kafam nikaokao mariwsk mamvean
imam yerkwanu.” ” 7 Kini taktokun ama, kwan a rhekimter, mariwsk mamvan iman ikin.
8 Kini narmama m-fam kisam kisakur pik kin, masagnagin Kughen yame ravahsi-pan
nehuayen kimi yermamoa ma tukror maknakin.

7
!

Yesu rimnokran kin Matiu
(Mak 2:13-17; Luk 5:27-32)
9 Kwasig ikin ye narimnar mina e, Yesu ritarhav mamariwak mamvan, kini mam kwan

kirik yame ramarer tuk mane kape takis, nhagin e Matiu®. Ramkwata ikin kamarok takis

8:26: Mat 14:31;5am 89:9 1 8:28: Mak mine Luk kirama nhag kwonmhan a Gerasa.  8:29: Mak

1:24; Luk 4:41 9:1: Mat 4:13 9:4: Luk 9:47; Jon 2:25 9:6: Jon17:2 9:9: Matiu, nhag p1Sin kirik e
Livae.

ikin. Kini Yesu rimini-pan tukun mima, “Yus, mikwasig kin Yo.” Makneikin Matiu rarer,
mikwasig kin Yesu.

10Kini Yesu rimaven moavigin ye nimos kape Matiu, kini narmama khapsaah yama mine
kasarer tuk mane kape takis, mine yor tavhags has pisin pisin mins kimnhaus misakwata
misavigin iris Yesu mine kafan narmams mino.

11 Marig nipig Farisi mina kimisam nar a, khani-pen tuk narmams kape Yesu mina
mhamao, “IAh! 7Rhawor e yhajoun kapsmis ramavigin irie narmams yama mine kasarer
tuk mane kape takis mine yor tavhags has mina?”

12 Marig Yesu rini-pan tuk aris mims, “Pah nien ma narmamas yams mine kisasanin
khamhavan misam dokta. Marig narmama yama mine kamhambha, tukasakeikei mhaven

misam dokta. 13 Marig haven misarha-kin niprai nagkiarien e ye Nokwakwa kape Kughen
yame ramni mo,

“ ‘Nar kirik ror rikik ramagien, in e ma rikimis tukrehus tuk narmames,

marig rikik ripsh nagienien tuk kapsmis sakrefaes mina.”” (Hos 6:6)
Kini Yesu rirpin nagkiarien mims, “Yakamni mokneikin meinai psh nien ma Yo yimaus
ma jakokran kin narmams yama mine [khams ta ma] kwasatuatuk ta. Nikam. Yimaus
mo jakokran kin yor tavhage has mina.”

Nhajounien kape Yesu in rivi, nhajounien kape loa kape Moses in nokwas
(Mak 2:18-22; Luk 5:33-39)

14 Kini narmama kape Jon Baptaes kimnhaua misam Yesu mhani-pan tukun mhama,
“dm-ru. Farisi mins mine kimawa yaksapah naviginien tuk nahuakien kimi Kughen. ?
Marig rhawor kafam narmama mins khapah nisapshyen naviginien tuk nahuakien?”

15 Marig Yesu rini-pan tuk arie mima, “Nipig kimis nimisor naviginien kape yerman
yame rimnarkurak pa pas, ?marig nakhams ta mo in mina tiksin tuksasak ye nipig a
ua? INikam! Morig tukripior nipig yame narmams tukhavohsi-ta Yerman e yame
rimnarkurak pa pa tuk In mins tiksin. Kini ye nipig a in a, In mina tiksin tuksapah
nisaviginien iran.t

16 “To yermama kirik ripah nivehyen kwonmut neipan vi kirik kini mijir-pan ye neipsn
matit kafan [yame rimneikus]. To ror maknakin, kwonmut neipan yame rivi to reikus
neipan maotit, kini reikus ehus. 17 Kini to yermama kirik ripsh nivehyen waen wi kini
mivi-pan ye tiki waen motit. To ramor moknakin, kini waen a ye tiki waen matit
tukramateih, kini waen tukraiyu. Nikam, kipah norien maknakin. Tukamakeikei kivi-
pan waen wi ye tiki waen wi. Kini waen mine tiki waen tukawamir huvea.”

Piraovin kirik yame ramha, mine piakaskah yame ruamha
(Mak 5:21-43; Luk 8:40-56)
18 Nipig Yesu ramagkiar hana kimi aria, yemehuas kirik rus manimkur-pan tuk Yesu
mimo, “Eh. Kafak piakaskah ripimhsa ai taktakun ama. Marig yus, marshu-pan kwermim
iran, pah ramragh min.” 1Kini Yesu rimnarer iris kafan narmams mins, mhakwasig kin

kwan a mamhavan.
20 Makneikin pian kirik aikin yame raveh namhayen kape nipiraovin, miveh newk

twelef. Kini rukurao-pan ye nimetai Yesu ikin, marao-pan mirap napaag nimri kot kafan.
21Ye narigien kafan rima, “Tukma yakrap ama kafan kot, kini jakssanin.”
22Kini Yesu rukreik marha-psn mam pian a mini-pan tukun mima, “Piakaskah kafak.

Psh niginien. Kafam nhatatayen rimnor ik nakwahuve min.” Kini ye nipig a, pian a
rimnasanin.
23 Kini nipig Yesu rimaus mitsrhav-pa ye nima kape yemehus a, kini miven ims, mom

narmamo kisher torhenao masani nipei kape nimhayen. Kini narmams kimnhauvrig-
uvrig pik. 24 Kini Yesu rimini-pen tuk aris mimo, “Sap mhatorhav. Piakaskah e

9:11: Luk 15:2 9:13: Hib 10:8; Hos 6:1-6; Maeka 6:6-8; 1 Saml 15:22 9:14: Luk 18:12 t 9:15: “Yermamod
yame rimnarkurak pa pa,” nipran e Yesu. Mine “In mina tiksin” nipran e Kristen mina.
Nipig Yesu rimnapah aris mimha ye nai kamarkwao kin, kimisasak.  9:21: Mat 14:36

rapah nimhayen; ramapir oma.” Marig narmams kisarh iakei iran. 25> Marig narmama
kimnhatsrhav mhavan irus, kini Yesu rivan ima, mirao-pan miveh kwermi piakaskah a,
kini rhekimter. 26 Kini navsaoyen kin rimnaiyu markurao fam ye tans a.

Yesu rimnor huve nimrin pis mir

27 Yesu rimatarhav aikin a, kini lnimrin pis mir kiraru karakwasig kin, mwokran
apomh mirama, “Mikip King Deved. IRikim tukrehus tuk amru!”

28 Kini Yesu rimavan apa ima, kini nimrin pis mir a kiraus tukun. Kini Yesu rini-pan
tuk ariu mima, “?Kimiru nakwhatata irak ma to yakor huve nimrimiru us nikam?”

Kini iriu kirani-pan tukun mirams, “Iwah, Yermaru.”

29 Kini Yesu rimirap nimririu mini-pan tuk ariu ma, “Kughen tukror huvs nimrimiru
meinai nakwhatats irak.” 30 Kini nimririu rhuvs, kinawam nar. Kini Yesu rini-pan skai
tuk ariu mims, “Takrapah navsaoyen kin narimnar mins e kimi narmams.” 31 Marig iriu
kimiratarhav miraven mwavsao-arhav kin Yesu, miraven ikin mins fam ye tanos a.

Yesu rimnako ta nanmin has ye yermamo yame reinein nagkiarien
(Mat 12:24; Mak 3:22; Luk 11:15)

32 Nipig kwora mir a kwaratarhav, narmams kharsh yermamo kirik yame reinein
noagkiarien, mhauas tuk Yesu. Kwan a in reinein nagkiarien meinai nanmin has ramarer-
pan iran. 3 Kini Yesu rimnako ta nanmin hah ye kwan a, kini rimnagkiar.

Kini nukwhao ehus kisam, kisakur pik tukun, mhani mhams, “Kipah nam-hanayen

nar kirik ror moakneikin ikin e Isrel.”
34 Marig Farisi mina khani mhams, “INikam! Rirkun nako-tayen nanmin has mina

meinai rikwasig kin Setan, yemehuos kape nanmin has mina.”

Yesu rikin ramamha pik tuk narmama

35 Kini Yesu rimnariwak mamven ye taon mine yerkwanu mina fam, mamawhag ye
nakwai nima kape nofuginien, mamni-arhav navsaoyen huve kape narmaruyen kape
Kughen. Mamor huvs narmams m-fam yams mine kamhamhs, mine narmames m-fam
yams mine niprairia raha, kamhahuva. 3¢ Nipig rimnam narmama kwanhapsaah, kini
rikin ramamha pik tuk aris meinai kimisara ye nipig auten mins, [miseinein nisasitu-
atukien ireria ye kapario nimraghien] ramhen kin sipsip yams mine yermama rikak
tuk narha-huvayen tuk aria. 37 Kini rini-pan tuk kafan narmames mins mo, “!Sem-ru!
Naviginien rinehus apa ye nasimien yame kwanhamrus. Marig yorwok kwatiksin ama
yame kamhavah. 38 Kini sshuak-pan kimi Yemasur kape nasimien mhamas In tukrher-
pan kin yorwok minas khapsaah ma tukhaven mhavsh nasimien kafan.”

10

Yesu rimirpen kafan narmama twelef
(Mak 3:13-19; Luk 6:12-16)

1Kini Yesu rimnokran kin narmamas twelef kafan khauas kirikiana, kini riveh-si-pan
nasaninien kimi aris tuk nakotayen nanmin has ye narmama, mine tuk nor-huvayen
namhayen mino fam.

2 Nhag aposol™® twelef kape Yesu mina, irio e: yame ramokupan, Saemon, nhagin
kirik e Pita; mine naorahini Andru; mine Jemes mine Jon, ji Sebedi mir; 3 mine Filip;
mine Batalomiu; mine Tomas; mine Matiu, yermama kape nivahyen mane kape takis;
mine Jemes ji Alfeas; mine Tadeas; 4 mine Saemon Selot; mine Judas Iskariot, yame
rimneighan-pan kin Yesu ramvan ye kwermi tikmir minos kafan.

9:27: Mat 20:29-34 9:30: Mat 8:4 9:33: Mak 2:12 9:35: Mat 4:23; Mak 1:39 9:36: Nam 27:17; 1
* . .

Yesu rher-pan kin kafan narmama twelef ma tuksasitu ye narmama
(Mak 6:7-13; Luk 9:1-6)

5 Kwasig ikin Yesu rher-pan kin kafan narmama twelef ma tukhavan misor wok, mini-
pan tuk aris mima, “Takhapah nhavenien misars kimis narmams yams mine psh nien
ma kwanaraus kape Isrel; kini mhapah nhavenien ye taon kirik kape nams Sameria,
¢ marig takhaven misars kimia nama Isrel yama mine kissmhen kin sipsip yams mine
kaserwei. 7 Kini nipig takamhaven, takasokeikei mamhani-arhav mhamo, ‘Nipig yame
Kughen tukrarmaru ye narmama mifam ruaus ipaks.” & Kini kimis takasokeikei misor
huve narmams yame mine kamhamha. Kini takasokeikei misor huve narmams yams
mine kwanhamhs ta ma tukhamragh min. Kini narmams yame mine leprosi ramor
tikiris, takasakeikei misor niprairis rus mihuvs min. Kini narmams yamas mine nanmin
has ramarer-pan iraris, takasakeikei misoko ta aria. Kini tukma naksasitu ye yermama
kirik, tukripsh narokien amis iran, meinai nimnhapsh nhavshyen nimri nirkunien tuk
nor huvayen narmama. ° Tukme nakamhavan, takhapah nhavshyen mane, 10 mhapah
nharurien nitip mina. Mhapah nhavahyen neipan kiraru kiraru. Mhapsh nhavahsi-
panien sandel, mhapsh nhavehyen kaskin. Yakamni makneikin meinai ratuatuk ama
ma narmama yama mine kimia taksasitu iraris tuksasitu min iramis ye napirien mine
naviginien.

11 “Nipig takhavan ye taon kirik us yerkwanu kirik, taksakeikei misarha-kin yermama
kirik yame rikin ragien ma takhaven misara kimis min, kini misars aikin miseriaji
nipig yame takhatorhav yerkwanu a. 12 Tukma nipig takamhaven misars ye nima kirik,
takasokeikei misagkiar huve kimi aris mhams, ‘Pah nemarinuyen tukramamir tuk smis.’
13 Kini tukma narmama kisahits ye nima kaparis tuk amis, kini psh kapamis nagkiarien
kape nemarinuyen tukramemir tuk asris. Marig tukma kisapah, nshuakien kapamis
ye nikarin kape namarinuyen tukrurs sme ye nimraghien kapsmis. 14 Marig tukma
narmama tiksin khapah nisshitayen ye nima kaparis tuk amis, us khapsh nisatarigien
kin nagkiarien kapamis, takhatarhav ye nima kaparis, us yerkwanu kaparis, misarpita-
arpita nimokrur ye sandel kapamia.¥ 15 Yakamni ofrakis tuk amia ma ye nipig yame
Kughen tukrakir narmams iran, narpinien kape nams aikin a tukriskai pik rapita
narpinien yame nams Sodom mine Gomora kimisara iran kupan.§”

Yesu ramni-pan tuk kafan narmama mina ma “Tukor ahas-pre kimi omia”
(Mak 13:9-13; Luk 21:12-17)

16 Kini Yesu ramni mima, “Takasakeikei mharkun ma Yo yakamher-pan kin smis ma
takhaven misara mar yerki noma has mina ramhen kin sipsip yama mine kasariwak yerki
kuri aparu™ yama mine kasokwapah. Takasokeikei mhavoah nirkunien tuk niko-ikoyen
romhen ama kin snek; misara mar romhen ams kin mak ye tana. 17 Takasarig amia
tuk narmamo; meinai iris tuksarip-arhav amis ye nimri mirh, misarkis-arkis amis ye
nakwai nima kape nofuginien kaparia. 18 Meinai kimis kafak narmama mins, taksakeikei
misarer ye nimri namasur kape gavman mine ye nimri namasur kapamis tuk nini-
arhavyen Nagkiarien Huva kape Kughen kimi arie mine narmama yama mine pah nien
moa kwanaraus kape Isrel. 19 Marig nipig tukharaptarakin smis, takhapsh nisatorig-
pikien ma takshawor-pan iran mine mishorpin nagkiarien kaparis, meinai ye nipig
atuatuk a, Nanmin kape Kughen tukrhajoun smis kin naha nagkiarien yame takasokeikei
mhani-arhav. 20 Takhapah nhaginien meinai pah nien mos kimis atuk naksagkiar, marig
Nanmin kape Rimimia Kughen tukrivehsi-pre nagkiarien kimi amis, takhani-arhav.

10:6: Jer 50:6 ~ 10:7: Mat 3:2;4:17; Luk 10:9,11  10:9: Luk 10:4  10:10: Luk 10:7;1Kor 9:14  10:12: Luk
105-6 T 10:14: Norien e tukror nimtatien ma narmams yerkwanu a kimisor nar kirik ripsh
namhenien.  10:14: Luk 10:10-12; Wok 13:51 3 10:15: Stori kape narpinien yame Kughen rimnor
kimi nama Sodom mine Gomora ramamir ye Jen 19:24-28.  10:15: Mat 11:24; Jaj 7 10:16:

21“Ye nipig a, piauni tukreighaan kin piauni kamhopni. Kini yerman tukreighaan kin
kafan kwajikove kamhopni. Kini kwajikove mina tukhani hah rimris mins mine nisinris
mina, miseighan kin arie khopni aris. 22 Narmams tuksamokin amis, misor ahas pre
kimi amis meinai kimis nakamhavah nhagik. Marig narmams yams mine kasarer timtim
miseriaji nipig kwasig, Kughen tukriveh miragh aria. 23 Tukma kisor ahas pre kimi amis
ye taon kirik, sap, mhaven ye taon pisin kirik. Yakamni ofrah tuk smis ma to nakhapsh
nhavan-fam-ien ye taon mina kape Isrel, yo Ji Yermams jakrerig-pa min.

24 “Studen mino to khapah nisehuayen ye yhajoun kaporis. Kini slef mina to khapah
nisehuayen ye yemehuos kapario.

25 “Narmamsa tukasokeikei misom-pan studen mina ma kissmhen ams kin yhajoun
kaparia. Kini tukasakeikei misom-pan slef mina ma kasamhen ama kin yamehus kapario.
Kini ye norien kirikiana ama min, Yo yemehus kape nima. Kini narmamas tiksin khani
hah yo ma yo Bielsebul, yamehuas kape yarmha mina. Ror makneikin moa tukasokeikei
misor min ye kafak yor wok yama mine kasor wok ye nakwai nims kafak.”

Poh narmamo kape Yesu mina tukhapsh nhaginien kin narmama
(Luk 12:2-9)

26 Kini Yesu ramni mima, “Ror makneikin, takhapsh nhaginien kin narmama. Tukma
nar erkwaig, tukamoakeikei kom. Tukma kuvrig apis, kini moarig tukramokeikei mier-pa
ikin rhakak ikin. 27 Narimnar yame yakamni-pre tuk amis ye napignapien, takasokeikei
mhani-arhav yeraan; kini narimnar yame yakamasiwan kin, takasakeikei mhani-arhav
ye nimri narmama khapsaah. 28 Takhapah nhaginien kin narmama, meinai kharkun
amo nisoriahyen nipraimis, merig kaseinein nishopniyen nanmimis. Marig hagin kin
Kughen meinai In rirkun narakikin-pan-ien niprai jir mine nanmin apa ye nap ehua.

29 “Nar apnapig keihap® in rikesksh pik, kaveh nimrin kwaji mane ams, marig
Kughen ramarha huva tuk aris. 30-31 Kini nimraghien kapamis rapita nimraghien kape
keihap. Kini tukma Kughen ramarha huvas tuk keihap ramhajoun pan mas tukramakeikei
mamarha huva tuk amis rapita. Nafrakisien, nar apnapig ms nimar nikwenemis in nar
kasksh, morig Kughen ramavhuekin fam muirkun ta ms kuvhuun. Ror pen, takhapsh
nhaginien tuk nimraghien kapamio.

32“Tukma yermams kirik ramni-arhav nhagik ye nimri narmams, Yo min jakni-arhav
nhagin ye nimri Rimik Kughen ye neai ms in kafak yermamao. 33 Marig tukms yermama
ramni-arhav ye nimri narmama ma reinein Yo, Yo jakni-arhav min ye nimri Rimik
Kughen ye neai moa yakeinein min in.

34“Poh rikimis tukripsh nasikien ma ta ma yimaus ma jaksrshu namarinuyen ye tokrei
tana. Pa rims yimaus ma jakershu nemsrinuyen, moarig yimaus ms jakor narmama
kasarowagkap. 35 Yakamni moakneikin meinai yimaus ma jakor

““Yerman tukror timaht iriu rimni,
mine piakasksh tukror timaht iriu nisini,

mine yasuni tukror timaht iriu kuhuni.
36 Kini narmama tuksor tikmir kimi iris atuk mina tiksin.’ (Maeka 7:6)
37 “Kini yermama yame rorkeikei pik rimni mine nisini [rapita Yo] in ripsh namhenien
mo tukrus kafak yermams. Kini yermams yame rorkeikei pik kafan pikwarien us
piakaskah [rapita Yo] in ripsh namhenien mas tukrus kafak yermama. 38 Tukma yermama
rima tukrikwasig kin Yo, tukramakeikei mata ye narigien kafan, kini tukma ramarig pawk
namhayen romhen kin namhayen ye nimhayen ye nai kamarkwao kin, marig tukrikwasig
kin Yo. 39 Yermamo yame ramgin tuk kafan nimraghien, tukramokeikei mimha. Marig
yermamsa yame tukuh tuk nikwasigien kin Yo, tukrara ye nimraghien rerin.

40 “Kini yermama yame ravah amis yerkin agien, in romhen ams kin yame ravsh Yo
yerkin agien. Kini yermama yame ravoh Yo yerkin agien, in romhen amo kin yame
ravoh min yermamos yame rimnher-ps kin Yo. 4! Kini yermamos yame raveh profet
kape Kughen yerkin agien, meinai in rirkun ma in profet kape Kughen, in tukriveh
narokien iran, romhen kin yame profet mins kimnhaveh. Kini yermamos yame ravoh
yems atuatuk yerkin agien meinai in rirkun ma in yems atuatuk, in tukriveh narokien
iran ramhen kin yame noms atuatuk tukhavah. 42 Nafrakis, yermama yame raveh nu
okiei ye pankin, mivahsi-pan kimi yermams kirik kafak e, meinai in rirkun ma in kafak
yermamsa, nar apnapig ma kafak yermamsa in ye tans, kini kwan en, tukramakeikei miveh
ofrakis narokien iran.”

11

Jon Baptaes rima tukrirkun-ru ma Yesu in Kristo, ua pah nien ma in Kristo
(Luk 7:18-23)

1Kini Yesu rimnavhag ta kimi kafan narmama twelef, marar, mitarhav aikin, miven
apa ye taon mina apa Galili, mamavhag mamni-srhav nagkiarien kape Kughen aikin.

2 Ye nipig a, Jon Baptaes rimnamara ye kalabus, kini mamarig navsaoyen kin wok
yame Yesu rimnor. Kini mher-pan kin narmams tiksin kafan khaven misam In mhame,
3 “?Rhawor? 71k e Kristo kimini ta me takus, us kimaws jakamhawhin yarms kirik
tukripiua?”

4 Makneikin, Yesu rini-pan tuk arie ma, “Harerig, mhaven mhani-pan narimnar mina
fam yams mine nimisarig misam tuk Jon. 5 Nimrin pis mins khapsaah kimisam nar. Kini
narmama yams mine nihuris rahas kimiseriwak. Kini narmamos yams mine kamhavah
namhayen ye tikirio™, tikirio ruahuva. Kini narmams yama mine nimotirgiria raru, kini
taktakun ai, kimisarig nar. Kini narmams yama mins kimnhamhos, kwanhamragh min.
Kini yaven hah ming, taktokun ai kwan kirik rinamni-arhav-psn navsaoyen huva tuk
aria.T 6 Kini hani-pan tuk Jon ma narmams yams mine kaparia nhatstayen irak ripsh
nimirien, iris tuksars ye nihuvayen afrakis.”

Yesu rimini ma Jon Baptaes in profet ehua kirik
(Luk 7:24-35)

7 Nipig narmama a yame Jon rimnher pan kin aris kratarhav, kini Yesu rimirikakun
mamagkiar kin Jon kimi nukwhao ehua. Mima, “?In apa kupan kimis nimnhaven apa ye
tipavsik ma taksam naha nhagin? ?Nimnhaven mo taksam ama yermamo apnapig kirik
yame in romhen kin nuwig yame ramorer ye nimri numatag? !Nikam! & 7Tukma nikam,
kini nimnamhavan ma taksom pa? ?Yermamsa kirik yame ramvan ye neipan huve yame
nimrin rauton ua? !Nikam! Narmamas yama mine kamhavan ye neipan huve kisara ye
nims huvs mins ramhen kin kape king. ° 7Kini naha nhagin a nimnhaven ma taksom?
?Profet kirik ua? dwsh, nafrakisien. Marig yakamni-pre tuk samis ma Jon in yerpirig
rapita profet. 10 Meinai kwan e in e Nokwakwa kape Kughen rimini-ta mima,

“‘Sem-ru. Yakamher-pre kin kafak yermams yame tukrivah kafak nagkiarien.
In tukrakupan kin ik mor apnapeina ye kafam swatuk.’# (Mal 3:1)
11 “yakamni-pre tuk amis ma narmams yams mine kimisarha-ps ye tokrei tans,
kirik rapsh nuayen yame rapita kwen e Jon. Marig yermamos yame in ye tana
ama ye narmaruyen kape Kughen, in yerpirig min rapita Jon.8 12 Ye nipig Jon
Baptaes rimirikakun mamni-arhav nagkiarien kape Kughen meriaji-pa taktakun,
narmaruyen kape Kughen ramskai ma tukritsrhav-ps. Kini narmames yamsa

mine khaskai misarkut pik ma tukhaus psh Kughen rarmaru iraria. 13 Yakamni
moaknakin meinai apa kupan agkap mus meriaji-pa nipig kape Jon, nagkiarien
kape Loa yame Kughen rimivahsi-pan kimi Moses mine nagkiarien kape profet
kape Kughen mins kimnhani-srhav narmaruyen kape Kughen. 14 Kini tukma
rikimia ragien mo takhaveh natarigien e, jakni ma Jon in Elaeja yame profet
kupan minas kimnhani ms tukrus. 15> Tukma kimis narmams yame nimatirgimia
rars, satarig huve kin nagkiarien e.

16 “?Kini Yo jakni me narmams yams mine kisars ai taktokun, ms norien kaparia
romhen kin naha? Iria kisamhen amo kin kwajikove [yama mine nar kirik rirkek
yame tukror aris, rikirie ragien.] Misakwata masaukir ikin kamor maket ikin, mashek
oria mina mhama, 17 ‘! Ah! Kimaws yimnhauh gita, marig kimis nakhapah nisorien
danis. Kini yaksarar miseikua kin nasakien tuk nimhayen, morig kimio nimnhapsh
nisasokien kitawa-m kimia.” 18 Yakamni maknei meinai ye nipig Jon Baptaes rimaus,
mapah naviginien ma tukrahuak nipig ripsaah, mipsh ninimien waen. Marig narmama
kamhani mhamos, ‘Kwan a, nanmin has kirik ramomir iran.” 19 Kini Yo, Ji Yermamo,
yimaus mamavigin, mamnim waen, marig narmams kamhani min mhames, ‘!Ah! Kwan
a in yermamo kape novigin-pikien, mine napisien kin waen. Kini mamor norkeikeiyen
kimi yor tavhags has mins mine narmams yame kasarer tuk mane kape takis.” Marig
narmama ofrakis kape Kughen mina tukasskeikei mharkun ma kimru Jon yakawor
narimnar ye nirkunien ofrakis.”

Yesu ramni narpinien ye narmamsa yama mine khapah nhaniyen nafrakisien iran
(Luk 10:13-15)

20 Kini Yesu rimnagkiar skai kimi narmams ye taon yame mine In rimnor nimtatien
ripsaah aikin ye nimriris. Ramogkiar skai maknakin meinai iris khapah nisararien ye
narigien kaparis tuk kaparis norien has mina. 2! Kini In mims, “lAh! IKimis yames mine
nakisara apa Korasin! Nemhoayen ehua tukrurs tuk smis. !Ah! [Kimis nams Betsaeda!
Namhoayen ehus tukrurs tuk amis, meinai yimnor pawk nimtatien ripsaah ye taon mir
kapamia. Kini tokma yakpior nimtatien mins a apa Taea mine Saedon kupan, narmams a
to kipisarar ye narigien kaparis tuk tovhags has mipihavan ye neipan has, misasok-asok
ye nimrawk [ror nimtatien ma kisarig rahas pik tuk kaparis norien has mina.] 22 Marig ye
nipig a yame Kughen tukror narpinien kapamis, in tukriskai pik rapita narpinien yame
tukror kimi narmams yama mine kimnisara apa Taea mine Saedon kupan.” 23 Kini kimia
namo Kapeneam. ?Kimis nakhams ta ma Kughen tukrivah-si hakts amis ye kwonmhaan
kape nisiaiyen ye rao ye neai ua? INikam! Kughen tukriveh-si-shu amis naksweiwaiyu
pik agkap, ye kwanmhaan kape narpinienT. Kini tokma yakpior nimtatien mino a apa
Sodom kupan, to taon a ripipsh nirkekien.¥ 24 Marig yakamni-pre tuk amis ma nipig a
yame Kughen tukror narpinien kapamis, in tukriskai pik rapita narpinien yame tukror
kimi narmama yama mine kimnisara apa Sodom kupan.”

Yesu ravahsi-pan napisien kimi narmama yama mine kasapau
(Luk 10:21-22)

25 Kini ye nipig a Yesu rimo, “Tats Kughen. 1k Yermaru kape narimnar fam- yerpirig
ye neai, mine ye tokrei tana. Yakagnoagin Ik meinai Ik nimnerkwaig kin niprai narimnar
mine e ye nimri narmams yams mine kharkun nar. Kini mor spu kimi narmamas yams
mine kissmhen ama kin kwajikove mins mo iris e tukharkun nar. 26 Tats, in a norien
yame Ik nakorkeikei.”

27Kini Yesu rirpin mamni-arhav mima, “Rimik rimneighan-pa ta kin narimnar fam ye
kwermik. Kini Rimik pisin ama rirkun Tini. Kini Tini ama mine narmams kafan mins,
iria ama kharkun Tata Kughen. Iris e narmama yama mine Tini rimirpen ta ario ms In
tukror apu Tats Kughen kimi aria.

28 “Haua tuk Yo, kimis yame mine nakasor pik wok kini misapau kin najipsyen kin
nar pam mina, pah yakvahsi-pre napisien.8 29-30 Yakamni mokneikin meinai Yo yema
mar, kini kafak natarigien in ye tana. Kini haus tuk Yo mhavah napisien ye kapamia
nimraghien. Taksajipe kin kafak nitip meinai in raruveruve, kini kafak wok yame
jakvahsi-pre kimi amis in rimar.”

12

Yesu ramhajoun narmama kin norien kape Sabat
(Mak 2:23-3:6; Luk 6:1-11)

1 Kini ye Sabat kirik, Yesu mine kafan narmams mina kimissriwek mhaven yerki
wit™ tiksin, kini kafan narmama mina kisamkarav. Khaven misatim wit tiksin, masan
kwankwan. 2 Marig Farisi mina tiksin kimisom mhani-pan tukun mhams, “!Eh! Sabat e
towei, marig kafam narmama kasor wok masakapir Loa kape Moses. ?Rhawor e kasor

moaknakin?”
3 Morig Yesu rimini-pan tuk aris mims, “Tukma ror nakhapsh nisavheikinien

navsaoyen ye Nokwakwa kape Kughen yame ramavsao kun norien yame King Deved
rimnor kupan, yame in mine kafan narmams mina kimisamkerav. * Marig, Deved
rimaven ye Nimo Ehua kape Kughen mon bred yame pris mins kwanhavahsi-pen
ta kimi Kughen. Morig bred ai, ye Loa kape Moses ramni mo narmams apnapig
tukhapsh nisanien. Marig pris mina ama kharkun nisanien.T 5 Us tukma ror nakhapah
nisavheikinien ye loa ma nipig mins fam ye Sabat, pris mins apa ye Nima Ehua Kape
Kughen kasor wok kaparis masakapir loa kape Sabat, marig Kughen ramam mo nar a in
ratuatuk sma. © Marig yakamni-pre tuk amis ma kwan kirik eikin e In yerpirig rapita
Nima Ehus kape Kughen. 7 Ye Nokwoakwa kape Kughen In ramni ma,
“ ‘Nar kirik ror rikik ramagien, in e ma rikimis tukrehus tuk narmames,
moarig rikik ripsh nagienien tuk kapsamis sakrefaes mina.” ” (Hos 6:6) Kini Yesu rirpin
nagkiarien mamni-pan tuk Farisi mins mima, “To nakpiharkun niprai nagkiarien
e, mipiharkun narmama yams mine kisatuatuk¥, to nakpihapsh nisam-panisn
nar has kirik ye narmams kafak minas. 8 Yakamni moakneikin meinai Yo, Ji
Yermamao, Yo yakamarmaru ye Sabat.”

9Kini Yesu ritarhav aikin a mariwak mamvan ye nakwai nima kape nofuginien kaparia.
10Kini ikin a, kwan kirik aikin, kwermin rimha, ripsh nihuatukien kin. Kini kisaiyoh-pan
Yesu ma, “?Rhawor? ?Ratuatuk ye loa ma to nakor huve yermama yame ramhs ye Sabat,
ua nikam?” Iris kimisaiyoh-pan maknakin Yesu meinai kisarkut mo tuksam-pan nar has
kirik iran.

11 Kini Yesu rimini-pan tuk aris mima, “?Tukma kimis kirik, kafan sipsip rive-srhav
pikin ye nokwai nimir ehus ye Sabat, kini in tukrhawor? In tukramakeikei miven mirah-
si hakts aihuaa ama. 7Pa e iromis in to ripah norien moakneikin? Rirkek. 12 Marig
nimraghien kape yermamsa rapita sipsip. Kini in ratuatuk sms ye loa ma tukamor nar
huva ye Sabat.”

13Kini rini-pan tuk kwan a mima, “Huatuk kin kwermim.” Kini rihuatuk kin kwermin,
rhuve agkap roamhen kin kwermin nikarin. 14 Marig Farisi mins a kimnhaven, mamharai
mhun ma tukshopni Yesu.

Yorwok yame Kughen rimirpen

15 Kini Yesu rimirkun ma Farisi mina kisarkut ma tukshopni In, mitsrhav aikin a.
Kini narmams khapsaah khakwasig kin In. Kini In rimnor huve namhayen fam kaparis,
16 mini-shu aris moa tukhapsh nhani-srhavyen In tuk narmamao. 17 Nar a ritarhav-pas ror
nagkiarien kape profet kupan e Aesea ruaus minor nafrakisien kin, yama rimini mima,
18 “In e yorwok kafak yame yimirpen ta yakorkeikei pik In,

kini rikik ragien pik tukun.

Kini Yo jakor me Nanmin kafak tukrure mukwar iran.

Kini In tukrini-srhav norien atuatuk kafak mine niveh-miraghien kafak ye nimri
narmams tana pisin pisin mina.

19 To In ripah nuhyen sjir, mipsh nokran-apombhien;
Mipoah nagkiar-pikien ikin narmams kasofugin sris mins ikin.
20 In yema mar, kini In tukror huve-pan kimi narmams yama mine kasapau kini kaporis

nasaninien rikak.$
Tukror makna meriaji-pan In tukror norien yame ratuatuk tukror win ye norien

yame rahas.
21 Kini narmama yama mine pah nien ma kwanaraus kape Isrel, iris tuksarshu-pan tim
tim kaparis narigien iran, ma In tukriveh miragh aris.” (Aes 42:1-4)

Narmama tiksin kamhani mhame Yesu ramor narimnar ye nasaninien kape Setan
(Mak 3:20-30; Luk 11:14-23; 12:10)
22Kini narmama kimnharah kwan kirik mhavan kimi Yesu. Kwan a, nimrin ripis, ripah
nagkiarien, meinai nanmin has ramarer-pan iran. Kini Yesu rimnor huva min, kini kwan
a rimnam nar, magkiar. 23 Kini narmams m-fam kisam kisakur pik kin mhams, “Tukma
ror Kwan e in e Mikip King Deved yame Kughen rims tukrher-ps kin.”
24 Morig Farisi mina kimisarig, kamhani mhamsa, “Nikam. Tukma ror In ramako-ta
nanmin has ye nasaninien kape yarmhs e Bielsebul yame in yamehus kape yarmha

. ”
mina.
25 Marig Yesu ruirkun ta natarigien kaparis kini mims, “Nikam. Tukma narmama ye

kantri kirik kasswhai aris mins, misars kiraru, kini tuksoriah kaparis narayen, kantri
tukrimir. Kini romhen min kin yerkwanu kirik. Tukma narmama kwasawhai arie mins,
misara kiraru, rukwanu a to ripah nars-huvayen. 26 Kini remhen min kin narmams kape

Setan mina, tukmsa iris kasawhai arie mins, misars kiraru, tukseikus-eikus min nima
kape Setan. Norien kape Setan tukripsh niskaiyen. Tukrssaah-ssaah mirkak. 27 Kini

kimia minas min tiksin kasako-ta nanmin has mins romhen kin yame yakamor. Marig
pa rima kisako ta nanmin has mins e ye nasaninien kape Bielsebul. Rhuve ma iris
tukhani neikuayen ye nagkiarien yame nakamhani mhams yakamako ta nanmin has
ye nasaninien kape Bielsebul. 28 Marig tukma Yo yakamoko-ta nanmin has mins ye
nasaninien kape Nanmin kape Kughen, ramhajoun ms narmaruyen kape Kughen ruaus
ta tuk amia. 29 Kini mamhen min kin yame to yermams kirik nagheen rehus riven,
motu kafan narimnar, mamoemir, yermams pisin kirik to ripah nivenien makrah kin.
Tukma yermamo rima tukriven mokrah kin kafan narimnar, kini tukrirkwaji yermama

ai nagheen rehua. Kini ai mirkun nivonien mokrah kin kafan narimnar.*

30 “Yermama yame ripah nikwasigien kin Yo, in kafak tikmir. Kini yermams yame
ripah nofuginien narmams mins kafak, in ramako-ta aris kisaiyu rik rik. 31 Ror pan,
yakamni-pre afrakis tuk amis, ma Kughen rirkun nivahsi-tayen narpinien ye nahasien
mina fam yame nakasor, us nini-hasien yame nakasor iran. Marig tukmes nakhani has

Nanmin kape Kughen, to Kughen ripsh nivahsi-tayen narpinien iran tuk nipig kirik.
32Tukma yermama ramni hah Yo, Ji Yermamso, kini Kughen tukraru-kin mipsh narpinien.
Marig yermams yame ramni hah Nanmin kape Kughen, Kughen to ripsh naru-kinien tuk
nipig kirik, ye nipig e ua ye nipig yame tukripius.

33 “Tukmoa nai huve, kwankwan tukrhuves; tukma nai has, kwenkwan tukrahas. Ror

mokneikin meinai kimis takasom amas kwankwai nai ms nai a in rhuve ua rahas. 34!
Ah! Kimis naksamhen kin snek yame ramor norien iko iko. Kimis nams has mina. To

nakhapoh nhaniyen nar huvs kirik, meinai narmams kamhani sms naha nhagin yame
ramamir yerkiria. 35 Yermams yame narigien rhuve rukwar yerkin, nipig m-fam in ramni
nar yame huva. Kini yermama yame narigien has rukwar yerkin, nipig m-fam in ramni
nar has. 3¢ Yakamni-pre tuk amis ma, ye nipig yame Kughen tukrakir narmames iran,
narmama tukasakeikei mhani-arhav-pan tukun me rhawor iris kimnhani nagkiarien has
apnapig mina fam kaporis. 37 Ror makneikin In tukrakir fam nagkiarien pisin mina
kapamia, ma kimis nams atuatuk mins us noms has mina.”

Nimtatien yame Kughen rimnor ye nimraghien kape Jona, kini tukripior min ye Yesu
(Mak 8:12; Luk 11:29-32)

38 Kini namhajoun mina tiksin kape Loa kape Moses mine Farisi mina kimnhani-pan
tukun mhams, “Yhajoun. ?7To nakor nimtstien apsipis kirik yaksom?”

39 Kini Yesu rimini-pan tuk aris mims, “Kimis narmams e towei mine, kimia naksor
pik tavhage has mhaukreikin-pan nimeitaimis kimi Kughen, masorkeikei ma taksam
nimtatien pisin kirik. Morig tukma ror Kughen tukripsh norien nimtstien kirik ye
nimrimia. Marig tukror ama nimtatien kirikiana ama yame rimnor kupan ye nimraghien
kape Jona. 40Jona rimnamamir ye tip kamaam ehus kape nipig kisisor, yenpig mine
yeraan. Kini ye norien kirikiana ama min, Yo, Ji Yermama, jakamamir ye nakwai nimir
kape nipig kisisar, yenpig mine yeraan. 41 Kini ye nipig yame Kughen tukrakir narmama
iran, nama Nineve min tuksarer mhani hah narmams yamas mine kisars e towei mine.
Meinai nama Nineve a kupan kimisarig nagkiarien kape Jona, misarar ye narigien kaparis
tuk tavhags has. Marig Yo yakapita Jona, marig kimis nakhapah nisatarigien kin Yo.
42 Kini in apa kupan, kwin kape kantri e Shipa®, rimasi-pan isok mus mo tukriveh
nirkunien kape King Solomon kupan. Marig Yo yakmaus, nirkunien kafak rapita King
Solomon. Marig kimis nakhapah nisatarigien kin Yo. Ma tukma nipig Kughen tukrakir
narmamsa iran, kwin a kape Shipa tukrarer mini-hah yams mine kisara e towei mine.

43 “Nipig nanmin has ramata ye yermamo kirik, in ramavan ye tipavsik, mamarha-kin
ikin tukrapis ikin, marig ripah nemien. 44 Kini in mamni mims, ‘Psh yakrerig-pon ye
kafak nims yame yimnamara ikin.” Nipig in rirerig-ps mam kafan nims, yermams rikek
iran, kimnahis ripia huvs, narimnar m-fam kamhaswin huva. 45Kini in ramven mikir
min nanmin has mina irie seven yama mine kisahas pik min rapita in. Kini khaven min
ima misars min ye nimraghien kape yermams a. Kini yermams a, in apa kupan, kafan
nimraghien rahas; marig taktskun ai rimnahas pik rapita yame in kupan. Kini kissmhen
ama kin amia, nama has yams mine nakasaras e taktakun.”

Famle afrakis kape Yesu, irio e narmama yama mine kasor nagkiarien kafan
(Mak 3:31-35; Luk 8:19-21)

46 Nipig Yesu ramagkiar hana kimi narmams, kini nisini mine piauni mina kasarer apa
irus mhamea tuksagkiar kimin. 47 Kini yermams kirik rini-pan tuk Yesu mima, “Yemasur,
nisinim, mine naorahim minas khams tuksem-ru Ik apa irus.”

48 Marig Yesu rima, “7Pa e nisinik? ?Mine nipa e piak mina?” 49 Kini In mamhajoun-
pan kafan narmama mina mima, “Kimia e nisinik mina mine naorahik mina. 50 Meinai

yermams yame ramor narimnar yame Rimik Kughen rorkeikei, in ai naorahik, in ai
nisinik, mine in ai nowinik.”

13

Nuhpikinien kin yermamas yame ramsuv kweru nai
(Mak 4:1-20; Luk 8:4-15)
1 Ye nipig atuatuk a, Yesu ritarhav miven mokwata apa ye nikar-kar nu apa Galili.
2 Meinai narmamsa khapsaah kimnhaus misarer rarkurao kin Yesu, In rimavan ye bot
kirik mamkwata. Kini narmamsa kisarer fiak. 3 Kini In rini-srhav-pen narimnar ripsaah
kimi aris ye nuhpikinien mina. Mamni mimo, “Yasim kirik rimaven mo tikrisuv kweru
nai apa ye nasimien. 4 Mipik mivitag-atag fam. Kini tiksin rosaah-asaah-pan ye swatuk,
kini man mina khaus misan fam.” 5 Kini kweru nai tiksin rasaah-pan ye tokrei kapier,
nimoptana rikaskah ikin. Kini rure aihuaa ame meinai nimoptans rikesksh. ¢ Marig
nipig mirh rhakts, kini mhen, kisaukei fam meinai nuairis ripsh neiwaiyu-pikien. 7 Kini
kweru nai tiksin rasaah-asaah-pan yerki kwanurkasik. Kini mhakta mehua. Moknekin,
kwoanurkasik rerko asuun. 8 Kini tiksin resaah-ssaah-pan ye nimoptans huves, kini

mhaura, miseihua, kini tiksin khakua kin kwankwairia wan handred, tiksin sikisti, kini
tiksin toti.”
9 Kini Yesu rimos, “Tukma kimis narmams yame nimatirgimis raro, satorig huve kin

nogkiarien e.”

10 Kini narmams kape Yesu khaus misaiyoh In mhams, “?Rhawor nakamagkiar kimi
narmama ye nuhpikinien?”

11 Kini Yesu rimini-pan tuk aria mas, “Yakamni makna meinai Kughen rimnshits ye
swatuk tuk amis ma takharkun nagkiarien maniwan kape narmaruyen kape Kughen.
Marig narmams apnapig mins, Kughen ripsh nshitoyen ye swatuk maknakin tuk
oria. 12 Narmama yame mine kisari-pan kafak nagkiarien, Kughen tukrivahsi-pan min
nirkunien kimi aris. Morig narmama yama mine kisarig kafak nagkiarien kini misor
nar apnapig iran, Kughen tukrivehsi-ta nirkunien kaskah kaparis. 13 Yakamogkiar kimi
aria ye nuhpikinien meinai kisarig pawk, mhapah nharkunien; kini irie kisarhakin pawk,
mhapah nisomien nipran. 14 Nimraghien kaparis ror nagkiarien kape Profet Aesea ruaus
minor nafrakisien kin yame ramni m,

“ ‘Iria tuksarhakin, misarhakin pawk, marig to khapsh nisamien nipran.
Iris to kisarig pawk, marig to khapah nharkunien.
15 Ror makneikin meinai kaparia kapa ruaus muiskai,
kini kwasapou kin natarigien kin nar,
kini misatapig kin nimriris.
To kipihapah nisorien maknakin, kipisam nar kin nimriris,
mipisarig nar kin nimatirgiris,
mipiharkun nar yerkiris,
mipisarar ye narigien kaparia tuk tavhage has, kini to Yo yakpiveh miragh aris.’
(Aes 6:9-10) 16 “Marig kimia e, Kughen rimnauts-pre kin kafan nihuvayen kimi
amib, kini tukma naksarha-kin, taksam; kini tukma naksarig, takharkun nipran.
17 Yakamni-pre afrakis tuk amio ma profet mina khapsaah mine namas atuatuk
mina khapsaah kimisorkeikei ma tuksam naha nhagin yame nakwasom ai tak-
takun, marig kimnhapah nisamien. Kini misorkeikei pik ma tuksarig naha nhagin
yame nakwosarig ai taktakun, marig kimnhapah nisarigien.

18 “Kimia satorig huve kin niprai nuhpikinien kape yosim. 1° Kweru nai yame

rimnasaah-pan ye swatuk, in ramhen kin yermams yame rimnarig nagkiarien kape

E3 . . . . . 'PRT)

narmaruyen kape Kughen, marig ripah nirkunien. Kini Setan ravahsi-ta aihuaa ama
narigien yame rimavan yerkin. 20 Kini kweru nai yame ramosaah-pan ye nimoptana
yame kapier ipaka ikin, in romhen kin yermamo yame rimnarig nagkiarien kape Kughen,
moakneikin raveh yerkin agien, 2! marig nuan ripah neiwaiyu-pikien. Kini ramarer ama
tuk nipig kwakwa ama. Tukma nipig autan us nahasien kirik rus ye nimraghien kafan
tuk nogkiarien a, taktakun ams rimir ye kafan nhatstayen. 22 Kini kweru nai yame
rimnasaah-pan yerki kwanurkasik, in romhen kin yermamas yame rimnarig nagkiarien
kape Kughen, marig kafan natarigien ramven pik tuk narimnar kape tokrei tanas, kini in
rorkeikei ma kafan nauts tukripsaah, kini natarigien mins a kaserko asuun nagkiarien
kape Kughen. Kini nagkiarien a ripah nikuayen kin kwankwan. 23 Marig kweru nai yame
rasaah-pan ye nimoptana huvs, in romhen kin yermams yame rorig nagkiarien kape
Kughen, kini mirkun nipran. Kini ye nimraghien kafan, rikus kin kwonkwan. Tiksin
khakus kin kwankwairis wan handred, tiksin sikisti, tiksin toti.”

Nuhpikinien ye manvhirik yame rahas

24 Kini Yesu rimini-arhav-pan min nuhpikinien kirik kimi aris mima, “Narmaruyen
kape Kughen, in romhen kin yermamsa kirik yame rimavitag-stag kweru nai ye kafan
nasimien. 25 Yenpig, kisapir irio kafan narmams minas, mokneikin kafan kirik tikmir
rus mivitag-atag manvhirik has ye kafan nasimien, map. 26 Kini kweru nai huve mina
kishakta, misehus, misor kwonkwairis. Marig ye nipig a, manvhirik has rhakts min,
mehusa.

27 “Kini slef mina kape kwan a khaus misam, mhani-pan tukun mhams, ‘Yemehua. ?
Nimisuv kweru nai huvs in ama in ama, us nikam? ?Manvhirik has risi-pkaa?’

28 “Kini yamehus a rini-pan tuk aris mima, ‘Tikmir kirik kafak rimnor nar en.’

“Kini kafan slef mina khani-pan tukun mhames, ‘?Marig nakmas jakhavan misakwai ta
manvhirik has a ua?’

29 “Rini-pan tuk aris mimo, ‘Nikam. Hapah. To nakasokwai ta manvhirik has mins a,
masor misakwai ta pikin kwankwai nai huva. 30 Poh iriu kwhakts kwis ama miraven
mworiaji kwonkwai nai huve rimrus. Ye nipig a in a, jakni-pan tuk kafak narmama
yama mine tukharhi kwankwai nai mas tukhaven misskupan misskwai ta manvhirik has,
mhapik, misarakikin-pan ye nap. Kwasig ikin, khapik kwenkwai nai huve mins mhaus
ye nokwai nima kafak yame kamatu-pan naviginien ikin.””

Narmaruyen kape Kughen ramehus atuk ye nasaninien kafan
(Mak 4:30-34; Luk 13:18-21)

31 Kini Yesu rimini-psn min nuhpikinien kirik tuk orie mims, “Narmaruyen kape
Kughen in romhen kin kwankwai mastad, yame yermamea rimivoh miven misuv ye kafan
nasimien. 32Kwankwai mastad a in rarkeskah pik, marig nipig in tukrurs mehus romhen
kin nai ehus kirik. Kini man mins yame mine kamhaiva yerpirig tukhaus misor nimairis
ye kweragragin.”

33 Kini Yesu rimini-psn min nuhpikinien kirik tuk orie mims, “Narmaruyen kape
Kughen in ramhen kin yis yame piraovin kirik ramarap ye flaoa ripsaah yame ramor-
pan ye besin ehus, kini rher-apu flaoa rasiis, mehus.”

34 Narimnar mina fam, Yesu ramni ama nuhpikinien iran kimi narmams, to ripah nini-
atuatuk-amayen. 35 Nar a ritarhav-pa ror nagkiarien kape profet kupan ruaus minor
nafrakisien kin, yame rimini mims,

“Nipig tukma yakamagkiar, jakni ama nuhpikinien.
Jakamni-arhav narimnar yame yimnerkwaig kin ririkakun ye nipig yimnor tokrei
tana meriaji-ps e taktakun.” (Sam 78:2)

Yesu ramhoprai nuhpikinien ye manvhirik has

13:22: Luk 12:16-21; 1 Tim 6:9-10,17

36 Kini Yesu rata ye narmama, miven ye nakwai nims kirik. Kini kafan narmama
mina khaven misam, misaiyoh-pan mhamas, “Hoprai-ps ru nuhpikinien ye manvhirik
has yame raurs ye nasimien.”

37Kini Yesu rimini-pan tuk aris mima, “Yo e, Ji Yermams, Yo e yermama yame yimnavi-
otag-atog kwankwai nai ye nasimien. 38 Kini nasimien in tokrei tana. Kini kwankwai
nai huvs, iris e ji Kughen yamo mine In ramarmaru iraria. Kini manvhirik has mina,
iria e ji Setan. 39Kini tikmir yame rimaven mivitag-atag manvhirik has a in Setan. Kini
nipig yame tukrhi kwenkwai nai, in e Nipig Kwasig. Kini narmams yama mine kamharhi
kwankwan, iris e agelo mina. 40 Tukhapik manvhirik has misahi-pan ye nap. Norien a
romhen kin Nipig Kwasig. 41 Yo, Ji Yermamso, jakher-pre kin agelo mins kafak tukhaven
ikin yakamarmaru ikin, misokwai ta yor tovhags has mina fam, mine narimnar mins fam
mine yame kamhavi-psn narmams tuk norien tavhages has mina. 42Iria tuksarakikin-pen
aria ye nap ehua. Kini aikin a, narmams tuksasaek misskwarus. 43 Kini narmams yama
mine kisatuatuk tuksasis ye rao ye neai, romhen kin mirh. Tukma kimis narmama yame
nimatirgimis rars, satorig huva kin nagkiarien e.”

Nuhpikinien ye bokis mane yame ramerkwaig
44 Kini Yesu rirpin nagkiarien kafan mamni mims, “Narmaruyen kape Kughen in
romhen kin bokis mane kirik yame ramerkwaig ye nimoptana. Kini yermamo kirik
rimavan, mam, kini rars minim min ye nimoptana. Rikin rimnagien pik, kini riven
mor salem kin narimnar fam kafan, miveh mane iran, miven mivah nimri nimoptana
a kimnerkwaig kin bokis mane ikin.”

Nuhpikinien ye kapier e kamni kima perel
45 Kini Yesu rirpin nagkiarien kafan mamni mima, “Narmaruyen kape Kughen in
romhen kin sto kipa yame ramarhakin kapier huve mins e nimrin rhakts, kamni kima
perel, ma tukripik miven mor salem kin. 46 Tukma ram perel kirik yame rhuva pik, kini

mareir rlilivan mor salem fam kin kafan narimnar, kini mivoh mane iran, mivoan mivah
. ”
perel a kin.

Nuhpikinien ye net kape niviyen komam

47 Kini Yesu rirpin nagkiarien kafan mamni mima, “Narmaruyen kape Kughen in
romhen kin nipig narmams kisarko-pan kin net apa ye lugun mamhavi kemam pisin
pisin iran. 48 Nipig net rukwar kin kamam, kini khavi-hakts net, kini masewhai kemam
mina mhavai-pan kamam huve mina ye nitip ehus mins kaparia, misarakikin kemam
yama mine kisahas. 4°Kini ye norien kirikiana ama min, tuk Nipig Kwasig, agelo mina
tukhaus mhaveahsi-ta narmama yamos mine kisahas tuk narmama yama mine kisatuatuk,
50 misarakikin-pan aris ye nap ehus- ikin narmams kisasak misakwarus ikin.”

51Kini Yesu raiyoh-pan kafan narmams mina ma, “?Kimis nakharkun narimnar mina
a ua nikam?”

Kini iris khams, “Iwah.”

52 Kini rini-pan tuk aris mima, “Ror makneikin, namhajoun mins fam kape loa yama
mine kwonhauas ye narmaruyen kape Kughen, kimisofugin-pan nagkiarien wi kafak mine
nagkiarien akwas kape Moses ramhen kin yame yemehus kape nims kirik ramofugin-
pan narimnar huve yama mine khawi mine narimnar huve yama mine ramswin hana ye
nimo kafan.”

Nama imei Yesu kimisapah In
(Mak 6:1-6; Luk 4:16-30)

53 Kini Yesu rimini ta nuhpikinien mina a, marar, mitorhav. 5% Mus iman ikin,
mirikakun mamoavhag kimi narmame ye nakwai nims kape nofuginien. Kisarig
nagkiarien kafan, kisakur, misaiyoh aris mins mhama, “IMan! ?In ravash his nirkunien
e? 7Rhawor mor nimtatien mina e? 55 Kitawa kwanharkun ta kwan e. In kwajikove ama

kape yermama yame ravhirakin nai. Nisini e Meri; kini naorahini mina e Jemes, mine
Josef, mine Judas, mine Saemon. ¢ Kini nowini mina kasara min e kitawa miria. 7Ravoh
hia nirkunien e?” 57 Kini iris kinasamakin In.

Marig Yesu rini-pan tuk oris ma, “Tukma profet kirik kape Kughen, narmama
tukhasiai In. Kini marig, narmama iman ikin, mine kwanaraus kafan mina, iria pisin
ama to khapah nhasiaiyen In.”

58In a ye kwanmbhaan a, ripah nor-pikien nimtatien, meinai kaparis nhatstayen rikak
iran.

14

Nimhayen kape Jon Baptaes
(Mak 6:14-29; Luk 9:7-9)

1 Ye nipig a, King Herod Antipas yame rimnamarmaru ye tana Galili rimnarig
navsaoyen kin Yesu. 2Kini mini-pan tuk kafan yorwok mina mo, “/Eh! !Kwan e in Jon
Baptaes, ruimragh min ye nimhayen! Ror pan ravsh nesaninien tuk norien nimtatien
mina.”

3-4 Herod rikin ramasik moknakin meinai nipig kirik, in rimikir ta piraovin kape Filip
e piauni. Pian a, nhagin e Herodias. Kini Jon rimini-shu mimas, “Kimini-ashu ma takpsh
nikir-tayen piraovin e Jon ramni-ahu Herodias, Herodias ramamakin in tukun. Kini
Herod rimivahsi-pan Jon ye kalabus. 5 Kini Herod rims tukrhopni Jon tukun, marig
ruagin kin narmams, meinai rikirie rimnasik ma Jon in profet kirik.

6 Marig nipig kirik, Herod rimnor naviginien ehus kirik mamor nipig kafan yame
rimnarha iran. Kini piakasksh e ji Herodias rimnor danis ye nimri narmama. Rimnor
danis, Herod rom rorkeikei, 7 mini-pan tuk piakasksh a ma, “Yakamni kwasu agksap ma
nar yame ik nakorkeikei mamaiyoh yo kin, yakirkun nivahsi-preyen.”

8 Marig Herodias rimnamakeikei kimi piakaskah ai ma tukrini-pan tuk Herod mima,
“Yakorkeikei ma taktakun ams takrsh kapan kaps Jon Baptaes, mukrai-pan ye tikiplet,
mirah mus kimi yo pah yakem.”

9 Nagkiarien ai ror King Herod rorig rahas pik, meinai rimnor nagkiarien auten ye
nimri in mina tiksin. To ripah napshyen. Kini rima tuksor nokwai piakaskah ai. 1 Mher-
pan kin narmama tiksin khavan ye kalabus misararu-ta kapen kapa Jon, 1! mhaukrai-pan
ye tikiplet, mhaveh mhaven mhavahsi-pan kimi ji Herodias. Kini in riveh-si-pan kimi
nisini. 12 Kini narmams kape Jon kimnhaven mharsh nipran, mhaven mhanim. Misarar
mhaven misavsao kin kimi Yesu.

Yesu rimivah naviginien rikasksh, mor ripsaah, mamovigin narman faef taosen kin
(Mak 6:30-44; Luk 9:10-17; Jon 6:1-14)
13 Nipig Yesu rimnarig navsaoyen a, kini rat-pan ye bot kirik miven apa ikin ruhiko
ikin. Morig nukwhao kimnharkun aikin ramven ikin, mhatarhav ye kaparis rukwanu

mina misariwak mhakurao mamhaven misom. 4 Kini Yesu rimivhiak mam narmama
khapsaah aikin, kini rikin reiwaiyu tuk oris. Kini rimaven mor huve narmams yams

mina kamhambha.

15 Rinamenaiyu, narmama kape Yesu khaus misam In, mhams, “Kwanmhan skwak
ikin e, kini rinamenaiyu. Takher rik rik kin narmams mins e, poh kamhaven apa
yerkwanu ipaks mina mhavah narios kirik naviginien.”

16 Marig Yesu rini-pan tuk aris mims, “Rhuve mas tukhapsh nisaiyu-rik-rik-ien. Kimia
taksavigin aria.”

17 Marig irio khani-pan tukun mhams, “?Jakshawor? Nipar bred kirkirip ama mine
komam kiraru.”

13:55: Jon6:42  143-4: Kughen ramni-ohu ma takpah nikirtayen piraovin kape piam ye Lev

18 Kini Yesu rini-pan tuk oris ma, “Haveh mhauas.” 19 Kini mini-pan tuk narmama
mo tuksskwata huve yerki manvhirik. Kini miveh bred ai kirkirip mine kemam kiraru,
mivaag hakts mini vi vi Kughen tukun, mhapu bred, mipik-pan kimi kafan narmama
mimo, “Takhapik misavigin narmams mins a kin.” 20 Kini iris kimisavigin tupris rasiis
misapah niparpar bred mine kemam. Kini kafan narmams minas kimnhavai-pan ye nitip
twelef khakuar min. 2! Narmamea ai kimisavigin, kimiveh ama nihupin ye narman, iria
fam romhen kin faef taosen. Marig kipsh navhuekinien nipiraovin mine kwajikove mina.

Yesu rameriwak ye nimar mar nu
(Mak 6:45-52; Jon 6:16-21)

22 Makneikin, Yesu rimini-pan tuk kafan narmams ma tukhaven ye bot misakupan
mhaven ye nikar nu, moarig In ramamir ama moa tukrher-pan kin narmams kamhaven
imaria ikin. 23 Rher-pon ta kin narmamea ai, kini marar mhakts fiak miven ye tukwas kirik
In pisin ama, ma tukrahuak. Rinamenaiyu, Yesu pisin ama aikin. 2 Marig bot ravirs ta
ye nu, mirshpikin nimstag. Peao-peao ramuh bot.

25 Kini ye kwasum-niraanien, Yesu rarar mariwak ye nimar-mar nu mamus tuk aria.
26 Kini narmama kafan mina kimisam roriwek mamus ye nimar-mar nu, kamhagin pik.
Misokrapomh mhames, “!Eh! Yarhma kirik apa!”

27 Moakneikin, Yesu rini-pan tuk aris ms, “Takhapsh nhaginien. Ma Yo ama e.”

28 Kini Pita rima, “Yermaru. Tukma Ik afrah, okran min kin yo pah yakeriwak min ye

nimar-mar nu mura.”
29 Kini Yesu rimini-pan tukun mima, “Yua.”

Kini Pita ravi-arhav ye nokwai bot, mariwak ye nimar-mar nu miven tuk Yesu. 30 Mom
peao-peao, kini rigin pik, kini minamamnim. Masak-pan tuk Yesu mimo, “IYermaru, voh
miragh yo!”

31 Moakneikin, Yesu rarao-pen mirsh, mini-pan tukun mima, “Kafam nhatatoyen
rokasksh pik. 7Rhawor e nakpah niniyen nafrakisien irak?”

32Kini kwat-pan min ye bot, maknekin nimatag reiwaiyu. 33 Kini narmams minos a ye
nakwai bot kasagnagin In mhama, “INafrah! 1k Ji Kughen.”

34Kini kimnhavan ye nikar lugun pan, mhavhiak ye tans Genesaret. 35 Kini narmama
aikin khaua misam Yesu, minharkun In, misher-pan nagkiarien kimi narmams rarukrao
ye rukwanu mins fam aikin a. Kini khapik min kaparis narmams yams mine kamhamha
mhavan tuk Yesu, 3¢ misokeikei kimin mhama iris yams mina kamhamhs, tukharap ama
napag nimri neipan kafan, kini iris fam yama mine kimnharap In misasanin.

15

Nambhajoun kape loa kape Moses kasotgoh iria Yesu ye nikarin kape loa
(Mak 7:1-23)

1 Namhajoun tiksin kape loa kape Moses iris Farisi mina khasi-pan apa Jerusalem
mhaus misam Yesu misaiyoh In mhams, 2 “?Rhawor kafam narmama khapah nisari-
ponien kapataws natuakemien yame kaha mina kimnasavhag kin kimi stawe? Kafam
narmama mina kasavigin mhapah nisasravyen rari-pan natuakemien kapstaws.”

3 Morig Yesu rini-pan tuk aris mims, “!Marig kimis nakwasapah loa kape Kughen
minamhakwasig ams kin narayen kape kaha mina! 4 Imru, Kughen rimini kupan mims,
‘Takhasiai nisinmia mine rimimia.’ (Eks 20:12; Dut 5:16) Kini mima, ‘Yermama yame ramni
hah nisini us rimni tukhopni.’ (Eks 21:17;
Lev 20:9) 5 Marig kimia nakhani-shu narmama ms tukhapah nisasituyen ye nisinris mine
rimria, mhams tukhani-pan tuk aris mhams, ‘Eh. Yakeinein nivahsi-preyen nar kirik
meinai yakvahsi-pan ta fam kimi Kughen, kini yo to yakpah nivahsi-ta-minien mivahsi-
pre kimik.” 6 Nakasavhag kimi narmama maknekin mamhani aswasig kin nasituyen yame
narmama tuksor kimi nisinris mins mine rimris mina. Ror pan narayen kapamis yame

14:19: Mat 15:35-39; Mak 8:6-10  14:23: Luk 6:12;9:28  14:26: Luk24:37  14:31: Mat8:26;Mak4:39  14:36:
Mat 9:20-21; Mak 6:53-56

nakasavhag kin kimi narmama ramor takun nagkiarien kape Kughen. 7 Niniyen kapamis
rhuve morig norien kapamis rahas. In apa kupan, profet e Aesea, rimnafrakis ye nikarin
kapamis mirai mamni ma,
8* ‘Nomoa mins, kamhani apnapig amas nafrakisien irak ye nheris,

morig rikirio ramamir isok pik tuk Yo.
9 Kasahuak marig kasshuak takun ama.

Kini ye kaporia navhagien kamhani mhams nagkiarien e kape Kughen, morig

romhen ama kin narigien kape yermama.”” (Aes 29:13)

10 Kini Yesu rimnokran kin narmams mos tukhaus missm. Mini-pan tuk arie ma,
“Satarig-ru, mharkun nar e. 11 Nar ramamir irus, tukmsa riven yerki yermams, to ripah
norien romkimik ye nimri Kughen. Nar ramtarhav ye nokwai yermams ramor namkimik
ye nimri Kughen.”

12 Kini kafan narmama mina khaus misam misaiyoh-pan mhams, “?Marig nakirkun
ma Farisi mina kimisarig nagkiarien e kafam, rikirio raha?”

13 Kini rini-pan tuk aris ma, “Nai mina fam yame Rimik apa ye neai rimipah nihuyen,
In tukrivi-hakts piepis irie nuan mina. 4 Sopah aris. Irie kamhakir narmams, marig
nimririo ripis. Tukma nimrin pis rikir nimrin pis, kini iriu tukawokeikei miraiva ye
nakwai nimir.”

15Kini Pita rini-pan tukun mima, “?Hoprai-pa ru niprai nuhpikinien en kimi smawa?”

16 Kini Yesu rini-pan tuk orie mims, “?Rhawor? ?Kimis min nakseinein? 17?7
Nakharkun me narimnar yame kamen ramven ye tip jir mamtorhav min? 18 Marig
narimnar yame ramsi-pan yerki yermams kini mamtsrhav ye tikinherin, ramor yer-
mams ramamkimik ye nimri Kughen. 19 Meinai in ai yerki yermamo, narigien hah
ripsaah, ramhen kin nhopniyen yermama, nakrahyen kin piraovin, nor-apnapigien nar,
nakrahyen, neikuayen, mine niniyen nikar jir. 20 Norien has mins a kamhasi-pan yerki
yermams masor in ramamkimik ye nimri Kughen. Morig tukms yermamso kirik ripsh
naravyen, pa rima romkimik ye nimri Kughen.”

Piraovin yame pah nien ma kwanaraus kape Isrel ramni nafrakisien ye Yesu
(Mak 7:24-30)

21Kini Yesu ritarhav aikin a miven ye taon kiraru e Taea mine Saedon. 22Kini pian kirik
yame pah nien mo kwanaraus kape Isrel ramaras ye kwonmhan a rimaus mam, mamasak
apomh mima, “Yermaru. Mikip King Deved. [Rikim tukreihus tuk yo! Nanmin has kirik
ramarer-pan ye piakaskah kafak, mamoriah pik in.”

23 Marig Yesu ripah niniyen nar kirik tukun. Kini kafan narmams khaus masakeikei
kimin mhams, “Her-pan kin psh ramven, meinai in ramasok apomh mamkwasig kin
atawa.”

24 Marig Yesu rini-pan tuk aris mims, “Kughen rimnher-pa kin Yo mo jakven ama tuk
sipsip mina kape kwanaraus kape Isrel yamo mine kaserwei.”

25 Morig pian a rus manimkur ye nimri Yesu mamni mima, “Yermaru, asitu irak.”

26 Marig Yesu rini-pan tukun ma, “Rapsh natuatukien ma tikveh naviginien ne
kwajikove mina karakikin-pan kimi kuri mina kaparia.”*

27 Marig piraovin ai rini-pan tukun ma, “Yemasur, nafrakis. Marig kuri mins kharkun
nisanien nimsimsi naviginien ne kwajikove mins yame ramasaah-pan ye napasg tebol
kape yamehua kaparia.”T

1501 Mat12:34  15:14: Luk 639;Rom2:19  1524: Mat10:6 1526 Yesu ramagkiar kin kuri
meinai nama Isrel iris khams nama psh nien ma kwanaraus kape Isrel kissmhen kin
kuri. Ror pan khama takasitu ye kwajikove mina kape nar Isrel, mipsh nasituyen ye
kwajikove mina kape nama tana pisin. T 15:27: pianarimnagkiar kin nimsimsi noviginien
ror nuhpikinien kin. Ma Yesu ramasitu ye narmina Isrel, moarig nipar nasituyen kafan in
aikin. To rapah nahipan-fam-ien kimi narmina Isrel.



MATIU 15:28 34 MATIU 16:6

28 Kini Yesu rhorpin nagkiarien kafan mima, “Piraovin. Kafam nhatatayen rehus.
Naha nhagin yame nakorkeikei, tukrus mor nafrakisien kin.” Kini taktakun amso,
piakaskah kafan rimnasanin min.

Yesu rimnor huva narmams khapsaah yamas mine kamhamha

29Kini Yesu ritarhav aikin a mamariwak ye nikar-kar lugun Galili. Mhakts fiak miven
ye tukwas kirik mamkwata. 30 Kini nukwhao ehus khaus misam. Mhapik narmamas yama
mine nihuris rarpavin mine nimrin pis mins, mine yama mine niprairis rimha, mine
yama mine kaseinein nagkiarien, mine yama mine kimnhaveh namhayen pisin pisin.
Misatu-pan aria ipake tuk Yesu, kini In ror huvs aris. 31 Kini narmama mina a kimisam
ma narmams yame kaseinein nagkiarien kimisagkiar, mine yama mine niprairis rimha
kimisasanin, mine yama mine nihuris rahas kimisariwak, mine nimrin pis mins kimisom
nar, kini kisakur pik kin, mhani vi vi Kughen kape Isrel.

Yesu rimnor nimtatien kirik, mamoavigin narman fo taosen
(Mak 8:1-10)

32 Ye nipig a, Yesu rimnokran kin kafan narmams mina mima, “Rikik reiwaiyu pik tuk
narmams mins e. Kitawa miris kimisomir nipig kisisor, kini naria naviginien rirkak. To
yakher-pan kin aris yerkwanu, kamhavan kirik romkarav ye swatuk, nimrin rapig, kini
rimir.”

33 Kini narmama kafan mina khani-pan tukun mhams, “?Tukhavah his naviginien

romhen tuk nukwhao ehus e? 1kin eikin e kwanmhan skwak.”
34Kini Yesu raiyoh aris ma, “?Marig bred kuvhuun en?”

Khames, “Bred seven. Mine kwaji kamam tiksin.”

35 Kini Yesu rini-pan tuk narmams ai ma, “Taksokwata.” 36 Kini mivah nipar bred ai
mine kamam, mini vi vi Kughen tukun, kini makapir-pir, mahi-pan kimi kafan narmama
mina moa tuksavigin narmams ai kin. 37 Kini kisavigin, tupris rasiis fam. Kini narmama
kafan mina khaven mhapik niparpar naviginien, mhavai-pan ye kameiru ehus seven.
38 Narmamsa mino ai kimisavigin, kimiveh ama nihupin ye narman, irie fam romhen kin
fo taosen. Marig kipah nisavhuekinien nipiraovin mine kwajikove mina. 3°Kini Yesurher
rik rik kin aris. Mat-pan ye bot, miven apa kwenmhan ehus kirik, nhagin e Magadan.

16

Farisi mina mine Sadusi mino kisaiyoh Yesu ma tukror nimtatien kirik
(Mat 12:38-45; Mak 8:11-13; Luk 12:54-56)
1 Kini ai, Farisi tiksin mine Sadusi tiksin khaus masani-shu Yesu ma to ripsh norien
nimtatien kirik ye nimriris yame ramhajoun ma nasaninien kafan ramsi-pan ye neai.
2Kini Yesu rini-pan tuk arie ma, “Nipig mirh natukrive, nakhams, ‘Tikianakwamer
rukweiha tukraven meinai napus ramawhao.” 3Kini yenpigyenpig iran, nakhams, ‘Nohig
tukrip, meinai napus rowhao markurao.” Nakharkun niniyen niprai nimtatien ye nimar
napus, marig nakseinein niniyen niprai nimtatien yame yakamor ai taktakun. 4 Kimis e
taktakun mine, naksahas. Kimis namas Isrel nimisapah kapamia nhatstayen ye Kughen
romhen kin piraovin kirik yame rapsh kafan yerman mari-pan kwan pisin. Kini taktakun
naksorkeikei ma jakor nimtstien kirik yame tukrhajoun ma yimasi-pan ye Kughen.
Marig Kughen tukror nimtatien kirikiana ams, in e nimtstien kape Jona kupan.” Yesu
rimnagkiar fam ai mapah aria.

Yesu rimnor kwirig kimi kafan narmams mina meinai kasavit-srhav ye nimtatien
yame rimnor

(Mak 8:14-21)
5Kini ai Yesu mine kafan narmama mina khavan ye bot, misavisfugin ye nu apa Galili.
Misaru-kin nipar bred naris. ¢Kini Yesu rimnor kwirig kimi arie mims, “Takasarig omis
tuk ‘yis” kape Farisi mina, mine Sadusi mina.’

15:31: Mak 7:37 15:32: Mat 14:14 16:4: Jona 1:17; Mat 12:40 16:6: Luk 12:1

7 Kini kinasaiyoh aria mina kin nipran, mhamas, “?Tukms ror kwan e rima kitawa
kimnhapah nhavehyen bred us?”

8 Marig Yesu ruirkun ta narigien kaparia. Mini-pan tuk aris ma, “Kapamis nhatatayen
rikaskah. ?Nakshawor e masam amia mina ma bred rikak? ° ?Rhawor e rikimis ripsh
nasikien kini nakhapsh nharkun-huveyen mo nipig yimivah nipar bred kirkirip, mahi-
pan kimi narman faef taosen kison, kini kimisapah niparpar naviginien, 7nakhavai-psn
ye nitip kuvhuun? 10 Kini nipig yimivah nipar bred seven, mshi-psn kimi narman fo
taosen, kini mhapah niparparin, 7nakhavai-pan ye kameiru kuvhuun? 11 7Rhawor kimia
nakhapsh nharkunien ma yakpah nagkiarien kin bred? Takasarig amis tuk ‘yis” kape

Farisi mina mine Sadusi mina.”
12Kini ye nipig a, irie kimnharkun ma pah nien ma ramagkiar kin yis yame kamor bred

kin, ma tukasarig aris tukun. Marig tukasarig aris tuk nhajounien kape Farisi mina mine
Sadusi mina.

Pita ramni ma Yesu in Kristo

(Mak 8:27-30; Luk 9:18-21)

13Kini ai Yesu mine kafan narmama khavhiak mhatarhav-pen ye kwonmhan e kamni
kima Sisaria Filipae. Kini Yesu raiyoh aris ms, “?Marig narmams kamhani ma Yo, Ji
Yermams, Yo e pa?”

14 Kini khani-pan tukun mhams, “Tiksin khamas 1k e Jon Baptaes; tiksin khamo Ik e
Elaeja tu; kini tiksin khama Ik e Jeremaea ua profet kupan pisin kirik kape Kughen.”

15 Marig In raiyoh aris mo, “?Marig rhawor iramia? ?Nakhama Yo e pa?”

16 Marig ama Saemon Pita rima, “Ik e Kristo,” ji Kughen yame Ramragh.”

17 Kini Yesu rimini-pan tukun ma, “Saemon JonaT, Kughen rimnauts-pre kin
nihuvayen kafan kimik, meinai pah nien ma yermams kirik rimnor apu nar e kimik;
moarig Rimik apa ye rao ye neai, In rimnor apu nar e kimik. 18 Kini yakamni-pre tuk
ik ma ik Pita¥, nipran ramni mo kapier yame jakvhirakin-pan nimshuak kafak iran. Kini
to nasaninien kape nimhayen ripah napitayen kafak narmame mina. 19 Jakvahsi-pre ki
kimik kape narmaruyen kape Kughen. Tukma nakahits ye naha tapig ye tokrei tans,
tukrahita ye rao ye neai. Tukma nakatapig ye naha tapig ye tokrei tans, tukratapig ye rao
ye neai.” 20 Kini mini-sutan-pan tuk kafan narmams mins ma tukhapsh nhani-panien
tuk yermamso kirik ma In Kristo yame Kughen rimini ma tukrher-pa kin.

Yesu rimnakupan mirkun, mini-arhav ma tukrimha, kini mimragh min
(Mak 8:31-9:1; Luk 9:22-27)

21 Ririkakun ye nipig a, Yesu rimini-pan tuk kafan narmama mins ma tukramakeikei
mivan Jerusalem, kini nawharu mina Isrel, mine jif pris mina, mine namhajoun kape loa
kape Moses, tuksor namhayen kimin, mhani ma tukramakeikei mimha. Marig ye nipig
yame ror kisisar kin, tukramragh min ye nimhayen kafan.

22 Maknekin Pita rikir In, mwapta iraria, kini mamni-shu In mimas, “!Nikam, Yermaru!
Tukripah norien romhen kin yame nakamni.”

23 Marig Yesu rarar, mini-pan skai tuk Pita mima, “ISetan! !Ap ikin e! Tk nakamarer
aswasig kin Yo. Narigien kafam ripsh namhenien kin narigien kape Kughen. Narigien
ama kape yermama.”

24 Xini Yesu rimini-pan tuk kafan narmame mins ms, “Tukme yermams rims
tukrikwasig kin Yo, tukramakeikei mata ye norigien kafan, kini tukme rorig pawk
namhayen romhen kin namhayen ye nimhayen ye nai kamarkwao kin, marig tukrikwasig
kin Yo. 25 Meinai yermama yame ramgin tuk kafan nimraghien, tukramokeikei mimho.

16:9: Mat 14:17-21 16:10: Mat 15:34-38 16:14: Mat 14:1-2; Mak 6:14-15; Luk 9:7-8 * 16:16: “Kristo”
mine “Mesaea” kwoam namhen. Nipran rims, “Yermamo yame Kughen rimini kupan ma
tukrher-pa kin tuk niwsh-miraghien stawa.” T 1617: Nagkiarien kape Gris ramni ma
“Saemon Bar Jona.” Nipran ramni ma in ji kwan kirik, nhagin e Jona.  16:17: Gal 1:15-16
¥ 16:18: Ye nogkiarien Gris, “Pita” nipran ramni “kapier.”  16:18: Jon 1:42; Efes 220  16:24:
Mat 10:38; Luk 14:27

Marig yermama yame tukhopni tuk nikwasigien kin Yo, tukrara ye nimraghien rerin.
26 Tukma yermams kirik kafan nauts rehus pik ye tokrei tans e, mamarakikin kafan
nimraghien tukun, nanmin tukrerwei. Marig nar kirik rirkak min tuk nivehyen nimri
nimraghien kafan. 27 Ror maknakin meinai Yo Ji Yermama jakpiua kimawas agelo mina
ye nasaninien ehus mine nikhakien kape Rimik, kini jakpivehsi-pan narokien kimi
narmama mfam tuk wok yame kimisor. 28 Yakamni afrakis tuk amis ma narmama tiksin
kasara ikin e to khapah nhamhoyen miseriaji nipig narmams tukssm Yo Ji Yermama
yakavah nehuayen tuk narmaruyen ye narmama.”

17

Kughen ramhajoun ma Yesu in Tini, nimrin rukreikin mus mor pisin
(Mak 9:2-13; Luk 9:28-36)

1 Nipig sikis ruaus muavin, Yesu rikir Pita, Jemes mine piauni Jon mishakts fiak ye
tukwas apombh kirik. Irisir pisin ama kimirhkwasig kin. 2 Aikin, niprai Yesu rukrekin mua
mor pisin. Nimrin rakhak remhen kin nikhakien kape mirh. Kini neipan kafan rhawen
pik. 3$ini yemasur kupan mir kiraru, Elaeja mine Moses, kratarhav-ps min, marhagkiar
irisir Yesu.

4 Kini Pita rini-pan tuk Yesu mo, “Yermaru, rhuve ma kimasir jakehrars ams eikin e.
Pah yakrharkwopak nima kisisar. Kafam kirik, kape Moses kirik, kini kape Elaeja kirik.”

5 Pita ramagkiar hans, maknekin napua hawan kirik reiwaiyu, muvrig apis aris. Kini
nagkiarien kirik risi-pan ye napus mima, “In e Narik keikei yakorkeikei pik. Rikik ragien
pik tukun.”

6 Kimirharig nagkiarien a, kirhigin pik, mirhsnim-pan nimririsir ye nimoptana.
7 Morig Yesu rua mirap orisir mima, “Rhekimter. Mirhipah nirhiginien.” 8 Maknekin,
krharharha, mrhipsh min nirhamien ariu. Yesu pisin ama ramorer.

9 Kini khasi-fakts ye tukwas, Yesu rimini-shu sutan pan tuk arisir mimas, “Takrhipsh
nirhavsaoyen kin mirheriaji Yo, Ji Yermamao, jakimragh min ye nimhayen kafak.”

10 Kini krhaiyoh mirhims, “?Marig rhawor e namhajoun kape loa mins kamhani
mhams Elaeja tukramakeikei makupan ye Kristo mua?”

1 Kini Yesu rima, “Nofrakisien ma Elaeja tukramakeikei makupan mus ma tukratu
huve narimnar fam. 12 Marig yakamni-pre tuk omisir mo Elaeja ruorerig ta, marig
narmama khapsh nharkunien in; misor ahas pan kimin. Ye norien kirikians min, tuksor
Yo, Ji Yermama, jakarig namhayen.”

13 Ramni maknakin, kafan narmama mins kharkun ma In ramagkiar ye Jon Baptaes.

Yesu rimnoako ta nanmin has ye pikwarien kirik
(Mak 9:14-32; Luk 9:37-45)

14 Kini khatarhav-ps tuk nukwhao ehus. Kini yermama kirik rus menimkur-pan tuk
Yesu mima, 15> “Yermaru. Poh rikim tukrehus tuk pikwarien kafak. Nikovaan ramor pik
in. Ramara ye nipig auton. Nipig ripsaah ramimir-pen ye nap mine ye nu. 16 Kini yo
yimirah miven kimi kafam narmams minas, morig kiseinein nor-huvayen.”

17 Kini Yesu rini-pan tuk aris mims, “!Kasi! Kimis e taktakun mine, nhatatoyen
kapamis rirkak. Kini kapamis natarigien rapsh natuatukien. ?Kitawam kimis tuksara
miseriaji naha nipig takpishatats irak?” Kini mamni min mims, “Harsh pikwarien en
mhaua.”

18 Kini Yesu rimnagkiar skai kimi nanmin has mamoko-ta. Mokneikin mor huva
pikwarien a.

19Kini ai kafan narmama khaus iris pisin ama misam Yesu misaiyoh-pan mhams, “?
Rhawor e kimawas yakwaseinein nokotayen nanmin has a?”

16:26: Mat 4:8-9 16:27: Sam 62:12; Prov 24:12; Mat 25:31; Rom 2:6; Rev 22:12 17:2: 2 Pita 1:16-18 17:5:
Dut 18:15; Sam 2:7; Aes 42:1; Mat 3:17; Mak 1:11; Luk 3:22 17:10: Mal 4:5 17:11: Mal 4:5-6 17:12: Mat 11:14
17:13: Luk 1:17 17:19: Mat 10:1

20-21 Kini Yesu rini-pan tuk oris ma, “Meinai nhatstayen kapamis rikssksh ama.
Kini nanmin has yame mine kisor maknekin, to nakpsh naviginien mshuak mirkun

nokotayen aria.” Morig yakamni-pre ofrakis tuk amio ma to nhatatoyen kapsmia
rikasksh pawk ramhen kin kwankwai mastad, marig takharkun nhani-panien tuk tukwas
e mhamo, ‘dta ikin e mivan aikin a,” kini tukror nakwaimis. Kini takharkun nisorien
narimnar fam.”
Yesu rimini-arhav min ma tukrimhs kini mamragh min

22 Xini kimnhaua kirikiana apa Galili, kini Yesu rini-pan tuk orie ms, “Kwan kirik
tukreighaan-pan kin Yo, Ji Yermamo, ye kwermi tikmir minas. 23 Narmama tukshopni
Yo, kini ye nipig yame ror kisisar kin, Kughen tukriveh miragh Yo ye nimhayen.” Kini
kafan narmams mina rikirie rapou pik tuk nagkiarien a.

Yesu rameighan kin ma tukvahsi-pan mane kape takis kimi Nima Ehua kape Kughen
24 Kini ai Yesu mine kafan narmams mina kimnhatsrhav apa Kapaneam. Kini
narmams yame kasorer tuk mane kape takis kape Nima Ehus kape Kughen khaus tuk
Pita mhama, “?Rhawor? ?Yhajoun kafam ramarok-pan takis kin mane kape Nima Ehua
kape Kughen, ua nikam?”
25 Kini Pita rima, “Iwah. Ramarok.”
Kini Pita riven ye nakwai nims, Yesu rakupan mamagkiar mamni nuhpikinien kirik

mimy, “Saemon. ?Nakmo rhawor? ?King mina kape tokrei tana kamhavah takis tuk
nipa? ?Kamhavoh tuk kapesris narmams minas, ua tuk nams tana pisin yame mine
kimisapita aria ye narowagkapien?”

26 Marig Pita rima, “Kamhavah tuk nams tana pisin yamo mine kimisapita aris ye
narowagkaopien.”

Kini Yesu rima, “Nafrah. Narmams kape king khapsh nisarokien takis.”f

27Kini Yesu rirpin mimo, “Marig kitaws khapsh nisorkeikeiyen ma tuksor niemha rhai
aria tuk atawa. Kini ror maknei, rhuvs ma ik takven apa ye lugun, maruk kin string, mivi
komam. Komam yame takvi makupan, meikus nakwan, mem mane¥ kirik romhen tuk
narokien takis. Voh mane en, mivan, mivahsi-pan kimi aris tuk narokien takis kaparao.”

18

?Pa e in yermama yame in rehus rapita?
(Mak 9:33-37; Luk 9:46-48)

1Ye nipig a, narmamsa kape Yesu kimnhaus misaiyoh-pan mhams, “?Pa in yerpirig ye
narmaruyen kape Kughen?”

2Kini Yesu rokran kin kwajikove kirik, rus marer ye kwerkwan iraria. 3 Kini mima,
“Yakamni-pre afrakis tuk amia ma tukma nakhapah nisararien iromis mhaus romhen
kin kwajikovas, to nakhapsh nhavenien misars ye narmaruyen kape Kughen. ¢4 Ror
makneikin, tukma yermama ravehsi-shu atuk in romhen kin kwajikovs e, in yerpirig
ye narmaruyen kape Kughen.

5 “Yermamsa yame ravah nhagik, mamasitu kin ye kwajikova kirik romhen kin yame,
nasituyen e in e tukror min kimi Yo. © Marig Kughen tukror narpinien ehus kimi
narmama yams mine kamhavi-pan kwajikove yama mine kishatats irak, ma tuksor
tavhage has. Kini narpinien a tukriskai rapita yame tukruk-pan kapier kirik ye nipatak
nuan, karkw-arhav-pan kin apa ye tame tahik mos tukramnim.

* 17:20-21: Nogkiarien e ye ves 21 rikok ye kopi akwas tiksin kape Niutesteman. Keinein
ma Yesu rimini ofrah ikin e us nikam.  17:20-21: Mat 21:21; Mak 11:23; Luk 17:6; 1 Kor 13:22 17:22:
Mat 1621  17:24: Eks30:13;38:26 1 17:26: Ye nuhpikinien e, Yesu ramni ma in yermama kape
Kughen, to ripsh narok-pan-ien takis kimi Nima Ehus kape Kughen, romhen kin yame
yermamsa kape king to ripah narok-pan-ien takis kimi king, nama irus ams kasarok-pan
takis kimin. ¥ 17:27: Gris ramni “drakma kuas.” “Drakma” kirikiana in narok kape wok ye nipig

kirikiana.  18:1: Luk22:24  18:3: Mat 19:14; Mak 10:15; Luk 18:17  18:5: Mat 10:40; Luk 10:16; Jon 13:20
18:6: Mak 9:42; Luk 17:1-2



MATIU 18:7 38 MATIU 18:21

7*“IKasi! Nemhayen ehuas tukrus tuk narmama kape tokrei tans e yame kamhavah-si-
pan vahsi-pan kimi narmama ma tuksor tavhags hah. Nivahsi-pan vohsi-panien mins a
tukramakeikei mua. !Morig, kasi! Nomhayen ehus tukrus tuk yermama yame in ramor
swatuk tuk nahasien a. 8 Kini tukma kwermim us nihum ramor ik nakamor tavhags
hah, rhuve ma takeraru ta marakikin. Rhuva pik ma takpsh kwermim us nihum nikarin
mamragh kin kape rerin. Yame rhuvas pik rapita yame takven ye nap ehus kin kwermim
kwis mir us nihum kwis mir. °Kini tukma nimrim ramor ik nakamor tavhags hah, rhuve
mo takikum ierig ta marakikin. Rhuva pik ma takpah nimrim kirikians mamragh kin
kape rerin. Rapita yame takvan ye nap ehus kin nimrim kwis mir.”

Nuhpikinien ye sipsip yame rimnerwei
(Luk 15:3-7)
10Kini Yesu rimo, “Takasakeikei mharkun huve ma takhapah nisam-shuyen narmama
mina kafak yamo kisomhen kin kwajikova, meinai yakamni-pre tuk smis mos agelo yama
mine kasam arioa, nipig mifam irio kasorer ye nimri Rimik apa ye rao ye neai, mamhani-
arhav pan nhagris tukun. 11 Kini Yo, Ji Yermams, yimaua ma jakarhakin narmama yama
mine kwaserwei, mivoh miragh aris.”
12“Tukma yermams kirik, kafan sipsip wan handred, kini kirikians ramerwei. ?Marig
nakirkun ma tukrhawor? In tukramakeikei mipsh kafan naenti naen sipsip kasarer ye
tukwas, kini in miven marhakin yame rimnerwei. 13 Kini yakamni-pre afrakis tuk amis
ma nipig tukram, rikin tukragien tuk sipsip kirikians ama rapita nagienien tuk naenti
naen e khapah niserweiyen.
14“Ye norien kirikiana ama min, Rimimis apa ye rao ye neai, In ripah norkeikeiyen ma
kafan kirik kwajikova tukrerwei.”

Piam yame ramor nahasien kimik
(Luk 17:3)

15 Kini Yesu rimo, “Tukma piam kirik ror nahasien kimik, yuven kimiru pisin ama,
mhajoun-pan naha nhagin yame rimnor ripsh namhenien. Tukma rorig ik, kafam
nagkiarien tukror rikin rirerig-ps min, nakawor huve amiru mina. 1¢ Marig tukma
ripah narigien ik, takveh min yermama kirikians uoe kiraru, ms tukirkun me nagkiarien
fam yame takhani in nafrakisien.T 17 Kini tukma ripsh narigien amis, hani-arhav kimi
nimahuak. Kini tukma ripsh narigien nimshuak, sam in remhen kin yems irua, ua [yems
has ramhen kin] yermams yame ramorer tuk mane kape takis.

18 “yakamni-pre ofrakis tuk amis ma tukma naksshits ye naha tapig ye tokrei tans,

tukrahita ye rao ye neai. Tukma nakasatapig ye naha tapig ye tokrei tana, tukratapig ye
rao ye neai.

19 “Kini yakamni-pre min tuk smis mo, tukma kimiru kiraru nakrani kwis ma
takwaiyoh kin nar kirik, kini Rimik apa ye rao ye neai tukror naha nhagin yame
nakawaiyoh kin. 20 Ror makneikin meinai ikin his yermamo kiraru us kisisar kirhus
kirikians ye nhagik, kimaws miris.”

Nuhpikinien ye yermama yame narmams kasor kaon kimin, kini in ramakeikei kimi
aria mo tuksarpin
21Kini Pita rimaua tuk Yesu maiyoh-pan In mims, “Yermaru. ?Tukma piak ramor ahas
pa kimi yo mamripin, nakma jakamokeikei mor fogivim iran m-kivhuun? ?Mi-seven
romhen ua nikam?”

18:8: Mat5:29-30  18:9: Mak9:43-48 © 18:11: v. 11rikok ye kopi akwas tiksin kape Niutesteman.
Keinein ma Yesu rimini nagkiarien ikin e us nikam. 1812 Esik 34:11,16; Luk 19:10  18:15:
Luk17:3;Gal 1 T 18:16: Nagkiarien kirik ye Dut 18:15 ramni ma tukms narmama kiraru
uo kisisar kirhani nagkiarien kirikians, tukni nafrakisien ye nagkiarien kaparisir.  18:18:
Mat 16:19; Jon 20:23 18:19: Mak 11:24; Jon 15:7

22 Kini Yesu rima, “Yakamni-pre tuk ik ma, pah nien ma takor fogivim iran m-seven
amo, moarig takor m-seventi seven.¥

23 “Takamokeikei mor maknai meinai narmaruyen kape Kughen romhen ama kin yame
king kirik rorkeikei ma tukram-ru kaon yams mine kafan narmams kasor kimin, mos irie
tukasokeikei misarpin. 24 Nipig rimirikakun ma tukrivah tai mane, kharah kafan kirik
yorwok yame ramor kaon romhen kin milian vatu khapsaah$, mhaven kimin. 2> Kwaen a
reinein narpinien; king rima tukor salem kin yor wok a mine kafan piraovin mine kafan
kwajikova mina mine kafan narimnar mina fam psh rarpin kafan kaon.

26 “Makneikin kafan yorwok ranimkur-pan tukun, mamakeikei mamni-pan tukun ma,
‘lAweh! ?Nakirkun nivshsi-pe-minien nipig kwakwa kimi yo pah yakarpin fam kafak
kaon us? 27 Kini kafan yemehus rikin rehus tukun, kini mapsh fam kafan kaon ma
tukripah min narpinien, meighaan kin ms tukramvan.

28 “Marig nipig yorwok a rimavsn, mam yermams kirik yame rimnor kaon kimin

ramhen kin wan handred taosen vatu amo.” Iriu kwis yorwok mir kape king. Kini
yorwok yame king rimnaru-kin kafan kaon, rarar miraptarakin yermams yame ramor
kaon kimin, mirah nipatsk nuan, mavit, mamni mima, ‘!Arpin kafam kaon yame nimnor
kimi yo!’

29 “Kini yorwok a yame rimnor kaon kimin reiwaiyu manimkur mamakeikei kimin
mima, ‘!Aweh! ?Nakirkun nivehsi-payen nipig kwakwa kimi yo pah yakarpin fam kafak

kaon ua?
30 “Marig in rims, ‘Nikam.” Kini miven mo tukriveh kwan a kaven kivahsi-pan ye

kalabus meriaji rarpin fam mane yame rimnor kaon kin.

31“Nipig yorwok mina tiksin kimisam nar a, rikirie romha pik tukun. Kisarar mhaven
mhani-asah-pan fam narimnar yams mine kimisam tuk king.

32 “Kini king rimnokran kin yorwok a rus rini-pan tukun msa, ‘Ik yorwok has kirik.
Yimnapah fam kafam kaon, meinai ik nimnakeikei kimi yo tukun. 33 ?Marig rhawor e
rikim ripah nehusyen tuk yermama yame nakawor wok kimiru min, remhen kin yame
rikik rehus tuk ik?” 34 Kini niemha rhai king a, kini rima tukrah kaven kirshsi-pan ye
kalabus ma yema ramarha tuk kalabus tukror namhayen kimin meriaji rarpin fam mane
yame ramor kaon kin.”

35 Yesu rimini-ta nuhpikinien a, mini-pan tuk aris ma, “Tukma kimia nakhapah nisaru-
kinien norien has yame piaumia mins kasor iramis, Rimik apa ye rao ye neai tukrivahsi-
pre min narpinien romhen kin yame king a rimnor kimi kafan yorwok.”

19

?Rhuve ma yerman mine piraovin tukwapah ariu mins ua?
(Mak 10:1-12; Luk 16:18)
1Kini Yesu ragkiar ta, mitarhav Galili mivan ye provins e Judia, mivean mamamir apa
nikar nu Jodan pan. 2Kini narmams khapsaah khakwasig kin. Kini In rimnor huve
narmamsa aikin yames mine kamhamhs, kasasanin.
3 Kini Farisi tiksin khaus masaiyoh Yesu kin naiyohyen auten kirik ma tuksem-ru
ma tukrini nagkiarien kirik yame ripsh namhenien. Mhani-psn tukun mhams, “?Loa
rameighan kin ma yerman rirkun napshyen kafan piraovin tuk narigien apnapig ama

kirik kafan us nikam?”
4 Kini Yesu rini-pan tuk aris ma, “Tukma ror kimis nakhapsh nisavheikinien ye

Nokwokwa kape Kughen ma nipig Kughen rimnarsahu nimoptans, ‘In mor min yerman
mine piraovin.’ (Jen 1:27) 5 Kini mima yerman tukrata ye rimni mine nisini, kini iriu

¥ 18:22: Niprai namba seventi seven ramni ma tukramokeikei maru kin fam norien has
yame kamor iran nipig mifam. 8 1s24: Nogkiarien kape Gris ramni ms “ten taosen

. . * . . . . « .
talen” in mane rehus pik. * 18:28: Nogkiarien kape Gris ramni ma “wan handred denari.”
18:34: Mat 5:25-26 18:35: Mat 6:15; Mak 11:25; Efes 4:32; Kol 3:13

piraovin mwars kirikiana. ‘Iriu tukraus niprairiu kirikianas.’ (Jen 2:24) © Kini iriu
kwis tukwars kirikians. Meinai Kughen rimovisfugin maknakin ariu, yermamea to ripsh
nakapirien narayen kapariu.”

7 Kini irie kisaiyoh-pan In mhams, “? Tukma ror moknakin, rhawor e Moses
rimneighan kin ma yerman rirkun niraiyen nakwakwa tuk napshyen kafan piraovin
mivahsi-pan kimin, kini mapah in?”

8 Kini Yesu rini-pan min tuk aris mima, “Moses rimneighan kin amis ma taksapsh
kapamis nipiraovin mina meinai kapamia kaps riskai pik. Marig in apa kupan ripsh
norien maknakin. ® Marig yakamni-pre tuk amis ma tukma yerman kirik, kafan piraovin
ripah niven-hanayen tuk yerman pisin kirik, kini tukms yerman a rarar miven tuk
yarma, romhen kin ma in rimnakrah kin piraovin a.”

10 Kafan narmama kisarig, kisakur, mhani-pan tukun mhams, “Tukma narayen kape
yerman mine piraovin riskai pik makneikin, rhuve ma tukpsh ama norien kape mared.”

11Kini Yesu rini-pan tuk aria mima, “Psh nien ms narmama m-fam kharkun nisorien
nagkiarien e; marig amoa yama mine Kughen rimivahsi-poan nirkunien kimi aris, kaparis
pisin ama. 12 Ror moaknakin meinai narmams tiksin to khapah nisorien mared tuk
narigien pisin pisin mina. Tiksin tukhapah nisorien mared meinai niprairis rahas ror
hana. Kini tiksin tukhapsh nisorien mared meinai korai romhen kin kao karman. Kini
tiksin kamhani atuk ama ma tukhapah nisorien mared ma tuksor wok kape narmaruyen
kape Kughen. Yermama yame rirkun nivehyen nagkiarien e, tukramokeikei mivah.”

Yesu ravahsi-pan nihuvayen kimi kwajikove mina
(Mak 10:13-16; Luk 18:15-17)
13 Kini narmama tiksin khapik kapoeris kwajikove mins, mhaus misam min Yesu, ma
In tukrarshu-pan kwermin iraris, mamshuak tuk aris. Marig narmama minas kape Yesu

kimnhani-shu aria.
14 Kini Yesu rimo, “Takhapah nhani-shuyen kwajikove mina. Sata iraris psh khaua

tuk Yo. Meinai Kughen tukramarmaru ye narmama yama mine kisamhen kin kwajikove
mina en.” 15 Kini In mipik kwajikove mins a marshu-pan kwermin iraris, mivahsi-pan
nihuvayen kimi aris, mitarhav aikin a.

Tamarua yame kafan nauts rehus, marig rorkeikei mo tukrars ye nimraghien rerin
(Mak 10:17-31; Luk 18:18-30)

16 Kini tamarus kirik rus mam Yesu, maiyoh In mims, “Yhajoun. ?Nakma jakamakeikei
mor naha nhagin yame rhuvs, ms jakamara rerin?”

17 Kini Yesu rima, “?Nakhawor mamaiyoh Yo kin nar yame rhuva? Yermamso kirik
rapah nihuvayen. Kughen ama In rhuva. Tukms nakms takars ye nimraghien rerin,
ari-pan loa.”

18 Marig kwan a rima, “?Naha loa yame nakamni?”

Kini Yesu rima, “Takpah nhopniyen yermama. Kini mipah napir-psnien tuk piraovin
pisin. Kini mipah nakrahyen. Kini mipah nini-apnapigien nar meikus kin ye yermama
kirik. 1 Tuk nipig mins fam takamsiai rimim mine nisinim. Kini morkeikei min ik mina
tiksin romhen kin yame nakorkeikei atuk ik.”*

20 Kini tamarusa ai rini-pan tukun mima, “Yhajoun. Loa mins en, yakamari-pan fam. ?
Marig naha nhagin ramamir yame yakpsh hana norien?”

21Kini Yesu rima, “Tukma nakma kafam nimraghien tukratuatuk, yuven, mavrai rik
rik kafam narimnar, miveh mane iran, kini mivahsi-pan kimi narmama yavsn has mina.
Kini kafam narimnar tukripsaah apa ye neai. Kini ik mus, mikwasig kin Yo.”

22 Nipig tamarua ai rimnarig nagkiarien yame Yesu rimini, rikin rapou, meinai kafan
nauts ripsaah.

19:5: 1Kor 6:16 19:7: Dut 24:1-4; Mat 5:31 19:9: Mat 5:32; 1 Kor 7:10-11 19:14: Mat 18:2-3 19:17:

23 Kini Yesu rini-pan tuk kafan narmams mins mima, “!Nofrakis! Riskai pik tuk
narmams yama mine kaparis nauts rehus tuk nivenien ye narmaruyen kape Kughen.
24Kini yakamni-pre min tuk amis ms, ?Nakasarig ma nar miragh ehus kirik romhen kin
kamel, to rauru-pan ye kwaruwei nidil us? Nikam, rauton pik. Ramhen ams min kin
yermama yame kafan nauts rehus, routon pik tukun tuk natayen aikin a mus Kughen
ramarmaru iran.

25 Kini narmamo kafan mina kisarig, kisakur, minasaiyoh mhams, “!Eh! ?Marig tukma

ror moknekin, kitaws pa in tukramaras ye nimraghien rerin?”

26 Marig Yesu ram tim tim arie mini-pan tuk aris ma, “Nar e, to yermama ripah norien.
Kughen pisin ama In rirkun norien. Meinai In rirkun norien narimnar fam.”

27Kini Pita rini-pan tukun mims, “?Marig kimawa jakhaveh naha nhagin? Yimasapah
fam kapamawa narimnar, mhaus, mhakwasig kin 1k.”

28 Kini Yesu rini-pan tukun ma, “Yakamni ofrah tuk smis ma, ye nipig yame narimnar
fam tukhaukreikin mhaus mhawi, kini Yo, Ji Yermams, jakokwata ye kafak jea kape
king yame rhakak pik, kini kimis e yame nimnhakwasig kin Yo, taksakwata-pan min
ye jea kape king irio m-fam twelef, kini masarmaru ye kwanaraus twelef kape Isrel.
29 Kini narmamo m-fam yama mine kimisapah kapario nima mins, us piaurie minas, us
nowinria mina, us rimris mina, us nisinris mina, ua jirie mina, us kaparis nipiraovin"',
ua nimoptana kaparia tuk nhagik, Kughen tukrivah-sipan narimnar mins a rehus pik
kimi aris, mivahsi-pan nimraghien rerin kimi aris. 30 Marig, narmama minas e kasakupan
tukpihamakwasig, kini yamas mine kamhakwasig tukpihaus mipisskupan.”

20

Nuhpikinien ye yorwok mina apa plantesen kape grep
1Kini Yesu rima, “Ror makneikin ma narmaruyen kape Kughen ramhen kin yemehua
kirik kape nasimien. Rimatsrhav yenpig-enpig agkap marha-kin narmams ma tukhaus
misor wok ye plantesen kape grep. 2Kini mini ma tukrarok aris kirikians kirikiana wan

taosen vatu.” Marar mher-pan kin aris khaven misasim.

3 “Ipaks tuk naen klok yenpig-enpig, ritsrhav, mamvan ye maket, mom narmama
tiksin kasarer apnapig. 4Rini-pan tuk aris ma, ‘Kimis haven misasim apa plantesen kape
grep kafak. Kini jakarok amis kin mane yame ratuatuk.’ 5 Kini kimnhaven.

“Kini yerkweiha, rimatarhav mor nar kirikiana min, kini mor min ye tri klok yenaiyu.
6Kini ipaka tuk faef klok yenaiyu, ritarhav miven mem narmama tiksin kasarer apnapig
ama. Kini rini-pan tuk aris ma, ‘’Rhawor nakasarer ikin e kape nipig piapis kirik mhapah
nisorien nar kirik?’

7 “Marig khani-pen tukun mhama, ‘Meinai yermams kirik ripsh nivehsi-payen wok

kirik kimi omawa.’
“Kini rini-pan tuk arie ma, ‘Kimis haven misasim apa plantesen kape grep kafak.’

8 “Kini yenaiyu, yemehus kape plantesen kape grep rini-pan tuk manaja ma, ‘Okran
kin yorwok mina khaus, nakvahsi-pan narok kaparis. Takrikakun mamsrok narmama
yama mine kimnhaus mhakwasig, mamven meriaji-pan narmams yama mine kimnhaus
misakupan.’

9 “Kini yorwok yama mine kimnhaus misor wok ye faef klok, manaja rimnarok aria
wan taosen vatu. 10 Ror pan, narmams yama mine kimisskupan misor wok, khamas ta
mo tukhavah rapita yame mine kimisor wok mhakwasig. Marig iris kirikians kirikiana
kimnhavoh ama wan taosen vatu. 1! Nipig kimnhaveh mane, misat-munmun mhani hah
yemehus kape plantesen. 12 Mhani-pan tukun mhama, ‘Nema yama mine kimisor wok

mhakwasig, kimisor ama wok ye aoa kirikiana ama, marig ik nimnarok smawa miris ram
namhen ama. Marig kimawa yimisor wok ehus yerkweiha ehus, nipig piapia.’

13 “Marig yemehua rini-pan tuk arie ma, ‘Yo kirik. Pa rima yimnoriah ik. Nakneighaan
ta kin ma jakvshsi-pre wan taosen vatu. 14 Voh kafam mane mamvan. Yakorkeikei ma
jakarok yermama yame rimikwasig romhen ams kin ik. 15Kafak e mane. Yakirkun norien
naha nhagin kin mane kafak. ?Nakamor jalus meinai yakamor huvs pan kimi aris us?””

16 Kini Yesu rimini-ta nuhpikinien mini-pan tuk aris mo, “Narmamas mins e kamhak-
wasig tukpisakupan, kini yams mine kasakupan tukpihakwasig.”

Yesu rimini arhav min ma tukrimhsa kini mamragh min
(Mak 10:32-34; Luk 18:31-34)

17 Kini Yesu mine kafan narmamao kishakte mhavan Jerusalem. Kini Yesu rokran min
kin kafan narmams twelef ma tukhaus ye tamhekin kirikiana. Kini mini-pan mimso,
18 “Taktokun ai tukshakte mhaven Jerusalem. Kini ye kwonmhaan aikin a, narmama
tiksin tuksarshu-pan Yo, Ji Yermama, ye kwermi jif pris mine namhajoun kape loa kape
Moses. Kini iria tukhauh Yo ma Yo jakamakeikei mimha. 19 Kini tukseighan-pan kin Yo
kimi narmama mina e pah nien ma nams Isrel, ma tuksarh iakei irak, misarkis-arkis Yo,
kini misasik-pan yo ye nai kamarkwao kin. Kini marig jakamragh min ye nipig yame ror
kisisar kin.”

Mama kape Jemes mine Jon raiyoh-pan nar kirik kimi Yesu
(Mak 10:35-45)
20Kini piraovin kape Sebedi rikir tini mir mus manimkur-pan tuk Yesu maiyoh In kin

nar kirik.
Z1Kini Yesu rimini-pan tukun mo, “?Nakorkeikei naha?”

Kini pian a rima, “Pah kafak kwajikove mir kirik tukrokwatas ye nikarim matuk, kini
kirik tukrakwata ye nikarim mawor, nipig Ik takveh nehuayen kape narmaruyen.”

22 Marig Yesu rini-pan tuk kwars mir a ma, “Nakawaiyoh-pa kin nar kirik yame
nakweinein. ?Kimiru nakrams nakwamhen mo takwarig min namhayen ye nipraimiru
ramhen kin yame Yo jakarig ua?”t

Kini iriu krama, “Jha. Kimru yakwamhen.”

23 Kini Yesu rini-pan ma, “Nafrakis. Kimiru takwarig namhayen romhen kin yame
Yo jakerig. Morig nar yame nakwaiyoh kin, ma kirik tukrokwats ye nikarik matuk,
kirik ye nikarik maor, yo yakeinein nivahsi-preyen. Marig Rimik Kughen rimivshsi-psn
kwanmhan mir e kimi narmama yama mine In rimirpen ta mima irios tuksokwats ikin.”

24 Nipig narmama mina tiksin kape Yesu, iria ten, kisarig navsaoyen kin, niemha rhai
aria tuk Jemes mine Jon. 25Kini Yesu rokran kin arie ma tukhaus misam. Kini mini-
pan tuk aris ma, “Kimis nakwanharkun ta norien kape namehus yamas mine pah nien
ma noms Isrel. Iria kasor auten pik tuk kapasris narmams mina. Kini kaparie namehua
ming kasavistarakin-ahu pik arie mhama tukamhakwasig ams kin aris. 26 Marig ripsh

natuatukien mo kimis taksor maknakin. Tukms kimis kirik rorkeikei ma tukriveh
nehuayen rapita amis, narigien kafan tukreiwaiyu mus ma in yor atus kin kirik kapamis.

27Xini tukma kimio kirik rorkeikei ma tukrakupan mamkir amis, in min tukrus remhen
kin yasitu kapamis fam 28 romhen kin yame Yo min, Ji Yermams, pah nien ma Yo yimaus
ma narmamy tuksor atus kin kafak. Yimaua ma jakor atus kin kaparis, kini moriah kafak
nimraghien marpin nimraghien kin kape narmams khapsaah.”

Yesu rimnor huve nimrin pis mir
(Mak 10:46-52; Luk 18:35-43)

20:16: Mat 19:30; Mak 10:31 20:18: Mat 16:21; 17:22-23 20:21: Mat 19:28; Luk 22:30 U 20:22: Yew.
22, Yesu rimnagkiar kin nuhpikinien makneikin, “?Nakrarkun niranim-pan-ien ye pankin
yame jaknim-pan ikin ua?” Marig Translesen Komiti rimnari-pan yame Bislama Baebol
ramni mhoprai nuhpikinien mirai smo nipran.  20:25: Luk22:25-26  20:26: Mat 23:11; Mak 9:35

20:28: Luk 22:27; Fil 2:7

29 Kini Yesu mine kafan narmama khaus yerkwanu kirik nhagin e Jeriko. Misara,
mhatarhav min, narmams khapsaah kimnhakwasig kin aris. 30 Kini nimrin pis mir
kwoakwata ye nikar swatuk. Kini nipig kwarig ma Yesu e ramus, kwokran kin In mirams,
“I'Yermaru! !Kwanaraus kape King Deved! Yakworkeikei ma rikim tukrehus tuk smru.”

31Kini narmamsa khapsaah kisagkiar-pan skai kimi ariu, mhams, “!Ah! Rapim.”

Maorig iriu kararpin ama ye nokronien. Miramo, “!Yermaru! !Kwanaraus kape King

Deved! Yakworkeikei ma rikim tukreihus tuk smru.”
32Kini Yesu rarar, mokran kin ariu mimo, “?Nakrama jakor naha nhagin kimi smiru?”

33Kini krani-pan tukun mirams, “Yermaru. Yakworkeikei ma nimrimru tukrarha, pah
yakwom nar.”

34Kini Yesu rikin rehus tuk ariu, merao-pan mirap nimririu. Maknekin nimririu rarha.
Kini kwam nar. Kini ai iriu mirakwasig kin Yesu.

21

Yesu ramvan Jerusalem mamor apu ma In king
(Mak 11:1-11; Luk 19:28-40; Jon 12:12-19)

1 Kinamhavan paks tuk Jerusalem, mhatsrhav-psn yerkwanu e Betfas, ipake tuk
tukwas kirik nhagin e Olif. Kini Yesu rher-pan kin yermams kiraru kafan, 2 mims
“Takraven yerkwanu a nakaravaag-psn ikin. Kini mwem dongki kirik, mine tini,
kimirkwaji oriu. Nakararisin ariu, mwasig miraus. 3 Kini tukma yermams kirik raiyoh-
pre tuk amiru ma takweihe kin, takrani-pan tukun mirams, ‘Yermaru rims tukrasus ye
dongki mir e.” Kini taktakun ama tukreighaan kin dongki mir a kimi amiru.”

4 Nar a ritarhav-pa ror nagkiarien kape profet kupan ruaus minor nafrakisien kin,
yama rimini mims,

5 “Hani-pan tuk nipian Saeon™ mhama,
‘Sam-ru kapamis king ruaus tuk amis,
mamasua ye dongki.
Mamasus ye ji dongki.
Kini king a In yema mar.”” (Sek 9:9)

6 Kini kafan yermams mir kwor naha nhagin yame Yesu rimini. 7 Kiraven mirarah
dongki mine tini miraus mwam Yesu. Miravohsi-ta kot kapariu mawaspeina-pan kin
ye nimetai dongki. Kini Yesu rasus iran. 8 Narmamo khapsaah kisatu kot kaparia
mimhahuva-pan kin kimi swatuk; kini miserai nimar nai misatu-pen min ye swatuk.
9 Narmama yama mine kasakupon kin Yesu kini mine yama mine kimnhakwasig kin
kasokran apomh mamhani mhames,

“ISagnagin Mikip King Deved!T
Poh kivah-si hakta Kwan e ramus ye nhag Yermaru. (Sam 118:26)
ISagnagin Kughen yerpirig!”¥

10 Yesu rimatarhav-pa Jerusalem, narmams m-fam aikin, rikiris rimnakur mamhani
nagkiarien ripsaah misaiyoh-pan aris mins mhames, “7Pa e?”

11 Kini narmama khama, “Yesu e. In profet kirik rimasi-pan apa Nasaret ye provins a
Galili.”

Yesu rimnako ta narmamoe yams mine kasor nar apnapig ye Nimo Ehuoe kape Kughen
(Mak 11:15-19; Luk 19:45-48; Jon 2:13-22)
12Kini Yesu riven ye nima ehua kape Kughen. Kini mamako yerhav narmams yama
mine kasovrai narimnar mamhavoh mane iran, mine yams mine kasavra. Kini marakita
kin narimnar yame ramswin ye tebol kape narmama yama mine kasarai mane ikin; kini

ES . . . o . . « o s .

2155 Jerusalem, nhag pisin kirik e Saeon. 1 21.9: kimnhani mhama, “Hosana.” Kini nipran
rima, “Vah miragh amawa,” us, “Sagnagin Kughen.” ¥ 21:9: xamani nipe e ye nipig kape
Pasova.

masus kin jea kape narmams yama mine kasor salem kin mak ye tana.$ 13Kini mor kwirig
kimi aris mima, “Kimirai ye Nokwakwa kape Kughen kima,
“ ‘Nima kafak, in nims kape nshuakien.’ (Aes 56:11) Marig kimis nakasor romhen kin
‘nima yame yokrah mins kaserkwaig ikin.” ” (Jer 7:11)
14 Kini nimrin pis mina mine yama mine nihuris rarpavin kimnhaven tuk Yesu apa
ye Nima Ehus kape Kughen, kini ror huva aria. 15 Kini kwajikove mina kasokran apomh
ipaks tuk Nima Ehus kape Kughen mamhani mhames, “!Sagnagin Mikip King Deved!”
Marig jif pris mina mine namhajoun kape Loa kimisam Yesu ramor narimnar huve mina,
misarig mo kwajikove mina a kasagnagin In, niemhaa rhai aris. 16 Khani-pan tuk Yesu
mhamo, “?Nakarig nagkiarien yame kwajikove mins e kamhani iram ua?”
Kini Yesu rimo, “Jha. Morig tukmoa ror nakhapsh nisavheikinien nagkiarien ye
Nakwakwa kape Kughen yame ramni mo,
“‘TIk nimnor ma kwajikove mina, mine kwajikove amtamte mina tuksagnagin 1k ye
tikinheria.” ” (Sam 8:2)
17Kini ragkiar ta, mapah aris mitarhav Jerusalem mamvan Betani, mapir ikin.

Yesu rimini hah nai kirik kima figtri, kini ror sis kin
(Mak 11:12-14, 20-26)
18 Koni rikwamer kin, yenpig-yenpig agkap, iris khatorhav min Betani, mharerig-psn
Jerusalem, kini Yesu rinamkarav. 1 Kini mam nai kirik, kims figtri, ramarer ye nikar
swatuk. Rariwak miven paks tukun, mem nimarin in ams e in ama. Kini Yesu ragkiar-

pan kimi figtri ai mima, “Yermama tukripsh min nanien kwankwam tuk nipig kirik.”*

Makneikin nai a rimnaukei.

20 Kini narmamo kafan mina kimisam, kisakur. Mhama, “!E-he-o! INai e raukei ahuaa
oma!”

21Kini Yesu rini-pan tuk aria ma, “Yakamni-pre afrakis tuk amia ma tukma nakshatata

ye Kughen, kini kapamis nhatatayen ripsh norien kiraru, nakharkun nisorien nar yame
yimnor ye figtri. Marig psh nien ma in ama a, marig nakharkun nhani-panien tuk tukwas
a mhamo, ‘Ita eikin e mivon momnim apa ye tahik’ kini tukror nokwaimis. 22 Tukma
nakshatats, nakharkun nhavshyen naha nhagin yame naksshuak tukun.”

Namehua mina kape Isrel kisarkut ma tuksem-ru nehuayen kape Yesu ma rimasip-kaa
(Mak 11:27-33; Luk 20:1-8)
23Kini Yesu rivan ye nokwai Nima Ehus kape Kughen mamavhag kimi narmama. Kini
jif pris mina mine namehus kape kwanaraus kape Isrel mina, khaua misam In. Masaiyoh
In mhams, “?Nakamhawor narimnar mins e? ?Pa nhagin rimivsahsi-pre nehusyen ma

takor narimnar moknekin?”
24 Kini Yesu rini-pan tuk aris ma, “Rhuve. Jakaiyoh kin naiyohyen kirik kimi amia.

Tukmsa nakhani atuatuk, jakni-pre tuk amis mas Pa nhagin rimivahsi-ps nehuayen kimi
Yo tuk norien narimnar. 25 Hanipa-ru tuk Yo ma ?Pa rimivahsi-pan nehuayen kimi Jon
ma tukror baptaes ye narmama? ?Kughen us yermama?”

Kini kinasasiwan-asiwan kimi aris minos mhama, “? Tukshaw ni e? Tukmso kitawa
khani ma, ‘Kughen rimivahsi-pan nehuayen kimi Jon,” marig Yesu tukrima, ‘? Tukma

Kughen rimivahsi-pan nehuayen kimin, rhawor e kimia nakhapah nhaniyen nafrakisien
iran?” 26 Marig to khapah min nhaniyen mhams, ‘Yermamo ama rimivahsi-pan nehusyen
kimin,” meinai kitawas khagin kin narmams mins e meinai iris kamhani mo Jon in profet

ofrakis.”
27Ror pan iria kimnhani-pan tuk Yesu mhams, “Yakseinein.”

§ 2112 Yesu rimnor moknekin, mamor fulfilem profesi kirik ye Sek 14:21.  * 21:19: Yesu
rogkiar kin nai e remhen kin nuhpikinien kirik, mini maknekin, “Tukma yermama rapsh
norien nokwai Kughen, kafan narayen tukramhen kin figtri; tukror sis kin.” Ror pan
Yesu ramni hah narayen yame ror sisa kin.  21:21: Mat 17:20; Luk 17:6; Jon 14:12; 1 Kor 13:2 21:22:
Mat 7:7-11; 18:19 21:26: Mat 14:5

Kini Yesu rini-pan tuk arie mims, “Ihs. Marig Yo min to yakpsh nini-pre-yen mo Pa
nhagin rimivahsi-ps nehusyen kimi Yo ma jakor narimnar.”

Nuhpikinien ye pikwarien kiraru
28 Kini Yesu rimini-pan min nuhpikinien tuk arie mims, “Kwen kirik, tini yerman
kiraru. Kini rivan mini-pan tuk irehus mima, ‘Narik, yuven masim ye plantesen kape
grep.” 29 Marig rima, ‘Ah. Yakapah.” Kini mars, marar min ye noarigien kafan miven
moasim. 30 Kini tats kapariu rimaven mam yame rokasksh, mini-psn min ama nar
kirikiana. Kini rima, ‘Rhuva, pah yakvan.” Meikua, mapah.” 31 Kini Yesu raiyoh aria
mimo, “?Kwara mir a, pa nhagin rimnor nakwai rimni?”

Kini khama, “Irehua.”
Kini Yesu rini-pan tuk aris mims, “Ratuatuk. Kini yakamni-pre afrakis tuk amis ma

namo has romhen kin narmams yama mine kasarer tuk mane kape takis, mine nipiraovin
kape swatuk kimnhaus ye narmaruyen kape Kughen kwasig ikin kimia. 32 Meinai
Jon Baptaes rimaua tuk amis ma tukrhajoun swatuk kape norien atuatuk, kini marig
kimis nimnhapsh nhaniyen nafrakisien iran. Marig yor tovhags has mins ramhen kin
narmama yams mine kasarer tuk mane kape takis, mine nipiraovin kape swatuk, iris
kimnhani nafrakisien iran. Morig kimio naksam pawk nar a, mhapsh nisararien ye
narigien kapamis mhapah nhaniyen nafrakisien iran.”

Yesu ramni ma namoa Isrel kimishopni profet kape Kughen ramhen kin yame yorwok
mina kimishopni narmams kape yemehus kape plantesen
(Mak 12:1-12; Luk 20:9-19)

33 Kini Yesu rima, “Kini sarig min ru nuhpikinien kirik. Yermama kirik rimnasim kin
kafan plantesen kin grep, markoparin-pan. Kini mikir kwatagtap kirik kape navissis-
panien kwonkwai grep iran. Ma nehen tukraiyu, kiveh kor waen kin. Kini in mor
nima apomh kirik ma tukramarer ikin mamarha huve tuk kafan plantesen. Kini in
moarahu plantesen ai ye kwermi narmams tiksin, tukhapik naris tiksin, mhavah-si-
pan nan kirik romhen kin narokien. Mars, mitsrhav min aikin miven ye tans pisin.
34 Kini kwankwai grep rimhiak, kini yemehus kape plantesen rher-pan kin kafan tiksin
manaja ma tukhaven misam narmama yame mine kisasim aikin ma tukhavahsi-pan
grep nan, romhen kin narok kafan. 35 Marig iris kisarar, mhauh kirik, mishopni kirik,
misarkwhopni kirik. 3¢ Kini yamehus ai rars mher-pan min kin kafan tiksin narmama
kisapita yama mina apa kupan. Khavan, kini narmama yame kasasim kimisor rahas pan
min kimi aris romhen kin yame kimisor kupan. 37 Kisor maknaikin mamhaven, yamehua
kape plantesen rher-pan kin tini riven tuk aria. Ye narigien kafan rims, ‘Tukma ror
tuksam kafak kwajikovs, kini tukhasiai.” 38 Marig irie kisom khams, ‘Kwajikove atuatuk
e kape yamehuas kape plantesen. Pah kishopni pah plantesen e tukror kapataws kin.’
39 Maknekin kharaptarakin, misarkwarhav kin ye plantesen mishopni.”t

40Kini Yesu raiyoh narmams yame kasatorig kin, mima, “7Rikimis ramasik ma nipig
yemehus kape plantesen tukrus, kini tukrhawor-pan iran mine narmama yamas mine
kimisasim ye plantesen kafan?”

41 Kini khani-pan tukun mhams, “Tukroriah-oriah nams has mina a, mhopni aris.
Kwasig ikin, tukreighaan pen kin kafan plantesen kimi narmama pisin minas. Kini ye
nipig atuatuk yame grep tukrimhiak, iris tukhavahsi-pan kwenkwan kimin.”

42Kini Yesu rima, “Tukma ror kimia nakhapsh nisavhekin-hanas-yen nagkiarien yame
Nakwakwa kape Kughen rimini mims,

“ ‘Nai yame narmama kape nivhirakinien nims kimnhavah kini minasarakikin.
Marig nai ai rehus, taktskun ai Kughen rimnherig min, mor sapag apomh kin.
Nar e Kughen Yermaru rimnor.

21:32;  Luk 3:12; 7:29-30 21:33;  Aes 5:1-2 21:38: Mat 27:18 1 21:39: Yesu ramni nuhpikinien
kape plantesen ma nama Isrel kimishopni profet tu mins tiksin kape Kughen, kini marig
ruirkun ta ma tukshopni min In. ~ 21:39: Hib 13:12

Rikitaws ragien pik tukun.’ (Sam 118:22,23) 43 “Ror
pan, yakamni-pre tuk amis mo tukvah-si ta narmaruyen kape Kughen tuk amis,
kivahsi-pan kimi narmams yama mine kasor narmaruyen kape Kughen ramkua
kin kwankwan. 44 Tukma yermama kirik rirah-pikin sapaag e, tukrowhan agkap.
Kini tukma sapaag a ruh yermams kirik, tukrhosis-hosis in.”$

45 Kini jif pris mina mine Farisi mina kimisarig nuhpikinien yams mine Yesu rimini,
kharkun ma In ramagkiar iraria. 46 Kini misarha kin swatuk me tukhavahsi-pan Yesu ye
kalabus. Marig kimnhagin kin narmams, meinai narmama kamhani mhams In profet
kirik.

22

Yesu rimini nuhpikinien kape naviginien ehua
(Luk 14:15-24)

1Kini Yesu rimini min nuhpikinien tiksin tuk aris mimas, 2 “Narmaruyen kape Kughen
in romhen kin king kirik yame ramor apnapeins ye naviginien ehus tuk narkurskien
kape tini. 3 Kini mher-pan kin kafan yorwok mina ma tukhaven mhavi-ps narmama
yame rimnokran-ta kin aris ma tukhaus tuk naviginien. Marig irie m-fam kimisapah-
pan, mhams to iria khapah nhavenien.

4“Kini rher-pan kin kafan yorwok tiksin min, mini-pan tuk aris ms, ‘Haven mhani-pan
tuk narmamas yama mine yimnokran ta kin aris ma tukhaus mhams yaknor apnapeinas
ye naviginien. Yimoh kafak kau yama mine kisasis-asis huva. Narimnar fam rinamhen.
Haus ye naviginien kape narkurakien.’

5 “Marig khapah nisarigien yor wok mina a. Kirik ramven ye kafan nasimien; kirik
ramvan ye kafan stoa. ¢ Kini tiksin kharaptarakin yorwok mins a misor ahas-pan iraris,
mishopni aria. 7Kini king, niemha rhai pik. Kini rher-pan kin mobael kafan mina khaven
mishopni narmama yama mine kimishopni kafan yorwok mina. Kini mhasiai-pan nap ye
taon kaparia.

8 “Kini mini-pan tuk kafan yorwok mina ma, ‘Kinor apnapeina ta ye naviginien
kape narkurakien. Marig narmama yame yimnokran kin aris, norien kaparis ripsh
namhenien mos tukhaus. 9 Haven apa ye swatuk mina mhani-pan tuk narmama apnapig
mina fam yama mine nakasam, ma tukhaus ye naviginien.’

10 “Kini yorwok mina kimnhaven apa ye swatuk mina, misofugin narmams mi-fam
yama mine kimisam aria, yama mine khahuve mine yama mine kisaha, kini narmama
kimnhakuar aikin kamavigin ikin.

11 “Marig nipig king rimaus mam narmams, mam yermams kirik aikin ripsh nivenien
ye neipan kape lafet kape narkurakien. 12Kini king rini-pan tukun ma, ‘Yo kirik, nimipah
nivahsi-panien neipan kape lafet kape narkurakien. 7Rhawor e nakus ima?’ Marig kwan
a reinein nhorpinien nagkiarien kafan.

13 “Kini king rini-pan tuk kafan narmamas mins mo tukserkis-atorakin kwermin mir
mine nihun mir, kini misarakikin-pan ye napignopien, ikin kamasak ikin, kamskwarua
ikin.”

14 Kini Yesu rirpin nagkiarien mima, “Ror makneikin, narmams khapsaah yame
kimnokran kin aris, marig kwatiksin ama yama mine kimirpen ario ma tukhaus ima.”

Farisi mina khama tukhaveh-si shu Yesu tuk nagkiarien ye nikarin kape takis
(Mak 12:13-17; Luk 20:20-26)

15 Kini Farisi mina kimnhaterhav mamharai mhun mo tuksor Yesu rini nagkiarien
kirik yame ripah namhenien. 1¢ Misher-pan kin narmams tiksin kaparis, mine nukwao
kape King Herod, khaus misom Yesu. Mhani-pan tukun mhams, “Yhajoun. Yakharkun
ma Ik yermama atuatuk. Nakpsh niginien kin yermams ma to rivi kafam narigien,

F 21:44: ves 44 rikak ye kopi akwas tiksin kape Niutesteman. Keinein ma Matiu rimirai
ofrakis nagkiarien ikin e uo nikam.  226: Mat21:35  22:13: Mat 8:12; 25:30; Luk 13:28  22:16:
Luk 11:53-54

meinai rikim rapsh nasikien ma yermams kirik rehus ue yermams kirik reiwaiyu;
moarig nakamoafrakis ama. Kini nawhagien kafam ramari-pan ama norien yame Kughen
rorkeikei. 17 Kini yaksorkeikei mo jakharkun narigien kafam mo, ?Ratuatuk ye loa
kapatawa ma tukasarok-pen takis kimi Sisa, yamehus kape Rom, us nikam?”

18 Marig Yesu rirkun ma kamhani nagkiarien e, mhama tuksor nar has kirik. Kini mini-
pan tuk aris ma, “IAh! Kapamis niniyen in rhuve marig rikimis romkimik. ?Nakshawor e
misarkut mo taksapita Yo? 19 Haven-ru mharsh mane yame ramhen tuk narokien takis.”

Kini khaven, mhavah siren™, mhaus.

20 Kini raiyoh-pan arie ma, “?Nanmi pa e? ?Kini nhag pa e?”

21 Khames, “Nanmi Sisa. Kini mine nhagin min.”

Maknekin Yesu rini-pan tuk arie ma, “Namhen. Nar kape Sisa, havahsi-pan kimi Sisa.
Marig nar kape Kughen, havahsi-pan kimi Kughen.”

22 Yesu rhorpin moakneikin nagkiarien kaporis, kisarig, kisakur pik kin. Makneikin
kisata ye Yesu mamhavan.

Sadusi mina khama tukhavah-si shu Yesu tuk nagkiarien ye nikarin kape nimraghien
rerin
(Mak 12:18-27; Luk 20:27-40)

23 Ye nipig a, Sadusi mina tiksin khaus misom Yesu. Sadusi mins ai khama ta ma
tukma yermama rimho to ripsh nimragh-minien ye rao ye neai. 24Kini kisaiyoh pan Yesu
mhamo, “Yhajoun. Moses rimirai ye Loa mima, ‘Tukma yerman rimhoa-tan kin piraovin
kafan, kini kapariu kwajikova rirkak, naoraih yerman ai tukramakeikei mikir piraovin ai
tukreimak.’ (Dut 25:5-6) Ye narigien a, iriu kirirkun
niraraptarakinien nhag piauni yame rimha. 25 Tukma narmama seven, iris piauris mina.
Nimrin nupan ror mared, kini mipah nirshyen kafan kirik kwajikovs, mimha. Kini yame
rikwasig kin rikir pian a. 26 Kini mimha, mipah nivahyen tini. Kini naorahini yame ror
kisisar kin ror ama min nar kirikianas kin, meriaji irio fam a seven kimnhakir piraovin
a, kini mhamhs fam, mhapsh niseimakien. 27 Kini en piraovin ai rimha min. 28 Kini ye
nipig kape narmamo tukhamragh min iran, iris ai seven iris piauris mina, ?piraovin ai
tukror piraovin kin kape pa nhagin?”

29 Kini Yesu rini-pan tuk oris mims, “Nakamhani-aro kin en meinai tukma ror
nakseinein nagkiarien ye Nokwokwo kape Kughen, miseinein min nirkunien kape
Kughen. 30 Tukms narmamas yams mine khamha mamragh min to khapah nisorien
mared. Norien kape mared rimnor infamien, romhen kin narayen kape agelo mins apa
rao ye neai. 31Kini ye nikarin kape nimragh-minien, tukmo ror nakhapah nisavheikinien
nagkiarien yame Kughen rimini mima, 32 ‘Yo Yo Kughen yame Ebraham, Aesak mine
Jakob karhagnagin hans Yo.’ (Eks 3:2,6) Kitawa kharkun mo irisir kirhara iria
Kughen meinai nar apnapig kwarhimhs ta tu mirhakupsn Moses, marig Kughen ramni
ma karhagnagin hans In. IKini pa rims narmams mha mins kasagnagin Kughen, marig
narmams yams mine kamhamragh!”t

33 Nipig narmama mina a kimisarig nagkiarien kafan, kisakur pik kin nhajounien

kafan.

Naha loa in rehus pik
(Mak 12:28-34; Luk 10:25-28)
34Farisi mina kimisam ma Yesu rimivahsi-ahu Sadusi mina ye kafan nagkiarien, khaua
kirikians mharai mhun mo tuksaiyoh-pan Yesu kin naiyohyen suten kirik. 35 Kini irie
kirik, yame in yhajoun kape loa rini-pan nagkiarien kirik kimi Yesu ma tukrom-ru ma

* . . . . o . “ . 2] . . « e

22:19: Nagkiarien kape Gris ripsh niniyen “siren,” moarig ramni mas “denari. 22:21:
Rom137  22:23: Wok23:8 1 22:32: Sadusi mina kimnhani nafrakisien ye Ol Testamen, morig
kimnhapah nhaniyen noafrakisien ma narmames yams mine kwsnhamhs tukhamragh
min. Marig Yesu ramhajoun aris ma Ol Testamen ramni mo Ebraham, Aesak mine Jekob
kwarhamragh min ye rao ye neai, ramhajoun-pan ms narmams yams mine kwenhamha
tukhamragh min.

Yesu tukror nar kirik yame ripsh namhenien. Kini mims, 3¢ “Yhajoun. ?Naha loa in
rehuas pik rapita tiksin, kini mihuvs pik tuk nari-panien?”

37Kini Yesu rima, “Loa yame rehus pik rapita tiksin in e ramni moknekin, ‘Taksakeikei
misorkeikei pik Kughen ai In Yermaru kapamis ye rikimia fam, mine ye narayen fam
kapamia, mine ye narigien fam kapamia.’ (Dut 6:4-5) 38In e
loa yame rokupen kini in yerpirig. 39 Loa yame ror kiraru kin, ipake ams kwam namhen.
In e ramni ma ‘Taksorkeikei narmama yamoa mine kasars ipake tuk amis misor huve pan
tuk aria, romhen kin yame kimia naksorkeikei atuk amia.’ (Lev 19:18) 40 Loa mir e
kawapkafugin nagkiarien fam yame loa mine profet kamhani.”

Yesu rimivah-si shu Farisi mina kin naiyohyen autan kafan
(Mak 12:35-37; Luk 20:41-44)

41 Kini nipig Farisi mina kimisofugin aris mina, Yesu rimini-pan tuk aris mima, 42 “?
Rhawor ye narigien kapamis ye Kristo? ?Nakhama In mikip pa?”

Kini khams, “In mikip King Deved.”

43 Kini rini-pan tuk aris mima, “?Tukma ror makneikin, rhawor e Nanmin Imarhaka
rimivahsi-pan nirkunien kimi Deved ma tukrokran kin Kristo ms ‘Yermaru'? Yaka-
maiyoh makneikin meinai Deved rims,

44 ‘Kughen Yermaru rimini-pan tuk Yermaru kafak mime,
“Ikwata ye kwermik matuk

Meriaji nipig jakor ik takehua ye tikmir kafam mina.” ’ (Sam 110:1) 45 ?7Tukma
Deved rimnokran kin Kristo ma ‘“Yermaru,” rhawor e kamni kima Kristo in mikip
King Deved?”

46 Kini yermamo kirik rirkak yame to rhorpin nagkiarien kape Yesu. Kini ririkakun ye
nipig a mamvan, kimnhagin kin naiyoh-min-ien kin nagkiarien skai kirik kimin.

23

Yesu ramni ma narpinien tukrivan tuk Farisi mina
(Mak 12:38-40; Luk 11:37-54; 20:45-47)

1 Kini Yesu rimini-pan tuk nukwhao ehus mine kafan narmame mina mo,
2 “Nomhajoun kape loa mina mine Farisi mino kamhavah nehusyen ma tukhani-arhav
Loa kape Moses kimi omia. 3 Ror pan, takasakeikei misari-pan, misor narimnar fam
yame kamhani-pre tuk amis. Marig norien kapamia tukripsh namhenien kin norien
kaparia. Meinai iria khapah nisorien naha nhagin yame iris kamhani. 4Irio kasakeikei
kimi narmama mhama tuksari-pan loa yame in ramhen kin kajips pam, marig to khapsh
nhavshsi-panien kwermirio ma tuksasitu iraris.

5 “Narimnar fam yame kasor, irio kasor ame me narmams tuksam. Neipan yame
narmams kamhaven iran yame ramhajoun-pan mos kamhasiai Kughen, romhen kin kwaji
bokis yame kivai-pan nakwakws iran, mine naraus yame ramaker-pan ye neipan, Farisi
mina mine namhajoun kape loa mins kamhavsh narimnar mins e yame rehus mapombh.
6Kini tukma khaven ye nima kape nofuginien, misorkeikei ma tukasskwats akupan. Kini
tukma khavan ye lafet, misorkeikei ma tuksakwata ye kwonmhaan kape nisiaiyen. 7 Kini
tukma khaven apa ye maket, misorkeikei pik ma narmams mina fam tukhani vi vi aris
misokran kin arie ma, ‘Yemehua™

8 “Morig kimia takhapah nisorien ma narmama tuksokren kin amis mes ‘Yemehua.’
Meinai kapamia yermaru kirikians sms. Kimis m-fam piaumis mina mine kaka mina.
9 Kini hapah nisokranien kin yermams kirik ye tokrei tans e mo ‘Tats.” Meinai kapamia
tats kirikians ama. In apa ye rao ye neai. 1°Kini hapah niseighanien kin narmams ma
tuksokran kin amis ma ‘Yhajoun.” Meinai kapamis yhajoun kirikians ama. In e Kristo.
11 Yermams iromis yame in yerpirig, in yorwok kapamia. 12 Meinai yermamos yame

22:40: Rom 13:10; Gal 5:14 22:42: Jon 7:42 23:3: Mal 2:7-8 23:7: Nagklarlen kape Gris ramni
ma ‘Rabi.’” Nipran ramni yhajoun us yemehua.  23:11: Mat 20:26; Mak 9:35; Luk 22:26

ravah-si hakts atuk in, Kughen tukrivah-si shu in; kini yermama yame ravahsi-shu atuk
in, Kughen tukrivah-si hakta.

13 “Man, namhajoun minas kape loa, mine Farisi mina. Nomhayen ehuos tukrus tuk
amia. Kapamis niniyen in rhuva, marig rikimis romkimik. Nakasatapig kin swatuk tuk
narmamsa tuk nhavenien ye narmaruyen kape Kughen. Mine kimia min to nakhapah
nhavenien. Mhapah niseighanien kin narmama ma tukhaven aikin, nar apnapig ma

kisorkeikei ma tukhaven.
14 “Man, namhajoun minas kape loa, mine Farisi mina. Nomhayen ehuos tukrus tuk

omia. Kapomia niniyen in rhuve, morig rikimis ramkimik. Tukmoe piahwaru yame
kimnamha-tan kin, kini naksakrah kin kafan nauts. Kini masshuak apomh min ma
narmams tukhasiai amia. Namhayen kapamia tukriskai rapita.T

15 “Man, namhajoun mins kape loa, mine Farisi mins. Nemhayen ehus tukrus tuk
amia. Kapamis niniyen in rhuvs, marig rikimis romkimik. Rikimis ramagien ames ma
takhavira ye rao mhavan isok, us ma takssriwek ame mhavan ye tans pisin pisin mina
mo takhavi-ps yermamso kirikians ama ye nahuakien kapamis. Marig nipig yermama
kirik riveh norien mins a kapamis, in tukrus yems has rapita amis. Kini nimisor ma in
tukramakeikei mivah narpinien kape nap ehus rapita smis.

16 “IMan! Nemhayen ehua tukrus tuk amis yams mine nakamhakir narmame morig
nimrimia ripis. Kimis nakamhani mhams, ‘Tukma yermams kirik rivah kwasu ye nhag
Nima Ehus kape Kughen ma tukror kafan nagkiarien ripam, kini marar mipsh norien
nagkiarien yame ruini ta, in nar apnapig sma.” Marig nakhams, ‘Tukmas yermama
kirik rivoh kwasu ye mane¥ yame kiveahsi-pan ye Nimo Ehus kape Kughen, kini in
tukramakeikei mor naha nhagin yame rimini.” 17 [Kimis nakssteawao, nimrimis ripis!
Takasokeikei mharkun ms Nimo Ehus kape Kughen$ in yerpirig rapita mane yame
kivahsi-pan ikin, meinai Nima e in ramor mane ramarhaka. 18 Nakamhani min mhama
‘Tukma yermama kirik riveh kwasu ye nhag tebol ye Nima Ehua kape Kughen, in nar
apnapig oma. Moarig tukmoe raveh kwasu ye sakrefaes yame ramswin-pon iran, kini in
tukramakeikei mor naha nhagin yame rimini.’ 1° IKimis nimrin pis mina! Takasokeikei
mharkun ma tebol in yerpirig rapita sakrefaes, meinai tebol ramor sakrefaes ramarhako.
20 Ror moakneikin, yermama yame ravah kwasu ye nhag tebol kape Nimo Ehua kape
Kughen, ravoh kwasu afrakis ye tebol mine narimnar fam yame ramswiin aikin. 2! Kini
yermama yame ravoh kwasu ye nhag Nima Ehus kape Kughen, raveh kwasu ofrakis ye
Nimo kape Kughen mine Yermamas yame ramars aikin. 22 Kini yermama yame ravoh
kwasu ye nhag rao ye neai, raveh kwasu afrakis ye nhag jea kape king, kini miveh kwasu
ye nhag Yermamo yame ramkwats aikin mamarmaru.

23 “IMan! Kimios Farisi mina mine namhajoun mina kape loa. INamhayen ehus tukrus
tuk amia! Kapamis niniyen in rhuve, moarig rikimis romkimik. Kimis nakasari-pan huve
loa yama mine khamar ama tuk amis tuk nari-panien, romhen kin in e naksari-pan loa

yame ramni ma takasakeikei mhavah kwesris mine onion® ye nasimien vi mhavahsi-pan
kimi Kughen. Marig nakwasapah Loa yama mine kasskupan. Iris e: nakhapsh nisorien
nar yame ratuatuk kimi narmamea, rikimis ripsh nehuayen tuk narmamea. Kini keinein
niniyen nafrakisien iromis. Rhuve ma to nakpisari-psn loa yams mine kasakupan,

23:12:  Job 22:20; Prov 29:23; Luk 14:11; 1814 T 23:14: ves 14 rikak ye kopi akwas tiksin kape
Niutesteman. Keinein ma Yesu rimini ofrakis nogkiarien ikin e uo nikam. ¥ 23:16:
Nogkiarien kape Gris ramni ma ‘gol,” in romhen kin mane yame kavshsi-pan kimi
nimohuak tuk nini-vi-vi-yen Kughen. 2316:  Mat 1514 S 23:17:  Gris ramni olta, ud
tebol.  2322: Aes66:1; Mat 534 2323 Yesu ripah niniyen kwesris mine onion, morig
rimini naviginien mir e “dill mine kumen”. Nimar nai yame mine namiovris ramapien
huve yame kiwah-si-pan ye naviginien. Loa ye Dut. 14:22-29; 26:12-15, mine Lev.
27:30-33 ramni ma tukamakeikei kiwahsi-pan nipar nasimien vi kimi Kughen. Farisi
mina kimisari-pan huva loa mins e, moarig kimnhapsh nisari-pan huvayen loa yame
ramni ma tuksorkeikei Kughen mine narmams. Loa e ramamir ye Dut. 30:16.

mipisari-pan min Loa mina tiksin. 24 Kimis nakamhakir narmams, marig nimrimis
ripis. Kimis nakhavsh-si ta man-man ye namis naviginien, tames naksamkimik ye nimri
Kughen; marig naksatigai piapis nar yame ramkimik, missmkimik ye nimri Kughen.

25 “IMan! Kimis Farisi mins mine namhajoun mins kape loa. INamhayen ehus tukrus
tuk amial Kapamis niniyen in rhuva, marig rikimis romkimik. Kimis naksamhen kin
besin mine kap yame kamrai-ta namkamikien e irus marig apa ye nokwairis kissmkimik.
Namkimikien rukwar iramis, meinai nakssptig kin nar, misor ema narimnar yame
nipraimis rorkeikei. 26 Farisi mina, kimis imrin pis minas. Takasokeikei misaikwas
yerkimib, kini narimnar fam apa irus tukshawsn min.

27 *IMan! Kimis Farisi mina mine namhajoun kape loa. !Namhoayen ehus tukrus tuk
amia! Kapamis niniyen in rhuvs, marig rikimis romkimik. Naksamhen kin surans ye
yermama yame kimoh kin pen hawan apa irus, narmams kisam, khamas rhuva. Marig in
apa ima, rukwar kin nikakri narmams yams mine kwanhamha, mine narimnar fam yame
romkimik. 28 Ye norien kirikiana ama min, apa irus, narmams kasam norien kapamis,
khams rhuva. Marig yerkimis, rukwar kin nahasien, meinai nakhapah nisorien naha
nhagin yame nakamhani, masor pik tovhags has.

29 “IMan! Kimibs Farisi mina mine namhajoun mina kape loa. INamhayen ehus tukrus
tuk amia! Kapemis niniyen in rhuve, marig rikimio romkimik. Kimis nakhavhirakin
surana kape profet kape Kughen mina masor huve pan mars mars ye towk ye nams atu-
atuk mina. 30Kini mhani mhames, ‘Tukmsa yimnisara ye nipig kape kaha minas kapamaws,
to yakpihapsh nisasituyen ye kaha yama mine kimishopni profet mina.” 31 Naksagkiar

moknakin, mamhani hah atuk amos amis, mhani-arhav mas kimia kwanaraus atuatuk
mina kape ripmis kupan yama mine kimishopni profet mins. 32 Kini rhuve amas- kimis

takasokeikei misarkin tavhags has yame ripimis mins kimnharikakun.

33 “IKimia snek mina, mine nipnat snek mina! ?Rikimis ramuh mo ta ma to naksap
ta kin narpinien ye nap ehus ua? Nikam. 34 Ror pan, yakamher-pre kin profet mins,
mine narmama yama mine kharkun nar, mine namhajoun mins. Kini nakharuk hakts
tiksin ye nai kamarkwao kin mishopni aris; naksarkis-arkis tiksin mhauh aris apa ye
nima kape nofuginien kapamis; kini masako ta tiksin mamharpshu sris mhaven apa
ye taon mina. 35 Ror pon, kimis takhaveh narpinien kape narmams yame kashopni
narmama m-fam yama mine kisatuatuk; ririkakun ye Ebel yame in yema atuatuk mus
meriaji-pa Sekaraea¥ ji Berekia, yame kaha kapamis mina kimishopni in ye Nima Ehua
kape Kughen ye kwenimrhei tebol mine kwanmhaan rhaka. 36 Yakamni-pre afrakis tuk
amia ma narpinien minas fam e tukrus tuk nams Isrel yame kisars ai taktakun mine.

37 “l Aweh, nama Jerusalem, nams Jerusalem! Kimia nakashopni profet minas kape
Kughen. Kini narmams yama mine Kughen rimnher-pre kin sris tuk amis, nakasark-
whopni aria kin kapier apig. Nipig ripsaah yakorkeikei ma jakspkafugin smis mamem
amia romhen kin yame man ramauu tini mins, morig kimis nakasepsh. 38 Sem-ru.
Kughen rimnapah amis; nahasien tukrirsh-pikin nime kapamis; nar kirik riksk iran,
39 meinai, yakamni-pre tuk amis ma to nakhapsh nisom-minien Yo miseriaji takhani
mhama, ‘Poh kivah-si hakts Kwan en ramus ye nhag Yermaru.””

24

Nimtatien mina kape Nipig Kwasig
(Mak 13:1-37; Luk 21:5-36)

T 23:224: Ye nagkiarien Gris Yesu ramni nuhpikinien kirik mims, “Nakhavsh-si ta man-man,
misatigai kamel popia.” Kamel in nar miragh ehus kirik yame romkimik ye loa kape
namo Isrel. Nipran ramni mo Farisi mins kasari-pan loa tiksin yame rimar, marig khapah
nisari-panien loa ehuo mina.  2325: Mak7:4 2327 Wok233 2328 Luk1615 T 2335
poh nien ma Sekaraea e rim Jon Baptaes. Nakom stori kape Sekaraea kupan ye 2 Kron
24:20-22.

1 Kini ai, Yesu rimitarhav ye Nimo Ehus kape Kughen, mameriwak mamvan, kini
narmamsa kafan kisagkiar kin Nime Ehus kape Kughen. 2Kini Yesu rimini-pan tukun
mima, “Imru. Nima ehua mina e, tukohtag-atag ta kapier iran, kipsh nipshyen kirik.”

3Kini kwasig ikin, Yesu rimnariwak iria kafan narmams mins mhaven apa ye tukwas e
Olif, misakwata. Kini kafan narmams pisin mins samo kimnhaven misam, mhani-pan
tukun mhamea, “Takni-ru ma ?narimnar mina e tukhaus ye naha nipig? ?Kini naha
nimtatien yame tukror spu ma Nipig Kwasig rinamus ipaka?”

4 Kini Yesu rini-pan tuk aris mims, “Takasarig huve, tams yermams kirik reikus
iromia. 5 Meinai narmams khapsaah tukhavsh nhagik, kini mhaus mhani ms iris e,
Kristo. Tukseikua ye narmamo khapsaah mhavi narigien kaparis. ¢ Kini nipig naksarig
mo narmama kamhauh aris mins, us naksarig navsaoyen kin nuhyen sjir mins, takhapah
nisakur-akurien, mhapah nhaginien. Narimnar mine tukrus makupan, marig pah nien
mo Nipig Kwasig a. 7 Kwenaraus kirik tukruh kwanaraus kirik. Kini narmams ye tana
kirik tukhaven tans pisin mhauh narmama ikin. Kini nimnimien tukraven ye tanimtana.
Kini sweiwei tukruh narmama. 8 Marig narimnar mins e in nirikakunien ama kape nipig
autan, ramhen kin piraovin yame rinamorig nomhayen tuk neimakien.

9 “Ye nipig a, tukseighan-pan kin amis kimi tikmir mins, tuksor ahas-pre kimi amia.
Mishopni amia. Kini nams kantri pisin pisin mina tuksamakin amis meinai nakamhavsh
nhagik. 10Ye nipig mins a, narmamo khapsaah tuksapsh kaparis nhatstayen, miseighan-
pan kin arie mina ye kwermi tikmir mina kaparis, kini masamakin aris mina. 11 Kini pro-
fet eikua mina tukhaus miseikus ye narmams khapsaah. 12 Meinai nahasien tukrehus,
ipaks narmama mifam, norkeikeiyen kaparis tukrirkak. 13 Marig yermama yame ramarer
timtim meriaji Nipig Kwasig, Kughen tukriveh miragh in. 14 Kini Novsaoyen Huva kape
narmaruyen kape Kughen, tukni-arhav ikin mins fam ye tokrei tana, ma kwanaraus mina
fam tukharkun nisarigien, kini ai, Nipig Kwasig rua.”

15 (Kini pah narmama tuksavhuekin nokwakwa e mharkun). Yesu rini-pan tuk aria
mima, “Kini nipig kimia takhaven ye nakwai Nima Ehua kape Kughen masam nar a kamni
kima ‘Nar has yame roriah pik nar,” yame profet Daniel rimini-arhav,* 16 kimio e Judia
taksap miserkwaig ye tukwas. 17 Tukma yermams ramapis irus ye nims kafan to ripsh
nivanien ims tuk nipikien narimnar kafan, morig psh rap. 1 Tukma yermama ramamir
yerki nasimien kafan, to ripsh nivenien yerkwanu tuk nivehyen kafan neipan, morig
pah rap. 19 IMan! Riskai pik tuk nipiraovin yama mine khasiai nar, kini mine yama mine
jirio mina kasamaah hans, meinai tuksarig rahas pik. 20 Taksahuak tuk nahasien e ma
tukripsh nuayen mirsh amis ye Sabat,T ua ye nipig kape nokieiyen, 2! meinai nahasien
ehus yame tukrus, yermama ripsh nam-hanayen ririkakun ye nipig Kughen rimnarshu
nimoptana meriaji-pa taktakun mine. Kini nahasien kirik to ripah nua-minien nipig kirik
romhen kin nahasien a. 22 Marig Kughen tukrarai ta nipig kape nahasien a yame tukrus
iran. Tams, narmama m-fam khamhs tukun. Marig In rimnarai nipig a ma tukrivah
miragh narmams yama mine In rimirpen arie ma kafan narmams mina.

23 “Nipig a, tukmo kirik rima, ‘Semru. Kristo e,” us yermamso kirik rims, ‘Semru, Kristo
en,” moarig kimia to nakhapsh nhaniyen nafrakisien iran. 24 Meinai profet eikus mina
khapsaah tukhaus mhasigavin Kristo misor nimtatien ma tukseikus ye narmama. Kini
misarkut tuk nissmien swatuk tuk nivi-tayen narmamas yams mine Kughen rimirpen
oria. 25 Rikimia tukramokeikei mamasik huvs nagkiarien yame yimini-ta tuk amisa,
kwasig ikin narimnar mins e khaus misor nafrakisien kin.

26 “Ror pon, tukms yermams kirik rini-pre tuk smis ma, Kristo apa ye tipavsik,’
takhapsh nhavenien ms taksom. Us tukmoe yermama kirik rima, ‘In apa ye nakwai
nimoa,” takhapah nhaniyen nafrakisien iran, 27 meinai nipig Yo, Ji Yermamea, jakrerig-pa
min, jakus aihuaa ama, kini narmama m-fam tuksem Yo, ramhen kin yame karusrus

* 24:15:  Im-ru nar e Daniel rimini ye Dan 9:27; 11:31; 12:11. 24:17: Luk 17:31 24:19: Luk

2329 T 2420: Meinai loa ramni-shu narmama ma tukhapah niseriwskien mhavan isok tuk
yerkwanu ye Sabat.

ramaroapig pirs, narmams fiak kissm. 28 Ramhen ama min kin nipig ligkai* mina
kamhaiva yerpirig miseiwaiyu masarip tahik, nakharkun me kemeam mins apaikin.
29 “Kini nipig kape nahasien rus mor infamien,

‘Mirh tukripis,

kini makusa to rapsh min nasiayen;
kini kamhau minas tuksasaah,

kini mine narimnar fam ye nimago-ago tukhakiu-kiu.’ (Aes 13:10, 34:4)
30 Kwasig ikin, Yo, Ji Yermamso, jaktorhav-ps ye napua. Kini kwanarsus mins fam
ye tanimtana tuksom tuksassk. Kini narmame tuksem Yo, Ji Yermams, jaksi-pan ye
napus mivoh nehuayen mine nikhakien. 3! Kini ai, tukher naiyuk, kher-pan kin agelo

kafak mina ma tukhaven misarkurao ye tanimtans, mine ikin pukaa ye neai misofugin
narmama yams mine yimirpen-ta aria.

32*“Sarig min nuhpikinien kin nai e kamni kims figtri. Nakharkun ma nipig kape figtri
rimnapir-pir, mine nipig kape nasimien kiraus kwis. 33 Ramhen amo kin yame tukma
nahasien ramus, takharkun ms Yo Ji Yermams, yaknamus ipaks, minamarer ipake ama
tuk kwarua ye nims kapamis.

34 “Yakamni afrakis tuk amis ma narmams yams mine kamhamragh ai taktakun, to
khapah nhamha-famien kwasig ikin narimnar mine e tukpihatarhav-pa. 35 Napua mine
nimoptana tukawokeikei mirarksk; marig nagkiarien kafak to ripah nirkekien tuk nipig
kirik.”

Yermama rikak yame rirkun nipig yame Yesu tukrirerig-ps min iran

36Kini Yesu rima, “Yermamso kirik ripsh nirkunien nipig us aoa atuatuk kape narimnar
mino a. Agelo mins apa ye neai kaseinein, kini Yo min, Ji yermamao, yakeinein. Marig Tato
Kughen ams In rirkun nipig atuatuk a. 37 Ye nipig yo Ji Yermama jakus iran, tukramhen
kin nipig kape Noa kupan, yame narmams khapsh nisor-apnapanayen iran. 38 Ye nipig a,
yapiwan ripsh hans naiyuyen, narmams kasavigin, mamhanim, masor naviginien kape
narkurakien, in e narimnar fam yame kimisor ye nimraghien kaparia, miseriaji-ps Noa
rimavan ye nokwai rao kafan, 39kini irie kimiseinein naha nhagin yame tukrus miseriaji-
pan yapiwan rimnaiyu mipik oris fam. In e tukror romhen ama kin nipig yame Yo Ji
Yermams jakura iran. 40 Yermams kiraru ye nasimien, kini jakvoh kirik, mapah kirik.
41 Piraovin kiraru kaokwata kwis mawor naviginien, kini jakvah kirik mapah kirik.

42 “Ror pan, takasokeikei misarha, meinai nakseinein naha nipig yame kapamia
Yermaru tukrus iran. 43 Marig takasskeikei mharkun nar e. Tukma yemehus kape nims
rirkun nipig atuatuk yenpig yame yokrah tukrus iran, kini tukramokeikei mamarha huva
mo yakrah tukripsh neikusien nims mivan ims. 44 Kini kimis min takasokeikei masarer
matuk meinai Yo, Ji Yermameo, jakua ye nipig yame rikimis tukripah nuhyen.

45 “Rikimia tukramakeikei mamasik huvs norien kape manaja yame rirkun nar, yame
ramraptarakin wok kafan mipsh napshyen. Yermaru kafan rimnarshu mas tukror wok a
mamehus ye kafan yorwok mina fam mivahsi-pan naris naviginien ye nipig atuatuk.
46 Kini tukma yermaru rus mom manaja kafan, mamem mos ramor huve wok kafan,
kini manaja a tukrars ye nihuvayen. 47 Yakamni afrakis mo yermaru a tukrarshu in
ramehus ye narimnar fam kafan. 48 Marig tukms manaja a in yems has, kini rikin ramasik
ma, ‘To kafak yermaru ripsh nurs-aihuaa-yen,’ 4° kini marar mamvan, mamuh yorwok
ming tiksin, kini mivon mamavigin, mamnim iris noms kisapis. 5° Kini yermaru kape
manaja a tukrus ye nipig mine aoa yame manaja rikin ripsh nasikien ma kafan yermaru
tukrus iran. 5! Yermaru a tukror narpinien ehus kimi manaja a, marakikin-pan ikin
kwanmhaan kape narmama yams mine kaporis niniyen rhuves marig rikiria romkimik.
Ikin a, narmams kisasok pik misskwarus ikin.”

+ 24:28: Nagkiarien Gris ramni man kirik ye English kamni kima “vulture.”  24:29: Joel 2:10
24:30: Dan 7:13; Sek 12:10; Rev 1:7 24:31: 1Kor 15:52; 1 Tes 4:16 24:35: Mat 5:18 24:36: Wok 1:7; 1 Tes

5:1-2 24:37: Jen 6:5-8 24:39: Jen 7:21-23; Luk 17:26,27 24:42: Mat 25:13 24:43: Luk 12:39-40; Rev 16:15
24:47. Mat 25:21,23 24:51: Luk 12:42-46

Nuhpikinien ye nipiraovin irisa m-fam ten

1Kini Yesu rini-pan tuk aris ma, “Ye Nipig Kwasig, narmaruyen kape Kughen tukror
mokneikin. Nipiraovin, iris ten. Kamhatarhav yenpig, mhams tukhaven ye narkurakien
kirik. Kini maseito kin kwan a yame rimnarkurak pa ps ama tukrus mikir kafan piraovin
mhavan ye nima kamor lafet ikin. 2 Nipiraovin mina a, kirkirip irarie kisarmar, kini
kirkirip iraria kharkun nar. 3 Iris kirkirip yams mine kisarmar, kimnhavah kaparis
laet mina, morig khapsah nhavahyen kerosin® ramhen tuk nivi-panien ye laet. 4 Marig
nipiraovin kirkirip yams mine kharkun nar, kamhavah kaporis laet kini mhaveh min
kerosin remhen tuk nivi-panien ye laet. >Kini kwan a yame tukror mared ripah nus-
aihuaayen. Kini napirien raveh nipiraovin mins a, kamhavi kaviem, misapir.

6 “Kini yenpig-aru, kwan kirik rokren apomh mims, ‘Kwen yame tukror mared

rinamua. !Haua misom!’
7“Kini nipiraovin iria ten kimisarha, mhaukrakin laet kaparis mina. 8 Marig nipiraovin

yama mine kisarmar khani-pan tuk nipiraovin yams mine kharkun nar mhames, !
Awi! Havahsi-pa kerosin romhen meinai kapamawas kerosin ruirkak, kini laet mina
natukhapis.’

9 “Marig nipiraovin yama mine kharkun nar khani-pan tuk aris mo, ‘Nikam. Kerosin
e ripah namhenien tuk staws m-fam. Morig harerig mhaven mhaveh nimri kapamis
kerosin ramhen apa ye stoa.’

10 “Moarig nipig nipiraovin yame mine kisarmar kassriwak, mhaven ma tukhavsh
kerosin, kini kwan a yame tukror mared ruaus. Kini nipiraovin yams mine kasarer matuk
kimnhavan iris min ye naviginien kape mared. Mhaven imo, kini katapig.

11 “Kwasig ikin, nipiraovin yama mine kisarmar kimnharerig-ps, mhames, ‘!Yemehus!
IYemehua! Fhits, pah yakhaurs ima.’

12 “Marig kwan a yame tukror mared rini-pan tuk aris mo, ‘Yakamni ofrakis ma yo
yakeinein amia.””

13 Kini Yesu rini ta nuhpikinien, mini-pan tuk sris ms, “Ror mokneikin, kimis
takasokeikei misarer matuk, meinai nakseinein nipig mine aoa yame kapamis Yermaru
tukrus iran.”

Nuhpikinien ye yermama kisisor yame kimirhor wok kin mane
(Luk 19:11-27)

14 Kini Yesu rimini nuhpikinien kirik min mims, “Yakamni min ms narmaruyen
kape Kughen tukror moakneikin. Yemehus kirik rimnor apnapeins ma tukriven ye tans
pisin kirik isok. Kini mokran kin kafan yorwok misir kirhua. Kini rarshu-pan mane
ye kwermirisir ma tukrhor wok kin. 15 Mivohsi-pan maneT kimi orisir ramhen tuk
nirkunien kaparisir. Mivahsi-pan nitip kirkirip kimi yermams kirik; kini mivahsi-pan
nitip kiraru kimi yermams kirik; kini mivahsi-pan nitip kirikiana kimi kirik. Kini marar
mitorhav mamvan ye kafan nariwakien. 16 Kini yorwok yame rimiveh nitip kirkirip
rimaven mor aihuaa ama bisnes kin, kini mor win ye kirkirip min. 17 Kini ye norien
kirikiana ama min, yorwok yame rimivah nitip kiraru rimaven mor bisnes kin mor win
ye kiraru min. 18 Marig yorwok yame rimivsh nitip kirikiana in rimavan mikir nimoptana
minim nitip kape yemehus kafan.

19 “Kini newk ripsaah rus miven. Yemehus a kape yorwok mins a rirerig-ps kini
mokran kin arisir ma tukrom-ru me kimirhawor-pan ye kafan mane. 20 Yorwok yame
rimivoh nitip kirkirip rimaven mivah nitip kirkirip min yame rimnor win iran mims,
‘Yemehua. Apa kupan, nimivahsi-pa nitip kirkirip, kini yimnor bisnes kin, mor win ye
yame rokwakw nitip kirkirip min.’

*k . . . . o . « . ” .
25:1: Luk 12:35; Rev 197 25:3: Nogkiarien kape Gris ripsh niniyen “kerosin,” ramni ma
oel.” 2511 Luk13:25-27  25:12: Mat7:23  25:13: Mat24:42 1 2515 Nogkiarien kape nama

Gris ramni ma mane e “talen.” Talen kirikians in narok wok kape newk 15.  25:15: Rom
12:6

“

21 “Kini yemehua rini-psn tukun ma, ‘Nimnor huvs, kini ik yorwok huve yame
nakamraptarakin huve wok kafam kini mipsh napshyen. Nimnor huve makna, ye
narimnar tiksin, kini jakershu ik nakehus ye narimnar ripsaah. !Yus ima pah rikirau
ragien!’

22*Yorwok yame rimivah nitip kiraru rus mem yemehus kafan mini-pan tukun mima,
‘Yemehua. Apa kupan, nimivahsi-pa nitip kiraru, kini yimnor bisnes kin, mor win ye
yame rokwakw nitip kiraru min.’

23 “Kini yemehua rini-pan tukun mims, ‘Nimnor huvs, kini ik yorwok huve yame
nakamraptarakin huve wok kafam kini mipsh napshyen. Nimnor huve makna, ye
narimnar tiksin, kini jaksrshu ik nakehus ye narimnar ripsaah. !Yus ima pah rikirau
ragien!’

24 “Marig yorwok yame rimivoh nitip kirikians rus mini-pan tukun mo, ‘Yemehus.
Yakirkun ma kafam norien rauten. 1k nakampik naviginien yame ik nimipah nasimien
ikin, kini mampik kwankwai nai yame ik nimipah namanayen ikin. Ror pan, yimigin kin
ik, 25 mamvan, mikir nimir merkwaig kin mane. Im-ru, mane en kafam.’

26 “Kini yemehus a rini-pan tukun mima, ‘1k yorwok has kirik! Nakamarpah pik.
Nakwirkun ta ma yakampik noviginien yame yimipsh nasimien ikin, kini mampik
kwankwai nai yame yimipsh namenayen ikin. 27 Rhuve ma to nakpiveh kafak mane
mivon marshu-pan ye bang, pah nipig yame jakrerig iran, jakirkun nivehyen kafak mane
iriu yame rakwakw.’

28 “Kini yemehua rini-pan tuk kafan yorwok mina tiksin mims, ‘Havash-si ta mane
tukun mivahsi-pen kimi yorwok e yame rimivoh nitip ten, 2° meinai yermamsa yame
ravoh nar kirik, tukpivehsi-pan min tiksin kimin. Morig yermama yame kafan nar
kirik rirkak, tukpiveh-si ta fam kafan narimnar mina. 30 Kini arakikin-pan yorwok e
yame ramarpah, meinein norien nar huva kirik ye napignapien- ikin kamasak ikin,
kamoakwarus ikin.””

Nuhpikinien ye sipsip mina mine nani mina
31Kini Yesu rimini mima, “Nipig Yo Ji Yermama jakus ye nikhakien mine nasaninien
kafak, kimaws agelo mina fam, Yo King, jakwokwata ye kafak jea mamarmaru ye
nasaninien mine nikakien kafak. 32 Narmama m-fam ye kantri mina fam tuksofugin aris
mina ye nimrik, kini jakor narimnar ramhen kin yermams yame ramarha tuk sipsip
mina, mamawhai sipsip mins mine nani mina. 33 Jakewhai sipsip mina tukhaven ye
kwermik matuk; kini nani mins tukhaven ye kwermik mawor.

34 “Kini Yo, King, jakni-pan tuk yams mine kasarer ye kwermik matuk mas, ‘Haua.
Kimis e yama mine Rimik Kughen rimnauts-pre kin kafan nihuvayen kimi amis. Haua
mhavsh naha nhagin yame Kughen rimnarahu karin ms kapamis. Haus misaras afrakis ye
narmaruyen kafan yame rimnor spnapeina iran ma kapamis kwasig ikin ror tokrei tans.
35 Haua mhavsh, meinai nipig yimnamkarav, nimnhavshsi-ps naviginien; kini nipig
yimnakwakwa, nimnhavshsi-ps nu; kini nipig yimaurs ramhen kin yepsipis, nimnhakir
Yo mhaven ye kapsmis rukwanu; 3¢ kini nipig kafak neipan rimikak, nimnhavshsi-
pa neipan kimi yo; kini nipig yimnamha, nimisam huvas Yo; kini nipig yimnamara ye
kalabus, nimnhaus mhavaag-pa kin Yo.’

37“Kini namo atuatuk mina tukhani-ps tuk Yo mhames, ‘Yermaru. ?Naha nipig yimisom
Ik nimnamkarav, kini yaksavigin 1k? ?Us naha nipig nimnskwakws, yakhavahsi-pre nu
kimik? 38 ?Kini naha nipig yimisom Ik yepsipis kini yakhakir ik mhaven yerkwanu? ?Uas
naha nipig kafam neipan rimirkak kini yakhavshsi-pre neipan kimik? 39 ?Kini naha nipig
yimisom nakamha ua nimnamaras ye kalabus, kini yimnhaurs mhavaag-pre kin 1k?’

25:21: Mat 24:45-47; Luk 16:10 25:29: Mat 13:12; Mak 4:25; Luk 8:18 25:30: Mat 8:12; Luk 13:28 25:31:
Mat 16:27; 19:28 25:32: Esik 34:17; Rev 20:11-13 25:35: Aes 58:7

40 “Kini Yo, King, jakni-pan tuk arie ma, ‘Yakamni afrakis ma naha nhagin yame
nimisor kimi piak kirik, nar apnapig ms in yermams apnapig ama, marig nimisor kimi
Yo.’

41“Kini ai, jakni-pan tuk yame mine kasarer ye kwermik mawor ma, ‘Haven isok tuk Yo.
Kughen rinarshu ta kapsmis narpinien. Havan ye nap ehus yame ramuak rerin, yame
kimnor kape Setan mine yarmha minas kafan. 42 Haven isok meinai nipig yimnamkarav,
nimnhapash nhavahsi-payen naviginien kimi Yo. Kini nipig yimnokwakws, nimnhapah
nhavahsi-payen nu kimi Yo. 43 Kini nipig yimaura ramhen kin yepsipis, nimnhapah
nhakirien Yo mhaven yerkwanu. Kini nipig kafak neipan rikak, nimnhapsh nhavahsi-
payen neipan kimi Yo. Kini nipig yimnamhs, mine nipig yimnamars ye kalabus,
nimnhapah nhaursyen mhavaag-ps kin Yo.’

44 “Kini iris min tukhani-ps tuk Yo mhams, ‘Yermaru. ?Naha nipig yimisom Ik
nimnamkarav iran, us nimnskwakwa iran, us Ik nimaua yepsipis, us kafam neipan rikak,
us nimnamha, us nimnimara ye kalabus, kini yakhapsh nhaurayen mhavaag-pre kin 1k?’

45 “Kini jakni-pan tuk oris ma, ‘Yakamni ofrakis tuk smis ma tukme nakhapsh
nisasituyen ye piak kirik, nar apnapig ma in yermams apnapig amo, marig nakhapah
nisasituyen irak.’

46 “Kini irio tukhaven mhavah narpinien yame infamien rikek. Marig nama atuatuk
tukhaveh nimraghien rerin.”

26

Namehua kape nama Isrel kasarhakin swatuk tuk nhopniyen Yesu
(Mak 14:1-2; Luk 22:1-2; Jon 11:45-53)

1 Kini Yesu ragkiar ta, mini-pan tuk kafan narmams mina ma, 2 “Nakharkun ma
tuknahu ror nipig kape lafet kape Pasova. Kini tukeighan-pan kin Yo, Ji Yermama, kasik
hakta Yo ye nai kamarkwao kin.”

3 Kini jif pris mina mine namehuas kape nams Isrel kimisofugin aris mina ye nima
kape hae pris, nhagin e Kaeafas. 4 Mamharai mhun ma tukharaptarakin apis-apis Yesu
mishopni. > Mamhani mhama, “Marig to khapsh nisorien ye nipig kape naviginien ehus,
tama narmams khauh apnapig ama arie mina.”

Piraovin kirik ramatag-pan senta ye kapan kapa Yesu
(Mak 14:3-9; Jon 12:1-8)

6 Kini Yesu ramara apa Betani, imei kwan kirik nhagin e Saemon, yame apa kupan
rimiveh nimhayen auten ye tikin. 7 Kini Yesu ramavigin, makneikin piraovin kirik rus
mivoh botel senta kirik kimnor kin kapier kirik nhagin e alabasta. Senta a, nimrin rhakts
pik. Kini in rus matag-pan senta ye kapan kaps Yesu.

8 Marig narmama kafan mins niemha rhai aris khama, “?Rhawor pian e ramoriah
senta e? Rhuva pik ma to in ror salem kin; mirkun nivehyen mane ehuas kin tuk nivahsi-
panien kimi yaven has mina.”

10 Marig Yesu ruirkun narigien kaparia, mims, “IEil Hapah pian en. 7Rhawor nakashek
in? In ramor nar huva kirik kimi Yo. 1 Yaven has mina tukassmir kimis miris nipig fam.
Marig Yo jakpah namirien kitawa-m kimis nipig fam. 12 Piraovin e ravi-tagpan senta ye
niprak mapnapens ye niprak mo tuknim Yo. 13 Yakamni ofrakis tuk amis ma ikin pukaa
ye tokrei tana yame kamni-arhav Nagkiarien Huva ikin, tukamevsao min kin norien kape
pian e, pah narmamea rikiris tukramasik in.”

Judas rimneighan-pan kin Yesu kimi tikmir mins kafan
(Mak 14:10-11; Luk 22:3-6)

25:40: Prov 19:17; Mat 10:42; Mak 9:41 25:41: Mat 7:23 25:46: Dan 12:2; Jon 5:29 26:2: Eks 12:1-27; Mat
20:18 26:7: Luk 7:37-38 26:11: Dut 15:11

14 Kini Judas Iskariot, in yermamsa kirik ye narmams twelef kape Yesu, rivon mam jif
pris mina 15> maiyoh aris mims, “?Takhavahsi-ps naha nhagin kimi yo tukma yakeighan-
pre kin Yesu kimi amia?” Kini kishen-pon fiftin taosen vatu kimin.* 16 Kini ririkakun ye
nipig a, Judas rimnamorig nipig yame tukreighaan-pan kin Yesu kimi aris.

Lodsapa
(Mak 14:12-25; Luk 22:7-23; Jon 13:21-30; 1 Kor 11:23-26)
17Kini ye nirikakunien kape nipig kape lafet e kamni kima Bred yame Yis Rirkak iran,
kini narmama kape Yesu kisaiyoh-pan In mhams, “?Nakmas jakhaukaa misor apnapens
ye naviginien kape Pasova?”
18 Kini Yesu rimini-pan tuk aris ma, “Havan apa ye taon, kini masam yermama kirik
mhani-pan tukun mhams, “Yhajoun ramni ms nipig yame Kughen rimirpen ta ms kafan,
ruaus ipakas. Kini tukror naviginien kape Pasova irio kafan narmams mina ye kafam

] rn
nimo.
19 Kini narmama kape Yesu mina khatarhav, misor naha nhagin yame Yesu rimini ma

tuksor tuk nor-apnapanayen ye naviginien kape Pasova.

20 Yenpig, Yesu rus iris narmama twelef kafan misofugin misavigin ye tebol. 21 Kini
Yesu rini-pan tuk aris ma, “Yakamni afrakis tuk amis ma kimis kirik tukreighaan-pan
kin Yo kimi tikmir mins kafak.”

22Kini narmamo kafan mina rikiris reiwaiyu, kini iris kirikianos kirikians kisaiyoh-pan
In mhamao, “?Yermaru, pa? Pah nien ma yo.”

23Kini Yesu rini-pan tuk aris mima, “Kimis kirik yame yakaweires kwis bred ye supsup
ye bol tukreighaan-pan kin Yo kimi kafak tikmir mina. 24 Yo Ji Yermama jakamakeikei
mimha ramhen kin yame Nokwokwa kape Kughen rimini kupan. IKini marig rahas pik
tuk yermama yame tukreighaan-pan kin Yo ye kwermiria! !Kwan a tukriveh narpinien
ehua!”¥

25 Kini Judas e yame natukreighan-psn kin Yesu ye kwermi kafan tikmir mina
rimnaiyoh mima, “?Pa ai? 7Y0?”

Marig Yesu rini-pan tukun mims, “Iwah. Ik atuk nimini.”

26 Kini kasavigin hana, Yesu rivah bred mahuak mini vi vi Kughen tukun, makapir
mivahsi-pan kimi kafan narmama mina mims, “San. In e niprak.” 27 Kini mivoh kap waen
mini vi vi Kughen tukun, mivahsi-pan min kimi aris, kini mima, “Kimis m-fam hanim.
28 Nitawik e. Ramor narigien kape Kughen tuk niveh-miraghien narmams tuk nusyen
mamir-arhav. Tukraiyu mirisin ta toavhage has kape narmams khapsaah. 2° Yakamni-
pre ofrakis tuk amis mimo to yakpsh ninim-minien waen meriaji minim min waen ye
narmaruyen kape Rimik.”

30Kini kimisani nipei shuak kirik, mhatarhav mhaven ye tukwas Olif.

Yesu rima Pita tukrini ma in reinein In
(Mak 14:26-31; Luk 22:31-34; Jon 13:36-38)

31 Kini Yesu rini-pan min tuk aris ms, “Tuk yenpig ams e, taksom naha nhagin
yame tukor irak tukritarhav-pa, nhatatayen kapsmis mifam tukrimir, meinai kimirai ye
Nokwakwa kape Kughen kimsa,

“ Jakuh yermama yame ramarha huve tuk sipsip mins,
kini sipsip kafan mina tuksaiyu rik rik.”” (Sek 13:7)
32Kini Yesu rirpin nagkiarien mimo, “Marig nipig jakimragh min, jakekupan kin amia
miven apa Galili.”

* 2615 Nogkiarien kape noms Gris ramni ma “kishen-pan silva toti.”  2615: sek 11:12;
Jon 11:57 26:17: Eks 12:14-20 26:23: sam41:9 T 26:24: sam 22 mine Aes 53 kirani mirama
ma Mesiah tukramakeikei mimha mivah narpinien kape tovhags has kape narmama.
¥ 26:24: Nogkiarien kape Gris ramni ma, “IRipima kwan ripipah narha-pa-yen ye tokrei

tana, ripihuva!” Marig niprai nagkiarien ramni mos, “tukrars ye narpinien ehus.”  26:28:
Eks 24:8; Jer 31:31-34; Sek 9:11; 1 Kor 10:16  26:30: Luk 22:39;Jon 18:1  26:32: Mat 28:7,16

33 Marig Pita rimini-pan tukun mims, “Tukma ror nhatatayen kaparis tiksin tukrimir;
marig nhatatayen kafak to rapah nimirien.”

34 Kini Yesu rini-pan tukun mima, “Yakamni-pre ofrakis tuk ik ma man tukripsh
nakaka-hanayen, ik takni m-kisisar ma nakeinein Yo.”

35 Marig Pita rara mini-pan skai min mima, “!Nar apnapig tukma khams tukshopni

arau mik, to yakpsh niniyen mos yakeinein 1k!” Kini iris fam khani ams min nagkiarien
ai.

Yesu rimavan apa Getsemane mamahuak
(Mak 14:32-42; Luk 22:39-46)

36Kini ai Yesu mine kafan narmama mina khaven yerkwanu kirik, nhagin e Getsemane.
Kini Yesu rini-pan tuk orio mims, “Kimis taksakwata eikin e. Poh yakven aikin a
mamohuak.”

37 Kini In mikir Pita mine ji Sebedi mir, irisir min. Rikin rarhakis pik. 38 Kini mini-pan
tuk arisir mima, “Rikik rarhakis pik ipaks yakmha. Takarhomir eikin e, marharha-huves
kitawa-m kimia.”

39 Kini In roriwak miven kaskah ama manimkur mesnim-pan nimrin ye nimoptana
mamohuak. Maiyoh Kughen mima, “l Aweh! Rimik, tukma rikim ragien, vahsi-ta
namhoayen yama mine tukpihaus. Marig takpah norien ye noarigien kafak; mor amo ye
kafam narigien.”

40 Kini ai, In rirerig-pan min tuk arisir, mem kwarhapir yeru. Kini rini-pan tuk Pita
mo, “IEh! 7Rhawor nakrhapir? ?To naksarha huves kitaws-m kimis kape nipig kwakwa
ua? 41Kimis takasarig amis. Takasokeikei masashuak ma nar kirik tukripsh norien amis
nakhamir, Rikimis rasanin marig nipraimis ropou.”

42 Kini ai In mirerig min mamahuak yame ror kiraru kin. Mima, “Rimik, tukma
jakamakeikei miveh namhayen yame tukrus, kini pah ror nakwam.” 43 Kini ai mirerig-
pan min, mam irisir kwarhapir yeru min, meinai napirien rimivoh nimririsir. 44 Kini
ai In rimnapah min arisir mivon mamoshuak yame ror kisisar kin mamni nagkiarien
yame rimini ta. 45> Mara mus min tuk kafan narmams mins mims, “?Rhawor? ?
Nakarhapir hana? !Nomhen! Nipig ruaus paks ta yame yermams tukreighaan-pen kin
Yo, Ji Yermama, jakven ye kwermi narmama hah mina. 46 Rhekimter, psh kamhaven. !
Yermamsa yame tukreighaan-pan kin Yo ye kwermi tikmir mins kafak ruaus ta ipaks!”

Tikmir mins kape Yesu kimnhaus mharaptarakin In
(Mak 14:43-50; Luk 22:47-53; Jon 18:2-11)

47 Nipig Yesu ramogkiar hana, moknekin Judas, yermamsa kirik ye narmams twelef
kape Yesu ritirhav-pa. Nukwhao ehus kamhakwasig kin. Mamhapik nau niss mine
kwatavha kaparis. Jif pris mins mine namehuas mins kape nama Isrel, kimisher-pan kin
nukwhao a. #8 Judas ruini-pan ta tuk aris mims, “Yermams yame jakaturam-pen iran,
yermams e in en takharaptarakin.”

49 Judas rus mam Yesu mini-pan tukun mims, “!Rhuve, Yhajoun!” Maturam-pan
kimin.

50Kini Yesu rini-pan tukun ma, “Yo kirik, or nar yame nimaus ma takor.”

Kini narmams mins a khaus mharaptorakin Yesu. 5! Kini yermama kirik kape Yesu
rivon mirah nau niss kafan, mowhan mararu ta nimatorgi slef kirik kape hae pris.

52 Kini Yesu rini-pan tukun mima, “!Ah! Vai-psn kafam nau ye tamhekin, meinai
narmama yama mine kasarai ajir kin nao, tukpisrapni min aris kin nao. 53 Rikimis
ramasik ma yakirkun nokranien kin Rimik, taktakun ams tukrher-ps kin agelo mina
taosen taosen tukhaus misasitu irak. 54 Marig to yapior maknakin, to nagkiarien kape
Kughen ripipsh nuayen mor nafrakisien kin.”

55 Ye nipig a, Yesu rimini-pan tuk nukwhao mima, “?Rhawor? ?Kimis nakhams ta Yo
yermama kape nakrahyen us nhopniyen yermams, nakamhapik nau niss mine kwatavha

mamhaua ma takharaptarakin Yo? Nipig fam kitawa-m kimia kasamir ye Nima Ehuas kape
Kughen, yakamawhag. Marig nakhapah hana nharaptarakinien Yo. 56 Marig namhen.
Naha nhagin yame Nokwokwa kape Kughen rimini tukramokeikei mua mor nofrakisien
kin.”§ Kini kafan narmama minas kimisapah In misap.

Yesu ramarer ye nimri kaonsel
(Mak 14:53-65; Luk 22:54-55, 63-71; Jon 18:12-14, 19-24)
57Kini khakir Yesu mhaus kimi hae pris, nhagin e Kaeafas. Nomhajoun kape loa kape
Moses, mine namehua mina kape nama Isrel kwasofugin ta aris mins aikin. 58 Kini Pita
rikwasig kin oris, mipah niven-pakayen tuk Yesu. Nipig ruaus paks tuk nims kape hae

pris, kini mivoan mamkwats iria mobael mina kape hae pris, ms tukram-ru ma tukhawor
Yesu.
59 Kini jif pris mina mine narmamo kape kaonsel kasarha-kin narmams tiksin yame

tukhaus miseikus mamhani hah Yesu, ai khauh mishopni Yesu tukun. ¢° Nar apnapig
narmama khapsaah khaus miseikus iran mamhani hah In, narmams kape kaonsel
khapsh nisom-panian nar has kirik iran.

Kasagkiar mamhavan yermama kiraru kwhekimter, ¢! mirani mirama, “Kwan e rimini
mima, ‘Yo jakasvitag-atag Nima ehus kape Kughen; morig kwasig ikin ye nipig kisisar,
jakerip yame rivi.””

62 Kini ai, hae pris rorer mini-pan tuk Yesu mima, “?Rhawor nakpah nagkiarien? ?
Rhawor ye nagkiarien mine kamhani-pre iram?”

63 Marig Yesu rarer ama mapnapig.

Kini hae pris rarar maiyoh min mima, “?Rhawor? Ik takamokeikei mivoh kwasu ye
nhag Kughen yame ramragh, mini-pa tuk amawa ma 71k e Kristo, ji Kughen ua nikam?”

64Kini Yesu rima, “Ramhen ama kin yame nakamni. Kini yakamni-pre tuk amis ms, tuk
nipig kirik, takpisam Yo, Ji Yermamsy, jakekwata ye kwermi Kughen matuk yame nagheen
rehua. Kini takpisam min Yo jaksi fakts ye napus meiwaiyu-pa.”

65Kini hae pris reikus neipan kafan [meinai niemhaa rimnhai pik]. Mimas, “/Ramagkiar
mokneikin mamni hah Kughen! ?Rhawor e kitaws kasarha-kin hans yermama yame
tukrini hah in? Nakwasorig ta ma rimini hah Kughen. 66 ?Rikimio ramhaw asik? ?

Tukshawor In?”
Kini khama, “In rimnor nar has kirik yame tukramakeikei mimha tukun.”

67 Kini kisarig-avhin nimri Yesu, misasik In kin kwermiria, kini tiksin kimisarip In.
68 Kini [tiksin kisorkis nimrin™] misarip In mhams, “!Eh! Kristo. Tukmsa ik profet, ni-ru
ms pa e ramuh Ik.”

Pita ramni ma in reinein Yesu
(Mak 14:66-72; Luk 22:56-62; Jon 18:15-18, 25-27)

69 Kini Pita ramamir ipaka tuk nima ehus kape hae pris, kini piraovin kirik, yor wok
kape hae pris, rus mini-pan tukun mims, “Eh, kimiru Yesu yemsa Galili nimnawariwak.”

70 Marig Pita rini-shu ye nimriris, mims, “Nikam. Yo yakeinein afrakis nar en
nakamni.” 71 Miterhav meiwaiyu min mamomir ye kwarus kape rukwanu ai.

Kini piakasksh pisin kirik rus mem in. Minamni-pan tuk narmama mins aikin mims,
“Kwan e, iriu Yesu yema Nasaret kimnawariok.”

72 Marig Pita rivah kwasu ma pian a rameikua; kini mims, “Yakeinein kwon a.”

73 Kasakwata mamhavan, narmams yama mine kasamir aikin khani-psn min tuk Pita
mhamo, “Nafrakis, ik afrakis kirik min a. Nakagkiar, yaksarig mos kimiru Yesu nimirasi-
pan ye tamhekin kirikiana.”

min Mat 26:31. 26:61: Jon 2:19-21 26:63: Aes 53:7; Mat 27:12 26:64: Sam 110:1; Dan 7:13; Mat 24:30

26:65: Mat 9:3;Jon10:33  26:66: Lev24:16;Jon19:7  26:67: Aes 50:6;53:5 * 26:68: Matiu ripih niniyen
ma kimisarkis nimrin, morig Luk ramni ye Luk 22:64.



MATIU 26:74 59 MATIU 27:20

74Kini Pita rims “Yo yakeinein yermama en yame nakamhani. To yakameikus, Kughen
tukror narpinien kimi yo.” Maknekin, man rakaka. 75 Kini Pita, rikin raiyu masik
nagkiarien yame Yesu rimini mima, “Man tukripsh hana nikakayen, kini takni m-kisisar
ma ik nakeinein Yo.” Kini ritorhav; rikin rorhakis mamasoak.

27

Judas rimnhopni atuk in
(Wok 1:17-19)

1 Yenpig-enpig agkap, jif pris mins fam mine namehus kape noms Isrel kimnhaua
kirikiana mhani kirikiana ma tukhopni Yesu. 2Kini mharkwaji In, mhakir mhaven kimi
Paelat e, gavman kape Rom.

3 Nipig Judas e yame rimneighan-pan kin Yesu kimi kafan tikmir mins, rimnom ma
kimnhavi-arhav Yesu mhama tukrimha, rikin rimhas pik tuk naha nhagin yame in atuk
rimnor, kini mivohsi-pan fiftin taosen vatu a rirerig-pan min tuk jif pris mina mine
namehus kape noms Isrel. 4 Kini mima, “Yimnor tavhags has, meighan-pan kin kwan
kirik yame ripsh norien nar has kirik kimi kafan tikmir mins, ma tukshopni in.”

Kini khama, “Kafam atuk. Kapamaws kirik nar kirik rikak.”

5 Moakneikin Judas raraka-pen kin mane ye Nimos Ehua kape Kughen mitarhav.
Mamvan, mijir-apni atuk in.

6 Kini jif pris mina khapik mane mhams, “Rapsh natuatukien ye loa kapstaws ma
tuksarshu-pan mane e iris mane kape Nima Ehus kape Kughen, meinai kimivoh nimri
yermams kin.” 7Kini kimnhani mhama tukhaveh mane a mhavsh nimri nimoptans kirik
apa “Kamor sospen ikin.” Nimoptans a, kiminim yepsipis mins aikin. 8 Tuk nar e, rus
meriaji-pa ai taktakun, kamni kims nimoptanas a, “Nits rimnaiyu ikin.” ° Nar a ritarhav
mor nagkiarien kape Jeremaea ruaus minor nafrakisien kin yame rimini ma, “Nomo Isrel
khamas mane ye kwan a fiftin taosen vatu. Kini kimnhavsh mane a, 1 mhavan, mhavsh
nimri nimoptana e ‘Kamor sospen ikin.” Kisor romhen kin yame Kughen rimini-pa tuk
yo ma tuksor.” (Jer 19:1-13; Sek 11:12-13)

Yesu rinmarer ye nimri Paelat
(Mak 15:2-5; Luk 23:3-5, 13-25; Jon 18:33-19:6)

1 Kini Yesu rinamarer ye nimri gavman kape Rom e Paelat. Kini Paelat raiyoh-pan In
mimo, “?1k king kape nama Isrel ua?”

Kini Yesu rini-pan tukun mima, “Romhen ams kin yame ik nakamni.”

12 Kini jif pris mine mine namehus minas kape Isrel kimnhani hah In, moarig In ripsh
noagkiarien. 13 Kini Paelat raiyoh min In mo, “?Rhawor? ?Nakpah narigien aris kamhani
nagkiarien rehus iram ua?”

14 Morig Yesu rapnapig ams, mipah nhorpinien nagkiarien yame kamhani. Kini Paelat

rimnam rakur.
15Ye newk mina fam, nipig kape naviginien kape Pasova, nama Isrel kharkun nhaniyen

nhag yermama kirik kivahsi-pan ta in ye kalabus, kini gavman tukramakeikei mirisin in
ramvan. 16Kini ye nipig a yema has kirik ye kalabus, narmama m-fam kharkun. Nhagin
e Barabas. 17 Kini kuwhen ai rofugin, kini Paelat raiyoh aris mas, “?Nakhamso jakrisin pa
nhagin rirerig-pre tuk amia? ?Barabas, us Yesu yame kamni kima Kristo?” 8 Ramaiyoh
maknaikin meinai in rimnam ta ma jif pris minas kimisarahu-pan Yesu ye kwermin meinai
kasoamakin Yesu tuk yamai ma narmama m-fam kimisorkeikei In.

19Kini Paelat rakwata-pan ye jea kape nakirien nagkiarien, makneikin kafan piahuaru
rher-pan kin nagkiarien kimin, mims, “Kafam kirik nar kirik rikek takor ye kwan en. In
yema atuatuk. Yimnam namrarhavyen kirik iran e taktakun, yakarig rahas pik tukun.”

20 Marig jif pris mine mine namehus kape Isrel kimnhani mhani-pen tuk kuwhen ai
mhamao, “Taksaiyoh gavman ma tukririsin Barabas, mhopni Yesu.”

21Kini Paelat raiyoh-pen aris ma, “?Iriu pa nhagin jakrisin rirerig-pre tuk amis?”

Khama, “!Barabas!”

22 Morig Paelat rima, “?Marig jakhawor ye Yesu e kamni kima Kristo?”

Khamo, “!3sik hakts ye nai kamarkwao kin!”

23 Morig Paelat raiyoh aris mims, “?Tuk naha? ?Rimnakapir naha loa?”

Marig kisokran apomh pik min mhames, “!3sik hakts ye nai kamarkwao kin!”

24 Kini Paelat rom mo to ripsh nini-shuyen nagkiarien kaparis, kini iris kinasarer
matuk tuk nhauhyen srie mina. Moakneikin riven merav ye nimri narmams [ror
nimtatien ma kafan kirik nar kirik rikek]. Kini mima, “Tukma nitawin raiyu, psh nien
mo yo yimnor. Ramamir iromis.”

25 Kini narmams mi-fam kimnhani mhamea, “Pah nitawin tukramomir iromawa mine
kapamawa kwajikove mina.”

26 Kini Paelat ririsin Barabas rirerig-pan tuk aris. Kini mima tukuh Yesu, kikir kavan,
kasik hakta ye nai kamarkwao kin.

Mobael mins kimisarh iakei ye Yesu
(Mak 15:16-20; Jon 19:2-3)
27Kini mobael tiksin kape gavman khakir Yesu mhavan ye nims ehua kape Paelat kini

misokran kin nukwhao kape mobael mina ma tukhaus. 28 Kini khavshsi-ta kafan neipan,
mharah kot kirik rowhao, romhen kin kot kape yermaru, misarkaoh-pan kin kimin.
29 Kini mharah naraus kirik ror nirhin, misor kavavhao kin, remhen kin kevavhao kape
yermaru, mhaukrai-pan ye kapan kapa. Mhavahsi-pan kaskin kirik ye kwermin matuk,
misanimkur ye nimrin mhams kamhasiai In. Kini misarh iakei iran mamhani mhames,
“Ik e yermaru kape namo Isrel. [Kimawa yakamhasiai Ik!” 30Kini masarig-avhin, mharah
kaskin a mhauh kapan kaps kin mi-khapsaah. 31 Kini misarh iakei fam iran, mharahsi-ta
min kot awhao mhavahsi-pan kafan neipan. Mhakir mhatsrhav, mhaven ms tukharuk
hakta ye nai kamarkwao kin.

Mobael mina kimnharuk hakts Yesu ye nai kamarkwao kin
(Mak 15:21-32; Luk 23:26-43; Jon 19:17-27)

32 Nipig kamhaus ye swatuk, misom yema Saerin kirik, nhagin e Saemon. Kini khani-
ohu masakeikei kimin ma tukrirsh nai kamarkwao kin kape Yesu. 33Kini irio mhakir Yesu
mhaven ikin kirik nhagin e Golgota (yame nipran rima, kwonmhaan kape kerha ira jir).*
34 Tkin aikin a, kimivahsi-pan waen kimi Yesu ikin yame kimnavit-pan nar sukeh kirik
iran tuk nini-shuyen namemhayen. Marig Yesu rinim asigavin ama, mipah ninimien.

35 Kini kimnharuk hakts In ye nai kamarkwao kin. Kini misawhai kafan neipan
masaukir tukun, ma tukma yame rapita, kini in raveh kafan. Nar e ritarhav-ps mor
nagkiarien kupan kape profet ruaus minor nafrakisien kin yame ramni ma,

“Kimisawhai neipan kafak misarukin daes tukun.”t (Sam 22:18)

36 Kini misokwata aikin masarha tukun. 37 Kini kirai-pan nagkiarien kirik ye nai kirik
ramni ma kimisam-pan nar has kirik iran mims, “In e Yesu, King kape nama Isrel.” Kini
kisarkwatarakin-pan a kapan kaps ikin yerpirig. 38 Kini mharsh yemakrah mir kiraru,
mharuk hakts min ariu irisir Yesu. Kirik ye matuk, kirik ye mawor. 39 Kini narmama
yama mine kasariwak ye swatuk kisarha-pan misam, kisarh iakei iran. Kasswhan-awhan
kaparis kapa, 40 mhamas, “/Eh! !k yermams kape natmatag-stagien Nima Ehus kape
Kughen mine nor-minien ye nipig kisisar ama! intah. Tukma Ik Ji Kughen ofrah, eiwaiyu-
ru ye nai kamarkwao kin miveh miragh atuk 1k.”

* ..

41 Kini ye norien kirikiana ama min, jif pris mins mine namhajoun mina kape loa
kasarh iakei min iran. 42 Mamhani-pen tuk aris mins mhams, “In riveh miragh ta
narmama khapsaah. Morig ripsh namhenien tuk niveh-miragh-atuk-ien In. Rhuve
ma king kape namo Isrel tukreiwaiyu ye nai kamarkwao kin pah kisam, kini mhani
nafrakisien iran. 43 In rhatata ye Kughen. Tukmoe Kughen rorkeikei, pah rivah-si ta In.
Meinai In ramni mo In Ji Kughen.” 44Kini ye norien kirikians ams min, yemoakrah mir
yame kimiruk hakts arisir Yesu kawarpakwa kimin.

Yesu rimamha
(Mak 15:33-41; Luk 23:44-49; Jon 19:28-30)

45 Yerkweiha ama, morig napignapien rus muvrig opis tanimtans meriaji tri klok.
46 Kini ye tri klok, Yesu rokran apomh mims, “Elae, Elae. ?Lama sabaktani?” Nipran
rima, “!Kughen kafak! |Kughen kafak! ?Rhawor nakamapitan kin Yo?"¥

47 Kini narmamo tiksin yams mine kasorer aikin misorig nagkiarien ai mhamo,
“Sarigru. In ramokran kin Elaeja.”

48 Mokneikin, kwan kirik raiyu atkin miven mirah nipar-par neipan meires ye waen
okwabhir. Markis-pan ye nai apomh kirik kini mivahsi-hakts pan kimi Yesu ma tukrinim.
49 Kini narmamo mino tiksin khams, “Apah. Pah kisam ru ms to Elaeja rus miveh miragh
in, ua?”

50 Marig Yesu rarar mokran ehus min. Kini ai kafan neihagien ritarhav.

51Kafan neihagien ritarhav aikin, kini nakwai Nima Ehuas kape Kughen, kiruk neipan
kirik yame kimnatapig kin Kwoenmhan yame Romrhaks Mamrhaka pik. Neipan a rahipu
niparin kiraru. Rohipu apa yerpirig agkop meiwaiyu. Nimnimien ramavan, kini kapier
mina kisakapir-pir. 52Kini surana yams mine kimnor ye nipag kapier kimisakapir-pir
misakwag; kini niprai nama atuatuk yame mine kwonhamhs, khamragh min. 53 Kishakta
ye nakwai nimir, kini kwasig ikin, nipig Yesu rimimragh min ye nimhoayen kafan, irio
kimnhaven Jerusalem mhatarhav-pan tuk narmams khapsaah.

54 Kini yamehua kape mobael iris narmams yams mine kasorer masarha tuk Yesu,
kimisam nimnimien a ramaven, mine narimnar mina a, kimnhagin pik, masokran pik
mhama, “Nafrakisien. Kwan e In Ji Kughen.”

55 Kini nipiraovin khapsaah kasasrer isok masam. Apa kupan kimnhatsrhav Galili
mhakwasig kin Yesu misasitu iran ye nar pisin pisin mina. 56 Iria tiksin, kirik e Meri
pian Magdala, mine Meri mama kape kwara mir e Jemes mine Joses, mine mama kape ji
Sebedi mir.

Kiminim Yesu
(Mak 15:42-47; Luk 23:50-56; Jon 19:38-42)

57 Ipaks mirh rive, yema Aramatia kirik ritarhav-ps. Nhagin e Josef. Kafan nauts
rehus. In yermams kirik kape Yesu. 58 Rivon mam Paelat, kini maiyoh-pan ma
tukreighaan kin niprai Yesu. Kini Paelat rima tukrirshsi-pan niprai Yesu kimin. 59 Kini
Josef rivon mirah niprai Yesu, muvrig kin neipan hawan kirik nhagin e linen. ¢ Kini
mirah miven marahu-pan ye napag kapier kirik yame kimikir wi ama kima kafan. Kini
mopar-par pan kin kapier ehus kirik matapig kin napag kapier. Kini in mamvan. ¢1Ye
nipig a, Meri, pian Magdala, mine nifnagni, iriu kaokwata ipaks tuk napag kapier.

Mobael yama mine kimnisarha tuk napag kapier
62 Koni rikwamer kin, ye Sabat, jif pris mins mine Farisi mina kimnhaven misam
Paelat. ©3 Mhama, “Yemehua. Rikimaws ramasik ma nipig kwon a, yermams kape
neikuoyen rimnamragh hans, mimo, ‘Nipig kisisar tukrus miven, jakimragh min ye
nimhayen kafak.” ¢ Ror pan, yaksaiyoh ik ma takher-pan kin kafam tiksin mobael
tukhavan masarha tuk napag kapier miseriaji-pan nipig kisisar ruaus miven ta. Tams,

+ 27:46: Yesu ramni sam kirik ikin e, ye Sam 22:1. Nimhayen kape Yesu rimnor fulfilem ye

kafan narmams mina khaus misakrah kin nipran, mhani-srhav mhams ruimragh min
ye nimhayen kafan. Neikuayen a tukrahas pik rapita fam nhajounien eikus yame Yesu

. ”
rinamor.
65 Kini Paelat rima, “Hakir mobael mina, mhaven misor naha nhagin yame nakharkun

ma taksor misarha huve tuk napag kapier.” 6¢ Kini khaven misor, masarha huvs tuk
napag kapier. Misor mak kin nehe kandel ye kapier ma tukma kasus ta kin kapier, nehe
kandel tukrakapir, kini misatu mobael mina tukun.

28

Yesu rimamragh min ye nimhayen kafan
(Mak 16:1-8; Luk 24:1-12; Jon 20:1-10)

1Kini Sabat rinamor infamien. Kini Sande, yenpig-yenpig agkap, Meri, pian Magdala,
mine Meri, mama kape Jemes mine Joses, kravon apa ye napag kapier.

2 Moakneikin, nimnimien ehus kirik raven, meinai agelo kirik kape Kughen Yermaru
rimasi fakta ye neiai mivan ye napag kapier, masus ta kin kapier mamkwats aikin. 3Kafan
neipan rhawen, nipran ramasis romhen kin naroapigien. 4Mobael mina kimisam, khagin
kin, misstomnimin. Mhamir masamir romhen kin yermams yame ruamhso.

5Kini agelo a rini-pan tuk nipiraovin minas a mima, “Takrapsh niraginien. Yakirkun
mo nakawarhakin Yesu e, yame kimiruk hakts In ye nai kamarkwao kin. ¢ Marig In rirkek
ikin e. Ruamragh ta, romhen kin yame rimini. Raus miwam tamhekin e kimnarshu ikin.
7 Takwhai miren ama miraven mirani-srhav-pan tuk narmams kafan mins mirams, ‘In
ruimragh min ye nimhayen kafan, minakupan ta kin amis muaven apa Galili. Nakharkun
nisamien In aikin.” Inta, nagkiarien en yakwani-pre ta tuk amiru.”

8 Kini pia mir a kwaiyu pik miratsrhav. Mragin pik, marig rikiriu ragien. Miraven ma
tukrani-arhav pan tuk narmamas kape Yesu mina. 9 Kimiravan hanas, makneikin Yesu rus
mam ariu, mima, “Rhuva.” Kini kiraus tuk Yesu, mawaker-pan ye nihun, mawagnagin
In. 19Kini Yesu rini-pan tuk ariu mims, “Rapah niraginien. Raven, mirani-pan tuk piak
mina ma tukhaven apa Galili misam Yo apaikin.”

Mobael minas kaseikua
11 Nipig pia mir a kimirarerig miravan, mobael mins a tiksin khaven ye taon mhani-

orhav fam tuk jif pris mins kin naha nhagin yame rimatorhav-ps. 12 Kini jif pris
kimnhaus misam nemehus mins kape nams Isrel, mharai mhun me tukshawor. Kini
mhavahsi-pan mane ehus kimi mobael mina 13 mhani-pan tuk aris mhama, “Takhani-
pan tuk narmama mo, ‘Kafan narmams mina kimnhaus yenpig, nipig kimawa yimisapir,
misakrah kin nipran, mharah misap.” 14 Tukms gavman rarig navsaoyen kin, kimawa
jakhaven misarshu huve kimaws min. Kimis takhapsh nhavshyen narpinien iran.”
15Ror pan, mobael mins a kimnhaveh mane a, masor naha nhagin yame kimnhani. Kini
namy Isrel kasarig navsaoyen eikus a miseriaji-ps ai taktakun.

Yesu rimatarhav-pa tuk kafan narmams mina
(Mak 16:14-18; Luk 24:36-49; Jon 20:19-23)

16 Kini narmama leven kape Yesu kimnhaven Galili, mhavan ye tukwas kirik yame Yesu
rimini ta tuk arie ma tukhaven ikin. 7 Nipig kisam In, kini kisagnagin In. Marig tiksin,
kaparis narigien ror kiraru. 18 Kini Yesu rus tuk arias, mini-pan tuk aris ms, “Kughen
rimivahsi-pa nehusyen mins fam kape narmaruyen ye rao ye neai mine ye tokrei tana.
19Ror pan, yakamher-pre kin amis ma takhaven mhavi narmama ye kantri mina fam ye
tokrei tana mo tukhaus kafak narmams, kini misor baptaes iraris ye nhag Tats Kughen
mina Tini, mine Nanmin Imarhaka. 20Kini mishajoun aris ma tuksari-pan fam nagkiarien
yame yimini-pre tuk amia. Kini nafrakisien ma jakamara kitawa-m kimis ye nipig m-fam
meriaji Nipig Kwasig.”

28:6: Mat 12:40; 16:21 28:10: Mat 26:32 28:16: Mat 26:32 28:18: Jon 13:3; Efes 1:20-22 28:19: Mak
16:15-16; Wok 1:8

Mak

Nogkiarien Huva yame Mak rimirai
Nogkiarien kwakwa ye nokwakwa e Mak

?Pa rimirai nokwokwo e? Keinein mo pa nhagin rimirai nokwokwa e- namehuos kupan
kape nimahuak kimnhani ma Jon Mak rimirai nokwakwa e. In, pah nien ms yermama
twelef kirik kape Yesu Kristo. Moarig kamni kima in fren huve kirik kape Pita yame iriu
kiraven ikin mina fam. Ol Wok ramni ma in apa kupan, Mak rimnor wok iriu Pol, kini ai,
mivan mor wok iriu Banabas.

?Rimirai ramven kimi pa? Kamni kima Mak rimnamars apa Rom ye nipig rimirai
nokwoakwa e. Kini tukma ror in rimnamaras iriu Pita, kwasig ikin kishopni Pita. Mak
rimirai nakwakwa e rivan kimi namshuak mins apa Rom mine yama mine pah nien ma
kwanaraus kaps namao Isrel. Kitaws kharkun me ramven kimi nama pah nien ms nams
Isrel meinai Mak ramhoprai niprai norien mina kape nama Isrel, kini mirai nagkiarien
tiksin ye nagkiarien e kamni kima Arameak, yame namo Isrel kwanharkun ta. Marig
Mak rukreikin nagkiarien mins a riven ye nagkiarien kape nams Gris, yame nama Rom
kimnhani.

?Narayen rimnhawor pan iran mine ye nipig rimirai? Ye nipig Mak rimirai nokwakwa
e, nama Rom kimisarmaru ye tans ehus yame rarkurao ye tahik e kamni kims Meditere-
nian. Kaparis nagkiarien kirikiana ama, kini kasars ye namarinuyen. Ror pan, rimar ama
tuk nini-arhavyen nagkiarien kirik ritarhav miven ikin mina fam. Ye nipig a, Novsaoyen
Euva kape Yesu Kristo rimnaiyu aihuaa ama ye tana pisin pisin mina ye swatuk mins apa

om.

?Rimirai nokwokwa e tuk naha? Mak rorkeikei mo tukrini-srhav atuatuk navsaoyen
fam kape Yesu, ma in pa, kini rimnor naha, kini mamhajoun naha. Tukma ror in rorkeikei
mo tukrivahsi-hakts narigien kape namshuak minas apa Rom, meinai narmamo khapsaah
kimisor ahas pan kimi aria. Mak rimnavsao pik kin nipig sutan yama mine tukripius tuk

narmams kape Yesu. Kini mini-arhav norien kape Yesu ma In min rimnamaras ye nipig
auton mino.

Jon Baptaes ramamir ye tipavsik mamnisrhav nagkiarien
(Mat 3:1-12; Luk 3:1-18; Jon 1:19-28)
1In e Noagkiarien Huve kape Yesu Kristo, Ji Kughen. 2 Profet kupan kirik kape Kughen,
nhagin e Aesea, rimnavsao kin mini-srhav ma, “Kughen rima,
“ “Yakamher-pre kin yermamo kirik tuk navsaoyen kin kafak nagkiarien.

In tukror apnapena ye swatuk kafam.”* (Mal 3:1)
3 “Yermamo kirik ramok-rapombh ye tipavsik, mamni mo,
“Taksor apnapena ye swatuk kape Kughen, yame in Yermaru kapatawa.” ’”  (Aes
40:3)

4Kini ai kwan kirik, nhagin e Jon, rimaus ye tipavsik, kini mor baptaes ye narmama ma
tukror nimtatien ma kwasarar ye narigien kaparis tuk tavhags has, kini mima, “Taksarar
ye narigien kapamis, misarakikin tovhaga hah, kini misor baptaes.” > Kini ai narmama
fam ye yerkwanu a Judia mine Jerusalem khaven misam in. Mamhani-arhav-pan tavhage
has kaparia. Kini Jon ror baptaes irorio ye nu apa Jodan. ©Jon ripsh nivahsi-panien
neipan huva kirik. Kafan kot kimnor kin tiki narmiragh kirik, kamni kims kamel. Kini
kafan kataut kimnor kin tiki kau.T Kini nan naviginien kavraiyuk ama mine sukapak.
7 Kini in ramni-arhav pan tuk narmams ma, “Kwasig irak, yermams kirik e tukrus In
yerpirig rapita yo. Yo yakpsh namhenien ma to yakenimkur kini mirisin-ta naraus ye

1:2: Kughen ramagkiar kimi Yesuye ves e.  1:4: Wok13:24;19:4 T 1:6: Neipan a ramhen kin
kape profet kupan kirik, nhagin e Elaeja.  1:6: 2King 1:8; Mat 11:8

kafan sandel. 8 Marig yo yimnor amo baptaes iramis kin nu; kini marig In tukror baptaes
iramia kin Nanmin Rhaka.”

Jon rimnor baptaes ye Yesu
(Mat 3:13-17; Luk 3:21-22)
9Ye nipig a, Yesu rimasi-pan Nasaret, yerkwanu kirik ye Galili. Mus e Jon ramamir ikin.
Kini ai Jon rimnor baptaes iran ye nu apa Jodan. 10 Nipig Yesu rimneiwaiyu mhekimter
min ye tame nu, In mam maknekin ma napus rimnakwag. In rom Nanmin kape Kughen
risi-pan aikin meiwaiyu-pa tukun romhen kin mak ye tana. 11 Kini ai, nagkiarien kirik
rimasi-pan ye rao ye neai mamni mima, “Ik Narik yame yakorkeikei. Rikik ragien pik tuk

1k.”
Setan rimnarkut tuk Yesu
(Mat 4:1-11; Luk 4:1-13)
12 Maknekin, Nanmin kape Kughen rimnakeikei kimi Yesu kini mikir miven apa ye
tipavsik. 13 Aikin, Setan ramarkut ma tukrukrao ye narigien kafan kape nipig foti. Yesu
ramara iris nar miragh aparu mins. Kini marig agelo mins kimisarha huvs tukun.

Yesu rimirikakun kafan wok apa Galili
(Mat 4:12-17; Luk 4:14-15)

14 Kini kirahsi-pan Jon ye kalabus. Kwasig ikin, Yesu ripiven Galili, mamni-arhav
Nagkiarien Huva kape Kughen. 15 Mima, “Taktakun ai, rinor atuatuk nipig. Narmaruyen
kape Kughen ruaus-ta. Taksarar ye narigien kapamis tuk tavhags hah kapamis, mhani
nafrakisien ye Nogkiarien Huve kape Kughen.”

Yesu rimnokran kin narmams kuas- narmams kape niviyen kamam
(Mat 4:18-22 Luk 5:1-11)
16 Kini ai, Yesu rimnariwak ye nikar lugun Galili, kini mem kwara mir kiraru, nhagriu
e Saemon mine naorahini Andru. Iriu kwarukin net, meinai iriu yermams kape niviyen
kamam. 17 Kini Yesu rini-pan tuk ariu mimos, “Raus mirakwasig kin Yo. Pah yakor
amiru yermams mir kape niviyen narmama.” 18 Maknekin krapah kapariu net, mwarar,
mirakwasig kin.
19Kini Yesu rariwak miven kaskeh ama min, kini mem kwars mir kiraru. Kwajikove
mir kape Sebedi. Nhagriu e Jemes mine Jon. Kaokwata ye nakwai bot kapariu, kini
marajir asigin net kapariu. 20 Moknekin Yesu rokran kin ariu. Kini ai iriu kwarer mwapah
rimriu Sebedi ramamir ye nakwai bot iris kafan narmams mino. Kini iriu mirakwasig kin
Yesu.
Yesu rimnoako ta yarmho ye yermamo kirik
(Luk 4:31-37)
21Yesu mine narmamo kafan kimnhavan apa yerkwanu kirik, nhagin e Kapaneam. Kini
ye Sabat min kirik, Yesu rivon apa nimshuak kape nama Isrel, kini mamhajoun narmama.
22 Narmamo kimisarig kafan nagkiarien, kisakur, meinai kafan nagkiarien nanmin aikin,
ripoh namhenien kin nagkiarien kape namhajoun kape Loa kape Moses. 23 Ye nipig a,
yermams kirik, nanmin has ramarer-pon iran. Kini in rus min ye nofuginien kapario.
Kini mok-rapomh kin Yesu mims, 24 “IEh! !Yesu, yema Nasaret! ?Nakamus ikin e ma

takhawor amawa? Tukms ror Ik nimaua ma takoriah amawas.” Kini mamni min mims,
“Yo yakwirkun-ta ma Ik e Ik Yemo Imorhaka kape Kughen.”

25 Morig Yesu rimnoagkiar skai pen kimi nanmin has ai, mims, “!Eh! Pim. Jta ye
yermama e.” 26 Moknekin, nanmin has ai ror niprai yermama ratamnimin pik kini

mokran ehua, mata iran, miven isok. 27 Kini narmama mina aikin kisom kisakur,
misaiyoh aris mine mhamo, “lEh! ?Rhawor e? Nagkiarien vi kirik e. Kwan e kafan

nagkiarien, nanmin aikin. Tukma In ragkiar kimi nanmin has mins kasor nakwan.”
28 Mokneikin, navsaoyen kape Yesu ritarhav markurao ye Galili.

1:7: Wok 13:25 1:11: Sam 2:7; Aes 42:1; Mat 12:18; Mak 9:7 1:13: Sam 91:11-13 1:14: Mak 6:17 1:15:
Mat 3:2 1:22: Mat 7:28-29 1:24: Mak 5:7 1:26: Mak 9:26 1:28: Mat 4:24

Yesu rimnor huve narmams khapsaah
(Mat 8:14-17; Luk 4:38-41)

29 Maknekin Yesu mine Jemes, Saemon mine Andru kimnhatsrhav ye nime kape
nofuginien kape namo Isrel mhavan atuatuk ye nakwai nima kape Saemon mine Andru,
30 misom kuhu Saemon ramokie-okie mamapir. Kini kirhavsao-pan kin kimi Yesu. 3! Yesu
rivon, mivoh kwermin, mivi hakts, kini rhekimter. Kini ai nokie-okieyen a ror infamien.
Kini piahwaru ai riven, mivahsi-pan naviginien kimi aria.

32 Kini rinamenaiyu, narmams yama mine kimnhamha, mine narmama yama mine
nanmin has ramamir iraris, irie mina tiksin kimnhakir-ps aris tuk Yesu. 33 Narmama
mina fam a yerkwanu aikin, kasofugin aris mina ye kwarus ye nima Yesu ramars ikin.
34Kini Yesu ror huve narmamas khapsaah yams mine kimnhavah namhayen pisin pisin.
In mamoako ta min nanmin hah mins ye narmama, mamni-shu nanmin has mins ma
tukhapah nisagkiarien, meinai irio kwanharkun-ta In.

Yesu ramniarhav kafan nagkiarien apa Galili
(Luk 4:42-44)
35 Koni rikwamer kin, yenpig-enpig agkap, Yesu rarar miven apa ikin narmamas

kharkak ikin mamoahuak. 36 Kini ai, Saemon mine in mina tiksin khavon masarha-kin
In. 37 Kisam In, khani-pan tukun mhams, “Narmams fam kasarha-kin 1k.” 38 Marig Yesu

rima, “Nikam. Pah khaven apa yerkwanu pisin pisin, ipake tuk stawa. Pah yakni-arhav
nagkiarien aikin, meinai Yo yimaus tukun.” 3°Kini ai In roriwaek markurao ye Galili,
mamni-arhav Nagkiarien Huva kape Kughen ye nimas kape nofuginien kape nama Isrel.
Mamakota nanmin hah mina ye narmama.

Yesu rimnor huvas yermams kirik rimivoh nimhayen autan kirik ye tikin
(Mat 8:1-4; Luk 5:12-16)

40 Kini yermamsa kirik yame rimiveh nimhayen suten ye tikin, in rimaus meam
Yesu, kini manimkur ye nimrin mamasak. Mamaiyoh kin nasituyen, mima, “Tukma
nakorkeikei, nakirkun nor-huvayen yo.” 41 Kini Yesu, rikin rewaiyu tukun. Marshu-
pan kwermin iran, kini mima, “Yakorkeikei ma takhuve min. !dsanin!” 42 Maknekin
niprai yermama ai rhuve min, namhayen ai rirkek min iran. 43-44Kini Yesu rogkiar skai
pan kimin, mimo, “Takpah navsaoyen kin kimi narmamsa. Marig takven marer ye nimri
pris, pah in ram min ik. Kini ik miven, mehuak mivahsi-psan narimnar kimi Kughen
romhen kin yame Moses rimini ma takor, poh narmams kisam ma naknasanin.” 45> Marig
yermams ai rimitorhav mavsao kin kimi narmama. Ror pan, Yesu rims to ripah min
nivanien yerkwanu mins mariwak ye nimri narmama, meinai irie kamhaku-pan pik In.
Kini marig In ramamir ama apa ikin ruhiko ikin. Narmamsa fam khaven masam In aikin.

2

Yesu rimnor huve yermamsa kirik yame nipran rimamha
(Mat 9:1-8; Luk 5:17-26)

1 Nipig tiksin rus miven, Yesu rirerig-pan min yerkwanu e Kapaneam. Kini narmama
kwasorig ma In aikin. 2 Kini ai, narmama khapsaah khaven aikin, mhaven imso,
kwanmhaan rimarkaskeh. Nima rukwar meriaji kwarus risisag. Kini ai Yesu ramni-
ohrav-pan Nagkiarien kape Kughen tuk aris. 3 Marig nipig ramagkiar hans, narmama
kuas kharah yermames kirik. Nipran rimamha. 4 Nima rukwar kin narmama, ror pan, iria
to khapah nharahyen yermamo ai mhaven ipaks tuk Yesu. Marig khaven mishakts apa
tokrei nima, misshipu ta nikar nims kirik, kini mharsh nikaokao yermama ramapir-psn
iran, mhavi, reiwaiyu-pan. 5 Yesu ram nhatatayen kaparia, mini-pan tuk yermams ai
nipran rimamho, mims, “Kafak kwajikova. Yo yakwarahsi-ta ta narpinien kape tavhage
has kafam.”

1:34: Mak 3:10-12 1:35: Mat 14:23; Mak 6:46 1:39: Mat 4:23; 9:35 1:43-44: Lev 14:1-32



MAK 2:6 66 MAK 2:22

6 Morig namhajoun tiksin kape Loa kape Moses kasskwats, misam norien a,
minasaiyoh aris mina tukun, 7 mhams, “!Ah. !Kwen e ramni hah Kughen! Nogkiarien
e rahas. Kughen pisin ama In rirkun nirshsitayen narpinien kape tavhags hah kape
narmama. 7Pa min to rirkun nivahsi-tayen?”

8 Marig Yesu ruirkun-ta narigien kaparis. Kini mini-pan tuk aris, mima, “?Rhawor e
nakasarig maknekin? ° ?Jakni-pan naha tuk yermams a, kini kimis nakasem afrakis? ?
Ma jakni-pen tuk yermams a mo kafan tovhags hah yakwarisin ta? ?Us mo jakni ma
in tukrhekimter mirsh kafan nikaokao mariwak mamven? 10 Sam-ru, Yo yakorkeikei
ma jakor Yo ma takharkun ma Yo, Ji Yermamsa, yakaveh nehuayen ye tokrei tans e tuk
nivohsi-tayen narpinien kape tovhags hah kape narmama.” Makneikin marar mini-pan
tuk yermamsa nipran rimamhs mims, 11 “Yakamni-pre tuk ik ma takhekimter, mirsh
kafam nikaokao, meriwak, mamven apa imam yerkwanu.” 12 Yesu ramagkiar hana, kini
yermams ai rhekimter, mirah kafan nikaokao ye nimriris, mariwsk mamvan.

Maknekin narmams kimisam kisakur. Misagnagin Kughen, mhams, “!Eh! Kitawa
khapah nisam-hana-yen nar kirik ror maknekin.”

Yesu rimnokran kin Livae moa tukrus mikwasig kin
(Mat 9:9-13; Luk 5:27-32)

13 Morig Yesu rara meiwaiyu-pan min ye nikar lugun, narmams khapsaah khaus
masam In. Kini In rimnavhag kimi aris. 14Kini ai, in rimnariwak miven kaskah ams, mom
Livae, kwajikova kape Alfeas. Kwan ai rimnamarer tuk mane kape takis. Kini Yesu rini-
pan tukun mima, “Yus, mikwasig kin Yo, mus ik kafak yermama.” Maknekin, yermama
ai rhekimter kini mikwasig kin.

15Kini ai, Yesu ruvan apa imei Livae, masavigin kwis irie narmama mina kape nivehyen
mane kape takis, mine narmama tiksin min kamni kima “yor tovhags has mins,” mine
kafan narmams mins- meinai narmams khapsaah kimnhakwasig kin. 16 Ye nipig a,
namhajoun mina tiksin kape Loa kape Moses kimisam Yesu. Iria tiksin a Farisi mins,
kasam Yesu ramovigin iria yor tavhage has mina, kini kinisaiyoh-pan narmamas kape
Yesu mhama, “?Rhawor e kwan e ramavigin iris yor tavhage has minas e?” 17 Marig
Yesu rimnarig nagkiarien kaparia, mini-pan tuk sris mima, “Pah nien ma narmams
yama mine kasasanin khamhaven misam dokta. Marig narmams yames mine kamhamha
tukasakeikei mhaven misam dokta. Pah nien ma Yo yimaus ma jakokran kin narmama
yama mine kwosatuatuk ta. Nikam. Yimaus ma jakokran kin narmams yame mine

kisaha.”

Nhajounien kape Yesu in nar vi; nhajounien kape loa in nar skwas
(Mat 9:14-17; Luk 5:33-39)

18 Kini, ye nipig a, narmama mina kape Jon Baptaes, mine Farisi mina kwasapsh
naviginien misatuakem tuk nahuakien, ramori-pan loa kape Moses. Kini narmamos mina
tiksin khaua misaiyoh Yesu, mhams, “Im-ru. Narmama minas kape Jon, mine Farisi mina
min, kharkun nisspshyen naviginien. ?Marig rhawor e kafam narmamas mins khapsh

nisorien moaknakin?”
19Kini Yesu rini-pan tuk aris, mimo, “Tukma yermams yame kimnarkurak kafan, kini

nagienien iran ramven hana, in mins tiksin to khapah nisapshyen naviginien. 20 Marig
tukripior nipig kape narmama tukhaus mharsh Yermamos yame kimnarkurak kafan,
mhavan isok tuk In mins tiksin. Ye nipig a in a, In mina tiksin kharkun nisapahyen
naviginien iran,”*

21Kini mima, “To yermams kirik ripsh nivehyen kwonmut neipan vi kirik kini mijir-
pan ye neipan matit kafan [yame rineikus ta]. To ror maknakin, kwonmut neipan yame
rivi to reikus neipan maotit, kini reikus ehua. 22 Kini to yermams kirik ripah nivehyen

* « . ” . . « .
2:16: Mat 11:19 2:20: “Yermamd yame rimnarkurak pa pa,” nipran e Yesu. Mine “In mina
tiksin” nipran e Kristen mina. Nipig Yesu rimnapah aris mimhs ye nai kamarkwao kin,
kimisasak.

waen vi kini mivi-pan ye tiki waen matit. To ramor maknakin, kini waen a ye tiki waen
matit reikus, kini waen raiyu fam. Morig yermams a tukrivi-pan waen vi ye tiki waen

M

V1.

Yesu ramavhag ye nikarin kape Sabat
(Mat 12:1-8; Luk 6:1-5)

23 Nipig kirik ye Sabat, Yesu mine kafan narmams mins kassriwak mamhaven
mhatarhav-pan yerki wit tiksin.T Kini narmama kafan mins kharhi kwankwai wit naria.
24 Kini Farisi mina khani-pan tukun mhams, “IEh! Sabat e towei, marig irio kasor wok
masakapir Loa kape Moses. ?Rhawor kafam narmams kasor moknakin?”¥

25 Marig Yesu rini-pan tuk aris mims, “Tukmos ror nakhapsh nisshvekinien ye
Nokwakwa kape Kughen norien yame King Deved rimnor kupan, yame in mine kafan
narmamsa ming, naris naviginien ramrirkak, kisomkarav. 26 Nipig e in a, Abiata in hae pris
kape Kughen. Kini marig, Deved rimaven ye Nima Ehua kape Kughen maman bred yame
pris mina kwanhavahsi-pan ta kimi Kughen. Kini marig Deved rimivahsi-pan min kimi
kafan narmameo, kini kisan. Kini marig bred ai, ye Loa kape Moses ramni ma narmama
apnapig tukhapah nisanien. Marig pris mins ama kharkun nisanien.”$

27Kini Yesu rini-pan min tuk aris mims, “Samru, Sabat ripsh nikirien narmams. Marig
narmams kamhakir Sabat. 28 Ror pan Yo Ji Yermams Yo yakamarmaru ye narimnar fam
mine Sabat.”

3

Yesu rimnor huvs kwermi yermams kirik yame rimnahas
(Mat 12:9-14; Luk 6:6-11)
1Yesu rimaven min ye nima kape nofuginien kape nama Isrel. Nipig ai, yermams kirik,
kwermin rimnarpavin. 2 Marig narmama tiksin kimisarkut me tuksem-ru naha nhagin
yame tukhani hah Yesu iran, misarha-aterik ma tuksam-ru me Yesu to ror huve kwan
a ye Sabat us nikam. 3 Kini Yesu rini-pan tuk yermams a yame kwermin rimnarpavin
mima, “Yus marer ye nimri narmama.” 4 Kini mini-pan tuk aris ms, “?Loa kape Moses
ramni ma nakharkun nisorien naha ye Sabat? 7Ramni ma takasor norien huve ua takasor
norien has? ?Ma takshopni yermams us takhavsh miragh yermama?” Kini kisskwata
misapnapig ama. °Kini Yesu rarha morarao iraria. Niehmaa rhai in. Kini marig rikin
rara meiwaiyu min tuk aria, meinai kaporia kapas riskai pik. Kini mini-pan tuk kwan a
mimy, “Huatuk kin kwermim.” Kini ai, kwan ai rhuatuk kin kwermin, ruahuvas agkap.
6 Moarig Farisi mina kimisam norien a, kisap, mhaven misam nukwhao kape King
Herod, mharai mhun nagkiarien tukun mas tukshopni.

Narmama khapsaah kimnhakwasig kin Yesu

7Kini Yesu mine kafan narmams mins khatarhav min aikin, miseiwaiyu-arhav ye nikar
lugun. Kini narmams mina Galili khapsaah kimnhakwasig kin aria. 8 Narmama min aikin
kimisarig navsaoyen kin Yesu, kini mamhaus ma tuksem. Khatarhav iku pisin pisin mina.
Tiksin kimnhasi-pan apaJudia. Tiksin khasi-pon apa Jerusalem. Kini tiksin khasi-pan apa
Idumia, tiksin khasi-pan ye nikar nu Jodan, mine ye kwanmhaan mina yame ipaks tuk
Taea mine Saedon. 9 Narmama khapsaah pik. Yesu rimnamni-pan tuk kafan narmams,
mima, “Taksor apnapens ye bot kirik, pah yakat-pan aikin, meinai narmams kamhakuh-
pa Yo.” 10In ramni maknakin meinai In rimnor huvs ta narmams khapsaah yamas mine
kimnhamhs. Kini narmams yames mine kimnhamhs aikin kisarkut me tukhaven pake
tukun mharap misasanin. 11 Kini narmams yama mine nanmin hah ramarer-pan iraris,
tukma kisam ama Yesu, khamir ye nimrin. Kini masokran ehus kin, mhama, “!1k Ji

T 2:23: Wit in kwonkwai nai kirik kamor flaoa kin. F 2:24: Loa e kape Moses yame ramni-ohu ma

takpah nasimien ye Sabat. Eks 20:8-11. § 2.6 Kwanage e kape Deved ramamir ye 1 Saml 21:1-6

Kughen!” 12 Marig Yesu rogkiar skai pan kimi nanmin hah mins, matapig kin aris ma
tukhapah nhani-spuyen In.

Yesu rimirpen aposol mina kafan twelef
(Mat 10:1-4; Luk 6:12-16)
13 Kini Yesu mine kafan narmams kishakts fiak ye tukwas kirik. Kini rokran min
kin kafan tiksin narmams yame In rimnorkeikei, ma tukhaus paks. Kini irie khaus
paka. 1 Kini ai In rirpen kafan narmama twelef. Mifohsi-pan nehuayen kimi aris, kima,

Aposol® mina, ma iris tukasamir ipaka tukun tuk nini-srhavyen Nagkiarien Huvs kape
Kughen 15 kini mhavah nirkunien tuk nakotayen nanmin hah ye narmams. ¢ Nhag
namasur twelef e ror maknekin: Saemon (yame Yesu rhen-pen nhagin vi ms Pita);
17 mine Jemes; mine piauni Jon (yame kwajikove mir kape Sebedi. Yesu rhen-pan min
nhagriu ma, Boanejes. Kini nipran rims, Pikwarien mir kape Karuarus); 18 mine Andru;
mine Filip; mine Batalomiu; mine Matiu; mine Tomas; mine Jemes, kwajikove kape
Alfeas; mine Tadeas; mine Saemon SelotT 19 mine Judas Iskariot, yame kwasig ikin
reighan-pan kin Yesu kimi nama hah mina.

Narmama tiksin kamhani mhams Yesu ramor narimnar ye nasaninien kape Setan
(Mat 12:22-32; Luk 11:14-23; 12:10)

20 Yesu rirerig-pa yerkwanu. Kini ai narmame khapsaah khaus masem min In.
Mamhaus, mhaus, kini kwonmhaan kape napisien ramrirkak tuk oria. Nipig kape
naviginien ramrirkek min. 21 Nipig famle kafan mins kimisarig, moknakin khaus ma
tukhani-shu, mhakir, misap, meinai noms aikin kimnhani mhama kapan kaps rameno-
eno. 22 Marig namhajoun tiksin kape Loa kape Moses kimnhatarhav Jerusalem, mhaus,
mamhani mhama, “!Nikam! Rirkun nako-tayen nanmin has mina meinai Bielsebul,
yemehus kape nanmin has mina, ramarer-pan iran.”

23 Kini Yesu rokran kin narmams mins ai khaus ipaks tukun. Kini rini nuhpikinien
kirik tuk aris, mima, “Nikam. ?Nakharkun mas Setan rirkun nskotayen Setan ua?
Nikam. 24 Tukma narmams ye kantri kirik kasowhai orie mins, misars kiraru, kini
tuksoriah kaparis narayen, kantri tukrimir. 25 Kini romhen min kin yerkwanu kirik.
Tukma narmama kasawhai aris mina, misars kiraru, rukwanu a to ripsh nara-huvayen.
26 Ramhen min kin narmamas kape Setan mina, tukms irie kasswhai narayen kaporis
ror kiraru, kwaseikus-eikus nimas en kape Setan. Kini norien kape Setan to ripah narer-

timtim-ien. Tukrasaah-asaah mirkak.
27 “Kini mamhen min kin yame to yermams kirik nagheen rehus riven matu kafan

narimnar, kini in mamemir, yermamsa pisin kirik to ripsh nivenien makrah kin. Tukma
yermams kirik rima tukrakrah kin, tukrakupan mirkwasji yermams ai nagheen rehusa.
Kini ai mirkun nivenien moakrah kin kafan narimnar. 28 Ror pan, yakamni-pre ofrakis tuk
amia, ma Kughen rirkun nivehsi-tayen nahasien mina fam yame nakasor, us nini-hasien
yame nakasor iran. 22 Marig tukma nakhani has Nanmin kape Kughen, to Kughen ripsh
nivohsi-tayen nipig kirik. Tovhags hah a tukramamir kape rerin.” 30 Yesu ramogkiar
moaknakin meinai in apa kupan kimnhani mhamas nanmin hah kirik ramamir iran.

Famle afrakis kape Yesu, irio e narmama yama mine kasor nagkiarien kafan
(Mat 12:46-50; Luk 8:19-21)
31Kini ai, piau Yesu mins, mine nisini khatorhav-pan min. Kini masemir irus. Kini
misher-pan kin kirik ma tukriven mokran-pan kin. 32 Narmams khapsaah kasskwata
ima misarkurao ye Yesu. Kini mamhani-pan tukun, mhams, “Yemasur, nisinim, mine
piam mina mine kafam kaks mins kisorkeikei ma tuksam-ru Ik apa irus.”

* “ ” H 1 - 7

33 Marig Yesu rini-pan ma, “?Pa e nisinik? ?Mine nipa e piak mina?” 34 Kini In
marha mararao ye narmams yama mine kisskwoats misarkurao kin, mini-pan tuk oris
ma, “Kimis e nisinik mina mine piak mina. 3% Meinai yermams yame ramor narimnar
yame Kughen rorkeikei, in e piak, in e nisinik, mine in e kafak kaka.”

4

Nuhpikinien kin yermama yame ramsuv kweru nai
(Mat 13:1-9; Luk 8:4-8)
1Ye nipig a, Yesu rara meiwaiyu-pa min ye nikar nu. Narmama khapsaah khaus masam
In. Kini Yesu ruvan ye bot mamkwata aikin mamavhag kimi narmams. Kini narmama
kasakwoata i-fiak masatorig kin. 2 In rimnswhag kimi oris kin narimnar khapsaah ye
nuhpikinien mina. Kini mims, 3 “ISarig-ru! Yermams kirik rimavan ma tikrisuv kweru
nai apa ye nasimien. 4 Kini marig in rimaven ma tikrisuv kweru nai, mipik mivitag-
otog fam, kini tiksin rasaah-asaah-pan ye swatuk, kini man mina khaua mison fam.*
5Kini kweru nai tiksin rasaah-pan ye tokrei kapier yame nimoptana rikasksh ikin, mura
aihuaa ama. ©Kini marig mirh rhakts mhen apni fam. Kisaukei fam meinai nuairis ripsh
neiwaiyu-pikien. 7 Kini kweru nai tiksin resaah-pan yerki kwanurkasik.T Kini mhakta
mehua. Moknekin, kwanurkasik rerko asuun, kini kweru nai rurs mipsh nikusyen. 8 Kini
tiksin rasaah-pan ye nimoptana huve, kini mhaurs, miseihus, mhakus kin kwankwairia
khapsaah. Tiksin kimnhakus kin kwankwairis toti, kini tiksin kimnhakuas kin sikisti, kini

tiksin kimnhakus kin wan handred.”
9 Kini Yesu rini-pan min tuk aris, mima, “Tukma kimis narmamas yame nimatirgimia

rara, sarig huva nagkiarien e.”

Narmamsa tiksin kisaiyoh Yesu kin niprai nuhpikinien
(Mat 13:10-17; Luk 8:9-10)

10 Kini Yesu rivan In pisin, kini kafan narmama twelef, iris narmama tiksin min
khaven minisaiyoh-pan kin niprai nuhpikinien mina. 1 Kini In rimni-pan tuk aris mims,
“Narmaruyen kape Kughen, in nar erkwaig; marig yakwoni-arhav-pre ta tuk amis. Kini
marig Yo yakamni-arhav-pan ame nuhpikinien tuk narmams yams mine kasamir irus,
12 ramhen kin yame Profet Aesea rimini ma,

“ ‘Iria tuksarhakin, misarhakin pawk, marig to khapsh nisamien nipran.
Iria to kisorig pawk, marig to khapah nharkunien.
Tamo iris kisarig mharkun, kini misarar ye narigien kaparis, pah Kughen tukrivshsita
narpinien kape tavhags hah kaporis.”” (Aes 6:9-10)

Yesu ramni-arhav niprai nuhpikinien kape yermams yame rimisuv kweru nai
(Mat 13:18-23; Luk 8:11-15)

13 Kini Yesu rimini-pan tuk kafan narmames mins, mima, “?Rhawor e? ?Naka-
seinein hana niprai nuhpikinien e? Tukma ror mokne, ?takshawor pan iran mine
mharkun min niprai nuhpikinien mins min tiksin? 14 Nuhpikinien e, nipran ramni
moknekin: Yermama yame rimisuv kweru nai, in romhen kin yermams yame ramni-
arhav nagkiarien kape Kughen. 1> Narmama tiksin yame kisarig nagkiarien a, kissmhen
kin kweru nai yame rimnasaah-pan ye swatuk. Ramhen kin yame kimisarig nagkiarien
kape Kughen, taktokun ama Setan rivehsi-ta min. 16 Kini narmama tiksin kisomhen
kin kweru nai yame rimnosaah-pan yerki kapier kini murs aihuaa ams. Romhen kin
yame kisarig nagkiarien kape Kughen, rikiris ragien tukun, 17 marig khapsh nhavohs-
huvayen nagkiarien yerkiris, masarer kape nipig kwakwa amo. Kini tukms kharshpikin
nipig autan, us narmams kisor ahas pan kimi aris tuk Nogkiarien Huva kape Kughen,
moknekin kamhamir. 18 Kini narmamsa tiksin yame kisarig nagkiarien kissmhen kin

kweru nai yame rimnasaah-pan yerki kwanurkasik. Kisarig nagkiarien e, 19 marig
kasatarig pik tuk narimnar kape nimraghien kaparis. Kini nauts reikus iraris, mivi aris,
ror rikirio ramven ama tuk mane. Norien a roriah nagkiarien kape Kughen, ripsh norien
kwankwan. 20 Kini narmamso tiksin kissmhen kin kweru nai yame rimnasaah-pan ye
nimoptans huve. Kisarig nagkiarien a, mharkun. Kini mhaveh kwankwai nagkiarien
a ye narayen kaparia. Iria tiksin kamhaveh kwankwan ramhen kin toti; tiksin kamhavah
sikisti; kini tiksin kamhavah kwankwan wan handred ye narayen kaparia.”

Nhatatayen kapataws romhen kin laet yame ramasia
(Luk 8:16-18)
21Kini ama ai, Yesu rini-pan tuk aris mims, “To kipah nivahyen laet kirik kukrai-pan ye
nakwai baket, us ye nopag bed. Nikam. Tukamakeikei kiruk hakta. 22 Tukma nar erkwaig,
tukamokeikei kam. Tukma kuvrig apis, kini morig tukramokeikei mier-pa ikin rhakak
ikin. 23 Tukma kimis narmams yame nimotirgimios rara, sotarig huvs kin nagkiarien e.”
24Kini Yesu rini-pan min tuk aris mima, “Nogkiarien e nakasorig, takasokeikei misarig
huvs. Narmamo yame mine kisarig kafak nagkiarien kini mhapah nisaripan-huvayen,
to khapah nharkun-huvayen. Marig narmama yama mine kisarig kafak nagkiarien kini
misari-pan huvs, tukhavah nirkunien min rhakts hakts. 25 Narmama yame mine kisari-
pan kafak nagkiarien, Kughen tukrivahsi-pan min nirkunien kimi aris. Marig narmama
yama mine kisorig nagkiarien e kini misor nar apnapig iran, Kughen tukrivahsi-ta
nirkunien kaskeh yame rikiris ramasik ma iris kharkun.”

Narmaruyen kape Kughen ramhakta atuk
26Kini Yesu rini-pan min tuk aris mima, “Narmaruyen kape Kughen romhen kin kweru
nai yame yermama ramsuv yerki nasimien. 27 Tukma yenpig, ramapir. Ma yeraan, in
ramariwak mamaven. Morig kweru nai in ramhakts atuk ama mamehuas. Marig kwan
a reinein ma rhawor e mamor moknekin. 28 Nimoptana ama ror kweru nai ramhakts,
mamor nimarin, kini mavus jihin, kini mamkus kin kwankwan. 29 Kini nipig tukma
kwankwan rimrus, kini yermama ai rivon mamrhi meinai neriaji nipig kafan.”

Narmaruyen kape Kughen ramehua ye nasaninien kafan
(Mat 13:31-32; Luk 13:18-19)

30 Kini Yesu rimo, “?Narmaruyen kape Kughen in romhen kin naha nhagin? 7?7
Jakni naha nhagin rimhen? 31 In romhen kin kwankwai nai kirik kamni kims mastad.
Kwankwai mastad rarkwaskwa rapita kwankwai nai mins fam. 32 Marig tukma rasaah, in
murs mamehus pik, mapita nai mina tiksin. Mamtikimkimin man yerpirig minas khaus
masor-pan nimairis ye ragragin.”

33 Nipig fam, Yesu ramavhag kimi narmama khapsaah kin nagkiarien ye nuhpikinien,
reriaji atuatuk nirkunien kaparis. 34In ramagkiar kimi narmamsa apnapig ye nuhpikinien
ama. Marig tukma In mine kafan narmama mins, ramhoprai-pan niprai nagkiarien kafan
kimi ario.

Yesu rimini-shu nimatag ehus ye tame tahik
(Mat 8:23-27; Luk 8:22-25)

35 Kini ye nipig a, mirh rinameiwaiyu, Yesu rini-pan tuk kafan narmama mins mima,
“Pah khaven apa nikar lugun pan.” 36 Kini kisapta ye narmamsa, misat-pan ye bot
yame Yesu ramkwata iran, mhavira. Kini bot mina tiksin kimnhakwasig min kin ari.
37 Mhavirs, mhavirs, nimatag ehus kirik raven kini tahik rehus pik, ipaks rakstanim kin
bot. 38 Marig Yesu ramapir mamasawa huva ye nakwai bot. Marig narmamo kafan mina
kimnhasig In, mhamo, “Yhajoun, !dmru! [Natuksamnim, marig 1k nakpsh norigien!”

39 Makneikin Yesu rhekimter mogkiar kimi nimatag mine tahik mims, “Rapahra.” Kini
ai nimatag rewaiyu, tahik reiwaiyu; mamarinu min.

40 Kini Yesu rini-pan tuk kafan narmame mins mims, “? Nakshawor mamhagin
moknekin? ?Nhatotoyen kapamis rirkak hans ua?”

41 Marig irio kwanhagin pik. Mamhani-pan tuk aris mina mhams, “?Naha e yermama?
INar apnapig ma nimatag mine tahik, marig kawor nakwan!”

5

Yesu rimnakota nanmin has ye yermama kirik
(Mat 8:28-34; Luk 8:26-39)
1 Kini ai, irie khaterhav-pen min ye nikar lugun a, kini mhavhiak mhaven ye
kwanmhaan kirik kape nomoe Gerasa. 23 Kimnhatarhav ye nakwai bot, kini yermama
kirik rars misi-pan min ikin kamnim narmams ikin, mamus mirahpikin Yesu. Kwan a

ramaras ikin kamnim narmams ikin. Nanmin has ramomir iran, keinein narkis-atarakin-
ien kin naraus ua jen. * Nipig ripsaah kisarkis atarakin nihun mine kwermin kin jen,

marig in ramakapir-pir. Nagheen rehus, narmamo kaseinein nharaptarakinien. > Tukma
yenpig us yeraan, ramamir apa ikin kamnim narmams ikin us apa ye tukwas kini
mamatapar apomh, kini mamorateih-arateih nipran kin kapier.

6 Nipig Yesu ramamir hana isok, yermamsa ai ram, kini raiyu atkin mus manimkur ye
nimrin. 7-8 Yesu rini-pan tukun mims, “!Nanmin has, ata!”

Kini nanmin has ai rokr-apomh mima, “/Eh! Yesu, Ji Kughen yame In yerpirig pik.
?Nakma takhawor yo e? Yakamaiyoh ik ye nhag Kughen ma takpsh norien namhayen
kimi yo.”

9 Kini Yesu raiyoh-pan kin nhagin. Marig rims, “Nhagik e, Nukwao Ehus, meinai
kimaws e khapsaah.” 10 Maknekin ramasak stgin Yesu m-ripsaah ma tukripsh nakota-
panien oris apa isok.

1 Kini ikin a, pukah mina khapsaah ikin. Kasaruk ye nihu tukwas a. 12 Kini nanmin
has mina ai kisasak mhani-pan tuk Yesu mhamea, “Takata-pan iromawas yerki pukeh mina
e.” 13Kini Yesu reighan kin aris kamhaven. Kisata ye yermamo ai, kini mhaven yerki
pukeh mina. Puksh mina ai khapsaah ipaka tuk tu taosen. Kisaiyu miseiwaiyu ye napatu,
mhavi-arhav misamnim ye tahik.

14 Narmama kape naviginien pukah mins kasarer aikin masam pukeh mina kasomnim,
kini kisaiyu mhavan apa imaris ikin mina, kini misavsao kin. Kini misavsao apnapig kin
yerkwanu mina ipake tuk aria. Kini narmamso ai khaven tukun misam. 15 Khaue misam
Yesu, misom yermamsa ai, nukwao ehus kape nanmin has rimnamemir iran kupen.
Misam ramkwata mivahsi-pan neipan. Kini nirkunien kafan ruahuvse. Narmama mina
ai kisam khagin. 16 Kini noma mina kimisom Yesu rimnakota nanmin has kisavsao kin
yermams yame nanmin has rimnamemir iran kupan, mine pukah. 17 Kini nams aikin
kisaiyoh-pan skai Yesu ma tukritarhav a imaris ikin.

18Kini ai Yesu ratpan ye bot. Yermamo yame nanmin has rimnamamir iran ramaiyoh-
pan In me iriu min. 1° Marig Yesu rimoni-ashu, mima, “Nikam. Takven apa imam
yerkwanu kimis kafam narmama mins, kini mavsao kin narimnar yame Kughen rimnor
kimik, meinai rikin rimneiwaiyu pik tuk ik.”

20Kini kwan ai ritarhav miven kwanmhan kirik nhagin e Dikapolis, kini mamavsao kin
norien yame Yesu rimnor iran. Kini narmamo fam kisarig, kisakur kin.

Yesu rimnor huva piraovin kirik yame rimiveh namhayen, mor huvs min piakasksh
kirik yame rimamha ramragh min
(Mat 9:18-26; Luk 8:40-56)

21 Kini Yesu rivoh bot maviafugin ye nikar lugun mivhiak. Mivhiak hans, narmama
khapsaah khaus misarer kurao kin. 22 Yamehus kirik kape nimshuak kape nams
Isrel, nhagin e Jaeras, rus mam Yesu, monimkur ye nimrin 23 kini masak atgin, mims,
“Yhajoun, piakaskah kafak nimhayen rineriaji. Yus-ru mershu-pan kwermim iran, pah
in rasanin.” 24Kini Yesu riven iriu min.

Kini narmama khapsaah kimnhakwasig kin ariu. Mamhasig-sig aris mina, misarkurao
ye Yesu. 25 Piraovin kirik aikin rimiveh namhayen kape piraovin. Rimiveh nimhayen ai
meriaji newk twelef, namhayen rapsh nirkakien. 26 Nipig mina fam, ramarig namhayen.
Kini rivan mam dokta mins, moriah fam kafan mane ye namhayen kafan. Marig
namhayen ripsh neiwaiyuyen; ramor pik. 27-28 Nipig rimnoarig navsaoyen kin Yesu,
kini rikin rasik ms, “To yakpirap neipon kafan, mipissanin.” Kini miven mikwasig
kin narmama yama mine kimnhakwasig kin Yesu, kini marao-psn mirap neipan kape
Yesu. 29 Nipig rimirap ama neipan kafan, masanin. In mirkun ma to ripsh min narigien
namhayen.

30 Maknekin, Yesu rorig yerkin, mirkun me nanmin kafan ror huve yermams kirik.
Kini rarharha maiyoh aris ma, “?Pa e rimirap Yo?”

31 Narmama kafan khani-pan tukun mhams, “!dmru! Kitaws khahum. ?Rhawor e
nakamaiyoh mo pa e rimirap 1k?”

32 Marig Yesu rarharha mamarhakin yermama yame rimirap In. 33 Maknekin, piraovin
ai rarig mirkun naha nhagin yame rimnor in, kini mus mam Yesu, manimkur ye nimrin.
Migin pawk, mini fam ye nafrakisien kafan. 34 Marig Yesu rini-pan tukun mo, “Piakaskah,
nhatatayen kafam rimnor ik naknasanin. Takamvan ye namarinuyen. Kafam namhayen
ruirkak.”

35 Yesu ramagkiar hanas, narmams tiksin khasi-pan apa imei Jaeras, yamehus kirik
kape nimahuak kape nama Isrel, mhatarhav-ps. Mhani-pan tuk Jaeras mhams, “Takpsh
norien narkutien kimi Yhajoun mikir miven. Kafam piakaskoh ruamho ta.”

36 Kini Yesu rimnarig nagkiarien a, mini-pan tuk Jaeras mo, “Takpah niginien. Hatata
amo irak.”

37Kini Yesu rini-shu narmams ma tukhapsh nhakwasigien kin. Kini mikir smo Pita,
mine Jemes, mine Jon, piau Jemes irisir min. 38 Khatorhav-ps imei yemehus a. Yesu
rom ma narmama khapsaah aikin. Kisasask mamhauvrig-uvrig pik. 3 Rauru-pen ima
mini-pan tuk aris ma, “?Rhawor nakamhauvrig-uvrig pik a? Piakaskah ripah nimhayen,
marig ramapir oama.” 40 Kisarig, kisarh iakei iran.

Moknekin Yesu rher-yerhav kin aris apa irus, mipah amo rim piakasksh a, mine nisini
mine kwara misir ai yame karhikwasig kin In. Khaven misam piakaskash a. 41 Kini Yesu
rivah kwermin mini-pan tukun ma, “Talita kum.” (Ye nagkiarien kaparis, nipran rims,
“Piakaskah, yakamni-pre tuk ik ma, ‘Hekimter’.”) 42 Maknekin, piakesksh a rhekimter
mariwak. (Kafan newk twelef ama.) Kimisam norien ai Yesu rimnor, kisakur pik kin.
43 Kini Yesu rini-pan tuk aria ma, “Takhapsh nisavsaoyen kin norien e kimi narmamea.
Kini havahsi-pan naviginien kirik kimin pah ran.”

6

Nama ime Yesu kimisapah In
(Mat 13:53-58, Luk 4:16-30)
1 Kini Yesu ritorhav min aikin, miven apa iman ikin. Narmams kafan mina
kimnhakwasig kin. 2 Sabat yame ramus, In rimnavhag kimi narmams apa nimshuak
kape noamo Isrel. Narmams khapsaah aikin. Kini kisarig kafan nagkiarien, kisakur pik

kin. Mamhani mhama, “Man, ?In ravah his nirkunien e? ?Ramhawor mivah nirkunien?
?Rhawor mor nimtatien mins e? 3Kitaws kwanharkun ta kwan e. In kwajikove amo kape
yermams yame ravhirakin narimnar kin nai. Nisini e Meri; kini naorahini minas e Jemes,
mine Josef, mine Judas mine Saemon. Kini kafan kaks mina kasara min e kitawa miria.”
Kini narmamo minos a kasamokin In.

4 Morig Yesu rini-pan tuk aris ma, “Tukma profet kirik kape Kughen, narmama
tukhasiai in. Kini marig, narmams iman ikin, mine kwanaraus kafan mins, iria pisin
oma khapah nhasiaiyen in.” 5In a kwenmhaan a, ripah nor-pikien nimtatien. Marig In

rarshu-pan kwermin ye narmama kwatiksin yames mine kamhambhs, kini mor huve aris.
6 Moarig Yesu rimnam ma narmins iman ikin kaparis nhatstayen rirkak, rakur.

Yesu rher-yerhav kin kafan narmamo twelef mo tukhatsrhav misavsao kin nar-
maruyen kape Kughen
(Mat 10:5-15; Luk 9:1-6)
Kini ai, Yesu roriwak mamarkurao yerkwanu mins aikin mamsvhag kimi narmamea.
7 Kini mokran kin narmams twelef kafan ma tukhaus, kini mivehsi-pan nehuayen kimi
aorio tuk nokotayen nanmin has ye narmama. 8 Kini mima, “Tukma nakamhaven ye
swatuk, mhapah nhavahyen nar kirik. Takhapsh nhavshyen bred, us nitip us mane.
Takhavsh amo kaskin. °Kini mhavahsi-pan sandel, merig takhapsh nhavshyen neipsn
kiraru kiraru.” 10 Mini-pan min tuk orio mima, “Nipig tukms nakhaven yerkwanu
kirik, misara ye nima kirik, nims a in a taksars ama ikin miseriaji mhatorhav ikin
mambhavan. 11 Marig tukms yerkwanu kirik ripah norkeikeiyen amis ma takhaven imaris
ikin, mhapah nisatarigien kin amis, takhatarhav imaris ikin, misarpita-arpita nimokrur
ye sandel kapamia. Norien e tukror nimtatien ma narmamo yerkwanu a kimisor nar kirik
rapoh namhenien.”
12 Kini ai iria khaterhav, mhaven, mhani-pan tuk narmams ma tuksarar ye narigien
kaparia tuk tovhags hah. 13 Kini masakota nanmin hah mina ye narmams khapsaah.

Kini masatag-pan nehe kwankwai olif* ye kapan kaps narmams khapsaah yama mine
kamhambhao, kini khahuva.

Herod rima ta ma Jon Baptaes rusmragh min
(Mat 14:1-2; Luk 9:7-9)
14 KXini navsaoyen kin Yesu ritorhav, kini king kape nar aikin, nhagin e Herod, rarig.
Narmama tiksin khamoe, “Ma Jon Baptaes a. Mo rimemragh min kini mamor pik

nimtatien.”
15 Marig narmama tiksin khama, “Nikam. Ma Elaeja.”

Kini marig tiksin khama, “Ma profet pisin kirik. Reomhen kin profet kupan kape
Kughen.”

16 Marig Herod rimnarig, mima, “Nikam. Ma Jon Baptaes e, yame yimnararu ta nipatak
nuan. Yakms rimimragh min.”

17 Herod rikin rimnasik maknekin meinai in apa kupan, rimirsahsi-pan Jon Baptaes ye
kalabus meinai piauni Filip rinamkir piraovin kirik, nhagin en Herodias; kini en, Herod
rikir-ta min. 18 Marig Jon rimini-pan tuk Herod ms, “Kamni-shu ma takpah nikir-tayen
piraovin kape piam.”t 19 Kini niemha rhai Herodias tukun, ma tukrhopni Jon, merig
rineinein 20 meinai Herod rimisiai Jon, mirkun ma in yermams atuatuk kape Kughen, kini
mamam vi vi in. Nipig Jon ramagkiar mukrekin kapan kaps Herod, kini Herod rorkeikei
ma tukrarig min.

21 Marig nipig kirik, Herodias rimiveh kwenmhaan tuk nhopniyen Jon. Herod rimnor
naviginien ehus kirik mamor nipig kafan yame rimnarha iran. Kini mokran kin gavman
kafan, mine namehus mina kape mobael, mine namehus mina tiksin apa Galili; khaua
ye naviginien kafan. 22 Kini piakaskah kape Herodias riven min aikin, mamor danis ye
nimriris. Nipig Herod mine in mina tiksin kimisam, rikiris ragien tukun.

Kini Herod rini-pan tuk piakasksh ai ma, “Tukma nakorkeikei naha nhagin, yakirkun
nivahsi-preyen kimik. 23 Yakamni kwasu agkop ma nar yame nakorkeikei mamaiyoh yo
kin, yakirkun nivahsi-preyen. Nar apnapig tukma rehus pawk, yakirkun nivahsi-preyen

kim ik.”
6:11: Luk 10:4-11 6:11: Wok 13:51 6:13: Olif in nai kirik kaman kwankwan. Kamarkwasis

min nehen kamor oel kin. 613 Jems:14  6:14: Mat 16:14; Mak 8:28; Luk 9:19-20 T 6:18: Kughen
ramni-ohu ma takpah nikirtayen piraovin kape piam ye Lev 18:16, mine ye 20:21. Kini
moarig tukmoe piam rimho, kafan kwajikove rirkak, takamokeikei mikir kafan piraovin.
(Dut 25:5-6).  6:19: Lev18:16

24Kini ai piakaskah ai ritarhav maiyoh nisini mims, “?Nisinik, jakaiyoh-pan kin naha
nhagin tuk rimik?”

Kini ai rini-pan tukun ma, “Takven maiyoh kin kapan kaps Jon Baptaes.”

25 Moknekin, piakaskah ai raiyu, mivon mem yermaru, kini mima, “Yakorkeikei ma
taktokun ama takrah kapaen kaps Jon Baptaes, mukrai-pan ye tikiplet, mirah mus kimi
yo pah yakem.”

26 Nagkiarien ai ror King Herod rarig rahas pik, meinai rimnor nagkiarien auten ye
nimri in mina tiksin. To ripah napahyen. 27 Ror pan, rher-pan kin mobael kirik ma
tukriven mikisaru nipatak nuai Jon, mirah kapan kapa mus. Kini mobael ai riven apa
kalabus, mikisaru ta nipstak nuai Jon, 26 marshu-pen kapan kapa ye tikiplet. Mivahsi-
pan kimi piakaskah ai, ma tukriveh miven kimi nisini. 2° Marig narmams kape Jon
Baptaes kimisorig navsaoyen kin, khaven mharah nipran, mhaven misarahu-pan ye
napaag kapier.

Yesu rimivah naviginien rikasksh, mor ripsaah, mamovigin narman faef taosen kin
(Mat 14:13-21; Luk 9:11-17; Jon 6:1-14)

30 Kini aposol mina kape Yesu khasi-pan min yerkwanu yama mine Yesu rimnher-
pan kin aris ikin, mamhaua misavsao-pan kin norien kapario mine navhagien kaporis
kimin. 3! Marig narmams khapsaah kimnhaus masem In, kini irie kafan narmams mina
kaparia nipig rirkak tuk naviginien. Kini rini-pan tuk kafan narmams mins ma, “Haus,
pah khaven apa ikin narmama kharkak ikin kini misapis.”

32 Kini ai Yesu mine kafan narmams mins khaven ye bot mhaterhav mhaven ikin
narmamsa kharkak ikin. 33 Marig narmama khapsaah kisam Yesu mine kafan narmama
mina kinamhavan, kini kharkun sris. Kini khaterhav imaris yerkwanu mina, misaiyu
okupan kin aris. 34 Marig Yesu rimivhiak mam narmams khapsaah aikin, kini rikin
rewaiyu tuk arie meinai iris kissmhen kin sipsip mina tiksin yame yermama rikak yame
ramarha huva tuk aris. Kini In ramavhag kimi aris mamni narimnar ripsaah.

35 Rinamenaiyu, narmama kape Yesu khaus misem In. Mhani-pan tukun mhama,
“Kwanmhan skwak eikin e, kini rinamenaiyu. 3¢ Takher rik rik kin narmams mins e,
pah khaven apa yerkwanu ipake mina mhavsh naris kirik naviginien.”

37 Marig In rini-pan tuk arie mima, “Rhuva ma kimia ama taksavigin aria.”

Marig iria khani-pan tukun mhams, “?Jakshawor? ?Nakms jaksoriah apnapig oma tu
handred taosen vatu¥ ye bred, mhawashsi-pan kimi aria?”

38 Marig raiyoh arie mims, “?Nakhaveah bred kuvhuun? Haven-ru misam.”

Khaven misam nipar bred kirkirip ams mine kamam kiraru.

39 Kini Yesu ruh rikiris mima, “Takhani-pan tuk narmame mina en khaven yerki
moanvhirik yame rhuvs, misskwats ye nimrin nimrin.” 40 Nimrin tiksin wan handred.
Kini nimrin tiksin fifti. 41 Kini ai Yesu rivoh bred a kirkirip mine kamam a kiraru, mivaag
hakta mini vi vi Kughen tukun, mhapu-hapu bred mine kamam, mipik-pan kimi kafan
narmama ma tukhapik misavigin narmama mins a kin. 42Kini iris kisavigin tupris rasiis
43 misapah niparpar bred mine kamam. Kini kafan narmams mina kimnhavai-pon ye
nitip twelef khakwar min. 44 Narmamso ai kimisavigin, narman ama, kissmhen kin faef
taosen.

Yesu rameriwak hakta ye nimar mar tahik
(Mat 14:22-33; Jon 6:15-21)

45 Moaknekin Yesu rini-pan tuk kafan narmamas ma tukhavah bot kaparis, misavisfugin
misakupan mamhavan apa ye nikar lugun, mhaven yerkwanu kirik, nhagin e Betsaeda.
Pah In ramamir, mher rik rik kin narmama psh kamhaven imaris mina. 46 Yesu raowia
kin aris, mapitan kin aris, mhakts miven ye takwar kirik mamshuak.

6:30:  Luk 10:17 634 Nam 2717; Mat 936 ¥ 6:37: Nakirkun min niniyen maknekin,
“INakorkeikei ma jaksoriah mane yame yermams kirik tukror wok tukun makus seven
ua?”  6:44: Mak8:1-9  6:46: Luk5:16

47 Rinapignap, bot ai ramamir hans apa ye tame lugun. Marig Yesu In ramamir pisin
apa fiak. 48 In mamem oris kasasus ye bot, misam rauten meinai nimatag ramuh aris.
Kisarig rahah misasuo ye bot ipake reraan, kini Yesu rariwak ye nimar mar tahik miven
paka tuk aria. Natukrapita aris, 49-50 marig irie kimisom ramariwak ye nimar mar tahik,
khamo ta yarmha. Kisatopar mhagin pik.

Marig Yesu rini-pan tuk aris mo, “Takhapsh nhaginien. Ma Yo ama e.” 5! Kini ratpan
ye bot, nimatag ror infamien. Kisam kisakur rikiris ragien. 52 Marig kaparia kapa riskai
hana. Kimisam pawk Yesu rimnavigin narmams khapsaah kin bred, mapah irakwak
ramswin, marig kimnhapsh nharkunien ms In pa.

Yesu rimnor huve narmams kimnhamhs apa Genesaret
(Mat 14:34-36)
53Kini iris kisaviefugin ye lugun ai mhavhiak ye kwonmhaan kirik nhagin e Genesaret.

Mhavi-tarakin kaparis bot aikin. 54 Kini mhavhiak, narmama min aikin kimisom Yesu
kini kharkun In. 5> Kini kisaiyu mhaven apa imaria mine mhapik narmams yama
mine kimnhamho ye nikaokao mhavan ikin pukaa Yesu ramven ikin. 56 Ikin mina fam
Yesu ramvan ikin, yerkwanu ehus, mine yerkwanu kwaskwah, narmama mins khapik
narmams mina kamhamhs, masarer aswasig kin ye swatuk pisiak. Kini misasak atgin
mo tukreighaan kin narmama kamhamhs psh kharap ama nipeihage neipan kafan. Kini
narmams mi-fam yamas mine kimnharap, kimisasanin.

7

Nambhajoun kape loa kape Moses kamhani hah Yesu
(Mat 15:1-20)

1 Namhajoun tiksin kape loa kape Moses iria Farisi mins khasi-pan Jerusalem mhaus
misofugin-pan tuk Yesu 2kini misom ma narmama tiksin kape Yesu kasavigin mamhavoh
namkimik kirik meinai khapsh nissravyen rari-pon natuakemien kape nama Isrel.
3 (Farisi mina, mine nama Isrel mina fam kamhakwasig kin narsyen kupen kaparia.
Tukma khapsh nissravyen rori-pan norien kaparis, to khapah nisaviginien. 4 Kini,
tukma khasi-pan apa maket, mhaus yerkwanu, kini mhapah nisaravyen, to khapsh min
nisaviginien. Kaparia natuakemien ripsaah ye nikarin kape naspir-tayen namkimik ye
pankin, mine sospen mine besin kaparia).*

5 Kini Farisi mina mine namhajoun kape loa kape Moses kinasaiyoh Yesu mhams, “?
Rhawor kafam narmama khapah nisari-panien kapstaws natuakemien yame kaha minas
kimnasavhag-pa kin kimi stawa? Kafam narmams mins kasavigin mhapsh nisaravyen
rori-pan natuakemien kapatawa.”

6Kini Yesu rini-pan tuk sria mims, “Eh. Kapamis niniyen rhuves, marig kapsmis norien
in rahas. In apa kupen, profet kirik kape Kughen, nhagin e Aesea, rimnafrakis ye nikarin
kapamia mirai mamni ma,

“ ‘Noma minos a kamhani apnapig ama nafrakisien irak ye nheria,
morig rikiris ramamir isok pik tuk Yo.
7 Kasshuak marig kasshuak takun ama.
Kini kaparis navhagien kamhani mhams nagkiarien e kape Kughen, marig ror ama
narigien kin kape yermama.”” (Aes 29:13)

8 Kini Yesu rini-pan tuk aris ma, “Kimis nakwasapsh loa yame Kughen rimivahsi-pre,
kini minamhakwasig ama kin norigien kape yermams.”

9 Kini mini-pan min tuk aris ma, “?Kimis nakhams nakharkun pik nar? !Morig
nakwasapoh loa kape Kughen minamhakwasig ama kin narayen kape kaha mina! 10 Som-
ru, Moses rimini kupan mima, ‘Takhasiai nisinmia mine rimimia.’(Eks 20:12; Dut 5:16) Kini
mimo, ‘Yermams yame ramni hah nisini ua rimni tukhopni.’ (Eks 21:17; Lev

6:49-50: Luk 24:37  6:51: Mak 4:39 7:4: Noma Isrel kisauji-pan min loa tiksin tuk loa kape
Moses. Kini ai mharai-pan ye nakwakwa kirik kima, Mishnah.

20:9) 11 Marig kimia nakhani-shu narmama ma tukhapsh nisasituyen ye mams mine tats
kaparis, mhama tukhani-pan tuk aris mhams, ‘Eh. Yakeinein nivehsi-preyen nar kirik
meinai yakvahsi-pan ta fam kimi Kughen, kini to yakpsh nivahsi-ta-minien mivahsi-pre
kimik.” 12 Nakasavhag kimi narmama maknekin misatapig kin nasituyen yame narmama
tuksor kimi nisinris mine rimria. 13 Ror pan narayen kapemis yame nakasavhag kin
kimi narmama ramor tokun nagkiarien kape Kughen. Kini masor narimnar khapsaah

ror moknekin.”
14Kini Yesu rokran kin narmams ma tukhaus min. Mini-pan tuk aris mo, “Taksatarig

huve, misarig mharkun. 15 Nar ramemir irus, tukma riven yerki yermams, to ripsh
norien romkimik ye nimri Kughen. Nar ramtarhav yerki yermama ramor namkimik ye
nimri Kughen. 16 Yermamo yame nimatergin rara, tukrarig huve nagkiarien e.”f

17 Kini Yesu rota min ye narmams ai, mivon ima. Kini narmams kafan kisaiyoh kin
niprai nuhpikinien yame in rimini. Kini rini-pan tuk aris mima, “?Rhawor? ?Kimis min
nakseinein? Takharkun ma narimnar yame kaman to rapsh norien yermama romkimik
ye nimri Kughen. 19 Narimnar yame ror maknakin to ripah nivenien yerkin. Miven ye
tipeus en mipitarhav hana min.” (Nagkiarien a kape Yesu rini huvs fam nsviginien mins
ye nimri Kughen).

20 Kini In mimo, “Morig narimnar yame ramsi-pan yerki yermams in en ramor
yermams ramamkimik ye nimri Kughen. 2! Meinai yerki yermamo, norigien hah
ripsaah, romhen kin nakrahyen kin piraovin, nhopniyen yermama, napir-psnien tuk
piakwenahin, nakrahyen, 22 naptigien kin nauts, norien has, nor-apnapigien nar,
neikuayen, niniyen nikar jir, nanipinien, nagkiar-ausitien, mine natawaoyen. 23 Norien
has mins a kamhasi-pan yerki yermama mor yermama ramamkimik ye nimri Kughen.”

Piraovin kirik yame pah nien ma kwanaraus kape Isrel ramni nafrakisien ye Yesu
(Mat 15:21-28)
24Kini Yesu ritarhav min aikin meiwaiyu arhav kwenmhaan ehus kirik, nhagin e Taea.
Maiyu apis-apis pawk, miven ima, marig narmams a kharkun ms In eikin e. 25-26 Kini
piraovin kirik, nanmin has rimnamir ye kafan piakaskah. Pian ai psah nien ms kwanaraus
kape Isrel. In rimnarha apa Fonisia, ye provins a Siria. Kini rimnarig navsaoyen kin Yesu,
kini rua, manimkur ye nimrin masak atgin ms tukrako ta nanmin has ye kafan piakaskah.
27 Marig Yesu rini-pan nuhpikinien kirik tukun mimas, “Poh kwajikove mina ama
tuksavigin tuprie resiis. Ripah natuatukien ma tukveh naviginien ne kwajikove
karakikin-pan kimi kuri mina.”¥
28 Marig piraovin ai rini-pan tukun mo, “Yemasur, nafrakis. Marig kuri mins kharkun
nisanien nimsimsi naviginien ne kwajikove mina yame ramasaah-pan ye napaag tebol.”$
29 Kini Yesu rini-pan min ma, “Nimnhorpin maknen nagkiarien, rhuva. Nanmin has
ruatarhav ta ye kafam piakaskoh. Rerig-pan imam yerkwanu.”
30 Piraovin ai rirerig-pan iman yerkwanu mem kafan piakaskah ramapir huvs ye
nikaokao. Nanmin has ruaterhav iran.

Yesu rimnor huva karu kirik, mor huve min ragkiar
31Kini ai, Yesu ritsrhav min provins a Taea, kini meiwaiyu-pa mapita provins a Saedon,
muo e Galili, miven kwanmhan ehus kirik nhagin e Dikapolis. 32 Kini kharah keru kirik
yame ripsh nagkiarien, mhaus kimin. Misaiyoh-pan Yesu ma tukrarshu-pen kwermin
ye yermams ai, pah rhuva.

T 7.16: Nagkiarien ye v. 16 rikok ye kopi akwas tiksin kape Niutestamen. Keinein ma Mak
rimirai ofrakis us nikam. ¥ 7:27: vesu ramogkiar kin kuri meinai noma Isrel irio khama
nama Fonisia mine nams Siria kissmhen kin kuri. Ror pan khama takasitu ye kwajikova
mina kape nar Isrel, mipah nasituyen ye kwajikove mina kape tano pisin.  § 7:28: piana
rimnagkiar kin nimsimsi naviginien ror nuhpikinien kin. Ma Yesu ramasitu ye narmina
Isrel, marig nipar nasituyen kafan in aikin. To rapsh nshipan-fam-ien kimi narmina
Isrel.

33 Kini Yesu rivoh yermamas ai, miraven isok tuk narmams, mivahsi-pan kwankwai
kwermin ye nimotorgi yermams ai, mojai kwankwai kwermin, kini mirap nerami
yermams ai. 34 Kini marha fakts ye neai, marig kafan narigien ripam, kini meihagh apir.
Kini mini-pan tuk yermama ai ma, “!Efatal” (Nipran rima, “!dkwag!”). 35 Moknekin,
nimoatargi yermama ai rokwag, kini neramin rihuatuk, magkiar huva.

36Kini Yesu rini-shu auten tuk narmama ma tukhapsh nisavsaoyen kin norien a. Mini-
ohu autan pawk, marig irie kisavsao kin mamharpin. 37Kini iris kisakur pik kin nimtatien
a, mamhani mhamas, “Man. Kwan a rapita. Rirkun nar afrakis. Ramor huvs karu mina
mine narmamo khapah nisagkiarien.”

8

Yesu rimnor nimtatien kirik, mamavigen narman fo taosen
(Mat 15:32-39)
1Ye nipig a, narmams khapsaah khaus min misam Yesu. Iris, naris naviginien rirkak.
Ror pan Yesu rini-pan tuk kafan narmama mina ma, 2 “Rikik reiwaiyu pik tuk narmama
mina e. Kitawa miris kasamir nipig kisisar, kini naris naviginien rirkak. 3 To yakher-pan
kin aris yerkwanu kamhavan, kirik romkarav ye swatuk, nimrin rapig, kini rimir, meinai
tiksin kimnhasi-pan isok.”
4 Kini narmams kafan mins khani-psn tukun mhams, “? Tukhaveh his naris
naviginien? lkin eikin e kwanmhan skwak.”
5Kini Yesu raiyoh aris mo, “?Marig bred kuvhuun en?”

Khameo, “Bred seven.”
6 Kini Yesu rini-pan tuk narmams ai ma, “Taksakwata.” Kini mivah nipar bred ai,

mini vi vi Kughen tukun, kini makapir-pir, mahi-pan kimi kafan narmams mo tuksavigin
narmamo kin aikin. Kini ai iris kisor. 7 Kwaji kemam tiksin min aikin. Yesu rini vi vi
Kughen tukun, mini ma tukhavahsi-pan min kimi narmams ai. & Kini kisavigen, tupris
rasiis fam. Misapah niparparin mhavai-pan ye kameiru ehus seven. ? Iris kimasavigan,

narman ama, ramhen kin fo taosen. Kini Yesu rher rik rik kin aria. 19 Kini ai iris kafan
narmama mina, mhavan ye bot, mhavan apa kwanmhan ehus kirik, nhagin e Dalmanuta.

Nambhajoun mins kape loa kape Moses khama tuksam nimtatien kirik
(Mat 16:1-4)

1 Kini ai, Farisi tiksin khaus masani-shu Yesu ma to rapsh norien nimtatien kirik ye
nimririo ye nasaninien kape Nanmin kape Kughen. 12Kini Yesu rikin rapou, meihagh
opir, mini-pan tuk arie ma, “?Rhawor e kimis narmams nakasars ye rao e, nakhama
taksam nimtatien kirik? Yakamni-pre ofrakis tuk amis ma taktakun ai, to nakhapsh
nisamien nimtatien kirik ror moknenkin.” 13Kini Yesu ropsh namhajoun mins a, matpen
min ye bot, maviafugin-pen ye nikar lugun.

Yesu rimnor kwirig kimi kafan narmams mins meinai kaparhia kapo riskai pik
(Mat 16:5-12)

14Kini ai Yesu mine kafan narmama mina khaven ye bot, misaru kin bred mhaveh ama
nipar bred kirikiana ama. 15 Kini Yesu rimnor kwirig kimi aris ye nuhpikinien mims,
“Takasarig amio tuk ‘yis’ kape Farisi mina, mine Herod.”*

16 Kini kinasaiyoh aris mina kin niprai nuhpikinien a, mhama, “?Tukma ror kwan e
rima kimnhapah nhavshyen bred ua?”

17 Marig Yesu ruirkun ta nerigien kaparis. Mini-pan tuk oris ma, “?Rhawor e
nakasam amis mina mo bred rikak? ?Nakshawor mhapsh nisam-huveyen? ?Mishawor
mhapoah nisarig-huvayen? Kapamia kaps riskai pik. 18 Nimrimis pawk ama eikin,
moarig nakhapah nisamien. Nimatargimia pawk ama eikin, marig nakhapsh nisarigien.

* P oe .o
8:9: Mak 6:35-44  8:12: Mat 12:39; Luk 11:29 8:15: “Yis” in nar kirik ror bred ramasiis. Yesu
ramni yis meinai nawhagien kape namhajoun kape loa kape Moses mine Herod riven
yerki narmameo, ror narigien kaparis ramasiis kin nahasien.  8:15: Luk12:1  8:17: Make:52

Tukma ror nakwasarukin fam narimnar yame kitaws kimisor. 19 Nipig yimiveh nipar
bred kirkirip, makapir-pir, mohi-pan kimi narman faef taosen kisan, marig kimisapsh
niparpar naviginien, ?nakhavai-pan ye nitip kuvhuun?”

Khamo, “Twelef.”

20 Kini rars maiyoh min aris mo, “Nipig yimivah nipar bred seven, mohi-pan kimi
narman fo taosen kisan, kini mhapsh niparperin, 7nakhavai-pen ye kameiru kuvhuun?”

Khamo, “Seven.”
21 Marig ama rini-pan tuk aris ms, “?Marig rhawor? ?Nakaseinein hana Yo?”

Yesu rimnor huva nimrin pis kirik rhuve min

22Kini ai khaus mhavhiak min yerkwanu kirik nhagin e Betsaeda. Kini narmama tiksin
kharah nimrin pis kirik mhaus kimi Yesu ma tukrarshu-psn kwermin iran. 23 Kini Yesu
riwoh kwermi yermama ai mikir miravan isok tuk yerkwanu. Kini ai, rajai nimrin, kini
marahu-pan kwermin iran, mims, “?Nakarha mamem nar us nikam?”

24 Maknekin, yermams ai rom nar. Kini mima, “Nafrah, yakamam narmama kaseriwak.
Marig kisom namhen ama irie nai mina.”

25Kini Yesu rara marahu-pan kwermin ye nimrin, kini ai yermameo ai rarha huve. Kini
nimrin romtir, mam huva nar. 26Kini Yesu rher-pan kin mamni mims, “Takven apa imam
ikin, marig takpah nivenien yerkwanu e nimasi-pan ikin.”

Pita in ramniarhav ma Yesu In Kristo
(Mat 16:13-20; Luk 9:18-21)
27Kini ai Yesu mine kafan narmams khatarhav min mhaven yerkwanu mins ipaks tuk
kwanmhan ehus kirik nhagin e Sisaria Filipae. Kisoriwok mamhavan ye swatuk, Yesu
ramaiyoh aria mo, “?Marig narmams kamhani ms Yo e pa?”
28 Kini khani-pan tukun mhama, “Tiksin khama 1k e Jon Baptaes; tiksin khamo Ik e
Elaeja tu; kini tiksin khamas Ik e profet kupan kirik kape Kughen.”
29 Kini In raiyoh aris ma, “?Marig kimis nakamhani ma Yo e pa?”
Morig ama Pita rima, “lk e Kristo.”*t
30Kini ai Yesu rini-shu autan pan tuk aris ms tukhapsh nhani-psnien tuk narmams.

Yesu rimnakupan mirkun, mini-arhav ma tukrimhs, kini mimragh min
(Mat 16:21-23; Luk 9:22)
31Kini Yesu ririkakun mamoevhag kimi kafan narmama mina mims, “Yo, Ji Yermama,
jakerig namhayen ye narimnar khapsaah. Namehua kape nama mina Isrel, mine jif pris
mina, mine namhajoun kape loa kape Moses, tuksamakin Yo mhani ma Yo jakmha. Marig
nipig kisisar tukrus miven, kini Yo jakimragh min.” 32 Rini-arhav-pan huvs tuk aris,
moknekin Pita rikir In, mwapta iraris, kini mamnishu-pen nagkiarien yame Yesu rimini.
33 Marig Yesu rarar, mam kafan narmame mina, mini-pan skai tuk Pita mima, “!Setan!
IAp ikin e! Narigien kafam ripsh namhenien kin narigien kape Kughen. Norigien ama
kape yermama.”

Yermama kape Yesu tukrata ye narimnar yame in atuk rorkeikei
(Mat 16:24-28; Luk 9:23-27)
34 Yesu rokran kin narmama mifam aikin a, mine narmams kafan, khaus kini rini-
pan tuk aris mims, “Tukma yermams rims tukrikwasig kin Yo, tukramakeikei mata ye

narigien kafan, kini tukmas rarig pawk namhayen romhen kin namhayen ye nimhayen
ye nai kamarkwao kin, marig tukrikwasig kin Yo. 35 Yermams yame ramgin tuk kafan
nimraghien, tukramokeikei mimha. Marig yermama yame tukhopni tuk nikwasigien kin
Yo, tukrara ye nimraghien rerin. 3¢ Tukma yermamao kirik kafan nauts rehus pik ye tokrei
tans e, marig in ramarakikin kafan nimraghien tukun, nanmin tukrerwei. 37 Marig nar
kirik rirkak min tuk nivehyen nimri nimraghien kafan. 38 Narmams yame kasars ye rao

%k . ”

e kwasapah Kughen masor pik tavhage has. Tukma nakauris kin nini-srhavyen nhagik
mine nagkiarien kafak ye nimri mirh, Yo min jakauris kin nini-srhavyen nhagim nipig
Yo, Ji Yermama, jakrerig-pa min kimawas agelo rhaks minos ye neihuayen kape Rimik.”

1Kini Yesu rini-pan min, “Yakamni-pre afrakis tuk amis ma narmama tiksin kasara
ikin e to khapah nhamhayen miseriaji nipig narmama tuksam Kughen raveh nehusyen
tuk narmaruyen ye narmama.”

Kughen ramhajoun ma Yesu in Tini, nimrin rukreikin mus mor pisin
(Mat 17:1-9; Luk 9:28-36)

2 Nipig sikis rus miven, Yesu rikir Pita, Jemes mine Jon mishakts fiak ye tukwas apomh
kirik. Irisir pisin ama kimirhkwasig kin. Khararer mhram mo niprai Yesu rukrekin mus
mor pisin. 3Neipan kafan rhawan pik. Kini to yermama kirik ye tokrei tans e ripsh norien
neipan kirik rhawan masis maknakin. 4Kini yermams misir ai kafan kirham yemasur

kupan mir kape Kughen kiraru, Elaeja mine Moses, kratarhav-ps min, mawagkiar irisir
Yesu.
5 Kini Pita rini-pan tuk Yesu ma, “Yhajoun, rhuve moe kimasir jakrhars amo ikin e.

Pah yakrharkwopak nima kisisar: Kafam kirik, kape Moses kirik, kini kape Elaeja kirik.”
6 (Khrigin, kini Pita rimnagkiar apnapig ama).

7 Maknekin napus kirik reiwaiyu, muvrig apis aria. Kisarig nagkiarien kirik risi-pan
ye napus mima, “In e Narik keikei yakorkeikei pik. ITaksatarig kin In!”

8 Maknekin, krharhaha, mrhipsh min nirhamien ariu. Yesu pisin ama ramarer.

9 Kini khasi-fakts ye tukwas, Yesu rimini-shu sutan pan tuk arisir mimas, “Takrhipsh
nirhavsaoyen kin mirheriaji Yo, Ji Yermamso, jakimragh min ye nimhayen kafak.” 10 Kini
irisir kimirhivah tim tim nagkiarien kape Yesu, marig irisir atuk amo kirhaiyoh orisir
mina mirhims, “?Nagkiarien e ramni, tukrimha mimragh min, nipran ramni naha?”

11 Kini kinirhaiyoh Yesu mirhima, “?Rhawor namhajoun kape loa kape Moses khama

Elaeja tukramakeikei mua makupan kin Kristo?” (Mal 3:1)*

12Kini Yesu rima, “Nofrakis. Elaeja rimnakupan mus tuk natu-huvayen narimnar fam.
?Marig rhawor Nokwakwa kape Kughen rims ‘Narmams tuksamakin Ji Yermamsa kini
tukrarig namhayen ye narimnar ripsaah?’ T 13 Marig yakamni-pre tuk amis mo Elaeja
ruaus ta. Kini narmams kasari-pan narigien kaparis misor ahas pen tukun, remhen kin
yame Nakwoakwa kape Kughen rimini.”

Yesu rimnokota nanmin has ye pikwarien kirik
(Mat 17:14-21; Luk 9:37-43)

14 Trisir krhue irie narmams mins kape Yesu, misam min narmams khapsaah.
Namhajoun kape loa kape Moses, mine narmams kape Yesu kasotgoh kimi arie mina.
15 Maknekin misam Yesu, kisakur, kini misaiyu mhaven tukun misatarum-pan iran.

16Kini Yesu raiyoh kafan narmama mima, “?Nakasotgoh kimi nams mins e tuk naha?”

17 Kini morig yermams kirik rus mini-pen tukun mo, “Yhajoun, yo yimirah kafak
pikwarien mus ma jakem Ik, meinai nanmin has ramemir iran, mamor in reinein
nagkiarien. 18 Tukma nanmin has rarer-pan pik iran, kini mamasus kin, ramimir-pan
ye nimoptana. Nehe nakwan ramtarhav, mamoh kwarus, kini nipran rikimkim pik. Kini
yakaiyoh-pan kafam narmama ma tuksako-ta nanmin has, moarig kaseinein.”

19Kini Yesu rini-pan tuk aris mo, “!Kasi! Kimis yams mine naksaras e towei, nhatatayen
kapamia rirkok. ?Kitawam kimia tuksars miseriaji naha nipig nakpishatats irak? Harsh
pikwarien en mhausa.”

k .

20Kini kharah mhaus kimin. Nipig nanmin has rimnam Yesu, makneikin ror pikwarien
a ratamnimin, mamasok-asok ye nimoptana. Kini nehe nakwan ramtarhav rhawan.
21 Kini Yesu raiyoh-pan rim pikwarien mo, “? Rimnor moknekin m-kivhuun ai

taktakun?”
Kini rini-pan tukun mo, “Rimnamarkaskah mirikakun. 22 Nipig ripsaah nanmin has

ramasua-pan kin ye nap us ye nu, mamarkut ma tukrimha. Tukma nakirkun nasituyen,
rikim reiwaiyu tuk amaws, kini masitu.”

23 Kini Yesu rini-pan tukun ma, “?Nakhawor mamaiyoh ma yakirkun nasituyen ua?
Yakirkun norien narimnar fam kimi narmams yams mine kashatats irak.”

24 Maknekin, rim pikwarien ai rok-rapomh mini ms, “Yakamhatats, marig kafak
nhatatayen rarkaskah. ITakor yo ma jakhatats pik min iram!”

25Kini Yesu ram ma narmama kamhaua ipake tukun, kini ragkiar pan skai kimi nanmin
has mima, “Ik nanmin hah. Nimatorgim roru. Nakeinein nagkiarien. Yakamni-pre tuk
ik ma takata ye pikwarien e, mipah min nuayen tukun.”

26 Maknekin nanmin ai rok-rapomh mor niprai pikwarien ai rotomnimin kini moata
iran. Kini iris kisam niprai pikwarien ai mamhani mhams, “Ruamha agksp.” 27 Marig

Yesu rivoh kwermin, mivi hakta, kini rhekimter.
28 Kini Yesu rauru-pan min ima, iria pisin ams kafan narmama minas kinh kisaiyoh In

mhama, “?Kimaws yakshawor miseinein nakotayen nanmin has a?”
29 Kini Yesu rima, “Nanmin has yama mine kisor maknekin, nshuakien pisin ama

rirkun nakotayen aria.”¥

Yesu rimini-arhav min ma tukrimha
(Mat 17:22-23; Luk 9:43-45)

30 Kini khatsrhav-psn min aikin mamhaven misapita yerkwanu mins e Galili.
Marig Yesu ripsh norkeikeiyen mas narmams tukharkun kwenmhaan yame In ramara
ikin, 31 meinai In ramawhag kimi kafan narmams mins mamni ms, “Yermams kirik
tikreighan-pan kin Yo, Ji Yermamso, ye kwermi tikmir minos kafak. Moarig tukshopni pawk
Yo, tukreriaji nipig kisisar, Kughen tukror min Yo yakimragh.” 32 Marig narmams mina
kafan khapah nharkunien niprai nagkiarien a. Mhagin min kin naiyohyen kin nipran.

?Pa e in yermama yame in rehus rapita?
(Mat 18:1-5; Luk 9:46-43)

33 Kini khaterhav-ps min ye yerkwanu kirik, nhagin a Kapaneam, mhaven ye nakwai
nimoa. Kini Yesu rimnaiyoh kafan narmams mims, “?Naksariwak ye swatuk, masotgoh
kimi amis mina tuk naha?” 34 Kini irie khapsh nhaniyen nar kirik tukun meinai
kimnamhaus ye swatuk masotgoh mo irie pa nhagin in rehuo rapita aris mina tiksin.

35 Kini Yesu ritei-ohu makwato mokran kin kafan narmama twelef khaua, kini mini-
pan tuk aris ma, “Tukma kimis kirik rims tukreihus mapita narmams, kafan narigien

tukramokeikei meiwaiyu agkap. Kini mamor atus kin amos kape narmams.”

36Kini riroh kwajikova kirik moarip in ye kwerkwan iraria. Mirah-si hakta, mini-pan tuk
aria mima, 37 “Yermams yame ravah nhagik, mamasitu kin ye kwajikova kirik romhen kin
yame, nasituyen e in e tukror min kimi Yo. Kini psh nien me ramasitu sms irak, moarig
ramor min kimi Yermams yame rimnher-pa kin Yo.”

Yermama yame ripah nini-hahyen stawas, kitaws kirik en
(Mat 19:6-9; Luk 9:49-50, 17:1-2)
38 Kini Jon rini-pan tuk Yesu ma, “Yhajoun. Yermamo kirik e yakasom rawah nhagim
mamokota nanmin has kin ye narmama. Kini yakhani-shu meinai ripsh nien mo kitawa

kirik.”

39 Marig Yesu rini-pan tukun mo, “Takhapsah nhani-shuyen. Yermams yame rawah
nhagik mamor nimtstien kin, to ripsh narar-minien mini has nhagik. 40 Yermamo yame
ripah nini-hasien ataws, in kitaws kirik. 41 Nafrakis, yermams yame ravah nu ye pankin,
mivahsi-pre kimi amia meinai kafak e kimis, kini Yo e Kristo, kini kwan en, tukrivah
ofrakis narokien iran.”

42 Kini Yesu rini min moa, “ Marig tukma yermams kirik ravi-pan kwajikove kirik
yame rhatats irak, ma tukror tavhags has, kini yermams a, Kughen tukror narpinien
ehus kimin. Kini narpinien a tukriskai rapita yame kiruk-pan kapier kirik ye nipatok
nuan, karkwarhao kin apa ye tame tahik ma tukromnim. 43 Kini tukma kwermim ramor
nakamor tavhags hah, rhuve ma taksraru ta. Rhuva pik ma takpsh kwermim kirikiana
mamragh kin kape rerin. Yame rhuvas pik rapita yame takven ye nap ehus kin kwermim
kwis mir, yame nap to rapsh nipisien. 44 In aikin, sirat mins to khapsh nhamhayen,
kini nap min to rapah nipisien.8 45 Kini tukma nihum ramor nakamor tavhags hah,
rhuve ma takeraru ta. Rhuva pik ma takpsh nihum kirikians, mamragh kin kape rerin.
Rapita yame takvan ye nap ehus kin nihum kwis mir. 46 In aikin, sirat mina to khapsh
nhamhayen, kini nap min to rapsh nipisien.” 47 Kini tukms nimrim ramor nakamor
tavhage hah, rhuve mo takikum ierig ta. Rhuve pik ma takpsh nimrim kirikians miven
kin apa ye rao ye neai. Rapita yame takven ye nap ehus kin nimrim kwis mir. 48 In aikin
“ ‘Sirat mina to khapsh nhamhayen,

Kini nap min to rapah nipisien.’ (Aes 66:24)

49“Nap tukrasaah-asaah pan ye narmama fam romhen kin yame kamavistag-pan nigar

ye naviginien. %0 Nigar in nar huve kirik. Kini marig tukma nigar rahiu pik, ?tukhawor
kor rhekin min? Pah narayen kapamis tukrheikan, kini takasars ye namarinuyen.”

10

?Rhuve ma yerman mine piraovin tukwapah ariu mins ua?
(Mat 19:1-12; Luk 16:18)

1Kini Yesu rara mitarhav min aikin miven provins e Judia, miven mamamir apa nikar
nu kirik nhagin e Jodan. Kini narmams khapsaah kimnhaus min masem In. Kini In
ramavhag kimi aris, romhen kin yame In ramor rerin.

ZKini Farisi tiksin khaus masaiyoh Yesu kin naiyohyen suten kirik ms tuksam-ru ma
tukrini nagkiarien kirik rapsh namhenien. Mhani-pan tukun mhams, “?Rhawor tukma
yerman rapah kafan piraovin? ?Ramakapir loa us nikam?”

3 Kini Yesu raiyoh-pen aria mima, “?Naha e loa Moses rimivahsi-pre kimi amia
moakupan?”

4Kini iris khama, “Moses rimneighan kin ma yerman rirkun niraiyen nokwakwa tuk
napahyen kafan piraovin miveahsi-pan kimin, kini mapah in.”*

5Kini Yesu rini-pan tuk aris mima, “Moses rimirai loa en meinai kapamia kapas riskai
pik. © Marig kupen, nipig Kughen rimnarahu nimoptans, ‘In mor min yerman mine

piraovin.’ (Jen 1:27) 7 Ror maknakin ma
yerman tukrata ye rimni mine nisini, kini iriu piraovin mwars kirikiana. 8 ‘Tukwara ma
niprairiu kirikiana.’ (Jen 2:24) Kini iriu kwis tukwars kirikiana. ® Meinai Kughen

rimaviafugin moknakin ariu, yermams to ripsh nakapirien narayen kapariu.”

10Kini ai, Yesu mine kafan narmamo kharerig-pas yerkwanu, kini iris kisaiyoh-pan min
kin. 11 Kini In rini-pan min tuk aris mima, “Yerman yame rapah kafan piraovin mamven
mamarkurak-pen min ye piraovin pisin, ramor tavhage hah ye kafan hanas piraovin.

12Kini piraovin yame rapah kafan yerman, kini mivan mamarkurak-pan min ye yerman
pisin, in min ramor tavhags has ye kafan hans yerman.”

Yesu rivohsi-pan nihuvayen kimi kwajikove mina
(Mat 19:13-15; Luk 18:15-17)

13 Kini narmama tiksin khapik kaparis kwajikove mins, mhaus missm Yesu, ma In
tukrarahu-pan kwermin iraris, mivehsi-pan nihuvayen kimi aris. Marig narmams mina
kape Yesu kimnhani-ahu aria. ¥ Kini Yesu rom, niemhaa rhai In, kini magkiar skai psn
kimi aris mima, “Takhapah nhani-shuyen kwajikove mina. Sata iraris pah khaus tuk Yo.
Meinai Kughen tukramarmaru ye narmama yama mine kissmhen kin kwajikove mins en.
15 Yakamni-pre afrakis tuk amis ma yermama yame rikin ripsh nagienien tuk nivehyen
kafan narigien rewaiyu ramhen kin kwajikovs, to rapsh nivenien ye Rao ye Neai.” 16Kini
In mipik kwajikove mina kini marahu-pan kwermin iraris, kini mivehsi-pan nihuvayen
kimi ari.

Yermamsa kirik kafan nauts rehus, morig rorkeikei ma tukrars ye nimraghien rerin
(Mat 19:16-30; Luk 18:18-30)

17Kini Yesu rara, mapitan kin aria, kini yermama kirik raiyu mus mam. Kini menimkur
ye nimrin. Mini-pan tukun mims, “Yhajoun huvs. ?Nakms jakamakeikei mor naha mine
yakamara rerin?”

18 Kini Yesu rima, “? Nakhawor mamni ma Yo yakhuve? Yermamo kirik rapsh
nihuvayen. Kughen amos In rhuve. 19 1k nakwirkun ta loa yame Moses rimini mo,
‘Takpah nhopniyen yermama. Kini mipah napir-panien tuk piraovin pisin. Kini mipah
nakrahyen. Kini mipah nini-apnapigien nar meikus kin ye yermams kirik. Kini mipah
neikuayen kin nokrahyen. Tuk nipig mina fam takamsiai rimim mine nisinim.’” "t

20 Kini kwan ai rini-pan tukun mims, “Yhajoun. Loa mina en, yakamari-pan fam ye
noakaskshyen kafak, mus meriaji-pa.”

21 Kini Yesu ram tim tim kwan ai, kini morkeikei pik. Mini-pan tukun mimas, “Nar
kirikiana ama ik nakpsh nor-hanayen. Takven, mavrai rik rik kafam narimnar, miveh
mane iran, kini mivehsi-pan kimi yaven has mina. Kini kafam narimnar tukripsaah apa
ye rao ye neai. Kini ik muas, mikwasig kin Yo.”

22 Nipig kwan ai rimnarig nagkiarien yame Yesu rimini, rikin rapou, meinai kafan
nauta ripsaah. Rarar map ta ye Yesu.

23 Kini Yesu rarha-pan mam kafan narmamas kini mini-pan tuk aris mima, “!Man!
Riskai pik tuk narmames yamas mine kapario nauts rehus tuk nivenien psh Kughen

rarmaru iraria.”
24 Xini kafan narmamsa kisakur kin nagkiarien ai. Kini in rars mini-psn min tuk

oria mima, “Kwajikova kafak mins, rauten pik tuk yermams tuk nivenien pah Kughen
rarmaru iran.¥ 25 ?Nakasorig ma narmiragh ehus kirik, kamni kima kamel, to rauru-pan
ye kwaruwei nidil us? Nikam, rauten pik. Remhen ama min kin yermama yame kafan
nauta rehus, rautan pik tukun tuk natayen aikin a psh Kughen ramarmaru iran.”

26 Kini narmama kafan mins kisakur, minssaiyoh aris mina, mhams, “!Eh! ?Maorig
tukma ror moknekin, kitaws pa in tukramars ye nimraghien rerin?”

27 Marig Yesu rom tim tim aris mini-pan tuk ario ma, “Nar e, to yermama ripah norien.
Kughen pisin ama In rirkun norien. Meinai In rirkun norien narimnar fam.”

28 Kini Pita rhekimter maiyoh min mims, “?Marig rhawor iromawa? Yimoasopah fam
kapamawa narimnar, mhaus, mhakwasig kin 1k.”

29 Kini Yesu rini-pan tukun ms, “Yermama yame in ravah skupan Yo, kini mamata ye
kafan narimnar ramhen kin nims, us piauni, us kafan kaks, us rimni mine nisini, us
kafan kwajikova, us nasimien kafan tuk nini-arhavyen Nagkiarien Huva kape Kughen,

30 narimnar a to khapah nharkek-min-ien tukun. Yermamso ai, tukrivsh tain ye tokrei
tana e romhen kin wan handred, ramhen kin nims, mine piauni, mine nisini, mine
kafan kaks, mine kafan kwajikovas, mine nasimien kafan (marig tukhauh min in). Kini
ye narayen vi kafan, tukrars ye nimraghien rerin. 31 Marig, narmama mina e kasakupan
tukpihamakwasig, kini yama mine kamhakwasig tukpihaus mipisskupan.”

Yesu rimini-arhav min ma tukrimhs kini mamragh min
(Mat 20:17-19; Luk 18:31-34)
32Kini Yesu mine kafan narmama kishakte mhavan Jerusalem. Yesu rikir ario mhavan.

Kini kafan narmama kisakur pik. Kini narmama apnapig tiksin yams mine kimnhakwasig
kin aris, kimnhagin min. Kini Yesu rokran kin kafan narmams twelef ma tukhaus
kirikiana. Kini mini-erhav narimnar yame tukritsrhav-psn tukun. 33 Kini mini-pan
mimy, “Taksarig-ru. Taktokun ai kamhaven Jerusalem. Kini ikin aikin a, narmama tiksin
tuksarshu-pan Yo, Ji Yermams, ye kwermi Jif Pris mine namhajoun kape loa kape Moses.
Kini iria tukhauh Yo ma tukshopni Yo. Miseighan-pan kin Yo kimi narmams mina e pah
nien ma nama Isrel, 34 pah tuksarh iakei irak, kini misarig-avhin apas Yo, misarkis-arkis
Yo, kini mishopni Yo. Kini morig jakamragh min ye nipig yame ror kisisar kin.”

Jemes mine Jon kwaiyoh kin nar kirik tuk Yesu
(Mat 20:20-23)

35Kini ai, Jemes mine Jon, kwajikova mir kape Sebedi, kiraus mwam Yesu, mirani-pan
tukun mirams, “Yhajoun, yakworkeikei nar kirik ma takor kimi amru.”

36 Kini Yesu raiyoh mo, “?Nakworkeikei naha?”

37 Kini krama, “Yakworkeikei ma kimru kirik tukrakwata ye nikarim matuk, kini kirik
tukrokwata ye mawor, nipig Ik takveh nehusyen kape narmaruyen.”

38 Morig Yesu rini-pan tuk ariu ms, “Kimiru nakawaiyoh-pa kin nar kirik yame
nakweinein. ?Kimiru nakrams nakwamhen mo takwarig min namhayen ye nipraimiru
romhen kin yame Yo jakarig ua? ?Us nakrama kimiru nakwamhen mas takwars ye nipig
autan ramhen kin yame Yo jakara iran?”*$

39Kini iriu kramo, “Tha. Kimru yakwemhen.”

Kini Yesu rini-pan mo, “Nafrakis. Kimiru nakrarkun niwarigien namhayen ramhen
kin yame Yo jakorig. Kini kimiru nakrarkun min narsyen ye nipig suton romhen kin
yame Yo jakaros iran. 40 Moarig nar yame nakwaiyoh kin, ma kirik tukrokwats ye nikarik
matuk, kini kirik ye mawor, Yo yakeinein nivshsi-preyen. Marig Kughen rimivahsi-pan
kwanmhan mir e kimi narmams yama mine In rimini-ta mims iris tuksokwatas ikin.”

41 Nipig narmams mina tiksin kape Yesu, iris ten, kisorig navsaoyen kin nar yame
Jemes mine Jon kwaiyoh kin, niemhaa rhai aris tukun. 42Kini Yesu rokran kin aris ma
tukhaus misam. Mini-pan tuk arie me, “Kimis nakwanharkun ta norien kape noamehus
yama mine pah nien ma namo Isrel. Iris kasor autan pik tuk kaparie narmams mina.
Kini kaperia namehua mins kasavistarakin-shu pik arie mhams tukamhakwasig ama
kin aris. 43 Marig ripah natuatukien ms kimis taksor moknakin. Tukmo kimis kirik
rorkeikei ma tukriveh nehuayen rapita amis mina tiksin, narigien kafan tukreiwaiyu
mua ma in yor atus kin kirik kapamia. 44 Kini tukma kimis kirik rorkeikei ma tukramkir
omis mamakupan, in min tukrus ramhen kin yasitu kapemis fam 45> meinai Yo min,
Ji Yermamao, pah nien ma yimaus me narmams tuksor atus kin kafak. Marig yimaus
ma jakor atus kin kaparis, kini moriah kafak nimraghien marpin nimraghien kin kape

*
narmama fam.”

10:31: Mat 20:16; Luk 13:30 10:34: Mak 8:31; 9:31 * 1038 Mak 1436, Luk 12:50 3 10:38: Yew. 38, Yesu
rimnagkiar kin nuhpikinien moakneikin, “?Nakrarkun niranim-pan-ien ye pankin yame
jaknim-pan ikin us? ?Us nakrarkun nirawshyen baptaes yame Yo jakpiwah ua?” Marig
Translesen Komiti rimnari-pan yame Bislama Baebol ramni mhoprai nuhpikinien mirai
omo nipran. 10:39: Wok 12:2; Rev 1:9 10:42: Luk 22:25-26 10:43: Mat 23:11; Mak 9:35 * 10:45:
Mak 10:45 in romhen kin nuknei narigien kape nakwoakwa e yame Mak rimirai.

Yesu rimnor huvea nimri Batimeas
(Mat 20:29-34; Luk 18:35-43)

46 Kini Yesu mine kafan narmamo khaus yerkwanu kirik nhagin e Jeriko. Misaro,
mhatarhav min, narmama khapsaah kimnhakwasig kin. Kini nimrin pis kirik ramkwata
ye nikar swatuk. Nhagin e Batimeas. (In kwajikovs kape Timeas). Nipig fam in ramawa-
pan kin mane tuk narmamo. 47 Kini nipig in rimnarig ma Yesu, yema Nasaret, ramus,
ramokran kin mamni mo, “!Yesu! !Kwonaraus kape King Deved! Yakorkeikei mo rikim
tukreihua tuk yo.”

48 Kini narmamo khapsaah kisagkiar-pan skai kimin, mhama, “/Ah! Pim.”

Marig in ramrirpin ams ye nokranien. Mamni ma, “!Kwanaraus kape King Deved!
Yakorkeikei ma rikim tukreihus tuk yo.”

49Kini Yesu rarar, mini-pan tuk arie mima, “Hani-pan tukun mo rus.”

Kini iria khavan misokran kin nimrin pis ai, mhamas, “Eh. Agien. Yuven. Ramokran
kin ik.”

50Kini nimrin pis a rarar moknekin mapakiak-ta kin kafan kot, kini miven mam Yesu.

51Kini Yesu rini-pan tukun ms, “?Nakma jakor naha nhagin kimik?”

Kini rini-pan tukun mo, “Yhajoun. Yakorkeikei ma nimrik tukrarha, pah yakem nar.”

52Kini Yesu rini-pan tukun mo, “Rhuve ama. Takamven. Nhatatayen kafam rimnor ik

nakwahuve min.”
Moknekin nimrin rarha. Kini rom nar. Kini ai in mikwasig kin Yesu.

11

Yesu rimavan Jerusalem mor apu mo in king
(Mat 21:1-11; Luk 19:28-40; Jon 12:12-19)

1 Kinamhavan paka tuk Jerusalem, mhatsrhav-pan yerkwanu mir kiraru, nhagriu e
Betfas mine Betani, ipaks tuk tukwas kirik nhagin e Olif. Kini Yesu rher-pan kin yermama
kiraru kafan, mims 2 “Takraven yerkwanu a nakaravaag-pen ikin. Mwam kwaji dongki
kirik kipsh nasus-hanayen iran, kimirkwaji. Nakrarsin, mwasig miraus. 3 Kini tukma
yermamsa kirik raiyoh-pre amiru mims, ‘?Nakwhawor mawor maknekin?’ Nakrani-pan
tukun mirams, ‘Yermaru rima tukrasus ye dongki e. Psh nien ma tuk tu, rarpin-pre
min.””

4Kini ai, kiravon mwam kwaji dongki ai ramarer ye nikar swatuk. Kimirkwaji ipake
tuk kwarus ye nimo kirik. Kini kirarsin, 5 narmams tiksin kasarer aikin minasaiyoh
ariu mhams, “Eh. Kwars mir. ?Nakwhawor marirsin dongki e?” ©Kini iriu kroni-pan
nagkiarien yame Yesu ruini-pan ta tuk ariu. Kini nama mina ai kiseighan kin. 7 Kirarah
dongki ai miraus mwam Yesu. Miravahsi-ta kot kapariu mawspeina-psn ye nimetai
dongki. Kini Yesu rasus iran.* 8 Narmama khapsaah kisatu kot kaparis mimhahuva-
pan kin kimi swatuk; kini misarai nimar nai misatu-pan min ye swatuk. ¢ Narmama
yama mine kasakupan kin Yesu kini mine yams mine kimnhakwasig kin kasokran ehua
mambhani,

“ISagnagin Kughen!T

Pah khawahsi-hakts Kwan e ramus ye nhag Yermaru.

10 Narmaruyen kupan kape kapstaws kaha Deved ruaus min.

ISagnagin Kughen yerpirig!”# (Sam 118:25, 26)

11 Kini Yesu ritorhav-pan Jerusalem miven ye nimo ehus kape Kughen, kini
mamatama. Rinenaiyu ta, iris kafan narmams twelef, kharerig-pan min yerkwanu kirik,
nhagin e Betani.

10:52:  Mak 5:34 11:7: Yesu ramkwota-pan ye dongki, profesi ye Sek 9:9 ruaus minor
nofrakisien kin. T 110: ximnhani ma, “Hosana.” Kini nipran rima, “Voh miragh
amawa,” ua, “Sagnagin Kughen.” ¥ 11:10: kamani nipe e ye nipig kape Pasova.

Yesu rimini hah nai e figtri, ror sis kin
(Mat 21:18-19)
12 Kani rikwamer kin, irio khatsrhav min Betani, kini Yesu rimnamkarav. 13 Kini
moam nai e figtri, ramarer, nimarin ripsaah. Rariwak miven paks tukun, mam nimarin

in ama e in ama. Rima-ta tukrom kwankwan kirik, moarig kwankwan rirkak, meinai
ripah neriaji-hanayen nipig tukrikus iran. 14 Kini Yesu rogkiar-pen kimi figtri a mimo,
“Yermamsa tukripsh min nanien kwankwam tuk nipig kirik.”S Narmamas kafan mina
kisarig nagkiarien ai.

Yesu rimnakota narmama yama mine kasor nar apnapig ye nima ehus kape Kughen
(Mat 21:12-17; Luk 19:45-48; Jon 2:13-22)

15 Nipig khatsrhav-pan Jerusalem, Yesu riven ye nima ehus kape Kughen. Kini
minamako yerhav narmams yama mine kasor salem kin narimnar, mine yamas mine
kasavra. Kini marakita kin narimnar yame ramswin hakts ye tebol kape narmams yama
mine kasor jenis ye mane; kini masus kin jea kape narmama yama mine kasor salem kin
mak ye tana.” 16 Kini mini-ashu me narmamo tukhapsh nhapikien narimnar mhavan ye
Nima Ehus kape Kughen. 17 Kini mor kwirig kimi aris mima, “Kimirai ye Nokwakwa kape
Kughen kimas, ‘Nima Ehus kape Kughen, nimas kape nahuakien kape narmams mins fam
rarkurao ye tanimtana.’ (Aes 56:11) Marig kimia naksor rus ramhen kin ‘nims yame
yakrah mins kaserkwaig ikin.” ” (Jer 7:11)

18 Yesu rinamagkiar, kini narmams kisakur kin, misagien tukun. Ror pan, jif pris
mina, mine namhajoun kape loa kape Moses, kimnhagin kin, masarhakin swatuk tuk
nhopniyen. 1 Marig rinamenaiyu, Yesu mine kafan narmama mina khatarhav min aikin.

Yesu rimnavhag kin nuhpikinien kape nai a figtri
(Mat 21:20-22)

20 Kini rikwamer kin, yenpig-enpig, kisari-pan min swatuk ai, mhaus misam nai ai
figtri. Rinaukei minariaji nuan mina. 2! Kini Pita, rikin raiyu masik nagkiarien kape
Yesu. Mini-pan tukun ma, “IYhajoun, amru! Nai e nimini has, rinaukei.”T

22 Kini Yesu rini-pan tuk aris ma, “Takshatats ye Kughen. 23 Yakamni-pre afrakis tuk
amia, ma tukma kimis kirik rhatats huves ye Kughen, mini-pan tuk tukwas e ma tukraiyu
masok pira ye tahik mamnim, mipah niniyen ye rikin kiraru, mhatsts ams ye Kughen,
kini nar en tukror ofrakis. 24 Ror pen, yakamni-pre tuk smis ma tukms naksshuak,
narimnar nakasaiyoh kin kimi Kughen, takhani nafrakisien iran ma takhavah, kini en
mhavah. 25 Tukma naksshuak, marig tukme yermams kirik rimnor nar kirik ripsh
namhenien kimi amis, takhapsh nisarpinien tai kafan tovhags. Kini Kughen, Rimimis
ye Neai, In tukripsh min narpinien tai tavhags hah kapamis. 26 Kini marig tukmas kimia

nakasor tai tavhags hah, Kughen min tukrarpin min tai tavhags hah kapamia.”¥

Namehua mina kape Isrel kisarkut ma tuksom-ru nehuayen kape Yesu ma rimasip-kaa
(Mat 21:23-27; Luk 20:1-8)

27 Kini Yesu mine kafan narmams mina khatsrhav-ps min Jerusalem. Kini Yesu
roriwak miven ye Nima Ehua kape Kughen. Kini jif Pris mins mine namhajoun kape
loa kape Moses mine namehua kape kwanaraus kape Isrel, khaus misam In. Masaiyoh
In mhamea, 28 “?Nakamhawor narimnar mins e? 7Pa nhagin rimivahsi-pre nehusyen mo
takor narimnar maknekin?”

11:13: Luk13:6 S 11:14: Yesuragkiar kin nai e romhen kin nuhpikinien kirik, mini maknekin,
“Tukma yermama rapah norien nakwai Kughen, kafan narayen tukroamhen kin figtri;

. PSR . . . * .
tukror sio kin.” Ror pan Yesu ramni hah narayen yame ror sis kin. 11:15; Yesu rimnor
moknekin, mamor fulfilem profesi kirik ye Sek 14:21.  11:18: Mak 141 T 11:21: Yesuramni

hah figtri ye Mak 11:14. dmru futnotkafan.  11:23: Mat17:20  11:24: Mat7:7  11:25: Mat6:14-15 1126
Nogkiarien ye v. 26 rikak ye kopi akwas tiksin kape Niutesteman. Keinein ms Mak rimirai
ofrakis ua nikam.

29 Kini Yesu rini-pan tuk aris ma, “Rhuve. Jakaiyoh kin naiyohyen kirik kimi amia.
Tukma nakhani atuatuk, jakni-pre tuk amis ma Pa nhagin rimivehsi-ps nehusyen kimi
Yo tuk norien narimnar mins e. 30 ?Hani-pa ru tuk Yo ma pa rimivahsi-pan nehuayen
kimi Jon ma tukror baptaes ye narmama? 7Kughen us yermama?”

31 Kini kinasasiwan-asiwan kimi aris mina mhama, “?Tukshaw-ni e? Tukma kitawa
khani ms, Kughen rimivahsi-pan nehuayen kimi Jon, morig Yesu tukrims, ‘? Tukma

Kughen rimivahsi-pan nehuayen kimin, rhawor e kimis nakhapah nhaniyen nafrakisien
iran?” 32 Marig to khapah min nhaniyen ms, yermams ams rimivahsi-pan nehusyen
kimin, meinai narmams mina e kamhani ma Jon in profet afrakis.” 33 Ror pan khani-
pan tuk Yesu mhamo, “?Hei? Yakseinein.”

Kini Yesu rini-pan tuk srie mims, “Jha. Marig Yo min to yakpah ninipre-min-ien ma
Pa nhagin rimivahsi-pa nehuayen kimi Yo ma jakor narimnar mins e.”

12

Yesu rimini nuhpikinien kirik kin plantesen kape grep
(Mat 21:33-46; Luk 20:9-19)

1 Yermama kirik rimnasim kin grep ye kafan plantesen, markoparin-pan. Kini mikir
kwatagtap kirik kape navissis-panien kwankwai grep ikin. Ma nehen tukraiyu, kivah kor
waen kin. Kini in mor nima apomh kirik ma tukramarer aikin mamarha huvas tuk kafan
plantesen. Kini in marahu plantesen ai ye kwermi narmamea tiksin, tukhapik naris tiksin,
mhavah-si-pan nan kirik romhen kin narokien. Mars, mitarhav min aikin miven ye tana
pisin. 2Kini kwankwai grep rimhiak, kini yemehuas kape plantesen rher-pan kin kafan
manaja ma tukriven mem narmams yama mine kisasim aikin ma tukhavahsi-pan grep ne
yamehua kape plantesen, romhen kin narok kafan. 3 Marig iris kisarar, mharaptarakin
manaja ai, misarkis-arkis, misher-pan kin ma tukrirerig, mhapsh nhavshsi-panien nar
kirik kimin. 4Kini yamehuas ai rars mher-pan min kin kafan kirik yermama. Rivan, kini
khauh kapan kaps, misor ahas pen tukun. > Imaikin, yamehus kape plantesen rher-
pan min kin yermams kirik min. Marig khauh min mishopni. Kini marig yemehus ai
kape plantesen rher-pan min kin kafan tiksin narmama khaven; narmama mina ai kisor
ahas pan min tuk aria. Tiksin kasarkis-arkis aria; kini tiksin kimuh aris, khopni aria.
6 Kisor maknaikin mamhaven, yamehuas kape plantesen, kafan narmams kwanharkak.
Kafan yermamso kirikiana ama: Tini keikei. Rher-pan min kin ms tukriven. Ye narigien
kafan rima, ‘Tukma ror tuksam kafak kwajikova, khasiai.” 7 Marig irie kimisam khams,
‘Kwajikove atuatuk e kape yamehua kape plantesen. Pah kishopni pah plantesen e tukror
kapataws kin.” 8 Moknekin kharaptsrakin, mishopni, mharah nipran misarkwarhav kin
ye nokwai plantesen.”™

9 Yesu rini-pan tuk namehus minas ai ms, “?Yamehus kape plantesen ehus tukrhawor
min? Tukrivoan mhopni-hopni narmams mina a, marshu-pan plantesen ye kwermi
narmama pisin. 10 Tukma ror kimia nakhapah nisavhekin-hans-yen nagkiarien yame
Nokwakwa kape Kughen rimini mims,

“*‘Sapaag e, yame narmama kape navhirakinien nims kimisarakikin,
morig Kughen rimnor in ruaus Sepaag huve yame tukrakir makupan.
11 Nar e Kughen Yermaru rimnor.
Rikitawa ragien pik tukun.”” (Sam 118:22,23)

12 Kini namasur mina ai kimisorkeikei ma tukharaptarakin Yesu, meinai kharkun ma

kafan nuhpikinien ramni hah aris. Marig iris kimnhagin kin narmama, misap.

Farisi mina khama tukhavah-si shu Yesu tuk nagkiarien ye nikarin kape takis
(Mat 22:15-22; Luk 20:20-26)

k NI o . .

12:1: Aes 5:1-2 12:8:  Yesu ramni nuhpikinien kape plantesen ma nams Isrel kimishopni

profet tu mina tiksin kape Kughen, kini marig ruirkun ta ma tukshopni min In. 12
Hib 13:12

13 Kini namehua mina tiksin kisher-pan kin Farisi mina, mine nukwhao kape King
Herod, khaus misaiyoh Yesu kin naiyohyen auten kirik ms tuksem-ru ma tukrini
nagkiarien kirik ripsh namhenien. 4 Kini ai iris khaus misam In, mhani-pan tukun
mhamo, “Yhajoun. Yakharkun ma Ik yermama atuatuk. Nakpah niginien kin yermama
ma to rivi kafam narigien, meinai rikim ripsh nasikien moe yermams kirik rhakts us
yermams kirik reiwaiyu, marig nakamafrakis ams, kini navhagien kafam ramari-psn
ama norien yame Kughen rorkeikei. Kini yaksorkeikei mo jakharkun mas, ?Ratuatuk
ye loa kapatawa ma tukasasrok-pan takis kimi Sisa, yamehus kape Rom, us nikam? 157

Tukasokeikei misarok takis us nikam?”
Marig Yesu ruirkun ma iris narmams kape neikusyen mina tiksin. Kini mini-pan tuk

oria ma, “?Nakshawor misarkut mas taksapita Yo? Haven-ru mharah siren kirik mhaus
pah yakem.”

16 Xini khaven, mhavah siren, mhaus. Kini raiyoh-pan arie ms, “?Nanmi pa e? ?Kini
nhag pa e?”

Khamo, “Nanmi Sisa. Mine nhagin.”

17 Maknekin Yesu rini-pan tuk orie ma, “Namhen. Nar kape Sisa, havahsi-pan kimi
Sisa. Marig nar kape Kughen, havahsi-pan kimi Kughen.” Kisarig nagkiarien kape Yesu,
kisakur pik kin.

Sadusi mina khama tukhavsh-si shu Yesu tuk nagkiarien ye nikarin kape nimraghien
rerin
(Mat 22:23-33; Luk 20:27-40)

18 Kini Sadusi mina tiksin khaus misam Yesu. Sadusi mins a khams ta ma tukma
yermams rimha to ripsh nimragh-minien ye rao ye neai. 1 Kini kisaiyoh kin narigien

kirik kimi Yesu mhamao, “Yhajoun. Moses rimirai ye Loa mima, ‘Tukms yerman rimha-
tan kin piraovin kafan, kini kapariu kwajikova rirkak, piau yerman ai tukramskeikei
mikir piraovin ai tukreimak.” Ye narigien a, iriu kirirkun niraptarakinien nhag piauni
yame rimamha.T 20 Tukma narmams seven, iris piauris mina. Nimrin nupan rarkursk
kini mipah nirshyen kafan kirik kwajikovs, mimha. 21 Kini tukms yame rikwasig kin
rikir piraovin kape piauni yame rimamhs, kini mipsh neimakien, kini mimhs min. Kini
naorahini yame ror kisisar kin ror sma min nar kirikians kin 22 meriaji iris fam a seven
kisarkurak ye piraovin a, kini mhamhs fam, mhapsh niseimakien. Kini en piraovin a
rimha min. 23Kini ye nipig kape narmams tukhamragh min iran, iris a seven iris piauris
ming, ?piraovin a tukror piraovin kin kape pa nhagin?”

24 Kini Yesu rini-pan tuk oris mims, “Nakamhani-aro kin en meinai tukma ror
nakseinein nagkiarien ye Nokwokwo kape Kughen, miseinein min nirkunien kape
Kughen. 25Tukma narmams yama mine khamhas mamragh min to khapsh nisarkurakien.
Norien kape narkurskien rimnor infamien, ramhen kin narayen kape agelo mina ye rao
ye neai. 26 Kini ye nikarin kape nimragh-minien, tukma ror nakhapsh nisshuekinien
nokwokwa yame Moses rimirai tu, ma Moses rimnam nai kirik ramusk. Aikin, Kughen
rimnamni-pan tukun mims, ‘Tk Ik Kughen yame Ebraham, Aesak mine Jakob karhagnagin
hana 1k.’ (Eks 3:2,6) 27 IKitawa kharkun ma irisir kirhara iria
Kughen meinai nar apnapig kwarhimhs ta tu mirhakupsn Moses, marig Kughen ramni
ma karhagnagin hano In. IKini pa rims narmame mhs mins kasagnagin Kughen, marig

narmama yama mine kamhamragh! !Kimia naksatowao afrakis!”+

Naha loa in rehua pik
(Mat 22:34-40; Luk 10:25-28)

12:13:  Luk 11:53-54 12:17:  Rom 137 12:18: Wok 23:8 T 12:19: Moses rimini moknekin
ye Dut 25:5-6. ¥ 1227 sadusi mina kimnhani nafrakisien ye Ol Testamen, marig
kimnhapah nhaniyen nafrakisien me narmams yams mine kwanhamhs tukhamragh
min. Marig Yesu ramhajoun aris ma Ol Testamen ramni ma Ebraham, Aesak mine Jekob
kwarhamragh min ye rao ye neai, ramhajoun-pan ms narmams yama mine kwenhamha
tukhamragh min.

28 Kini yhajoun kirik kape loa kape Moses rimnarig nagkiarien mins ai, ma Yesu
ramhoprai huvs, kini rus minamaiyoh pan In mims, “?Naha loa in rehus pik rapita tiksin,
kini mihuvs pik tuk naripanien?”

29 Kini Yesu rini-pan tukun mims, “Loa yame rehus pik rapita tiksin in e ramni mima,
“ ‘IKimia nama Isrel! ITaksarig huva! Kughen in Yermaru kapstawa. Kini In pisin ama In

Kughen. 30 Taksakeikei misorkeikei pik Kughen ai In Yermaru kapamis ye rikimis
fam, mine ye narayen kapamis, mine ye narigien kapamis, mine ye nasaninien
kapamia.’ (Dut 6:4-5)
3110a yame rikwasig kin ramni mims,
“ ‘Taksorkeikei narmama yama mine kasars ipaks tuk amis misor huve pan tuk aris,
romhen kin yame kimia naksorkeikei atuk amia.’ (Lev 19:18)
Loa kirik min rirkak yame in rapita yamo mir e.”

32Kini yhajoun kape loa kape Moses a rini-pan tukun mims, “Yhajoun. Nakamafrakis
ma Kughen pisin ama In Yermaru. 33 Kini tukasokeikei misorkeikei In ye rikitaws
fam, mine ye narigien kapataws, mine ye nasaninien kapataws. Kini misorkeikei min
narmams yama mine kasara ipake tuk staws mina romhen kin yame kasorkeikei atuk
otawa mina. Nori-panien loa mir e rapita nuhyen narmiragh mivaan tuk nivehsi-panien
kimi Kughen.”

34Kini Yesu rom ma nagkiarien kape kwan a rhuva pik, kini mini-pan tukun mims, “Tk
nakuauos pake ta tuk narmaruyen kape Kughen.”

dma aikin, narmamo kinisauris kin naiyohyen Yesu kin nagkiarien skai kirik.

Yesu rimivoh-si ohu Farisi mina kin naiyohyen auten kafan
(Mat 22:41-23:3; Luk 20:41-47)
35 Kini Yesu riven apa ye nime ehus kape Kughen, mamavhag kimi narmama,
mamaiyoh aris mima, “?Rhawor e namhajoun kape loa kape Moses kamhani ma Kristo
In kwanaraus ama kape Deved? 3¢ Marig, samru, Nanmin kape Kughen rimivahsi-pan

nirkunien kimi Deved ma tukrini ma,
“ ‘Kughen Yermaru rimini-pan tuk Yermaru kafak mims,

“Tkwata ye kwermik matuk
Meriaji nipig jakor Tk takehus ye tikmir mina kafam.” * "8 (Sam 110:1)
37Kini Yesu rirpin mima, “Ye nagkiarien e, Deved rimnokran kin Kristo ms ‘Yermaru.’
?Marig nakshawor mamhani ma Kristo in kwenaraus ama kape Deved?”

Yesu rogkiar aikin, narmama khapsaah kisarig kisagien.

38 Kini Yesu rimnor kwirig kimi aris, mims, “Kimis takasarig amis tuk namhajoun
kape loa kape Moses. Iris rikiris ramagien tuk nivehsi-panien neipan huva. Kini tukma
khavan apa ye maket, misorkeikei pik ma narmams mina fam tuksaowis kin aris mhasiai
oria. 39 Kini tukms khaven ye nime kape nofuginien, misorkeikei ma tukasokwata
okupen, kini tukma khaven ye lafet, misorkeikei ma tuksskwata ye kwanmhaan kape
nisiaiyen. 40 Kini tukma piahwaru yame kimnamha-tan kin, kini iris kasakrah kin kafan
narimnar. Kini masshuak apomh min mas narmams mins tukhasiai aria. !Ah! Narpinien
kaparia tukriskai rapita.”

Piahwaru yame kimnamha-tan kin rimivahsi-pan mane kimi Kughen
(Luk 21:1-4)
41Kini Yesu ramkwata ye nakwai nima ehus kape Kughen, ipaks tuk kwanmhan yame
kivahsi-pan mane kape Kughen ikin. Kini mamam narmams kamhavahsi-pen mane
kaparia. Narmama khapsaah, kaparie mane rehus, kamhavah-si-pan mane ehus. 42Kini

piahwaru kirik kimnamha-tan kin rus, kafan mane rirkak. Kini in rivohsi-pan ama siren
kiraru.

12:28: Luk 10:25-28 12:33: 1Saml 15:22; Hos 6:6 S 12:36: Kughen rimini-pan nagkiarien e tuk

. * o . “ e . .
King Deved. 12:42: Yesu to rapah niniyen “siren” marig rimo mane kape noma Isrel e
“lepta.”

43 Kini Yesu rokran kin narmams kafan mina khaus. Kini rini-pan tuk arie mims,
“Yakamni-pre ofrakis tuk amis mo piahwaru e kimhs tan kin, kafan mane rirkak,
moarig in rimivohsi-pan mane kimi Kughen rapita fam mane yame narmame mina
tiksin kimnhavshsi-pen. 44 Narmamo ai kimnhavahsi-psn ama nipar mane, mamhapsh
niparin. Morig piahwaru e kafan mane rirkak pawk, morig rimivehsi-pan fam mane
yame tukriveh nimri naviginien kin nan.”

13

Yesu rimini ma nims ehua kape Kughen tukrimir
(Mat 24:1-2; Luk 21:5-6)

1 Kini ai, Yesu rimitarhav ye nima ehus kape Kughen, yermams kirik kafan rini-psn
tukun mima, “Yhajoun, amru. Nima ehus kape Kughen kimnor kin kapier ehus, kini
nima mina e khahuva pik.”

2 Marig Yesu rini-pan tukun mima, “Imru. Nima ehus minas e, tukoh-astag-atog kapier
iran, kipah nipshyen kirik.”

Nahasien yame tukrua ye Nipig Kwasig
(Mat 2:3-14; Luk 21:7-19)

3Kini Yesu rimnakwata ye nihu takwar kirik, nhagin e Olif, mivag-shu kin nims ehua
kape Kughen. Kini Pita mine Jemes mine Jon mine Andru khaus misom In. 4 Misaiyoh-
pan In mhams, “Yaksorkeikei ma takni-pa tuk smawas mimas ?narimnar mina e tukruos ye
naha nipig?”

5 Kini rini-pan tuk oris mima, “Takaserig huve, tams yermams reikus iramia.
6 Narmama khapsaah tukhavah nhagik, kini mhaus mhani ma iris e, Kristo. Tukseikua
ye narmamoa khapsaah mhavi narigien kaperis. 7 Kini nipig nakserig ms narmama
kamhauh aris mins, us naksarig navsaoyen kin nuhyen sjir mins, takhapsh nisakur-
akurien, mhapsh nhaginien. Narimnar mins e tukrus mokupan, marig psh nien ma
Nipig Kwasig a. 8 Narmama tukhauh aris mina. Kini narmams ye tans kirik tukhaven
apa tana pisin mhauh aris mina. Kini nimnimien tukraven ye tanimtana. Kini sweiwei
tukruh narmams. Marig narimnar mins e in nirikakunien ama kape nahasien, romhen
kin piraovin yame ramarig namhayen ye nipig kape neimakien.

9 “Marig takasarig amia. Tukeighan kin amia naksarer ye nimri mirh. Kini tukerkis-
arkis amis ye nokwai nimahuak kaparis. Meinai kimis kafak narmama mina, takasakeikei
misarer ye nimri namasur kape gavman mine ye nimri namasur kapsmis tuk nini-
arhavyen Nogkiarien Huve kape Kughen kimi aris. 10 Tikni-arhav Nagkiarien Huvs kape
Kughen ikin mins fam rarkurao ye tokrei tans, kwasig ikin Nipig Kwasig tukripirua.
11 Marig tukma kiveh amis ma taksorer ye nimri mirh, rikimis tukripsh napouyen.
Mhapoah nisarigien ma, ‘?Jakhawni-pen tuk sria?” Takhani-srhav nagkiarien yame
Nanmin kape Kughen rimivahsi-pre kimi amis meinai psh nien ms kimis nakassgkiar,
morig Nanmin Imarhake tukragkiar ye tikinhermio.

12“Ye nipig a, piauni tukreighaan kin piauni kamhopni. Kini yerman tukreighaan kin
kafan kwajikove kamhopni. Kini kwajikove mina tukhani hah rimris mina mine nisinris
mina, miseighan kin aris kamhopni aria. 13 Narmama tuksamakin smis, misor ahas pen
kimi amis meinai kimis nakamhavsh nhagik. Marig narmama yamo mine kasarer timtim
miseriaji nipig kwasig, Kughen tukriveh miragh aris.”

Nahasien ehua apa Jerusalem
(Mat 24:15-28, 42-44; Luk 21:20-24)
14Kini pah yermama yame ramavhuekin nakwakwas e tukrirkun. Yesu rini-pan tuk aris
mimo, “Kini nipig kimis naksam nar a kamni kima ‘Nar has yame roriah pik nar,’ ramarer
ye kwonmhan yame ripah nien ma tukramarer ikin, kimis e Judia taksap miserkwaig

12:43: 2 Kor 8:12 13:2: Luk 19:44 13:9: Mat 10:17-20 13:11: Luk 12:11-12 13:13: Mat 10:22; Jon
15:21

ye takwar. 15 Tukma yermams ramapis irus ye nimes kafan to ripsh nivenien ims tuk
nipikien narimnar kafan. 16 Tukma yermama ramamir yerki nasimien kafan, to ripah
nivanien yerkwanu tuk niwshyen kafan neipan. 17 IMan! Riskai pik tuk nipiraovin yama
mine kisor tipria, kini mine yama mine jiris mins kasomaah hanos, meinai tuksarig rahas
pik. 18 Taksahuak tuk nahasien e ma tukripsh nuayen mirsh amis ye nipig kape nshig
19 meinai nahasien ehua yame tukruas, yermams ripsh nam-hanayen ririkakun ye nipig
Kughen rimnarahu nimoptans meriaji-po ai taktoakun mine. Kini nahasien kirik to ripah
nua-minien nipig kirik romhen kin nahasien a. 20 Marig Kughen rimnaraita nipig kape
nahasien a yame tukrus iran. Tamos, narmams to khapsh nhamraghien tukun. Marig
In rimnarai nipig a ma tukriveh miragh narmama yams mine In rimirpen aris ma kafan
narmams mina.

21 “Nipig a, tukma kirik rima, ‘Semru. Kristo e,” us yermama kirik rimas, ‘Somru,
Kristo en,” marig kimis takhapsh nhaniyen nafrakisien iran. 22 Meinai profet eikus mina
khapsaah tukhaus mhasigavin Kristo misor nimtatien ma tukseikus ye narmama. Kini
misarkut tuk nisamien swatuk tuk nivi-tayen narmamas yama mine Kughen ruirpen aria.
23 Morig kwasig ikin narimnar a rus, yakamni-pre ta tuk amis mo takasarig omia. ”

24Kini Yesu rirpin mamni-pan tuk aris mims, “Kini nipig kape nahasien tukrus mor
infamien,

“ ‘Mirh tukripis,
Kini makusa to ripsh min nasiayen;
25Kini kamhau mins tuksesaah,
Kini mine narimnar fam ye nimago-ago tukhakiu-kiu.”” (Aes 13:10, 34:4)

26 Kini Yesu rirpin mima, “Kini en, kwasig ikin, narmams tukpisam Yo, Ji Yermama,
jaksi-pan ye napua mivah nehuayen mine nikakien. 27 Kini ai, jakher-arhav kin agelo
kafak mins ma tukhaven misarkurao ye tanimtans, mine ikin pukaa ye neai misofugin
narmams yamo mine yimirpen-ta aria. 28 Satarig min kin nuhpikinien kin nai a figtri.
Tukma nipig yame kwermin rinaura kini nimarin rinamhaier, kimis nakharkun ma
kwanhaus ipake tuk nasimien en. 2° Romhen ams kin yame tukme naksem narimnar
moknekin, takharkun ma Yo Ji Yermams, yaknamus ipaks, minamorer ipake ama tuk
kwarua ye nima kapomia. 30 Yakamni-pre ofrakis tuk amis ma narmama yama mine
kasara ye rao e to khapsh nhamha-famien kwasig ikin narimnar mine ritarhav-pa.
31 Napus mine nimoptana tukawakeikei mirarksk, morig nagkiarien kafak to ripsah
nirkakien tuk nipig kirik. 32 Marig narmama fam kiseinein nipig kape narimnar mina
e tukrua iran. Agelo mina ye neai, mine Yo Ji Kughen, kimaws yakseinein min. Marig
Rimik pisin ama In rirkun.

33 “I Takasarig amia! !Mhapoh nisapirien! Meinai kimis nakseinein nipig yame
narimnar mins e tukrus iran. 34 Tukromhen kin yermams kirik yame ritorhav iman
yerkwanu mamvan yerkwanu pisin. Kwasig ikin ritarhav, rahi-pan kafan narimnar kimi
narmamsa pisin mina mo tukasam vi vi, kini marshu wok pisin pusun kimi aris. Kini
mini-pan tuk yermama yame ramarer tuk kwarus mims, ‘Takamarha.” 35 Remhen ama
min kin kimia takasarig amis meinai nakseinein nipig yame Yamehus kape nima tukrus
iran. Tukma ror tukrus yenaiyu. Us tukrus yenpig aru, us tukrus yenpig-yenpig, ua
tukrus yerkweiha. 3¢ Tukma In ramus ye naha nipig, pah In tukripsh namien mo kimis
nakasapir. 37 Yakamni-pre tuk smia, mamnisrhav-psn min tuk narmams ms takasorig
omia nipig fam.”

14

Namehua kape nama Isrel kasarhakin swatuk tuk nhopniyen Yesu
(Mat 26:1-5; Luk 22:1-2; Jon 11:45-53)

13:14: Dan 9:27;11:31; 12:11 13:15: Luk 17:31 13:17: Luk 23:29 13:19: Dan 12:1; Rev 7:14 13:22:
Rev 13:13 13:25: Aes 13:10; 34:4; Joel 2:10 13:26: Rev 1:7 13:27: Mat 13:41 13:35: Luk 12:38

1Kini nipig a, tukharaptarakin naviginien ehus kin bred yame yis rirksk iran tukhani
nahu kin. Jif pris mins mine namhajoun kape loa kape Moses kinasarhakin swatuk
ma tukharapterakin apis-apis Yesu mishopni. 2 Iris kimnhani mhams, “Pah khapsh
nharaptarakinien In ye nipig kape naviginien ehus, tams narmamas [niemhaa rhai aris
kini] khauh apnapig sma aris mina.”

Piraovin kirik ramatag-pan senta ye kapan kaps Yesu
(Mat 26:6-13; Jon 12:1-8)

3Kini Yesu rivan Betani miven ye nakwai nima kape Saemon. Kwan ai kupan rimiveh
nimhayen auten ye tikin. Kini Yesu ramavigin hana, piraovin kirik rus mivsh botel kirik
kimnor kin kapier kirik nhagin e alabasta. Botel ai, senta aikin kamni kima nad: nimrin
rhakta pik. Kini piraovin a rasikta botel, matag-pan senta ye kapan kaps Yesu. 4 Marig
narmamo tiksin niemhaa rhai aris khams, “?Rhawor pian e roriah senta e? > Rhuve pik
ma to in ravrai ama; mirkun nivehyen mane romhen kin tri handred taosen vatu™ kin
tuk nivahsi-panien kimi yavon has mina.” Kini kishek pian a.

6 Marig Yesu rini-pan tuk aris mos, “IEil Hapoh pian en. ?Rhawor nakashek in? In
ramor nar huva kirik kimi Yo. 7 Yaven has mina tukasemir kimis miris nipig fam. Kini
tukma nakhamea taksasitu irarie nakharkun nisasituyen iraria nipig fam. Marig Yo jakpsh
narayen kitawa-m kimis nipig fam. 8 Piraovin e rimnor huvs-pa kimi Yo ye nirkunien
kafan. Mavi-tag-pa senta ye niprak mapnapenas ye niprak ma tuknim Yo. ° Yakamni-pre
ofrakis tuk amia ma ikin pukaa ye tokrei tana yame kamni-arhav Nogkiarien Huva ikin,
tukamavsao min kin norien kape pian e, psh narmama rikiris tukramasik in.”

Judas rimneighan-pan kin Yesu kimi tikmir minas kafan
(Mat 26:14-16; Luk 22:3-6)
10Kini Judas Iskariot, in yermama kirik ye narmamo twelef kape Yesu, rivan mam jif
pris mina tuk norien swatuk tuk neighan-panien kin Yesu ye kwermiria. 11 Rivan mam
aria, rikiria ragien, kini kimnhani ms tukhavshsi-pan mane kimin. Kini Judas riven,
mamara, mawhin nipig tuk neighan-panien kin Yesu kimi aria.

Lodsapa
(Mat 26:17-19; Luk 22:7-13)

12 Kini nipig kape naviginien e kamni kima Bred yame Yis Rirkak iran ruaus ipaka,
kini lafet a ririkakun ye nipig kape naviginien e kamni kimas Pasova. Kini narmama
tukasakeikei mhauh kwaji sipsip kirik misor naviginien ai kin. Kini narmams kape
Yesu kisaiyoh-pan mhama, “?Tk nakma jakhavan his misor apnapens ye naviginien kape
Pasova?”

13 Kini Yesu rher-pan kin kafan yermams kiraru mims, “Tukma nakratsrhav-psn

Jerusalem, mwam kwan kirik ramrah jag ehus kirik kimiruk-psn nu iran. Kini
takrakwasig kin in 14 mirhuven ye nims kirik yame in ramven ikin. Kini mirsni-pan
tuk yemehua kape nima mirams, ‘Yhajoun rimher-ps kin amru ms jakraus mwaiyoh-
pre ik ma ?kwenmbhaan a in his yame in mine kafan mins narmams tukhaven misor
naviginien kape Pasova?’ 15Kini in tukrikir amiru nakrhuven ye kwenmhaan ehuos apa
yerpirig ye nima yame kimnstu huvs ta narimnar m-fam kape naviginien aikin. Kini
takwor apnapeinas ye naviginien aikin.”

16 Kini kratarhav miraven Jerusalem mwam narimnar romhen kin yame Yesu ruini ta.
Kini iriu kwor apnapens fam ye naviginien kape Pasova.

Yesu rimini-arhav ma Judas tukreighan-pen kin In kimi tikmir mina
(Mat 26:20-30; Luk 22:14-23; Jon 13:21-30; 1 Kor 11:23-25 )

* . . . . .
14:3: Luk 7:37-38 14:5: Khapoh nhaniyen tri handred taosen vatu, marig kimnhani ms,
“Tri handred denarii.” Tri handred denarii in romhen kin mane yame yermama kirik
rawah kape newk kirikiana.  14:7: Dut15:11  14:8: Jon19:40  14:12: Eks12:6

17 Yenpig, Yesu rus irio narmamsa twelef kafan 8 misofugin ye tebol misavigin. Kini
Yesu rini-pan tuk arie ma, “Yakamni-pre afrakis tuk amis mo kimis kirik tukreighan-psn
kin Yo kimi tikmir mins kafak. Kimis kirik e kitawa kasakwata.”

19 Kini narmams kafan mino rikiris reiwaiyu minasaiyoh aris mins mhames, “?Pa? ?
Yo?”

20 Kini Yesu rini-pan tuk arie me, “Kimis kirik ye narmama twelef kafak yame
yakaweires kwis bred ye supsup ye pankin. 2! Yo Ji Yermama jakamokeikei mimha
romhen kin yame Nokwokwa kape Kughen rimini kupan. !Kini marig rahas pik tuk
yermama yame tukreighan-pen kin Yo ye kwermiria! !Kwoan a tukriveh narpinien
ehua!”t

22 Kini kimasavigin ta, Yesu riveh bred mahuak mini vi vi Kughen tukun. Kini ai
mhapu-hapu mivahsi-pan kimi aris. Mini-pan tuk aris mims, “San. In e niprak.” 23 Kini
mivah kap waen mini vi vi Kughen tukun, mivahsi-pan min kimi aris, kini kimnhanim.
24 Kini rini-pan tuk aris mima, “Nitawik e. Ramor apu narigien kape Kughen tuk nivsh-
miraghien narmama tuk nusyen mamir-arhav. Tukraiyu mivsh miragh narmams rehus.
25 Yakamni-pre ofrakis tuk amis mima to yakpah ninim-minien waen meriaji minim min
ye rao ye neai.”

26Kini iria kimisani nipe kirik,¥ kwasig ikin khatarhav mhaven ye takwar kirik nhagin
e Olif.

Yesu rimini-arhav mima Pita tukrini-srhav ma in reinein In
(Mat 26:31-35; Luk 22:31-34; Jon 13:36-38)
27 Kini Yesu rini-pan min tuk aris ms, “Nhatstoyen kapsmis mifam tukrimir, meinai
kimirai ye Nokwokwa kape Kughen kims,
“ Jakuh yermamoa yame ramam huva sipsip mina,
kini sipsip kafan mina tuksaiyu rik rik.”” (Sek 13:7)
28 Kini Yesu rirpin mima, “Marig nipig jakimragh min, jakskupan kin amis miven apa
Galili.”
29 Marig Pita rini-pan tukun mims, “Tukma ror nhatstayen kaparis tiksin tukrimir;
marig nhatatayen kafak to ripsh nimirien.”
30 Kini Yesu rini-pan tukun mims, “Yakamni-pre afrakis tuk ik ms man tukripsh
nakaka-hanayen mikiraru, ik takni m-kisiser ma nakeinein Yo.”
31 Marig Pita rars mini-pan skai min mima, “Tukma khama tukshopni arau, to yakpsh
niniyen ma yakeinein Ik.” Kini irio fam khani ams min nagkiarien kirikiana.

Yesu rimaven apa Getsemane mamahuak
(Mat 26:36-46; Luk 22:39-46)
32Kini ai iris khaven min apa yerkwanu kirik, nhagin e Getsemane. Kini Yesu rini-pan
tuk kafan narmams mimo, “Kimis taksokwata ikin e. Poh yakven mamshuak.”
33Kini In mikir Pita mine Jemes mine Jon, irisir min. Rikin rarhakis pik. 34Kini rini-pan
tuk arisir mimo, “Rikik rarhakis pik ipaks yakmha tukun. Takarhamir eikin e, marharha-

huva.”
35Kini In rariwok mivan kasksh ama manimkur mamshuak. Mamaiyoh Kughen mima,

“Rimik, tukma nakeighan kin, namhayen en tukrirkek tuk Yo.” 3¢ Kini mima, “Tats,
tukma rikim ragien, aweh, vahsi-ta namhayen$ yama mine tukpihaus. Marig takpsh
norien ye narigien kafak; mor ams ye kafam narigien.”

14:18:  Sam 41:9 T 1421:  Nogkiarien kape Gris ramni ma, “IRipima kwan ripipsh
narha-pa-yen ye tokrei tans, ripihuva!” Marig niprai nagkiarien ramni ma, “tukrars ye
narpinien ehua.”  14:24: Eks 24:8; Jer 31:31-34; Sek 9:11; 1 Kor 10:16; Hib9:20 T 14:26: Ye Noviginien

kape Pasova, kwasig ikin kasavigin, nams Isrel kimisani nipe tiksin ye Ol Sam 113-114.
Misavigin ta, ai, misani nipe tiksin ye Ol Sam 115-118.  14:28: Mat 28:16; Mak 16:7 14:31:
Jon1l:16  14:32: Jon18:1  14:34: Jon12:27 9 14:36: Nogkiarien kape Gris ramni, “Vah-si ta
‘kap.” Kap ramor nuhpikinien ye namhayen.”  14:36: Mak 10:38; Jon 6:38

37 Kini ai In rirerig-ps min tuk arisir. Mam irisir krhapir yeru. Kini rini-pan tuk
Pita ma, “Eh, Saemon, 7Rhawor nakamapir? ?To nakpah narhayen kape nipig kwakwa
ua? 38 Kimio takasorig omia. Takasokeikei masshuak ma nar kirik tukripsh norien amis
nakhamir. Rikimis rasanin marig nipraimis rapou.”

39Kini ai In mirerig min mamohuak. Mini-pan ama min nagkiarien a. 4°Kini ai mirerig-
pa min, mam irisir kwarhapir yeru min, meinai napirien rimivoh nimririsir. Marig irisir
kwarhauris mirheinein nar yame tikrhini-pan tukun.

41Kini ai In rivan min, Maras mus min yame ror kisisar kin. Rini-pan tuk arisir ma, “?
Rhawor? ?Nakarhapis hana? lInfamien! Nipig ruaus paks ta yame yermama tukreighan-
pan kin Yo, Ji Yermamso, jakven ye kwermi nama has mina. 42 Rhekimter, pah kamhavan.
IRhamru! Yermams yame rikin rimnagien tuk neighan-panien kin Yo ye kwermi tikmir
mina kafak ruaus ipake ta.”

Tikmir minos kape Yesu khaus mharaptarakin In
(Mat 26:47-56; Luk 22:47-53; Jon 18:3-12)

43 Yesu ramagkiar hana, maknekin Judas, yermams kirik ye narmamo twelef kape
Yesu, ritirhav-pa. Nukwhao ehus kamhakwasig kin, mamhapik nau niss mine kwatavha
kaparia. Jif pris mins mine namhajoun mina kape loa kape Moses, mine namehus kape
nama Isrel, kimisher-pan kin nukwhao a. 44Judas ruini-pan ta tuk srie mima, “Yermama
yame jakaturam-pan iran, yermams e in en. Takharaptarakin, mhakir mhaven, mhapsh
nisorien rap.”

45Judas rus mam Yesu mini-pan tukun mima, “Yhajoun,” maturam-pan kimin. 46 Kini
ai irio khaus mharaptarakin Yesu. 47 Marig yermams kirik ramarer ipaks tukun, ravi
kafan nau niss mararu ta nimatargi yor atus kin kape hae pris.*

48 Kini Yesu rini-pan tuk aris mims, “?Rhawor? ?Kimis nakhama ta yo yermams kape
nokrahyen us nhopniyen yermams? ?Rhawor nakamhapik nau nise mine kwatavha
mamhaua ma takharaptarakin Yo? 49 Nipig fam kitawa-m kimis kasamir ye nims ehua
kape Kughen, yakamawhag. Marig nakhapah hana nharapterakinien Yo. Marig namhen.
Naha nhagin yame Nokwakwa kape Kughen rimini tukramoakeikei mor nafrakisien kin.”

50 Kini marig narmama kafan kisap ta iran. 51 Marig yermams kirik yame rimikwasig
kin Yesu ratout ama. Kini nipig kharaptarakin kwen a, 52 rata ye neipan kafan maiyu
kopia kopia ama map.t

Yesu rimnarer ye nimri kaonsel
(Mat 26:57-68; Luk 22:54-55, 63-71; Jon 18:13-14, 19-24)

53 Kini khakir Yesu mhaus kimi hae pris. Jif pris mina mine namehus kape nama Isrel
mina mine namhajoun kape loa kape Moses, kwasofugin ta aria mins aikin. 54 Kini Pita
rikwasig kin aris, marig ripsh niven-pakayen tuk Yesu. Nipig rus paka tuk nime ehus
kape hae pris, kini miven makwats irie narmama kape hae pris mina masarkap. 55 Kini
jif pris mina mine narmama kape kaonsel kimisarha kin narmams tiksin yame tukhaua
miseikua ye Yesu, ai khauh mishopni. Marig khapah nisamien yermams kiraru yama
mir tikrani nagkiarien kirikiana.¥ 56 Narmama khapsaah kishekimter maseikus ye Yesu,
morig nagkiarien kaparis ripash nam-namhenien.

57 Kini narmamo tiksin kishekimter mhani nagkiarien eikus ramven tukun mhams,
58 “Yakasorig ramni mo, ‘Yo jakatmatagatag Nima ehus kape Kughen yame narmama
kimisor; morig kwasig ikin ye nipig yame ror kisisar kin, jakerip yame rivi yame to
yermama ripah nivhirakinien.” ” 59 Irie kamhani mhani marig nagkiarien kaparis ripsh
nam-namhenien.

14:47: Jon 18:10 rimd Pita e rimnaroru nimatorgi kwon a.  14:49: Luk 19:47; 21:37; Jon 18:20
14:50: Sam31:11 T 14:52: Narmama tiksin kamhani ma kwan a raiyu kopis kopio mamap, Mak
en, yame rimirai nokwokwa e Mak. ¥ 14:55: Nam 35:30 mine Dut 17:6; 19:15 khama tukma

tukhopni yermama hah kirik, yermams kiraru tikrani nagkiarien kirikianas, ai khopni.
14:58: Jon 2:19-21

60 Kini ai, hae pris rorer ye nimriris mini-pan tuk Yesu mima, “?Rhawor nakpsh
nagkiarien? 7Rhawor e kamhani makneikin nagkiarien iram?”

61 Marig Yesu rorer oma mamapnapig. Kini hae pris rarar maiyoh min mima, “?
Rhawor? 71k e Kristo? ?Kughen yame kamni vi vi In, Ik kafan e kwajikove ua?”

62 Kini Yesu rima, “Yo en. Takpisam Yo, Ji Yermama, jakekwato ye kwermi Kughen
matuk yame nagheen rehua. Kini takpisam min Yo jaksi-fakts ye napus meiwaiyu-pa.”

63 Kini hae pris reikus neipan kafan [meinai niemha rimnhai ni]. Mini mas, “?Rhawor
kitawa kasarha kin hans narmama yame tukhani hah In? ¢4 Nakwasarig ta ms rimini hah
Kughen. 7Rikimis ramhaw-asik? ?Tukshawor In e?”

Kini khama tukramokeikei mimha.$

65 Kini tiksin kishekimter masarig-awhin. Tiksin kisarkis-atarakin nimrin mir, mhauh
mhani-pan tukun mhama, “IEh, profet! INi-ru ma pa e rimuh Ik!”* Kini narmams mina
kape hae pris kisasik In mhakir.

Pita rimini ma in reinein Yesu
(Mat 26:69-75; Luk 22:56-62; Jon 18:15-18; 25-27)

66 Kini Pita ramamir ipaks tuk nima ehus kape hae pris, kini piraovin kirik, yasitu
kape hae pris, rua. 67 Mam Pita ramarkap. Ram tim tim kini mima, “Eh, ik min kirik.
Nakamkwasig kin yems Nasaret e Yesu.”

68 Marig Pita rima, “Nikam. Yo yakeinein afrakis nar en nakamni.” Mitarhav meiwaiyu
min mamamir ye kwarus kape rukwanu a. Kini man kirikians rokake.

69 Kini yasitu a kape hae pris rars mus min. Minamni-pan tuk narmams mina aikin
ma, “Kwan e, in kirik min a.” 70 Marig Pita rimini neikuayen iran.

Rapah norien tu, narmams yamas mine kasamir aikin khani-pan tuk Pita mhames,
“Nofrakisien, ik ofrakis kirik min a. Meinai ik min yema Galili.”

71 Morig Pita rini-pan skai tuk aris mims, “Yo yakeinein yermama en yame nakamhani.
Tukma yakameikus, Kughen tukror narpinien kimi yo.”

72 Moknekin, man rokaks mikiraru. Pita, rikin raiyu masik nagkiarien yame Yesu
rimini mima, “Man tukripah hana nikakayen mikiraru, takni m-kisisar ma ik nakeinein
Yo.” Kini rarig rahas pik; rikin rarhakis masak.

15

Yesu ramarer ye nimri Paelat
(Mat 27:1-2, 11-14; Luk 23:1-5; Jon 18:28-38)
1Yenpig-enpig agkap, jif pris, mine nomehus kape nama Isrel, mine namhajoun kape
loa kape Moses, mine narmama tiksin min kape kaonsel kape nama Isrel kaharaih mhun
nagkiarien kirik. Mhani-pan tuk narmamsa tiksin ma tuksorkis-arkis Yesu. Kini mhakir
In mhaus mhakir-pan kimi Paelat, yamehua kirik kape Rom. 2Kini ai Paelat raiyoh In
mima, “7Tk e Ik Yermaru kape yemsa Isrel ua?”
Kini Yesu rini-pan tukun mima, “Nafrakisien e nakamni.”
3 Kini jif pris mins khani-arhav neikusyen rehus yame kimisam-pan ye Yesu. 4Kini
Paelat raiyoh min In ma, “?Rhawor nakpsh nagkiarien? dmru. Kamhani nagkiarien

rehus iram.”
5Kini Paelat rimnam ma Yesu ripah niniyen nar kirik, rakur.

Paelat rima Yesu tukramoakeikei mimha
(Mat 27:15-26; Luk 23:13-25; Jon 18:39-19:16)

§ 14:64:  Loa kape nama Isrel, ye Levitikas 24:16, rims tukma yermams kirik ramni hah

. *k . . . .
Kughen, tukhopni. 14:65: Aesea 11:3 rima Mesaea, ua Kristo, nar apnapig ma ramapir,
morig tukrirkun naha nhagin yame narmama kasor. Narmama e kasarkis nimri Yesu kini
mhams tuksam-ru mo to Yesu rirkun ofrakis min ario us nikam. T 14:68: Kopi akwas tiksin
kape Niutesteman khapsh nhaniyen ms man kirik rakaks aikin. Kamhani ams ms Pita
ramamir ye kwaruo kape rukwanu a.  15:1: Luk22:66  15:5: Aes 53:7; Mak 14:61

¢ Ye newk mina fam, ye nipig kape Pasova, nama Isrel kharkun nhaniyen nhag
yermams kirik kwavahsi-pan ta ye kalabus, kini yamehus ririsin kirik ramven. 7 Kini
narmamsa tiksin kasamir ye kalabus meinai khama tukhauh gavman, kini mishopni
narmama tiksin. Iris kirik, nhagin e Barabas. & Kini nams Isrel kimnhaus misam Paelat
mamaiyoh-pan in ma tukror norien yame ramor rerin mirisin yermamo kirik ye kalabus.
9 Kini Paelat raiyoh aris ma, “?Naksorkeikei ma jakrisin Yermaru kape nama Isrel ua?”
10 In ramaiyoh moknaikin meinai in rimnam ta ma jif pris mins kimisarshu-pan Yesu ye
kwermin meinai kasamoakin Yesu tuk yamai ms narmams fam kisorkeikei In.

U Kini jif pris mina kimnhani mhani-pan tuk kuwhen a mhams tukhapsh niseighanien
kin Yesu ma tukritarhav, marig ma tukseighaan kin Barabas. 12 Kini Paelat raiyoh-psn
min ariso mimo, “?Marig jakhawor kwan yame kimis nakamhani ms In Yermaru kape
namo Isrel?”

13Kini irio kisokran ehus mhams, “!3sik-hakts in ye nai kamarkwao kin!”

14 Marig Paelat raiyoh-psan min arie mos, “?Tuk naha? ?Naha norien yame rimnor
rahas?”

Marig iria kisokran ehus pik min mhamea, “!3sik-hakts In ye nai kamarkwao kin!”

15 Kini Paelat rimnorkeikei ma tukror rikiris, meighaan kin Barabas ritarhav ye
kalabus. Kini rima tukerkis-arkis Yesu, kikir In kaven kiruk hakts In ye nai kamarkwao
kin.

Mobael mina kasarh iakei ye Yesu
(Mat 27:27-31; Jon 19:2-3)

16 Kini mobael tiksin khakir Yesu mhavan ye nima ehuas kape Paelat kini misokran
kin nukwao kape mobael mins ma tukhaus. 17 Kini kharah kot kirik rawhao, romhen
kin kot kape yermaru, misarkaoh-pan kin kimin. Kini mharah naraus kirik ror nhirin,
misor kavavhao kin, ramhen kin kavavhao kape yermaru, mhaukrai-pan ye kapan kapa.
18 Kini masokran kin mamhani mhams, “lk e yermaru kape nams Isrel. !Kimawa
yakamhasiai Ik!” 19 Kini mamhauh kapen kapas kin nai, masarig-awhin, kini misanimkur
ye nimrin mhama kamhasiai In. 20Kini misarh iakei fam iran, mharahsi-ta min kot swhao
mhavahsi-pan kafan neipan. Mhakir mhatarhav, mhaven ma tukharuk hakts In ye nai
kamarkwao kin.

Mobael mina kimnharuk hakts Yesu ye nai kamarkwao kin
(Mat 27:32-44; Luk 23:26-43; Jon 19:17-27)

21 Kamhauas ye swatuk, misam yema Saerin kirik, nhagin e Saemon. In rim Aleksanda
mine Rufas. In ramven apa Jerusalem, kini khani-shu misarkut kimin ma tukrirsh nai
kamarkwao kin kape Yesu. 22Kini irio mhakir Yesu mhavan ikin kirik nhagin e Golgota
(yame nipran rima, kwonmhaan kape kerha ira jir).* 23 Kini ye kwonmhaan a khavohsi-
pan waen kimi Yesu yame kavit-pan nimar nai kirik kamni kime “mir”.t Morig Yesu
ripah ninimien.

24-25 Rampigpig hano, kimnharuk hakts In ye nai kamarkwao kin. Kini misawhai kafan
neipan masarukin daes tukun, mas tukma yame rapita, kini in raveh kafan. 26 Kini kirai-
pan nagkiarien kirik ye nai kirik ramni me kimisam-pan nar has kirik iran mims, “In
e Yermaru kape nama Isrel.” Kini misarkwatarakin-pan ye nai kamarkwao kin. 27 Kini
mharah yemakrah mir kiraru, mharuk hakts min ariu irisir Yesu. Kirik ye matuk, kirik
ye mawor. 28 Moknekin, nagkiarien ye Nokwakwo kape Kughen ruaus, yame rimo,
“Kimasavheikin In iris nama has mina.”#

15:11:  Wok 3:13-14 15:21: Rom 16:13 15:22:  Nogkiarien e “Golgota” ye nagkiarien
kape noams Rom ramni ma “Kalfari”, nipran rims “kerhs irs jir.” T 1523 Tukmo ror

kamavit-pan mir ye waen tuk nini-shuyen namamhayen.  15:24-25: sam 2218 ¥ 15:8:
Nogkiarien ye v. 28 rikak ye kopi akwas tiksin kape Niutesteman. Keinein mos Mak rimirai
ofrakis us nikam.

29 Kini narmama yama mine kasariwak ye swatuk kasarh iakei pan iran. Masawhan-
owhan kaparia kaps. Kini mamhani mhama, “/In en! !Tk yermama kape natmatog-
atagien nima ehus kape Kughen mine nor-minien ye nipig kisisar ama! 30 intah. dta-ru
ye nai kamarkwao kin meiwaiyu, mivoh miragh atuk ik.”

31 Kini jif pris mina mine namhajoun minas kasarh min iran. Mamhani-pan tuk aris
mina mhama, “In riveh miragh ta narmams khapsaah. Marig ripsh namhenien tuk
nivoh-miraghien In. 32 Rhuve mo Kristo e, In yermaru kape nama Isrel, tukreiwaiyu
ye nai kamarkwao kin pah kisam, kini mhani nafrakisien iran.” Kini kwars mir yame
kimiruk hakts arisir Yesu kwarpakwa kimi Yesu.

Yesu rimamha
(Mat 27:45-56; Luk 23:44-49; Jon 19:28-30)

33 Yerkweiha ama, morig napignopien rue muvrig apis tanimtans meriaji tri klok.
34 Kini ye tri klok, Yesu rokran ehus mima, “!Elae! !Elae! ?Lama sabaktani?” Nipran
rima, “IKughen kafak! IKughen kafak! ?Rhawor nakamapitan kin Yo?”$

35Kini narmamso tiksin yama mine kasarer aikin misarig nagkiarien ai mhama, “Sorig-
ru. In ramokran kin Elaeja.” 3¢ Kini kwan kirik raiyu atkin miven mirah niparpar neipan
meires ye waen oakwahir. Markis-pan ye nai apomh kirik kini mivshsi-hakts pan kimi
Yesu ma tukrinim. Kini mima, “?Pah kisam-ru mas to Elaeja rus masitu iran ua?”

37 Marig Yesu rars mokran ehuas min kini ai kafan neihagien ritarhav.

38 Kafan neihagien ritarhav aikin, kini nakwai nimes ehuas kape Kughen, kimiruk hakts
neipan kirik yame kimnatapig kin Kwanmhan yame Romarhake Mamorhaka pik. Neipan
a rahipu niparin kiraru. Rohipu apa yerpirig agkap meiwaiyu. 39 Kini yamehus kape
mobael yame ramarer ipaks tuk Yesu mam nimhayen kape Yesu kini mima, “Noafrakisien.
Kwan e In Ji Kughen.”

40 Kini Meri, pian Magdala, mine Salome, mine Meri nisin kwajikove mir nhagriu
Jemes mine Joses, karharer isok, iria nipiraovin tiksin masam In. 4! Nipig Yesu rimavan
Galili, irisir ai karhikwasig kin In, mirhasitu iran. Kini nipiraovin apnapig mins khapsaah
apaikin, kimnhatarhav-pan Jerusalem iris min mhaus.

Josef yema Aramatia riminim Yesu
(Mat 27:57-61; Luk 23:50-56; Jon 19:38-42)

42 Nipig a, kamni kima napnapenayen meinai tikoni rikwamer kin nipig kape Sabat.
Ipaka mirh rivs, 43 Josef, yema Aramatia kirik, ritarhav-pa. In yermams kirik kape
kaonsel kaparia, yame yermama kambhasiai in. Kini in min rawhin narmaruyen kape
Kughen ma tukrus. Ramgin pawk, marig rimnarar mivan mam Paelat, maiyoh in ma
tukreighaan kin niprai Yesu. 44 Paelat rimnarig mas Yesu rimamho aihuaa sams, rakur pik
kin. Kini mokran kin yamehus kape mobael maiyoh in mims, “?Yesu ruamha afrakis
ua?”

45Kini yamehus ai reighan kin. Kini Paelat reighan kin Josef ma tukriven mirah niprai
Yesu. 46 Kini Josef rivon mirahsi-shu nipran ye nai kamarkwao kin, miven mivah nimri
neipan huvs kirik mus muvrig nipran kin neipon a. Kini mirash miven marahu ye napag
kapier kirik yame kinor huve ta. Kini matapig aswasig kin kapier ehus kirik. 47 Ye nipig a,
Meri, pian Magdala, mine Meri nisin Joses, iriu kimawam kwanmhaan yame rimnarahu-
pan Yesu ikin.

16

Yesu rimamragh min ye nimhayen
(Mat 28:1-8; Luk 24:1-12; Jon 20:1-10)
1Rinamenaiyu, nipig kape Sabat rinamor infamien, Meri, pian Magdala, mine Salome,
mine Meri, nisin Jemes, krhivan mirhivah nimri nimar nai tiksin yame namiovin rapien

15:20: Sam 22:7;109:25; Mak 14:58 5 1534: Yesu ramani Ol Sam 22:1 ikin e. Nimhayen kape Yesu
rimnor fulfilem ye profesi ye Ol Sam 22.  15:36: same69:21  15:40: Luk 8:2-3

huva. Mirhiven ms tukrhor-pan ye niprai Yesu. 2 Koni rikwamer kin, ye Sande,
yenpig-enpig agkap, krhiven ikin niprai Yesu ramomir ikin. Mirh ririkakun mamhakts,
3 karhiven hans ye swatuk, marhini-pan tuk arisir mirhims, “?Pa tukrasitu iratasir
tuk nasoktayen kin kapier yame kimnhaukrai aswasig pan tuk Yesu?” 4 Irisir kirhini
moknaikin meinai kapier a in rehus pik, moarig karhini hans marharha-pan, mirham ma
kinasok ta kin kapier a.

5 Karhiven ima ye nopag kapier ai, mirham pikwarien kirik, kafan kot rapomh
mhawan. Ramkwata ye kwermirisir matuk. Kirham, kirhakur. ¢ Marig rini-pan tuk arisir
mimo, “Takrhipah nirhiginien. Yakirkun ma nakarharhakin Yesu yems Nasaret, yame
kimiruk hakts ye nai kamarkwao kin. Morig In rirksk eikin e. Ruimragh ta. Rhuasru
mirham. Tamhekin e kimnarshu ikin. 7 Takrhiven mirhini-srhav-pan tuk narmama
mine Pita mirhims, ‘In rinakupan ta kin smis muaven apa Galili. Nakharkun nisamien
In aikin, romhen kin yame In ruini-pre ta tuk amis.”” 8 Kini pia misir a krhitarhayv,
meinai kimirhigin pik, kini marhatomnimin. Ror pan krhipah nirhini-asah-panien tuk

*
narmameao.

Yesu rimamragh min, narmama khapsaah kasam InT
(Mat 28:9-10; Jon 20:11-18)

9 Yesu rara mimragh min ye Sande yenpig-enpig agkop. Aikin mitarhav-pas tuk Meri,
pian Magdala yame Yesu rimnakota nanmin has seven iran kupan. 1°Kini pian ai riven
mam narmama yama mine kimnamhakwasig kin Yesu, yame kasarig rahas pik tukun,
misasok. Mavsao-pan kin kimi aria. ! Marig nipig kimisarig ma Yesu rimimragh min
kini Meri min rimnam, iris khapah nhanien nafrakisien iran.

12Kini ai, yermama mir kiraru kape Yesu kaweriwak ye swatuk, Yesu ritarhav-pan tuk
ariu. Nipran rukrekin pisin. 13 Kini kirarerig miravoan mwavsao kin kimi narmama mina
kafan; marig khapsh nhaniyen nafrakisien iran.

Yesu rimatarhav-pa tuk kafan narmams mina
(Mat 28:16-20; Luk 24:36-49; Jon 20:19-23; Wok 1:6-8)

14 Kasars mamhavan, narmama leven kape Yesu kasavigin, Yesu ritarhav-pan min tuk
aria; kini magkiar-pon skai kimi arie meinai irio khapsh nishatstayen iran. Kini kaparhia
kapa riskai pik. In rimnagkiar skai pan tuk aris meinai khapsh min nhaniyen nafrakisien
ye noagkiarien kape narmams mina tiksin yame kimisam In, mamhani-arhav ma
rimimragh min. 15 Kini rini-pan tuk kafan narmams mins mims, “Taksokeikei mhaven
misarkurao ye tanimtans mhani-arhav nagkiarien huve kape Kughen. 16 Yermama
yame rhatata irak, kini mor baptaes, Kughen tukrivshsi-pan nimraghien rerin kimin.
Marig yermama yame ripah niniyen nafrakisien irak, Kughen tukrini ma tukrivahsi-pan
narpinien kimin ma tukriven apa ye nap ehus. 17 Kini narmams yams mine kishatato
irak, Kughen tukror nimtatien tiksin ye nimraghien kaparis. Tukharkun nisskotayen
nanmin has ye narmams ye nhagik; mharkun min niniyen nagkiarien pisin pisin;
18 mharkun nirshyen snek, morig snek to ripsh nasien arie; mharkun ninimien kakona,
marig to khapah nhamhayen kin; mharkun narshu-panien kwermiris ye narmama yama
mine kamamhs, kini tuksasanin.”

167: Mat 26:32; Mak 1428 163: Kopi akwas tiksin kape Niutesteman ye nagkiarien kape
nama Gris kharpin nagkiarien ye ves 8 mhama, “Marig nipiraovin mins ai kimnhaus
misavsao-pan kin kimi Pita mine narmams yama mine kasomir aikin. Misavsao kin
narimnar yame kwan ai rimini-pan tuk orie. Kwasig ikin ye narimnar mins a Yesu atuk
ritaarhav-pen tuk aris mivehsi-pan nagkiarien kimi sris moe tukhatarhav misarkurao ye
tanimtans misavsao kin Nagkiarien Huvs kape Kughen. Nagkiarien ai ramni ma Kughen
rirkun niwsh-miraghien narmams mirkun namviviyen narmams kape rerin.” T 16:s:

19 Yesu Yermaru ramagkiar infamien, Kughen riveh In mhakts miven ye rao ye
neai. Taktokun ai, In ramkwats ye kwermi Kughen matuk. 20 Kini narmams kafan
kimnhatarhav misavsao kin Nogkiarien Huva ikin mins fam. Kini In ramasitu iraris. Kini
mamor nimtatien ripsaah ye nimraghien kaparis ms narmams tukhani nafrakisien iran.

16:19: Wok 1:9-11; 2:33-34 16:20: Wok 14:3; Hib 2:3-4

Luk

Navsaoyen Huvs kape Yesu Kristo yame Luk rimirai

Nogkiarien kwakwa kape nokwakwa e Luk
?Pa rimirai nakwakwa e? Keinein ma pa nhagin rimirai nakwakwa e- namehus kupan
kape nimahuak kimnhani mhams Luk rimirai nokwokwa e. In psh nien ms yermama
twelef kirik kape Yesu, marig in rirkun huvs aposol Pol, kini mamariwak-pan rehus tuk
Pol. Pah nien moa Luk yems Isrel, marig in yemo Gris; moarig in yemahuak kirik. In dokta
kape nor-huvayen narmamas, kini mor huve skul. Miwas huve navsaoyen kape narimnar

yame rimatarhav ye narayen kape Yesu. In rimirai nokwakwa e, mine Wok yame Aposol
mina Kimisor.
?Rimirai ramvan kimi pa? Rimirai nakwakwa e ramvan kimi in kirik, nhagin e Teofilas.

Niprai nhag e ramni ma, “Yermams yame rorkeikei Kughen.” Luk rimirai nokwakwa e
ramvan kimi kwan a, marig rirkun me namshuak mins khapsaah tuksavhekin.

? Nimraghien rimnhawor psn iran mine ye nipig yame rimirai? Ye nipig a,
navsaoyen kape Yesu rehus mararao. Kasarig, tiksin kimnhani nafrakisien iran, tiksin
kimnhaukreikin navsaoyen kape Yesu mhani atuk ye norigien kaparia.

?Rimirai nokwakwa e tuk naha? Luk rorkeikei ma tukrini atuatuk nagkiarien ye
narayen kape Yesu. Rima tukrirkun huve nafrakisien ye narayen kape Yesu, mamoagkiar
kimi narmams yama mine kimnasoriwok iria Yesu masom naha nhagin yame In
rimnamor. Kini Luk rimiwas huva nagkiarien kaparis, kwasig ikin rirai nokwakwas e. In
rorkeikei ma tukrhajoun ma Yesu In yermamea ofrakis kirik mine Kughen, rimipsh norien
nar has kirik. In Kughen, kini In raveh miragh narmamea.

Luk rimirikakun nagkiarien kafan

13 Teofilas, ik yamehus kirik, kamsiai ik. Narmama khapsaah kimisam narimnar kin
nimriris yame Yesu rimnor ye nipig rimnamara ye tokrei tana. Irio kimnisara ye nipig
kape nirikakunien kape narimnar mins a, kini misarkut pik ma tuksarshu atuatuk
navsaoyen kape narimnar mins a. Kimnharai ta narimnar yama mine narmama tiksin
kimnhani, kini mhani-srhav. Kini yo yimiwas huvs nagkiarien iran mins mo jakirkun
huve narimnar mins a ye nirikakunien kafan. Kini taktakun ai, kafak narigien rima
jakrai atuatuk narimnar m-fam mher-pre kin. Jakrai atuatuk yama mina kimissakupan,
mine yama mine kimnhakwasig. 4 Yimnorkeikei ma jakni narimnar mins e tuk ik ma
takirkun atuatuk nafrakisien kape navsaoyen yame kinhajoun ta ik kin.

Agelo kirik rimini-srhav narhayen kape Jon Baptaes

5 Ye nipig king kape provins e Judia, nhagin e Herod Ehus, pris kirik aikin, nhagin
e Sekaraea. In kirik ye pris mina kamokran kin aris kima, “Pris mina kape kwanaraus
kape Apia,” [yame rimasi-pan ye kwanaraus kape Eron kupan]. Kafan piahwaru, nhagin
e Elisabet, rimasi-pan min ye kwanaraus kape pris e Eron. © Kini iriu kwatuatuk ye
nimri Kughen, mawari-pan huvs norien kape Loa kape Moses, mine nagkiarien mina
iran; mirapsh niwasikien kirik. 7 Marig jiriu rirksk meinai Elisabet ror sia kin ror hans,
minapiahuaru, kini Sekaraea min rinshuaru.

8 Kini ruaus atuatuk ye nipig yame Sekaraea mine kwhen kafan kasor wok kaparis ye
Nima Ehus kape Kughen. 9 Khama tuksam-ru ma pa nhagin tukrauru-pan ye Nima Kape
Kughen mivaan insens namiovin rapien huve mamvan tuk Kughen. Kini ye norien kape
pris mina kape nirpenien yermams yame tukriven ims, kimnharai-pan nhagris ye kwaji
kapier kirik mhawhan. Kimnhawhan, kapier yame kimnharai-pan nhag Sekaraea iran
rukreikin haktas. 10 Makneikin rimapah narmams khapsaah irus kasofugin masshuak,
kini rimauru-pan ims mivaan insens.

1:1-3: Wok 1:1 1:9: Eks 30:7

11 Makneikin agelo kirik kape Kughen Yermaru ritarhav-ps marer ye nikar tebol matuk
ye kwanmhaan yame rivaan insens ikin. 12 Kini Sekaraea rom rakur, migin pik. 13 Marig
agelo a rini-pan tukun mims, “Sekaraea, pah niginien, meinai Kughen rimnarig kafam
nahuakien. Kafam piahwaru Elisabet tukrirsh tini kirik yerman. Kini takamokeikei
mhen-pan nhagin mo Jon. 14Kini takerig rhuvs, magien tukun, kini narmama khapsaah
tuksagien tuk nimraghien kafan, 1> meinai in tukrus yamehus kirik ye nimri Kughen
Yermaru. Kini to in ripsh ninimien waen, mine ninimien skai mina.* Kini Nanmin
kape Kughen tukrikwar ye nimraghien kafan, ririkakun ye nipig ramamir apa ye tip
nisini, mamven, infamien rirkak. 16 Kini in tukrivi-ps namas Isrel khapsaah kharerig-
pa tuk Yermaru kaparia e Kughen. 17 Kini in tukrus makupen kin Yermaru ye nanmin
mine nasaninien kape Elaeja kupan, ma in tukrukreikin riki tats mins khrerig-pan min
tuk kapario kwajikove mina; kini in tukrukreikin min narmams yams mine kasasik
nakwai Kughen khaus min ye nirkunien kape nams atuatuk mina. Ye norien a, in tukror
apnapeina ye nimraghien kape narmams tuk nuayen kape Yermaru.”

18 Makneikin, Sekaraea rini-pan tuk agelo mima, “?Jakhawor pan iran mine mirkun
ma nar e tukrus mor nafrakisien kin? Meinai yo yaknahuaru ta; kini kafak piraovin
rinapishuaru min.”

19 Marig agelo a rini-pan tukun mima, “Yo, nhagik e Gabriel, kini yo yakamarer ye
nimri Kughen ye nipig m-fam. Kini In rimnher-ps kin yo ma jakus magkiar kimik, mini-
pre navsaoyen huva e. 20 !3tarig-ru! Neramim tukrarpavin kini takeinein nagkiarien
meriaji nipig takem niprai nagkiarien e, meinai nimipah niniyen nafrakisien ye kafak
nagkiarien. In tukrus mor nafrakisien kin ye nipig atuatuk kafan.”

21Kini ye nipig a, narmama kimiseito kin Sekaraea, misarig ma rhawor ramor makna
tan pan ye nokwai Nima kape Kughen. 22 Kini rimatsrhav-ps, meinein nagkiarien. Ror
mokneikin iris kimnharkun ma in rimnam namrarhavyen kirik ima. Ramagkiar amo kin
kwermin mamvan, neraman rimnarpavin.

23 Kini nipig rimnor infamien ye wok kape pris ye nokwai Nima kape Kughen, in
rirerig-pan yerkwanu. 24 Kini ripah norien tu, kafan piahwaru ror tipin, mamerkwaig
ama yerkwanu meriaji makus kirkirip, 25> mamni mims, “Nar e Kughen Yermaru rimnor
rua irak. Apa kupen, narik rirkak, yakauris. Marig taktskun ai, Kughen rimnor rhuve-pa
kimi yo, kini rikik ragien ma jakrah kwajikove kirik, mipsh min naurisien kin nimri jir.”

Agelo kirik rimini-arhav ma Yesu tukrarha-pa ye tokrei tana

26 Kini nipig Elisabet ror tipin mivah makus sikis, Kughen rimnher-pa kin agelo kirik
kafan, nhagin e Gabriel, riven apa yerkwanu kirik nhagin e Nasaret, ye provins e Galili.
27 In mivah nagkiarien kirik mamvan kimi piraovin kirik nhagin e Meri. Yerman ripah
hana nivenien tukun, marig kimirpen ta kima tukikir pan kimi kwan kirik, nhagin e Josef,
yame in kwanaraus kirik kape King Deved. 28 Kini agelo a raji-arhav pan tukun, mini-pan
tukun mima, “Rhuve, Meri. Kughen rimnarshu kafan nihuvayen kimik, kini mamaras
kimiru min.”

29 Marig tipir ramuh Meri tuk niprai nagkiarien a, mims, “?Rhawor e mamni vi vi
mokneikin yo?”

30 Marig agelo a rini-pan tukun mimo, “Takpah niginien, Meri, meinai Kughen
rimirpen ma tukrauta-pre kin kafan nihuvayen kimik. 31 Ror makneikin, takamakeikei
mor tipim. Takamokeikei mirah kwaji kirik yerman, mhen-pan nhagin ms Yesut. 32In
tukrus mamor yems huve pik kin. Tukamakeikei kokran kin In kims In Ji Kughen
Yerpirig. Kini Kughen Yermaru tukror In rus king romhen ams kin ripni kupsn e

1:15: Nam 6:1-4 ramni md profet mina khapsh nhanimien waen, tama kisapis kin. 1:15:
Nam 6:2-3 1:17: Mal 3:1; 4:5-6; Mat 17:11-13 1:19: Dan 8:16; 9:21 1:27: Mat 1:16,18 T 1:31: Nhag

Deved. 33Kini In tukramarmaru ye kwanaraus yams mine khasi-pan ye Jekob, kini kafan
narmaruyen tukramara kape rerin.”

34Kini Meri rini-pan tuk agelo mimo, “?Jakhawor-pan iran mine mirah kwajikove kirik
tukma yakpah nari-pan-hanayen yerman?”

35 Marig agelo rini-pan tukun mims, “Nanmin kape Kughen tukrurs mars iram, kini
nasaninien kape Kughen Yerpirig tukrhen ik. Kini in e kwajikove yame takrah, in
ratuatuk pik, tukamokran kin In kims Ji Kughen. 3¢ Kini, amru, kuhum e Elisabet
rinopishuaru pawk, moarig rinor ta tipin kin kwaji yerman kirik. Kimini in kime piahwaru
yame ror sia kin, marig taktokun ai rinor tipin miveh makus sikis. 37 Narimnar minas e
kashajoun-pan ma nar kirik ripah norien neineinien tuk Kughen.”

38 Mokneikin Meri rini-pan tukun mims, “Iwah. Yo yorwok ama kape Kughen

Yermaru. Pah In tukror naha nhagin kimi yo yame ik nakamni.” Kini agelo rata iran,
mamvan.

Meri rimaven mam Elisabet
39 Kwasig ikin ye narimnar mina a, ripsh norien tu, Meri rimnarar iman ikin, mhai

miren nar mivon apa yerkwanu kirik ye nikar tukwas mins ye provins e Judia, 4 mauru-
pan imei Sekaraea mine Elisabet. Magien tuk Elisabet, 41 kini nipig Elisabet rorig Meri
ramagkiar, maknakin kwajikova a ye tipin rakur mikiu; kini Nanmin kape Kughen rimnor
Elisabet 42 rok-rapomh mims, “!Kughen ramor rhuve-pre kimik rapita nipiraovin mina
fam, kini In tukror huve-pan kimi kwaji yerman yame takrah! 43 Marig yakpsh nirkunien
ma rhawor e Kughen ramor huve pa makneikin kimi yo ma nisin Yermaru kafak tukrus
moam yo. *4 Yakamni makneikin meinai nipig yimnoarig kafam nagkiarien, kwajikova e
yame ramamir e ye tipik ramagien mamkiu. 45 Kini Kughen tukror rhuvas pre kimik
meinai nimini nafrakisien ye nagkiarien yame Kughen Yermaru rimini-pre tuk ik.”

Meri ramani nipei mamagnagin Kughen

46 Makneikin Meri rima,
“Ye nimraghien mina fam kafak, yakamagnagin Kughen Yermaru,

47kini rikik ramagien pik tuk Kughen kafak yame raveh miragh yo,
48 meinai yo yorwok amo kafan yame yo yermama apnapig ama, marig rikin ramasik yo.
Kini taktskun ai mamvean, narmamas m-fam tukhani ms Kughen rimnor huva ps
kimi yo.
49 Meinai Kughen e nasaninien kafan in rehus,
In rimnor narimnar rehus kimi yo.
Kini nhagin ramarhaka.
50 Kini rikin rehus tuk narmame yames mine kamhasiai In, iris e narmams yamo mine
kimisakupan misars mine yama mine tukpihaues kwasig ikin.
511n rimnor nar apsipis mina ye nasaninien ye kwermin.
Mher yerhav kin narmams yama mine kisausit ye natarigien kaparia.
52 Mivah-si-shu namehus mina ye kaparia neihuayen,
kini mivahsi-hakts narmama yama mine kaparis natarigien reiwaiyu.
53 Narmama yame mine nikumhoe ramss aris, In ramavigin oris kin naviginien yame

rhuve,
kini narmama yama mine kapoario nauts rehus, In rimnher yerhav kin oris, nar

rimirkak tuk aria.
54 In rimnasitu ye kwanaraus kape Isrel, irio e yorwok mina kafan. Rikin ramasik ma

rikin tukramokeikei mamehus tuk oris, 55 ririkakun ye Ebraham kupen mine
kwanaraus kafan, mamvan kape rerin, rari-pan nagkiarien yame rimini-pan ta
tuk kaha mina kapatawa.”

56 Kini Meri ramara iriu Elisabet miveh makus kisisar, kini ai, mipirerig-pan iman ikin.

Jon Baptaes rimnarha-pa

57Kini nipig atuatuk kape Elisabet rimaus mo tukreimak iran, kini rimirah tini yerman.
58 Kini narmama yama mine kasara ipaks tukun mine kafan kwanaraus mins kimisarig
navsaoyen a ma Kughen Yermaru rikin rehus tukun mor rhuve pen maknakin kimin,
kini irie kimnhauas misor kirikiana iris min me tuksagien kwis.

59 Kini nipig pikwarien a rimivah nipig eit, kini iris khaus mhavah nao kim in. Kini
ipaks ama kishen-pan nhagin moe nifnhag rimni e Sekaraea, 0 marig nisini rimini-pan
mims, “Nikam. Pah kishen-pan nhagin ma Jon.”

61 Marig iria khani-pan tukun mhames, “?Rhawor? Ye kwanaraus kapamiru, nhag e Jon
rirkak iran.” 62Kini masagkiar kin kwermiris misaiyoh-pan Sekaraea mhama in rorkeikei
ma tukshen-pan nhagin ms pa.

63 Kini in raiyoh-pan aris ma tukharsh-sipen nar kirik pah tukrirai-pan nagkiarien
kirik aikin, mirai-pan mimos, “Nhagin e Jon.” Kisam kisakur pik kin. ¢4 Mokneikin,
neramin rihuatuk, moagkiar mamni vi vi Kughen.

65 Kini narmama m-fam yama mine kisara ipake tukun kisakur kin. Kini narmama
kimnhani narimnar mins a rarkurao ikin mins fam ye nikar tukwas mina ye provins
e Judia. ¢ Kini narmams mifam yama mine kimnhavah navsaoyen a, misatarig kin,
misaiyoh oris mins mhams, “Man. ?Keinein ma kwajikove e tukreihus mor naha?”
Kimnhani maknaikin meinai kimisam mo nasaninien kape Kughen Yermaru ramars iran.

Sekaraea rimini-arhav nagkiarien yame Kughen rimivahsi-pan kimin
67 Makneikin Nanmin kape Kughen rimnor riki Sekaraea, ramni-erhav nagkiarien
yame Kughen rimivahsi-pan kimin mims,
68 “Pah khani vi vi Yermaru, In Kughen kape nama Isrel,
meinai In rimaus ma tukrasitu ye kafan narmams mina,
kini mipik ta aria ye kwermi tikmir mins kaporio.
 In rimiveh-si hakts yems osanin yame raveh miragh stawes, yame ramsi-pan ye
kwanaraus kape yorwok kafan e Deved kupan 70 ramari-pan ama nagkiarien yame
rimivahsi-pan kimi kafan profet kupsn mins mima 7! tukrivahsita ataws tuk

tikmir mina kapstawas mine tuk kwermi narmama mifam yamas mine kasamokin
atawa.
72 Kini mima rikin tukreihus tuk riptaws mins,

kini rikin tukramasik promes atuatuk 73 yame In rimini-pen ta tuk riptaws e
Ebraham mima 74 tukrirah-si ta staws ye kwermi tikmir mina kapataws,
ma nipig mifam ye nimraghien kapataws, kitawa tukharkun nisorien wok kafan ye nimri
Kughen, mhapah nhaginien, 7> kitaws kisamoarhaks misatuatuk ye nipig mifam.”
76 Kini Sekaraea rarar mini-pan tuk tini mima,
“Kini ik, narik, tukokran kin ik kima ik pris kape Kughen Yerpirig;
meinai Ik takakupan kin Yermaru mor apnapeins ye swatuk kafan,
77 mamni-arhav tuk kafan narmama mina ma Kughen tukraspir ta tavhags has kaparis,
mivoh miragh aria.

78 In tukramakeikei mor maknakin meinai rikin rehus tuk staws, mamor huva pa kimi
atawae.
Rikin rehus tuk staws, Kristo tukrus tuk staws romhen amas kin yame mirh ramhakts

mamvan ye neai 7° misia-pen stawas yama mine kasars ye napignapien mine apa
ikin nasaninien kape nimhayen ramhen narmama ikin,
kini mamkir-pan nihutaws ye swatuk kape namarinuyen.”
80 Kini pikwarien a nipran ramehus, kini mamehus min ye nanmin kape Kughen. Kini
nipig mifam in ramara apa ye tipavsik mameito kin nipig atuatuk yame tukririkakun wok
iran ye nimri nama Isrel.

Yesu rimnarha-pa
(Mat 1:18-25)

1 Ye nipig a, yema Rom kirik, nhagin e Sisa Ogastas, in ramarmaru ye tana mina
fam kape Rom. In mamarahu loa kirik mima tukevheikin fam narmams yama mine
kisara aikin a. 2 (In e navheikinien narmams yame kimnakupan kor. Ye nipig a, kwan
e Kwaerinias in gavman kirik kape provins e Siria). 3 Kamavheikin narmama, narmama
tukasakeikei mharerig-pan mhaven hans imeris mins ikin ma tukevheikin aris. 4 Ror
pan kwan a Josef min ritarhav yerkwanu e Nasaret ye provins e Galili, mivan apa provins
a Judia, yerkwanu kirik kamni kims Betlehem, imei King Deved kupan. Rimavan aikin
a meinai in kwanaraus kirik kape King Deved. > Kwerpen ta Josef mine pian e Meri ma
tukwarkurak; kini Meri natukreimak kin kwajikova. Kini iriu kimiraven apa Betlehem
ma tukavheikin min ariu. 67 Kini kratarhav Betlehem, mirapah niwamien kwanmhan
tukwapir ikin, mwara ye nime kape nar miragh. Mwars hana apaikin, kini rinor nipig
kape kwajikove tukrarha, kini reimak kin nimrin nupan kafan, yerman. Muvrig kin
neipan, marahu-pan ama in ye tikirao yame nar miragh minos kasavigin-pan iran.

Agelo mina khatarhav-pa tuk yorwok ye sipsip mina

8 Kini ipake ama tuk yerkwanu e Betlehem, narmams yams mine kasavigin sipsip
mina kasars yerki monvhirik masarha tuk sipsip mins yenpig. ° Makneikin agelo kirik
kape Kughen Yermaru ritorhav-pa tuk aris, nikhakien kape Kughen Yermaru risia-pen
aria, khagin pik. 10 Marig agelo a rimini-pan tuk aris mims, “Hapsh nhaginien. Meinai
yo yakwaua ma jakni-pre navsaoyen huvs tuk amis, yame tukror riki narmama ragien
pik. Kini Navsaoyen a ramven tuk narmams mifam. ! Taktakun ams, yermams kirik
rimnarha-pa ye taon kape King Deved. In raveh miragh narmams, kini In Kristo yame
Kughen rimini-ta kupan ma tukrher-pa kin tuk amis. Kini In Yermaru. 12 Kini taksam
kwajikova en kimuvrig kin neipan, karshu-pan ye tikirao, ror nimtatien kimi smis ma
kwajikova a in a yakmani.”

13 Makneikin, agelo mina khapsaah khatsrhav-ps masarer iris min, masagnagin
Kughen, mhani mhams,

14“p3h khani vi vi Kughen apa yerpirig ye neai.

Kini narmama ye tokrei tans yama mine riki Kughen ramagien tuk aris, pah kisars ye
namoarinuyen.”

Yorwok ye sipsip mina kimnhaven masam Yesu

15 Makneikin agelo mina kimisata ye yorwok ye sipsip mina, mharerig-psn apa ye rao
ye neai, kini yorwok ye sipsip mina kimnhani tuk aris mina mhams, “Pah khaven apa
Betlehem, misam-ru nar e Kughen Yermaru rimini-pa tuk staws.”

16 Kishai miren mhaven misom Meri mine Josef mine kwajikove yame ramapir-pan ye
tikirao. 17 Nipig kimisom, kimnhani arhav nagkiarien yame agelo rimini ye kwajikovs,
18 kini narmamoa mifam yams mine kimisarig nagkiarien yame yorwok ye sipsip mina
kimnhani-pan tuk aris, kisakur pik kin. 19 Marig Meri rimnatarig ama kin narimnar mina
e, markut tuk narigien nipran. 20 Marig yorwok ye sipsip mins kimnharerig, mhavahsi-
hakts nhag Kughen, mhani vi vi In tuk narimnar m-fam yams mine kimisam misarig;
romhen amo kin yame agelo rimini-ta tuk aria.

Kamhen-pan nhag Yesu
21 Kwajikove a rimnarha, mivsh nipig eit, kini kimiveh nao kimin rari-pan amo loa
kaparia, kini khen-pan nhagin kima Yesu, nhag yame agelo rimini-pan ta tuk Meri nipig
in rimnor tipin.

Josef mine Meri kimirarah Yesu miraven apa ye Nima kape Kughen

22-24 Ye nipig a, tukma kwajikova kirik rarha, rimni mine nisini tukawakeikei mwor
sakrefaes kape naspirien mama, rari-pan Loa kape Moses,” kini ruaus atuatuk ye nipig
kape Josef mine Meri ma tukwor makna. Ror pan kirarah Yesu mirhuven Jerusalem,
miravoh mak ye tans kiraru us yskwi-natuen kiraru kini mwhopni, rari-pan ams loa
yame Kughen Yermaru rimini.t

Kini kimiravahsi-pan kwajikova a kimi Kughen Yermaru. Nar a ramari-pan Nogkiarien
kape Kughen yame ramni mims,

“Nimrin nupan mina yerman, tukamakeikei kivahsi-pan aris kimi Kughen Yermaru ma
kafan mina.” (Eks 13:2, 12)

Simeon mine Ana kimawam Yesu, kawagnagin Kughen

25 Kini huaru kirik ramara apa Jerusalem, nhagin e Simeon. Kafan nimraghien in
ratuatuk huve, kini nipig mifam in ramari-pan nagkiarien kape Kughen. Kini in rameito
kin nuayen kape Kristo yame In tukrus miveh miragh nams Isrel. Kini Nanmin kape
Kughen rus mikuar yerkin. 26 Nanmin kape Kughen ruini-pen ta tukun mims tukripsh
nimhayen meriaji tukrom Kristo yame Kughen Yermaru rimini ms tukrher-pa kin. 27Kini
Nanmin kape Kughen rimnor rikin ma tukrauru-pen ye Nima Ehus kape Kughen. Kini
Josef mine Meri kimirarsh Yesu mwaru-pan ye Nimo kape Kughen ma iriu tukwor
narimnar fam yame Loa kape Moses ramni. 28 Makneikin Simeon rimnam Yesu, kini
mirah kin kwermin, kini mamni vi vi Kughen mamni-pan tukun mims,
29 “Kughen Yermaru, promes yame Ik nimini tuk yo, naknor afrakis.

Kini taktakun ai, eighaan kin yo, yorwok e kafam, psh yakmha ye namarinuyen,

30 meinai yaknam kwajikova e kin nimrik yame tukriwah miragh narmamea.
311k nimnor apnapeins ma In tukriveh miragh narmame,

kini narmama m-fam tukharkun nar a.
32In tukrus ramhen kin laet, mhajoun swatuk kin nama ye kantri pisin pisin mina,

Kini narmamo tukhavahsi-hakts nama Isrel tukun.”
33 Kini rim kwajikove a mine nisini kwakur pik kin nagkiarien yame Simeon rimini

iran. 34Kini Simeon rahuak mims, “Pah nihuvayen kape Kughen tukrurs tuk smiru.”
Kini mini-pan tuk Meri, nisin kwajikova a, mims,
“ldrig-ru! Kughen rimirpen ta kwajikove e ma tukror nams Isrel khapsaah tukhamir,
kini ma tukror min arie khapsaah khavsh nimraghien.
Kughen rimirpen pawk In ma In ror nimtstien kirik, marig narmams tukhani hah In.
35Ror pan tukem apu narigien has kape narmamsa khapsaah.
Kini, Meri, rikim tukramha tukun ramhen kin yame yermams kirik ramhai rikim kin nau

nisa.”
36 Kini piahwaru kirik ramars aikin, nhagin e Ana. In profet kirik. In ji Fanuel,

kwanaraus kape Aser kupan. Rinspiahuaru agkap. Nipig rimnamstamarus sms, mari-
pan kafan yerman. Mwara kwis kape newk seven ama, kwan a rimha. 37 Rimnars pisin
ama moknakin meriaji mipishuaru. Kini taktskun ai kafan newk eiti fo. Nipig mifam in
ramamir ye Nima kape Ehua Kughen mamahuak, yenpig mine yeraan. Matuakem mipah
naviginien mos tukrahuak kimi Kughen. 38 Kini in rimaus atuatuk ye nipig yame Simeon
ramagkiar kin kwajikovs a. Kini piahwaru ai rimini vi vi Kughen tukun, kini mamagkiar
ye kwajikova e kimi narmama mifam yams mine kamhawhin ma Kristo tukririsin nama
Jerusalem.

Josef mine Meri kimiraven apa Nasaret
39 Kini Josef mine Meri kimiwor narimnar fam yame Loa kape Kughen Yermaru ramni,
kini marhirerig-pan imorisir ikin Nasaret ye provins e Galili. 4° Kwajikova a rinehus
muiskai, muirkun huva nar, kini nipig m-fam nihuvayen kape Kughen rukwar ye kafan
nimraghien.

3 . .
2:22-24: Nakam loa e ye Eks 13:2 mine 1 Saml 1:22-28. T 2:22-24: Loa e ramamir ye Lev 12:8.

Tamarua e Yesu ramvan apa Nima Ehuas kape Kughen

41Ye newk mina fam, rim Yesu mine nisini kimiraven apa Jerusalem ma tukwor lafet
kape Pasova.¥ 42 Kini nipig Yesu rimiveh newk twelef, kimiwor norien yame kawor
hanas, kini Yesu rikwasig kin ariu mirhiven apa fakts ye lafet a. 43 Kini lafet rinor
infamien, kini kafan mina kimnharerig mhavan imaris ikin; marig tamarus Yesu In ripah
nikwasigien kin rimni mine nisini, mamamir ama apa Jerusalem. Kini iriu kweinein.
44 Krama-ta ma ramkwasig kin aria. Kini kimisariwak mamhavan tuk nipig pispios kirik.
Mipirarikakun mwarha-kin yerki kweanaraus kapariu mine iriu minos tiksin. 45 Marig
kirapah niwamien In, mwarha-kin, mirarerig miraven Jerusalem. 46 Kwarha-kin In nipig
kisisar, kini mipiwam apa ye Nima Ehus kape Kughen. Ramkwats iris namhajoun mins,
mameoatarig kin aris. Kini mamaiyoh aris kin narimnar tiksin. 47 Kini narmamas mifam
kimisarig In, kisakur tuk kafan nirkunien mine nhorpinien nagkiarien mins kafan. 4Kini
rimni mine nisini kimiwom In, kwakur pik kin. Kini nisini rimini-pan tukun mims,
“Narik. ?Nimnhawor mor makneikin iromru? !drig-ru! !Kimru rimim, rikimru romha
pik tuk ik, kini yakwarha-kin pik ik!”

49 Marig In rini-pan tuk oriu mims, “? Nakawarha-kin Yo tuk naha? Tukma ror
nakrapah nirarkunien ma Yo jakamakeikei mamamir ye Nima kape Rimik.” 50 Marig iriu
kirapah nirarkunien niprai nagkiarien yame rimini-pan tuk ariu.

51Kini In rikwasig kin ariu, mirheiwaiyu mirhiven apa Nasaret. Kini In rimisiai ariu
mamor nakwairiu. Marig nipig mifam nisini ramatarig kin narimnar mins fam a. 52Kini
Yesu nipran ramehus, kini kafan nirkunien ramhakts pik. Kini ye nipig mifam, Kughen
mine narmamo, rikiria ragien ama tukun.

3

Jon Baptaes ramavsao-arhav kin nagkiarien kape Kughen
(Mat 3:1-12; Mak 1:1-8; Jon 1:19-28)

1Kwasig ikin ye narimnar mins a, yema Rom kirik, nhagin e Taebirias Sisa, in ramehua
ye provins mina fam kape Rom. Kini ye nipig in rinamarmaru meriaji newk fiftin, kini
kwermin mina tiksin e: Herod Antipas ramehus ye provins e Galili; mine piauni Filip in
ramehus ye provins mir e Ituria mine Trakonaetas, mine Lisanias ramehus ye provins e
Abilin, mine Ponjes Paelat in gavman kape provins e Judia. 2In e ye nipig atuatuk kape
Anas mine Kaefas yame iriu jif pris mir.

Ye nipig a, Jon, ji Sekaraea, yame rinehus ta ai, mamaras apa ikin ruhiko ikin, kini
Kughen rimivah-sipan nagkiarien kirik kimin. 3 Kini in rimnokran apomh pan ikin mina
ipaks tuk nu apa Jodan mamavsao-arhav kin nagkiarien kape Kughen. In mamni-pan
mima narmama tukasokeikei misarar ye narigien kaparis tuk tavhags has, kini mhaven
tuk Kughen ma In tukraspir norien has minas kaparia. Kini ma nimtatien kirik e, tukor
baptaes iraria. 4In rori-pan ams nagkiarien yame Aesea rimirai kupan ye nakwakwa

kafan mimo,
“Kwan kirik ramokran ehus apa ikin ruhiko ikin mamni mims,
‘Kimis taksor apnapeina ye swatuk kape Yermaru,
kini misor kafan swatuk ratuatuk.
5 Nikwatana mina fam tuksuun huvas,
kini tukwas mina mine nahawk mins fam tuksatan-atan,
kini swatuk iko iko mina tukerahu atuatuk,
kini swatuk yame rapajiapat tukekeikei kor ripia.
6 Kini narmams mifam tuksam swatuk kape Kughen tuk niveh-miraghien narmama.””

(Aes 40:3-5)

¥ 241 ve nipig kape lafet kape Navisrokinien, ua Pasova, nama Isrel rikirio ramasik
Kughen rimiwah miragh kwanaraus kupan kaparis mirsh-si ta aris ye kwermi yamehua
kape Ijip. dm-ru stori kape Pasova ye Eksodas 12:21-27. 2551 Luk2:19  2:52: 1 Saml 2:26;
Prov 3:4 3:3: Wok 13:24

7 Kini ye nipig a, narmama khapsaah kimnhavan tuk Jon mas in tukror baptaes iraris;
moarig rini-pan tuk srie mims, “!Kimis naksahas romhen ams kin snek yams mine
kasarhkwopah! Pah nien ma tuktu, Kughen ror niemhaa mivshsi-pan narpinien kimi
narmama. ?Marig, pa ramni ma to kimis nakharkun nisaptayen kin? 8 Sor narimnar
tiksin yama rhuve moe tuksam ma nakwasapsh ofrakis norien has mins kini mhaven
tuk Kughen. Nofrakisien ma kimis kwenaraus kape Ebraham, marig rikimis tukripsh
nasikien mo Kughen tukramakeikei miveh miragh amis mhawor kimis kwanaraus kape
Ebraham. INikam, in nar apnapig ama! Yakamni-pre tuk amis ma Kughen rirkun nor-
min-ien kapier apnapig rus romhen kin kwenaraus kape Ebraham. °Kini taktokun ai,
Kughen rinarer matuk ta ma tukrararu nuknei nai. Kini tukms nai kirik ripsh nikuayen
kin kwankwan yame rhuva, kini tukrarsru marakikin-pan ye nap.”*

10 Kini kwhen ehua a kimisaiyoh Jon mhama, “? Morig, naha nhagin kimawa
jakasakeikei misor?”

11 Kini Jon rini-pen tuk oris mims, “Tukma kafam neipan kiraru, vohsi-pan kirik
kimi yermams yame kafan rirkak. Kini tukms nam naviginien rars, shi-pan tiksin kimi
narmama yams mine naris rirkak.”

12Kini narmama tiksin yama mine kasorer tuk mane kape takis kimnhaus ma Jon tukor
baptaes iraria, kin misaiyoh in mhama, “?Naha e nhagin kimawa jakasokeikei misor?”

13 Kini Jon rini-pan tuk arie mima, “Takhapsh nhavsh-sitayen mane tuk narmama
rapita yame ramhen mo takhavsh.”

14 Kini mobael mina tiksin kimisaiyoh min mhams, “?Marig rhawor iromawa? ?Naha
e nhagin kimaws jakasokeikei misor?”

Kini in rini-pan tuk arie mima, “Takhapah nhaviyen niginien kimi narmamas mhams,
‘Tukma nakhapah nhavsh-si-payen mane, kini jaksor namhayen kimi amis, us jaksor
omis naksarer ye nimri mirh kini yakhani hah smis.” Marig rikimis tukramakeikei
mamagien amo tuk narok atuatuk kapsmis.”

15 Kini narmama mina a kasam misam, rikiris ruh ma tukms ror Jon in Kristo yame
Kughen rimini ma tukrher-po kin. 16 Marig Jon rhorpin natarigien kaparis mima, “Yo
yakamor baptaes iromis kin nu, marig yermamso kirik tukripius yame kafan nasaninien
mine nehuayen rapita yo. Kini yo ye tans agkap; yakpsh namhenien ma to yakenimkur
mirisin ta naraus ye kafan sandel. Kini In tukror baptaes iramia ye Nanmin kape Kughen
mine nap. 17 In ramarer matuk tuk namien norien kape narmams mamawhai aris, noma
huve mina mine nams has mina. Ramhen ama kin yame yemasim ravah safel tuk naspir-
tayen tiki kwankwai wit mo tukripik nimitin yame rhuvs. Narmams yams mine khahuve
kisamhen kin nimit wit, ripik arie mamven yerkwanu. Marig narmams has kissmhen kin
tiki kwonkwai wit, ramarakikin-pan aris ye nap ehus yame ramuak rerin.”

18 Kini Jon ramni-arhav nagkiarien ripsaah mamor kwirig kin kimi narmams ma
tukrivi-pa natarigien kape narmamo khaus tuk Kughen.

Herod rimivah-sipan Jon Baptaes ye kalabus
(Mak 6:14-29)
19Ye nipig a, Herod Antipas rimikir ta Herodias in e piahwaru kape piauni, kini mamor
narimnar ripsaah yame rahas. Marig Jon rokran skai kimin tukun. 20 Ror pan Herod
rimnasik apnis pan min ye norien has kafan mivshsi-pan Jon ye kalabus.

Jon rimnor baptaes ye Yesu
(Mat 3:13-17; Mak 1:9-11)

3:7: Mat 12:34; 23:33 3:8: Jon 8:33,39 * 3:9: Jon Baptaes ramagkiar skai kimi Farisi mine
Sadusi, yama mine khama ta ma Kughen tukramakeikei miveh miragh aris meinai iris
ji Ebraham mina. Nuhpikinien ye nai yame Kughen tukrararu ramhajoun ms Kughen
tukrakir norien kape narmama, kini yama mine khapsh nisorien norien huvs, Kughen
tukrivoh-si-pan narpinien kimi aria.  3:9: Mat7:19  3:12: Luk7:20  3:16: Wok13:25  3:19:
Mat 14:3-4; Mak 6:17-18

21 Marig kwasig ikin Jon riven ye kalabus, kini in rinamor baptaes ye narmams,
kini Yesu min rimaven, Jon ror baptaes iran. Kini nipig Yesu rimnamshuak, Kughen
rimnoahits ye neai, 22 kini Nanmin kape Kughen risi-fakts meiwaiyu iran, nipran romhen
kin mak ye tans, kini nagkiarien kirik risi-pan ye rao ye neai mamni mims, “Ik narik
keikei; rikik ragien pik tuk ik.”

Rip Yesu mina

23 Nipig Yesu rimirikakun kafan wok, kafan newk ramhen kin toti. Narmama khama
ta ma in ji Josef.

Kini Josef in ji Heli,
24Heli in ji Matat,
Matat in ji Livae,
Livae in ji Melki,
Melki in ji Janae,
Janae in ji Josef
25Josef in ji Matatias,
Matatias in ji Amos,
Amos in ji Neham,
Neham in ji Esli,
Esli in ji Nangae,
26 Nangae in ji Mahat,
Mahat in ji Matatias,
Matatias in ji Semein,
Semein in ji Josek,
Josek in ji Joda,
27Joda in ji Joanan,
Joanan in ji Resa,
Resa in ji Serubabel,
Serubabel in ji Sealtiel,
Sealtiel in ji Neri,
28 Neri in ji Melki,
Melki in ji Adi,
Adi in ji Kosam,
Kosam in ji Elmadam,
Elmadam in ji Ere,
29Ere in ji Josua,
Josua in ji Eliesa,
Eliesa in ji Jorim,
Jorim in ji Matat,
Matat in ji Livae,
30Livae in ji Simeon,
Simeon in ji Juda,
Juda in ji Josef,
Josef in ji Jonam,
Jonam in ji Eliakim,
31Eliakim in ji Melea,
Melea in ji Mena,
Mena in ji Matataha,
Matataha in ji Natan,
Natan in ji Deved,
32Deved in ji Jese,
Jese in ji Obed,

3:22: Jon 1:32 3:23: Luk 4:22; Jon 6:42

Obed in ji Boas,

Boas in ji Salmon,
Salmon in ji Nason,

33 Nason in ji Aminadab,
Aminadab in ji Admin,
Admin in ji Ani,

Ani in ji Hesron,
Hesron in ji Peres,
Peres in ji Juda,
34Juda in ji Jekob,
Jekob in ji Aesak,
Aesak in ji Ebraham
Ebraham in ji Teraha,
Teraha in ji Neho
35Neho in ji Serug,
Serug in ji Rehu,

Rehu in ji Peleg,

Peleg in ji Eba,

Eba in ji Sela,

36 Sela in ji Kenan,
Kenan in ji Apaksad,
Apaksad in ji Sem,
Sem in ji Noa,

Noa in ji Lamek,

37 Lamek in ji Metusela,
Metusela in ji Inok,
Inok in ji Jared,

Jared in ji Mahalalel,
Mahalalel in ji Kenan,
38 Kenan in ji Enos,
Enos in ji Set,

Set in ji Adam,

kini Adam in ramsi-pan tuk Kughen.

4

Setan rimivohsi-pan wahsi-pan kimi Yesu
(Mat 4:1-11; Mak 1:12-13)

1 Nanmin kape Kughen rimikuar ye nimraghien kape Yesu, kini ye nipig ruasi-psn
ye nu apa Jodan, Nanmin kape Kughen rikir In miven apa ikin ruhiko ikin. 2 Aikin,
Setan ramarkut ma tukrukrao ye norigien kafan kape nipig foti. Ye nipig mina fam a,
In rapah naviginien, kini ye nipig infamien, nikumha ras pik. 3Kini Setan rini-pan tukun
mimo, “Tukms ik Ji Kughen afrah, ni-pan tuk kapier e mo rukreikin mus mor bred kin.”
4 Marig Yesu rhorpin mima, “Kimirai ye Nokwokwa kape Kughen kims, ‘Yermama ripah
nimraghien amo ye naviginien.’ (Dut 8:3)”

5 Moakneikin Setan rikir Yesu miven apa ye tukwas apomh kirik, kini taktokun ama,
rhajoun In kin kantri mina fam ye tokrei tans, ¢ kini mini-pan tukun mims, “Yo jakerahu-
pre narmaruyen ye tanimtana ye kwermim, mine nauts kaparis mina fam, meinai
narimnar mifam a ramamir ye kwermik, kini yakirkun neighan-panien kin kimi naha
yermams yame yakorkeikei ma jakvohsi-pan kimin. 7 Kini tukme nakshuak kimi yo,
narimnar m-fam ai ik takor kafam kin.”

3:32: Rut 4:17-22 3:36: Jen 11:10-26 3:38: Jen 4:25-26

8 Marig Yesu rhorpin kafan nagkiarien mima, “Nakwakwa kape Kughen ramni mima,
‘Taksahuak ama kimi kapsmis Yermaru Kughen, misari-pan ama kafan narigien.” (Dut
6:13)"

9 Makneikin Setan rikir In marip In apa Jerusalem mhakts ye tokrei Nima Ehuos kape
Kughen apa yerpirig agksp. Kini mini-pan tukun mims, “Tukma ik Ji Kughen ofrakis,
iv-arhav-ru ikin e, 19 meinai kimirai kims,

“ ‘In tukrher-pa kin agelo mins kafan khaus masarha huvas tuk ik.
11 Tukharaptarakin ik kin kwermiria ma takpsh nowhan-panien nihum ye kapier
kirik.”” (Sam 91:11, 12)

12 Marig Yesu rhorpin kafan nagkiarien mima, “Morig Nekwakwa kape Kughen ramni
mimo, “Takhapah nisam-asaahyen kapamis Kughen Yermaru ma ramarha huvas afrakis
tuk amis ua nikam.’ (Dut 6:16) ”

13Kini Setan ror infamien ye nivohsi-pan vahsi-panien kimi Yesu; mokneikin, mapitan
kin Yesu mawhin nipig huve yame tukrus min tukun.

Yesu rimirikakun kafan wok
(Mat 4:12-17; Mak 1:14-15)
14 Kini ai, Yesu rimirerig-pon Galili, kini nasaninien kape Nanmin kape Kughen
rimikuar ye nimraghien kafan. Kini kimnavsao kin In rarkurao ye tans a. 15 Kini Yesu
rimnhajoun ye nims kape nofuginien mins, kini narmame m-fam khani vi vi In.

Nama ime Yesu kimisapsh In
16 Kini Yesu rimaus Nasaret, aikin rimnehus ikin kupen. Kini ye Sabat kirik, In
rimavan ye nima kape nofuginien romhen ams kin yame ramor hans. Kini marer ma
tukravheikin Nokwakwa kape Kughen, 17kini kivohsi-pan nakwokwas yame kimnarpavin-

arpavin yame profet Aesaea rimirai kupan. Kini ruhatukin nakwskwa mam nagkiarien
yame Aesaea rimirai yame ramni mimo,

18 “Nanmin kape Kughen ramars irak
meinai In rimirpen yo,
jakavsao-arhav kin nagkiarien huve kimi yaven hah mina.
Kini In rher-pa kin yo ma jakven mamni-pan tuk narmama yams mine kivahsi-pan aris
ye kalabus ma tukirisin arip,
kini mini-pan tuk nimrin pis mina moe tuksem min nar.
Kini rher-pa kin yo ma jakrisin narmams yama mine kasamir ye kwermi narmams pisin

masarig rahah,
19 mamni-arhav ma nipig ruaus ta yame Kughen Yermaru tukrhajoun kafan nihuvayen
mivoh miragh narmama.” (Aes 61:1, 2)

20 Yesu rimnahueikin ta nokwakwa a, kini meiwaiyu mivehsi-pan min kimi yermama
yame ramarha huva tuk nakwakwa mina, kini mamkwats ma tukravhag kimi narmamsa.
Kini narmama m-fam ye nima kape nofuginien kasarha tim tim iran. 21 Kini In ramagkiar
kimi aris mamni min mima, “Taktokun ai, ye nipig yame nimisarig Nokwakwa e Kape
Kughen, niniyen a ruaus minor nafrakisien kin.”

22Kini narmamsa mifam kasagnagin In, kini kisakur pik tuk nagkiarien huve yama mine
ramni, kini misaiyoh aris mins mhams, “?Marig kwan e In ji Josef ama ua?”

23 Kini Yesu rini-pan tuk aris mima, “Yakirkun me takpihani nagkiarien akwas e tuk
yo yame ramni mima, ‘Dokta, or huva atuk-ru nipram,” mhani min mhams, ‘Narimnar
yama mine yimisarig ma nimnor ta apa Kapaneam, rhuve moa takus mor min e, imam
ikin.” 24 Nofrakisien, yakamni tuk amis ma narmams to khapsh nhasiaiyen profet kirik
yame ramsi-pan iraria. 25 Ye nipig kape Elaeja, nahig ripah nipien newk kisisar mine
makus sikis, kini nikumha raven ikin mina fam, naviginien rirksk. Kini yakni nafrakisien
tuk amia mims, ye nipig a nipiahuaru kimhs tan kin orio khapsaah e Isrel, 26 morig

4:13: Hib 2:18; 4:15 4:22: Luk 3:23;Jon 6:42 4:24: Jon 4:44 4:25: 1King 17:1,7

pah nien ma Kughen rher-ps kin Elaeja mo tukriven masitu iraris. Nikam. In rher-
pa kin ma tukrasitu ams ye piahwaru kirik yerkwanu Jarefat apa ye provins e Saedon.
Marig piahwaru a psh nien ma pian Isrel. 27 Kini ye nipig kape profet e Elisa, narmama
khapsaah kimnisara Isrel yama mine kamhawsh namhayen e ‘leprosi’* marig Elisa ripsh
nor-huvayen kirik. Marig in rimnor huve ama kwan Siria e Neman, yame pah nien ma
yemsa Isrel.”

28 Narmama ye nima kape nofuginien kimisarig nagkiarien a, niemhaa rhai pik aris
m-fam. 29 Kini kisarar mharsh In, missukekin mhatarhav yerkwanu, mhaven misokrig
ye tukwas yame kimnor taon ikin, ma tuksarkwarhav kin apa ikeuton. 30 Marig Yesu
rivon-pon ta ye kwsnimrheris, map.

Yesu rimnoako ta yarmhs ye yermamao kirik
(Mak 1:21-28)

31 Kini Yesu rimneiwaiyu apa Kapaneam, taon kirik ye provins e Galili. Kini ye
Sabat kirik, In ramavhag kimi narmamao. 32 Kini narmamo kimisarig nagkiarien kafan,
kimisakur kin, meinai nagkiarien kafan, nanmin aikin.

33 Kini ye nakwai nima kape nofuginien, kwan kirik aikin yame nanmin has ramarer-
pan iran. Kini in rokr-apomh mima, 34 “IEh, Yesu, yema Nasaret! ?Rhawor? ?Nimaus
mo takoriah amaws ua? Yakwirkun ta ik. !k yems rhaks kape Kughen!” 35 Marig Yesu
rimnagkiar skai kimin mims, “IAh, pim! !3ta ye kwan e!” Kwan a ramarer ye kwerkwan
iraria, mokneikin nanmin hah a rasus kin reiwaiyu mowhan ye nimoptans, map ta iran,
kini mipah noriahyen in.

36 Kini narmamsa m-fam aikin a kisakur kin, mhani-pan tuk aris mins mhams, “!Eh!
Nogkiarien pisin kirik e. Kwan a kafan nagkiarien nanmin aikin. Tukms In ragkiar kimi

nanmin has mina, kasata ye narmama.” 37 Kini navsaoyen kape Yesu ritarhav markurao
ye tanos a.

Yesu rimnor huve narmams khapsaah
(Mat 8:14-17; Mak 1:29-34)

38 Aikin, Yesu rarar, mitorhav ye nima kape nofuginien miven apa nims kape Saemon
PitaT. Ye nipig a, kuhu Saemon ramha mamapan pik, kini iris kisaiyoh-pan Yesu ma
tukror huva. 39 Kini Yesu rarer ipaka tukun, magkiar skai kimi napanien, napanien rata.
Taktokun ama piahwaru a rorer, miven miruk ta naris naviginien.

40 Kini nipig mirh natukrive®, narmams kimnhapik narmams m-fam yams mine
kamhamha, mhavan tuk Yesu. Kini In rarshu-pan kwermin iraris kirikians kirikians,
kini iris m-fam kisasanin. 4! Kini yarmhas mina min kamhataerhav misap ye narmama
khapsaah, misokran apomh mhams, “!1k Ji Kughen!” Marig Yesu ragkiar skai kimi aria
motapig kin aria tuk nagkiarien meinai iris kwanharkun ta ms In Kristo yame Kughen
rimnher-pa kin.

42 Koni rikwamer kin, Yesu ritarhav aikin a, miven apa ikin kirik. Marig narmama
kimisarha-kin In, kini nipig kimisom, khaus tukun misarkut mhams tukhani-shu mhama
In tukripah napshyen aris. 43 Marig ama Yesu rini-pan tuk oris mims, “Nikam. Yo
jakamokeikei miven yerkwanu pisin pisin mina, mini-arhav Nevsaoyen Huve kape
narmaruyen kape Kughen, meinai Kughen rimnher-ps kin yo ma jakor makneikin.”

44Kini In rimavan mameriwak ye tans Judia mamni-erhav nagkiarien kape Kughen ye
nima kape nofuginien mina.

426: 1King17:8-16 4:27: Leprosi in nomhayen skai kirik yame ramamir ye tiki yermama.
427: 2King5:1-14  432: Mat7:2829 1 438 Nipig kirik, kamokran kin Saemon Pita kima,
‘Saemon.” Kini nipig kirik, kamokran kin kima, ‘Pita.” ¥ 4:0: Nema Isrel, rikiris rimnasik
ma Loa kape Moses ramni-ahu ma tukpah nirshyen yermama ye Sabat. Marig nipig mirh

rimivia, Sabat rinor infamien en, kini kirkun nirhayen yermams.  4:41: Mat 8:29; Mak 3:11-12
4:44: Mak 1:35-39; Mat 4:23

5

Aposol yama mine Yesu rimnakupan mokran kin aris
(Mat 4:18-22; Mak 1:16-20) ! Nipig kirik, Yesu rorer ye nikar-kar nu ehus kamni

kima Galili*, kini narmama khapsaah kimnhaua misarer rarkurao iran mhamo tuksarig
nagkiarien kape Kughen. 2Kini In rimnam kwaji rao kiraru yame narmama kape niviyen
kemaam kimnhapah kawarer ye nipakir misaikwas ye kaparis net mina. 3 Mokneikin
Yesu ratpan ye rao kape Saemon Pita, mini-pan tukun ma tukrivi-pirs rao. Saemon rivi-
pira rao, kini Yesu rokwats-pon aikin mamavhag kimi narmama.

4 Yesu rimnagkiar infamien, kini mini-pan tuk Saemon mima, “Saemon, asua. Pah
khaven apa ikemnim, pah naksaruk kin net mins mhavi kemsam tiksin.”

5 Marig Saemon rini-pan tukun mims, “Yemehus, yenpig, yimisarkut pik tuk nar e
miseriaji reraan, morig yimnhapoh niviyen kamoam kirik. Morig ik nakmo tukhaven
min, ror pan, pah khaven misaruk min kin net mina.”

¢ Khavhirs, misaruk kin net mina, mhavi kemaam khapsaah pik, ror net mina kaparia
khakwar huvs kin kemaam, mharikakun miseikus net mina. 7 Kini iris kisokran-pan kin
iria mina tiksin ye rao min kirik mhamsa tukhaus misasitu iraris. Kini khaus misarake-
pan kin kamaam ye rao mir a kwakrig, ipaks ama rao mir kwemnim.

8 Kini Saemon Pita rimnam, kini ranimkur-pan tuk Yesu mamni mima, “Yermaru.
I'Yuvan isok tuk yo, meinai yo yakpsh namhenien! Yo yor tavhags hah kirik.” °In
rimnagkiar maknaikin meinai in mine narmama mins a ye rao mir, kimisakur pik kin
komoam khapsaah yama mine kimnhavi. 10Kini Jemes mine Jon, ji Sebedi mir, yama mir
e kawor wok irisir Saemon, iriu min kimiwakur pik kin.

Moarig Yesu rini-pan tuk Saemon mima, “Pah niginien. Ik yermamo kape niviyen
komoaam. Marig taktokun ai mamvan, ik takvi-ps narmama.” 1 Ror pan, kimnhavi-fiak

kaparia rao mina, misapah narimnar mi-fam mhakwasig ama kin Yesu, kini mhaus kafan
narmams mino.

Yesu rimnor huvs yermama kirik yame raveh namhayen autan ye tikinT
(Mat 8:1-4; Mak 1:40-45)

12 Nipig kirik, Yesu rimneriwak mivon yerkwanu kirik, kini kwan kirik yame ravah
namhayen e leprosi, kini nimhayen ai riveh fam nipran. Kini rom Yesu, rariwak mua
tukun, meiwaiyu, menim-pan nipaghigin ye nimoptana, kini mamasak atgin Yesu mimso,
“Yermaru, tukma nakirkun ma to nakor huvs yo, or huva yo, maspir ta namkimik irak.”

13Kini Yesu rarao-pan mirap kwan a, mims, “Iwah. Yakorkeikei ma jakor. !dsanin!”
Kini taktakun ama namhayen e leprosi rata.

14 Marig Yesu rimini-shu in mima, “Takpsh nini-arhavyen narimnar mins e kimi
narmama. Marig yuvan mam pris kirik psh in rom ma nipram rinor maknen. Kini or
sakrefaes kimi Kughen rori-psn yame Loa kape Moses rimini ye yermamo kirik yame
kafan leprosi ruirkak, psh narmamas tukharkun ma nafrakisien nakwahuvs, kini kafam
namkimik ruirkak.”

15 Marig navsaoyen kape Yesu ramtsrhav mamven ikin mina fam, kini narmama
khapsaah kamhaue mo tuksatorig kin kafan nagkiarien kini mhams In tukror huva
namhoayen mina kaparia. 16 Marig, nipig ripsaah, In ramven pisin amo apa ikin kirkek
ikin, mamahuak.

Yesu rimnor huva yermamo kirik nipran rimha
(Mat 9:1-8; Mak 2:1-12)

£ . . . . . « ”
5:1: Nogkiarien kape Gris ramni mimo, “nu apa Genesaret. 5:1: Mat 13:1-2; Mak 3:9-10
55 Jon21:3-8 511 Mat19:27 1 511 Ye Nokwokwa kape Kughen, nagkiarien e ‘leprosi’
ramagkiar ye namhayen pisin pisin mine kape tikim. Nomhayen mins e kasoriah tikim,
kini Loa kape Moses ramni ma yermama yame ravsh namhayen moakna, in romkimik ye
nimri Kughen. dvheikin Levitikas yame rehus 13-14.

17 Nipig kirik, Yesu rimnhajoun apa nima kirik, kini Farisi mina, mine namhajoun
mina kape Loa kape Moses, iria kasskwata min aikin. Kimnhasi-pan apa yerkwanu mina
apa provins mir e Galili, mine Judia, mine Jerusalem. Kini nasaninien kape Kughen
Yermaru ramara tuk Yesu ma tukror huve narmams yams mine kamhamhao. 18 Ye nipig
a, narmama tiksin kimnharah kwan kirik mhaus yame ramapir-pan ama ye nikaokao,
meinai nipran rimha. Kini iria kisorkeikei ma tukharsh misarshu-pan ye nihu Yesu.
19 Marig kiseinein ma tukshawor mhaven ims, meinai narmams khapsaah aikin. Kini
kimnhavan apa ye tokrei nima, misshipu ta nikar nims kirik, mharah nikaokao yermama
ramapir-pan iran, mhavi, reiwaiyu-pan ye kwerkwan ye narmams, ipaks amsa tuk Yesu.

20 Kini Yesu rom nhatatayen kapario mini-pan tuk kwen a mims, “Yo kirik. Kafam
norien has mina, yakwarah-si ta fam narpinien iran.”

21 Marig namhajoun kape Loa kape Moses mine Farisi mins, rikirio rasitk mima, “?
Kwoan e ramagkiar mokne, mamni hah Kughen. Kughen pisin ama In rirkun nivsh-
sitayen narpinien kape norien has kape narmams. ?Pa min to rivah-si ta?” 22 Marig
Yesu In ruirkun ta ame kaparis natsrigien, kini mini-pan tuk arie mims, “?Rhawor e
nakasatarig mokneikin? 23 ?Jakni-pan naha tuk yermams a, kini kimis nakasam afrakis?
?Ma jakni-pan tukun ms narpinien kape kafan tavhage hah yakwarahsi-ta ta? ?Us ma
jakni-pan tukun ma tukrhekimter meriwak mamvan? 24 Marig yakorkeikei ma jakor yo
mo takharkun ms yo, Ji Yermama, yakvoh nehuayen ye tokrei tans tuk nivehsi-tayen
narpinien kape tovhags has.” Kini mars mini-pan tuk kwan a mims, “Yakamni-pre tuk
ik mo, takhekimter, mirah kafam nikaokao mamven imam yerkwanu.”

25 Kini taktokun ama, kwan a rhekimter, mirah kafan nikaokao mariwsk mamagnagin
Kughen mamvan. 26 Kini irie m-fam kisakur pik kin, masagnagin Kughen. Khagin,
mhama, “Man, kimisom ofrakis nar apsipis mina e towei.”

Yesu rimnokran kin Livae

27Kwasig ikin ye narimnar mins e, Yesu ritsrhav mamariwsk mamvan, kini mem kwan
kirik yame ramorer tuk mane kape takis, nhagin e Livae. Ramkwota ikin kamarok takis
ikin. Kini Yesu rimini-pan tukun mima, “Yus, mikwasig kin Yo.” 28 Makneikin rimnapah
narimnar fam kafan, marer, mikwasig kin Yesu.

29 Kini ai, Livae rimaraptarakin naviginien ehus kirik kape Yesu ye nimas kafan. Kini
narmama khapsaah yama mine kasarer tuk mane kape takis, mine narmams apnapig
mina, kimnhaven misakwats iria min, ma tuksavigin kwis. 30 Marig Farisi mina mine
narmama min tiksin irario yams mine irio namhajoun kape Loa kape Moses, rikiria
rapah nagienien, kini mhani-pan tuk narmams kape Yesu mins mhams, “?Rhawor e
nakasavigin kwis kimio narmams yame mine kasarer tuk mane kape takis mine yor
tavhage has mina?”

31 Marig Yesu rini-pan tuk aris mima, “Pah nien me narmams yama mine kisasanin
khaven masam dokta. Marig narmama yams mine kamhamhs, tukasokeikei mhaven
misom dokta. 32 Poah nien ma Yo yimaus ma jakokran kin narmams yams mine
kwasatuatuk ta. Nikam. Yimaus ma jakokran kin yor tavhags has mins, mo tuksarar
ye kaporis narigien.”

Nhajounien kape Yesu in rivi, nhajounien kape loa in nakwas
(Mat 9:14-17; Mak 2:18-22)

33 Kini iria kimnhani-pan tuk Yesu mhams, “Imru. Narmams kape Jon Baptaes, nipig
ripsaah kisapah noviginien masshuak kimi Kughen; mine Farisi mins min. ?Maorig
rhawor kafam narmama mina kasavigin ams mamharpin?”

34 Morig Yesu rini-pan tuk aris mims, “?Nipig kimis nakmasor naviginien kape yerman
yame rimnarkurak ps pa, marig nakhani-shu in mina tiksin mas tukhapsh nisaviginien
ua? INikam! 35 Marig tukripior nipig yame narmams tukhawshsi-ta Yerman e yame

5:20: Aes 43:25; Luk 7:48 5:24: Jon 5:8 5:30: Luk 15:1-2 5:34: Jon 3:29



LUK 5:36 113 LUK 6:14

rimnarkurak ps pa tuk In mins tiksin. Kini ye nipig a in a, In mina tiksin tuksapsh
naviginien iran.”¥

36 Kini Yesu rimini min nuhpikinien kirik tuk arie mims, “To yermams kirik ripsh
niwahyen kwonmut neipan vi kirik kini mijir-pan ye neipan matit kafan yame rimneikus.
To ror maknakin, kini tukroriah kwonmut neipan yame rivi, kini neipan vi tukripsh
namir-pan-tim-tim-ien ye neipan matit. 37 Kini to yermams kirik ripsh nivhyen waen
vi kini mivi-pan ye tiki waen matit. To ramor maknakin, kini waen a ye tiki waen matit
tukramateih, kini waen tukraiyu. 38 Nikam. Waen vi tukamakeikei kivi-pan ye tiki waen
vi. 39Kini yermamo yame ruinim ta waen, in ripsh norkeikeiyen ma tukrinim waen vi,
marig in ramni mimo, ‘Waen akwas in rhuva rapita.””

6

Narmama kape Yesu kimisatim wit ye Sabat
(Mat 12:1-8; Mak 2:23-28)
1 Kini ye Sabat kirik, Yesu mine kafan narmams mine kimiseriwok mhavan yerki

wit tiksin, kini kafan narmama mine kimisatim wit tiksin misokwai-okwai, mason
kwankwan. 2 Marig Farisi mina tiksin kimnhani mhames, “!Eh! Sabat e towei, marig irio

kasor wok masakapir Loa kape Moses. 7Rhawor kafam narmama kasor maknakin?”

3 Morig Yesu rimini-pan tuk arie mims, “Tukma ror nakhapsh nisavheikinien
navsaoyen ye Nokwakwa kape Kughen yame ramovsao kun norien yame King Deved
rimnor kupsn, yame in mine kafan narmame mins, norio naviginien ramrirkak,
kisomkarav. 4 Marig, Deved rimavan ye Nima Ehus kape Kughen man bred yame pris
mina kwanhawahsipan-ta kimi Kughen. Kini marig Deved rimivahsi-pan min kimi kafan

narmama kison min.” Kini marig bred a, ye Loa kape Moses ramni ma narmama apnapig
tukhapah nisanien. Marig pris mina ama kharkun nisanien.” 5Kini Yesu rimini-pan tuk
aria mima, “Yo, Ji Yermama, Yo yakamarmaru ye Sabat.”

Yesu rimnor huve yermamas ye Sabat
(Mat 12:9-14; Mak 3:1-6)
6Kini ye Sabat min kirik, Yesu rimaven ye nakwai nima kape nofuginien, mamawhag

kimi narmamea. Kini aikin a, kwan kirik aikin yame kwermin matuk rimhs mirpoavin.
7 Kini namhajoun kape Loa kape Moses mina mine Farisi mina kimisarkut ma tukssm-ru
naha nhagin yame tukhani hah Yesu iran, misarha sterik ma tuksam-ru ma Yesu to ror
huve kwan a ye Sabat ua nikam. 8 Marig Yesu ruirkun ta narigien kaparis, kini mini-
pan tuk yermama yame kwermin rimha mirpavin mima, “Yua, marer ye nimri narmama
m-fam.” Kini rivon marer akupan. °Kini Yesu rimini-pan tuk aris mima, “?Loa kape
Moses ramni ma nakharkun nisorien naha nhagin ye Sabat? 7Ramni mo takasor norien
huva us takasor norien has? ?Ma takshopni yermams us takhaveh miragh yermama?”
10 Kini rimnarha mararao iraris, mini-pan tuk kwan a mims, “Huatuk kin kwermim.”
Kini ruhuatuk kin kwermin, rhuve agkap. 11 Marig niemhaa rhai pik narmama mins a,
kimnhaven, mhani-pan tuk arie mins ma tukshawor pan iran mine ye Yesu.

Yesu rimirpen kafan aposol mina twelef
(Mat 10:1-4; Mak 3:13-19)

12 Kini ye nipig a, Yesu rimnhakts fiak ye tukwas kirik mamshuak, kini mamshuak
kimi Kughen meriaji reraan. 13 Kini yenpig-enpig, rimnokran kin kafan narmames mina
ma tukhaus masam In. Kini mirpen narmama twelef iraris mivahsi-pan nehuayen kimi
aria mims “aposol mina.” 14 Nhag namasur twelef e ror maknekin: Saemon (yame Yesu
rimnhen-pan nhagin vi ma Pita), mine piauni Andrew, mine Jemes, mine Jon, mine Filip,

¥ 5135 “Yermama yame rimnarkurak pa pa,” nipran e Yesu. Mine “In mina tiksin” nipran e

Kristen mina.  6:1: Dut23:25 6:4: Storieramamir ye 1 Saml 21:1-6.  6:4: Lev24:5-9 614
Jon 1:42

mine Batalomiu, 15> mine Matiu, mine Tomas; mine Jemes ji Alfeas, mine Saemon Selot,T
16 mine Judas ji Jemes; mine Judas Iskariot, yame kwasig ikin rimnor kaut kasus kin Yesu
kimi noma has mina.

Yesu rimnawhag kimi narmams, mor huve narmamas yams mine kamhamha
(Mat 4:23-25)
17 Kini Yesu mine kafan narmams mina kimnhasi-fakts mhaus ikin ratan-atan ikin,
misam narmamo khapsaah aikin- kimnhasi-pan yerkwanu mina ye provins e Judia, mine

Jerusalem, mine ye nikar-kar tahik apa taon mir e Taea mine Saedon. 18 Kimnhaus ma
tuksarig nagkiarien kape Yesu kini ma tukror huve namhayen mins kaparis. Kini In
rimnor huve narmams yams mins nanmin has mins kimisoriah oris. 1° Kini narmama
yama mine kimisarer rao rao kin, misarkut ma tukharap In meinai nasaninien ramsi-pan
iran mamor huve fam narmama.

Nagienien mine nahasien
(Mat 5:1-12)
20Kini Yesu rarha-pan mam kafan narmama mina, mini-pan tuk aris mims,

“Kimis e yavon has mins, nakasars ye nihuvayen ofrakis. In nihuveyen asfrakis meinai,
kimis narmama kape Kughen, kini In ramarmaru iramis.

21 Kimio yama mine nakssmkorav ai taktakun, nakasars ye nihuveyen afrakis. In
nihuvayen ofrakis meinai, takpisavigin romhen.

Kimis yama mine naksasak ai taktakun, nakasara ye nihuveyen afrakis. In nihuvayen
afrakis meinai, takpisarh.

22 Nakasara ye nihuvayen ofrakis ye nipig narmama tuksamokin amis, kini mhapsh
niseighanien kin amia ma taksor narimnar kimis miris, kini mhani hah amis, kini
masoriah nhagmis mhams kimis narmams kape yarmha mins, kini iris tuksor
moknakin iromis meinai yo e yo Ji Yermamo, kini kimis, kafak narmama mina.

23 “Kini riprie mins kimisor moaknakin ye profet mins kupan. Marig ye nipig narimnar

a ramua tuk amis, taksagien, mhavi-hakts-hakts meinai narokien kapsmis ramars apa
ye rao ye neai.

24 “IKasi! Marig namhayen ehus tukrurs tuk amis yama mine kapamis nauts rehus ai

taktokun,
meinai nakwanhavsh nar huve, marig tukripior infamien.

25 |Kasi! Namhoyen ehus tukrurs tuk amis yams minas nakasavigin tipimis ramasiis,
meinai takpisamkarav.
IKasi! Namhayen ehuas tukrurs tuk amis yama mins nakasarh ai taktokun,
meinai, takpisasak rikimis romha.
26 [Kasi! Nomhayen ehua tukrurs tuk amis nipig narmama kamhaveah-si hakts nhagmis
meinai, riprio mina kupan kimnhavah-si hakts nhag profet eikus mina.”

Sorkeikei tikmir mina
(Mat 5:38-48; 7:12; Luk 6:29-30)

27 Kini Yesu rimini min mims, “Marig yakamni-pre tuk smis yams mina nakasarig
Yo mima takasakeikei misorkeikei kapamis tikmir mins, kini masor huve-pan kimi
narmamsa yama mine kasamoakin amis, 28 kini nipig narmama kamhani hah amis, marig
kimis taksaiyoh Kughen ma tukriwahsi-pan kafan nihuvayen kimi aris, kini masshuak
tuk narmamos yama mine kasor-ahas-pre kimi amis. 2% Tukma yermamsa kirik rarip
nikapim, kini nakukreikin-pan min nikarin pah rarip. Kini tukms yermama kirik rirahsi-
ta kafam kot, takpsh nini-shuyen ma tukripsh nirshsita-minien kafam sot. 30 Vah-sipan
naha nhagin kimi yermama yame ramaiyoh ik kin. Kini tukma yermamo kirik rirahsi-
ta kafam kirik nar kirik, takpsh niniyen moa tukrarpin. 3! Kini taksor huve pan kimi
narmama mifam ye norien mifam yama naksorkeikei ma narmamo tuksor min kimi amis.

T 6150 “selot” ramhen kin yermamo kirik rikwasig kin nukwao kape namo Isrel tuk
nherye-rhavyen kin nams Rom.  6:21: Sam 126:5-6; Aes 61:3; Rev 7:16-17  6:22: Jon 15:19; 16:2; 1
Pita 4:14 6:31: Mat 7:12

32 “?Marig tukma naksorkeikei ama narmama yams mine kasorkeikei amis, nakhama
ta ma norien a ramor amia nakhahuvs us? Nikam. Yor tavhags hah mina min kisorkeikei
narmama yamo mine kisorkeikei aria. 33 ?7Kini tukma naksor rhuve pan eme kimi
narmama yams mine kasor huva pre kimi amis, nakhams ta mas nakhahuvs tukun
ua? Nikam. Yor tovhags has mino min kasor ama nar kirikiana. 34 ?Kini tukma
nakseighan-pan ams kin narimnar kimi narmams yams mine kharkun nhavahsi-preyen
tain, nakhama ta ma nakhahuva tukun ua? Nikam. Yor tavhags has mins min kaseighan-
pan kin narimnar kimi narmama yama mine tuk nipig kirik tukpihawsh-sipan min tain
romhen. 35 Marig takasakeikei misorkeikei kapamis tikmir mina. Masor rhuva pen kimi
aria. Mhavahsi-pan narimnar kimi aris mhapsh nisaiyohyen kin tain. Tukme naksor
moaknekin, narokien ehua tukrurs tuk amis, kini takpihaus ji Kughen mins yame In
Yerpirig, meinai In min ramor huva pan kimi nama has minas, mine narmams yamas mine
khapah nhani-vi-vi-yen In. 36 Rikimia tukreihus tuk narmams ramhen kin yame Rimimis
Kughen rikin rehus tuk narmama.”

Takhapah nhaniyen nikar narmama
(Mat 7:1-5, 17-27; 12:34-35)

37 Kini Yesu rimini mima, “Takpah nam-ponien nar has ye narmams, tams Kughen
min rom-pre nar has iram. Takpsh nini-panien narpinien ye narmams, tams Kughen
rini-pre narpinien iram. Takpah norien tai tavhags has yame narmams kasor pre kimik,
kini tukpsh norien tai tavhage has kafam. 38 Vahsi-pan narimnar, kini tukwahsi-pre
min narimnar kimik. Narimnar khapsaah yame kivai-pan, kasian-asian, rhakte mukwar
tukhaswin ye kwermim. Tukma nakvahsi-pan narimnar ripsaah, tukwshsi-pre narimnar
ripsaah kimik; marig tukma nakvahsi-pen rikasksh, tukhavahsi-pre rikasksh kimik.”

39Kini Yesu rimini nuhpikinien min kirik kimi aris mima, “?Nimrin pis to rikir nimrin
pis kirik us, to reinein? Nikam, tama kiravis ye nakwai nimir. 40 Kini studen mina to
khapah nisarmaruyen ye yhajoun kaperis. Marig narmams yama mine kasatorig huve
kin yhajoun kaparis, mhaveh fam nagkiarien kafan, iris tukhaus missmhen kin yhajoun
kaparia. 4! 7Rhawor nakamhani nimoptans yame ramswin-pan ye nimri piaumis; marig
nakhapah nisorigien nai ehus yame ramoarer-pan ye nimrimia? 42 Tukmo nakhapsh
nisarigien nai ehus yame ramhai nimrimis, ?takshawor pan iran mine mhavoh-si ta
nimoptans ye nimri piaumis? Kimis namarpskao eikus mina. Taksskupen mhavah-
si ta nai ehua ye nimrimia, kwasig ikin, nakharkun nissm-huvayen nimoptans yame

; e
ramswin-pan ye nimri piaumia.
Kwankwai nai huve mine nai hah
(Mat 7:17-20; 12:34-35)

43Kini Yesu rimini mima, “Kini napgin kirik rirkek yame ramkus kin kwanwkan yame
kipah nanien. Kini to nai has ripsh nikusyen kin kwankwan huvs. 44 Meinai narmama
kasam kwankwan, kharkun ma nhag nai mins a. Kapiriapir to ripsh nikuayen kin
kwankwai fig; kini kwanurkasik to ripsh nikusyen kin kwankwai grep; . 45 Yermama
huvs, rikin rukwar kin narimnar huve ming; kini in ramor ams narimnar yame rhuva.
Kini yermama has, rikin rukwar ama kin nar has mins, kini mamor ama norien has.
Meinai tukma ragkiar, nar has mina yerkin khatsrhav-ps.”

Nagkiarien kape Yesu ramasitu iratawa ma tuksarer tim tim

46 Kini Yesu rimini mima, “?Rhawor e naksokran kin Yo mhama, ‘Yermaru, Yermaru,’
marig nakhapah nisari-panien nagkiarien kafak? 47 Pah yakhajoun amia kin norien
g p p g y J)

kape yermams kirik yame ramua tuk yo, kini materig kin nagkiarien kafak, marar,
mor narimnar yame yakmani. ¢ Yermamo a in a in romhen ama kin yermama yame,
tukma rima tukror kafan nims, tukrakupen mikir nimoptans, meiwaiyu maspir kapier
apig, mor pan nimo iran. Kini nipig tukme yapiwen raiyu, mirshpikin nims, to
rapah nausarkuyen, meinai rimnavhirakin tim tim. 4° Marig yermamos yame ramarig

nagkiarien kafak, mipah norien, in romhen kin yermama yame tukma rima tukror kafan
nimo, ravhirakin hakts ama ye nimoptana. Kini nipig tukms yapiwaen raiyu, mirshpikin
nima, tukrimir mowhan asis.”

7

Yamehua kape mobael kafan nhatstayen rehus
(Mat 8:5-13)

1 Nipig Yesu rimnogkiar ta kimi narmame mins a, kini miven min apa ye taon
Kapeneam. 2Kini ikin aikin a, yamehus kirik kape mobael kape nams Rom ramars ikin,
kini slef kirik kafan aikin, yame in rorkeikei pik. Marig slef a ramha pik, ipaks rimha.
3Kini nipig yamehua a rimnarig navsaoyen ye Yesu, kini in rher-pan kin namehus tiksin
kape nama Isrel mima tukhaven mhani-pan tuk Yesu ma tukrus mor huvs kafan slef.
4 Kini nipig namasur mina a kimnhaven misam Yesu, misakeikei kimin mhams, “Eh,
ratuatuk ama ma takasitu ye yamehus a 5 meinai in rorkeikei pik staws nama Isrel, kini
in rimivhirakin nima kape nofuginien kapatawa.” ¢Kini Yesu rikwasig kin ario.

Kini nipig kwenhaus ipaks tuk nime, yamehus kape mobael rher-pan kin kafan
mina narmama ma tukhaven misam Yesu mhani-pan mhams, “Yermaru, takpah norien
narkutien tuk nuayen, meinai yakpsh nemhenien mo takus imak ikin. 7 Kini ror
mokneikin, yimipah nusyen mam ik. Ik yerpirig marig yo yetana ama. Marig, takogkiar
oama, pah kafak slef tukrasanin min. & Yakirkun mas nimhayen a tukramakeikei mor
nakwam, meinai yo min, kafak namehua mina kasehus irak, kini yakamor nakwairis.
Kini mobael mins tiksin aikin yame yo yakamehus iraria. Tukms yakni-pen tuk kirik
mimo, ‘Yuven,” kini tukramakeikei miven. Kini tukma yakni-pan tuk kirik mims, ‘Yua,’
tukramokeikei muo. Kini tukma yakni-pan tuk kafak slef mima, ‘Or nar e,” tukramoakeikei
mor.”

9 Nipig Yesu rimnarig nogkiarien e, rakur pik kin. Kini marar mini-pan tuk narmama
khapsaah yama mine khakwasig kin In mima, “Yakamni tuk smis ma, psh nien ma kwan e
in yema Isrel. Kini nar apnapig kwanaraus mina Isrel, marig yakpah nam-hanayen kirik
iraria yame kafan nhatatayen rehus roamhen kin in.” 10Kini ye nipig narmamos yama

mine yamehus kape mobael rimnher-pan kin arie kimnharerig-ps ims, misam ma slef a
rinasanin ta.

Yesu rimivoh miragh ji piraovin kirik yame kimho tan kin

1 Kini kwasig ye narimnar mina e, ripah norien tu, Yesu rimaven ye taon kirik, nhagin
e Nain, irio narmamsa khapsaah yamos mine khakwasig kin. 12Kimnasik kaupa rarkurao ye
taon a, kini nipig Yesu rimaus ipaka tuk kwarus, kini mem narmamea tiksin khasi-pan ye
taon a mamharah yemos mha kirik mamhaus. In pikwarien kape piraovin yame kimhas tan
kin, tini yerman kirikiana ama. Kini narmams khapsaah khasi-pan ye taon a mamhaus
iria pian a. 13 Makneikin Yesu Yermaru rimnam pian a, rikin rapou pik tukun, kini mini-
pan tukun mims, “Pah nasakien.” 14 Kini mivon mirap nikaokao yame kamharah kwan
a kin rimamha, makneikin kisorer. Kini Yesu rimini-pan tukun mims, “!Pikwarien! !
Yakamni-pre tuk ik mima, hekimter!” 15 Makenikin yems mhas a rimragh, mhekimter,
kini mirikakun magkiar. Kini Yesu rivehsi-pan min pikwarien a kimi nisini.

16 Iris m-fam kimnhagin, misstamnimin, mhani-vi vi Kughen mhams, “IProfet ehua
kirik ramara kitaws min ai taktokun! !Kughen e ruaus ma tukrasitu ye kafan narmama

. o . . . e . .k .
mina!” 17Kini navsaoyen kin Yesu rimnarkurao ikin minas fam ye tans Judia” mine yama
mine ipaka tukun.

Jon Baptaes rima tukrirkun-ru ma Yesu in Kristo, us nikam
(Mat 11:2-6)

7:15: 1King 17:23; 2King 436 7:16: Luk 1:68 7:17: 7:17 Ikin e, nipig Luk ramni “tans Judia,”
tukma ror ramagkiar ye tans papis kape nama Isrel.

18 Narmamsa kape Jon Baptaes kimisavsao-pan Jon kin narimnar mina fam yame Yesu
ramor. Kini rimnokran kin kafan yermamao kiraru kiraus mwam, 1°kini rher-pan kin ariu
ma tukraven miwam Yesu Yermaru mwaiyoh-pan ru miroma, “?Rhawor? 7?1k e Kristo
kimini ta ma tukrus, us kimawas jakamhawhin yarms kirik tukripiua?”

20 Kini kwara mir a kimiraven mwam Yesu, mirani-pan tukun mirams, “Jon Baptaes
rimnher-pa kin amru ma jakraus mwom ik yakwaiyoh-ru ik mirams, ‘ 71k e yermama
yame Kughen rimini ta ma tukrus, us kimaws jakamhawhin yarma kirik tukripiue?’ ”

21 Kini ye nipig atuatuk a, Yesu rimnor huve narmams khapsaah yame mine
kamhamha. Tiksin kimnhaveh namhayen mins pisin pisin; tiksin nanmin has ramamir
iraria. Kini irie khapsaah nimriris ripis. Marig Yesu rimnor huva aria. 22Makneikin, Yesu
rini-pan tuk oriu mo, “Rarerig, miravon mirani-pan narimnar mina fam tuk Jon, yama
mine nimiwarig kini mwam. Nimrin pis mins khapsaah kimisam nar. Kini narmama
yama mine nihuris rahas kimiseriwak. Kini narmamas yams mine kamhavah namhayen
ye tikiris, tikirio ruahuve. Kini narmams yames mine nimatirgiris roru, kini taktokun
ai, nimatirgiris rinarig nar. Kini narmams yams mins kimnhamhs, kwanhamragh min.
Kini yaven hah mino, taktokun ai kwan kirik rinamni-srhav pen navsaoyen huvs tuk
aria. 23 Kini kimiru, takraven mirsni-pan tuk Jon mirams narmams yama mine kaporis
nhatatayen irak ripsh nimirien, iria tuksars ye nihuvayen afrakis.”

Yesu ramagkiar ye Jon Baptaes
(Mat 11:7-15)

24 Nipig kwara mir a yame Jon rimnher pan kin ariu kratarhav, kini Yesu rimirikakun
mamagkiar ye Jon kimi nukwao ehus. Mima, “?In apa kupan kimis nimnhaven apa
ye tipavsik ma taksam naha nhagin? ?Nimnhaven ma taksom ame yermamsa apnapig
kirik yame in romhen kin nuwig yame nimatag ramuh mamowhan-owhan? !Nikam!
25 7Tukma nikam, kini nimnamhaven ma taksam pa? Yermamso kirik yame ramvan ye
neipan huve yame nimrin routon ua? !Nikam! Narmame yama mine kamhaven ye
neipan huvs misagien ama tuk kaparis nauts, iris kisars ye nims huvs mina ramhen
kin kape king. 26 ?7Kini naha nhagin a nimnhaven ma taksam? ?Profet kirik ua? Jwah,
nafrakisien. Marig yakamni-pre tuk amis ma Jon in yerpirig pik rapita profet. 27 Kwan e
in e Nokwakwa kape Kughen rimini-ta mima,

“‘Sam-ru. Yakamher-pre kin kafak yermamas yame tukrivah kafak nagkiarien.

In tukrakupan kin ik mor apnapeins ye kafam swatuk.’ (Mal 3:1)
28 Yakamni-pre tuk amis ms narmams yama mine kimisarha-pa ye tokrei tana, kirik
rapah napitayen kwan e Jon. Marig yermams yame in ye tana ama ye narmaruyen kape
Kughen, in yerpirig min rapita Jon.”

Yesu ramagkiar skai kimi narmama yame khapsh nhaniyen nafrakisien iran
(Mat 11:16-19)

29 Nipig narmams apnapig, mine narmama yama mine kasarer tuk mane kape takis
kimisarig nogkiarien kape Yesu, iris khama swatuk kape Kughen in swatuk atuatuk.
Kimnhani makna meinai Jon rimnor ta baptaes iroria. 30 Marig Farisi mina mine
namhajoun kape Loa kape Moses, iria kimnhapsh niseighanien kin Jon ma tukror
baptaes iraria. Kini mhaukreikin psn nimeitairis ye swatuk kape Kughen ye nimraghien
kaparia. 31 Kini Yesu rimnagkiar min mims, “?Kini Yo jakni ma narmams yams mine
kisars ai taktakun, ma norien kaparis romhen kin naha? ?Ma naha nhagin natarigien
kaparia? 321Iris kissmhen ama kin kwajikove yama mine nar kirik rirkak yame tukror aris,
rikiria ragien. Misskwata masaukir ikin kamor maket ikin, mashek aria mina mhames,
‘Ah! Kimaws yimnhauh gita, marig kimis nakhapsh nisorien danis. Kini yaksarar
miseikua kin nasakien tuk nimhayen, marig kimis nimnhapsh nisasakien kitawa-m
kimia.” 33 Yakamni moaknei meinai ye nipig Jon Baptaes rimaus, mamatuakem, mapsh

7:20: Sam 40:7; Mal 3:1; Rev 1:8 7:22: Aes 35:5-6; 61:1; Luk 4:18 7:26: Luk 1:76 7:29: Luk 3:12 7:30:
Mat 21:32



LUK 7:34 118 LUK 7:50

naviginien nipig ripsaah tuk nahuakien, mipsh ninimien waen. Marig kimis nakamhani
mhama, ‘Kwen a, nanmin has kirik ramamir iran.” 34 Kini Yo, Ji Yermama, yimaua
mamovigin, mamnim waen, marig kimis nakamhani min mhams, ‘!Ah! Kwaen a in
yermama kape navigin-pikien, mine napisien kin ninimien. Kini mamor norkeikeiyen
kimi narmama kape narerien tuk mane kape takis, mine yor tavhage has mina.” 35 Marig
kwajikove afrakis kape Kughen mino tukasakeikei mharkun me kimru Jon yakawor
narimnar ye nirkunien afrakis.”

Piraovin kape norien tavhags has rimnakwi nihu Yesu kin senta

36 Kini Farisi kirik, nhagin e Saemon, raiyoh-pan Yesu mima tukriven ye nakwai nima
kafan moavigin kwis. Kini Yesu rimaven yerkwanu, miven ye nakwai nima kape Farisi a,
moakwata ma tukravigin. 37 Kini piraovin kirik ye taon a in yor tavhage hah, rimnarig
ma Yesu ramavigin apa imei Farisi. Kini rimaven miwah botel kirik kimnor kin kapier
kirik nhagin e alabasta. Nimrin rhakta. Botel a, senta aikin. 38 Kini in rimaus ipake
tuk Yesu morer ye nikar nihun, mamasak. Nehe nimrin ratag-pen ye nihu Yesu, mokwi
nihun. Kini mamrai-ta nehe nimrin kin nikwanen ye nihu Yesu, manim-pan nimrin ye
nihu Yesu, matag-pan senta ye nihun mir.

39 Morig Farisi e yame rimnokran kin Yesu ma tukravigin iriu min, nipig rimnem
narimnar mina e, rikin ruh ma, “To kwan e profet ofrakis, ripirkun norien kape piraovin
a yame ramrap nihun, mipirkun ms in yor tavhags has.”

40Kini Yesu rimini-pan tukun mims, “Saemon, yakma jakni-pre nar kirik tuk ik.”

Kini Saemon rima, “Yhajoun, ni.”

41 Kini Yesu rimini mima, “Yermamsa kiraru, kapariu mane rapsh namhenien, kini
yamehus kirik rivehsi-pan mane kirik kimi ariu, ma tuk nipig kirik iriu tukwarpin kafan
mane. Kirik rimiwah faef handred taosen vatu; kini kirik riwah fifti taosen vatut. 42Kini
mwara miravan, mweinein narpinien mane a. Kini yamehua rimini-pan tuk ariu mima,
‘Nomhen. Wopah narpinien mane yame nimiravah tuk yo.” ?Kini, pa nhagin iroriu
tukrorkeikei pik yamehus a rapita?”

43Kini Saemon rini-pan tukun mima, “Rikik ramasik ma yermams yame rimiveh mane
ehus, kini yamehus a ripah naiyohyen kin tain.”

Kini Yesu rimini-pan tukun mima, “Nakamni ofrah.”

44 Kini Yesu rarar marha-psn mam pian a, mini-pan tuk Saemon mims, “Saemon. ?
Nakamom pian e ua? Nipig yimaus imam ikin, ik nakpah niwahsi-payen nu kirik tuk
naikwasien ye nihuk. Morig pian e in rimnakwi nihuk kin nehe nimrin, maspir kin
nikwonen. 45 Kini nipig yimaua, ik nimipah naturam-poyen kimi yo. Marig pian e,
ravohsi-pa nisiaiyen kimi yo mipah nipshyen. 461k nimipsh nhawkien kapok kapas kin
nehe olif, marig pian e rimnatag pan senta ye nihuk yame nimrin rhakts pik. 47 Kini ror
mokneikin yakamni-pre tuk ik ms yimnaspir ta fam kafan tavhags has yame rehus pik.
Ror makneikin ma in rorkeikei pik yo. Marig tukma yakaspir tovhaga has kape yermama
yame tavhags has kafan rokeskah ams, kini, rorkeikei mar ams Yo.”

48 Kini Yesu rimini-pan tuk pian a mima, “Yakwarah-si ta ta narpinien kape tavhagos
has kafam.”

49 Kini narmams mina tiksin yams mine kasavigin irio min, khani tuk oris mina
mhamo, “?Naha e yermama yame In ramni ma ravahsi-ta narpinien kape tavhage has
kape narmama?”

50 Marig Yesu rini-pan tuk pian a mims, “Kughen rimiveh miragh ik meinai
nimnhatats irak. Amven ye namarinuyen.”

7:34: Luk 15:2 7:37: Mat 26:7; Mak 14:3; Jon 12:3 T 7:41: Gris ramni md kirik rimiwah “denari”

3

Nipiraovin yama mine khakwasig kin Yesu

1 Kwasig ikin ye narimnar mins a, Yesu In rimneriwak mamvan ye taon mina
mamtarhav mamvan yerkwanu mins, mamavsao-arhav kin nagkiarien huve kape nar-
maruyen kape Kughen. Ye nipig a, aposol mina twelef kafan kimnhakwasig kin, 2 mine
nipiraovin tiksin yama mine kupsn kimnhaveh namhayen pisin pisin, us nanmin has
mina kimnasamir iraris, marig Yesu rimnako-ta aris iraria, mor huve kaparis namhayen.
Nhag nipiraovin mina e: Meri, pian Magdala yame Yesu rimnako-ta nanmin hah seven
iran; 3 mine Joana, piahwaru kape Jusa yame in ramarmaru ye nims kape King Herod
Antipas; mine Susana; mine nipiraovin khapsaah. Nipiraovin mins e kimnhavsh-sipen
mane kaporis tuk nivehyen nimri narimnar tuk nasituyen ye Yesu mine kafan mina.

Nuhpikinien kin yermamas yame ramsuv kweru nai
(Mat 13:10-17; Mak 4:10-12)

4 Narmama khapsaah khasi-pan ye taon mins khapsaah mhaus tuk Yesu. Nipig
kimnhaus masarer rarkurao iran, kini rimini nuhpikinien kirik tuk sris, mima,
5 “Yermama kirik rimavan ma tikrisuv kweru nai apa ye nasimien. Mipik mivitag-atog
fam, kini tiksin resaah-ssaah-pan ye swatuk, kavi-apni, kini man mins khaus misen

fam.* 6 Kini kweru nai tiksin rasaah-pan ye tokrei kapier, mura aihuaa ams. Kini morig
kwasaukei fam meinai ikin rausik ikin. 7 Kini kweru nai tiksin rasaah-asaah-pan yerki
kwanurkasik.T Kini mhakts mehua. Maknekin, kwanurkasik rerko asuun, kini kweru nai
rura mipoh nikuayen. & Kini tiksin rosaah-asaah-pan ye nimoptana huva, kini mhaurs,
miseihua, mhakua kin kwankwairio wan handred.”

Kini Yesu rimini ta nagkiarien e, mokran apomh mims, “Tukma kimis narmams yame
nimotirgimis rara, satarig huvs kin nagkiarien e.”

9 Morig narmamo kape Yesu mins kisaiyoh-pan In mhams, “Hoprai-ps niprai
nagkiarien e kimi amawa.”

10 Kini rini-pan tuk asris mima, “Narmaruyen kape Kughen nar erkwaig, morig
yakwani-arhav-pre ta kimi amis; kini marig Yo yakamni-arhav ama nuhpikinien kimi
narmama mina tiksin, romhen kin yame Profet Aesaea rimini mo,

“ ‘Iria tuksarhakin, misarhakin pawk, marig to khapsh nisamien nipran.
Iria to kisarig pawk, marig to khapsh nharkunien.’ (Aes 6:9-10)

11 “Niprai nuhpikinien e ror makneikin. Kweru nai, in e Nagkiarien kape Kughen.
12 Kini yama mine kisasaah-pan ye swatuk irio kissmhen kin narmams yams mine
kisarig nagkiarien kape Kughen, makneikin Setan ravahsi-ta yerkiris, mamatapig kin
oria ma tukhapah nhaniyen nafrakisien ye Kughen, kini In to ripah niveh-miraghien aris.
13Kini yama mine kisasaah-pan yerki kapier kissmhen kin narmams yama mine kisarig
nagkiarien kape Kughen, rikiris ragien tukun, marig nuairis ripsh neiwaiyu-pikien, kini
nhatatayen kaporio ramars kape nipig kwakws, marig tukma nasssaoyen us nahasien
ramua tuk aris, tukhamir ye kaporio nhatstoayen. 4 Kini yams mine kisasaah-pan
yerki kwanurkasik, kissmhen kin narmama yams mine kisarig nagkiarien kape Kughen,
morig narimnar khapsaah kiseruk nimraghien kaparis, in e, kasatarig pik kin narimnar
kape nimraghien kaparis, us, kisorkeikei nauts ripsaah, ua kisorkeikei ma tukasarig
rhuve ye niprairia. Khapsh nishakta-huvayen ye nimraghien yame Kughen rorkeikei.
15 Marig yama mine kisasaah pan ye nimoptans huvs, iris kissmhen kin narmama yama
mine kisarig nagkiarien kape Kughen, kini rikiris ratuatuk mihuva, mamharaptsrakin
nagkiarien kape Kughen riskai yerkiria. Kini irio masarer tim tim mhavan, mhakus kin
nimraghien huva.”

Nhatatayen kapatawa ramhen kin laet yame ramasia
(Mak 4:21-25)

16 Kini Yesu rimini mima, “To kipah nasia-panien ye laet kukrai-pon ye nakwai baket
ua ye napaag tebol. Nikam. Tukamokeikei kiruk hakts pash narmams kisam nar. 17 Tukma
nar erkwaig, tukamokeikei koam. Tukmoe yermams kirik ruvrig nar kirik, kini marig
tukramokeikei mier-pa ikin rhakak ikin. 18 Ror pan, nogkiarien e yamos nakasarig, sotorig
huve kin. Narmams yame mine kisori-pan kafak nagkiarien, Kughen tukrivahsi-pan
min nirkunien kimi oris. Marig narmame yama mine kisarig nagkiarien kini misor
nar apnapig iran, Kughen tukrivahsi-ta nirkunien kaskoh yame rikirio ramasik ma iria
kwanhavah ta.”

Famle afrakis kape Yesu, irio e narmama yama mine kasor nagkiarien kafan
(Mat 12:46-50; Mak 3:31-35)
19 Kini ye nipig a, nisin Yesu mine piauni mina kimnhaus ms tuksem In, morig
kiseinein nhavenien ipaks tukun, meinai narmams khapsaah kisarer rarkurao kin.
20 Kini yermama kirik rini-pan tukun mims, “Eh. Nisinim mine piam minas kasarer apa

irus mhamo tuksam ik.”
21 Marig In rini-pan tukun mima, “Narmams m-fam yams mine kisorig nagkiarien

kape Kughen kini misari-pan, iris e kafak narmams mina, mine nisinik, mine piak mina.”

Yesu ramni-shu nimatag ehus ye tame tahik
(Mat 8:23-27; Mak 4:35-41)

22 Nipig kirik, Yesu rimini-pan tuk kafan narmams mins mims, “Pah khavan apa nikar
lugun a.” Makneikin kisatpan ye bot mhavi pira. 23 Bot ramaiyu mavirs, Yesu rapir. Kini
nimatag ehus kirik rimnavi nu, kini nu rinamakstanim kin bot; ipaks iris kissmnim.
24 Kini narmamas kape Yesu kimnhaven mhasig In, mhams, “!Yemehus! !Yemehua! !

Natuksemnim!”
Kini Yesu rarha, mini-shu nimatag mine peao-peao ehus. Nimotag reiwaiyu. Nu

reiwaiyu mamorinu min. 2>Kini Yesu raiyoh-pan kafan narmames mina mima, “?Marig
nhatatoayen his kapamia?”

Marig irio kisakur mhagin, misaiyoh aris mins mhames, “/Eh! ?Naha e yermama? INar
apnapig ma nimotag mine tahik, morig kawor nakwan!”

Yesu rimnoko-ta nanmin has ye yemos Gerasa kirik, yame nagheen rehus
(Mat 8:28-34; Mak 5:1-20)

26 Kimnhavi-pira bot mhavan mhavhiak nikar Galili pan, apa kwenmhaan a kamni
kima Gerasa. 27 Yesu ravia-fiak, makneikin yermama kirik rus mem In. Kwan a, nanmin
has mins kassmir iran. In rimipsh nivenien ye neipan, mipah napirien ima, ramara
ama ikin kamnim narmames ikin. 28-29 Apa kupan, nipig ripsaah, nanmin has mins a
kimisor in ramarmar pik, kini narmama kimnharkwsji kwermin mine nihun ye jen ma
tukharaptarakin tim tim pah ripsh noriahyen narimnar. Marig nipig m-fam ramavi-aru
jen mina. Kini nanmin has minas kasakeikei kimin ma tukhakir misap mhaven apa ikin

kirkak ikin.

Kini nipig kwen a rimnam Yesu rus manimkur-pan ye nihun. Kini Yesu rimini ma
nanmin has tukrier map ye kwan a. Kini kwan a rok-rapomh mima, “Yesu, Ji Kughen
Yerpirig. ?Nakma takhawor yo? |Aweh! !Yakamaiyoh ik mima takpsh norien namhayen
kimi yo!”

30Kini Yesu rimnaiyoh-psan nanmin has mims, “?Nhagim pa?”

Kini in rima, “Nhagik e Nukwao Ehua.” Rimini maknakin meinai nanmin has khapsaah
kasamir iran. 31 Kini nanmin has mina kimisaiyoh-pen skai m-ripsaah kimi Yesu mhams,
“Takpah nher-payen kin amawa ye nopoag e yame reiwaiyu pik, imei narpinien rerin.”

32Kini ikin a, pukah mina khapsaah ikin. Kasaruk a ye nihu tukwas a. Kini nanmin has
mina kimisasok mhani-pan tuk Yesu mhama, “!Awe! dta-pon iromaws yerki puksh mina

a.” Kini Yesu reighan-pan kin aris kamhavan. 33 Kini nanmin has mins a kimnhatarhav
ye kwan a mhavan yerki puksh mina. Kini pukah mins a, iris fam kimisaiyu miseiwaiyu
ye napatu, mhavisrhav missmnim ye nu.

34 Marig nipig narmams yamo mine kasavigin puksh mins a kimisom nar a, kimisaiyu
mhatarhav, mhaven misavsao-pan kin ye taon mine ikin mina fam rarkurao aikin. 35Kini
narmams kimnhatarhav ye taon mhavan ma tuksam nar a. Kini mhavsn masam Yesu,
kini misam kwon a yame nanmin has mina kimisata iran ramkwats yetans, ipaks tuk
Yesu. Kini minipsh narmarien, muaven ye neipan. Kini narmams ye taon a kimnhagin.
36 Kini narmams yamoa mine kimisom atuatuk nar a kin nimriris kimisavsao min kin
kimi narmams tiksin mhams Yesu rimnhawor mor huve kwon a yame in apa kupan
nanmin has mins kimnasomir iran. 37 Kini narmama mi-fam yamo mine kasars apa
Gerasa kimnhani-pan tuk Yesu mo tukritorhav aikin, meinai kimisam khagin pik kin.
Mokneikin, Yesu ratpan ye bot ma tukritarhav. 38 Marig kwen a yame nanmin has mina
kimisata iran, raiyoh-pan Yesu mimo, “IEh! Pah kirau.”

Marig Yesu rimini-pan tukun mims, 39 “Rerig-pen imam ikin, miven mini-srhav naha
nhagin Kughen rimnor kimik.” Kini kwan a rimaven ikin mina fam ye taon iman ikin
mamni-arhav narimnar m-fam yame Yesu rimnor kimin.

Piahuaru kirik yame ramha, mine piakaskoh yame rimamha
(Mat 9:18-26; Mak 5:21-43)

40 Nipig Yesu rimirerig-pa min ye nikar lugun ps, narmama kimisagien tukun, meinai
iris kimnaseito kin. 41 Kini yermama kirik, rimaus mam In, nhagin e Jaeras. In ramehua
ye nima kape nofuginien. Rimaus, manimkur-pan tuk Yesu, mamokeikei kimin ma iriu
tukraven apa iman ikin 42 meinai kafan kwajikove piraovin kwankwan kirikiana ramha
pik, nimhayen rineriaji. Kini kafan newk twelef ama.

Kini Yesu rimneriwak mivan tuk piakasksh a, kini narmams khapsaah khakwasig kin
mambhasig-sig In. 43 Kini piraovin kirik aikin yame rawsh namhayen kaparis nipiraovin,
nitawin rimnaiyu mivoh newk twelef. Rimaven mom dokta mins, moriah fam kafan
mane ye namhoayen kafan, morig yermams kirik to ripsh nor-huvayen. Kini rus mam
Yesu, 44 mukurao-pan ye nimetain, mirap nopoaag nimri neipan kafan, taktokun ams,
kafan namhayen ror infamien.

45Kini Yesu rima, “IEh! Pa e rirap Yo?”

Kini irie m-fam khamas kiseinein. Marig Pita rimas, “!Yhajoun, narmama khapsaah e
kamhasig-sig 1k.”

46 Marig Yesu rimini mimo, “Nikam. Yakirkun ma yermamea kirik e rimirap Yo, meinai
yimnarig ma nanmin kafak rimnor huve yermams kirik.”

47Kini piraovin a ruirkun ma in to ripsh min nerkwaigien, rimaus manimkur ye nihu
Yesu makur pik kin. Kini ye nimri narmams m-fam rini-srhav-pan nar yame rimirap
Yesu tukun. Kini mini-srhav min ms ye nipig atuatuk yame rimirap In, taktokun ama,
rimnasanin min, 48 Kini Yesu rini-pan tukun mima, “Kafak piakaskah, nhatatayen kafam
rimnor ik naknasanin. Amvan ye namarinuyen.”¥

49 Yesu ramagkiar hana, makneikin, yermams kirik risi-pan apa imei Jaeras, yamehua
kape nima kape nofuginien, mua, mini-pan tuk Jaeras mo, “Kafam piakeskoh ruamho ta.
Takpah norien narkutien kimi Yhajoun e ma takikir miven.”

50 Moarig Yesu rimnarig nagkiarien e, mini-pan tuk Jaeras ma, “Takpah niginien. Hatata
amo irak, piakeskah kafam tukramragh min.” 51 Kini ye nipig Yesu rimaus mitarhav-pa
ye nimo kape Jaeras, mini-shu narmams ma tukhapah nhakwasigien kin. Kini mikir oma
Pita, mine Jon, mine Jemes, mine rim piakaskah e mine nisini, irisa min. 52 Narmama m-
fam kasasak apomh tuk piakesksh a mamhauvrig-uvrig pik. Marig Yesu rini-pan tuk aris
mimo, “Hapah nisasakien. Piakaskah e ripah nimhayen; ramapir ama.”

+ s.s: Nogkiarien kirikiana ama yame Yesu rimini-pan tuk piroavin kirik ye Luk 7:50.

53 Marig iris kimisarh iakei iran meinai iris kharkun ms piakasksh a in ruamho ta.
54 Marig Yesu rarao-pan, mivoh kwermi piakaskah a, mini-pan tukun ms, “Piakaskah
kafak. Hekimter.” 5>Kini taktokun ame nanmin rirerig-ps, in mhekimter. Kini Yesu
rini-pan tuk aris ma, “Havah-sipan naviginien kirik psh ran.” 56 Kini rimni mine nisini
kawakur pik kin; marig Yesu rini-pan tuk ariu mims, “Takrapsh niwavsaoyen kin nar e
kimi narmama.”

9

Yesu rher yerhav kin kafan narmama twelef ma tukhani-srhav narmaruyen kape
Kughen
(Mat 10:5-15; 14:1-2; Mak 6:7-16)

1 Kini ai, Yesu rimnofugin kafan aposol twelef, mivahsi-pan neihusyen mine
nasaninien kimi aria tuk nako-tayen nanmin has ye narmams, mims iris tuksor huva
min namhayen mina. 2Kini Yesu rimnher-pan kin arie ma tukhani-arhav narmaruyen
kape Kughen, kini mimo iris tuksor huve min narmams yams mine kamhamho. 3 Kini
mamni-pan tuk aris ma, “Tukma nakamhaven ye swatuk, mhapsah nhavehyen nar kirik
romhen kin kaskin, ua nitip, us naviginien, us mane, kini mhapsh nhavshyen neipan
kiraru kiraru. 4 Nipig tukma nakamhavan yerkwanu kirik, misars ye nima kirik, nims e
in a taksara ama ikin miseriaji mhatarhav ikin mamhavan. 5 Kini ikin pukhaa takhaven
ikin, tukma narmamea rikiris ripah nagienien ma takhaus misara kimis miris, taksarpita-
arpita nimokrur ye sandel kapamis. Norien e tukror nimtstien ms narmama yerkwanu
a kimisor nar kirik rapsh namhenien.” ¢Kini iris kimnhatarhav miseriwok mamhaven
yerkwanu mina, masavsao-arhav kin navsaoyen huvs, kini ikin mina fam kimnhaven
ikin, kimisahuak tuk narmama khapsaah yame mine kamhamhs, kini kasasanin.

7Kini King Herod Antipas, yame in ramarmaru ye nama Galili, in rimiwah navsaoyen
kin, kini matarig kin meinein apomh, meinai narmams tiksin khama Jon Baptaes a in
a rimamragh min. 8 Kini narmams tiksin kamhani mhams Elaeja a ruaus min. Kini
narmams tikisn kamhani mhams in profet kupan kirik kape Kughen yame rimamragh
min. ° Marig Herod Antipas rims, “Jon e, yimikis aru nipstak nuan. ?Marig pa e nhagin

. . ) o e . . £
yakamarig navsaoyen kin?” Kini in morkeikei ma tukram Yesu.

Yesu rimivoh naviginien rikaskah, mor ripsaah, mamavigin narman faef taosen kin
(Mat 14:13-21; Mak 6:30-44; Jon 6:1-14)

10 Kini aposol mina kape Yesu kharerig-ps min tukun, mhani-psn narimnar m-fam
yame kimisor. Kini In rikir ario misata ye narmams, mhaven apa taon kirik, nhagin e
Betsaeda. 1! Marig nipig narmamas kimisarig ma Yesu rimaua, kini khaus, mhakwasig
kin. Kini Yesu rimnam aris, rikin ragien ama. Kini mamhajoun aris kin narmaruyen
kape Kughen, mamor huvs narmama yama mine kamhambha.

12 Kini rinamenaiyu, narmama twelef kape Yesu khaven tukun, mhani-pan tukun
mhama, “Yermaru. Her-pan kin narmams mifam e kamhavan apa yerkwanu minas ma
tuksarhakin kwenmhan huvas kirik kape napirien, mine naviginien. Meinai ikin e kitawa

kasamir ikin, kwonmhaan akwak.”
13 Marig ama rini-pan tuk aris mims, “Rhuves sama. Kimis savigin aris.”

Morig iria khams, “?Rhawor? Kimaws yakamhawoh ama bred faef mine kamaam
kiraru. ?Nakmo jakhaven mhawah nimri naviginien ne nukwao e ua?” 14 Kimnhani
moknakin meinai narmamsa khapsaah khapsaah kwanhaus ikin a, tukma kavheikin ama

narman, romhen kin faef taosen.
Marig Yesu rimini-pan tuk kafan narmames mins mims, “Haven mhani-pan tuk aris

ma tuksakwata fifti fifti ye nimrin mina.” 15 Makneikin kafan narmama minas kimisawhai
moknakin aria, kasokwata.

* o e . . .
9:5: Luk10:4-11  9:7: Mat 16:14; Mak 8:28; Luk 9:19 ~ 9:9: Nipig mobael mina kimnharaptorakin
Yesu (Luk 23:8), Herod ramni ma rorkeikei ma tukram Yesu, momru ma to Yesu ror
merekel kirik.

16 Kini Yesu rimivah bred a faef mine kamaam kiraru, mivaag hakte mini vi vi Kughen
tukun, mhapu-hapu bred mine kamaam, mipik-pan kimi kafan narmams mina ma
tukhapik misavigin narmams minas a kin. 17 Kimisavigin tipris rasiis, misapah niparpar
bred mine kamaam. Kini kafan narmama mina khavai-pan ye kameiru twelef khakwar
min.

Pita rimini ma Yesu in Kristo
(Mat 16:13-20; Mak 8:27-33)

18 Nipig kirik, Yesu rimnamahuak iria pisin ama kafan narmama mina. Kini raiyoh-pan
aris mima, “Marig narmams minas a kamhani mas Yo e pa?”

19 Kini khani-pan tukun mhama, “Tiksin kamhani ma ik Jon Baptaes. Kini tiksin
kamhani ma ik profet Elaeja. Kini tiksin kamhani ma ik profet kupan kirik kape Kughen
yame ruamragh min.”

20 Marig Yesu raiyoh-pan aris mima, “?Marig kimis nakhama Yo e pa?”

Marig amo Pita rimo, “Ik e Kristo yame Kughen rimini ms tukrher-po kin.”

21 Morig Yesu rimini-autan-pan tuk aris ma tukhapsh nhani-panien tuk narmama.

Nikwasigien kin Yesu in routan
(Mat 16:24-28; Mak 8:34-9:1)

22Kini In rimini-pan min mima, “Nar kirik yame tukramoakeikei mus mor nafrakisien
kin. Ma Yo, Ji Yermamea, jakarig namhayen tuk narimnar khapsaah. Kini namehus kape
namo Isrel, mine jif pris mina, mina namhajoun kape Loa kape Moses, irio tukhaukreikin-
pa nimeitairis kimi Yo, mishopni Yo. Marig nipig yame ror kisisar kin, Kughen tukror Yo
jakamragh min ye nimhayen kafak.”

23 Kini Yesu rini-pan tuk kafan narmams mins mimas, “Tukms yermams rima
tukrikwasig kin Yo, in tukramokeikei mata ye norigien kafan, kini tukms rarig pawk
namhayen romhen kin namhayen ye nimhayen ye nai kamarkwao kin, marig tukrikwasig
kin Yo. 2% Yermamoa yame ramgin tuk kafan nimraghien, tukramakeikei mimha. Marig
yermamsa yame tukhopni tuk nikwasigien kin Yo, tukrars ye nimraghien rerin. 25 Tukma
yermams kirik kafan nauts rehus pik ye tokrei nimoptans e, moarig ramarakikin kafan
nimraghien tukun, nanmin tukrerwei. 2¢ Tukma nakauris kin nini-arhavyen nhagik
mine nagkiarien kafak ye nimri mirh, Yo min jakauris kin nini-srhavyen nhagim nipig
Yo, Ji Yermamsy, jakrerig-ps min kimawa agelo rhaks yama mine tukhaus ye neihuayen
kape Rimik. 27 Marig yakamni nafrakisien tuk amis ma, kimis tiksin e nakasarer ikin e,
kwasig ikin nakhamha, taksom narmaruyen kape Kughen.”

Kughen ramhajoun ma Yesu in Tini, nimrin rukreikin mus mor pisin
(Mat 17:1-8; Mak 9:2-8)

28 Yesu rimnagkiar ta, nipig eit rus miven, kini rikir Pita, mine Jon mine Jemes
mishakts mhaven ye tukwas kirik ma tuksshuak. 2° Nipig ramshuak hans, nimrin
rukreikin mus mor pisin. Kini neipan kafan ramasis romhen kin naroapigien kape
karusrua. 30 Mokne, Moses mine Elaeja 3! kratarhav-ps, nikhakien rarkurao irariu.
Kwarer mwagkiar irisir Yesu. Marhini nimhayen kape Yesu apa Jerusalem yame tukror
nagkiarien kape profet mina kape Kughen tukrus mor nafrakisien kin.t 32 Marig Pita
mine in mir kiraru, napirien rimivsh nimririsir, kimirhapir kape nipig kwakwa. Marig
nipig kimirharha, mirham nikhakien rarkurao ye Yesu, mirham min Moses mine Elaeja
kawarer irisir Yesu. 33 Kini nipig kwars mir a kimiraven, Pita rini-pan tuk Yesu ma,
“Yermaru. Rhuva ma kimasir jakarharas ikin e. Pah jakrharkwopak nims kisisar- kafam
kirik, kape Moses kirik, mine kape Elaeja kirik.” (Marig in rimnagkiar ama mipsh
nirkunien nar yame ramni). 34 In ramagkiar hanas, napus kirik reiwaiyu muvrig apis

9:19: Luk 9:7-8 9:20: Jon 6:68-69 9:22: Luk 9:44; 18:32-33 9:23: Mat 10:38; Luk 14:27 9:24:
Mat 10:39; Mak 8:35; Luk 17:33; Jon 12:25 9:26: Mat 10:33; Luk 12:9 T 9:31: Nagkiarien Gris atuatuk
ramni ma, “kirhagkiar ye nipig yame in tukritsrhav mipah Jerusalem.” Nipran ramni
nimhayen kafan.  931: Luk9:22  9:32: 2Pita1:16-18

aria. Napus rimnhorukin aris, kirhigin pik. 3 Kirharig nagkiarien kirik risi-pan ye
napus mamni mims, “!In e Narik yame yimirpen; taksatorig kin In!” 36 Kimisarig ta
nagkiarien yame Kughen rimini, kini Pita mine Jon mine Jemes kimirharha-psan mirham
Yesu ramarer pisin ama. Ye nipig mina a, kimirhipah nirhini-srhavyen narimnar mina
a kimi narmamea; mirhipsh nirhiniyen narimnar a yame kimirham.

Yesu rimnokota nanmin has ye pikwarien kirik
(Mat 17:14-23; Mak 9:14-32)

37 Koni rikwamer kin, kisata ye tukwas miseiwaiyu-pa, misam narmams khapsaah
kamhaua ma tuksem Yesu. 38 Kini yermama kirik ramokran apomh kin Yesu mimso,
“Yhajoun. Yakorkeikei pik ma takus masitu irak. Kwajikove kafak yerman kwankwan
kirikiana ama. 39 Nipig nanmin hah kirik ramarer-pan iran, mor in ramatopar pik,
nipran ramstamnimin mamor ghan ama. Nehe nakwan ramaiyu rhawan. Nanmin has a
ramoriah pik in; mamraptarakin in, mipah nipshyen. 4°Kini yo yimnakeikei kimi kafam
narmama mina mo tuksako ta nanmin has e, morig kiseinein.”

41Kini Yesu rini-pan tuk aris mima, “!Kasi! Kimis yama mine naksars e towei mine,
nhatatoyen kapamis rirkak. Kini kapamis natarigien rapsh natuatukien. ?Kitawsm
kimia tuksara miseriaji nipig pukaa nakpishatata irak?” Kini rini-pan tuk rim kwajikova
ai mima, “Harah pikwarien en mhaus.”

42Kini pikwarien a rua tuk Yesu, makneikin nanmin has rasus kin reiwaiyu mowhan,
mamatomnimin. Marig Yesu rimnagkiar skai kimi nanmin has mako-ta. Kini mor huve
pikwarien a. Meighan-pan kin pikwarien a kimi nisini mine rimni.

43Kini irio m-fam kisakur, rikiris ragien tuk nasaninien kape Kughen.

Marig nipig narmama kimisakur pik kin narimnar m-fam yame Yesu rimnor iria
miria, kini In rini-pan tuk kafan narmams mins mima, 44 “Havah tim tim nagkiarien
e yerkimia: Yermameo kirik tukreighaan pen kin Yo, Ji Yermameo, ye kwermi tikmir mina
kafak.” 45 Marig kafan narmams mina kimiseinein niprai nagkiarien e meinai Kughen
rimnerkwaig kin niprai nagkiarien e ma iris tukhapsh nharkunien; kini iris khagin min
kin naiyoh-pan-ien kin nipran.

?Pa e in yermama yame in rehus rapita?
(Mat 18:1-5; Mak 9:33-40)

46 Kini narmama kape Yesu kisotgoh kimi arie mine mhamas, “?Pa irstaws in raveh
nehuayen, yame rhuve mapita?” 47 Marig Yesu rimirkun kaparis natarigien, kini miven
mikir kwajikove kirik marip ye nikarin, 48 mini-pan tuk arie mims, “Tukma yermama
kirik raveh nhagik, mamasitu kin ye kwajikova kirik romhen kin yame, nasituyen e in e
tukror min kimi Yo. Kini pah nien ma ramor ams irak, marig ramor min kimi Yermama
yame rimnher-pa kin Yo. Meinai tukma yermama riveh-si shu atuk in yetans, in tukrua
mamehus mapita.”

49 Kini Jon rimini mimo, “Yermaru. Kimawa yimisam kwan kirik raveh nhagim,
mamokota nanmin has mins kin, marig yakhama jakhani-ahu, meinai kwen a, pah nien

ma kitawa kirik.”
50 Marig Yesu rimini-pan tuk orie mims, “Hapsh nhani-shuyen in. Meinai, tukma

yermamsa kirik ripah norien tikmir kitawa min, in kitaws kirik en.”

Nama Sameria tiksin rikirio rapsh nagienien tuk Yesu
51 Kini ruaus ipaka tuk nipig yame Kughen tukriwah Yesu iran miven apa ye rao
ye neai. Kini Yesu rikin rimnasik ma tukramokeikei miven apa Jerusalem, nar kirik
rirkak yame tukrorer aswasig kin. 52 Kini In rher-pan kin yagkiar tiksin khaven apa
yerkwanu kirik apa Sameria, ma tuksor apnapeina tukun. 53 Marig narmama aikin a,
khapah nisorkeikeiyen ma In tukriven mars a imaris ikin, meinai irie kwanharkun huve

9:35: Luk 3:22 9:44: Luk 9:22 9:45: Luk 18:34 9:46: Luk 22:24 9:48: Mat 10:40 9:50: Mat 12:30;
Luk 11:23

mo In ramven min Jerusalem.¥ 54 Kini kafan yermams mir e Jemes mine Jon kimiwam
ma narmina Sameria khapah nisorkeikeiyen aria, krams, “Yermaru. ?Nakorkeikei ma
jakwokran kin nap risi-fakts ye neai meiwaiyu mas aris, ua?” 55 Marig Yesu rarha-pan
mam ariu mini-shu. 56 Kini khaterhav mhaven min yerkwanu pisin min kirik.

Yesu rima narmama tuksapah fam narimnar mhakwasig kin In
(Mat 8:19-22)

57Kini Yesu mine kafan narmame mina kimiseriwak ye swatuk, kini kwan kirik rini-
pan tukun mima, “Yo jakikwasig kin ik ikin his takven ikin.”

58Kini Yesu rini-pan tukun mims, “Kuri aparu mina, kaparis napasg rars yame kasapir
ikin. Kini man mins, nimairia rars yame kasapir ikin. Marig Yo, Ji Yermama, kafak nima
rirkak tuk napirien.”

59 Kini Yesu rini-pan min tuk kwen kirik mima, “Yus, kirau mik, mus kafak kirik
yermama.” Marig kwan a rini-pan tukun mims, “Rhuvs, Yermaru. Marig eighaan kin
yo yakven pi pom minim rimik.”

60 Marig Yesu rini-pan tukun mims, “Nikam. Apsh-pan. Narmama yama mine khapah
nhavahyen nimraghien pah khaven mhanim name mha mins. Marig ik, yuven mini-
arhav narmaruyen kape Kughen.”

61 Kini kirik min rini mims, “Yermaru, jakikwasig kin ik mus yermamso kirik kafam.
Marig, awhin yo, psh yakrerig miven imak ikin mawis kin yo mina tiksin.”

62 Marig Yesu rini-pan tukun mims, “Yermams yame rimoa tukror wok kape Kughen,
morig rikin ramven tuk nar pisin, rapsh namhenien mos to rus Kughen ramarmaru
iran.§”

10

Yesu rher-yerhav kin kafan narmama seventi tu

1 Kwasig ye narimnar mina a, Yesu Yermaru rimirpen ta narmams kafan seventi tu,
kini mher-paen kin aris kiraru kiraru kisskupan kin In mhaven ye taon mins mine ikin
minos tiksin yame mine Yesu tukripikwasig mipiven min ikin. 2 Kini rimini-pan tuk
aris mimo, “!Sem-ru! Naviginien rehus apa ye nasimien yame kwanhamrus. Marig
yorwok kwatiksin ama yame kamhavah. Kini sshuak-pan kimi Yemasur kape nasimien
mhama In tukrher-pa kin yorwok mins khapsaah ma tukhaven mhavsh nasimien kafan.
3 I|Havan! Morig takasakeikei mharkun ma Yo yakamher-pan kin amis mos takhaven
romhen kin kwaji sipsip yams mine kaseriwak mhaven yerki kuri aparu mins, yame
kasos narmama. ¢ Takhapah nharurien kwaji nitip kape mane, mine nitip apnapig
min, mhapah nhavahsi-panien sandel, mhapsh nisapisien ye swatuk misagkiar apap
kimi narmama. 5 Naha nime yame taksapir ikin, taksokupsn mhani-srhav mhams,
‘Poh nemorinuyen tukramars eikin e.” ¢ Tukma narmamo aikin, irie narmamas kape
namorinuyen, kafam nshuakien tukrus mor nipran, namearinuyen tukramomir tuk ario.
Morig tukma narmams kape namarinuyen rirksk aikin, kwenkwai nahuakien kafam
tukrirerig-pre min tuk ik. 7 Taksapir ama ye nima a, mhapash nisapirien ye nima pisin
pisin. Kini taksan naha naviginien yame tukvahsi-pre kimi amis, mhanim naha ninimien
yame tukvohsi-pre kimi amia. Meinai ratuatuk me narmams yams mine kasor wok
tukhavah narokien iran. 8 Tukme nakhaven ye taon kirik, kini narmama rikiris ragien
tuk amiba, san naha naviginien yame tukvahsi-pre kimi amis,  misor huve narmams aikin
yama mine kamhamhs. Mhani-arhav tuk aris mhams, ‘Narmaruyen kape Kughen ruaus
ipaks tuk amia.” 10 Marig tukms nakhaven ye taon kirik, kini narmams rikirie ripah

nagienien tuk amis, haven miseriwak ye swatuk ehus mamhani mhams, 1! ‘Yaksarpita-
arpita nimokrur ye taon kapamis yama ramswin-pan ye nthumaws, ramor nimtatien ma
nimisor nar kirik rapsh namhenien. Kini Kughen rimnapsh amis. Marig takasakeikei
mharkun ma narmaruyen kape Kughen ruaus paks ta.” 12 Kini yakamni-pre afrakis tuk
amia moa Kughen tukror narpinien ehus kimi aris rapita narpinien yame rimnor ye taon
has a Sodom™ kupan.

13 “IKimia nama Korasin! !Kasi! Nemhayen ehuas tukrus tuk smis. Kimis nama
Betsaeda, kasi, namhayen ehuas tukrus tuk smis, meinai yimnor pawk nar apsipis rehus
ye taon mir kapamia. Kini tokma yapior narimnar mins a apa Taea mine Saedon kupan,
narmams a to kipisarar ye narigien kaparia tuk tavhage has mipihaven ye neipan has,
mipisasok-asok ye nimrawk ror nimtstien ma kisarig rahas pik tuk kaparis norien has
mina. 4 Marig ye nipig a yame Kughen tukror narpinien kapamis, in tukriskai pik
rapita narpinien yame tukror kimi narmama yama mine kimisars apa Taea mine Saedon
kupan.T 15Kini kimia nams Kapeneam. ?Kimia nakhama ta ma Kughen tukrivah-si hakta
amia ye kwanmhaan kape nisiaiyen ye rao ye neai? Nikam. Kughen tukriveh-si-shu amis
naksweiwaiyu pik agkap, ye kwanmhaan kape narpinien.”¥

16 Kini Yesu rini-pan tuk kafan mins mima, “Narmams yams mine kasatorig kin
amib, kasarig Yo. Kini narmama yams mine kamhaukreikin-pan nimetairis kimi amis,
khaukreikin-pa min nimetairie kimi Yo, kini narmames yame mine kamhaukreikin-pa
nimetairis kimi Yo, kamhaukreikin-pan nimeitairis kimi Yermams yame rimnher-pas kin
Yo.”

Narmamsa seventi tu kape Yesu kharerig-ps min

17 Kini narmamsa seventi tu kape Yesu kharerig-ps min, rikirie ramagien, mhani-
pan tuk Yesu mhama, “Yermaru. !Nar apnapig ma nanmin has mina, marig kimawa
yaksagkiar ye nhagim, kini iria kasor nakwaimawa!”

18 Kini Yesu rini-pan tuk arie mims, “Yo yimnam Setan risi-pan ye neai meiwaiyu
romhen kin yame naroapigien reiwaiyu mowhan. 19 Saterig-ru. Yo yakvohsi-pre
ta nasaninien kimi amia. In a nakharkun nisavi-apniyen snek mina mine milped$
mina. Kini nasaninien yame yakavoh-si-pre kimi amis in rapita nasaninien kape tikmir
kapatawa e Setan. Kini to nar kirik ripah noriahyen amis. 20In e nafrakisien. Marig
tukma naksagien, pa rima naksagien ma nanmin has minas kasor nokwaimis, marig
taksagien ma kworai-pan ta nhagmis ye nakwakwa ye rao ye neai.”

21 Kini ye nipig a, Yesu, rikin ramagien pik ye nagienien yame ramsi-pan ye Nanmin
kape Kughen, kini In ramshuak mamni mima, “Tats Kughen. 1k Yermaru kape narimnar
fam- yerpirig ye neai, mine ye tokrei tana. Yakagnagin 1k meinai Ik nimnerkwaig kin
niprai narimnar mins e ye nimri narmams yams mine kharkun nar. Kini mor apu kimi
narmama yame mine kissmhen amo kin kwajikove mines ma iris e tukharkun nar. wah.
Tato. In e nar yame nakorkeikei.”

22 Kini Yesu rirpin nagkiarien mini-arhav mims, “Rimik rimneighan-ps ta kin
narimnar fam ye kwermik. Kini Rimik pisin ama rirkun Tini. Kini Tini ams mine
narmama kafan mina, irie ama kharkun Rimni. Iris e narmams yama mine Tini rimirpen
ta aria ma In tukror apu Rimni tuk aria.”

23 Kini Yesu rarar magkiar ama kimi kafan narmamas mins mima, “Kimia nakasara ye
nihuvayen afrakis meinai kimis nakasom narimnar mins e ye nimrimis. 24 Yakamni-pre
tuk amia mo apa kupen, profet mins khapsaah, mine king mins khapsaah, kimisorkeikei

10:11: Wok13:51;18:6 10:12: Naprisifakta ye neai mas narmama m-fam apa Sodom. Nakam
stori kape Sodom ye Jen 19:1-25.  10:12: Wok 13:51;18:6 1 10:14: Kughen rimnoriah agkap
Taea mine Saedon. dm-ru stori ye Aes 23:1-8. F 10:15: Yesu ramni narpinien yame Aesea
rimini ta tu ye Aes 14:12-15.  10:15: Mat 11:20-24  10:16: Mat 10:40; Luk 9:48; Jon 5:23 10:18: Aes
14:12; Rev 12:7-10,13; Luk 10:15; Jon 12:31; Rev 20:1-3,10 3 10:19: Gris rapah niniyen “milped,” mamni
amo “skopion.” Nipikov skopion ramhai ajir. ~ 10:20: Fil 4:3;Rev3:5  10:22: Jon 3:35;10:15

pik ma tuksam narimnar mins e yame kimis nakasem ai taktokun. Marig kimnhapah
nisomien. Kini iria kimisorkeikei ma tuksarig narimnar yams mine nakasarig, marig
kimnhapah nisarigien.”

Yesu rimini nuhpikinien kin yems Samerios kirik yame rhuve

25 Nipig kirik, yemhajoun kirik kape Loa kape Moses rua mini naiyohyen kirik kimi
Yesu ma tukram-ru moe Yesu rirkun nar us nikam. Mims, “Yhajoun. ?Jakhawor pen iran
mine mivoh nimraghien rerin?”

26Kini Yesu rini-pan tukun mima, “?Marig Loa kape Moses ramni naha nhagin? ?Nipig
nakavheikin, kini nipran ramni naha nhagin tuk ik?”

27 Kini kwan a rini-pan mima, “Takamokeikei morkeikei Kughen Yermaru kafam
yerkim fam, mine ye nimraghien mi-fam kafam, mine ye nasaninien fam kafam, mine ye
natarigien fam kafam. Kini morkeikei min ik mina tiksin romhen kin yame nakorkeikei
atuk ik.”

28 Kini Yesu rini-pan tukun mims, “In atuatuk en. Tukma nakor maknakin, kini ik
takvah nimraghien rerin.”

29 Marig kwan a, in rorkeikei ama ma tukrhajoun mas in yema atuatuk, kini maiyoh-pan
Yesu mima, “?Marig, ni-pa ming e yo mina tiksin?”

30 Kini Yesu rini-pan tukun mima, “Yems Isrel kirik rimatarhav Jerusalem meriwak
mamvan apa Jeriko. Mamvan ye swatuk, yakrah mina tiksin kimnharaptarakin mhapik
ta kafan narimnar, kini mhauh, rimhas rhaih, misap ta kin. 31 Marig ye nipig atuatuk a,
pris kirik rori-pan swatuk a mamua. Marig nipig in rimnam kwan a, raurak kin mamvan.
32Kini Lifaet™ kirik rari-pan min swatuk a mamus. Kini nipig rimnam kwan a ramamir,
in rimnor ama nar kirikians kin maursk kin. 33 Marig yema Sameria kirik [yame kasor
tikmir iris nama Isrel], in min rari-pan swatuk a mamus, kini mem kwan a ramamir.
Nipig rimnam, rikin rimhs tukun. 34 Kini meriwak miven pake tukun. Mamokwi kafan
nimap mina kin nehe olif mine waen, muvrig kafan nimap mins. Kini mirah-si hakts
kwan a marshu-hakts ye kafan dongki, kini mirsh miraven apa ye hotel, mamarha
huvas tukun aikin. 35 Kani rikwamer kin, in rivah mane tiksin, mivon mivahsi-pan kimi
yamehua kape hotel, mini-pan tukun mims, ‘Takamarha huvs tuk kwan en. Kini tukma
nakavra kin kafam kirik mane, tukma yakrerig-ps, nakni tuk yo psh jakarpin.””

36 Kini Yesu rimini-ta nuhpikinien a, marar maiyoh-pan yemhajoun kape Loa kape
Moses mima, “?Ye kafam narigien, nakirkun ma kwaras misir a, pa nhagin rimnor huve
pan kimi kwan a kimoh, romhen kin mo in kirik?”

37Kini yemhajoun kape Loa kape Moses rimini-pan tukun mima, “Yermama yame rikin

rehuo tuk kwen a.”
Kini Yesu rini-pan tukun ms, “Ita. Ik yuven mor min romhen kin yame kwan a rimnor.”

Yesu rimavon imei Mata mine Meri

38 Kini nipig Yesu mine kafan narmams mina kaseriwak ye swatuk, mhatarhav-pan
yerkwanu kirik. Kini piraovin kirik, nhagin e Mata, rikir Yesu yerkin agien miraven ye
kafan nima. 39 Pian a, naorahini e Meri. Kini Meri rus makwata-pan ipaks tuk nihu
Yesu Yermaru, mamatarig kin nagkiarien mina kafan. 40 Marig Mata, kafan natorigien
ramvan pik tuk norien naviginien. Kafan wok rimoh in. Kini rivon mini-pan tuk Yesu
mima, “Yermaru. 7Rhawor? ?Rikim ramasik ma ratuatuk us nikam ms pian e naorahik
rapah nasituyen irak tuk norien wok e, kini yo pisin ama yakamor. Her-pas kin pah rus
masitu irak.”

41 Marig Yesu Yermaru rini-pan tukun mims, “Eh, Mata. Takpsh narig-pikien
narimnar ripsaah moknei. 42 Marig nar kirikiana amo in nar keikei. Kini Meri rorkeikei
nar yame rhuva rapita, kini to yakpah min nivahsi-tayen.”

Nahuakien kape Yermaru
(Mat 6:9-15)

1 Nipig kirik, Yesu rimnamahuak apa ikin kirik. Kini nipig rimnshuak ta, kafan kirik
yermams raiyoh In ma, “Yermaru, hajoun-ru smaws kin nahuakien romhen kin yame
Jon Baptaes rimnhajoun kafan mina.”

ZKini Yesu rini-pan tuk aris mimas, “Nipig nakahams taksshuak, takhani mhams,

“ ‘Rimtawa ye neai, nhagim romarhaks, pah narmams tukhasiai k.

Pah kafam narmaruyen tukrus mamara.

3 Nipig mi-fam, vah-si pa naviginien kimi smawa romhen tuk nipig e towei.

4 Kini voh-si ta narpinien kape tovhage hah kapsmawe meinai kimaws yakhapsh
nharaptarakin tim-timien norien has yame narmams kasor iromawa.

Pah nipshyen amaws ma Setan tukrivehsi-pa voh-si-pa kimi amawas tams yakhamir.’

”

Tukamharpin ye nahuakien
(Mat 7:7-11)

5-6 Kini rini-pan tuk aris mo, “?Tukms yermama kirik rus imam ikin yenpig, tukma
nakam naviginien rirkak, kini takhawor pan iran mine? Takvan imei ik kirik, mini-pan
mima, ‘Yo kirik, veh-si-pa naviginien kirik, pah yakven moavigin yermama kirik kin yame
rimasi-pan isok mitarhav-ps imak ikin yenpig. Marig naviginien rirkak yame jakavigin
in kin.” 7 Kini ik kirik tukrhorpin nagkiarien kafam mims, ‘!Ah! Amven. Pah nisigien
amawa. Yaknasapir kimawa kwajikove mina. To yakpah narerien mivahsi-pre naviginien
kimik.” 8 Yakamni-pre tuk amia ms, nar apnapig ms in ik agkap kirik, marig kwen a ripsh
norkeikeiyen moe tukriveh-si-pre naviginien kimik. Marig yakamni ofrakis ma tukma
nakamharpin ye naiyohyen, in tukramakeikei marer mivoh-si-pre narimnar fam kimik
yame nakorkeikei. °Kini ror maknakin, yakamni-pre tuk amis ma, saiyoh Kughen kin
narimnar, kini In tukrivah-sipre kimi amia. Sarha kin, misam. Sasik-asik kwarus, kini
pah kwarua tukrahits tuk amis. 10 Yakamni maknakin meinai narmams m-fam yama
mine kisaiyoh, tukhavsh. Kini narmams yama mine kasarha kin, tuksam min. Kini yama

mine kisasik-asik kwarua, kwarus tukrahita tuk aria.
11 “Kini, kimia tate mina. Yermamo kirik aikin iromis yame tukmso tini raiyoh kin

komoam, morig ravshsi-pan snek us, nikam? INikam! 12 ?Us tukma nipig raiyoh
kin kwanahr man, merig ravahsi-pan milped® ue? !Nikam! 13 Kimio naksahas pawk,
mharkun nhaveh-si-panien narimnar huve mins kimi jimis mina. Morig Rimtawa
Kughen ye neai, kafan norien rhuvs pik rapita norien kapamis, kini nafrakisien, In
tukriveh-si-pre Nanmin Kafan kimi narmams yama mine kisaiyoh kin.”

Farisi mina kamhani mhams Yesu ramor wok ye nasaninien kape Setan
(Mat 12:22-30, 43-45; Mak 3:20-27)

14 Kini nipig kirik, kwen kirik aikin yame nanmin has ramemir iran, mamor in
rameinein nagkiarien. Kini Yesu rimnoko-ta nanmin has a iran, kini kwen a ririkakun
mamogkiar, kini narmams kisakur pik kin. 15 Marig narmams tiksin kimnhani mhames,
“INikam! Rirkun nako-tayen nanmin has mina meinai rikwasig kin Setan, yemehua kape
nanmin has mina.” 16 Marig narmams mins min tiksin aikin khams tukharkun-ru mes

nasaninien kafan ramsipkaa, kini misaiyoh In ma tukror nimtatien kirik ye nasaninien
yame ramsipan ye rao ye neai.

17 Marig Yesu ruirkun ta natarigien kaparis kini mims, “Nikam. Tukma narmamo ye
kantri kirik kasawhai aris mina, misars kiraru, kini tuksoriah kaparis narayen, kantri
tukrimir. Kini remhen min kin yerkwanu kirik. Tukma narmams kasswhai aris mino,
misara kiraru, rukwanu a to ripsh nara-huvayen. 18 Kini remhen min kin narmama kape
Setan mina, tukma iris kasowhai aris mina, misara kiraru, tukseikus-eikus min nima

* . . . . “« . ’

kape Setan. Norien kape Setan tukripsh niskaiyen. Tukrasaah-asaah mirkek. Yakamni
makneikin meinai kimis nakamhani mas yakamako ta nanmin has ye nasaninien kape
Bielsebul. 1 Kini kimia mina min tiksin nakasako-ta nanmin has mins romhen kin yame
yakamor. Marig pa rima kisako ta nanmin has mins e ye nasaninien kape Bielsebul.
Rhuve ma irie tukhani neikusyen ye nagkiarien yame nakamhani mhams yakamako
ta nanmin has ye nasaninien kape Bielsebul. 20 Marig Yo yakeko-ta nanmin has mina
ye nasaninien kape Kughen, ramhajoun mas narmaruyen kape Kughen ruaus ta tuk
omia. 2! Nipig yermama yame nagheen rehus, ravahsi-pan neipan kape narowaginien,

mamoarer matuk mamarha huvas tuk kafan nims, in, kafan narimnar ramswin huva ama.
22 Marig tukma yermama min kirik nagheen rehus rapita min kwen a, rus, miroh ariu

ming, miraven, marig yermams nagheen rehus, in tukramakeikei mapita, mivan, mipik
ta neipan kape narowaginien yame kwan a rimnskupan miven iran, mamatigts iran,
mipik ta min kafan nauts miven mewhai kimi kafan narmams mina.t

23*“Yermamo yame ripoh nikwasigien kin yo, in kafak tikmir. Kini yermama yame ripah
nofuginien narmams mino kafak, in ramako-ta aris kisaiyu rik rik. 24 Nipig nanmin has
ramoata ye yermamso kirik, in ramaven ye tipavsik, mamarha kin ikin tukrapis ikin, marig
ripoh namien. Kini in mamni mimo, ‘Pah yakrerig pan ye kafak nims yame yimnamara
ikin kupan.’ 25 Nipig in rirerig-ps mam kafan nima, kimnahis ripis huvs, narimnar m-
fam kamhaswin huva. 26 Kini in ramven mikir min nanmin has mins iris seven yama
mine kisahas pik min rapita in. Kini khaven min ima misars min ye nimraghien kape
yermams a. Kini yermams a, in apa kupan, kafan nimraghien rahas, marig taktokun ai
rimnahas pik rapita yame in kupan.”

27 Yesu ramagkiar hanas, makneikin, piraovin kirik rokran apomh mima, “Pah Kughen
tukrauta-pan kin kafan nihuvayen kimi piraovin yame rimneimak kin ik, mivahsi-pre
nah kimik.”

28 Kini Yesu rima, “Nofrakis. Marig Kughen tukrauts-pan kin kafan nihuvayen rapita
kimi narmama yams mine kasarig kafak nagkiarien masor.”¥

Nimtatien yame Kughen rimnor kupan ye nimraghien kape Jona, kini tukripior min
ye Yesu

(Mat 12:38-42; Mak 8:12)

29 Kini narmama kimnhaus ma tuksarig nagkiarien kape Yesu; iris khapsaah. Kini
Yesu rima, “Kimis narmams e towei mine, kimia naksor pik tavhage has. Kimis
naksorkeikei ma taksam nimtatien pisin kirik. Marig tukma ror Kughen tukripsh norien
nimtatien kirik iramia. Marig tukror ama nimtatien kirikians ama yame rimnor kupan
ye nimraghien kape Jona. 30 Ramhen ams kin yame nimraghien kape Jona rimnor
nimtatien ye nasaninien kape Kughen kimi nama Nineve kupan. Ye norien a, in ama
min e, Yo, Ji Yermama, nimraghien kafak tukror nimtatien ye nasaninien kape Kughen
kimi narmama e towei mine. 3! In apa kupan, kwin kape kantri e Shipa$, rimasi-pan isok
mua mo tukriveh nirkunien kape King Solomon kupan. Marig yo yakmaus, nirkunien
kafak rapita King Solomon. Marig kimis nakhapah nisatarigien kin Yo. Ma tukma nipig
Kughen tukrakir narmamas iran, kwin a tukrorer mini-hah yams mine kisara e towei
mine. 32Kini ye nipig yame Kughen tukrakir narmama iran, nama Nineve min tuksarer
mhani hah narmama yama mine kisars e towei mine. Meinai iris kimisarig nagkiarien
kape Jona, misarar ye narigien kaparis tuk tovhags has. Marig Yo yakapita Jona, marig
kimia nakhapah nisatarigien kin Yo.”

T 11:22: Ye stori e, Yermama yame ramarha tuk nims kafan, in e Setan. Yesu romhen kin
yermama nagheen rehus rapita. Yesu rimnapita in, mirisi-ta nauts kafan. In e, rimnor
huvs yermama yame reinein nagkiarien, meinai yarmha ramamir iran.  11:22: Kol 2:15

Nikhakien kape laet
(Mat 5:15; 6:22-23)
33Kini Yesu rimini mima, “Yermams kirik to ripah nasie-panien ye laet, kini merkwaig
kin, us maskemnaan kin besin. Nikam. Tukma yermama rasis pan ye laet, tukramakeikei

miruk hakts ye kwonmhaan kape laet, ms narmama yamo mine tukhaus ye nakwai nima
masam nar.
34“Nikwai nimrim in romhen kin laet yame rawahsi-pre nikhakien ye nipram. Tukma

nikwai nimrim mir kirahuvs, romhen kin ma nipram rukwar kin nikhakien. Marig tukma
nikwai nimrim mir kwahas, romhen kin ma nipram rukwar kin napignapien. 35 Kini ror
mokneikin mo ik takamokeikei mamarha huvs tuk nikhakien ye nimraghien kafam, ma
takpah nivanien ye napignapien. 3¢ Kini tukmos kafam nimraghien in rukwar huvs kin
nikhakien, napignapien tukrirkak afrakis iram, kini nikhakien in ramasia-pen huve fam
kafam nimraghien romhen kin yame nikhakien kape laet ramasia-pen ik.”

Yesu rimnagkiar skai kimi Farisi mins mine namhajoun kape Loa kape Moses
(Mat 23:1-36; Mak 12:38-40; Luk 20:45-47)

37Kini Yesu rimnoagkiar ta, kini Farisi kirik rus mini-pan tukun mime tukraven mavigin
ye kafan nima. Kini Yesu rauru-pen ima, makwata-pan ye nikar tebol tuk naviginien.
38 Kini Farisi rom ma Yesu ripah naravyen tuk naviginien, rakur.

39 Kini Yesu Yermaru rini-pan tukun ma, “Kimis Farisi mina nakhams ta mes tukma
naksaikwas ye narimnar, romhen kin kap mine tikiplet ms kimis takhahuvs, namkimik
rirkak iromis. Marig in apa ims, noptigien kin nar mine nahasien rukwar iromis. 40!
Kimia naksarmar pik! ?Rikimis ramasik us nikam me Kughen e yame rimnor niprai
yermams irua rimnor min riki yermama imo, ua? !Iwoah! 41 Marig havahsi-pan narimnar
kimi yavan has minas yerkin agien, kini narimnar fam apa irus iramis mine in apa ima

tuksatuatuk mhahuve.
42 “Marig, lawi, kimis Farisi mina! INamhayen ehus tukrus tuk smis! Kimis nakasari-

pan huvs loa yams mine khamar ams tuk amis tuk nari-psnien, ramhen kin in e

naksari-pan loa yame ramni ma takasakeikei mhavah kwesris mine onion™ ye nasimien vi
mhavshsi-pan kimi Kughen. Marig naksapah Loa yama mine kasakupan, iris e, nakhapah
nisorien nar yame ratuatuk mina kimi narmamea, kini mhapah nisorkeikeiyen Kughen.
To nakpisari-pan Loa yama mine kasakupan a, mipisari-psn min Loa mina tiksin.

43 “Kimis Farisi mina, namhoyen ehus tukrus tuk amis meinai naksorkeikei mo
takhaven misakwata akupan ama ye nima kape nofuginien. Mine in apa ye maket,
naksorkeikei ma narmams tuksaowis kin amis ye nisiaiyen.

44 “Kimis Farisi mina, naksamkimik ramhen kin surans ye yermamos yame rikinar
rhorukin. Narmams kassriwsk asuun, miseinein kimnhaven ye kwenmhaan kape
nimhayen.”

45Kini yemhajoun kirik kape Loa kape Moses rini-pan tuk Yesu mimo, “Yhajoun. Nakni
nagkiarien mins e, mamoriah min amaws kin.”

46 Marig Yesu rimo, “!Kimis namhajoun kape Loa kape Moses! Namhoayen ehuas tukrura
tuk amis meinai kimia nakhapik-pan nar pam minas kimi narmama ma tukhapik. Marig
nakhapsh nhawasi-panien kwermimis ma taksasitu iraris tuk nipikien. 47 Nomhayen
ehua tukrurs tuk amis. Meinai kimis nakasor huve pan mars mars ye surana kape
profet kape Kughen mins, marig ripmis mins atuatuk kimishopni aris. 48 Naksor-pen
huve maras mars ye suranas kape profet kape Kughen mina, ramhajoun ma rikimis ragien
tuk nar yame ripmis mina kimisor, in e kimishopni profet mina. 49 Kini tuk nar e,

1133 Mak 4:21; Luk 816 © 1142 Yesu ripah niniyen kwesris mine onion, marig rimini
naviginien mir e “dill mine kumen”. Nimar nai yama mine namiovris ramapien huva
yame kiwah-si-pan ye noviginien. Loa ye Dut. 14:22-29; 26:12-15, mine Lev. 27:30-33
ramni ma tukamakeikei kiwahsi-pan nipar nesimien vi kimi Kughen. Farisi mina
kimisari-pan huve loa minas e, marig kimnhapah nisari-pan huvayen loa yame ramni ma
tuksorkeikei Kughen mine narmama. Loa e ramamir ye Dut. 30:16.

Kughen yame nirkunien kafan rehus, ramni mims, ‘Yo jakher-pan kin kafak profet mina
mine aposol mina tukhaven misagkiar kimi aris, kini marig irie tuksor namhoayen kimi
tiksin, mishopni tiksin.” 50 Ror moknakin ma Kughen tukrakir amis remhen kin ma
kimis atuk nimishopni profet mins m-fam kafan. Kini In tukror narpinien kimi amis tuk
nimhayen kaparia. Irio yame mine kimisars ye nirikakunien kape tokrei tana meriaji-pa
ai taktakun- 5! profet mina fam yame kimnhopni aris ririkakun ye Ebel mus meriaji-
pa Sekaraea, yame rimamhs ye Nima Ehus kape Kughen ye kwenimrhei tebol mine
kwanmhaan rhaka.t Nafrakisien ma kimia e towei mine Kughen tukror narpinien kimi

amia.
52 “Kimia namhajoun kape Loa kape Moses. Namhayen ehus tukrurs tuk smis, meinai

kimia nakharkun pawk swatuk yame Kughen rorkeikei, marig nakhapsh nisari-panien,
masarer aswasig kin narmams yams mine khamo tuksari-pan.”

53Kini Yesu ritarhav ye nimo a, meriwak mamvan, kini namhajoun kape Loa mina mine
Farisi mina, niemhaa rhai aris. Ririkakun ye nipig a, kimisor tikmir irie min. Misaiyoh-
pan kin naiyohyen skai rehua kimin 54 ma tuksam nagkiarien kirik kafan yame tukhani
hah In iran.

12

Pah norien mine nagkiarien kapataws tukror kirikiana
(Mat 10:19-20, 26-33; 12:32)
1Kini ye nipig a, narmama khapsaah kimnhaus kirikians, to kipsh nahueikin-famien

oris. Morig narmama kwanhapsaah pik, kini mhasig-ta-sig-ta aris mina. Kini Yesu
ririkakun mamagkiar kimi kafan narmams mina, mims, “Kimis, takasarig amis tuk yis
kape Farisi mina, yis e in e nogkiarien kapario rhuve morig narigien kapario ramkimik.
2 Tukma nar erkwaig, tukamokeikei kam. Tukma kuvrig apis, kini morig tukramokeikei
mier-pa ikin rhakak ikin. 3 Nogkiarien yame nakhani yenpig, tukarig yeraan. Nagkiarien
yame nakhani ye nakwai nims, tukni-srhav ye swatuk.”

Kughen rorkeikei pik stawa mamarha huvas tuk stawa

4 Kini Yesu rima, “Kafak narmams mins, yakamni-pre tuk amis ma takhapsh
nhaginien kin narmama yama mine kharkun nhopniyen nipraimis, meinai kwasig ikin,
to khapah nisor-has-preyen nar kirik kimi amis. 5 Marig yakamni-arhav yermams e
kimi amis mo ratuatuk moe takhagin kin. Takasokeikei mhagin kin Kughen, meinai
tukma In rhopni yermama kirik, In rirkun narakikin-pan-ien in apa ye nap ehus. dwah,
nafrakisien, yakamni-pre tuk amis mo takasokeikei mhagin kin Kughen. ¢ Nar apnapig
keihap in rikaskah pik, kiveh nimrin kwaji mane ama, marig Kughen ramarha huvs tuk
oria. 7 Kini nimraghien kapamis rapita nimraghien kape keihap. Kini tukma Kughen
ramarha huva tuk keihap ramhajoun pan ma tukramskeikei mamarha huvs amis rapita.
Noafrakisien, nar apnapig nimar nikwanemis in nar kasksh, marig Kughen ramavheikin

fam muirkun ta ms kuvhuun.
8 “Kini yakamni-pre tuk amis ma tukma yermama kirik ramni-arhav nhagik ye nimri

narmama, Yo, Ji Yermama, yo min jakni-arhav nhagin ye nimri agelo minas kape Kughen
ma in kafak yermama. ° Marig tukms yermams ramni-arhav ye nimri narmams ma
reinein Yo, Yo jakni-arhav min ye nimri agelo mins kape Kughen ma yakeinein min
in. 10Kini yermams yame ramni hah Yo, Ji Yermams, Kughen rirkun niveh-si tayen
narpinien ye kafan tavhage hah. Marig yermama yame ramni hah Nanmin kape Kughen,
Kughen to ripah nivahsi-tayen narpinien kape kafan tavhags has.

11“Kini tukma karip-arhav amis ye nimos kape nofuginien, us ye nimri namehus mina,
U9 ye nimri narmaru mina, ma tukharuk-pre nagkiarien has iramis, pah kimis takhapah
nisatarig-pikien moa takshawor-pan iran mine mishorpin nagkiarien kaparia, 12 meinai

ye nipig atuatuk a, Nanmin kape Kughen tukrhajoun smis kin naha nagkiarien yame
takasakeikei mhani-arhav.”

Takhapah nisatarig-pikien tuk nimoptans mine nautes

13 Kini nama mina a kirik rini-pan tuk Yesu mims, “Yhajoun. Rimik ruamha ta. Aweh.
Uh riki piak ma tukrawhai narimnar kape rimimru, mivahsi-ps yame rimimru ruini ta
mo kafak.”

14 Marig Yesu rimini-pon tukun mimo, “Kafak yermamsa. Yakirksk ye natsrigien
e kapamiru tuk nawhaiyen kapsmiru narimnar.” 15 Kini mini-pen tuk aris mima, “!
Takasarig amial Taksatapig kin amis ma takhapsh nisaptigien kin nar. To yermama
kafan nauts rehus pawk, marig pah nien ms nauts in nuknei nimraghien.”

16 Kini rimini nuhpikinien kirik mims, “Yermams kirik, kafan nauts ripsaah. Kini
kafan nasimien ramor kwankwan rehus. 17 Kini rikin ramassik mima, ‘?Jakhawor pan
iran mine? Meinai kafak nima ripsh namhenien mas to yakatu-pan kafak nasimien aikin.’
18 Kini rarar mimos, ‘Rhuve mo jakor makneikin. Jakpik ta nime minas e miwhiroakin min
nima tiksin yame rehus pik min, matu-pan kafak nasimien aikin, mine kafak nauta.
19 Aikin, rikik tukramasik mo kafak narimnar ripsaah ramhen tuk newk ripsaah. Kini
jakapis kin norien narimnar, mavigin, mamnim, mamorig ame nagienien mamvan.’
20 Morig Kughen rini-pen tukun mims, ‘!1k nakeno-eno! Taktokun ams, tuk yenpig,
nakmha. 7Kini rhawor ye kafam narimnar e yame nimnawhai ksji?’ 2! Kughen tukror
moknakin kimi narmame yama mine kasawhai kaji nauts ripsaah ma kaparis ams, marig
rikiris ripah nasik-pikien norien huvs yams mine Kughen rorkeikei.”

Tukhapah nisatarig-pikien tuk neipan mine noviginien, meinai Kughen rorkeikei
otawa, mavohsi-pa fam narimnar kimi stawa
(Mat 6:19-21, 25-34)

22 Kini Yesu rimini-pan tuk kafan narmams mina mims, “Tuk nar a, yakamni-pre
tuk amis mo, takhapah nisaterig-pikien tuk nimraghien kapemis ma taksen naha.
Kini takhapsh nisaterig-pikien tuk narimnar kape nipraimio ms ‘? Yakwaseinein ma
jakhawahsi-pan naha?" 23 Takhapsh nisatarig-pikien tuk narimnar mins e, meinai
nimraghien kapamis rapita naviginien, kini nipraimis rapita neipen. 2* Som-ru man
mina. Khapah nisasimien, mhaposh nisarhakinien naviginien, mhapsh nisatu-yen naris
naviginien ye nokwai nima. Marig Kughen ramavigin aris. !Marig Kughen rorkeikei pik
amia rapita yame rorkeikei man mina! 25 ?Tukma nakatarig pik tuk nimraghien apomh
kafam, nakirkun ma to rasitu iram nakars min ropomh ua? INikam! Norien kape natarig-
pikien to ripsh nasik-apnis-pan-ien aoa kirikiana ye nimraghien kapamis. 26 ?Marig
tukma nakseinein norien nar kasksh a, morig rhawor e nakasstarig pik tuk narimnar
pisin pisin ye nimraghien kapsmia?

27 “Rikimia tukramosik jihi nai yams mine kamhavus. Iris khapah nisorien wok,
mhapoah nhajirien kaparis neipan. Marig yakamni-pre tuk amis ma King Solomon kupan,
kafan nauts rehua pawk, kafan neipan rhuve pawk, marig ripah nihuve-pikien mapita
jihi nai mins a. 28 Jihi nai mina a kashakts tuk nipig kwakwa ams, keni rikwamer
kin, kivaan aris ye nap. Marig Kughen ramor aris kamhavan ye neipan huvs. ?Marig
kimia nakharkun ma Kughen tukrivahsi-pre neipan kimi amis us nikam? !Iwah! Kafak
narmama mina. Kapamis nhatatayen in rokaskeh amo.

29 “Ripah nihuvayen mo rikimis tukriven pik tuk naviginien mine ninimien. Takhapah
nisatarig-pikien tukun, 30 meinai narmama yama mine khapsh nishatstayen ye Kughen,
rikiris ramven tuk narimnar mins a. Moarig Rimimis rirkun narimnar yams mine
takamhavah tuk nimraghien kapamis. 3! Marig taksor ma narmaruyen kape Kughen,
pah in tukrarer skupan ye nimraghien kapamis, kini Kughen tukrivehsi-pre narimnar
kape nimraghien e ye tokrei tans kimi amis.

32“Kimia e sipsip mina kafak, kimia kwatiksin ama, marig takhapsh nhaginien meinai
Rimimia rikin ragien pik mo In tukramarmaru iromis, mamarha huvs tuk smis. Kini
kimis min taksarmaru kimis min. 33 Taksor salem kin kapamis narimnar, mhavahsi-
pan mane iran kimi yaven has mina. Tukma naksor maknakin, romhen ma naksor nitip
kapamia yame to ripsh nimatitien tuk nipig kirik. Misarshu-pan natarigien kapamia
ye narimnar yame rhuva apa ye rao ye neai. Kini ikin aikin a, to yskrah mins khapah
nhavan-pakayen ikin, kini to ivn® mina khapoh nisasien narimnar aikin. 34 Yakamni
mokneikin meinai, ikin pukhaa kapamis narimnar huve mins kamhaswin ikin, rikimis
tukriven ikin.”

Narmama kape Yesu tukasakeikei masarer matuk tuk nirerig-pa-minien kafan

35 Kini Yesu rima, “Takasarer matuk nipig mifam, romhen kin yame nakamhawahsi-
pan neipan mina kape wok, us roamhen kin yame nakasarha huvs tuk kapsmis laet
mina ma tukamhauak ye nipig mifam. 3¢ Takasokeikei misamhen kin yorwok mina
kape yemehus kirik yame ramsi-pan ye lafet kape mared yame kimnor ps ps amo.
Tukmea rirerig-pan iman yerkwanu, masik-asik tapig, taktokun ams kafan yorwok mina
tuksahits ye tapig mhama tukrus ima. 37 Yorwok mins kafan yama mine kasarha masarer
matuk ye nipig yame yamehus kaparis ramus, iris tuksarig huva. Noafrakisien, yakamni
tuk amis ma, yamehus a in tukreiwaiyu mivshsi-pan neipan kape yorwok ama kirik,
mokran kin aris ma tukhaus misakwats, kini in rarha huvs tuk sris mamavigin aris
romhen kin ma in yorwok kaparia. 38 Kini tukma yamehus ramus pawk yenpig, us ye
kwasum-niraanien, marig yorwok mina kafan kassrer matuk ams, kini in tukror huve-
pan pik kimi aria.

39 “Kini kimio takasakeikei mharkun ms, tukme yermams kirik rirkun nipig atuatuk
yame yakrah tukrus ye kafan nims ma tukrakrah, kini in to ripsh napirien, morig
tukramarer matuk mamarha huvs tuk kafan nims ms yokrah tukripsh nivenien imo.
40Kini kimio, nipig mi-fam, takasakeikei misarer matuk meinai Yo, Ji Yermamso, jakrerig
pa min ye nipig yame kimia nakseinein.”

41Kini Pita rimini-pan tukun mima, “Yermaru. ?Nakamni-pa nuhpikinien e kapamawa
ama, ua kape narmama mi-fam?”

42Kini Yesu Yermaru rima, “?Pa e yorwok yame rirkun nar, kini mamor kafan wok ye
nipig m-fam ye norien yame rhuva? ?Kini yemehuo kirik to riveh-si hakts pa nhagin
ma in tukrameihus ye yorwok mina kafan, miveh-si-pan kaparis narokien, in e naris
naviginien? 43 3wah. Nipig yemehus kape kwan a ramtarhav-ps, kini mam msa in ramor
huva kafan wok, kini in tukror huve-pan kimi yorwok a. 44 Nofrakisien, yakamni-pre tuk
amis ma yemehus in tukrivehsi-hakts yorwok a ma tukrus mamehus ye narimnar m-
fam kafan. 45 ?Marig rhawor? Tukmsa ror yorwok a rikin tukruh mims, ‘Kafak yamehua
ramor tan pan tuk nusyen.” Kini mirikakun mamuh yorwok mins nipiraovin mine
narman, mamven, mamavigin, mamnim, mamapis. ?7Kini yamehus kafan tukrhawor?
46 Yemehuo kape kwan a tukritarhav-ps tukun ye nipig kirik yame in to ripah nirkunien
mipah narer matukien tukun. Kini Yermaru tukrarapni, marasis-arasis, marakikin-
pan imei narmams yams mine khapah nhaniyen nafrakisien iran. 47 Yorwok a yame
ruirkun ta nogkiarien kape yamehus kafan, marig ripsh norkeikeiyen ma tukrarer matuk
mamor wok mins a, tukuh in, rorig namhayen. 48 Marig yorwok yame ripsh nirkun-
huvayen nagkiarien kape yamehus, kini mamor narimnar yame ripah natuatukien,
yame tukramakeikei miveh narpinien iran, tukuh mar sms in. Tukuh mar sms yorwok
e meinai yermama yame Kughen rivahsi-pan narimnar ripsaah kimin, in tukramakeikei
mor narimnar ripsaah. Kini yermams yame karshu-pen narimnar ripsaah ye kwermin,
tukaiyoh-pan kin narimnar rehus tukun.”

b3 . . . PRNTES I 1 . . .

Yesu ramawhai narmama kafan mina mine narmama yama mine khapsh nhaniyen
nafrakisien iran
49 Kini Yesu rimini mima, “Yo yakwaus ma jakershu-pan nap ye tanimtans, kini
taktokun ai, nap a to ripiuak ta; rikik ripiagien. 50 Marig nipig auten’ kirik tukrus ye
kafak nimraghien, kini rikik romha tukun meriaji nipig yame tukror infamien iran. 51?7
Rikimia ramasik ma jakarshu sma namarinuyen ye tanimtans ua? !Nikam! Psh nien ma
yimaua ma jakarshu namarinuyen, morig yimaua mo jakor narmama kasawhai aris mina.
52 Kini taktakun ai, tukma narmamo kirkirip yerkwanu kirik, kini tuksewhai aris mins,
kisisar kirhek kiraru, kini kiraru kawhek kisisar. 53 Rim narman tukshek nipikwarien
mina kaparia; kini nipikwarien mina tukshek rimris mina; kini nisin nipiraovin mina
tukshek nipiakwaskwah mins kaparis; kini nipiakwaskwah mina tukshek nisinris mins;
kini kuhu nipiraovin mina tukshek yasunrie mina. Kini yasunris mins tukshek kuhuria
mina.”

Tukasakeikei mharkun niprai nimtstien yame Kughen ramor kimi stawa
(Mat 16:1-4; Mak 8:11-13)

54 Kini Yesu rimini-pan tuk nukwao ehus mims, “Tukmo nakassm napus rorer,
nakharkun ma nahig natukrip. 55 Kini tukms nakasam ma nuwig ravus jihin, nakharkun
ma nhipig kape nopan-spanien ruaus paka. 56 !Eh! IKimis namarpakao has mina! Kimis
nakhams nakharkun pik nar, mharkun niprai nimtatien ye tokrei tans mine ye neai,
romhen kin napus, us jihi nai mina. Marig nakhapsh nharkunien niprai nimtatien e
yame Kughen ramor kimi amis ai taktokun. 57 Takasokeikei misari-pan swatuk yame
ratuatuk mo taksari-psn. 58 Tukma yermama kirik rims tukrarip ik ye nimri mirh,
kini tukma nakrams takwariwak kwis miraven ye nimri mirh, rhuve ma takawakeikei
mwakupan mwarahu namarinuyen tuk smiru mins, tama, raukakin ik miven ye nimri
mirh. Kini yamehus kape kot reighan-pan kin ik ye kwermi polis. Kini polis rirsh
ik miven matapig asigin ik ye kalabus. 5° Kini yakamni-pre tuk ik mims, tukma ror
maknakin, to nakpah napien ye kalabus meriaji takarpin fam.”

13

Sarar ye narigien kapamia tuk tovhagas has, tams nakhamha

1Kini ye nipig a, narmamsa tiksin kimnhaus mhani-pan tuk Yesu ma nams Galili tiksin
kamhauh nar miragh mina mhams tuksor sakrefaes kin kimi Kughen, kini aikin, mobael
mins kape gavman e Paelat kimnhaua mishopni aria.” 2 Kini Yesu rini-pan mima, “?
Rhawor? ?Nakhama ta me nimhoyen skai a yame rimivah aris ramhajoun psn ma
irio nama has rapita narmams apnapig mins apa Galili us? 3 Nikam. Yakamni-pre
tuk amis ma ripah norien moknakin. Marig tukmoe nakhapoh nisararien ye natarigien
kapamis ye norien has mins kapamis, kini kimis fam takpiasokeikei mhama. 4 Us jakni
min ye narmams irio m-fam 18 yama mine nims apomh a yame kamni kimas Saeloam
rimamir mohtarakin aris, khamha. ?Nakhamo ta ma nimhayen skai yame rimiveh
orio ramhajoun-pan ma irio kisahas rapita narmams apnapig mins apa Jerusalem
us? 5 Nikam. Yakamni-pre tuk amio ma ripsh norien moknakin. Marig tukma
nakhapah nisararien ye natarigien kapamis ye norien has mina kapamis, kini kimis fam
takpiasokeikei mhama.”

6Kini Yesu rimoh nuhpikinien kirik mimo, “Yermamao kirik rimihu nai kirik e figtri, apa
ye kafan nasimien. Kini newk mina tiksin rus miven, kini kwan a ramaiyu-pan masiskun,
mam ripah nikusyen. 7 Kini mini-pan tuk yermama yame ramarha tuk nasimien mims,
‘Am-ru. Yimaus masiokun kwankwai figtri e miwah newk kisisar, marig yakpsh namien

kwankwai nai kirik. draru ta. Ripsh namhenien ma tukrarer aswasig kin nimoptanas ye
nasimien.” 8 Kini kwan yame ramarha tuk nasimien rhorpin nagkiarien mims, ‘Yemasur.
Pah rivah min ru newk kirikianas, pah jakikir-pan nimoptans huvs kimin. °Kini tukma
ramkus ye newk aikin, kini rhuve ama. Marig tukma ripsh nikuayen, pah keraru ta.””

Yesu rimnor huva piraovin kirik ye Sabat

10Kini ye Sabat kirik, Yesu rinamavhag kimi narmama apa ye nakwai nima kirik kape
nofuginien. 11 Kini piraovin kirik aikin yame nanmin has rimnamir-pan iran miveh newk
18. Mor nimeitaan ramirpavin ye nipig mifam, to ripah norer-atuatuk-ien. 12Kini Yesu
ram in, rokran kin ma tukrarer kupan ye narmams, mini-pan tukun mims, “Piraovin. Yo
yakwarisin ta kafam namhayen, to ripah niraptarakin-minien ik.” 13 Kini Yesu rarahu-
pan kwermin mir iran, makneikin rarer atuatuk mihuve, kini mamagnagin Kughen.

14 Niemhaa rhai yermams yame ramehua ye nima kape nofuginien, meinai Yesu
rimnor huvs pian a ye Sabat. Kini mini-pan tuk narmama minas mima, “Nipig sikis kape
norien wok kapamia. Nakharkun nhausyen ye nipig mins a pah In ror huve smis. Marig
ye Sabat, takhapsh nhauayen ma In tukror huve amia.”

15Kini Yesu Yermaru rini-pan tuk aris mima, “IKimis namarpakao hah mina. ?Kimia
pa nhagin ramrisin kafan dongki mine kao ye Sabat, ma tukrasig miven ma tukrinim nu?
Ma kimis m-fam naksor wok makna. ¢ Kini ye norien ams a in a, ratuatuk ama ma yo
jakrisin pian e ye namhayen kafan, miveh miragh in ye Sabat. Pian a, in kwanaraus kirik
kape Ebraham, kini Setan rimirkwaji atorakin in kape newk 18.”

17 Yesu ramagkiar maknei, kafan tikmir mina kimisauris. Kini narmama mifam, rikiria
ragien tuk wok huve yame mine Yesu ramor irari.

Narmaruyen kape Kughen ramehus ye nasaninien kafan
(Mat 13:31-33; Mak 4:30-32)

18 Kini Yesu rimini mimos, “?Narmaruyen kape Kughen in romhen kin naha nhagin?
?Jakni naha nhagin riumhen? 1° Narmaruyen kape Kughen in remhen kin kwankwai
mastad, kini yermama kirik rimiveh mihu ye kafan nasimien. Kini kwerun rhakts mehus,
kini man yerpirig mins kamhaus masor-pan nimairis ye ragragin.”

20 Kini mamni min mimsa, “Jakamhajoun narmaruyen kape Kughen mims riumhen
naha? 21 In ramhen kin yis kirik yame piraovin kirik ramarap-pan ye flaoa yame kamor-
pan ye besin ehus, kini rher apu fam flaoa ramasiis mamehus.”

Swatuk kaskah
(Mat 7:13-14, 21-23)

22Kini nipig Yesu rimnariwak mamven Jerusalem, mamawhag kimi narmama ye taon
ehus minas mine yerkwanu mina. 23 Kini kwan kirik raiyoh-pan In mims, “Yermaru. ?
Kughen tukriveh miragh narmamas kwatiksin ams us?”

Kini Yesu rini-pan tuk arie mims, 24 “Yakamni-pre tuk amis moa kimios takasokeikei
misarkut pik mhama takhaven misauru-pan ye kwarus yame rokaskah, meinai narmama
khapsaah kisarkut mhama tukhaven ims, morig to khapah nhavanien. 25> Marig tukma
Yermama, yame kafan a nims, tukrarer matapig ye kwarus kafan, kini kimis yama mine
nakhapoh nisauru-pan-hanayen ye kwarus, takassrer irus masasik-asik tapig mhams,
‘Yermaru. Jhita ye kwarue tuk amawas.” Marig ama jakni mimo, ‘!Ah! Yakeinein agkap
amia.” 26 Kini kimis taksokron mhamhsa, ‘Yermaru. Kitaws kimisavigin kwis. Kini Ik
nimnhajoun amaws apa imemaws ikin.” 27 Marig Yo jakni mims, ‘Yo yakamni-pre tuk
amia mimo, yakeinein agkap amia. Kimis m-fam yor tovhags has mina. !Havan isok tuk
Yo!” 28 Ye nipig a, kimia taksom Ebraham mine Aesak mine Jakob mine profet kupsn
mina kasara ye rao ye neai ikin Kughen ramarmaru ikin, marig kimis takasarer irus,
kini tukarak-arhav kin amis, takasasak, misokwarus, masarig rahah. 2°Kini narmama
tukhasi-pira, mhasi-fiak, mhasi-prah, mhasi-pihiu, mhaven misaskwats misavigin ye rao

ye neai yame Kughen ramarmaru ikin. 30 Kini rhuve ma takharkun mhams narmama
mina e kasokupan tukpihaus mhakwasig, kini yams mine kamhakwasig tukpihaus
mipisakupan.”

Yesu rikin rapou tuk namas Jerusalem
(Mat 23:37-39)
31 Kini ye nipig a, Farisi mina tiksin kimnhaus mhani-pan tuk Yesu mhams, “!Eh!
Rhuva ma takitarhav eikin e mamvan, meinai Herod rorkeikei ma tukrhopni 1k.”
32Kini Yesu rini-pan tuk arie mimo, “Herod in yor kiko iko romhen kin kuri aparu yame
raman nar mira. Takhaven mhani-pan tukun ma Yo yakms, ‘Im-ru. Nipig kwakwa ama
aikin ramara, yame Yo jakako ta nanmin has mina ye narmams, kini mor huva nimhayen
kape narmamea. Kini nipig kisisar ror infamien, kini jakarkin kafak wok.” 33 Nar apnapig
ama Herod rima tukrhopni yo, marig Yo jakamoakeikei mari-pan kafak swatuk mamven
ai taktokun mine tikianakwamer mine tuknahu miven mitarhav-pen Jerusalem, meinai
ikin ama aikin a kamhopni profet kape Kughen mins ikin. 34 !Aweh, namo Jerusalem,
nomo Jerusalem! Kimis nakashopni profet mins kape Kughen. Kini narmams yama
mine Kughen rimnher-pre kin aris tuk amis, nakwasarkwhopni fam aris kin kapier apig.
Nipig ripsaah yakorkeikei ma jakopksfugin amio mamam huves amis remhen kin yame
man ramauu tini mins, morig kimis nakasapah. 35 Marig kimis nakharkun ms Kughen
rimnapah amia. Kini yakamni-pre tuk smis ma to nakhapsh nissm-minien Yo mhaven
miseriaji takhani mhams, ‘Pah kivah-si hakte Kwan en ramus ye nhag Yermaru.””

14

Yesu rimavan imei Farisi kirik
1-2 Ye Sabat kirik, Yesu rimaven ye nokwai nimas kape yemehus kirik kape Farisi

mina ma tuksavigin. Kini apa Yesu ramkwats ikin, kwan kirik ramhas kin namhayen e
kasis ramkwata ipaks tukun. Kini narmams kimisam Yesu ma tukrhawor. 3 Kini Yesu
raiyoh-pan namhajoun minas kape Loa kape Moses mine Farisi mina mima, “?Rhawor?
?Loa rameighan kin me yermams kirik rirkun niveh-miraghien narmamas yams mine
kamhamhs kamhamragh min ye Sabat us nikam?” 4 Marig irie khapah nisagkiarien.
Kini Yesu rirap kwan a mor huva min nipran, mher-pan kin ramvan.

5 Kini mini-pan tuk aris mima, “?Tukma kimis kirik, kafan kwajikova*, ua kafan kau
riva-arhav pikin ye nokwai nimir ehuo ye Sabat, kini tukrhawor? In tukramakeikei miven
mirah-sihakts athuaa ama. ?Pa e iramis in to ripsh norien makneikin? Rirkak.” ¢ Kini
nagkiarien kaparioa rirkak.

7 Kini Yesu rimnam narmams tiksin yame kimnokrsn kin orie tuk noviginien a,
kini khaus ima misorkeikei ma tuksokwata kupan ye narmams, ye kwonmhaan kape
nisiaiyen. Kini Yesu rini-pan nuhpikinien tuk aris mims, 8 “Tukma yermama rokran kin
ik ma takven tuk naviginien kirik kape narkurakien, takpsh nivenien moakwats kupen
ye kwanmhaan kape nisiaiyen. Tams yermamo kirik in yerpirig pik rapita ik rus, ° kini
yamehus kape nima tukrini-pre tuk ik mims, ‘Ita. Pah kwan e tukrokwata-pre ikin en.’
Kini takauris meinai takamokeikei mivon makwata yetans, ikin kipah nisiaiyen sjir ikin.
10 Moarig tukme yermamo kirik ramokran kin ik me takven moavigin ye lafet kirik, kini
rhuve ma takven mokwats-pan ikin kipah nisiaiyen ajir ikin. Tukma ror yamehuos kape
nima tukrus mini-pre tuk ik mims, ‘Yo kirik, yuven makwata kupan ye narmames, ye
kwanmhaan kape nisiaiyen.” Ramni-pre mokneikin tuk ik, mivehsi-hakts nhagim ye
nimri narmams mi-fam apa ima. 1! Yakamni-pre moknai meinai yermamo yame ravahsi-
hakts atuk in ma tukreihus, Kughen tukrivehsi-shu in. Marig yermamos yame ravahsi-
ohu atuk in, Kughen tukrivah-sihakts in tukreihus.”

12 Kini Yesu rimini-pan tuk yemehus kape nims mims, “Kini tukms nakamor
naviginien ehus kirik yenpig us yeraan, takpah nokranien kin ik mina tiksin, mine piam
mina, mine kafam kwanaraus mina, mine narmama yams mine kapario nauts rehus
yame mine kisara ipake tuk ik. Tamso, iria kisokran min kin ik ma takven movigin
kimis miris, misarpin tai nar yame nimnor iraria. 13 Marig tukma nipig nakma takor
lafet kirik, takamokeikei mamokran kin yaven has mina, mine narmams yams mine
nikaris rimha, mine nimrin pis mina, ma tukhaus nakasavigin kwis kimis miris. 14Iris to
khapah nisarpin-preyen tai norien a, morig Kughen tukraute-pre kin kafan nihuvayen
kim ik. Kini ye Nipig Kwasig, nipig narmams yams mine kisatuatuk tukhamragh min,
kini Kughen tukrarok ik iran.”

Yesu rimini nuhpikinien kape naviginien ehua
(Mat 22:1-10)

15Kini irio kirik aikin ramavigin, mamarig nagkiarien a, kini mini-pan tuk Yesu mima,
“INar huva kirik e, nivanien apa ye rao ye neai, ikin Kughen ramarmaru ikin, mamavigin
ye lafet ehus kafan!”

16 Marig Yesu rimini-pan tukun mima, “Nipig kirik, yermams kirik rims tukror
naviginien ehus kirik kafan, kini markupig, mini-psn tuk narmams khapsaah ma
tukhaua misavigin kwis iris min. 17 Kini rinor ta nipig kape naviginien, mher-pan kin
kafan kirik yorwok ma tukriven mini-arhav pan tuk narmams yame rimnokran-ta kin
aris mima, ‘Haus misavigin, meinai yaknor apnapeins ta ye naviginien.’

18 “Marig irio m-fam kimisapahs-psan, mhama to iris khapsh nhavenien. Kirik
rimnakupan mini-pan tukun mims, ‘Eh. Ni-pan tuk kafam yemehus ms to yakpoh
nurayen. Yimivoh nimri nimoptans kirik, kini jakamakeikei miven masiokun.” 1° Kini
kirik min rima, ‘Eh. Ni-pan tuk kafam yemehus ma to yakpsh nurayen. Yimivoh nimri
kau ten, kini jakamakeikei miven mam pi pom wok mins kaparia.” 20Kini kirik min rimso,
‘Eh. Ni-pan tuk kafam yemehus ma yimnarkurak pa ps ama, to yakpah nurayen.” 2! Kini
yorwok rimaus mini-asah pan tuk kafan yemehuos. Kini yemehus ai rikin romho pik,
kini mini-pan tuk kafan yorwok mims, ‘Ita. Yuven aihuaa, apa ye swatuk mine ikin
mina tiksin ye taon a mam yavan has minas, mine narmama nikaris rimha, mine nimrin
pis mina, mine yama mine nihuris rahas, mikir aris, mhaus.” 22Kini in ror nar a yame
yemehua rimini-pan tukun, kini mirerig-ps mini-pan mims, ‘Yemehus. Narimnar fam
yame nimini, yo yaknor fam. Marig naviginien rehus aikin, kini nimes romhen min tuk
narmama tiksin.” 23 Kini yemehus rimini-pan tuk yorwok mimes, ‘Ita. Yuven ye swatuk,
mine ikin mins fam irus ye taon. Yuven mokeikei kimi narmama ma tukhaus ims. Nima
e kafak tukramokeikei mukwar huva. 24 Marig yakamni-pre tuk ik ma narmams yams
mine yimnokran kin aris mamakupan, iris to khapah nisan-ssigovinien naviginien kirik

kafak.””

Yermama kape Yesu tukrarahu kupan Yesu ye nimraghien kafan

25 Narmamo khapsaah pik kamhakwasig kin Yesu ye swatuk, kini In rarar mini-pan
tuk arie mims, 26 “Tukma yermamsa kirik rorkeikei ma tukrikwasig kin Yo, tukramakeikei
mivah Yo yakekupan ye kafan nimraghien. In tukramskeikei morkeikei Yo rapita rimni
mine nisini, mine kafan piraovin, mine tini mina, mine piauni mina, mine nowini mina,
mine in atuk. Tukma ripah norien makneikin, in ripsh namhenien mos tukrus romhen kin
kafak yermamao. 27Kini tukma yermama ripsh neighanien kin ma tukhopni in tuk nhagik,
ua ripah norien nakwak, in ripah namhenien ma tukrus ramhen kin kafak yermama.

28 “Tukma kimio kirik rorkeikei ma tukrivhirakin nimes apomh kirik, in tukramakeikei
mokupan makwata, mirkun huve mane ye narimnar mins, mom-ru mo kafan mane

romhen ua nikam. 29 Tams ririkakun mor nuknen, meinein norien infamien iran,
narmams tuksarh iakei iran 30 mhama, ‘Am-ru. Kwan a rimirikakun ama kafan nima.
Marig reinein norien infamien iran.” 3! Kini tukma king kirik, kafan mobael, iris ten

taosen ama, tukma rarig navsaoyen ma king pisin kirik min yame kafan mobael mina
twenti taosen kamhaua ma tuksarowagin iris min, kini in to ripsh niven-aihuaayen ye
narowaginien. Kwasig ikin ramvan tuk narowaginien, tukramakeikei mokwata, mirkun
huve ma in rirkun napitayen tikmir mins a us nikam. 32 Tukmo rirkun ma to ripah
napitayen, tukramoakeikei mher-pan kin narmams tiksin khaven masem kafan tikmir
mina tiksin nipig khapah hans nhauayen ipaks tukun, misarshu namerinuyen. 33 Kini
ye norien kirikiana ama min, kimis takasokeikei misokwate misom huve nimraghien
kapamis. Tukma yermamso kirik ripah norkeikeiyen moa tukrapsh narimnar fam kafan
mikwasig kin Yo, in ripsh namhenien mas tukrus remhen kin kafak yermama.

34 “Nigar in nar huve kirik. ?Kini marig tukma nigar rahiu pik, tukhawor kor rhekin
min? 35 Ripah namhenien tuk nar kirik. Tukarakikin sma. Tukma kimis narmams yame
nimotirgimis raro, satarig huvs kin nagkiarien e.”

15

Nuhpikinien ye sipsip yame rimnerwei
(Mat 18:10-14)

1 Ye nipig a, narmama khapsaah yams mine kasarer tuk mane kape takis, mine yor
tavhage has khapsaah kimnhaus ma tukserig nagkiarien kape Yesu. 2Kini Farisi mina
mine namhajoun kape Loa kape Moses kimnhani hah Yesu mhams, “Ah. Kwan a, rikin
rorkeikei ma yor tavhage hah mina tukhaven misam, kini misavigin kwis.”

3Ror pan, Yesu rimini nuhpikinien kirik mima, 4 “?Kimis pa nhagin, kafan sipsip wan
handred, kini kirikiana ramerwei, marig rikin rapsh nasikien? Tukma kimis kirik kafan
sipsip rimirkek maknakin, kini in tukramakeikei mipah kafan naenti naen sipsip kasan
moanvhirik masarer apa ripisapis ikin, kini in tukriven marhakin yame rimnerwei meriaji
moam. 5 Kini nipig tukram, kini rirahsi-hakts marshu-pan ye nuran, kini rikin tukragien.
6 Kini nipig tukma rajisrhav-ps yerkwanu, in tukramakeikei mokran kin in mins tiksin,
mine narmams yama mine kasars ipaka tukun, kini mini-pan tuk arie mims, ‘Haus,
kisagien kwis, meinai yimnam min kafak sipsip yame rimnerwei.””

7 Kini Yesu ramripin nagkiarien mima, “Yakamni-pre tuk amis mo, romhen ams kin
apa ye rao ye neai. Tukma yor tavhags hah kirikians rarar ye kafan narigien miven
tuk Kughen, kini nagienien apa ye rao ye neai tuk kwan a in rehus, rapita nagienien
tuk narmama naenti naen yame mine kisatuatuk mhapsh nisorien nar has kirik yame
tukasakeikei misarar ye narigiein kaparis tukun.”

Nuhpikinien ye mane yame rimirkok

8 Kini Yesu rara mini min mima, “Tukma piraovin kirik kafan silva mane ten, kini kirik
rirkak. 7Kini tukrhawor? Tukrasis pan ye laet mahis marhakin huve apa ima miven
meriaji mom. °Kini nipig tukrom mane a, in tukrokran kin in mins tiksin mine narmama
yama mine kisara ipaks tukun, mini ms, ‘Haus kisagien kwis, meinai yaknam mane apa
kafak yame rimirkak.””

10 Kini nipig Yesu rimnor infamien ye niniyen nuhpikinien, mini-pen tuk aris mima,
“Kini yakorkeikei ma jakni-pre tuk amis ma, ye norien kirikians ams min, agelo mina
kape Kughen kisagien pik ye nipig yor tovhags has kirikians ramarar ye kafan narigien
mamvan tuk Kughen.”

Nuhpikinien ye ji yermams kirik yame rimnerwei
1 Kini Yesu ramrirpin nagkiarien mamni mims, “Yermamso kirik, tini yerman kiraru.
12Kini yame rokaskah iran rini-pan tuk rimriu mims, ‘Rimik. Iwhai nauts minas kafam,
mivahsi-pa kafak ai taktakun.” Kini rimriu rowhai kafan narimnar mivahsi-pan kimi ariu.
13Kini rapah norien tu, tini yame rakaskah rirah kafan, miven, mor salem kin, kini miveh
mane ye nauts mine a, mitarhav imaris ikin, miven ye tans pisin kirik min isok. Kini

aikin a rimnoriah kafan mane ehuas ye norien yams mine ravi narigien kafan, mamven
mamvan. 14 Kini nipig kafan mane rimirkak fam, nikumhas ehus rimavan pispis ye tans
a. Kini nikumha rinamas min kwan a; nan naviginien ruirkak. 1> Kini rivon mamor wok
kimi kwan kirik aikin, kini kwan a rher-pan kin ma tukrivoan mamavigin kafan puksh
mina. 16 [Kini nikumha rimnas pik], rikin riven tuk naviginien ne pukah mins, morig
yermams kirik rirkak ma to riwshsi-pan naviginien kirik kimin. 17 Kini rikin rars min,
mamatarig ma, ‘Eh. Taktakun ai, yorwok mina kape rimik, narie naviginien rehus rapita,
marig yo yakamars ikin e, psh nien mo tuktu, yakemkarav mimha. 18 Poh yaktarhav
ikin e, mirerig-pan tuk rimik, kini mini-pan tukun mims, “Tats. Yo yimnor tavhags has
kimik mine Kughen. 1° Taktokun ai, yakpsh namhenien ma takokran kin yo ma narim
e yo. Marig okran kin yo ramhen amas kin yo yorwok ama kirik kafam.” ” 20 Kini rarar,

meriwak, mamvan mo tukram kafan tata.
“Kini ramua hana isok, kafan tats rimnarha-pan mam, kini rikin rehus tukun, raiyu,

miven mautaru, mamagien tukun. 2! Marig tini rini-pan tukun mims, ‘Tats. Yo yimnor
tovhaga has kimik mine Kughen. Taktakun ai yakpah namhenien ma takokran kin yo ma
narim e yo.’

22 “Morig kafan tate rokrean kin kafan yorwok mins mini-pan tuk arie mims, ‘/Eh!
Haven aihuaa mhavsh kot yame rhuve pik rapita, mhaus misarkaoh-psn kimin, kini
mhavah ring mhaus mhavasi-pan ye kwermin. Kini mhavsh sandel mhaus mhavasi-pan
ye nihun. 23 Kini mharah kau e yame rasiis-asiis, mhaus mhauh, pah kisor kwis lafet kin
kitawa narik, 2 meinai narik e, romhen kin ms ruamha ta, marig taktokun ai in rusmragh
min. In rimnerwei, marig yaknom min in.” Kini iris kisor lafet.

25 “Kini ye nipig a, tini yame rehus, in apa yerki nasimien. Kini ye nipig ramus mua
ipaka tuk yerkwanu, kini merig narmama kasani nipe, masor danis. 26 Kini rokran kin
yorwok kirik rus maiyoh in mims, ‘'Eh! ?Naha e narmams kasor?” 27 Kini rini-pan
tukun mima, ‘Naorahim ruaus, kini kafam tats rimoh kau kirik yame rasiis-asiis, meinai
naurahim rirerig-ps min, kini in resanin sms.’

28 “Kini piauni yame rehus, rikin rimhs, kini mims, ‘To yakpah nivenien ima.” Kini
kafan tats ritarhav-pa irus mamokeikei kimin ma tukriven ima. 2° Marig rini-pan tuk
kafan tats mima, ‘Imru. Kimwara newk ripsaah, kini yakamor wok ikin e romhen kin
yorwok kirik kafam, kini mipsh nasikien nakwam. ?Marig rhawor, tata? Nimipah nivasi-
payen nar kaskah kirik kimi yo ramhen kin nani, ms jakor naviginien kirik kimawa yo
mina tiksin. 30 Marig narim a yame rimnoriah fam kafam nauts tuk narokien piraovin
kape swatuk, kini nipig rirerig-ps yerkwanu, kini nakarar muh kau kirik yame rasiis-asiis

mamor lafet kin kafan.’
31“Kini kafan tata rini-psn mima, ‘Narik. Nipig m-fam kirau mik kwars. Kini narimnar

kafak kafam. 32 Marig ratuatuk sms ma tuksor lafet e misavigin meinai naorahim e
romhen mo ruamho ta, morig taktokun ai in ruimragh min. In rimneirwei, morig
taktokun ai kwasom in.””

16

Nuhpikinien ye manaja yame ramor norien yame riko-iko

1 Nipig kirik, Yesu rini-pan tuk kafan narmams mins mima, “Yermaru kirik, kafan
nauts ripsaah, kini in miveh manaja kirik mus yame ramehus ye kafan yorwok mina.
Kini yorwok mina tiksin khaus mharuk-pan nagkiarien has ye manaja a kimi yermaru
mhama, ‘!Eh! Kwan a ramoriah kafam narimnar.’ 2Kini rokran kin kwan a rus ramagkiar
kimin mima, ‘/Eh! ?Naha nagkiarien yakarig kamni iram? Yakorkeikei ma takvsh fam
nagkiarien mina kape wok kafam, mus, meinai taktokun ai jakher ye-rhav kin ik.’

3 “Kini manaja a rimaven, mamotarig kin mimo, ‘Aweh. Kafak yermaru rorkeikei ma
tukrher ye rhav kin yo, kafak wok tukrirksk. ?Kini jakhawor pan iran mine? Nagheek
ripash namhenien ma to yakikir nimoptana [miveh mane iran], kini yakauris pik tuk

nawayen kin mane tuk narmama. 4!Eh! Taktakun ai yakirkun naha nhagin yame jakor,
pah narmamao tukhakir yo mhaven imaris ikin masarha huve tuk yo nipig kafak yermaru
tukrher ye-rhav kin yo.’

5 “Kini manaja rimavan mokran kin narmams yams mine kasor kaon kimi yermaru
khaus kirikianas kirikiana. Kini rini-pan tuk yermams yame rimnakupan mua mimy, ‘?1k
nimnor kaon kimi yermaru ye naha?’ ¢ Kini kwan a rini-pen tukun mima, ‘Yimipik dram
kape nehe olif irie m-fam wan handred.” Kini yemehus rini-pan tuk kwen a mims, ‘In
ama e nakwakwa kape kaon kafam. Tkwots aihuaa ama ru, mirai-pan amo fifti dram ye

kafam nakwakwa.’
7 “Kini rini-pan min tuk kwan kirik mims, ‘?1k nimnor kaon kin naha?’ Kini rims,

‘“Yimnor kaon kin wan taosen bag wit.” Kini manaja rima, ‘Voh nakwakwas kape kaon
kafam, kini mirai-pan amo eit handred bag wit.’

8 “Kini kwasig ikin, yermaru kape manaja apers rimnoarig navsaoyen kin, marar
mognagin in tuk kafan norien kape neikusyen moe in tukrem huve atuk in. Norien
e ramhajoun ma narmams ye tokrei tana, kharkun norien bisnes irario minas, marig
narmama kape nikakien khapah nharkun-huvayen norien mins kape tokrei tana. °Kini
yakamni-pre tuk amis ms, sasitu huve ye narmams kin mane kape tokrei tans ma iria
tukhaus kimis mino tiksin. Kini nipig mane kape tokrei tans tukrirkak, kini Kughen
tukriveh amis miven apa ye rao ye neai yame ramaras kape rerin.

10 “Tukma yermams yame rirkun narha-huvayen tuk nar kasksh kirik rirkun narha-
huvayen tuk nar ehus kirik. Kini yermams yame ramor norien yame rapsh natuatukien
ye nar kaskah kirik, in tukror norien yame rapah natuatukien ye nar ehus kirik. 117
Ror maknakin ma tukma kimis nakhapsh nisarha-huveyen tuk mane kape tokrei tans
e, yermama rirkak yame tukreighaan kin amis ma takhawsh nar huves afrakis, in e
narimnar kape Kughen. 12 Kini tukmo kimia nakhapsh nisarha-huvayen tuk narimnar
kape yermama min kirik, kini pah rikimis tukripah nasikien ma tukvahsi-pre min kimi

omia kapamia atuk narimnar, meinai, kirkun ma takhapsh nisarha-huve-minien tuk
narimnar mina a.
13 “Yermamo rikak yame to ror slef kape yemehua mir kiraru. To ramor maknakin,

tukramoakeikei morkeikei kirik, mamamakin kirik; us tukramokeikei mor nakwai kirik,
mopoah kirik. To nakhapah nisor-kwis-kwisien wok kimi Kughen mine tuk mane.”

14 Farisi mina kisorkeikei pik mane, kini nipig kimisorig nagkiarien minas a, kini misarh
iakei ye Yesu. 15 Marig In rimini-pan tuk sris mims, “Kimis nakasor norien yams mine
kasor narmama rikirie ramasik mo naksatuatuk. Marig Kughen rirkun ma rikimis rahas.
Yakamni makneikin meinai naha nhagin yame narmamo khavah-si hakts ma in nar ehus,
morig ye nimri Kughen in nar apnapig sms.”

Loa tukramars rerin
(Mat 19:1-12; Mak 10:1-12)

16 Kini Yesu rima, “Kamni-arhav Loa mine nagkiarien kape profet kape Kughen mina
meriaji-pa Jon Baptaes, kini kwasig ikin, kamni-arhav navsaoyen huva kape narmaruyen
kape Kughen, kini narmama m-fam kisarkut ma tukhaven misars aikin. 17 Marig kipsh
niniyen kima wok kape Loa mine nasaninien kafan ruirkak. Nikam. Nogkiarien m-fam
kafan kasamir- yame rehus mins meriaji-pan yame rokaskah agkep mina. Loa tukrara
rerin rapita neai mine tokrei tans. 18 Tukmoa yermams kirik ripah kafan hana piraovin,
kini mamkir piraovin pisin kirik min mwars, in ramor tavhags has. Kini tukma yermama
kirik rikir piraovin kirik yame kafan yerman rimnapah, kini kwaras kwis, kini in ramor
tavhags has meinai in ramakrah kin piraovin kape yermama pisin.”

Kwanage kape kwan kirik kafan nauts rehus mine Lasaros mine Ebraham
19Kini Yesu rimini mima, “Kwan kirik, kafan nauts rehus riven ye neipsan huve mina,
nimrin rhakts, kini nipig mifam raman pik naviginien huve mina. 20Kini yaven has kirik,

nhagin e Lasaros, nipran romhir-amhir. Kini kirah kaven apa ye kwarus kape yerkwanu
. 21 In rorkeikei pik ma tukran nisimsi naviginien yame ramasaah-asaah-pan ye napasg
tebol kape yamehus a. Kini nar kirik rahas min, kuri mina min khaus masapaih-spaih
nimap mina kafan.

22“Kini yavan has a rimambha, kini agelo mina khaveh mhaven apa ye nikar Ebraham,
kwanmhaan kape nisiaiyen. Kwen a kafan nauts rehus, in min rimamho, kini kinim.
23 Kini in riven apa ye nap ehus, mamarig namhayen ehus, marha-fakts, mamsm
Ebraham apa isok, Lasaros apa ye nikarin. 24 Kini mokran apomh mima, ‘Tats Ebraham. !
Aweh! Pah rikim tukreihus tuk yo. Her-pan kin Lasaros ma tukreires kwonkwai kwermin
ye nu kini miveh muas mirap neramik kin pah rokiei, meinai yakamarig namhayen ehua
eikin e ye nap ai taktakun.’

25 “Marig Ebraham rima, ‘Narik, rikim tukramasik ru kafam nimraghien apa kupan. Tk
nimnavah narimnar huve kafam ripsaah, marig Lasaros rimnamarig namhayen ehus ye
nipran. Marig taktokun ai, in ramarig rhuva ikin e. Kini ik, nakamorig namhayen ehuos ye
nipram. 26 Kini nar kirik min. Ye kwerkwan irataws, nakwai nimir ehus yame ramoawhai
atawa. Ik en, kini kimaws e. Tukmo kimaws kirik rima tukrurs meam amis, marig to ripah
nurayen. Kini tukma kimis kirik rimas tukrus mam amaws, marig to ripsh nuayen.’

27 “Kini yermama yame kafan nauta rehus rimini mims, ‘Tats. Yakamokeikei kimik. !
Aweh! Her-pan kin Lasaros rivon ye nima kape kafak tats 28 meinai piak kirkirip aikin.
Rhuve ma in tukrivan mor kwirig kimi aris pah tukaserig arie ma tukhapsh nhaus-
minien ikin yakamarig pik namhayen ikin.’

29 “Marig Ebraham rims, ‘Nikam. Iris kharkun nisavheikinien Nekwakwa kape Moses
mine profet kupan minas kape Kughen. Pah piam mins tuksarig nagkiarien mins a.’

30 “Kini yermamo yame kafan nauts rehus ramni mims, ‘Nikam, Tats Ebraham. Ripah
namhenien. Morig tukma yema mha kirik rirerig-psn mini asaah pen tuk oris, irie
tuksarar ye narigien kaparia, misapah norien has minas kaparis.’

31 “Marig Ebraham rimos, ‘Tukmoe khapsh nisarigien nagkiarien kape Moses mine
profet mina kape Kughen, kini in nar apnapig tukms kwan kirik ramragh min ye
nimhayen kafan, kini miven magkiar kimi aris, marig tukhapsh nhaniyen noafrakisien
iran.”

17

Takhapah nisorien yermamo rimir ye norien has
(Mat 18:6-7; Mak 9:42)

1 Kini Yesu rini-pen tuk kafan narmams mina mima, “Nafrakisien. Nivahsipan-
vohsipanien kape tavhage has yame mine kamhavi-pan narmams ye nahasien, irio
tukhaus. Marig narpinien ehus ramven tuk yermama yame ravahsi-pan vah-sipan kimi
narmama, us yame in swatuk kape niwahsi-pan wahsi-panien. 2 Marig tukms yermama
kirik ravi-pan kwajikova kirik yame rhatats irak, ma tukror tavhags has, kini yermama a,
Kughen tukror narpinien ehus kimin. Kini narpinien a tukriskai rapita yame kiruk-pan
kapier pam kirik ye nipatok nuan, karkw-arhav-pan kin ye tame tahik ms tukramnim.
3 Kini ror makneikin ma takasskeikei masarha huve tuk kapsmis nimraghien.”

Takhapah nisarpinien tai tavhags has kape yermama
(Mat 18:15, 21-22)

Kini Yesu rima, “Kini tukma piam ramor tavhags has kimik, ni-pan kafan norien has
ye nimrin, kini tukma ramarar ye kafan narigien, kini aru kin kafan norien has mipsh
nivoh-timtimien yerkim. 4Kini nar apnapig in ramor tavhagas has kimik m-seven ye nipig
kirikiana, kini mus m-seven mini-pre tuk ik mima, ‘Kesi. Yimnor tavhage has kimik.
Jakarar ye kafak narigien mipah kafak tavhaga has,’ kini ik takamakeikei marukin kafan
norien has mina, kini mipsh niwsh-tim-timien yerkim.”

Yermama yame ramni nafrakisien ye Kughen, kafan nahuakien ror nanmin
(Mat 17:20)
5Kini aposol mina kimisaiyoh Yesu Yermaru mhames, “Or kapamawa nhatatayen riskai
mamhen min.”
6 Kini Yesu Yermaru rima, “To nhatotayen kapemis rikeskeh pawk ramhen kin
kwankwai mastad, marig nakharkun nhani-panien tuk tukwas e ma, ‘dvi atuk ik, kini
mivon mivia pan apa ye tahik,” kini tukror nakwaimia.”

Kimia naksamhen kin yorwok mina kape Kughen

7 Kini Yesu rima, “Hani-ru. ?Tukma yermama kirik, kafan yorwok ramasim, ua
ramarha tuk sipsip minas, kini mirerig-ps yerkwanu, kini rikimis ramasik ms yamehua
kafan tukrini pan tukun mims, ‘/Eh! Yus aihuaa makwats man naviginien a.’? !Nikam!
8 Marig in tukrini-pan tuk kafan yorwok mims, ‘Yuven mor nak naviginien, kin yuven
miwahsi-pan kafam neipan huvs, kini miwshsi-ps nak naviginien mine nik ninimien.
Nipig nimnor fam kafam wok, nakirkun nivenien moavigin minim.” ° ?Kini rikimis
ramasik ma yemehus, in tukrini-pan tenkiu kimi kafan yorwok tuk wok ehus kafan yame
in tukramakeikei mor us nikam? INikam! 10Kini kimis en, naksamhen ams kin yorwok
mina kape Kughen. Nipig nimisor fam narimnar yame Kughen rimini-pre tuk amis ma
takasokeikei misor, takasokeikei mhani eme mhama, ‘Kimawa yor wok mins ama. Ripsh
namhenien ma tukni vi vi amawa. Yakasor ama wok yame kimawas jakasakeikei masor.” ”

Yesu rimnor huvs narmams ten yams mine kamhawsh namhayen e leprosi

11 Nipig Yesu rimneriwak mamvan Jerusalem, In rimavan-pan ye kwerkwan ye provins
mir e Sameria mine Galili. 12Kini nipig rimatarhav-pan ye yerkwanu kirik, narmama ten
yama mine kamhavah namhayen e leprosi kimnhaus misarer isok kwonmopin, 13 kini
misokran kin In mhama, “!Yesu Yermaru! !Pah rikim tukreihua tuk amawa!”

14 Xini nipig Yesu rimnam oris, mini-pon tuk aris mimo, “Haven, misam pris, pah in
tukram nipraimia.” Kini nipig kimiseriwak ye swatuk, kini mhahuvs, namhayen a rirkek
iraria.

15 Kini irio kirik rom ma leprosi kafan rirkak. Kini rarar mirerig-psn tuk Yesu
mamokran apomh mims, “!Yakamni vi vi Kughen! !Yakamni vi vi Kughen!” 16 Kini
in rimneiwaiyu monimkur-pan ye nihu Yesu, mini vi vi In tuk nor-huvayen kafan
namhayen. Kwan a in yemo Sameria. 17 Kini Yesu rimini mos, “?Nafrakisien ma yimnor
huve narmamo ten maikwas ta ye kapario namhayen, us nikam? ?Marig naen hia?
18 Kwan a in yepsipis ama, marig in pisin ama rimirerig-ps mamni vi vi Kughen.” 19 Kini
Yesu rini-pan tuk kwan a ma, “Irer meriwak mamveon. Kafam nhatstayen rimnor huva
ik.”

Narmaruyen kape Kughen tukrua
(Mat 24:23-28, 36-41)

20 Nipig kirik, Farisi mina kimisaiyoh-pan Yesu mhama, “Tuk nagheen narmaruyen
kape Kughen rua?”

Kini In rini-pan tuk arie mims, “To narmams khapsh nisamien Narmaruyen kape
Kughen yame ramus kin nimriris. 21 Kini yermams kirik rirkak yame tukrini mos, ‘Haue-
ru misam, in apa,’ us ‘Haus misam. In apa.” Meinai narmaruyen kape Kughen ruaus ta
mamamir yerkimia.”

22 Kini Yesu rini-pan tuk kafan narmams mina mims, “Nipig mins kimnhaus yame
naksorkeikei mhama taksam nipig minas kape Ji Yermama, marig to nakhapah nisamien.
23 Kini narmams tukhani-pre tuk smis mhams, ‘!Haus-ru misom, in apa!” us ‘Haus, in
apal’ Marig takhapah nhakwasigien kin aris, 24 meinai ye nipig Yo, Ji Yermamso, jakura
iran, in tukramhen ama kin naroapigien yame ramasis ye neai ye nikarin kirik mua
meriaji-pan nikarin kirik min. Kini narmams m-fam tuksam mharkun. 25> Marig kwasig

17:13: Lev 13:45-46 17:14: Lev 14:2-3; Mat 8:3-4 17:23: Mak 13:21; Luk 21:8



LUK 17:26 143 LUK 18:8

ikin ye narimnar mins a, jakamakeikei mamarig namhayen ehus, kini narmams yama
mine kisara ai taktokun, kamhaukreikin-ps nimeitairis masapsh Yo.

26 “Ye nipig Yo, Ji Yermams, jakus iran, tukroemhen amo kin narayen kupsn ye
nipig kape Noa. 27 Ye nipig a, narmams kasavigin, mamhanim, masor naviginien kape
narkurakien, in e narimnar m-fam kasor ye nimraghien kaparis, miseriaji-ps ye nipig
yame Noa ruavan ima ye napasg nakwai rao ehus kafan. Kini nshig rimap, yapiwen ehus

rimaus maiyu makatsnim fam kin narmams yama mine khapah nhavenien ye nakwai
rao.
28 “In romhen ama min kin narayen kupan ye nipig kape Lot. Narmams kimnasavigin,

mhanim, masor salem kin narimnar, mamhawah nimri narimnar, masasim, mhavhirakin
nima ming, in e narimnar fam kimisor ye nimraghien kaparia. 2° Marig ye nipig yame

Lot rimatarhav-pan ye taon a Sodom, kini nap mine kapier yame kamhawak mhasi-fakts
ye neai masokwapni aris m-fam apa ye taon.

30 “Kini ramhen ama kin nipig Yo Ji Yermams jakus min iran. Kini Kughen tukror
apu Yo kimi narmama. 3! Ye nipig a, tukmo yermams kirik ramkwats irus ye kafan
nimo, pah in tukrap mipah niven-minien a ye nime mo tukripik kafan narimnar. Kini
tukma yermamsa kirik apa ye kafan nasimien, pah in tukrap, mipsh nus-minien ye
yerkwanu. 32 |Takhapsh nisaru-kinien piahwaru kape Lot! 33 Yermama yame rorkeikei
ma in tukramraptorakin kafan nimraghien ye tokrei tans e, mipsh nikwasigien kin Yo,
in tukripah ni-wahyen nimraghien rerin. Morig yermamas yame ramoapah narimnar
kape nimraghien kape tokrei tana e, mikwasig kin Yo, in tukriveh nimraghien rerin.
34 Yakamni-pre tuk amis mo, ye nipig a, yenpig, yermams kiraru tukawapir ye bed
kirikiana amo, kini jakvahsi-ta kirikiana, mipah kirikiana. 35Kini piraovin kiraru tukawor
naviginien, kini jakvahsi-ta kirikiana, mipah kirikiana. 3¢ Yerman kiraru tukawasim, kini
jakrahsi-ta kirik, mipah kirik.”*

37 Kini kafan narmama mina kimnhani-pan tukun mhams, “Yermaru, takitarhav-pa
hia?”

Kini In rimini-pan tuk aris mims, “Takharkun ama. Ramhen kin nipig ligkai mina
kamhaiva yerpirig miseiwaiyu masarip tahik, nakharkun me kemesm mins apaikin.”

18

Nuhpikinien ye yeni has yame ramor tan pan ye nasituyen

1 Kini Yesu rimini nuhpikinien kimi aris mamavhag kin kimi arie ma tukasaskeikei
masahuak nipig mifam mhapsh nisspahyen, mhapsh nisorien mo rikiris tukreiwaiyu.
2 In rimini mima, “Yerkwanu kirik, yeni kirik aikin kape narshuyen nagkiarien mino.
Kini ripsh nisiaiyen Kughen, kini mipah nisiai-minien narmama. 3 Kini ye yerkwanu a,
piraovin kirik kimnamha tan kin aikin, kini nipig mifam ramus mamaiyoh yeni a mini-
pan tukun mima, ‘Aweh. Asitu irak marshu atuatuk nahasien yame kafak tikmir ramor
irak.” 4 Marig yeni a ramor pik tan pan tuk nagkiarien mos tukror huvs aihuaa nahasien
kape pian a. Marig pian a rimnaiyoh-pan kwan a ye nipig mifam. Kini yeni a ramatarig
mima, ‘Nar apnapig ma yakpah nisiaiyen Kughen, mipsh nisiai-minien narmams, > marig
jakamoakeikei mivon marahu atuatuk kafan nahasien kini marshu nihuveyen. Meinai
pian a ramni nar kirikians mamarik mits yo tuk kafan nagkiarien mamripin. Kini tukma
yakamor tan pan tukun, kini in tukrus mamokran-okran kin yo, kini yakspkas kin.” ”

6Kini Yesu Yermaru ramripin nagkiarien mims, “Satorig kin Yo. Nagkiarien kape yeni
apa rahas pik. 7 ?Marig rhawor ye Kughen? In rimirpen kafan narmama mino, kini iris
kisasak atgin In nipig mi-fam yenpig-enpig mins mine yenpig mins fam. ?Kini rikimio
ramasik ma In tukrini-pan tuk arie mims, ‘Takhawhin pi pom’? Nikam. ?Kimis nakhama
ta ma In ramor tan pan tuk nasituyen ye kafan mina ua? Nikam. 8 Yakamni-pre tuk amia

* ..

ma nafrakisien, In tukrasitu aihuaa sms ye kafan mina, kini marshu atuatuk nahasien
yame ramuo tuk aris. ?Marig nipig Yo, Ji Yermamso, jakrerig-pa min iran ye tokrei tans,
jakem ma narmams tiksin aikin yama mine kishatats ye Kughen us kharkak?”

Nuhpikinien kape Farisi mine narmams yamoa mine kasarer tuk mane kape takis

9 Kini Yesu rimini nuhpikinien kirik kin narmams tiksin yams mine khams ta ma
kisatuatuk rapita narmame mina tiksin, masasm-shu narmams minas fam. 10 In rimini
mima, “Kwara mir kiraru kimiraven apa ye Nima Ehue kape Kughen ma tukwahuak.
Kirik, in Farisi. Kini kirik in ramarer tuk mane kape takis. 1! Kini Farisi ramarer
mamsigavin nahuakien, mamagkiar atuatuk iran mims, ‘Kughen, yakamni vi vi Ik meinai
yakor pisin ye narmams apnapig mina, yama mine kisorkeikei pik mane, maseikus ma
tuksokrah kin, masor rahas, misakrah kin piraovin kape yermams pisin. Kini yo yakpsh
norien romhen kin kwan e yame ramarer tuk mane kape takis. 12 Nipig kiraru ye wik
kirikiana, yo yakamatuakem mamapoh naviginien tuk nshuakien. Kini tukma yakvsh
narimnar ten, yakvahsi-pre kirikiana.’

13 “Marig kwan a yame ramarer tuk mane kape takis, in ramarer isok, kini mamauris,
mipoh narha-faktayen ye neai mamohuak. Kini rikin rarkwopir, mamasak, mamarip
nimagen mima, ‘Kughen. Yo yema has. !Pah rikim tukreihus tuk yo!””

14 Kini Yesu ramripin nagkiarien mima, “Yakamni-pre tuk amis ma nipig kwars mir e
tukrarerig-pan yerkwanu, yermama yame ramarer tuk mane kape takis, Kughen tukrom
ma kafan nimraghien in ratuatuk. Morig Farisi rapah natuatukien, meinai yermama
yame ravah-si hakts atuk in, Kughen tukriveh-si shu; morig yermama yame ravahsi-shu
atuk in, Kughen tukriveh-si hakta.”

Kwajikove mina kimnhaven misam Yesu
(Mat 19:13-15; Mak 10:13-16)

15 Kini narmama tiksin kimnhapik kaparis kwajikove amtamts mins mhaven masam
Yesu ma In tukrarshu-pan kwermin iraris, mivahsi-pan nihuveyen kimi sris. Marig
narmama mina kape Yesu kimnhani-shu aria. 16 Marig Yesu rimnokran kin kwajikova
mina ma tukhaven ipake tukun. Kini mima, “Takhapah nhani-shuyen kwajikove mina.
Sata iraria pah khauas tuk Yo. Meinai Kughen tukramarmaru ye narmamas yams mine
kisomhen kin kwajikove mins e. 17 Yakamni afrakis tuk amis ma yermama yame rikin
ripah nagienien tuk nivehyen kafan narigien reiwaiyu romhen kin kwajikova, to ripsh
nivanien ye Rao ye Neai.”

Yermama kirik kafan nautas reihus
(Mat 19:16-30; Mak 10:17-31)

18 Kini yemehua kirik rus mini-psan tuk Yesu mims, “Yhajoun huvs. ?Nakma
jakamokeikei mor naha mamars rerin?”

19 Kini Yesu rima, “? Nakhawor mamni ma Yo yakhuve? Yermamo kirik rapsh
nihuvayen. Kughen ams In rhuvs. 20 Ik nakwirkun ta loa yame Moses rimini mimo,
‘Takpah nhopniyen yermama. Kini mipah napirpan-apnapig-ien tuk piraovin pisin. Kini
mipah nakrahyen. Kini mipah nini-apnapigien nar meikus kin ye yermams kirik. Tuk
nipig mina fam takamsiai rimim mine nisinim.’ (Eks 20:12; Dut 5:16-20)"

21 Kini kwan ai rini-pan tukun mims, “Yhajoun. Loa mina en, yakamari-pan fam ye
nakaskshyen kafak, mus meriaji-ps.”

22Kini Yesu rimnarig nagkiarien a, mini-pan tuk kwan a mims, “Nar kirikians sama ik
nakpah nor-hanayen. Takven, mavrai rik rik fam kafam narimnar, miveh mane iran, kini
mivahsi-pan kimi yaven has mina. Kini kafam narimnar tukripsaah apa ye neai. Kini ik
mua, mikwasig kin Yo.”

23 Nipig kwan ai rimnoarig nagkiarien yame Yesu rimini, rikin rapou, meinai kafan
nauts ripsaah. 24 Kini Yesu rarha-pan mini-pen tukun mime, “!Man! Riskai pik tuk

narmama yams mine kaparia nauta rehus tuk nivenien psh Kughen rarmaru iraris. 257
Nakhamo ta ma narmiragh ehus kirik, kamni kima kamel, to rauru-psn ye kwaruwei
nidil ua? Nikam, rauten pik. Romhen ams min kin yermams yame kafan nauts rehus,
rautan pik tukun tuk natayen aikin a mus Kughen ramarmaru iran.”

26 Kini narmams yama mine kimisarig nogkiarien yame Yesu rimini kinasaiyoh aria
ming, mhamo, “IEh! ?Marig tukma ror maknekin, kitaws pa in tukramars ye nimraghien
rerin?”

27 Marig Yesu rimini ma, “Narimnar yame narmama kiseinein nisorien, Kughen rirkun
norien.”

28 Kini Pita rini-pan tukun mims, “? Marig rhawor iromawa? Yimoasopoh fam

kapamawa narimnar, mhaus, mamhakwasig kin 1k.”

29 Kini Yesu rini-pan tukun mima, “Yermams yame in ravah akupan Yo, kini mamata
ye kafan narimnar ramhen kin nims, us piraovin, us piauni, us kafan kaks, us rimni mine
nisini, us kafan kwajikove ma tukrus ye Narmaruyen kape Kughen, 30kini yermams a, ye
tokrei tans e, tukramoakeikei miveh narimnar ripsaah maknakin rapita narimnar yama
mine rimnapah kupan. Kini ye narayen vi kafan, tukrars ye nimraghien rerin.”

Yesu rimini-arhav min kafan nimhayen
(Mat 20:17-19; Mak 10:32-34)

31 Narmama khapsaah, kini Yesu rokran kin kafan narmama twelef, misskwata karin,
kini rini-pan tuk aris mima, “Satarig ru. Taktakun ai, tukhavan apa fakts, Jerusalem. Kini
narimnar yame profet kape Kughen mina kupan kimnhani irak, Ji Yermams, tukhaus
misor nafrakisien kin. 32 Tukeighan-pen kin Yo ye kwermi nama Rom, kini tuksarh iakei
irak, misarkis-arkis Yo, misarig-avhin Yo. 33 Tukrah Yo, kavan, khopni Yo. Marig ye nipig
yame ror kisisar kin, jakamragh min.”

34 Morig narmama twelef kafan kimnhapsh nharkunien niprai nagkiarien kafan,
meinai Kughen rimnerkwaig kin niprai narimnar mins a, kini kimnhapah nharkunien
ma ramagkiar ye naha.

Yesu rimnor huve nimrin pis kirik
(Mat 20:29-34; Mak 10:46-52)

35 Nipig Yesu ramus ipaka tuk taon a Jeriko, nimrin pis kirik aikin ramkwatas ye nikar
swatuk. Nipig mi-fam in ramawa-pan kin mane kimi narmama. 3¢ Kini nipig nimrin
pis rimnarig mo narmams khapsaah kaseriwak ye swatuk, kini raiyoh-pan ms, “?Naha
nhagin narmamo kasor?”

37 Narmamo khani-pan tukun mhams, “Yesu e. Yema Nasaret. Rameriwoak ye swatuk.”

38 Kini rokran apomh mima, “!Yesu! !Kwanaraus kape King Deved! [Rikim tukreihua
tuk yo!”

39 Kini narmamsa e kaseriwak misakupan kin Yesu khani-pan tukun mhams, “!Ah! !
Pim!”

Marig ramripin ama ye nokranien, mamni ma, “!Kwanaraus kape King Deved™! IRikim
tukrehus tuk yo!”

40Kini Yesu rarer mini-pan tuk arie mima, “Harsh mhaus.” Kini kimnharsh mhaus
ipaka, Yesu raiyoh-pan mima, 41 “?Nakma jakor naha nhagin kimik?”

Kini in rims, “Yermaru, yakorkeikei ma jakom nar.”

42Kini Yesu rini-pan tukun mims, “Arha mem nar. Kafam nhatstayen rimnor huvs ik.”
43 Mokneikin, rarha mam nar, kini mikwasig kin Yesu, mamni vi vi Kughen. Kini nipig
narmama m-fam kimisam nar a, iris min kimnhani vi vi Kughen.

19

Sakias rimini nafrakisien ye Yesu

* .

1Kini Yesu reriwak mamvan ma tukritarhav-pan Jeriko. 2 Kini ye taon a, kwan kirik
aikin, nhagin e Sakias. In yemehus kirik kape narmams yams mine kasarer tuk mane
kape takis. Kini kafan nauts ripsaah. 3Kini in rorkeikei ma tukram-ru ms Yesu In pa.
Marig reinein namien, meinai in rarkwakwa. Kini narmame kasorer aswasig kin. 4Kini
Sakias raiyu askupan miven mhakta ye tokrei nai kirik e kamni kima sikamo, ma tukram
Yesu ye nipig In tukrukurao-pan aikin.

5Kini nipig Yesu rimaus atuatuk a in ikin, marha fakts mem in. Kini mini-pen tukun
mimo, “Sakias. Eiwaiyu aihuaa. Meinai taktokun ai, jakamokeikei miven apa imam
yerkwanu kafam mamara.” © Makneikin Sakias rimneiwaiyu, mikir Yesu miraven apa
iman ikin yerkin agien.

7 Marig nipig narmams kimisom narimnar mina a, kini kisasiwan-asiwan kin norien
mina a, mamhani nikar Yesu mhama, “!Ah! Kwan a ramvan imei yor tavhage has mina.”

8 Kini nipig kimnhaven ye nakwai nime kape Sakias, in rarer mini-pan tuk Yesu ms,
“Yermaru. drig-ru yo. Jakewhai kafak narimnar mvwahsi-pan niporin kimi yaven has
mina, mipah niporin kafak. Kini narimnar yame yimnoakrah kin, yo jakarpin-pon mi-
kuas.”*

9Kini Yesu rini-pan tukun ma, “Taktakun Kughen riveh miragh ik mine kafam mina.
Meinai ik min nimnhatsts ye Kughen, kini ik nimaus kwanaraus ofrakis kirik kape
Ebraham. 10Kini Yo, Ji Yermamea, yimaua ma jakarhakin narmama yame mine kwaserwei,
miwah miragh aria.”

Nuhpikinien ye narmamas yama mine kimisor wok kin mane
(Mat 25:14-30)

11 Nipig Yesu rinamusa ipaka tuk Jerusalem, narmama rikirio rimnasik ma narmaruyen
kape Kughen psh nien ma tuktu rus. Kini Yesu ramripin nagkiarien kafan mamni
nuhpikinien kirik kimi aris 12 mima, “Yemehus kirik rima tukriven apa kantri pisin kirik
isok, ma tukveh-si hakts in ma in king kirik. 13 Kwasig ikin ritarhav, in rimnokran kin
kafan yorwok ten, mewhai mane mivahsi-pan kirikianas kirikians kimi oriaT, Kini mini-
pan tuk aris mima, ‘Kimis takasokeikei masor wok kin mane, psh ramehus, miseriaji yo
jakrerig-ps min.’

14 “Marig irio apa iman ikin kimisamakin kwan a, kini misher-pan nagkiarien mhams,
“Yakhapah nisorkeikeiyen mo kwan a tukrarmaru iromaws.” 15 Marig kiveh-si hakta
in kinor king kin, kini in rirerig-ps min. Kini mokran kin kafan yorwok yame mine
rimnawhai kafan mane irsria. Rima tukrirkun-ru ms kimisor win ye naha mane ye
nipig rimnamara isok. 10Kini yame ramakupan rimaus mini-pan tukun mims, ‘Yemehuso.
Nimnarshu-pa mane kirik ye kwermik, kini yimnor win min ye irskwak ten.” 17Kini kafan
yemehua rimini-pan tukun mo, ‘Ik nimnor wok yame rhuvs, meinai nimnor wok huva
tuk nam-huvayen nar yame rikasksh, kini taktakun ai, yakeighan kin ik ma takarmaru
ye taon iris m-fam ten.’

18 “Kini yame ramkwasig kin rus mini-pan ma, ‘Yemehus. Nimnarahu-ps mane
kirikiana ye kwermik, kini yimnor win min ye irokwak kirkirip.” 1°Kini yemehus rimini-
pan tukun mimy, ‘Tk takamarmaru ye taon iris m-fam kirkirip.’

20 “Marig yorwok min kirik rus mini-pan tukun ms, ‘Yemehus. Mane e kafam.
Yimnorkis atorakin kin neipan merkwaig huvs kin 2! meinai yakamgin kin ik, meinai
kafam norien rauten. Ik nakawsh narimnar yame pah nien ma kafam, kini mampik
naviginien ye nasimien yame pah nien ms kafam.’

22 “Kini yemehus a rini-pan tukun mima, ‘!1k yorwok has! Nagkiarien ama kafam
ramhajoun mo nimnoriah agksp. Nakwirkun ta ma yo yems auten, kini yakaveh

19:7: Luk 152 19:8: Eks22:1 mine Nam 5:6-7 krani ma tukma yermama kirik ramokrah kin
nar kirik, turkramokeikei marpin-pan m-kwas.  19:9: Luk 13:16; Wok 16:31  19:10: Luk 15:4;
Jon3a7;1Tim1:15 T 19:13: Nogiarien kape Gris ramni ma yemehua rimivohsi-pon “mina”
kirik kimi aris kirikiana kirikiana. Mina kirikiana in ramhen kin wan handred taosen
vatu.  19:17: Luk 16:10

narimnar yame pah nien ma kafak, kini mampik naviginien ye nasimien yame pah nien
ma nasimien kafak. 23 7Rhawor nimipah nivshyen kafak mane miven marshu-pan ye
bang, pah nipig yame jakrerig iran, jakirkun nivehyen kafak mane iriu profit kafan?’
24 “Kini yamehua a rarar mini-pen tuk narmams yams mine kasarer ipaks, mima,
‘Havshsita mane yame yimivahsi-pan kimin, mhavahsi-pan kimi kwan a kafan mane ten.’
25 “Kini irie kimnhani mhams, ‘Yamehus. Rapah natuatukien meinai ruivoh-ta mane

ten.’
26 “Kini yemehua a rini-pan tuk aris mima, ‘Yakamni-pre tuk amis ma, yermama yame

rawah nar kirik, tukpivahsi-pan min tiksin kimin. Marig yermama yame kafan nar kirik
rirkak, tukpiwah-sita fam kafan narimnar mina. 27 Kini taktokun ai, kafak tikmir yama
mine khapah nisorkeikeiyen ma jakus king kaparis, takhakir aris mhaus, mishopni aris
ye nimrik.””

Yesu rimavan Jerusalem mor apu mo in king
(Mat 21:1-11; Mak 11:1-11; Jon 12:12-19)

28 Kini nipig Yesu rimnagkiar ta, kini In rimneriwok makupan mamvan Jerusalem,
kini narmama kimnhakwasig kin. 29 Nipig kimnhaus ipaks tuk yerkwanu mir a Betfas
mine Betani ye tukwas a kamni kima Olif, kini In rimini-pan tuk kafan yermams mir
kiraru mima, 30 “Takraven apa yerkwanu yame nakaravaag-pan ikin. Ikin a, takwom
kwaji dongki kirik yame kipah hans nasuayen iran. Nakrarisin mwasig miraus. 3! Kini
tukma yermams kirik raiyoh-pre amiru mima, ‘?Nakararisin dongki a tuk naha?’ Kini
takrani-pan tukun mirams, ‘Yermaru kapstaws rimo tukrasus iran.””

32Kini kimiraven mweam naha nhagin yame Yesu rimini. 33 Kini nipig kimirarisin kwaji
dongki, kini narmams kaporis a dongki kimisaiyoh ariu mhams, “!Eh! ?Nakararisin
dongki a tuk naha?”

34Kini iriu kirani-pan tuk aris mirams, “Yermaru rims tukrasus iran.”

35 Kini kimwasig miraven kimi Yesu, mawapeina-pan kin kapsriu kot ye nimetai
dongki, kini mwasitu ye Yesu rhakta masua ye kwaji dongki a.¥ 36 Nipig rimnasua iran
mamvan, kini kafan narmama kisapokisk ta kin kaparis kot misatu mimhahuve-pan kin

kimi swatuk.
37 Kini nipig Yesu rinamus ipaks tuk Jerusalem, mamoasua ye dongki a, mamus ye

tukwas e kamni kims Olif. Kini narmams mins kafan khapsaah kimnhaus. Rikiris m-
fam ragien, kharikakun mamhani vi vi Kughen masokran apomh tuk nimtstien yama
mine kimisom In ramor. 38 Kini mamhani mhamao,
“Pah kivah-si hakts Kwan en ramus ye nhag Yermaru! (Sam 118:26)
Poh namarinuyen tukrara apa ye rao ye neai.
Kini apa yerpirig agkap ye rao ye neai,
pah kivah-si hakta nhag Kughen Yermaru.”
39 Kini Farisi mina tiksin yama mine kasarer aikin khani-pan tukun mhams, “Yhajoun.
Ni-shu kafam narmamas mina ma tukhapim ama.”
40 Marig Yesu rimini-pan tuk aris mima, “Tukma narmams mine e khapim, kapier
mina e tuksokran-okran.”

Yesu rimini me noamo Jerusalem tuksaras ye narpinien

41 Kini nipig Yesu rimaus ipake mam taon a Jerusalem, kini mamasak tuk narmama
mina aikin a. 42 Mamni mima, “lEh! Nar apnapig me nimisapsh narimnar yame
ravahsi-pa noamarinuyen kimi amis miseriaji-pa ai tokun, marig tokma nakpiharkun
aria ai taktokun, kini Kughen ripivahsi-pre kimi amis. Marig nikam. Narimnar minos a
kaserkwaig to nakhapah nisamien. 43 Marig nipig mins e yame ramus tuk amis, kapamis
tikmir mina tukhaus misarer rukrao iramis, tukhakir nimoptans mhakir ihakts kor
kasik koupa kin ye kapamia taon, misor aswasig kin tuk omia. 44 Kini iria tuksoriah

19:26: Mat 13:12; Mak 4:24-25; Luk 8:18 T 19:35: Sek 9:9 ramni profesi kirik ma Kristo tukrakwata-pan
ye dongki mamus Jerusalem ramhen kin king.

fam nima mina ye taon kapamis, to kapier kirik ye kapsmis nims mins ripsh narerien.
Kini tukshopni amis mifam mine kapamis kwajikove minas. Narimnar mina fam e tukrus
meinai kimis nakseinein nipig e towei yame Kughen rimaus ma tukriveh miragh amis
iran.”

Yesu rimnako ye-rhav narmama yama mine kasor maket ye Nima Ehuoe kape Kughen
(Mat 21:12-17; Mak 11:15-19; Jon 2:13-22)

45 Kini Yesu rimavan ye Nima Ehus kape Kughen, mamako yerhav narmams yama
mine kasor maket aikin. 46 Kini In rimini-pan tuk arie ma, “Kimirai-psn ye Nokwakwa
kape Kughen kima, ‘Kafak nims, in nima kape nahuakien,” (Aes 56:7) marig kimia naksor
rua romhen kin ‘nimo kirik yame yokrah mina kaserkwaig ikin.’ (Jer 7:11)”

47 Kini kwasig ikin, ye nipig m-fam, Yesu rimnawhag apa ye nokwai Nima Ehus kape
Kughen. Kini jif pris mins mine namhajoun kape Loa kape Moses, mine namehus mina
kape kwanaraus kape Isrel, kasarhakin swatuk me tukshopni Yesu, 48 marig khapsh
nisamien, meinai nipig m-fam narmamo khapsaah iris min, meiani kisorkeikei pik ma
tukasarig nagkiarien mino kafan, kini nagkiarien kafan ramuh kaparis natarigien.

20

Namehua mina kape Isrel kisarkut ma tuksam-ru nehusyen kape Yesu ma rimasip-kaa
(Mat 21:23-27; Mak 11:27-33)

1 Nipig kirik, Yesu rimnamavhag kimi narmams apa ye Nimo Ehus Kape Kughen,
mamni-arhav navsaoyen huve kape Kughen kimi narmama. Kini jif pris mine mine
namhajoun kape Loa kape Moses mine namehus mina kape kwanaraus kape Isrel
kimnhaus masam In. 2 Misaiyoh mhames, “?Nakamhawor narimnar mins e? ?Pa nhagin
rimivahsi-pre nehuayen mo takor narimnar maknekin?”

3 Kini Yesu rini-pan tuk arie ma, “Rhuve. Jakaiyoh kin naiyohyen kirik kimi amisa.
Tukms nakhani atuatuk, jakni-pre tuk amis me Pa nhagin rimiwahsi-pa nehuayen kimi
Yo tuk norien narimnar. 4 Hanipa-ru tuk Yo ma ?Pa rimivahsi-pan nehuayen kimi Jon
mo tukror baptaes ye narmama? ?Kughen ua yermama?”

5 Kini kinasasiwan-asiwan kimi aria mina mhama, “?Tukshaw ni e? Tukma kitawa
khani ma Kughen rimivshsi-pan nehuasyen kimi Jon, marig Yesu tukrini mims, ‘?Tukma

Kughen rimivshsi-pan nehusyen kimin, rhawor e kimia nakhapsh nhaniyen nafrakisien
iran?” © Marig to khapsh min nhaniyen mas, ‘Yermams ama rimivahsi-pan nehusyen
kimin,” meinai narmama mina e kamhani ma Jon in profet afrakis.”
7Kini kishorpin mhama, “Kimawas yakseinein ma pa rivahsi-pan neihuayen kimin.”
8Kini Yesu rimini-pan tuk aris ma, “Kini Yo min, to yakpah niniyen mo Pa rimivahsi-pa
neihuayen kimi Yo mo jakor narimnar mins e.”

Nuhpikinien kin plantesen kape grep
(Mat 21:33-46; 22:15-22; Mak 12:1-17)

9 Kini Yesu rimini nuhpikinien kirik kimi narmama mima, “Yermams kirik rasim kin
kafan plantesen kape grep. Kini in marshu plantesen a ye kwermi narmams tiksin,
mara, mitarhav ye tana pisin mara kape nipig apomh. 10 Kini kwankwai grep rimhiak,
kini yemehua kape plantesen rher-pan kin kafan tiksin manaja ma tukhaven misom
narmams yamo mine kisasim aikin mo tukhavahsi-pan grep nan, romhen kin narok
kafan. Marig iria kisarar, mharaptorakin kwan ai, misarkis-arkis, misher-pon kin ma
tukrirerig, mhapoh nhavshsi-psnien mane kirik kimin. 11 Kini yamehus ai rara mher-
pan min kin kafan kirik yermams. Morig irie kimnhauh min misor naurisien kimin,
misher-pan kin ma tukrirerig, mhapah nhavehsi-panien mane kirik kimin. 12 3maikin,
yamehus kape plantesen rher-pan min kin yermams kirik min. Kimnhauh in, misako
yerhav in. 13 Kini yamehus kape plantesen a rima ‘?Jakhawor ai taktokun? Rhuve
mo jakher-pan kin narik keikei, tukma ror iris tukhasiai in.” Kini rher-pan kin ruvan.

19:44: Luk 21:6 19:47: Luk 21:37 20:9: Aes5:1 20:10: Aes 5:1-2

14 Marig irio kisam khama, ‘Kwajikove atuatuk e kape yamehus kape plantesen. Pah
kishopni pah plantesen e tukror kapstaws kin.” 15> Maknekin kharaptarakin, misarkw-

arhav kin ye nakwai plantesen, mishopni.* ?Yamehus kape plantesen a tukrhawor
min? 16 Tukrivan mhopni-hopni narmams mins ai, marahu-pan plantesen a ye kwermi
narmams pisin.”

Kini nipig narmamos kimisarig nagkiarien a khama, “Poh nar a tukripsh norien

nafrakisien kin.”
17 Marig Yesu rimnarha tim tim iraris mima, “Nokwokwa kape Kughen ramni ms,

Sopaag e, yame narmama kape navhirakinien nims kimisarakikin,

marig Kughen rimnor in ruaus Sapaag huve yame tukrakir makupan.” (Sam 118:22)
“IMarig nagkiarien e nipran naha? 8 Ma narmamas mifam yams mine kamharah pikin
sopaag a, nikikririo tukrakapir. Kini yermams yame sopaag a tukrimamir, mhopni,

mhosis.”
19 Kini namhajoun kape Loa kape Moses mine jif pris mins kimnharkun ma

nuhpikinien mina a ramni ireris; ror makneikin, kimisarha-kin swatuk ma
tukharaptarakin aihuaa sms In, mhawshsi-pan ye kalabus, marig kimisapsh meinai
kimnhagin kin narmama.

“ ¢

Namehuo kape Isrel khamas tukhavehsi-shu Yesu tuk nagkiarien ye nikarin kape takis
(Mat 22:15-22; Mak 12:13-17)

20 Kini namhajoun kape Loa kape Moses, mine jif pris mina kimisarha tim tim ye Yesu
misorkeikei ma tukharuk-pan nagkiarien kirik iran tuk nagkiarien kafan, mhawahsi-
pan in ye kwermi gavman kape Rom. Kini misarar misher-pan kin narmamo tiksin me
tukhavan masor koaut kesua kimin. 21 Kini kaut kasus mina kimnhavsn misaiyoh Yesu
mhama, “Yhajoun. Yakharkun ma 1k yermams atuatuk. Nakpah niginien kin yermama
mo to rivi kafam narigien, meinai rikim rapah nasikien me yermams kirik rehus us
yermama kirik reiwaiyu, moarig nakamafrakis ams, kini navhagien kafam ramari-pan
ama norien yame Kughen rorkeikei. 22Ni-ru tuk smaws ma, 7Ratuatuk mo tukasarok-pan
takis kimi Sisa, yamehus kape Rom, ua nikam?”

23 Marig Yesu ruirkun ms kimnhani sma naiyohyen a ms in tukrini nagkiarien kirik
yame tukhani hah in tukun. 24Kini mini-pan tuk arie me, “Haven-ru mhawsh mane kirik
mhaus pah yakem. ?Ma nanmi pa ramamir-pan aikin? ?Mine nhag pa?”

25Khamo, “Nanmi Sisa, mine nhagin.”

Maknekin Yesu rini-pan tuk aris ma, “Namhen. Nar kimini kima kape Sisa, havahsi-
pan kimi Sisa. Marig nar kape Kughen, hawahsi-pan kimi Kughen.”

26 Kini kisakur pik kin nagkiarien yame Yesu rimirpen, miseinein nhawshsi-shuyen
Yesu ye nimri narmams kin naiyohyen. Mhapah nhaniyen nar kirik.

Sadusi mina khama tukhavsh-si shu Yesu tuk nagkiarien ye nikarin kape nimraghien
rerin
(Mat 22:23-33; Mak 12:18-27)

27 Kini Sadusi mina tiksin kimnhaua tuk Yesu. Iris khams ta ms narmame yama
mine kwanhamha, to khapsh nhamragh-minien ye rao ye neai. 28 Kini kimisaiyoh-pan
kin nagkiarien kirik kimi Yesu mhams, “Yhajoun. Moses rimirai-pan ye Loa kapatawa
ma tukma kwan kirik rimha-tan kin kafan piraovin, marig kiripah hans niweimakien
kin kwajikova kirik, kini piauni kirik tukramakeikei mikir pian a tukaweimakT, kini
kwajikove mina tukharaptarakin min nhag yermams yame rimamha. 2° Tukma narman
seven, irio piaurio mina. Nimrin nupan rarkurak kini mipah nirshyen kafan kirik
kwajikove, mimha. 30-31Kini tukma yame rikwasig kin rikir piraovin kape piauni yame
rimamha, kini mipah neimakien, kini mimha min. Kini naorahini yame ror kisisar kin

20:15: Yesu ramni nuhpikinien kape plantesen ma namsa Isrel kimishopni profet tu mina
tiksin kape Kughen, kini marig ruirkun ta ms tukshopni min In. ~ 20:18: Aes 8:14-15; Rom

9:33;1Pet 2:8,3:14  20:20: Luk 11554 T 20:28: Moses rimini moknekin ye Dut 25:5-6.

ror ama min nar kirikiana kin meriaji iris fam a seven kisarkurak ye piraovin a, kini
mhamha fam, mhapsh niseimakien. 32Kini en piraovin ai rimha min. 33 Kini ye nipig
kape narmams tukhamragh min iran, iris ai seven iris piaurie mina, ?piraovin ai tukror
piraovin kin kape pa nhagin?”

34 Marig Yesu rimini-pan tuk oris mima, “Ye tokrei tans e, narman mine nipiraovin
kisarkurak. 3> Marig ye nipig kape narayen vi, narmams yame Kughen rikin ragien tuk
oria ma tukhamragh min ye nimhayen kini miveh arie miven kisara ye narayen vi, to
iria khapah nisarkurakien. 3¢ Kini iria to khapsh nhamhayen meinai tuksamhen ama
kin agelo mina. Kini iria ji Kughen mins meinai In rimnor srie kamhamragh min ye
nimhayen. 37 Kini Moses ramhajoun ye nokwakwa kafan ma narmams tukhamragh min
ye nimhayen kaparis, mamni ma nipig in rimnam nai kirik ramuak; aikin, Moses rokran
kin Kughen mima Ik, ‘Ik Ik Kughen yame Ebraham, Aesak mine Jakob karhagnagin hana
Ik.” 38 IKitawa kharkun mo irisir kirhars iris Kughen meinai nar apnapig kwarhimha
ta tu mirhokupan Moses, marig Kughen ramni ma karhagnagin hans In. Kini pa rima
narmams mha mina ksagnagin Kughen, marig narmama yama mine kamhamragh!”$

39 Kini FarisiS tiksin kimhani-pan tuk Yesu mhama, “Yhajoun, nimirpen huve
nagkiarien.” 40 Kini irie m-fam kimnhagin kin naiyoh-pan-minien nagkiarien kirik
kimin.

Yesu rimivah-si shu Farisi mina kin naiyohyen auten kafan
(Mat 22:41-46; Mak 12:35-37)
41Kini Yesu ramaiyoh-pan arie mima, “?Rhawor e kamni kima, ‘Mesaea in kwanaraus
amo kape Deved?’ 42 Marig, samru, Deved rimirai-pan ye Ol Sam mima,
“ ‘Kughen Yermaru rimini-pan tuk Yermaru kafak mims,
“Ikwata ye kwermik matuk
43 Meriaji nipig jakor ik takehus ye tikmir kafam mina.”’ (Sam 110:1)

44 “Ye noagkiarien e, Deved rimnokran kin Mesaea moa ‘Yermaru.” ?Marig nakshawor

mamhani ma Mesaea in kwanaraus ama kape Deved?”

Yesu rimnagkiar ye namhajoun mina kape Loa kape Moses
(Mat 12:1-36; Mak 12:38-40; Luk 11:37-54)

45 Nipig narmama kisatarig kin, In rimini-pan tuk kafan narmamas mims, 46 “Kimis
takasarig amia tuk namhajoun kape loa kape Moses. Iris rikirio ramagien tuk nivohsi-
panien neipan huva. Kini tukms khaven apa ye maket, misorkeikei pik ma narmama
mina fam tuksaowia kimi aris mhasiai aris. Kini tukma khaven ye nima kape nofuginien,
misorkeikei ma tukasskwate skupen, kini tukma khaven ye lafet, misorkeikei ma
tuksakwata ye kwonmhaan kape nisiaiyen. 47 Kini tukma piahwaru yame kimnamha-tan
kin, kini iris kasakrah kin kafan nauts. Kini masshuak apomh min ms narmams mina
tukhasiai aria. Narpinien kaparia tukriskai rapita.”

21

Piahwaru yame kimnamho-tan kin ravehsi-pan mane kimi Kughen
(Mak 12:41-44)
1Kini Yesu ramkwaota ipaks tuk kwanmhan yame kivahsi-pan mane kimi Kughen ikin,
mivaag hakts mam narmamsa kaparis nauts rehus kamhavahsi-pan mane kaparis. 2Kini
mam min piahwaru kirik kimnamha-tan kin rus; kafan mane rirkak. Kini in miwahsi-pan

. * 7. . . . « . . . . .
ama siren” kiraru. 3 Kini Yesu rimo, “Yakamni ofrakis tuk amias. Piahwaru e kimha tan

2037: ks 3:2,6 ¥ 2038 sadusi mina kimnhani nafrakisien ye Ol Testamen, morig
kimnhapah nhaniyen nafrakisien me narmams yams mine kwanhamhas tukhamragh
min. Marig Yesu ramhajoun aris mas Ol Testamen ramni ma Ebraham, Aesak mine Jekob
kwarhamragh min ye rao ye neai, ramhajoun-psn ms narmams yams mine kwanhamha
tukhamragh min.  § 20:30: Negkiarien kape Gris ramni ma “namhajoun kape Loa kape
Moses.” * 21:2: poh nien ma rimiwahsi-pan “siren” marig mane kiraru kape nama Isrel,
mo “lepta.”

kin, kafan mane rirkak, marig in rimivehsi-pan mane kimi Kughen rapita fam mane yame
narmama mina tiksin kimnhavshsi-pan. 4 Narmams ai kimnhavahsi-pan ama nipar
mane, mamhapoah niporin. Marig piahwaru e kafan mane rirkok pawk, marig rimivohsi-
pan fam mane yame tukriveh nimri naviginien kin nan.”

Nimtatien mina kape Nipig Kwasig
(Mat 24:1-35; 42-44; Mak 13:1-37)
5Kini kafan tiksin narmamo kasagkiar ye Nima Ehus kape Kughen yame kafan kapier
ehus mina khahuvs, mine narimnar huve mins a ims yame narmams kamhavsh-
sipan kimi Kughen. Kini Yesu rini mims, ¢ “Nima e nakasam ai taktakun, morig nipig
ramus yame narmamsa tuksatmatog-atag kapier mins kape nima e, kapier kirik to ripsh

narerien a ikin ramarer ikin taktokun.”
7 Kini kisaiyoh-pan In mhams, “Yhajoun. ?Narimnar mins e tuk nagheen rua? ?Kini

naha nimtatien tukrhajoun ma pah nien mas tuktu narimnar mins e tukhatarhav pa?”

8 Kini Yesu rima, “Takasakeikei masarig amis ma yermama kirik tukripsh neikusyen
iromis mivi amia. Meinai narmama khapsaah tukhaus mhams, ‘Yo, yo e Kristo’ kini
tiksin tukhani mhams, ‘Nipig kape narimnar mins e rinamus ipaks.” Marig takhapsh
nhakwasigien kin aris. °Kini nipig takasarig navsaoyen kin ms narmams kasarowagin,
us narmams kasarer mashopni gavman kaporis, marig takhapsh nhaginien. Narimnar
mina a tuksekupaen kin, marig psh nien ma Nipig Kwasig a.”

10 Kini Yesu ramripin nagkiarien mimos, “Kwanorsus mina tiksin tukhauh min
kwonaraus pisin mina tiksin. Kini gavman kirik tukruh gavman kirik. 1! Kini mig
ehus mina tuksaven. Kini nikumha tukraven ikin mins khapsaah ye tokrei tans, kini
namhayen skai mina tukhavah narmamsa ye tokrei tanas. Kini apa yerpirig ye nimago-
ago, narimnar tukhaus misor riki narmams khagin. Kini tukssm nimtstien ehus mins
ye neai. 12 Morig kwasig ikin narimnar mins a tukritarhav, narmams tukharapterakin
omia, mhauh amis, misarip amis ye nima kape nofuginien kaparis, mhavahsi-pan amis
ye kalabus. Misarip amis ye nimri king mins, mine namehus mins kape gavman
meinai kimis nakamhavah nhagik mamhani nafrakisien irak. 13 In a nipig atuatuk
yame takhani-arhav navsaoyen huve kimi aris. 14 Marig takhapsh nisatarig-kupsnien
mo naha nagkiarien takhani-pan tuk aris, 1> meinai Yo jakvahsi-pre nagkiarien atuatuk
kimi amios kini mivahsi-pre nirkunien kimi amis, kini mor kapamis nagkiarien rasanin,
kini kapamis tikmir mins tukhapah nishorpinien nagkiarien, mhapsh nhaniyen ma
kimia nakseikua. 16 Kini kapamis tate mina mine mams mins mine piaumis mina mine
kapamis kwanaraus mina mine kimis mina tiksin tukseighan-pan kin amis ye kwermi
tikmir mina kapamia. Kini mishopni amis tiksin. 17 Narmama m-fam tuksamakin amis
meinai nakamhani nafrakisien irak. 8 Marig kimis taksara huva afrakis, to kimis kirik
ripah nerweiyen. 1° Tukma naksarer tim tim, mishatats irak ye nipig sutan yama mine
kamhauas ye kapamis nimraghien, takhavah nimraghien rerin.

20 “Morig tukma naksam mobael mins khapsaah khaus misarer kurao ye taon e
Jerusalem, kini kimis takasakeikei mharkun ma pah nien ma tuktu kini kisoriah agksp
taon a. 21 Kini kimis yams mine nakasara ye Judia, takasskeikei misaiyu misap mhaven
miserkwaig apa ye tukwas mina. Kini kimia yama mine nakasars ye taon a, takasokeikei
misap. Kini kimia yama mine nakasara ikin minas rarkurao ye taon a, takhapah nhavenien
imoa ye taon a, 22 meinai nipig a in nipig kape Kughen tukror narpinien kimi narmama
yama mine kasor norien has. Kini nagkiarien yame kimirai-pan ye Nokwakwa kafan
tukrus mor nafrakisien kin. 23!Aweh! Nomhayen ehuas tukrus tuk nipiraovin yams mine
kisor tipris, mine yama mine kahavahsi-pan nah kimi kwajikova, meinai nahasien ehua
tukrus ye tanimtana. Kini Kughen tukror niemhaa mine narpinien kimi nama Isrel mina
fam. 24 Kini tukshapni narmams kin nau, kini nipig kaparia tikmir mins kisapita aris,
tukhakir arie mhaven ye kantri pisin pisin mina misor aris romhen kin slef minas kapario.

Kini narmama yama mine pah nien ma kwoanaraus kape Isrel tuksavi-asis Jerusalem
mhavah-si shu narmams yama mine kisars aikin, misarmaru iraris mhaven miseriaji
nipig kaparis tukror infamien.t

25 “Kini nimtatien tiksin tukhaus ye mirh mine makus mine komhau mina. Kini eikin
e ye tokrei tana. Kini tahik tukrasasao, peao-peao mins tukhavi pik, narmame m-fam
tukhagin kin, rukreikin kaparis kapa. 26 Narmama tukhagin pik, nimriria ropignap kin
nahasien ehus yama mine tukhaus ye tokrei tans meinai narimnar kape neai kasarer
tim tim pawk, moarig Kughen tukrikiu-kiu iraris. 27 Kini ye nipig a, tuksom Ji Yermama
tukreiwaiyu-pa ye nimar napus kirik ye nasaninien, nikhakien ehus tukrarkurao iran.
28 Kini nipig narimnar mina a kharikakun mhaus misor nafrakisien kin, sarer misarha
fakts ye neai, meinai pah nien mo tuktu kapamis Kristo tukrus mirisin amis.”

29 Kini In rimini nuhpikinien kirik kimi arie mims, “Nakharkun-ru nai e fig mine nai
mina tiksin. 30 Tukmoe nimaris rasaah, mhapir-pir min, ramor nimtatien ma in nipig
kape nasimien. 3! Ye norien kirikiana ama min, tukms naksam narimnar mins a ror
moaknakin, ramor nimtatien ma pan nien ma tuktu narmaruyen kape Kughen tukrus.
32 Yakamni afrakis tuk amis ma narmamas yama mine kasara ye rao e to khapsh nhamhe-
famien kwasig ikin narimnar mins fam e tukritarhav-ps. 33 Napus mine nimoptana
tukawakeikei mirarkak, moarig nagkiarien kafak to ripah nirkakien tuk nipig kirik.”

34 Kini Yesu ramripin nagkiarien mima, “Takasskeikei misorig amia. Takhapah
nisoriahyen nipig kapamis tuk norien ama lafet, misapis kin ninimien, misatarig pik
kin narimnar kape tokrei tans, tama Nipig Kwasig tukrua mor kakur kimi amis romhen
kin yame kwanmakuru ramhotarakin amis, naksakur. 3> Meinai nipig a tukrus miwsh
fam narmamo kape tokrei tans. 3¢ Morig nipig mifam takasokeikei misarer matuk, kini
masakeikei masahuak ma takhavsh nasaninien romhen ma takasarer tim tim ama ye
nipig narimnar m-fam a tukrus, kini in a riki Ji Yermamso tukragien tuk amis ye nipig
taksarer ye nimrin.”

37 Kini nipig m-fam Yesu ramavhag kimi narmamas apa ye Nima Ehus kape Kughen,
kini yenpig minas In ritsrhav miven apa tukwas a kamni kima Olif, mamapir aikin.
38 Kini yenpig-enpig mina fam, narmams kamhaus misatarig kin kafan nagkiarien apa
ye nokwai Nima Ehuo kape Kughen.

22

Judas rimneighan-pan kin Yesu kimi tikmir mina
(Mat 26:1-5, 14-16; Mak 14:1-2, 10-11; Jon 11:45-53)
1Kini nipig kape naviginien e kamni kima Bred yame Yis Rirkak iran ruaus ipaks, kini

lafet a ririkakun ye nipig kape naviginien e kamni kima Navisrokinien. 2Kini hae pris
mina mine namhajoun kape Loa kape Moses kasarhakin maniwen swatuk tuk nhopniyen
Yesu. Kasarhakin meniwen swatuk meinai kamhagin kin narmama.* 3 Kini Setan
rimavon yerki Judas, nhagin min kirik e Iskariot, in yermamo twelef kirik kape Yesu.
4 Kini in rimavan moagkiar kimi hae pris mins mine namehus mins kape mobael kape
Nima Ehus Kape Kughen, mamharai mhun ma tukreighan-kin Yesu rivan ye kwermirio.
5 Kini rikirio ragien, kini kimiseighan kin ma tukhawsh-si pan mane kimin. ¢ Kini
Judas reighan kin nagkiarien kaparis, ma tukror, kini mamawhin nipig yame narmama
tukharkak iran, kini reighan-pan kin Yesu riven ye kwermiria.

Lodsapa
(Mat 26:17-19; Mak 14:12-16)

7 Kini nipig kape lafet e kamni kima Bred Yame Yis Rirkak Iran ruaus, kini ye nipig a,
narmama tukasakeikei mhauh kwaji sipsip tuk naviginien e kamni kims Naviarokinien.
8 Kini Yesu rimnokran kin Pita mine Jon, mini-pan tuk ariu ms, “Ravan kini mwor
apnapeina ye naviginien kape Noviarokinien apa ikin tukhaven misavigin ikin.”

9 Kini kironi-psn tukun mirams, “? Nakorkeikei ma kimru jakraven his mwor
apnapeina ye naviginien?”

10 Kini rini-pan tuk sriu mima, “Watarig huve ru. Nipig kimiru nakratsrhav-psn
Jerusalem, kini takwam kwan kirik ramrah jag ehus kirik kimiruk pan nu iran. Kini
takrakwasig kin mirhuven ye nims kirik yame in ramven ikin. 11 Kini takrani-pan tuk
yemehus kape nima mirama, ‘Yhajoun rimnher-pa kin amru ms jakraus mwaiyoh-pre ik
ma ?kwanmbhaan a in his yame In mine kafan mins narmama tukhaven misor naviginien
kape Navierokinien?” 12 Kini in tukrikir smiru nakrhuven apa yerpirig ye nims yame
kimnatu huva ta narimnar kape naviginien aikin. Kini takwor apnapeins ye naviginien
aikin.”

13 Kini kimiraven mwam narimnar m-fam romhen kin yame Yesu rimini. Kini kwor
apnapeina ye naviginien kape Naviarokinien.

Naviginien infamien kape Yesu mine kafan narmams mina
(Mat 26:20-30; Mak 14:17-26; Jon 13:21-30; 1 Kor 11:23-25)

14 Kini ye nipig kape naviginien, kini Yesu rimaven makwata-pan ye tebol iria kafan
aposol mina. 15 Kini mini-pan tuk sris ma, “Pah nien ma tuktu, kor namhayen kimi
Yo. Marig yakorkeikei pik ma tuksakupen misor kwis naviginien kape Naviarokinien.
16 Yakorkeikei pik ma kitaws tuksovigin mokneikin meinai, jakpsh nen-min-ien
naviginien kape Navisrokinien meriaji-pan niprai naviginien e tukrus mor nafrakisien
kin ye narmaruyen kape Kughen.”

17 Kini Yesu rimiwah kap waen mini-vi-vi Kughen tukun, kini mima, “Kimis fam
haveh mhanim, 18 meinai taktakun ai yakamni-pre tuk amis jakpah ninim-minien waen
meriaji-pan nipig Narmaruyen kape Kughen tukrus.”

19 Kini miwah bred mini-vi-vi Kughen tukun, kini mhapu, maewhai kimi kafan
narmama mins, mima, “In e niprak yame yakavah-sipre kimi amis. Nipig nakason bred
e, rikimia tukramasik Yo.”

20 Kini ye norien kirikiana ama, nipig kimisavigin ta, Yesu rimivah kap waen kini
mini-pan tuk aris ma, “Kap waen e in nitawik yame tukraiyu tuk amis, kini ramhajoun
promes vi yame Kughen ramor kimi narmamo. 2! Marig taksatarig-ru. Kwan kirik ikin
e kasavigin kitawa min e ye tebol, kini in tukreighan-pan kin Yo ye kwermi tikmir mina
kafak. 22Yo, Ji Yermama, jakamokeikei mimha rari-pan narigien kape Kughen. Marig,
awe! Narpinien ehus tukriven tuk yermams yame rameighan-pan kin Yo ye kwermi
tikmir mina kafak.” 23 Kini kinisaiyoh aris mins mhames, “?Kitaws pa tukror norien a?”

Aposol mina kimisotgoh kimi aris ms pa in rehus rapita

24Kini nar min kirik, iris kimisotgoh kimi arie mina mhamo pa nhagin iraris in yerpirig
pik rapita aria. 25 Marig Yesu rimini-pan tuk oris mimo, “King mina kape tokrei tanas
kasarmaru ye narmams ye kapario nasaninien, mamhawshsi-hakts atuk aris ma iris
‘narmama kape nasituyen.’ 26 Marig kimis, takhapsh nisorien maknakin. Tukmas kimia
kirik in yerpirig, in tukrshsi-shu in ramhen kin kwajikova. Kini tukma kimia kirik
ramarer kupan, kini in tukrus romhen ama ma yorwok ams kirik. 27 7Pa e in yerpirig
pik, yermama yame ramavigin ye tebol us yorwok yame ravah naviginien mamua?
Nakharkun ma yermama yame ramavigin ye tebol in yerpirig rapita. Marig Yo, yemehua
kapamia, nipig yimnamars kitawa-m kimis, yakemhen ams kin yorwok amsa kirik.

28 “Kimia e, nipig mifam nakasara ipaks tuk Yo ye nipig yakamars ye nipig auton
mina. 2% Kini romhen amo kin mo Rimik rawshsi-hakts Yo mo jakuos king, kini Yo min

yakawahsi-hakts amis ma takhaus ramhen kin king minas, 30 ma takhaus misskwata
kitawa, masavigin kwis ye nipig yame jakus ramhen kin king. Kini ye nipig a, kimis
min taksakwatas ye jea kape king mins, kini kimis takhaus misarer kupan ye kwanaraus
mina twelef kape Isrel masakir aris masarmaru iraris.”

Yesu rima Pita tukrini ma in reinein In
(Mat 26:31-35; Mak 14:26-31; Jon 13:36-38)

31 Kini Yesu rini-pan tuk Saemon Pita ma, “Kasi. Saemon. Setan rinaiyoh-pan ta
Kughen ma tukreighaan kin in pah in rus mivahsi-pan vehsi-pan kimi amis mor nahasien
kimi amis ma tukem-ru ma nhatstoyen kapamis riskai us nikam. 32 Marig Saemon,
yimnahuak tuk ik ma kafam nhatatayen tukripsh nimir-agksp-ien. Kini nipig nakamarar
ye kafam natarigien mamrerig-ps min, ik takamokeikei mor natarigien kape piam mina
tukhaskai.”

33 Marig Saemon Pita rimini-pan tukun mims, “Yermaru. Yakamoarer matuk ma kirau
mik. Tukvahsi-pan pawk arau ye kalabus ua tukhopni pawk arau.”

34 Marig Yesu rini-pan tukun mims, “Pita. Yakamni-pre tuk ik ma tuk yenpig, kwasig
ikin man rokaka, kini takni m-kisisar ma nakeinein Yo.”

Yesu ramor kwirig kimi narmams kafan ma tuksara ye namhoayen

35 Kini Yesu rini-pan tuk arie ma, “Apa kupan, yimnamher-pan kin amis yerkwanu
mina, nimnhapah nhawshyen mane mine nitip mine bag mine sandel. ?Marig rhawor
iromia? ?Nimisakwakwa kin nar kirik us nikam?”

Kini khani-pan tukun mhama, “Nikam.”

36 Kini rini-pan tuk aris ma, “Marig taktokun ai, tukma kafam mane aikin ye nitip, kini
takamakeikei miwsh mine bag. Kini tukma kafam nau niss rirkak, takamakeikei mor
salem kin kafam kot miwah nimri nau nisa. 37 Yakamni-pre tuk amis ma nagkiarien e
ye Nokwakwa Kape Kughen yame ramagkiar irak, tukramakeikei mor nafrakisien kin, e
ramni ma, ‘Narmams khama-ta ma in yema-akapir loa.’T dwsh, nagkiarien e rus minor
nafrakisien kin ai taktakun.”

38 Kini irio kamhani mhama, “Yermaru. Amru. Nau niss kiraru apa.”

Kini In rimini-pan tuk aris ma, “Ah, namhen.”

Yesu rimaven mamshuak apa ye Tukwas e kamni kimo Olif
(Mat 26:36-46; Mak 14:32-42)

39 Kini Yesu rimatarhav ye taon mivan apa ye tukwas e kamni kimas Olif romhen kin
yame ramor nipig mifam. Kini kafan narmams mins khakwasig kin. 40 Kini kishakta
aikin a, rini-pan tuk arie ma, “Takasakeikei masshuak ma nar kirik to ripah niveh-si-pan
vohsi-panien kimi amia mor kapamis nhatstayen rimir.” 41 Kini In rimipsh aris miven
isok kaskah ama, monimkur mamshuak mamni mima, 42 “Tats, tukma rikim ragien,
aweh, vahsi-ta namhayen# yams mine tukpihaus. Marig takpsh norien ye narigien
kafak; or amo ye kafam narigien.” 43 Kini agelo kirik rimasi-pan ye neai mus mivahsi-
pan nasaninien kimin. 44 Meinai rikin rimha pik, kini ramatarig pik, kini mamahuak
skai. Nomnhawkien rarkwamoteih iran maiyu ramhen kin yame nitaw jir ramaiyu masik
nimoptana.§

45 Nipig rimnahuak ta, marer mirerig-ps ma tukrom kafan narmama mina. Kini mam
ario kwasapir yeru. Kwasapou meinai rikiris ramamha. 46 Kini rini-pan tuk arie mima,
“IRhawor nakasapir? Sarha, misshuak mhama nar kirik tukripah niwahsi-pan wahsi-
panien kimi amia ma tukror nhatstayen kapamis tukrata irak.”

Tikmir minas kape Yesu kimnhaus mharah In
(Mat 26:47-56; Mak 14:43-50; Jon 18:2-11)

47 Nipig Yesu ramoagkiar hans, kwhen ehuas ritarhav-pas tukun, kini kwen a Judas, in
yermamy kirik ye narmama twelef kape Yesu, in rimikir sarie mhaua. Kini rimaus ipaka
tuk Yesu ma tukraturam-pan iran. 48 Marig Yesu rimini-pon tukun mo, “Judas. Yo Ji
Yermama. ?Marig rhawor nakamus ma takaturim-ps irak mameighan-pan kin Yo kimi
tikmir mina?”

49 Kini nipig narmams kape Yesu kimisam narimnar mina a, mharkun naha nhagin
tukor, mhani-pan tukun mhames, “Yermaru. ?Jakshawor? ?Jaksarai aris kin nau, ua?”
50Kini iria kirik rimnarai nimatirgi slef kirik kape jif pris kin nau.

51 Marig Yesu rima, “!Ah! INamhen! Sopsh ama!” Kini In rirap nimatirgi kwan a kini

mor huve min.
52 Kini Yesu rimnoagkiar kimi hae pris mins mine namehus mins kape mobael kape

Nima Ehus kape Kughen, mine namehus mina kape kwanaraus kape Isrel, yame
kimnhaus moa tukharaptarakin In. Mini-pan tuk arie ma, “IEh! ?Nakhams ta mas Yo
yermamo kape narowaginien, kini nakamhapik nau niss mine kwatavhs mins mamhaus
mo takharaptarakin Yo ua? 53 Nipig mifam yakamaras kitawa-m kimis ye Nima Ehus kape
Kughen. ?Moarig rhawor nakhapsh nharaptarakinien Yo aikin? Marig taktakun ai, in
nipig atuatuk kapamis- nipig yame napignapien in ramehus.”

Pita rimas in reinein Yesu

(Mat 26:57-58, 69-75; Mak 14:53-54, 66-72; Jon 18:12-18, 25-27)

54 Kini khaus mharaptarakin Yesu mharsh mhaven imei jif pris. Kini Pita rikwasig
kin aris, marig ripsh niven-pakayen tuk aris. 5> Narmams mins a kimisher nap kirik
ipaka tuk nima kape hae pris, kini misokwata rao rao kin nap. Kini Pita rivon makwata
iria miria. 56 Kini piakesksh kirik yame in yorwok kirik rimaus mem Pita ramkwats,
namrhawanien kape nap risia-pen in. Kini pian a rarha tim tim iran, mini-pan tukun
mima, “Kwan min e in e iriu Yesu kimnaweriwak.” 57 Marig Pita rimini-pan tuk pian a
mo, “Pian apa, yakeinein kwan en.”

58 Kini kwasig ikin, ripah norien tu, kwan min kirik rus mini-pan tuk Pita ma, “Eh. Ik
min kirik yermams kafan.”

Marig Pita rima, “Eh. Pah nien ma yo yermams kafan.”

59 Kwasig ikin, aoa kirik rus muaven ta, kini kwan kirik ramoagkiar skai kimi aris mima,
“Yakamni afrakis mo kwan e rinamariwak iriu Yesu, meinai in min in yema Galili.”

60 Marig Pita rima, “Kwan apa, yakpah-nirkun-agkapien nagkiarien e nakamni.” Kini
Pita ramagkiar hans, man rokaks. ¢! Kini Yesu Yermaru rarar mivaag-pan mam Pita.
Kini Pita, rikin ruh nagkiarien kape Yermaru yame rimini iran mima, “Tuk yenpig ama
e, kwasig ikin man rakaks, takni m-kisisor ma nakeinein Yo.” 62 Kini Pita rimatarhav
irua, rimnasak rimnasak.

Narmama kisarh iakei ye Yesu
(Mat 26:67-68; Mak 14:65)
63 Kini ye nipig a, narmama yama mine kimnharaptarakin Yesu kimisarh iakei iran,
mamhauh. ¢4 Misarkis storakin nimrin kini mhauh, mhani-pan mhams, “!Eh! !Profet!
Ni-ru ma pa ramuh ik!” 65 Kini kimnhani nagkiarien hah rehus iran misoriah In.

Kimnorip Yesu ye kaonsel
(Mat 26:59-66; Mak 14:55-64; Jon 18:19-24)

66 Kini yenpig-yenpig kin, namehus kape kwanaraus kape Isrel, mine hae pris mina,
mine namhajoun kape Loa kape Moses khaus misofugin ye kaonsel kaporia. Kini
narmams kharsh Yesu mhaus rarer ye nimri kaonsel a. Kini narmama kape kaonsel
kimnhani-pan tukun mhames, 67 “Ni-ru tuk smaws ma ik e Kristo yame Kughen rimirpen
ua nikam.”

Moarig Yesu rini-pan tuk aris ms, “To yakni pre tuk amis, nakhapsh nhaniyen
nafrakisien irak. ©8 Kini to yakaiyoh amis, nakhapsh nishorpinien. ¢ Marig ririkakun
ai taktokun, Yo, Ji Yermamao, Yo jakven mokwats ye kwonmhaan kape nasaninien mine
nisiaiyen, in e ye nikar Kughen matuk yame Rasanin.”

70Kini iris m-fam kisaiyoh-pan tuk Yesu mhames, “?Rhawor? Ik Ji Kughen ua?”

Kini Yesu rimini ma, “Nakamhani maknen, nafrakisien.”
71Kini khama, “To khapah nhawhinien yermama min kirik ma tukrus mini-hah in,

meinai kimisarig atuatuk nagkiarien a ye nherin.”

23

Yesu rimnarer ye nimri Paelat
(Mat 27:1-2, 11-14; Mak 15:1-5; Jon 18:28-38)

1 Kini narmama m-fam kape kaonsel kimisarar mhakir Yesu mhavan kimi Paelat.
2Kini mharuk-pan nagkiarien iran mhama, “Yimisam ma kwan e in e ramkir kapatawa
narmamsa mina mamor aris kasarmar, kini mamarar ye narigien kapario kasor tikmir
irio gavman kape Rom, mamni-shu aris ma tukhapsh nisarokien takis kimi Sisa yame
ramarmaru ye tans e. Kini in mamni-arhav ms in Kristo yame Kughen rimirpen ta mos
In king kirik.”

3Kini Paelat raiyoh-pan mima, “?Rhawor? ?1k king kape namo Isrel ua?”

Marig Yesu rimini-pan tukun mims, “Nakamni afrah.”

4Kini Paelat rini-pan tuk jif pris mins mine narmams m-fam mo, “Yakpah nam-panien
nar has kirik iran yame ramni mas In rimnakapir loa kirik.”

5> Morig iria kisokr-apomh mamhani mhams, “Nikam. Kwan e ramoariwak apnapig
mamhajoun narmams mifam ikin minos ye Judia, ririkakun Galili mus meriaji-pa eikin
e, kini mamor natarigien kaparis kaserwei misarmar.”

6 Kini nipig Paelat rimnarig nagkiarien a, raiyoh ma, “?Rhawor? ?Kwen e in yema
Galili?” 7 Kini rimnarig ma Yesu rimatarhav ikin a Herod Antipas ramarmaru ikin, in
mher-pan kin Yesu ma tukrivon mamarer ye nimri Herod, meinai ye nipig a, Herod min
in ramara Jerusalem.

Yesu rimnarer ye nimri Herod Antipas

8 Kini nipig Herod Antipas rimnam Yesu, rikin rimnagien pik, meinai rimnorkeikei
ma tukram In ror tu. Herod rimnarig ama navsaoyen kin, kini morkeikei ma tukrom
Yesu tukror nimtatien kirik. ° Kini rimnaiyoh kin nagkiarien ripsaah kimi Yesu, marig
Yesu ramapnapig ama mipah nhorpinien kafan nagkiarien. 10 Kini jif pris mins mine
namhajoun kape Loa kape Moses kimisarer ye nimri Herod mamharuk-pan nagkiarien
ripsaah ye Yesu. 1! Kwasig ikin, Herod Antipas mine kafan mobael mina kimisarh iakei
ye Yesu. Kini Herod rini-pan tuk kafan mobael mina ma tuksarkaoh-pan kin kot huva

kirik kimin, kini mhakir mhaven min kimi Paelat.
12 Kupan ikin, Herod Antipas mine Paelat kimawor tikmir kimi ariu mins. Marig ye

nipig a, iriu kimirauo kirikiana.

Paelat rimini ma Yesu tukramakeikei mimha

(Mat 27:15-26; Mak 15:6-15; Jon 18:39-19:16)

13Kini Paelat rimnokran kin jif pris mine mine namehus minas kape nams Isrel, mine

narmama m-fam, kini irie mifam kimnhaus kirikiana. 14 Kini in rimini-pan tuk aris
mima, “Kwan e, nimnharsh mhaus ramarer ye nimrik, kini nakamhani mhams ramarar
ye narigien kape narmams kapamis, kasor tikmir kimi gavman. Morig yaknakir ta
narigien a ye nimrimio, kini mipsh namien mo rimnakapir loa kirik. Nogkiarien yama
mine nakamharuk-pan iran ripsh norien nafrakisien kin. 15 Kini Herod Antipas min, in
rinakir min mom ma ripah norien nar has kirik. Ror makneikin in rimnher-ps min kin
kimi atawas, kini rimar ama tuk namien ma kwan a in ripsh norien nar has kirik mas to

khopni in tukun. 16 Pah kafak mobael mins kisarkis-arkis oma in kini ai misher-yerhav
kin pah ramven.”
17 Ye nipig kape lafet kape Naviorokinien, Paelat tukramokeikei mirisin kaparia kirik

yermamo ritarhav ye kalabus.” 18 Marig irio m-fam kisokr-apomh mhama, “IKir arhav
kwan en pah khopni! |Marig risin Barabas rirerig-pa tuk amawa!” 19 (Kwan e Barabas,
kimivahsi-pan in ye kalabus meinai in rimnor narmams kamhauh mobael mins kape
gavman ye taon a, kini in yhopni yermama).

20 Marig Paelat rorkeikei ma tukririsin Yesu ramvan, kini in magkiar min kimi aria.
21 Marig iria kisokr-apomh pik min mhames, “!3sik-hakts in ye nai kamarkwao kin! !3sik-
hakts in ye nai kamarkwao kin!”

22 Marig Paelat rimnagkiar min kimi aris yame ror kisisar kin, mima, “?Rhawor? ?
Kwan a In rimnor naha nhagin yame rahas? Yo yakpsh namien ms In rimnor nar has
kirik yame ratuatuk ma tukhopni In tukun. Marig pah kafak mobael mina tuksarkis-
orkis ama In, kini ai misher-yerhav kin ramven.”

23 Morig irio kasokeikei misagkiar skai, kini masokron apomh ye Paelat mhama
tukrasik hakts pan ye nai kamarkwao kin. Kini misokran apomh mamhavan, mhakurao
ye narigien kape Paelat. 24Kini Paelat rimini-arhav ma Yesu tukramakeikei mimha rari-
pan nagkiarien kaparia. 25 Kini meighan-pan kin ramvan ye kwermi kafan mobael mina
ma tukharsh mhaven misor narigien kape narmams mins a. Marig Paelat rimirisin
Barabas e kupan kimivahsi-pan ye kalabus tuk nuhyen mobael kape gavman mine
nhopniyen yermama.

Kimikir Yesu kiven ma tukhopni
(Mat 27:32-44; Mak 15:21-32; Jon 19:17-27)

26 Kini nipig mobael mina kimnhakir Yesu mhatarhav ye taon, misam yems Saerin
kirik, nhagin e Saemon. In rimasi-pan isok meriwok mamus ye taon. Kini kharaptarakin,
misarahu-pan nai kamarkwao kin kape Yesu ye nuran mhama tukrirah. Kini mhani-pan
tukun mhames, “Kwasig kin Yesu.” 27 Kini narmamsa khapsaah kimiseriwok mamhakwasig
kin Yesu ye swatuk. Kini nipiraovin khapsaah kimnhakwasig kin aris, misasak, masokran
kin Yesu. 28 Marig Yesu rarar marha-pan mam aria, kini mini-pan tuk aris mims, “Nipian
Jerusalem, takhapoh nisasakien tuk Yo; morig sasok atuk tuk amis mine jimio mino.
29 Satarig kin Yo. Nipig ramuas tukpini kima ‘Sagien kimis nipiraovin yams mine naksor
sia kin amia, mine yama mine nakhapsh nhavshsi-psnien nah.” 30 Ye nipig a, narmama
tukhani-pan tuk tukwas ehus mhames,

‘l1Aweh! |Tkwatasis amawa!’
Mhani-pan tuk nahak mina mhamea,

‘Tdkwatasuun amawa.’ (Hos 10:8) 31 “?Marig tukma nap ramuak makna nipig nai
ramramra, kini tukrhawor ye nipig yame nai ramsia?”*

Mobael mina kimnharuk hakts Yesu ye nai kamarkwao kin
32Kini mobael mina kimnharah kwars mir kiraru yams mir kimawakepir loa mhama
tukshopni arisir Yesu. 33 Kini kimnhaus ikin kirik e, nhagin e Kerhs Irs Jir. Aikin a,
kimnharuk hakts Yesu ye nai kamarkwao kin. Kini mharuk hakte min yema-akapir loa
mir kiraru aikin, kirik ye nikar Yesu matuk, kini kirik ye nikarin mawor. 34 Kini Yesu
rima, “Tata, takpah narpin-panien tai norien has yame kasor irak, meinai kiseinein naha
nhagin yame kasor.” Kini kimisawhai kafan narimnar masarukin daes tukun.

* 2317 Nogkiarien ye ves 17 rikak ye kopi akwas tiksin kape Niutesteman. Keinein ma
Luk rimirai ofrakis us nikam.  2320: Luk2123 T 23:31: Yesu ramni nuhpikinien kirik ye
nai ramramra mine nai ramsia. Yesu In romhen kin nai ramramras, meinai nimraghien
kafan ratuatuk, marig in ramorig rahas romhen kin yame nap ramuok. Marig yor tavhagas
has mins kisamhen kin nai yame ramsis nihuvayen rirkak iraria. Kini iria tuksars ye
narpinien ehus, nap tukras pik aria.  23:34: sam 22:18; Aes 53:12



LUK 23:35 158 LUK 23:56

35 Kini narmama yama mine kasarer aikin kasam narimnar mins a. Marig namehus
mina kape kwanaraus kape Isrel kasarh iakei min ye Yesu mamhani mhama, “In rusveh
miragh ta narmamo khapsaah. Marig tukmo in Kristo yame Kughen rimirpen, mine in
Yema Kughen Rimnher-pa kin, pah riveh miragh atuk ru In.”

36 Kini mobael mina, irio min kisarh iakei ye Yesu, kini mhaven ipake tukun masaiyoh
ma rorkeikei waen. (Marig waen a roukah pik). 37 Mamhani-pan tukun mhams, “!Tukma
Ik king ofrakis kape kwanaraus kape Isrel, voh miragh atuk 1k ai takun!”

38 Kini kimirai-pan nagkiarien kirik ye tonkar nai kirik, kasik-pan yerpirig ye nai
kamarkwao kin yame ramni mima, “In e king kape noama Isrel.”

39 Kini yemo-akapir loa kirik yame kimarkwatarakin-pan in ye nai kamarkwao kin,
rimnagkiar has pon kimi Yesu mamni mimsa, “/Eh! ?1k Kristo yame Kughen rimnher-pa
kin Ik us nikam? Tukma ror maknenkin, voh miragh Ik kini miveh miragh min amru.”

40 Marig yema-akapir loa kirik min rimini-pan tuk in kirik, mini-shu mims, “?Rhawor?
Natakmha pawk, marig nakpah nisiaiyen Kughen. Narpinien e kapatasir in rom namhen
oma. *1 Marig ratuatuk ema mo kirau tukrimhos tuk kaparau norien has yame mine
kimiwor. Marig kwan a ripsh norien nar has kirik.”

42 Kini mini-pon tuk Yesu mimos, “Yesu, ye nipig takus mor king iran, pah rikim
tukramasik yo.”

43Kini Yesu rimini-pan tukun mims, “Yakamni-pre afrakis tuk ik, ma towei ama, kirau
mik tukwara apa ye rao ye neai.”

Yesu rimamha
(Mat 27:45-46; Mak 15:33-41; Jon 19:28-30)

44-45 Kini ipaka tuk twelef klok yerkweiha, mirh ripsh nasisyen, kini napignapien
rimneiwaiyu-ps momir meriaji-pan tri klok yenaiyu. Kini ye nakwai Nima Ehua kape
Kughen, kimiruk hakts neipan kirik yame kimnatapig kin Kwenmhan yame Romarhaka
Moamarhaka pik. Neipan a rahipu niparin kiraru. 46 Kini Yesu rimnokran apomh mims,
“Tata. Yakamarahu-pre nimraghien kafak ye kwermim.” Nipig rimnagkiar ta, kini kafan
neihagien ritarhav.

47 Kini nipig yemehua kape mobael mina kape noams Rom rimnam narimnar mina
a, rognagin Kughen mamni mims, “!Nafrakisien, kwan a In yema atuatuk!” 48 Kini
narmama yama mine kimnhaus aikin a mhams tuksam, nipig kimisom narimnar mina
a, kimnhaven misarig rahah yerkiris, kini misarip nimagiris. 4° Kini narmams tiksin
kape Yesu, mine nipiraovin yama mine kimnhasi-pan Galili, mamhakwasig kin Yesu
mamhaus, iris kimisarer isok kaskah, masam narimnar mins a.

Josef Aramatia riminim niprai Yesu
(Mat 23:57-61; Mak 15:42-47; Jon 19:38-42)

50-51 Kini yema Aramatia kirik aikin, nhagin e Josef. Aramatia in taon kirik apa
Isrel, kini kwon a in yermams kirik kape kaonsel kape nama Isrel. In yems huvs,
kafan nimraghien ratuatuk, kini in yermams kirik yame rimnawhin ma tukram nar-
maruyen kape Kughen. Kini in rimipah neighanien kin nagkiarien kape kaonsel yame
kimiseighan-pan kin Yesu ma tukhopni. 52Kini in rimaven mam Paelat maiyoh-pan in
mo tukreighaan kin niprai Yesu pah rirah. 53 Kini Josef rimaven mirahsi-shu niprai Yesu
ye nai kamarkwao kin, mirsh miven muvrig kin neipan huvs kirik e kamni kima linen.
Kini mirah miven marahu-pan ye napaag kapier yame kinirai ta tuk norien suranas ikin,
morig kipsh hana ninimien yermama kirik aikin. 54 In a ye nipig yame namso Isrel kasor
apnapeina iran tuk Sabat, kini ipaks Sabat ririkakun.

55 Kini nipiraovin yams mine kimnhasi-pan Galili mamhakwasig kin Yesu,
kimnhakwasig kin kwan a, mhaven misam napaag kapier a. Kini misom ma Josef
rimnhawor pan iran mine marahu niprai Yesu. 56Kini ai, nipiraovin mins a kimnharerig-
pan yerkwanu ma tuksor apnopeins ye nimar nai mina tiksin mine pomad yame

namiovria rapien huve ma tuksor-pan ye niprai Yesu. Moarig ye Sabat, irio kisapis
rari-pan loa.

24

Yesu rimimragh min ye nimhayen
(Mat 28:1-10; Mak 16:1-8; Jon 20:1-10)

1Kini Sande, yenpig-enpig agkap, nipiraovin mins kimnhaven apa ye napaag kapier,
mhapik nar pien-pien yama mine namiovris rapien huvs, yama mine kwasor apnapeina
ta iran. 2Nipig kimnhaus ipakes tuk napaag kapier, misom kapier yame kimnatapig kin ye
napaag kapier, marig kinasus ta kin. 3 Kini kimisauru-pan ima ye napaag kapier, mhapah
nisamien niprai Yesu Yermaru. 4 Kini miseinein apomh masatarig kin narimnar mins a.
Makneikin, yermama kiraru kratarhav-ps, mwarer irio miria. Miraven ye neipan yame
rhawen mamaosia. 5 Kini nipian mina a kimnhagin pik, misenimkur. Kini kwars mir a
krama, “?Rhawor nakasarha kin yema rusmragh ta e imei nams mha mina? ¢ In ruirkek
eikin e. !In rusmragh min! Rikimia tukramokeikei mamasik-ru nagkiarien yame rimini-
pre tuk amis ye nipig yame rinamars apa Galili mims, 7 ‘Narimnar mina e tukasokeikei
mhaus misor nafrakisien kin. Tukeighan-pan kin Yo, Ji Yermamea, yakven ye kwermi yor
tavhags has mina, kini tukruk hakts Yo ye nai kamarkwao kin kini jakmha. Marig nipig
yame ror kisisar kin, jakamokeikei mamragh min.””

8 Kini rikiris rimnamasik nagkiarien a kape Yesu. ° Mhatarhav ye nopoag kapier,
mhaven mhani-pan narimnar mins a tuk narmams leven kape Yesu, mine kafan mina m-
fam. 10Kini nipiraovin yams mine kimnhani-srhav narimnar mins a kimi aposol mins,
iria e Meri Magdala, Joana, Meri nisin Jemes, mine nipiraovin mina min tiksin yama
mine kimnhaven ye napaag kapier. 11 Moarig aposol mina kimisarig nagkiarien a, khama
nagkiarien armar kirik yame nipran rirkak, mhapsh nhaniyen nafrakisien iran.

12 Marig Pita rorer maiyu miven apa ye napaag kapier, momramir mivaag-psn mom
ama neipan yame kimuvrig niprai Yesu kin, marig nar min kirik rirkak. Kini in rarar
mirerig mivon yerkwanu, kini mamotarig pik kin norien a.

Yermama kiraru kape Yesu kimiwam In ye swatuk yame ramvan apa Emeas
(Mak 16:12-13)

13 Ye nipig amo in a, yermamo kiraru kape Yesu kimaweriwak miraven yerkwanu
kirik, nhagin e Emeas. Yerkwanu a isok tuk Jerusalem ramhen kin leven kilometa.
14Kini ye nipig iriu kweriwak miravan, kini marani narimnar yams mine rimatarhav-pa.
15 Mwagkiar hana, kini Yesu riven ipakas tuk ariu, mirhariwak kwis marhiven. 1¢ Marig
kiripah nirhirkunien ma pa irisir miriu krhariwsk, meinai Kughen rimnatapig kin ye
narigien kapariu.

17Kini Yesu rimini-pan tuk ariu mimo, “Kwars mir. ?Naha e nakarani?”

Moakneikin kwarer, rikiriu ropou. 18Kini iriu kirik, nhagin e Kleopas, rimini-pan tukun
mima, “Tukma ror Ik yepsipis amo kirik e Jerusalem, yame reinein narimnar yams mine
rimatarhav-pa ye nipig yama mine ruaus ta muavan.”

19Kini raiyoh ariu mims, “?Naha mins e?”

Kini kirani-pan tukun mirams, “Narimnar yams mine kimnor ye Yema Nasaret e Yesu.
In profet kirik kape Kughen, kini kafan wok rasanin huve mine kafan nagkiarien mina
khapam. Kini riki Kughen mine riki narmams ragien tukun. 20 Marig kapsmawa hae
pris mina mine namhajoun kape Loa kape Moses kimnharahsi-pan In ye kwermi nama
Rom ma tuksakir misom ma In tukrimhs. Kini kimisasik hakts In ye nai kamarkwao
kin, kini rimha. 21 Narimnar a rinor ta ruavah nipig kisisar. Marig kimaws yimisarshu-
pan pawk kapamawa narigien skai iran ma In tukririsin amawa kwanaraus mina kape
Isrel ye kwermi tikmir mins kapamawa. 22 Nar kirik min, nipiraovin tiksin iromawa
kimisor amawa yaksakur tuk nagkiarien kirik. Towei, yenpig-enpig agkap, kimnhaven

apa ye napaag kapier yame kiminim Yesu ikin, 23 mhapsh nisamien nipran. Mharerig-
pa mhani mhams, ‘Yimisom namrarhavyen kirik. In e agelo mir kiraru kirani-pa tuk
omawa mirama, “Yesu ramragh.” ’ 24 Kini kapamaws narmams tiksin kimnhaven ye
napaag kapier, masam narimnar fam agkap ratuatuk romhen kin yame nipiraovin mina
a kimnhani. Marig khapsh nisamien Yesu.”

25 Kini In rini-pan tuk ariu mims, “Kwars mir. Kapamiru kaps rirkak. Naksor pik
komar tuk niniyen nafrakisien ye nagkiarien yame profet mins kape Kughen kimnhani.
26 ?Nakrarkun ue nikam moe Kristo yame Kughen rimirpen tukramokeikei mamarig
namhoayen ye nipran, kini kwasig ikin, In tukripiven apa ye rao ye neai mivsh nhag
kape nisiaiyen?” 27 Kini Yesu rimnhoprai-psn Nokwakwa kape Kughen kimi ariu yame
ramagkiar iran, ririkakun ye nakwakws mins kape Moses mue meriaji-ps nokwakwa
mina kape profet mina kape Kughen.

28 Xini kinarhua ipake tuk yerkwanu yame kwara mir a kiraven ikin, marig kwom ma

rameriwak mamvan. 29 Kini iriu kawakeikei kimin mirams, “Eh. Rhuve mos takamamir
kitasir, meinai rinapignap ta. Psh nien ma tuktu mirh rivs.” Kini rimaven mam ariu

marhokwata.
30 Kini kinarhakwate ma tukrhavigin, kini In riveh bred mini vi vi Kughen tukun,

kini mhapu migshsi-pen kimi ariu. 3! Makneikin Kughen rimnor kirarkun ms In Yesu.
Taktakun ama rirkak min, kirapsh niwamien In. 32Kini kirani-pan tuk ariu mirama, “Eh.
Nafrakisien ma nipig In rimnamhoprai-pa huve Nogkiarien kape Kughen kimi arau ye
swatuk, kini kwarig huvs kin, rikirau ramagien pik.”

33 Kini taktskun ama min kimiwarer miratsrhav aikin a mirarerig min miraven
Jerusalem. Kini ikin a, iriu kimiwam nama leven kape Yesu mine narmama tiksin
min kafan kwenhaus misofugin ta misakwats. 34 Mamhani-pan tuk arie mhams,
“Nofrakisien. Yesu Yermaru rimimragh min, kini Saemon Pita rinoam ta.” 35 Kini iriu
kirani-pan fam narimnar yame rimatarhav-po tuk ariu ye swatuk, kini mirani-pan nipig
yame iriu kimirarkun Yesu iran, ye nipig yame In rimnhapu bred mivahsi-pan kimi ariu.

Yesu rimatarhav-pa tuk kafan narmams mina
(Mat 28:16-20; Mak 16:14-18; Jon 20:19-23)

36 Kini nipig kirani nagkiarien a, Yesu rus marer ye kwerkwan iraris mamni-pan tuk
aria ma, “Pah namarinuyen tukramars tuk smis.”

37 Marig iria kisakur pik kin, kini mhagin kin. Khama ta ms yarmha. 38 Marig In rini-
pan tuk aris mims, “?Rhawor nakamhagin makneikin? ?Rhawor kapamis natarigien
ramor kiraru? 3° Taksam-ru kwermik mir mine nihuk mir. Yo ams e. Sarao-ps mharap
niprak kini mharkun ms Yo e. Nanmi yermams nipran mine nikakrin rirkak, ripsh
norien makneikin. Nakasam Yo, niprak mine nikokrik aikin.”

40 Rimini nagkiarien a, mhajoun kwermin mir mine nihun mir kimi aria. 4! Iris khapah
nhani-agkapien nafrakisien iran, meinai rikiris rimnamagien pik, kini kisakur pik kin.
Maorig In rimnaiyoh sris mims, “Havahsi-pa-ru naviginien kirik.” 42 Kini kimivahsi-pan
kamaam kirik yame kimnhavaan ye nap kimin. 43 Kini ran ye nimriris.

44 Kini Yesu rimini-pan tuk aris mima, “In apa kupan, nipig yimnamars kitawa-m
kimia, yimini nagkiarien e tuk samis ma, ‘Narimnar mina fam yame kamhani irak ye
Nokwoakwa kape Kughen, tukramakeikei mua mor nafrakisien kin. In e nagkiarien mina
ye nokwakwa mina kape Moses mine nakwakwa kape profet mina kape Kughen, mine Ol

Sam.””
45 Kini In rohita ye narigien kapario ma tukharkun niprai nagkiarien ye Nokwakwa

kape Kughen. 46 Mini-pan tuk ario mims, “Nogkiarien yame ramamir ye Nokwoakwa
kape Kughen ramni ms ‘Narmamo tuksor ahas pan kimi Kristo yame Kughen rimirpen.
Masor rarig namhayen ye nipran meriaji mimha. Marig ye nipig yame ror kisisar kin, In
tukramragh min ye nimhayen.” 47 Kini ye nhagik, narmamsa tukasakeikei mhani-arhav

nagkiarien a mhams narmams tukasokeikei misarar ye narigien kaparis tuk tavhages
has, kini Kughen tukripsh narpinien tai tovhags hah kaparis, kini maru-kin kaparis
norien has mina. Nagkiarien e tukramokeikei miven kimi kwanarsus mins fam apa
ikin mina fam. Ririkakun Jerusalem, miven meriaji pan ikin mins fam ye tanimtana.
48 Kimia nimisam narimnar mina e, kini takhani-srhav atuatuk nagkiarien mins iran.
49 Moarig taksamir ye taon e mamhawhin miseriaji takhaveh nasaninien kape Nanmin
kape Kughen, kini tukrikwar ye nimraghien kapamis. Yo jakher-pan kin In romhen kin
yame Rimik rimirpen ta ma tukror.”

Kughen rimiveh Yesu mamvan ye neai
(Mak 16:19-20)

50 Kini Yesu rimikir sris mhatarhav ye taon, mhaven yerkwanu a Betani. Kini
rimivahsi-hakts kwermin mir mamshuak mivahsi-pan nihuveyen kimi aria. 51 Kini nipig
ramahuak hana, mipah aris. Kughen riveh In mamhakts ye neai. 52Kini kasagnagin In,
mharerig pan Jerusalem, rikiria ragien. 53 Kini nipig mina fam kamhaven ye Nims Ehua
kape Kughen mamhani vi vi Kughen.

24:48: Jon 15:27; Wok 1:8 24:49: Jon 14:16; 15:26; Wok 1:4

Jon
Navsaoyen Huvs kape Yesu Kristo yame Jon rimirai

Nogkiarien kwakwa kape nokwakwa e Jon

?Pa rimirai nokwokwa e? Kitaws kaseinein ma pa nhagin rimirai nokwokwas e, meinai
yermams yame rimirai nakwokwa e ripah niniyen nhagin. Marig rikitaws ramasik ma
Aposol Jon rimirai. In naorahi Jemes, kini iriu kwajikove mir kape Sebedi. In yermama
kirik ye narmama twelef kape Yesu, kini Yesu rorkeikei pik in. Kamni kima in rimirai
nakwakwa mina e: Novsaoyen Huva kape Yesu Kristo yame Jon rimirai, mine 1 Jon, 2
Jon, 3 Jon, mine Revelesen.

?Rimirai ramvon kimi pa? Rimirai nakwakwa e ramvon kimi narmams ma tukhani
nafrakisien ye Yesu Kristo. In rorkeikei ma tukrasitu irarie mor nhatatayen kaparis
tukriskai, meinai kaparis nhatatayen ripah niskaiyen.

?Nimraghien rimnhawor pan iran mine ye nipig rimirai? Yesu rimamhs mamragh
min, ai, newk fifti o sikisti ruaus muavean ta, Aposol Jon rimirai nakwskwa e. Jon in
yemehus kirik kape nimshuak, kini narmama m-fam kape nimshuak kamhasiai in. In
rorkeikei mo narmamo m-fam tukharkun huvs kafan nhajounien. Kini nipig nhajounien
eikus mina tukramus, in rorkeikei ms narmama tukharkun nhani-shuyen.

?Rimirai nokwokwa e tuk naha? Rimirai naskwokwe e mamni-arhav ma Yesu in
Ji Kughen, kini in Kughen ofrakis. Kini narmams m-fam yams mine kashatats iran

tukhavsh nimraghien rerin. Kini Jon rorkeikei ma tukrini-arhav navsaoyen kape Yesu
yame nokwakwa kape Matiu mine Mak mine Luk kimirhipah nirhiniyen. Kini in rorkeikei
ma tukrini atuatuk naterigien tiksin yame narmama kamhani ye Yesu.

Nagkiarien kape Kughen rimaus mor yermams kin, in e Yesu

1 Apa kupan oagkap, ye nirikakunien, Nogkiarien rimnomir ta.” Nogkiarien e
rimnamars iriu Kughen. Kini Nogkiarien e, in Kughen. 2 Nipig Kughen ripsh hana
norien narimnar, in rinars rerin ta iriu Kughen. 3 Kini Kughen rimnor narimnar fam
ye nagkiarien a, kini narimnar fam yame Kughen rimnor, nar kirik min rikak yame
Nagkiarien a rimipah norien. *In e, in Nuknei nimraghien, kini nimraghien e, in
nikakien yame ramasia-pen narmame mifam. > Nikakien a ramasia-pen napignapien,
kini napignapien to ripah napitayen.

6 Yermamo kirik yame Kughen rher-ps kin mo tukrus, nhagin e Jon Baptaes.t 7In
rimnarer-arhav ma tukrini-arhav-pan nikakien a kimi narmamea, pah iris m-fam tukhani
nafrakisien iran. & Pah nien ma Jon in nikakien, marig in rimaus amos ma tukrini-arhav
nikakien a kimi narmams m-fam. 9 [Nagkiarien a rimaus ye tokrei tans], kini in nikakien
ofrakis, yame ramasia-pen narmams m-fam ye tokrei tana.

10 Nar apnapig ma Kughen rimnor tokrei tana ye Nogkiarien a, kini rimnamaras ye
tokrei tans e, morig narmama kape tokrei tans kimiseinein In. !! Rimaus ye tans
yame in kafan amo tans, marig narmama yame In rimirpen ario¥ kimnhaukreikin-pan
nimeitairis kim In, mhapah nisorkeikeiyen In. 12 Marig narmams m-fam yame mine
kamhavah In yerkiris, rikiris ragien tukun, mishatats ye nhagin, kini In rameighan kin
aria ma tukhaus kwajikove mina kape Kughen. 13 Poh nien ma kwajikove mins a kape
Kughen kasarha-ps romhen kin yame kwajikove mins kape tokrei tans kasarha. Pah

* 1:1: Nhag pisin kirik, ramni Yesu Kristo, mo “Nogkiarien.” dm-ru Jen 1:1; 1 Jon 1:1; Jon
17:5; Rev 19:13. 1:3: Kol 1:16; 1 Korin 8:6; Hib 1:2 1:4: Jon 5:26; 11:25; 14:6 1:5: Jon 9:5; 12:46
T 1:6: Aposol Jon in rimirai nakwakwa e. Ror pisin ye Jon Baptaes.  19: 1jon28 T 1:11: Yesu
rimaua pawk apa Isrel, marig nama Isrel, yame Kughen rimirpen aris apa kupan, khapsh
nhaniyen nafrakisien iran.  1:12: cal3:16

nien mo narigien kape yermams, ua kape tats, yame kasarha iran. Marig kasarha wi min
ye Kughen, ye kafan nasaninien.

14 Nogkiarien a rimaus yermamo mamara kitaws min. Kimawa yimisam kin
nimrimawa nehuayen kafan. In e, in nehuayen kape Kwankwan kirikiana dms, yame
rimasi-pan ye Tata Kughen. In rukwar kin nihuvayen yame ramauts-po kin kimi ataws,

kini rukwar min kin nafrakisien.
15 Jon rimnoarer-srhav mamokron apomh mims, “Yermams e in e yame yimnamni

mima, ‘Yo jakekupan, kini kwen kirik min aikin yame tukripikwasig kin yo. Marig In
yerpirig rapita yo. Meinai nipig yimipah hans narhayen, marig In rinars rerin ta.””

16 Kini In rukwar kin nihuvayen yame ramauta-pas kin kimi staws, kini nipig m-fam In
ravahsi-pa nithuvayen kafan kimi stawa. 17 Ror makneikin meinai Moses in swatuk kupan
yame Kughen rimivahsi-pa loa kimi staws, marig Yesu Kristo in swatuk yame Kughen
ramauta-pa kin kafan nihuvayen mine nafrakisien kimi atawa.

18 Narmamso to khapsh nisamien Kughen. Marig Tini Kwankwan Kirikiana 3ms, yame
ramarer ye nikar Kughen, in Kughen. In rimnor apu Kughen kimi staws kini kitawa
kharkun In.

Jon Baptaes ramni ma pah nien ma in Kristo
(Mat 3:11-12; Mak 1:7-8; Luk 3:15-17)
19Kini namehua mina tiksin ye kwanaraus kape Isrel yama mine kimnisars Jerusalem,
kisher-pan kin pris tiksin mine Lifaet$ tiksin moa tukhaven misam Jon Baptaes misaiyoh
in mhamo, “Eh. ?1k naha yermama?” Ror makneikin, Jon rimini-srhav in. 20 Nipig
kimisaiyoh in ma in pa, in ripsah nerkwaigien kin, marig rimini-pan atuatuk smas in tuk
aria mima, “Pah nien mo yo Kristo yame Kughen rimini ma tukrher-pa kin.”
21 Kini irie kimnhani mhams, “?Tukma pah nien ma ik Kristo, kini ik pa? ?Ik Elaeja
ua?”
Marig Jon rima, “Nikam. Pah nien ma yo Elaeja.”
Kini irio kimisaiyoh min in mhama, “?Tukma pah nien ms ik Elaeja, kini ik pa? ?1k
profet kape Kughen yame kimini kupan ma tukrus ua?”
Marig Jon rims, “Nikam.”
22Kini iris kimnhani mhama, “Tk takamokeikei mini-arhav ik kimi amawa, psh kimawa
jakhaven mhani-ssah-pan kimi narmama yama mine kimisher-po kin amawa.”
23 Kini rini-pan tuk aris mima, “Yo e yermama yame profet Aesea rimini-arhav ta

kupan mo,
““Yermama kirik tukrokran apomh apa ye tipavsik mamni mimo, “Kimis taksor huva
swatuk kape Kughen Yermaru.” > ” (Aes 40:3)

24 Kini Farisi mina kimisher-pan kin narmama tiksin min khaus apaikin, 2> misaiyoh-
pan Jon mhama, “?Tukma pah nien ma Ik Kristo, kini psh nien ma ik Elaeja, kini pah nien
ma ik profet a yame kimisavsao kin kupan, kini rhawor e nakamor baptaes ye narmama?”

26 Kini Jon rhorpin nagkiarien kaparis mima, “Yo yakamor baptaes ye narmama ye
nu, morig yermams kirik ramorer ye kwerkwan iromis yame nakseinein In. 27 Yo
yakamokupan, kwan a tukrikwasig, merig In yerpirig, kini yo yetana ama. Yakpsh
namhenien tuk nirisin-tayen sandel kafan.”

28 Narimnar a rimnor ofrakis apa yerkwanu kirik, kamni kimos Betani. In apa nikar nu
Jodan pan- apa ikin Jon rimnor baptaes ye narmama ikin.

Yesu In romhen kin kwaji sipsip kape Kughen
29 Kani rikwamer kin, Jon rimnam Yesu ramariwak mamusa, kini rini-srhav mima, “!
Ei! ISem-ru! Kwan e in e in romhen kin kwaji sipsip kape Kughen, meinai in tukririsin
ta narpinien kape norien has mins kape narmams ye tokrei tana. 3° Yermamo e in e

1:13: Jon 3:5; 1 Pita 1:23 1:14: Fil 2:7;1 Tim 3:16 1:17: Rom 5:21 1:18: 2 Korin 4:6; Kol 1:19; 2:9; Rev

224§ 1:19: Lifaet in yamehua kape nahuakien kape nama Isrel. Im-ru diksoneri.  1:21: Mal
3:1; 4:5-6; Mat 11:14; 17:10-13 1:21: Dut 18:15 1:29: Hib 9:22,26

yimnamavsao kin kimi amis mima, ‘Yo jakakupan, kini kwan kirik min aikin tukrikwasig
kin yo. Marig In yerpirig rapita yo. Meinai nipig yimipah hanas narhayen, In rinars rerin
ta.” 31 Nipig yo yimnamavsao kin In, kini yo min meinein ma In pa; marig yimaus mor
baptaes ye narmama ye nu ma jakor apu kwan a kimi kwanaraus minas kape Isrel.”

32-33Kini ai, Jon rimnarer-arhav mamni min mima, “Kughen rimnher-pa kin yo ma yo
jakor baptaes ye narmamso kin nu, kini nipig yimnamavsao kin in, yo min yimneinein ma
kwan ai in a. Marig Kughen rimini-pa tuk yo mimsa, ‘Takem Nanmin kafak tukreiwaiyu
marer-pan ye yermamo kirik. Kini kwan e In e In tukror baptaes ye narmama kin Nanmin
Rhaks.” Kini ai, yimnam Nanmin Kape Kughen risi-fakts ye neiai [romhen kin mak]
meiwaiyu mokwata-pan ye yermamo kirik. 34 Yimnom atuatuk nar a, kini marer-arhav
mamni-arhav mima, ‘Kwan e in e, in Ji Kughen afrakis.””

Yesu rimirpen kafan tiksin narmama
35 Koni rikwamer kin, Jon rimaven min apaikin irisir yermams kiraru kafan. 36 Kini
mam Yesu ramariwak ye swatuk mamus, kini rini-pan tuk ariu mims, “/Eh! !Wam-ru!
Kwan e In e in Kwaji sipsip kape Kughen.”
37 Kafan yermama mir kimiwarig nagkiarien a, mwarer, mirakwasig kin Yesu. 38 Kini
Yesu rarar mam kwara mir a karakwasig kin In, kini In rims, “!/Eh! Kwars mir. ?

Nokawarha-kin naha?”
Kini iriu kroma, “Rabae. ?Nakamara hia?” (Nagkiarien e rabae, nipran ramni ma

“yhajoun”).

39Kini Yesu rimini-pan tuk ariu mima, “Pah krhiven, nakwam-ru ikin yakamars ikin.”
Kini iriu kimirakwasig kin, mirhuven, kini mwam ikin ramara ikin. Ipaks mirh rivs, irisir
min kimnarhamir mirheriaji ropignap.

40 Kwara mir a kirik rimnarig nagkiarien yame Jon rimini marar mamkwasig kin
Yesu, nhagin e Andru, naorahi Saemon Pita. 4! Makneikin, Andru rimaven mam piauni
Saemon, rikir miraus, kini mini-pan tukun mima, “/Eh! Yaknam ta Mesaea.” (Nagkiarien
e Mesaea, nipran rims “Kristo,” yame Kughen rimirpen ma tukrher-pa kin). 42 Kini

Andru rikir Saemon miravon miwam Yesu.
Kini Yesu ram in, mima, “Ik e Saemon, kwajikove kape Jon. Marig taktakun ai,

tukokran kin ik kima ‘Kefas.”” (Nhag e Kefas, nipran ramni ms kapier. Ye nagkiarien
kape nama Gris kamni kima Pita).

Yesu rimirpen Filip mine Nataniel

43 Kani rikwamer kin, Yesu rikin ramasik ma tukriven apa Galili. Kini mam kwan kirik,
nhagin e Filip, mini-pan tukun mims, “Yus mikwasig kin Yo.” 44 Filip in yemo Betsaeda,
imei Andru mine Pita. 45 Kini Filip rivon mam Nataniel mima, “Kimawas yakwasam kwan
apera, yame Moses rimnamavsao kin ye nagkiarien kape loa, In yermams yame profet
mino kimisavsao kin, kini In yema Nasaret, ji Josef. Nhagin e Yesu.”

46 Marig omo Nataniel rima, “?Rhawor? Nar huve kirik to ripah nisi-panien a Nasaret.”

Morig Filip rims, “Ita. Yus mam-ru.”

47 Kini Yesu rimnam Nataniel ramariwak mamus, kini rini-arhav mima, “Kwan e, in
kwanaraus atuatuk kape Isrel. In reinein neikuayen.”

48 Imaikin, Nataniel raiyoh Yesu mima, “?Rhawor nakirkun yo?”

Kini Yesu rini-pan tukun mima, “Yimnom ik nakamkwats ye tikimkimi nai*, kwasig
ikin Filip rokran kin ik.”

49 Kini Nataniel rima, “Yhajoun. !k Ji Kughen! !k King kape kwanaraus kape Isrel!”

50Kini Yesu rimini-pan tukun mima, “?Nakamni nafrakisien irak meinai yakmoni ama
mo yaknam ta ik, nipig nimnamkwata ye tikimkimi nai? 1k takpiom nar ehus mina
rapita yame.” 1 Kini mini min mimo, “Yakamni afrakis tuk amis ma, takpissm napus

1:30: Jon 1:15,27 1:42: Mat 16:18 1:47: Jen 27:30-36; 31:26; 32:28 1:48: Nagklamen kape Gris
ramni “tikimkimi nai kirik kamni kimo fig;” kwankwan rheikan.

tukrakwag, kini agelo mina kape Kughen tukshakts mhavan ye neiai, miseiwaiyu-pas tuk
Yo, Ji Yermama.”

2

Yesu rimukreikin nu rus mor waen kin

1 Kani nahu kin, kimnor narkurakien kirik apa Kena, yerkwanu kirik apa Galili. Kini
mama kape Yesu rimaven ye narkurakien a. 2Kini kimnokran min kin Yesu mine kafan
narmama mina ma tukhaven min ye narkurakien a. 3 3maikin, narmams kimnhanim
fam waen, kini mama kape Yesu rimini-pan tukun mima, “Nitaws waen ruikak.”

4 Marig Yesu rima, “Piahuaru aps. 7Rhawor nakamaiyoh-pa kin nar e kimi Yo? Ripah
hana norien nipig kafak.”

5> Marig kafan mama rimini-pan tuk yorwok mina aikin mima, “Takasor naha nhagin
yame kwan e ramni.” ¢ Kimnatu jag ehus sikis aikin, tukvi-pan nu iran, ms namo Isrel
tuksarav ikin, ma tukhapah nissmkemikien ye nimri Kughen. Kimnor jag mins a kin
kapier. Kirkun nivi-panien galon twenti faef ye kirikians kirikiana.*

7 Kini Yesu rini-pan tuk yorwok mins ma, “Havi-pan nu ye tikikwipir mins e.”
Kimnhaven mhavi-pan nu iraris kisokrig huves. Kini rini-pan tuk aris mims, “Havi-
ta nu tiksin, mhaveh, mhaven, mhavahsi-pan kimi yemehus kape naviginien.” 8 Kini
kimnhaven masor.

9 Kini yemehus kape naviginien riminim asigavin, marig nu rinor ta waen kin. Kini
reinein moa kimivahs his waen e. Marig narmams yama mine kimnhavi-ta nu a mhavah
mhaven, iris ama kharkun. Kini yemehus kape naviginien rimnokran kin yermama
yame rimnarkurak ps ps ama, 19 mini-pan tukun mima, “Tukma naviginien ehus kirik,
narmamsa kasokupan mhavahsi-arhav waen yame rhuva pik, kini narmams kamhanim
ripsaah, misapis kin, kini ai, kipivohsi-arhav yame ripsh nihuvs-pikien. Marig yakamam
ma ik nimnarahu karin yame rhuvs rapita, ramemir meriaji nakpihavshsi-srhav ai
taktakun.”

11 Kini nimtotien yame Yesu rimnor apa Kena ye Galili in nimtstien yame In

rimnakupan mor rhajoun-pan nehuasyen kafan, kini kafan narmames mina kimishatata
timtim iran.

Yesu rimnakau ye rhav narmamos yamoe mine kasor nar apnapig ye nime ehus kape
Kughen
(Mat 21:12-13; Mak 11:15-18; Luk 19:45-46)

12 Kini ai, Yesu rimneiwaiyu mivon ye taon a Kapaneam irio kafan mama mine
naorahini mina mine kafan narmama mina. Misars kape nipig kwakwa ama aikin.

13 Kini nipig kape noviginien kape nama Isrel e kamni kima Pasova ruaus ipaka,
kini Yesu rimnhakts miven Jerusalem. 4 Mamvan ye Nima Ehua kape Kughen, mam
narmama kasor salem kin kau mina, mine sipsip minas, mine mak ye tans mina. Mam
narmama tiksin kasor jenis ye mane. 1> 3maikin Yesu rimavan mirah tavra kirik, marar
mamarkis kau mine sipsip mins kin, mamoko arhav narmams ye Nima Ehus kape
Kughen. Kini mahis-arhav kin mane kape narmams yame kasor jenis ye mane kape
kantri pisin pisin mina rus ye mane kape Jerusalem, mei-ahu tebol mins kaparia. 16 Kini
mamhek narmams yamo mine kasor salem kin mak ye tana mimas, “Hapik narimnar mina
e mhatorhav. Hapah nisorien Nimos kape Rimik romhen kin nimas kape norien maket.”

17 Narmama kape Yesu mina kimisam nar a, rikirie ramasik nogkiarien kirik ye
Nokwokwa kape Kughen yame ramni mo,

“Narmama tuksamakin Yo, meinai Yo yakorkeikei pik kafam Nima, kini mamarkut pik
ma narimnar m-fam aikin tukratuatuk.” (Sam 69:9)

* . . . . P o s . ¢ .
151: Jen28:12  2:6: Nogkiarien kape Gris ramni ma “Kirkun nivi-panien ‘metrete’ kiraru
uo kisisar.”  2:13: Eks 12; Dut 16:1-6



JON 2:18 166 JON 3:13

18 Kini namehua kape namo Isrel kasakeikei kimin mhama, “!Ah! Pa nhagin rimiveh-
si-pre nehuayen kimik ma takor narimnar mins e? Or-ru nimtatien kirik, pah yaksam-ru
ma nafrakisien kafam nasaninien ramsi-pan ye rao ye neai.”

19 Marig Yesu rima, “Ita. Taksoriah Nima Ehua Kape Kughen, kini ye nipig yame ramor
kisisar kin, jakherig min moarip.”

20 Kini namehua kape nama Isrel khams, “Kesi. Narmams kimnhavhirakin nims e
mhavah newk foti sikis. ?Takhawor pan iran mine mivhirakin min ye nipig kisisor sma?”

21 (Marig nipig Yesu ramni Nima Ehus kape Kughen, In ramagkiar atuk sma iran.
22 Kini kwasig ikin, nipig In rimamhas kini mamragh min, kafan narmama mina rikirie
ramasik nagkiarien e yame ramni ye Nimo Ehus kape Kughen. Kini iris kimnhani
nafrakisien ye Nokwakwa kape Kughen mine nagkiarien yame Yesu rimini-arhav).

Yesu ruirkun ta natarigien kape narmama
23 Marig nipig Yesu rimnamaras apa Jerusalem, ye nipig kape naviginien kape Pasova,
narmama khapsaah kimisam In rimnor nimtatien tiksin, kini khani nafrakisien iran.
24 Marig Yesu rimipah niniyen nafrakisien iraris, meinai In ruirkun narigien kapario.
25 Yermama kirik to ripsh nini-panien narigien kafan tukun, marig In ruirkun ta
narimnar fam yame ramswiin yerki narmama.

3

Nikodimas rimaven mam Yesu

1 Kini Farisi kirik aikin, nhagin e Nikodimas. In yemehus kirik ye kaonsel kape nama
Isrel. 2Kini nipig kirik, yenpig, in rimavan mo tukragkiar iriu Yesu, mims, “Yhajoun.
Kimawa yakharkun ma ik yhajoun kirik yame Kughen rimnher-pas kin ik nakus, meinai
Kughen ripipsh namirien tuk Ik, nakpipsh norien nimtatien mins e.”

3 Kini Yesu rhorpin nagkiarien kafan mimo, “Yakamni ofrakis tuk ik ma, tukma
yermama ripah narhayen yame ror kiraru kin, to ripsh narayen ye narmaruyen kape
Kughen.”

4 Nikodimas rinarig nagkiarien a, rakur, maiyoh In mims, “?Yermamo tukrhawor-pan
iran mine marha yame ror kiraru kin? To ripah nirerig-pan-minien ye tip mama, marha
min.”

5 Kini Yesu rimini-pan tukun mimo, “Yakamni ofrakis tuk ik ma tukma yermama
ripoh narhayen ye nu mine ye Nanmin kape Kughen, tukripsh nivenien mamara
ye narmaruyen kape Kughen. © Yermams rameimok amo kin yermams mor nipran
ramragh; moarig Nanmin kape Kughen ama rirkun norien nanmi yermams ramragh.
7 Takpah nakurien tuk nagkiarien kafak yame yimini-pre tuk ik ms, ‘Takamakeikei marha
wi min.” 8 Romhen amos kin nimatag. Nimatag ramaven, mamvan ikin yame rorkeikei
ma tukriven-pan ikin. Nakerig nimatag ramaven, nakeinein mo ramsipkaa, us ramvan
hia. Kini ye norien kirikiana ama min, narmama khapah nisamien Nanmin kape Kughen,
moarig kasam amoa wok kafan ye nimraghien kape narmama yama mine kasarha wi min.”

9 Marig Nikodimas rimini-pan tuk Yesu mima, “Nar e nakamni rautan pik. ?Tukrhawor
pan iran mine mitarhav-pa?”

10 Kini Yesu rima, “Ik yhajoun kirik kape nama Isrel. ?Rhawor nakeinein narimnar
mina e? 11 Yakamni afrakis tuk ik ms kimawa kafak narmama mins yakharkun narimnar
mina mamhani-arhav, misavsao kin narimnar yams yakwasam ta. Marig kimis nakhapah
nhaniyen nafrakisien ye nagkiarien kapamawas. 12 Yo yakamni pawk ams narimnar kape
tokrei tans, marig kimis nakhapsh nhaniyen nafrakisien ye kafak nagkiarien. Tukma
ror mokneikin, to nakhapah nhaniyen nafrakisien ye kafak nagkiarien ye nikarin kape
narimnar kape rao ye neai. 13 Marig yermams kirik riksk yame ruaven ta apa ye rao ye

2:19: Mat 26:60-61; 27:40; Mak 14:57-59; 15:29. 2:25: Jon 1:47; 6:61; 13:11 3:1: Jon 7:50-51; 19:39-42 3:3:
Jon 1:13; 1 Pita 1:23; Jem 1:18 3:5: Esik 36:25-27; Efes 5:26; Taet 3:5 3:8: Esik 37:9

neai. Marig Yo pisin amo, Ji Yermamso, yaksi-pan ye rao ye neai meiwaiyu-pa, mirkun
navsaoyen kin.

14“Apa kupan, Moses rimnamara ye tipavsik, miruk hakts nar yame rimnor misigovin
snek kin, miruk hakts ye nai.* Kini ye norien kirikiana ama min, tukruk hakts min
Yo, Ji Yermamo, 1> mo narmams m-fam yams mine kamhani nafrakisien irak tukhaveh
nimraghien rerin. 16 Ror makneikin meinai Kughen rorkeikei narmame m-fam ye
tanimtans mher-pa kin Yo, Tini kwankwan kirikians ame, ms narmams yame mine
kashatota irak, tukhapah nhamhayen, marig tukhavah nimraghien rerin. 17 Poh nien ma
Kughen rimnher-pa kin Yo Tini ma jakua mivahsi-pan narpinien kimi narmams. Marig
rimnher-pa kin ma Yo jakua mor swatuk tuk niveh-miraghien narmams ye tanimtana.

18 “Narmams yamo mine kishatats irak, Kughen tukripsh nivshsi-psnien narpinien
kimi oris; morig narmams yame mine khapah nishatstayen irak, Kughen ruini ta
narpinien kaporis, meinai khapah nhaniyen nafrakisien irak, Ji Kughen Kwankwan
kirikiana ama. 19 Kughen tukrivehsi-pan narpinien kimi orio meinai nikakien ruaus ta
ye tokrei tana, marig irie khapah nisorkeikeiyen nikakien. Kasorkeikei ama napignapien,
meinai nipig m-fam, norien kaparis ramahas. 20 Narmama yama mine kasor norien has
kasamakin nikakien. To khapah nhavanien aikin rakhak ikin, meinai khapsh nisorien
ma nikakien tukrasia-pen norien kaparis.

21 “Marig narmams yams mine kisari-pan swatuk kape nafrakisien tukasorer aikin
rakhak ikin, ma nikakien a tukrasia-pen norien kaparis, mhajoun ms naha nhagin yame
kasor, kasor ye nasaninien ama kape Kughen.”

Jon Baptaes ramagkiar ye Yesu

22 Kini ai, Yesu mine kafan narmama mins kimnasasriwak misavan apa Judia, misara
iria nama aikin. Kini In rimnor baptaes ye narmama. 23 Marig ye nipig a, Jon rimnor
baptaes ye narmama apa Aenon, ipaks ama tuk taon a Salim. Rimnor baptaes ye
narmamsa apaikin meinai nu rehus aikin. Kini narmams kimnhaus pik ma Jon tukror
baptaes iraria. 24 Ye nipig a, kipah hana nivahsi-panien Jon ye kalabus.

25 Kini narmams tiksin kape Jon kimasotgoh iria yema Isrel kirik, ye nikarin kape
noravyen mo tukror narmame khapsh nissmkemikien ye nimri Kughen. 26 Kini
kimnhaven misam Jon mhama, “Yhajoun. Ik nakirkun kwan a kupan kimiru min apa
nikar nu Jodan pan. Kini ik nimnarer-srhav mini-arhav pan In tuk narmama. Taktakun
ai, In ramor baptaes ye narmama. Kini narmama m-fam kamhavan masam.”

27 Kini Jon rimini-pan tuk aris mims, “Narmams kharkun sma nisorien narimnar
yame Kughen ravahsi-pan nasaninien kimi aris tuk norien. 28 Kimia e nakasarer tuk
yo. Kimis nakharkun huve ms yakmani mims, ‘Pah nien mas Yo Kristo.” Marig Kughen
rimnher-pa kin yo ma jakekupan mus, kini Kristo tukripikwasig. 2° Yakma jakni-pre
nuhpikinien kirik. Yermamas yame tukrarkurak ye piraovin kirik, piraovin a tukrari-pan
ama in. Kini kwan a, in mina tiksin kaseito kin in ma tukrus ye lafet kape narkurakien,
kini rikiris ragien tukun, kaserer masarha-kin in ma tukrus ye swatuk. Kini nipig
tuksam in ramus, rikiris tukragien. Kini yermama yame tukrarkurak, yo e in kirik yame
yakamorer mameito kin, mamarha-kin in mo jakraven ye naviginien kape narkurakien.
Kini taktakun ai, yimnoarig navsaoyen kin Kristo ma ruaus ta, kini rikik ragien pik. 30 In
tukramakeikei mues mo In yerpirig rapita yo; kini yo jakamokeikei meiwaiyu.

* 3:14: In apa kupan Moses rimikir arhav namo Isrel ye kwermi nama Ijip, marig nama Isrel
kimnhani hah Moses mine Kughen. Kughen rher-pan kin snek yams mine kasakwapabh,
kimisas aria. Kini narmama yams mine kisarha-pan massm nar yame ramsigovin snek,
yame Moses rimiruk hakts, kamhamragh. Marig yams mine khapah nisarha-psnien
misam nanmi snek, kamhamhas. dm-ru stori ye Nam 21:4-9. lkin e Yesu ramni ma snek
ramuh nuhpikinien kin namhayen kape Yesu ye nai kamarkwao kin. Kimiruk hakts in,
kini narmama yama mine kisarha-pan misam, kamhamragh.  3:14: Nam21:4-9; Jon 8:28; 12:32;
12:24 3:16: Esik 18:23,32;37:9; 1 Tim 2:4; 4:10; 1 Jon 4:9-10

31 “Yermamoa yame ramsi-pan ye Rao ye Neai In yerpirig rapita narmames m-fam.
Yermama yame ramsi-pa ama ye tokrei tans, in yermamsa kape tokrei tans, kini rirkun
ama niniyen narimnar kape tokrei tana. Marig yermama yame ramsi-pan ye rao ye neai
In yerpirig rapita narmama m-fam. 32 In mamarer-arhav tuk nini-srhavyen narimnar
yame rimnam minarig ta, marig narmamos khapsh nhaniyen nafrakisien iran. 33 Kini
morig yermama yame ravah kafan nagkiarien kini mamni nafrakisien iran, in ramni-
orhav ma nagkiarien yame Kughen ramni, in nafrakisien. 34 Ror makneikin meinai
yermama yame Kughen rimnher-ps kin ma tukrus, In ramni-arhav nagkiarien kape
Kughen. Kitawa kharkun mo In ramni-arhav eme nagkiarien kape Kughen meinai
Nanmin kape Kughen rehus pik iran. 35 Tata Kughen In rorkeikei pik Tini, kini marshu-
pan narimnar fam agkap ye kwermin. 3¢ Narmama yams mine kamhani nafrakisien ye
Ji Kughen e, irio tukhaveh nimraghien rerin. Marig narmams yama mine kasapsh In
to khapsh nhavahyen nimraghien rerin, meinai Kughen tukror niemhaa kimi aris kape
rerin.”

4

Yesu ruirkun ta norien kape pian Sameria kirik

1 Farisi mina kimisorig nagkiarien ma Yesu ravi-ps narmama khapsaah kamhaus
tukun, kini In mamor baptaes iroria khapsaah. Namba iraris ripsaah rapita narmama
kape Jon mina. 2 (Marig nafrakisien ma pah nien ms Yesu rimnor baptaes iraria, marig
narmama kafan mina kimisor baptaes ye narmama.) 3 Kini nipig Yesu rimnarig ma Farisi
mina kimisarig navsaoyen kin, rimitorhav Judia mirerig-pan apa Galili.

4Rimo tukruvin apa Galili, marig provins e Sameria ramorer akupan. 5 Kini ritorhav-
pa ye taon kirik ye Sameria, kamni kima Saeka. Taon a, ipake tuk tans kirik yame Jekob
rimivahsi-pan kimi tini a Josef apa kupan. ¢ Ikin aikin a, huaru Jekob rimikir kwatig nu
kirik kafan. Yesu rimnariwak rapomh ikin minapau, kini mus moakwata-pan ye nikar
kwatig nu a, mamapis, yerkweiha.

7-8 Kini kafan narmams mina kimnhaven apa taon, ma tukhaveh nimri naviginien.
Kini pian Sameria kirik ramua ma tukriruk nu. Kini Yesu rini-pon tukun mims, “Eh. Ruk
nu mivahsi-pa kimi Yo.”

9Kini pian Sameria a rini-pan tukun ma, “IEh! 1k yems Isrel, kini yo pian Sameria. ?
Rhawor e nakamagkiar kimi yo?” Ramni maknakin meinai nama Isrel kaparis kirik nar

kirik rikak tuk nar Sameria.
10Kini Yesu rini-pan tukun ma, “Ik nakeinein naha nhagin yame Kughen rorkeikei ma

tukrivehsi-pre kimik. Kini ik nakameinein min Yo. Yo e, yakamaiyoh-pre nu kimik. To
nakpirkun, nakpiaiyoh-pa kin nu tuk Yo. Kini yakpivahsi-pre nu miragh.”

1 Kini pian a rini-pan tukun mims, “Yemehua. Ik kafam tikikwipir rikak, kini kwatig
nu e reiwaiyu pik. ?Takhawor-pan iran mine miruk nu miragh e yame nakamni? 12 Apa
kupan, riptaws Jekob rimnamruk nu eikin e nin mine ni kafan kwajikove minas, mine ni
kau mino kafan, kini ai, meighan-pas kin kwatig nu e ms nitaws. ?Marig rhawor? ?Nakma
ik nakehus rapita riptawa Jekob, ua?”

13 Kini Yesu rimini-pan tukun me, “Narmams yama mine kamhanim nu ye kwatigin
e, tukasokeikei misskwakwa min. 14 Marig narmama yams mine tukhanim nu miragh
yame yakvahsi-pan kimi aris, to khapsh nisskwakwa-min-ien tuk nipig kirik. Nu yame
jakvahsi-pan kimi aris, in ramhen kin nimri nu kirik yame ramkwor-kwor apa yerkin
nipig m-fam mamaiyu, miveh-si-pan nimraghien rerin kimin.”

15Kini pian a rini-pan tukun mima, “Yemehusa. Vah-si-pa-ru nu en kimi yo, ma jakpsh
nakwakwa-min-ien, pah jakpsh nua-minien ikin e miruk nu ye kwatigin e.”

16 Kini Yesu rini-pan tukun mima, “Yuvan mokran kin kafam huaru, miraus.”

17Kini pian a rini-pan tukun ma, “Ah. Kafak huaru rikak.”

4:5: Jen 48:22; Jos 24:32 4:14: Sam 42:1-2; 63:1, Aes 12:3; 41:17-18; 44:3; 49:10; 55:1; Jer 2:13; 17:13; Jon 7:38
4:15: Jon 6:34

Marig Yesu rini-pan tukun ma, “Nakamafrakis ms kafam huaru rikek. & Meinai ik,
naknari-pan ta narman kirkirip, kini yerman yame nakwars kwis ai taktakun, pah nien
moa kafam atuatuk yerman. Nakwani ma kafam yerman rikak, nafrakis.”

19 Kini pian a rini-pan tukun ma, “Yemehus, yakwirkun mo ik profet kirik kape

Kughen. 20 Riptawa mina kupan, irio kimishakta-pa ye tukwas e [kirau kawarer ikin,*]
masahuak kimi Kughen. Marig kimis namo Isrel nakamhani ma tukamakeikei kaven ama
apa Jerusalem kamshuak.”

21 Marig Yesu rini-pan tukun mo, “Piahuaru. 1k takamokeikei mini nafrakisien ye kafak
nagkiarien. Nipig aikin tukrus yame narmama m-fam takhapah nisshuak-ama-yen kimi
Tato Kughen ikin e ye tukwas e, mhapsh nisshuak-ama-yen apa Jerusalem. 22Kimis noma
Sameria, naksshuak pawk kimi Kughen, morig nakseinein In. Marig kimawa nama Isrel
yakasahuak kimi Kughen, mharkun In, meinai swatuk yame Kughen tukriveh miragh
narmams iran, ramsi-pa iromawa. 23 Nipig ramus - kini ruaus ta - yame Nanmin kape
Kughen tukrasitu ye namahuak afrakis mina, mor aris tukharkun huve Kughen, ma in
Kughen afrakis, mamor aris tuksshuak kimin yerkiris mifam. Meinai Tats Kughen In
rorkeikei namshuak yama mine kasahuak afrakis kimin. 24 Kughen ripah norien romhen
kin niprai yermama. In nanmin. Ror pan, narmams yams mine khama tuksshuak kimin
tukasakeikei masshuak kimin yerkiris m-fam, ye norien yame Nanmin kape Kughen
ramasitu iraris, ma tukharkun ma In Kughen afrakis.”

25Kini pian a rini-pan tukun mima, “Yo yakwirkun ma Mesaea tukramoakeikei mus. In
e, kamokran kin In kima Kristo. Kini nipig yame In tukrus iran, In tukrhoprai fam niprai
nagkiarien mins kimi stawa.”

26 Kini Yesu rimini-pan tukun ma, “Yo e yakamagkiar kimik, Yo e Kristo.”

27 Makneikin, narmams kafan mins kimnharerig-ps min tukun. Massm ramogkiar
kimi piraovin kirik, kisakur. Marig khapah nisaiyohyen Yesu mo rhawor mamoagkiar kimi
pian a, ma rorkeikei naha.

28 Kini pian a, ropah kafan tikikwipir, marar mamven apa ye taon. Mamavsao kin kimi

narmams mimo, 2% “Eh. Havan-ru misam kwan kirik aikin a, In ruirkun ta norien has
mins fam yama mine yimnamor ye nimraghien kafak mamni-pa tuk yo. ?Tukmao ror in

Kristo, ua?” 30 Kini narmams khatsrhav ye taon, mhaven ma tuksam Yesu.

Yesu rimini nuhpikinien ye naviginien

31Ye nipig a, narmamsa kape Yesu mina kasokeikei kimin mhamo, “Yhajoun, avigin.”

32 Marig In rini-pan tuk arie ma, “Yo, nak aikin naviginien yame kimis nakseinein.”

33 Makneikin, kafan narmama mins kimisaiyoh aris mina mhames, “?Rhawor? ?Tukma
ror yermamsa kirik rivehsi-pan nan kirik naviginien us?”

34 Marig Yesu rini-pan tuk aris ma, “Kughen rimnher-pa kin Yo yakus, kini naviginien
nak ror makneikin, mos jakamor narimnar fam yame Kughen rorkeikei. Kini yakamor
fam wok yama mina In rimnher-ps kin Yo ma jakor, mor naunin ye kafan wok.

35 “Satarig-ru kin niprai nuhpikinien yame jakni-pre tuk amis mo, ‘Makus kuas tukrus

mivan, ror nipig kape nivehyen nasimien.” Marig Yo yakamni-pre tuk amia ma sarha-pan
ru, misam-ru nasimien. Ruamrus ta.
36 “Tukma nakhavsh kafak nagkiarien, jakvahsi-pre narokien kimi amis ramhen kin

yame yemehus kape nasimien tukrarok narmamas yams mine kasor wok ye nasimien
kafan. Nipig nakasor wok, naksasitu ye narmame ma tukhaveh nimraghien rerin.
Yakamni-arhav nagkiarien kape Kughen romhen ama kin yame yermama ramsuv kweru
nai. Kini kimis naksasitu ye narmams ma tukhaveh nagkiarien kafak, romhen kin
yame kavah naviginien ye nasimien. Nipig tukma narmama tukhavah nagkiarien kafak,
kitawa kwis tuksagien. 37 Ramhen kin nagkiarien kirik kamni kims, ‘Yermama kirik
ramsuv kweru nai, kini yermama pisin kirik raveh kwankwan.” 38 Yakamher-pre kin

* . . . T .
4:20: Triu kawarer apa tukwas kirik apa Samaria kamni kima Gerasim. — 4:22: Rom 3:1,2;9:4,5;
15:8,9 4:26: Jon 8:24; 9:35-37 4:32: Job 23:12; Jon 6:27 4:34: Jon 5:30, 8:29

amia ma taksasitu ye narmams ma tukhavah nagkiarien kafak. Marig pah nien mo kimis
nimnhasuv kweru nai. Nama pisin kimisskupan masemnhakw tuk nisuvyen kweru nai.
Kimia takharhi kwenkwai naviginien ye nasimien yame iris kimnhasuv.”

Nama Sameria khapsaah kamhani nafrakisien ye Yesu

39 Pian a rimini-arhav ma Yesu ruirkun ta norien has mins fam yame ramor ye
nimraghien kafan, kini name Sameria khapsaah ye taon a kimisarig, mhani nafrakisien
ye Yesu. 40Kini nipig noma Sameria kimnhaven misem In, masakeikei kimin ma iria
min. Kini Yesu rivan irio mirie misara kape nipig kiraru. 41 Kini In ramagkiar kimi aris,
narmama khapsaah khani nafrakisien iran. 42Mhani-pan tuk pian a mhama, “Apa kupan,
kimaws yimnhani nafrakisien iran tuk navsaoyen yame ik nimini-asah-pa tuk smawa.
Marig taktakun ai, yakamhani nafrakisien iran meinai yimisarig kafan nagkiarien, kini
mharkun afrakis ma in Yermams yame tukriveh miragh narmams ye tanimtana.”

Yesu rimnor huva kwajikove kape yemehus kirik

43 Yesu rimnamara mivah ta nipig kiraru, kini ai mitarhav miven [iman ikin] apa
provins Galili. 44 (Marig apa kupan in rimnamni ma, “Tukma profet kirik kape Kughen,
narmama iman ikin tukhapsh nhasiaiyen In.”) 45 Kini nipig Yesu ritarhav-ps Galili,
narmams aikin kimnhani vi vi In meiani in apa kupan iris min kimnhaven Jerusalem
masor lafet kape Pasova, kini misam narimnar yame In rimnor aikin. 46 Ror pan, rimaven
min apa taon e Kena, ye provins Galili. lkin a kupan, In rimnor nu rukreikin mus
mor waen kin. Kini yemehuos kirik ramars apa taon pisin kirik e Kapaneam, kafan
kwajikova ramha. 47 Kini yemehus a rimnarig ma Yesu ruatsrhav Judia mamus e Galili,
makneikin rivan mam Yesu, mamakeikei kimin ma tukriven apa Kapaneam mor huva
kafan kwajikova. Meinai kafan kwajikove, nimhayen rineriaji.

48 Kini Yesu rini-pan tuk kwon a mims, “!Ah! 1To nakpihapsh nisamien nimtatien, to
nakpihapah nhaniyen nafrakisien irak!”

49Kini kwan a rima, “Yemehua. Poh kwhai miren ama miravon miwam tamas rimha.”
50Kini Yesu rini-pan tukun mims, “Ita. Rerig-pan tukun. Kafam kwajikova rinasanin

”

ta.
Kini kwan a rimini nafrakisien ye nogkiarien kape Yesu, mirerig-pan tuk kafan

kwajikova. 5! Nipig ramariwak hana ye swatuk, mam kafan yorwok mina, kini iris khani-
pan tukun mhams, “Kafam kwajikova rinssanin.”

52Kini in raiyoh-pan aris mimas, “?Rimnasanin ye naha nipig atuatuk?”

Khani-pan tukun mhamas, “Nepan-spanien riemniwaiyu e niav, ye wan klok, mirh

rinakakin,”
53 Kini kwan a ruirkun ma ye nipig atuatuk a, Yesu rinamni-pan tukun ma, “Kafam

kwajikova rinasanin.” In mine kafan narmams mina kimnhani nafrakisien ye Yesu. 5¢In
e nimtatien yame ror kiraru kin yame Yesu rimnor apa Galili, nipig rimasi-pan apa Judia.

5

Yesu rimnor huva yermams kirik apa Betsata

1 Kasars mamhavan, Yesu rimnhakts mivan apa Jerusalem, meinai kasor lafet kirik
kape nama Isrel. 2 Ipaks tuk kwarus kirik kape Jerusalem, kamni kima “Kwarus kape
Sipsip” nu ehua kirik aikin, narmama kasar aikin. Ye nagkiarien kape noma Isrel,
kamhani mo Betsata. Nima kirik ramorer ipake tuk nu a. Nima a, niparin kirkirip irus
ikin narmamo kasakwats ikin. 3 Narmamo khapsaah yama mine kamhambhs, kasskwata
aikin. Tiksin, nimriria ripis. Tiksin, nihuria rahas. Tiksin nikaris rimha. Kasskwats aikin
mamhawhin nu ma tukrikiu, 4 meinai nipig kirik, agelo kape Kughen ramus, meiwaiyu ye
nu, mamor ramkiu. Ye nipig a, yermama yame ramakupan mamar ye nu a, nar apnapig

mo ravoh naha namhayen, marig tukrasanin.” 5Kini kwan kirik aikin, ramha miveh newk

4:42: 1Jon4:14 446 Jon 2:1-11 5:4: Nogkiarien ye v. 4 rikok ye kopi akwas tiksin kape
Niutesteman. Keinein ma Jon rimirai afrakis nagkiarien ikin e, us nikam.

toti eit. ®Kini Yesu rom kwan a ramamir, rirkun ma kwan a rimiveh ta namhayen tu. Kini
raiyoh in mimo, “?Nakma takssanin?”

7Kini kwan a yame ramha rini-pan tukun mims, “Yemehuo. Yermama kirik rikak yame
tukrirah yo meiwaiyu ye nakwai nu nipig tukramkiu-kiu. Nipig m-fam yakamarkut pik
mo jakokupon mar ye nu, morig narmama tiksin kasskupan kin yo, misar.”

8 Kini Yesu rini-pan tukun mims, “!drer! Marpavin-arpavin nimhakus kafam mirsh
mamvan.” 9Kini taktakun ama kwan ai ruahuve min. Marpavin-arpavin kafan nimhakus

mirsh mamven.
Nar a kimnor ye Sabat. 10 Kini namehua kape noms Isrel kimishek kwan a yame

rimnasanin, mhams, “Ah. Sabat e towei; kini ripsh natuatukien ye loa kapataws ma
takrah kafam nimhakus ye nipig e taktakun.”

1 Kini in rini-pan tuk arie ma, “Marig kwan a yame rimnor huvs yo rimini-ps ma
jakarpavin-arpavin nimhakus kafak mameriwok mamvan.”

12Kini iris kimisaiyoh in mhams, “?Pa rimini-pre tuk ik ms takarpavin-arpavin kafam
nimhakus mirsh mameriwsk mamven?”

13 Marig kwan a rimneinein nhag Yesu, meinai narmams khapsaah aikin a, kini Yesu
rimnap ta iraria.

14 Kini kwasig ikin, Yesu rimnom min kwan a ramkwats ye Nima Ehus kape Kughen,
kini rini-pan tukun ma, “/Eh! !3m-ru! Naknasanin ta. Marig takamorig ik ma takspsh
nor-minien tovhags has, tama, namhayen kirik tukrus tuk ik yame rahas rapita.”

15 Makneikin kwan ai rimavan mini-asahpan tuk namehus kape noma Isrel mima,
“Kwan e yame rimnor huva yo, nhagin e Yesu.”

16 Ror makneikin, nama Isrel kimisor ahas pan kimi Yesu, meinai kimisom ma In
rimnor wok ye Sabat. 17 Marig Yesu rini-pan tuk aris mims, “Rimik Kughen ramor wok
nipig m-fam, kini Yo min yakamor wok ye nipig m-fam.”

18 Yesu ramagkiar mokna, namehus kape nama Isrel kimisarkut pik ma tukshopni In.
Meinai kimisam ma rimnakapir Sabat kini mor nar kirik min yame rahas rapita, in e,
rimini mo Rimni atuatuk e Kughen, kini In min Kughen.

Ji Kughen ravahsi-pa nimraghien

19 Kini Yesu rimini-pan tuk oris mo, “Yakamni-pre afrakis tuk amis ma, Ji Kughen
reinein norien nar kirik ye kafan atuk natarigien. Rirkun ams norien narimnar yamas
mine Tats Kughen ramor, meinai narimnar fam yame Tats Kughen ramor, Tini min
tukramakeikei mamor. 20 Meinai Tate Kughen rorkeikei pik Tini, kini mamhajoun
In kin narimnar fam yame In tukror. Kini tukripihajoun min narimnar yams mine
khahuve misapita, taksom naksakur. 2! Ror makneikin meinai Tats Kughen rirkun norien
narmama yams mine kamhamho khamragh min. Ye norien kirikiana ama min, Tini
rirkun nivahsi-panien nimraghien kimi narmams yame rikin ragien ma tukriveahsi-pan
kimi aria. 22Meinai poah nien ma Kughen tukrakir narmama; marig Tats Kughen rimivah-
si pan nehuayen kimi Tini ma In tukrakir narmams, 23 ms narmama m-fam tukhasiai
Tini, romhen ama kin yame kamhasiai Tats Kughen. Yermams yame ripah nisiaiyen
Tini, to ripah nisiaiyen Tats Kughen e yame rimnher-pa kin Tini.

24 *Yakamni-pre afrakis tuk amis me yermamos yame ramorig kafak nagkiarien, kini
mambhatots ye Kughen yame rimnher-ps kin Yo ms jakuas, in ruiveh ta nimraghien
rerin. Nipig tukrorer ye nimrik, jakpah nivehsi-panien narpinien kimin. Rinap ta ye
kwanmhaan kape nimhayen muaus ime nimraghien. 25Narmamo yama mine kimisarwei
kisomhen kin narmama yams mine kwoanhamha ta; marig yakamni-pre sfrakis tuk amia
ma nipig ramus - kini ruaus ta - yame iris tuksarig nagkiarien kafak e Yo Ji Kughen; kini
yama mine kamhavah nagkiarien kafak tukhaveh nimraghien rerin. 26 Tats Kughen In
nuknei nimraghien. Ye norien kirikians sma min, In ramor ma Yo Tini, Yo min nuknei

nimraghien. 27 Kini In marahu-pan nasaninien mine nehuayen ye kwermik e Tini ma yo
jakakir narmams, meinai Yo Ji Yermama.

28 “Yakamagkiar mokneikin, nakserig, takhapsh nisakurien. Meinai nipig yame
ramus, narmama yams mine kwanhamha ta tukserig nagkiarien kafak e Yo Ji Kughen.
29 Kini iris tukhaterhav-ps ye nakwai nimir mins kaporie. Yames mine kimisor norien
yame ratuatuk tukasskeikei misarer min mamhavsh nimraghien rerin. Moarig yams mine
kimisor norien has mins tukasakeikei misarer min ye nimhayen masarer ye nimrik e Ji
Kughen, kini jakni-arhav kaparis narpinien.

30 “Marig Yo to yakpah norien nar kirik ye nasaninien amo kafak. Yo jakakir narmama
meinai yakamor ama naha nhagin yame Tate ramni-pa tuk Yo ma jakor. Kini nipig
jakamakir norien mina kape narmams, yakirkun mo jakor ye norien yame ratuatuk,
meinai yakpsh narkutien moe jakor smo ye kafak nasaninien. Marig Yo, jakamokeikei
mamor amhen ye natorigien kape Kughen yame rimnher-ps kin Yo.”

Jon Baptaes mine Nanmin kape Kughen kimiravahsi-hakts Yesu; marig narmama
khapsh nhaniyen nafrakisien iran

31Kini Yesu rima, “Tukma Yo atuk ama yakvsh-si hakts Yo, narmama rikiris tukrasik
ma nagkiarien kafak ripsh norien nafrakisien. 32 Marig kwan min kirik aikin yame
ramarer-arhav mamor apu Yo. Kini yakirkun me nogkiarien yame ramni irak in
nafrakisien. 33 Apa kupan, nimisher-psn narmams tiksin khaven misam Jon Baptaes
misaiyoh-pon in ma Yo pa. Kini in rimini nagkiarien ofrakis irak. 34 Marig yakpoh
natarigien kin noagkiarien kape yermams kirik mas tukrini me Yo pa. Marig yakamor
nikwanemia kin nagkiarien kape Jon, ms takhani nafrakisien iran psh Kughen tukriveh
miragh smia. 35 Nhajounien kape Jon in ramhen kin laet. Ramasia makak huva. Kini
rikimis ragien tukun kape nipig kwakwa. 3¢ Marig kafak wok ror nirkunien ma Yo e pa,
rapita yame Jon rimnor. Rimik rimivahsi-pa wok e kimi Yo, ma jakor infamien iran. Kini
wok e kafak, ramni-arhav Yo, mamor apu Yo ma Rimik rimnher-pa kin Yo. 37 Kini Rimik
yame rimnher-pa kin Yo, In min ramni-arhav Yo. Ramni-arhav pawk Yo, nakhapsh hana
nisarigien nakwan. Kini nakhapah hana nisamien nimrin nipig kirik. 38 Nagkiarien kafan
rirkak yerkimia, meinai kimia nakhapah nishatstayen irak - Yo e yema Kughen rimnher-
pa kin Yo.

39 “Kimia nakasavheikin pik nagkiarien mins ye Nokwokwa kape Kughen, mamhani
nafrakisien iran, meinai naksorkeikei ma tukrivehsi-pre nimraghien rerin kimi amis.
Morig sorig-ru, nagkiarien mina ye Nokwokwa kape Kughen kasagkiar irak kini
mambhani-arhav Yo. 40 Morig kimis nakasspsh nhausyen tuk Yo, mas takhavoh
nimraghien rerin.

41*“yakpoah narigien me narmams kasagnagin Yo ua nikam. 42 Marig Yo yakirkun huva
amia. Kini yakirkun huve ma norkeikeiyen kape Kughen rikok yerkimis. 43 Yakmavoh
nehuayen kape Rimik mua, moarig kimis nakhapsh nhavehyen Yo yerkimis, kini rikimia
ripah nagienien tuk Yo. Moarig tukme yermams kirik rus ye nasaninien amo kafan,
takhavah in, rikimio ragien tukun. 44 Nipig m-fam ogkap kimis naksorkeikei ma
narmams tukamhani vi vi smis, marig nakhapah nisarkutien tuk norien yams mine
Kughen, yame In pisin ama In Kughen, tukrini vi vi amis tukun. Tukma nakasarig oma
narigien kape narmamea, to nakhapsh nhaniyen nafrakisien irak.

45 “Marig poh rikimis tukripah nasikien me yakamni hah amis ye nimri Rimik Kughen.
Nikam. Marig Moses e naksarshu-pan tim tim norigien kapamis iran, in e ramni hah
amia ye nimri Kughen, 46 meinai to kimis nakpihani nafrakisien ye Moses, mipihani min
nafrakisien irak, meinai Moses rimnavsao kin Yo. 47 Marig kimia nakhapsh nhaniyen
nafrakisien ye nagkiarien yame in rimirai; ror pan, ror neineinien tuk amis tuk nhaniyen
nafrakisien irak.”

6

Yesu rimivah naviginien rikasksh, mor ripsaah, mamavigin narmamas khapsaah kin
(Mat 14:13-21; Mak 6:30-44; Luk 9:10-17)

1 Kwasig ikin ye narimnar mins a, Yesu rimnavisfugin ye nu apa Lugun Galili e
kamni kima Lugun Taebirias. 2 Kini narmams khapsaah kimnhakwasig kin, meinai
kimisam nimtatien ripsaah yams mine In ramor tuk nor-huvayen narmams yams mine
kamhamha. 3Kini Yesu rimnhakts fiak ye tukwas, misakwata iris kafan narmama mina.
4Ye nipig a, lafet kirik kape nama Isrel, kamni kims Pasova, ruaus paka.

5Kini Yesu rivaag piro mam narmams khapsaah kamhaus. Kini raiyoh Filip mima, “?
Tukhavah his nimri bred romhen tuk narmams mins a?” ¢ Yesu ramagkiar maknakin ma
tukram-ru nhatatayen kape Filip, marig ruirkun ta naha nhagin yame tukripior.

7 Kini Filip rini-pan tukun mo, “/Eh! To kisarakikin pawk tu handred taosen vatu™ ye
bred, to ripsh namhen-hanama-yen kin narmama.”

8 Kini yermama kirik kape Yesu, naorahi Saemon Pita, nhagin e Andru, rini-pan tuk
Yesu ma, ¢ “Kwajikova kirik e ravah bred kirkirip kimnor kin bale, mine kamam kiraru.
Maorig to ripsh namhen-agkap-ien kin narmams mins e.”

10Kini Yesu rima, “Hani-pan tuk narmama kisskwata.” Tkin aikin a, manvhirik ripsaah
ikin, kini iris kisokwata. Narman ams aikin, ipaks tuk faef taosen. 11 Kini Yesu rimivah
bred, mini vi vi Kughen tukun. Miveh-si-pan kimi narmams yams mine kasokwata. Kini
mor min nar kirikians ama ye komam, mahi-pan kimi narmama. Kisan romhen kin yame

iria kisorkeikei ma tuksan.
12 Kimisavigin ta, tupris rosiis, Yesu rini-pan tuk kafan narmams mims, “Haven

mhavai-pan niparpar naviginien yame rakwak, tams rahas.” 13 Apa kupan, bred yame
kimnor kin bale, irio fam kirkirip, marig kimnhapsaah. Narmama kimisan misapsh
tiksin, Kini narmama kape Yesu mina kimnhaven misawhai niparpar naviginien,
mhavai-pan ye kameiru twelef rokrig huva.

14 Narmama kimisom nimtatien yame Yesu rimnor, khani mhama, “Nafrakisien. Profet
ofrakis e kape Kughen yame profet mina kimnhani kupan mas Kughen tukrher-pa kin ye

tokrei tana.”
15Kini Yesu ruirkun ms narmams mins a tukhaus misarkut kimin ma In tukror king

kin kaparia. Kini rap, mirerig-fakts min ye tukwas, mamomir In pisin ama.

Yesu rameriwak hakts ye nimar mar nu
(Mat 14:22-27; Mak 6:45-52)

16 Nipig mirh rivs, narmams kafan mins kimnhavire mhaven ye lugun. 17 Kini
rinapignap, morig Yesu rikok. Makneikin, kisat-pan ye bot kirik, misasus mhavirs ye
lugun, mhama tuksavisfugin-pan ye Kapaneam. 18 Kini nimatag ehus kirik rarer mher-
apu nu, peao-peao rehua. 19 Kasasus mamhaven ramshen kin kilometa faef ua sikis™,
kini misarha-pan misom Yesu ramariwak ye nimar-mar nu, mamus ipaka tuk bot. Kini
khagin pik. 20 Marig In rini-pan tuk aris mims, “Hapah nhaginien. Yo ama e.” 2! Kini
rikiris ragien mhams tukriven ye bot. Nipig Yesu rimnat-pan ye bot, kini kisakur ama
misam kwanhavhiak apa ikin kimnhamas tukhavhiak ikin.

22 Koni rikwamer kin, narmameo tiksin yams mine kimnasamir iris Yesu ye nikar lugun

kwanharkun ma bot kirikiana ama rimnamarer ifiak e niav. Kini mharkun ms narmama
kape Yesu mina kimnhaven ye bot a, marig Yesu rimipah nivenien irie miris. 23 Kini

narmama tiksin kimnhasi-pan ye taon e Taebirias, misasua ye bot mina tiksin, mhavhiak
ikin Yesu Yermaru rimini vi vi Kughen tuk bred mshi-pan kimi narmams ikin. 24 Kini

narmama kimisam ma Yesu mine kafan narmama mina kwanharkak aikin. Makneikin
kisat-pan ye bot mina tiksin, mhaven apa Kapaneam, ma tuksarha-kin Yesu.

* . . . . P}

Yesu in bred kape nimraghien

25 Narmams mina a kimisavisfugin ye lugun, misom Yesu, misaiyoh In mhams,
“Yhajoun. ?Nimnhawor-pan iran mine mus eikin e?”#

26 Marig Yesu rimini-pan tuk arie mima, “Yakamni-pre ofrakis tuk amis ma pah nien
ma nakasarha-kin Yo meinai Yo yakamor nimtatien, marig naksarha-kin Yo meinai
nimisan bred, tipmia rasiis. 27 Marig ripah nihuvayen mos kapamis nasaninien tukrirkek
tuk nivehyen bred yame psh nien ma tuk tu tukrahas mirksk. Kimis takasskeikei
masamnhakw tuk nivehyen bred yame ramaras rerin. Bred e in e, Yo Ji Yermams na-
jakvahsi-pre kimi amia. Yo e Ji Yermama, Tats Kughen, rimnhajoun ma rikin ragien tuk

Yo.”
28 Kini iria kimisaiyoh In mhamas, “?Naha norien yams mine Kughen rorkeikei ma

kimawas jakasor?”

29 Kini Yesu rini-pan tuk aris ma, “Kimis takasokeikei mishatots irak, ma Kughen
rimnher-po kin Yo. Nar e in e Kughen rorkeikei.”

30 Kini irie kimisaiyoh min In mhama, “?Marig Ik takor naha nimtstien ma kimawa
jaksam kini yakshatata iram tukun? 71k takor naha nhagin? 31 Nipig riptaws mins kupan
kimiseriwak ye tipavsik, iris kimisan ‘mana.’ Nagkiarien kirik ye Nokwakwa kape Kughen
ramni mima,

“ ‘In rimivahsi-pan bred yame ramsi-pan ye rao ye neai ma iris tukassn.’ (Eks 16:4)”

32 Marig Yesu rimini-pan tuk arie mima, “Yakamni-pre afrakis tuk amis ma, pah nien
ma Moses atuk e rimivohsi-pre naviginien yame ramsi-pan ye rao ye neai, ma takson.
Kafak Tata e in e ravahsi-pre naviginien afrakis yame ramsi-pan ye rao ye neai, ma kimios
takasan. 33 Marig in ai bred kape Kughen, in e yermams yame ramsi-pan ye rao ye neai
mameiwaiyu-pa ye tokrei tana. Kini bred e in e ravahsi-pan nimraghien kimi narmama
ye tanimtana.”

34Kini iria kimnhani-pan tukun mhams, “Yemasur, vah-sipah bred e kimi amawa kape
nipig m-fam.”

35 Kini Yesu rimini-pan tuk aris mima, “Yo e, yo Bred yame ravahsi-pan nimraghien.
Narmama yama mine kamhaus tuk Yo, to khapah min nissmkeravyen. Kini narmama
yama mine kashatots irak, to khapsh min nisakwakwayen. 3¢ Marig Yo yimini-pre ta
tuk amis ma nakasam pawk Yo, marig nakhapsh nishatstayen irak. 37 Narmama yama
mina kafak Tats ravshsi-ps aris kimi Yo, iria tukhaus tuk Yo. Kini narmams yams mine
tukhaus tuk Yo, to yakpah nher-yerhav-yen kin aris tuk nipig kirik.

38 “Meinai pah nien ma Yo yimasi-pan ye Rao ye Neai meiwaiyu-pa ye tokrei tana
ma jakor ama narimnar yame yo yakorkeikei. Marig yimaus ma jakor narimnar mina e
yame kafak Tats rimnher-pas kin Yo tukun. 39 Kini In ripah norkeikeiyen ma jakapkarhav
ye narmama yama mina In rimnoahi-ps arie kimi Yo. In rorkeikei ma, ye Nipig Kwasig,
Yo jakor narmams mina e tukhamragh min ye nimhayen kaparis. 40 Marig in ai kafak
Tata In rorkeikei ma narmama m-fam yame kamhavaag-pa tuk Yo e Tini, mishatata irak,
tukhavsh nimraghien rerin. Kini ye Nipig Kwasig, yo jakor narmama mins e tukhamragh
min ye nimhoayen.”

41Namehuo kape Isrel kimisarig nagkiarien yame Yesu ramni ma In Bred yame ramsi-
pan ye rao ye neai, meiwaiyu-pa ye tokrei tans, kini kamhani hah In tukun, 42 mhani-pen
tuk orie mins mhama, “Ah. Kwan e in Yesu, ji Josef. Kitawa kharkun kafan tats mine
mamoa. ?Rhawor e ramni makneikin ma In rimasi-pan ye rao ye neai meiwaiyu-po ye

tokrei tana?”
43 Kini Yesu rimini-pan tuk aris mo, “Rikimis tukripah nasikien maknenkin. 44 Tato

Kughen yame rimnher-pa kin Yo, to ripipah nivi-payen yermams kirik ramus tuk Yo,

yermams to ripsh nuayen tuk Yo. Yermams to ripsh nus-atukien tuk yo ms jakor in
ramragh min ye nimhayen, ye nipig kwasig. 4> Nogkiarien yame profet mins kimnharai
kupan ye Nokwakwa kape Kughen ramni makneikin ma,

“ ‘Kughen tukrhajoun narmamas m-fam.’ (Aes 54:13)
Yermama yame ramatorig kin nhajounien kape Tats Kughen, in tukramus tuk Yo.
46 Yermamo kirik rikek yame rimnam Tate Kughen kin nimrin. Yermamso kirikians ama
rimnam, Yermams e in e rimasi-pan tuk Kughen. 47 Yakamni-pre ofrakis tuk amis ma
narmama yama mine kamhani nafrakisien irak kwonhavsh ta nimraghien rerin. 48 Yo e
bred kape nimraghien rerin. 4° Nar apnapig ma ripmis mina kimisan bred e ‘mana’ ye
tipovsik, marig kwanhamha. 50 Marig bred yame ramsi-pan ye rao ye neai mameiwaiyu-
pa ai taktakun, in ror pisin. Bred e, rameiwaiyu-ps ms narmams m-fam yams mine
kasan tukhapsh nhamhayen. 51 Yo e, Yo bred mragh, yame ramsi-pon ye rao ye neiai
mameiwaiyu-pa ye tokrei tana. Yermama yame tukron bred e, in tukramragh rerin. Kini
Bred e, yame jakvahsi-pre kimi narmama ye tokrei tans, in e, niprak.”

52 Nogkiarien a rimnor namehus kape namo Isrel kasarer masotgoh kimi aris mina
mhamea, “?Rhawor? ?Tukrhawor pan iran mine mivahsi-pa nipran mas tuksan?”

53 Kini Yesu rini-pan tuk arie mims, “Yakamni-pre afrakis tuk amis ma nakpihapsh
nisanien niprak e Ji Yermama, mipihapsh nhanimien nitawik, to nakpihapsh nhavehyen
nimraghien rerin. 54 Narmama yama mine tuksan niprak, mhanim nitawik tukhaveh
nimraghien rerin. Kini ye Nipig kwasig, jakor aris kamhamragh min ye nimhoayen.
55 Yakamagkiar mokneikin meinai ratuatuk me narmams tukasokeikei misan niprak
mhanim nitawik. 56 Narmams yama mine tuksan niprak, mhanim nitawik, tukharpin-
pa ye nimraghien kafak. Kini Yo jakripin-pan min ye nimraghien kapario.

57 “Kafak Tats rimnher-ps kin Yo yakuas, In nuknei nimraghien. Kini Yo yakvoh
nimraghien tukun. Ye norien kirikiana ama min, narmama yama mine tukson niprak
tukhaveh nimraghien iran. 58 Yo e bred ofrakis, yame ramsi-pan ye Rao ye Neai,
mameiwaiyu-pa ye tokrei tana. Bred e ripsh namhenien kin bred kupan yame ripmia
mina kimisan [ye tipavsik]. Nar apnapig ms iria kimisan bred a, marig kwanhamha
ta. Marig narmams yama mine kasan bred e, iria tukhaveh nimraghien rerin.” 5 Yesu

rimini-arhav nagkiarien e nipig rimnhajoun narmams apa ye nims kape nofuginien apa
Kapaneam.

Narmama kape Yesu mina min khapsh nhaniyen nafrakisien iran

60 Narmamo khapsaah kape Yesu kimisarig nagkiarien e yame Yesu rimini, mhams, “!
E-he-o! Nogkiarien e riskai pik. ?Pa e to rini noafrakisien ye kafan nagkiarien?”

61 Kafan narmama mina kisasiwan-asiwen, marig In ruvirkun ta narigien kaparia,
mini-pan tuk aris mima, “7Rhawor? ?Natarigien kapsmis rimneiwaiyu tuk nhajounien
e kafak ua? 62 ?Marig tukma naksom Yo Ji Yermamo yakamrerig fakts ye rao ye neai ikin
yimasi-pan ikin kupan, takhani nafrakisien irak us nikam? 63 Nanmin kape Kughen ama
rirkun nivahsi-panien nimraghien rerin kimi narmams. Yermamsa to ripsh nivehyen
nimraghien rerin ye nasaninien ama kafan. Nagkiarien mina e yakamni-pre tuk amis,
irio nagkiarien yamo mine kamhasi-pan ye Nanmin kape Kughen yame ravahsi-pan
nimraghien kimi narmamea. ¢4 Marig kimia tiksin eikin e, nakhapah nishatstsyen irak.”
(Yesu ramni makneikin meinai In ruirkun ta ye nirikakunien ma ni-pa mine khapsh
nhaniyen nafrakisien iran, muirkun ma iris pa nhagin tukreighaan-pen kin In ye kwermi
tikmir mins kafan). 65 Kini Yesu rima, “Tuk nar e in e, yakwani-ta tuk amis ma Tats
Kughen to ripipah nivi-payen yermams kirik ramus tuk Yo, yermams to ripsh nusyen
tuk Yo.”

66 Ye nipig a, narmamo kape Yesu khapsaah kimisapah In, mhapsh nhakwasigien kin.

Pita ramni-arhav ma in ramhatata ye Yesu

67 Kini Yesu rimnaiyoh kafan narmamsa twelef mimas, “?Rhawor iromia? ?Kimis min
nimnhams taksapsh Yo ua?”

68 Marig Saemon Pita rimini-pan tukun ma, “Yermaru. ?7Tukma yaksopsh Ik, jakhaven
tuk pa? Ma ik ama. Kafam ama nagkiarien ravohsi-pa nimraghien rerin. ¢ Kini kimawa
yakshatato iram, minharkun ta ma Ik Yemoa Rhaks kape Kughen.”

70Kini Yesu rimini-pan tuk orie mo, “Kimis e narmamsa twelef kafak. Yo e yimirpen
amia. Marig kimis kirik in yarmha.” 71 (In ramni Judas, ji Saemon Iskariot, meinai in min
kirik ye narmama twelef kape Yesu, marig kwasig ikin, rimneighan-pan kin In ye kwermi
tikmir mina kafan.)

7

Yesu rimnagkiar kimi naorahini mina

1 Kwasig ikin ye narimnar mina a, Yesu ripah norkeikeiyen moa tukriven yerkwanu
ming ye Judia tuk norien kafan wok, meinai namehus kape nams Isrel apaikin kamharai
mhun apsapis tukun ma tukshopni. Kini rirerig min mivan ye provins Galili. 2 Marig
nipig ruaus ipaka tuk norien lafet kirik kape nama Isrel, kamni kima “lafet kape nivahsi-
haktayen nimo tapolen mina.” 3 Kini naorahi Yesu mins kimnhani-pan tukun mhams,
“Rhuve ma taktsrhav eikin e mamvan apa Judia, psh narmams kafam mina apaikin
tuksam nimtstien yams mine Ik nakamor. 4 Yuven apaikin meinai yermams yame
rorkeikei ma narmama tukharkun In, to ripsh nerkwaigien kin kafan wok. Marig tukma
nakirkun norien nimtastien mina, yuvan, mor apu Ik ye nimri narmama khapsaah ye
nipig kape lafet, psh narmama ye tanimtana tuksam.” 5 Kasagkiar moknakin meinai nar
apnapig mo irie naorahini atuatuk mins, marig khapsh nhaniyen nafrakisien iran.

6 Kini Yesu rini-pan tuk arie ma, “Ripah hans norien nipig kafak. Marig kimia
nakharkun nisorien nar ye nipig apnapig ams. 7 Narmamo kape tokrei tans e, iria to
khapsh nisomakien amis. Marig iria tukasakeikei masamakin Yo, meinai Yo yakamni-
orhav mo kaporie norien ripsh natuatukien. 8 Kimis haven ye lafet, marig Yo to
yakpah nivenien, meinai ripah hans norien nipig kafak.” °Ramagkiar maknakin kini
In mamamir ama apa Galili.

Yesu ramvan ye lafet e kamni kima “Nivahsi-haktayen nima tapolen mina”

10 Kini naorahi Yesu mina kimisakupan mhavan ye lafet a, kwasig ikin, Yesu ripivan.
Morig In rimnaiyu apisapis ams, ma narmams tukhapsh nisamien. 11 Kini namehua
kape nama Isrel khapsaah kimnhaven ye lafet a masarhakin In, misaiyoh apnapig ama
narmams mhama, “?Kwan e in pukaa?”

12Tkin a, narmamsa khapsaah kisasiwan-asiwen mamhani In. Tiksin khams, “In yema
huva kirik;” marig tiksin khams, “Nikam. In rameikus ye narmams.” 13 Moarig irie
khapah nisavsao-arhavyen kin Yesu, meinai kamhagin mas ta ma namehus kape nams
Isrel kisarig nagkiarien yame kamhani.

14Lafet a ramvan hana, Yesu rimaven apa ye Nima Ehus kape Kughen, mamavhag kimi
narmama. 15 Namehua kape nama Isrel kimisarig nagkiarien kafan, kisakur, mhama, “?
Kwan e rimnhawor mirkun narimnar mins e ye Nokwokwa kape Kughen? Yemehuo kirik
kapatawa rimipah nhajounien In.”

16 Kini Yesu rini-pan tuk arie ma, “Nogkiarien yame yakamhajoun narmams kin, psh
nien mo kafak. Ramsi-pan tuk Tats Kughen yame rimnher-ps kin Yo. 17 Narmama
yama mine natarigien kaparis ramskai ma tuksor narimnar yame Kughen rorkeikei,
tukharkun ma nagkiarien kafak ramsi-pan tuk Kughen; psh nien ms kafak atuk ama.
18 Narmama yama mine kasagkiar atuk ama ye kaparia nehuayen, irie kasor ama ma
narmama tukhavah-si hakts aria. Marig Yo yakorkeikei ma narmama tukhavsh-si hakts

nhag yermams yame rimnher-ps kin Yo. Yo yermamo kape niniyen nofrakisien. To
yakapah neikuayen.

19 “Moses rimivahsi-pre loa kimi amis, marig yermams kirik rikek iromis ramari-pan
fam loa mins e. 7Rhawor e kimia naksarkut ma takshopni Yo?”

20 Kini narmamsa khapsaah kimnhani-pan tukun mhams, “IMan! ?Tukma ror nanmin
has ramarer-pon iram us, mamor Ik nakamni nagkiarien stowao ua? ?Pa e rimo
tukrhopni 1k?”

21Kini Yesu rimini-pan tuk arie mims, “Yo yimnor nimtatien kirikians ama ye Sabat,
nimisam, niemhaa ramhai amis fam tukun. 22 Marig kimis min nakasor wok ye Sabat,
mamhavah nao kimi kwajikove mina, ramari-pan loa kape Moses. (Marig nafrakisien
mo pah nien ma Moses rimirikakun norien kape nivehyen nao kimi narmams, marig
kaha mina apa kupan kimnharikakun). 23 ?Morig tukms nakharkun nivshyen nao
kimi kwajikove mina ye Sabat, rari-pan loa kape Moses, rhawor e niemha ramhai amis
nipig yakamor huve niprai yermams kirik ye Sabat? 24 Takhapsh nisakirien wok yame
yakamor ye narigien amo kapamis, marig taksakir kafak wok ye narigien yame ratuatuk.”

Narmamsa kasagkiar ye Kristo

25 Kini ye nipig a, namo Jerusalem kimisaiyoh aris mins mhams, “?Rhawor? ?Kwan
e In e namehua mina kapstawa khama tukshopni In ua? 26 Marig sam-ru. In ramni-
orhav nagkiarien ye nimri narmams, moarig namehus mins khapsh nhani-panien nar
kirik tukun. ?Tukma ror namehus mina kwanharkun ta ms In Kristo, ua? 2’ Marig kitawa
kharkun rukwanu kwan e rimasi-pan ikin. Morig nipig Kristo tukramus, narmama
tukseinein ma risipkaa.”

28 Ye nipig a, Yesu rinamarer ye Nima Ehus kape Kughen mamavhag kimi narmamea,
kini mamokr-apomh mimo, “Kimis nakharkun Yo, mharkun ikin yimasi-pan ikin. Marig
nafrakisien mo pah nien ma yimaus atuk amo ye narigien kafak. Marig Kughen rimnher-
pa kin Yo. Kini Kughen In nafrakisien. Kimia nakseinein In, 2% marig Yo yakirkun In,
meinai yimasi-pan iran. Kini In rimnher-pa kin Yo.”

30 Yesu ramagkiar moknakin, khams tukharaptarakin In. Moarig yermams kirik rikek
yame tukraptarakin In, meinai ripsh hana norien nipig kafan.

31 Morig narmamo khapsaah kimnhani nafrakisien iran mhams, “Tukma ror Yesu
in Kristo yame Kughen rimirpen ma tukrher-ps kin, meinai kimini ma nipig Kristo
tukramus, tukror nimtstien khapsaah. Kini yermams rikek yame rirkun norien
nimtatien ripsaah rapita In.”

Mobael yams mine kasarha tuk Nime Ehus kape Kughen kimnhaus mo
tukharaptarakin Yesu

32Kini Farisi mina kimisarig narmams khapsaah kisasiwan-asiwan masavsao kin Yesu.
Kini Farisi mina mine jif pris mina kimisher-pan kin mobael yams mine kasarha tuk
Nima Ehue kape Kughen ms tukharaptarakin Yesu. 33 Kini Yesu rims, “Yo jakamara
kitawa-mkimia kape nipig kwakwe ama. Kwasig ikin, jakrerig-pon min tuk Yermama
yame rimnher-pa kin Yo. 34 Ye nipig a in a, taksarha-kin Yo marig to nakhapah nisamien
Yo; meinai ikin yakamvan ikin, kimis to nakhapah nhavenien ikin.”

35 Kini namo Isrel kimisaiyoh aris mina mhamea, “?In rima tukriven his, ma to kitawa
khapah nisamien In? 7Rima tukriven mam kwanaraus kape nama Isrel yams mine kisara
irio nama Gris apa tana pisin pisin mina, mamhajoun min nama Gris ua? 3¢ In rimini
ma ye nipig a, kitaws tuksarha-kin In, mhapah nisamien In, meinai kwenmhan yame In
tukriven ikin, to kitaws khapah nhavanien ikin. ?Nagkiarien e, nipran ramni ms naha?”

Nu yame ravahsi-pa nimraghien rerin

37 Lafet natukror infamien, kamor naviginien yame in rehus rapita naviginien tiksin
kape lafet. Kini ye nipig a, Yesu rimnarer ye nimri narmama mamokran apomh mimo,
“Yermama yame rinakwakwa, pah in rus tuk Yo, minim nu. 3% Meinai Nokwakwa kape
Kughen ramni mo,

“‘Yermamsa yame rhatots irak, romhen kin nimri nu yame ravshsi-pan nimraghien
ramkwor-kwor mhakta mokrig yerkin mamaiyu.’ (Aes 44:3)”

39 Yesu ramni nuhpikinien a, mamoagkiar ye Nanmin kape Kughen yame kwasig ikin
tukripivehsi-pan kimi narmams yama mine kashatato iran. Marig ye nipig a, Nanmin
kape Kughen ripsh hans nuayen tuk narmams, meinai Yesu ripah hans nivanien ye
nikakien kafan ye rao ye neai.

Narmama kimisawhai kwhen kaporis tuk Yesu
40Yesu ramagkiar maknakin, narmamo kimisarig, kini tiksin kamhani mhams, “Kwen
e in profet kape Kughen yame profet mina kimnhani mo tukrua.”™

41Kini tiksin khama, “Kwan e in Kristo.”
Morig tiksin khama, “Nikam. ?Nakhama ta ma Kristo tukrisi-pan apa Galili ua?

42 Nokwakwa kape Kughen ramni ma Kristo tukramakeikei misi-pan ye kwanaraus kape
King Deved, ye taon e Betlehem, imei Deved kupan.” 43 Ror mokneikin, narmama
kimisowhai kwhen kapario tuk Yesu. 44 Tiksin khama tukharaptsrokin In; marig
yermamso kirik rikek yame tukriraptarakin In.

Namehua mina kape nama Isrel khapah nhaniyen nafrakisien ye Yesu
45 Kini mobael mina kimnhaven misam jif pris mins mine Farisi mina. Kini namehus
ming a kimisaiyoh mobael mina mhams, “7Rhawor e nimnhapsh nharaptarskinien Yesu

mhakir mhaus?”
46 Kini mobael mina khani-pan tuk aris mhams, “Yimnhapsh nharaptsrakinien In

meinai yermams kirik ripsh hans nhajounien romhen kin In.”

47 Kini Farisi mina kimnhani-pan tuk orio mhams, “?Rhawor? ?In rimivi amis kin
nekuayen kafan ua? 48 ?7Kapataws kirik yemehus rikek mine Farisi kirik yame ramni
nafrakisien iran. 4° Narmams apnapig ama yamas mine kaseinein agkap loa kape Moses
kamhani nafrakisien iran. Pah iria tukasars ye narpinien kirik.”

50 Kini Nikodimas e, in Farisi kirik. Kini in a iris min. Kwan a, apa kupan rimaven
mamogkiar kimi Yesu. Kini rarar mini-pan tuk aris mimsa, ! “?Rhawor? Loa kapatawa
ramni mo kwasig ikin tukhani-shrav narpinien kape yermams kirik, tukasokeikei
misokupan mhaven, misataerig kin nagkiarien kafan, misam atuatuk naha nhagin yame

rimnor.”
52 Kini khani-pan tukun mhams, “?Rhawor? ?1k min ik yems Galili, usa? Yuven-ru

moavheikin Nokwakwa kape Kughen, mam atuatuk ma profet a kape Kughen to ripsh
nisi-panien ye Galili.”
53Kini narmama kimnharerig-pan yerkwanu mina kaparia.t

1 Marig Yesu rimnhakta fiak ye tukwas e kamni kima Olif.

Yesu ripsh nagkiar-skaiyen kimi piraovin kirik yame rakwasig apnapig kin narman
2Kani rikwamer kin, Yesu rirerig-psn min ye Nima Ehus kape Kughen. Kini narmama
khapsaah kimnhaus, masarer arkurao iran, kini In rokwats mamavhag kimi aris. 3 Kini
namhajoun mins kape loa, mine Farisi mins khakir piraovin kirik mhauas tukun, misarip-
orhav in ye nimri narmamsa. Narmams kimisom apu ma pian a rimnapir iriu yerman

pisin. 4Kini iris kimnhani-pan tuk Yesu mhams, “Yhajoun. Narmama kimisam apu ma
pian e rimnapir iriu yerman pisin. > Moses rimnarahu loa kirik ye loa kapstaws mamni
ma tukma piraovin yame ramapir-pan apnapig tuk yerman, tukamoakeikei karkwhopni
in. (Lev. 20:10; Deut. 22:22-24) ?Marig ik nakma rhawor?”

¢ Iria kimisaiyoh maknakin masor kiko-iko, ma Yesu tukrini nagkiarien kirik yame
ripah namhenien, psh kissm-pan nar has kirik iran, mhaveshsi-pan narpinien kimin.
Marig Yesu rapnapig ama, mamramir, mamrai-pan nar ye nimoptana kin kwankwai
kwermin.*

7 Morig iria kasokeikei misaiyoh In. Kini In rarer, mini-pen tuk ario ms, “Nemhen.
Tukms kimis kirik e ikin e kafan norien has rikak, psh in tukrokupan markwhopni pian
e.” 8Kini In mamramir min mamrai-pan nar ye nimoptana.

9 Kini irie kimisorig nagkiarien kafan, misariwak kirikians kirikiana misap, ririkakun
ye nawharu mins meriaji nitamarus. Iria kimisap, mhapah ams Yesu mine pian ai
kawamir. 10Kini Yesu rhekimter min mini-pan tuk pian ai mima, “Pian apa. ?Narmama
mins apa kwanhaukaa? ?Yermama ruikak yame tukrini-srhav kafam narpinien ua?”

1 Kini pian a rimini-pan tukun mims, “Yemehua. Yermama rikak yame to rivohsi-pa
narpinien kimi yo.”

Kini Yesu rini-pan tukun ms, “Ror pan Yo min to yakpah nivahsi-preyen narpinien
kimik. Marig amvan, mapah ama norien yame mine rahas.”

Yesu In romhen kin nikakien yame ramoasia-pen narmams m-fam ye tokrei tana
12Kini Yesu rini-pan min tuk aris mims, “Yo e, yo Nikhakien kape narmames m-fam
ye tokrei tana. Narmamos yama mine kamhakwasig kin Yo to khapsh niseriwakien ye
napignapien, marig tukhaveh nikakien yame raveshsi-pan nimraghien kimi aris.”

13 Kini Farisi mina kimnhani-pen tukun mhams, “Ik nakamni-shrav maknakin 1k,
moarig yermams kirik rikak yame tukrarer-srhav mamni afrakis me kafam nogkiarien
ramoafrakis. To kafam nagkiarien ripah narerien.”

14Kini Yesu rini mimo, “Iwah. Nafrakisien ma Yo atuk ama yakamni-arhav Yo. Marig
nagkiarien kafak in tukramarer timtim, meinai Yo yakirkun aikin yimasi-pan ikin. Kini
mirkun min aikin yakamven ikin. Marig kimis nakseinein aikin yakamvan ikin mine
ikin yimasi-pan ikin. 15 Kimis e naksakir norien kape narmams ye natorigien ama
kape yermama. Marig Yo yakpah nakirien norien kape narmams maknakin. 16 Marig
tukma yakakir norien kape yermams, yakamor ye norien yame ratuatuk. Marig psh
nien ma yakamakir ye natarigien ama kafak, marig kimru Tate Kughen yame rimnher-
pa kin Yo, kapamru nakirien kirikiana ama. 17 Kimirai ye loa kapamis kima, “Tukma
yermama kiraru karani nar kirikiana ams, psh narmams tukharkun mes nagkiarien
kaporiu ramafrakis.” (Dut 19:15) 18 Kini taktakun ai, Yo yakamni-arhav Yo, marig Rimik
yame rimnher-pa kin Yo, ramor nagkiarien kafak ramarer timtim.”

19Kini kimisaiyoh In mhamo, “?Marig kafam his tata?”

Kini In rima, “Kimia nakseinein Yo, miseinein min Tats kafak. Nakpiharkun Yo, to
nakpiharkun min kafak Tats.”

20 Yesu rimini nagkiarien a nipig in rimnamhajoun narmamsa apa ikin kamarahu-
pan mane ikin ye Nimo Ehus kape Kughen. Morig kwan kirik rikek yame to riven
miraptarakin In meinai ripah hana norien nipig kafan.

Yesu ramni ma In rimasi-pan ye rao ye neai
21 Kini Yesu rimini-pan min tuk arie mima, “Tuk nipig kirik, jakirkak, kini kimis tak-
sarha kin Yo. Marig nipig takhamhs, narpinien kape tavhage has kapsmia tukramamir
iramia. Kimis nakseinein nhavenien aikin yakamvan ikin.”

22 Nipig rimini maknakin, mukreikin kapan kaps namehus kape nama Isrel. Khama,
“IRhawor e kitawas kaseinein nhavenien aikin ramven ikin? ?Tukmsa ror tukrhopni atuk
In ua?”

23 Marig Yesu rirpin nagkiarien mims, “Kimia, imamis eikin e. Morig Yo yakmasi-
pan apa ye rao ye neai meiwaiyu-pa. Tokrei tans e pah nien mas imak ikin. 24 Ror
mokneikin, yakamni-pre tuk amis ma kimia takhamha, narpinien kape tovhags has
kapamis tukramomir iramia. Tukme nakhapah nhaniyen nafrakisien mas yo e Kristo,
nipig takhamha, narpinien kape tavhage has kapamis tukramamir iramis.”

25 Kini iria kimnhani-pan tukun mhams, “!Eh! 71k pa en?”

Kini In rimini-pan tuk aris ma, “Yo e yakamavsao kin Yo ye nipig yame yimirikakun
nhajounien kafak meriaji-ps e taktakun. 26 Yakirkun niniyen narimnar rehus iramis,
mivoahsi-pre narpinien ehus kimi amia. Marig jakamni ama nagkiarien yame Yermama
yame rimnher-pa kin Yo ramni-ps tuk Yo. Nagkiarien yame In ramni ramofrakis. Kini
yakamni-arhav pan nagkiarien kimi narmams fam ye tokrei tans yame In ramni-pa tuk

Yo.”
27 Morig iria khapsh nharkunien ma Yesu ramagkiar ye Rimni Kughen. 28 Ror pan,

In rini-pan tuk aris ma, “Nipig kimis takpiharuk hakts Yo, Ji Yermams, mipiharkun ma
nagkiarien yame yakamni irak in ramafrakis. Kini mipiharkun min ms yakpsh norien
nar kirik ye natarigien amo kafak, morig yakamni ama nagkiarien yame Rimik ramni-pa
tuk Yo. 29 Yermamo yame rimnher-pa kin Yo ramars kimru min. In ripah napahyen Yo
yakariwak Yo pisin. Meinai nipig m-fam yakamor naha nhagin yame In rorkeikei.”

30 Yesu ramni nogkiarien e, narmams khapsaah khani nafrakisien iran.

Mikip Ebraham afrakis mina mine ji Setan mina
31 Kini Yesu rimnoagkiar kimi nemehus kape nema Isrel yams mine kimnhani
nafrakisien iran mima, “Tukma nakharaptarakin tim tim nagkiarien yame yakamni-pre

tuk amio, kimia atuatuk e narmama kafak mina. 32 Kini kimia takharkun nafrakisien.
Kini nafrakisien en tukririsin amis nakhapispis.”

33 Kini iris kimnhani-pan tukun mhams, “!Ah! Kitaws e kwanaraus kape Ebraham.
Kitawa khapah nisor-atus-kinien kape yermams kirik. 7Rhawor e nakamni ma nar kirik
tukramakeikei mirisin amawa yakhapispia?”

34Kini Yesu rini-pan tuk arie ma, “Yakamni-pre afrakis tuk amis moe narmams yama
mine kasor norien has, norien has ramarmaru irarias, mamraptarakin arisa mamor aria
kamhaus yorwok mina kafan. 3 Kini nakharkun me yorwok kirik, kafan yemehus
to ripsh neighanien kin in ma tukramars ye nima kafan. Marig yemehus rameighan
amo kin tini ma tukramars ye nimoe kape yamehuo kape nipig m-fam.T 3¢ Ror pan,
tukma Yo Ji Kughen yakamrisin amis, jakrisin afrakis amis nakhapiapis. 37 Yakirkun ma
kimia kwanaraus kape Ebraham. Marig nakasarha-kin swatuk tuk nhopniyen Yo, meinai
nakhapah nisorkeikeiyen mo taksatarig kin kafak nagkiarien. 38 Yo yakamni narimnar
mine e yame yimnoam kafak Tats ramor. Marig kimis nakasor narimnar yame kapamios
tats mina kimnhani-pre tuk amia.”

39Kini iris kimnhani-pan tukun mhames, “Marig rimtaws e Ebraham.”

Kini Yesu rimini-pan tuk aris mima, “To ripi ms kimis kwenaraus atuatuk kape
Ebraham, to norien kapamis ripismhen kin norien kape Ebraham kupan. 4° Yo yakamni-
pre nagkiarien afrakis tuk amis yame Kughen rimini-pas tuk Yo. Marig kimis nakhama
takshopni Yo. Marig to Ebraham ripsh norien maknenkin. 4! Kimis nakasor ama norien
kape tato atuatuk kapamia.”

Kini irie kimnhani-pan tukun mhamea, “Pah nien ma kimaws e kwajikova kape swatuk.
Kughen pisin ama In rimimawa.”

42 Kini Yesu rini-pan tuk sris mima, “To ripi ma kapamis afrakis e tats Kughen, to
nakpisorkeikei Yo, meinai Yo yimasi-pan iran, mus eikin e. Pah nien ma yimaus ye kafak
narigien. Morig yimaus meinai In rimnher-ps kin Yo. 43 ?Morig rhawor e nakhapah
nharkunien niprai nagkiarien kafak? Meinai nakhapsh nisorkeikeiyen ma taksorig
nagkiarien kafak. 44 Kimis, norien kapamis romhen ams kin rimimis e Setan. Kini nipig
m-fam naksorkeikei ma takasor nakwan. Norien kafan yame in rimirikakun mamor,
ramor hana. In yermamo kape nhopniyen yermama. In ramamokin nafrakisien, meinai
nafrakisien rikak iran. In rameikus maknakin meinai in a norien hans kafan. In yeikus,
mine tats kape neikuoayen. 4> Marig Yo yakamni-pre amo nagkiarien ofrakis tuk amis.
Ror pan, nakhapah nhaniyen nafrakisien ye kafak nagkiarien. 46 Yo yakpah hana norien
norien has; ror pan kimis kirik ripsh hana nam-pa-yen nar has kirik irak. Yakamni-
pre nagkiarien ofrakis tuk amisa. ?Rhawor e nakhapsh nhaniyen nafrakisien irak?
47 Narmama kape Kughen kasor nakwai Kughen; marig psh nien mo kimia kwajikove
mina kape Kughen, nakhapsh nisorien nakwan.”

Yesu In yerpirig rapita Ebraham

48 Kini namehus kape nama Isrel kimishek In mamhani mhams, “!Man! Yakwasom apu
ik, mharkun ma ik pa. Ik nakemhen kin yemas Sameria kirik yame nanmin has ramarer-
pan iran.”

49 Marig Yesu rima, “Nanmin has rikek irak. Morig yakamsiai Rimik; kini kimis
nakhapah nhasiaiyen Yo. 50 Yo yakpah narkutien ma nhagik tukrehus; marig yermama
kirik aikin yame ramarkut ms nhagin tukrehus. Kini In tukripiskir narmams m-fam.
51 Yakamni-pre ofrakis tuk amio moa yermams yame ramor kafak nagkiarien to ripsh
nimhayen tuk nipig kirik.”

52 Kini namehua kape namo Isrel kimnhani-pan tukun mhames, “!'Yakwanharkun ai
taktakun me nanmin has ramerer-pre iram! Meinai Ebraham rimamhs, kini profet
mins kimnhamhe min, marig Ik nakamni me yermams yame ramor nakwam to ripah
nimhayen tuk nipig kirik. 53 ?Nakma Ik nakehus rapita Ebraham e riptaws yame ruamha
ta, mine profet yama mine kwonhamha ta? ?Nakma ik e pa?”

54 Kini Yesu rini-pan tuk aris mima, “To yakvohsi-hakte atuk Yo mamor nhagik
ramehus, kafak nagkiarien in ror nar apnapig ame kin. Marig kafak Tats e yame
kimia nakamhani ma In Kughen kapamis In ravehsi-hakts Yo, mamor nhagik ramehusa.
55 Kimia nakseinein pawk In; marig Yo yakirkun In. To yakpini ma yakeinein In, mipiua
yeikua romhen kin yame kimis nameikus mins. Marig yakirkun In mamor nakwan.
56 Ripmioa e Ebraham rikin ramagien pik ma tukripiom nipig kafak yame tukripius. Kini
nipig in ruirkun mo nipig kafak rinamus, kini rikin ramagien ama tukun.”

57Kini namehus kape Isrel kimnhani-pan tukun mhams, “IMan! 1k tamarus ama kirik,
kafam newk ripsh hanas neriaji-ponien fifti. 7Rhawor e nakamni ms nimnam yems tu e
Ebraham?”

58 Kini Yesu rimo, “Yakamni-pre afrakis tuk amis ma Ebraham ripah hana narhayen,
Yo yaknars ta.¥”

59 Mokneikin khapik kapier asur mins mo tuksarkwhopni In kin. Moarig Yesu
rimnerkwaig, map ta irario ye Nima Ehus kape Kughen mamvan.

9

Yesu rimnor huva nimrin pis kirik
1 Nipig kirik, Yesu rinamariwak mamavan, kini mem kwan kirik nimrin rimapis hana.
2 Kini narmama kape Yesu khaus mhani-pan tukun mhams, “Yhajoun. Kwan kirik e
rimnarha, nimrin ruapis ta. Takni-ru ma rhawor ror maknakin. ?Ravah narpinien ye

norien has kape tats us mams kafan, us ravsh narpinien ye norien has kirik kafan yame
rimnor?”

3 Marig Yesu rims, “Nimri kwan e ramahas, marig psh nien ms raveh narpinien ye
norien has kirik kafan, us kape tats us mams. Marig nimrin ramapis makneikin ma
Kughen tukrhajoun kafan wok ye nimraghien kafan. * Kitawe kasara ye nipig kape
nikakien, tukasokeikei masor wok kape Yermama yame rimnher-pa kin Yo. Marig nipig
kape napignapien tukrus, tukseinein nisorien wok ye nipig a. 5 Nipig yakamara ye tokrei
tana e, Yo nikakien kape narmams m-fam ye tokrei tans.”

® Yesu rini-ta nagkiarien a, mivah nimoptana marig-avhin, raptig, marahu-pan ye
nimri yermama a. 7 Mini-pan tukun mims, “Takven mar ye nu apa Saeloam.” (Nhag
e Saeloam, nipran ramni ma, “Kher-pan kin.”) Kini ai rimavan, mar ye nu, kini marha
mamoam nar, mirerig-pan iman yerkwanu. 8 Kini nams iman ikin, mine narmams yama
mine kharkun in, ma in yermams kirik yame nipig m-fam ramaiyoh-pan kin mane,
kimisam in, kisakur. Misaiyoh-pan arie mins mhamea, “!Eh! ?Kwan e in e yermamo yame
nipig m-fam in ramkwata mamaiyoh-pan kin mane kimi narmams, us nikam?”

9 Kini tiksin khama, “Iwah. Ma in.”
Marig tiksin khama, “Nikam. To nakem, nakmas in. Marig psh nien mas in.”

Maorig kwan a rima, “IMa yo el”

10Kini iris kasakeikei kimin ma tukrini ms rimnhawor nimrin rhuva.

11 Kini in rima, “Kwan e, nhagin e Yesu, in rimiveh nimoptans marig-avhin raptig,
marahu-pan ye nimrik mir, mini-ps tuk yo ms jakven ye nu apa Saeloam, mar. Kini
yakvan mar. Makneikin mam nar.”

12Kini iris kisaiyoh-pan min in mhams, “?Marig kwan en ramaras hisa?”

Kini in rima, “?Hei? Yakeinein.”

13Kini khakir in mhaus kimi Farisi mina. 14 Nipig Yesu rimiveh nimoptana morig avhin
roptig marahu-pan ye nimrin mir, nipig a ye Sabat. 15 Ror pan, Farisi mine min kisaiyoh-
pan kwan a mhamea, “?Rhawor nimrim rhuva?”

Kini kwan a rini-pan tuk arie mims, “Yesu rimnor-pan nimtogei ye nimrik, kini
yimavan mar, kini nimrik rhuva.”

16 Kini Farisi mina kimisawhai kwhen kiraru kaparis tuk nagkiarien a. Tiksin kimnhani
mhama, “Tukma ror makneikin, Yesu ripsh nisi-panien ye Kughen, meinai In rimnakapir
Sabat.” Marig tiksin khama, “Nikam. Ramsi-pan ye Kughen. Meinai yor tavhags has to
ripah norien nimtatien mina moaknakin.”

17Kini iris kisaiyoh min kwan a nimrin ramapis kupan, mhams, “?Kwan a rimnor huva
nimrim, nakma In naha yermama? ?Kini rikim ramhaw-asik?”

Kini in rini-pan tuk aris mima, “In profet kirik.”

18 Marig namehus mins kape nama Isrel khapsh nhaniyen nafrakisien iran ms in apa
kupan kwan a nimrin rimapis, marig taktakun ai ramam nar. Ror pan, kisokran kin rimni
mine nisini kiraus. 19 Kisaiyoh-pan ariu mhams, “?Rhawor? ?Kapamiru e kwajikove ua?
?Rimnarha nimrin ripis us nikam? ?Rimnhawor nimrin rhuve?”

20Kini rimni mine nisini kroms, “Yakrarkun ma kapamru e kwajikovs. Nipig rimnarha,
nimrin ripis. 2! Marig yakweinein ma rimnhawor nimrin rhuvse. Maweinein ma pa
nhagin rimnor huvs nimrin. Saiyoh in. Ma rikin rinars ta. In rirkun navsaoyen kin
in.” 22Karani moknakin meinai kragin kin namehus mina kape namo Isrel, meinai nama
Isrel kimnhani sautan ma tukma yermams kirik ramni-arhav ma Yesu in Kristo, tukhapsh
niseighanien kin rauru-pan ye nima kape nofuginien. 23 Ror pan, rimni mine nisini kirani
mirama, “Saiyoh in. Ma rikin rinars ta.”

24 Kini kisokran min kin kwen a yame kupan nimrin rimapis, ma tukrus marer ye

nimriria. Kini kashek in mhama, “Ni afrakis ama, mivahsi-hakts nhag Kughen.* Kitawo
kharkun ma Yesu In yor tavhags has oma.”

25 Moarig kwan ai rima, “Yo yakeinein mos kwan a in yor tavhage has us nikam. Nar
kirikiana ama yame yo yakirkun. Apa kupan, nimrik rimapis. Morig taktakun ai,
yaknamam nar.”

26 Kini kisaiyoh-pan min in mhams, “?Rimnhawor ik? ?Rimnhawor mor huva
nimrim?”

27 Marig in rima, “Yakwani-pre ta tuk amis, morig kimia nakhapsh nisatarigien kin yo.
?Rhawor nakhama jakavsao min kin? ?Kimis min nakhame takhaus narmama kape Yesu
mina, ua?”’

28Kini irio kashek in, mamhani hah in, mhamea, “IAh! llk e kafan kirik yermama! Marig
kimawa narmama kape Moses. 2° Kimawa yakharkun huve ms Kughen rimnagkiar kimi
Moses; marig kimawa yakseinein ms kwan en rimasipkaa.”

30 Kini kwen ai rims, “!Nafrakisien! Kwoen a rimnor huve nimrik, marig kimis
nakseinein mos rimasipkaa. 3! Kitawes kharkun me Kughen ripsah natarigien kin yor
tovhage mina. Morig yermama yame ramsiai Kughen, mamor nakwan, kini Kughen
ramoatarig kin! 32 Yermams kirik rikok yame rirkun nor-huveyen yermams rimnarha
ama nimrin ripis. 33 To Yesu ripipah nisi-panien ye Kughen, to ripipah norien nar kirik.”

34Kini irie kimishek min in mhams, “IKasi! 1k yermama kape norien has nipig mifam,
ririkakun ye nipig yame nimnarha-ps, mus meriaji-ps ai taktakun. ?Rhawor e nakma
takhajoun amawa?” Kini kisher-ye-rhav kin In ye nimos kape nofuginien.

Yermama yame reinein Yesu, in romhen kin nimrin pis
35 Kini Yesu rimnarig navsaoyen kin, ma kimnher-ye-rhav kin kwan ai ye nims kape
nofuginien. Kini rivon mivaag-pan kin, maiyoh-pan in mima, “?1k nakamni nafrakisien
ye Ji Yermama?”
36 Kini kwan a rims, “Yemehuo. ?Ji Yermamo e pa? Ni-ps huve tuk yo, pah jakni

nafrakisien iran.”
37 Kini Yesu rini-pan tukun mima, “Ik naknem ta In. Yo e yakamoagkiar kimik ai

taktakun.”
38 Kini kwan ai rimo, “Yermaru. Yo yakamhatata iram.” Kini in menimkur mamahuak

kimin.

39 Kini Yesu rini-pan tukun mima, “Yo yimaus ye tokrei tans ma jakeskir narmama.
Mor narmamsa yama mine khapah nisam-huvayen nar, kisom huve nar. Mamor narmama
yama mine kasam huva nar, iris tukhapsh nisamien nar.”

40 Kini Farisi mina tiksin kimisorig nogkiarien kafan mhams, “?Rhawor? ?Nakma
nimrimawa ripis min ua?”

41 Kini Yesu rini-pan tuk aris mima, “To nakpihani-sarhav mas nakhapsh nisom-
huvayen nar, to nakpihapsh nhavehyen narpinien tuk tavhage has kapamia. Morig
kimis nakhamos ta ma naksam huva nar, kini narpinien kape tovhage has kapamia
ramamir hans iromia.”

10

Yesu ramni nuhpikinien ye yermama yame ramarha tuk sipsip
1Kini Yesu rima, “Yakamni-pre ofrakis tuk amis ma tukma yakrah kirik rima tukriven
moakrah kin sipsip, to ripsh nukuraoyen ye kwarue; marig tukrivisro kin kaupa. 2 Marig
yermams yame ramarha tuk sipsip in tukrukurao-psn ye kwarus. 3 Yermamas yame
ramarha tuk kwarus, nipig m-fam in ramshits ye kwarua tuk kwen a, kini sipsip

mina kharkun rikin. Nipig m-fam in ramokran kin nhagris kirikians kirikiana, kini
kamhatorhav. 4 Mokran fam kin sipsip mina kafan, mamakupen; sipsip mins kafan
kamhakwasig kin, meinai kharkun rikin. 5 Marig to khapah nhakwasigien kin yermama
apnapig. Nikam. Tukma yermams apnapig, kisapta iran, meinai kaseinein rikin.”

6 Yesu ramni nuhpikinien, marig narmams kaseinein niprai nagkiarien kafan. 7 Kini
amo ai, Yesu rini-pan tuk arie mima, “Yakamni-pre afrakis tuk amis ma Yo e, yo kwarua
yame sipsip mins tukhakurao-pan ikin. 8 Narmama yams mine kimisakupen irak, iria
yemakrah mina. Sipsip mina khapsh nisatarigien kin aria. ° Yo e yo kwarua. Narmama
yama mine tukhakurao-ps yakamorer ikin, Kughen tukriveh miragh aris. Tukhaus ima
masariwak misaven masan manvhirik yame rhuva. 10 Marig yakrah ramus ima tuk nar
kirikians ama. Ramus tuk nokrahyen, mine tuk nhopniyen, mine tuk noriahyen nar.
Marig Yo yakamua ma takhaveh nimraghien. Kini nimraghien e in rukwar kin nthuvayen

ming fam.
11 %Yo e Yermama huve kape narha-huvayen tuk sipsip mina. Yermams huve kape

narha-huvayen tuk sipsip mina, in rameighan kin kafan nimraghien mas tukriveh miragh
aria. 12 Marig yorwok yame ramor ama wok tuk narok, sipsip mina pah nien ms kafan.
Kini nipig tukma rom kuri aparu mins kamhaus, in rap, mipah sipsip mina. Kini kuri
aparu mina tukhaus misas sipsip mina, misako rik rik aria. 13 Yorwok a tukrap meinai in
ramor ama wok tuk narok. Ripsh narig-pikien sipsip mina.

14-15 “Yo e, Yo Yermama huvs kape narha-huvayen tuk sipsip mina. Tata Kughen
rirkun Yo, kini yakirkun In. Ye norien kirikians ama min, Yo yakirkun kafak sipsip mins,
kini irio kharkun min Yo, kini yakeighaan kin nimraghien kafak tuk niveh-miraghien
aria. 16 Kini kafak min tiksin aikin sipsip, yama mine khapsh nisamirien ye koups e. Irio
min, tuksarig rikik. Kini iris fam tukhaus kirikiana. Yo pisin ama jakamarha huves tuk
oria. 17Kafak Tata In rorkeikei pik Yo meinai yakeighaan kin kafan nimraghien tuk niveh-
miraghien sipsip minas kafak. Kini kwasig ikin jakamragh min. 18 Yermamo kirik rikok
yame to rivohsi-ta nimraghien kafak. Yo pisin ama yakaveh nehuayen tuk nivshsi-pan-
ien kafak nimraghien, mine tuk nimragh-minien. Kafak Tats rimini-ps tuk Yo ma jakor
moknakin.”

19 Kini namehuo kape nams Isrel mins kimisawhai min kwhen kaporis tuk nagkiarien
a.* 20Tris khapsaah kimnhani mhams, “Kwen a, nanmin has kirik ramarer-pan iran.
Kapan kapa ratowao. ?Nakshawor masatarig kin In?”

21 Marig tiksin khani mhama, “Nagkiarien a psh nien ma nagkiarien kape yermama
yame nanmin has yame ramarer-pan iran. ?Rikimis ramasik mo ta me nanmin has rirkun
nor-huvayen nimrin pis rarha min, ua?”

Narmamsa kasamakin Yesu meinai In ramni ma In Ji Kughen

22 Ruaus ye nipig yame nama Isrel kasor lafet kirik kamni kima “Dedekesen” apa
Jerusalem. Nipig a, nipig kape nokieiyen. 23 Kini Yesu rinamariwak ye nikar Nima Ehua
kape Kughen, ye kwonmhan kirik kamni kims “Vranda Kape King Solomon.” 24 Kini
namehus kape nama Isrel tiksin kimnhaus misarkurao iran. Misaiyoh In mhams, “?
Rhawor nakpah norien Ik ror nirkunien ye narigien kapomaws ma Ik pa? Tukma Ik
Kristo, ni-ps huve tuk amawa.”

25 Kini Yesu rini-pan tuk aris ms, “Yo yakwoni-pre ta tuk amis, morig nakhapsh
nishatatayen irak. Nimtatien yams mine yakamor ye nhag Tatas kafak, iris kasor kafak
nagkiarien ma in ramoafrakis. 26 Marig kimis nakhapah nishatatayen irak, meinai kimios
pah nien ma kafak sipsip mina. 27 Kafak sipsip mina kasarig rikik mharkun Yo. Kini
yakirkun huvs aris. Kini iris kamhakwasig kin Yo. 28 Kini Yo yakvahsi-pan nimraghien

rerin kimi aria. To iria khapsh nhamhayen tuk nipig kirik. Kini yermams kirik rikek
yame to rivahsi-ta aria ye kwermik. 2° Kafak Tate yame ravshsi-pa arie kimi Yo, In
yerpirig rapita narimnar fam. Kini yermamo kirik rikak yame to rivohsi-ta aris ye

kwermin. 30 Kimru kafak Tats, kimru kirikians ama.”
31 Ramagkiar maknakin, namehus kape nama Isrel kimnhapik kapier apig mhama

tuksarkwhopni In. 32 Marig Yesu rimini-pan tuk srie ms, “Kafak Tate rimivahsi-pa
nasaninien kimi Yo, yakamor nimtstien huve mins ripsaah ye nimrimia. ?Yimnor naha
nimtatien rahas nakhama taksarkwhopni Yo tukun?”

33 Kini iris khams, “Pa rima yakhama jaksarkhwopni Ik tuk nimtstien kirik yame 1k
nimnor. Marig yakhama jaksarkhwopni Ik meinai nagkiarien kafam ramni hah Kughen.
Ik yermamo apnapig amo kirik, marig nakamni ma 1k Kughen.”

34 Kini Yesu rini-pan tuk arie ms, “In apa kupan, kimirai-pan ye loa kapamis ma
Kughen rimini-pan tuk arie ma, ‘Kimis naksamhen kin kughen mina. (Sam
82:6)’ 35 Kini kitawa kharkun huve ma Nokwakwa kape Kughen to ripsh nukreikinien. ?
Tukma Kughen rimini-pan tuk narmamea tiksin apa kupan ma iria kissmhen kin Kughen,
36 rhawor e nakashek Yo mamhani ma yakamni hah Kughen meinai yakamni mima
Yo Kwajikove kafan? Tate Kughen rimnarshu karin Yo ma Yo pisin ama e Kafan,
mher-pa kin Yo ye tokrei tana. 37 To yakpipsh norien nimtstien yams mine Kafak
Tats ramni-pa tuk Yo, to nakhapsh nhaniyen nafrakisien irak. 38 Marig nar apnapig
nakhapsh nhaniyen noafrakisien ye noagkiarien kafak, morig takhani nafrakisien irak
meinai yakamor nimtatien mina kini nimtatien mins a kasor apu Yo, ma takharkun ma
nimraghien kape Tats Kughen ramomir irak, nimraghien kafak ramomir ye Tats.”

39 Yesu ramagkiar maknakin, khama tukharaptarsakin In. Marig In rapta iraris.

40 Kini miven moviafugin ye nu apa Jodan, mamvan ikin Jon rimnor baptaes ye
narmamo ikin kupan. Kini mamara apaikin. 4! Kini narmama khapsaah kimnhaven
misam In, mhani-pan tuk aris mins mhams, “IMan! Jon ripsh nor-pawk-ayen nimtatien
kirik, marig nagkiarien yame in rimnamni ye kwan e ruaus minor nafrakisien kin.”
42Kini narmama khapsaah aikin a kimnhani nafrakisien ye Yesu.

11

Lasaros rimamha
1-3Kini yemoa Betani kirik, nhagin e Lasaros. Betani e yerkwanu imei Meri mine Mata.

Meri a in a kwasig ikin ravit-pan senta ye nihu Yesu Yermaru kapataws, mirah nikwanen
mamrai nihun kin. Kini Lasaros ramha, makneikin, nowini mir kwher-pan nagkiarien
tuk Yesu ma, “Yermaru, ik kirik yame nakorkeikei pik, in ramha.”

4 Yesu rimnorig nagkiarien a, mima, “Lasaros ramhs, marig nimhayen tukripsh
nivohyen in. Nomhoyen a kafan tukror nimtstien ye nassaninien kape Kughen. Kini
namhayen kafan in swatuk tuk Kughen tuk nivshsi-haktayen Yo e kafan kwajikova.”
5 Yesu rorkeikei pik Mata mine naorahini, mine kapariu kaks Lasaros. © Marig nipig
rimnarig pawk ma Lasaros rimamha, In rimnara Jodan mivah nipig kiraru min. 7 Kini
mini-pan tuk kafan narmamas mina ma, “Pah kharerig-pan min [ime Lasaros] ye provins
Judia.”

8 Moarig kafan narmama mina kimnhani-pan tukun mhams, “Yhajoun. Taktakun ama
kwuse, namehus kape nama Isrel apa Judia kimnhama tuksarkwhopni Ik kin kapier apig.
?Marig Ik nakma tukharerig-pan min aikin?”

9 Kini Yesu rimini-pan nuhpikinien kirik kimi aris mima, “Kimis nakharkun ma nipig
rara kape niraanien romhen tuk norien wok kirik. To yermams kirik ramariwak yeraan,
to ripsh nhapitaterien, meinai rhakak. 10 Moarig tukms ramariwok yenpig, in mirkun
nhapitstarien. Meinai rapignap.”

11Yesu rimini-ta nuhpikinien mamni-pan tuk kafan narmama mina ma, “Kitaws kirik
e Lasaros rinapir yeru ta. Marig yakma jakven misig in pah rarha.”

12Kini kafan narmama mina khani-pan tukun mhams, “Yermaru. To rima in ramapir
amy, tukripissanin min.” 13 Marig nagkiarien kape Yesu, nipran ramni ma Lasaros
ruamho ta. Marig kafan narmama mino, rikirie ramasik ma Lasaros ramapir ama.

14Kini Yesu rimini-pan huve mima, “Lasaros ruamha ta. 15 Kini rikik ragien ma yakpsh
niwamir-kwis-ien kimru min. Meinai nar e yame jakor tukrasitu iromis takshatata irak.
Nambhen, pah khaven misam in.”

16 Kini Tomas e kamni kima Didimas™, rini-pan tuk narmama mins tiksin kape Yesu
mimy, “Rhuva. Pah kitaws mifam khaven apa Judia. Poh tikmir mins tukhauh stawas,
pah kitaws tukhamha kwis kitaws min.”

Yesu In rirkun nor-huvayen yermama yame ruamhas rars mamragh min

17Kini Yesu rimatarhav-pan Betani, kini morig me kimnerkwaig ta kin niprai Lasaros,
rivoh nipig kuas. 18 Rukwanu a Betani in ipaka ama tuk Jerusalem. Ripah norien isok
rapita kilometa kisisar.T 19 Kini noama Isrel khapsaah kimnhasi-pan Jerusalem mhaua
misom Mata mine Meri mhavoh-si haktas narigien kapariu, meinai kapariu kaks ruamha.

20Kini Mata rimnarig ma Yesu ramus, kini rarar, mivan mom. Marig Meri, in ramkwata
oama apa ima. 21 Kini Mata rimini-pan tuk Yesu ma, “Yermaru. To kitaws kipisars, to
kafak kaka ripipsh nimhayen. 22 Marig yo yakirkun ma tukma nakaiyoh Kughen kin naha
nhagin, kini In tukramokeikei mivahsi-pre kimik.”

23Kini Yesu rimini-pan tukun ma, “Kafam kaks tukripiamragh min.”

24 Kini Mata rima, “Yakirkun ma Lasaros tukramragh min ye Nipig Kwasig, ye nipig
yame narmamo mi-fam tukhamragh min iran.”

25 Kini Yesu rimini-pan tukun ma, “Yo e, yo nuknei nimragh-minien ye nimhayen.
Kini Yo e, yo nuknei nimraghien. Narmamo yams mine kashatats irak, nar apnapig
tukma khamha, morig tukasskeikei mhamragh min. 26 Kini narmame yama mine
kamhani nafrakisien irak kini masara hans, tukhapsh nhamhs-agkepien tuk nipig kirik.
?Nakamni nafrakisien ye kafak nagkiarien us nikam?”

27 Kini Mata rini-pan tukun mima, “Iwah, Yermaru. Yakamni nafrakisien iram ma
Ik Kristo, Ji Kughen. Ik e, yermams yame profet mins kimnamhani kupan ms takus ye
tokrei tana.”

Yesu rimnasak tuk Lasaros
28 Mata rimini-ta nagkiarien ai, mivan mokran kin naorahini Meri rikir ta miraven iriu

pisin, mini-pan tukun mima, “Meri, Yhajoun ruaus, morkeikei mo tukram ik.” 2% Meri
rorig, marer aihuaa ams, miven moe tukrom Yesu. 30-31 Kini nipig nams Isrel yams mine
kimnasakwata ime Meri, mhavah-si hakts narigien kafan, kimisam Meri ramarer aihuaa
amoa ima mamtarhav, khakwasig kin. Rikirie ramasik me ramven apa surana ma tukrasak.

Yesu ripah hana nivenien ye rukwanu a; In ramamir hans aikin Mata rimaven mam In
ikin. 32Kini Meri ritarhav miven mam Yesu, meiwaiyu manimkur-pan ye nihun, mims,
“Yermaru. To nakpiamara kitasir, to kafak kaks ripipah nimhayen.”

33 Yesu rom pian a mine narmama yams mine kisara irio min misasak, rikin romha pik.
34Kini raiyoh-pan arie ma, “?Nimnhanim his kwan en?” 35 Makneikin mamasak.

36 Kini nama Isrel tiksin khama, “Sem-ru. Kwan e rimnorkeikei pik kwan a kupan.”

37 Marig tiksin kimnhani mhames, “Kwan e In e kupan rimnor huve yimrin pis kirik. ?
Rhawor e ripah nini-shuyen Lasaros ma tukripsh nimhayen?”

Yesu rimivah miragh Lasaros

38 Yesu rimnorig rahas pik tuk Lasaros. Kini miven apa ye surana. Kwanmhan yame
kimirahu ikin ye nipag kapier, yame kimisisigin kin kapier. 3 Kini Yesu rims, “Sosuo-ta
ru kin kapier.”

Morig Mata e nowin Lasaros rimini-pan tukun mims, “Yermaru. In rinapien ta.
Kimiserkwaig ta kin rivah nipig kuas.”

40 Marig Yesu rimini-pan tukun mims, “?Rhawor? ?Naknarukin ta ma yakmani-
pre tuk ik mo tukms nakhatsts irak, takem nasaninien ehus kape Kughen, ua?”
41 Makneikin, kisasuo ta kin kapier. Kini Yesu rivaag fakts mims, “Tata. Yakamni vi vi
ik meinai nimnoarig kafak nahuakien. 42 Kini yakirkun mas nipig m-fam, nakamorig Yo.
Morig yakamoagkiar makneikin me narmams yama mine kasorer rarkurao irak tukhani
nafrakisien ma nimnher-pa kin Yo.” 43 Yesu rini-ta nagkiarien a, mokran apomh mims,
“ILasaros! drer mitorhav-pa.” 44 Kini yermams mha ai rimnhekimter, mipik neipan
yame kimnhatuapis kapan kaps kin, meriaji nipran mine yams mine kimnarkis nihun
kin, mariwak mitarhav-pa.

Kini Yesu rini-pan tuk arie ma, “Havehsi-ta neipan kape yermama mha, psh ramvan
yerkwanu.”

Nams Isrel kasarhakin swatuk tuk nhopniyen Yesu
(Mat 26:1-5; Mak 14:1-2; Luk 22:1-2)

45 Nomo Isrel khapsaah yama mine kimnisara irio Meri masam nar yame Yesu rimnor
kini kishatata iran. 46 Marig iria tiksin kimnhaven misam Farisi mins, mhani-arhav-
pan fam narimnar yame Yesu rimnor kimi aria. 47 Makneikin, Farisi mina mine jif
pris mina kimisofugin ye kaonsel kaporia. Mhams, “?Tukshawor iran mine kwan e?
Rinamor nimtatien ripsaah. 48 To khapsh ama ramor ama moaknakin, kini narmama m-
fam tukshatata iran. Kini nama Rom tukhaus misoriah kapstaws nima e Nima Ehus kape
Kughen, mhavahsi-ta kwonmhaan kapatawa tuk atawa.”

49Kini irio kirik, nhagin e Kaeafas, in ramor wok kape hae pris ye newk a. Rimini mims,
“INakseinein agkap nar! 50 Rhuva ams tuk amis ma yermamoe kwankwan kirikians ama
tukrimha tuk narmama. Nar a rhuve rapita yame narmama ye kantri piapis tukhamha.”

51 (Ramni nagkiarien a, moarig pah nien ma narigien kafan. Marig in ramni-srhav
nagkiarien yame Kughen rimivshsi-pan kimin, meinai in ramor wok kape hae pris ye
newk a. Kini in ramni ma Yesu tukrimha tuk niveh-miraghien noams Isrel. 52 Marig
pa rima tukrimha ama tuk nams Isrel marig tukrimha tuk ji Kughen yams mine kisara
rarkurao ye tanimtana, mamor aris kamhaus kirikiana.) 53 Ror makneikin, ye nipig a,
namehus kape nams Isrel kimnharai mhun mhams tukshopni In. 54 Ror mokneikin,
ririkakun ye nipig a, Yesu ripsh nariwakien ye nimri nams Isrel. Map aikin a, miven
ye taon kirik, nhagin e Efrem. Taon a in ipaks ama tuk tipavsik. Kini In mamars aikin
iria kafan narmams mina.

Narmamsa kape Yesu kimisor apnapeins ye lafet kape Pasova

55 Rinamua ipake tuk nipig kape lafet kape nams Isrel kamni kimas Pasova. Kini
narmama khapsaah khasi-pan ikin pisin pisin mina mhaus Jerusalem mhama tuksor
narimnar mina psh mishawan ye nimri Kughen, mipihaven ye lafet. 5¢ Kini narmama
mina a kimisarha-kin Yesu. Misofugin ye Nima Ehua kape Kughen, misaiyoh aris mina
mhama, “?Keinein ma Yesu tukruas ye lafet e us nikam?”

57 Marig ye nipig a, jif pris mins mine Farisi mina kimnhani nagkiarien kirik ma tukma
yermamsa kirik rirkun ikin Yesu ramara ikin, tukramakeikei mus mini-asah pan tuk aris,
pah mobael minas tukhaven mharaptarakin.

12

Meri rimnavit-pan senta ye nihu Yesu
(Mat 26:6-13; Mak 14:3-9)

1 Nipig sikis ama ramomir ai tukpisor lafet kape Pasova. Kini Yesu rirerig-psn min
Betani a imei Lasaros e yame Yesu rimnor ramragh min ye nimhayen. 2Kini namo ikin
a kimisor naviginien kirik tuk nivahsi-panien nisiaiyen kimi Yesu. Kini Mata rimivoh
naviginien mua. Kini Lasaros min ramamir aikin irio Yesu mine, kasakwata ye tebol
masavigin. 3Kini Meri rivoh botel ehus kirik™ rukwar kin senta e kamni kima nad; nimrin
rhakta pik. Kini mavit-pan ye nihu Yesu, mivsh nimar nikwsnen, mamrai-ta kin. Nomiav
senta rimnapien huve ye nakwai nims mina fam.

4 Marig yermamo kirik kape Yesu, nhagin e Judas Iskariot, kwasig ikin ripieighaan-pan
kin Yesu ye kwermi tikmir mins kafan, rimini-shu, mamni mims, 5 “Rhuvs pik ma to in
ror salem amo kin; mirkun nivehyen mane ehus kin tuk nivahsi-panien kimi yaven has
mina. Senta e nimrin romhen kin tri handred taosen vatu.”t 6In ramni maknakin, merig
pa rima rikin rehus tuk yaven has mins. Marig ramni ama meinai in yskrah. In ramarer
tuk nitip kaparis, kini nipig kirik in ramakrah kin.

7Marig Yesu rima, “!Eil Hapah pian en. Piraovin e ravi-tagpan senta ye niprak mamor
apnapena ye niprak ma tukrihuva ye nipig yame tuknim Yo. 8 Yaven has mina tukasamir
kimia miris nipig fam. Marig Yo jakpah nomirien kitaws-m kimis nipig fam.”

Jif pris mina kasarha kin swatuk tuk nhopniyen Lasaros

9 Ye nipig a, nama Isrel khapsaah kimisarig ma Yesu ramars Betani, kini kinamhaven
tukun. Marig pa rime kimnhaven ma tuksem smoa Yesu, marig kimnhaven min ma
tuksam-ru Lasaros e yame rimamha marig Yesu rimnor in ramragh min. 10 Makneikin,
jif pris mina kimnharai mhun ma tukshopni min Lasaros, 1 meinai namsa Isrel khapsaah
kimisam Lasaros ramragh min, kimishatats ye Yesu, mhaukreikin-pan nimeitairis kimi
jif pris mina.

Yesu rimavan Jerusalem mor apu mo in king
(Mat 21:1-11; Mak 11:1-11; Luk 19:28-40)

12 Kani rikwamer kin, narmama khapsaah kimnhaus Jerusalem mhams tuksor lafet
kape Pasova. Kini misarig ma Yesu ramariwok mamus ipaka tuk taon. 13 Makneikin iria
khatarhav ye taon a, mhapik nimar namir mhavan ms tuksam Yesu. Masokran apomh
mhamso,

“ISagnagin Kughen!”#
“IPah kivahsi-hakts Kwan en ramus ye nhag Yermaru!” (Sam 118:26)
“IPoh kivahsi-hakts king kape nama Isrel!”
14Kini Yesu rimnam kwaji dongki kirik, makwata-pan iran mamven. Nar e ramari-pan
profesi kirik yame ramni mo,
15 “Nipian Saeon.S Hapah nhaginien.
Sem-ru kapamis king ruaus tuk amis, mamasus ye dongki.
Mamaosua ye ji dongki mamusa.” (Sef 3:14; Sek 9:9)

16 Ye nipig a, narmama kape Yesu mina kimiseinein niprai nar a. Morig kwasig
ikin, nipig Yesu rimimragh min ye nimhayen, kini Kughen rimnor apu nehuayen kape
Yesu, kini rikiria ripiasik mo Nokwakwa kape Kughen rimnavsao kin narimnar yame
tukripitarhav-pa ye nimraghien kape Yesu. Kini narmams kimisor narimnar mins a,
ror nagkiarien kape Kughen ruaus minor nafrakisien kin.

17 Kupan, nipig Yesu rimnokran kin Lasaros, kini Lasaros rhekimter ye napog kapier
mitarhav-ps ye nimri narmamoe khapsaah. Kini ai, iris kimnhatarhav misarer-arhav
mamhani-srhav nar a yame Yesu rimnor. 18 dmo mokneikin, narmama khapsaah

kimisarig nagkiarien ma In rimnor nimtatien a, kini khaus masam Yesu aikin a. 19Kini
Farisi mina kimnhani-pan tuk oris mina mhams, “Sem-ru. Kitaws kiseinein nhani-
ohuyen kwan a. |Taktakun ai, narmama m-fam ye tanimtans kinamhakwasig kin In!”

Namso Gris tiksin kimisorkeikei ma tuksam-ru Yesu
20 Kini nipig narmams kimnhavan Jerusalem ma tuksahuak ye nipig kape lafet e, kini

namo Gris tiksin kimnhaven min ma tuksahuak. 2! Mhaven misam Filip e yema Betsaeda,
yerkwanu kirik apa Galili. Mhani-pan tukun mhamea, “Yemehua. Yaksorkeikei ma jaksom
Yesu.” 22Kini Filip rarer miven, mini-asaah-pan tuk Andru, kini iriu kimiraven mirani-
asaah-pan tuk Yesu.

23 Kini Yesu rini-pan tuk aris mima, “Taktakun ai, Yo, Ji Yermams, kafak nipig
ruaus ta, mo Kughen tukror apu kafak nehuayen. 24 Yakamni-pre afrakis tuk amis
ma tukamokeikei kinim-pan kweru nai ye nimoptana. To kipipah ninim-panien ye
nimoptans, to ripipah nurayen mhakts mamor kwenkwan khapsaah. Morig tukma
kinim-pan ye nimoptans, tukramakeikei murs mamor kwankwan ripsaah. 25 Yermama
yame ramotarig pik tuk kafan nimraghien kape tokrei tans, in tukramakeikei mopkarhav
iran. Marig yermamo yame rikin ripah nasik-pikien kafan nimraghien kape tokrei tans,
in tukramakeikei mamraptarakin huvs nimraghien kafan kape rerin. 26 Yermama yame
rorkeikei ma tukror wok kafak, in tukramakeikei mikwasig kin Yo. Tkin pukaa yakamven
ikin, kimru min. Kini Rimik Kughen tukrisiai yor wok kafak mina.”

Yesu ramagkiar ye nimhayen kafan

27Kini Yesu rimini-pan tuk arie mima, “Taktakun ai, rikik romha pik. ?Marig jakhawor
pan iran mine? To yakpah nini-panien tuk kafak Tats mima, ‘Takvohsi-ta namhayen
yame ramus tuk Yo.” Nikam, to yakpsh niniyen meaknakin meinai narimnar mins a,
yakmaus tukun.” 28 Kini In mamahuak mima, “Tats, vah-si hakts atuk nhagim.”

Moakneikin nagkiarien kirik risi-pan ye rao ye neai mamni mimo, “Yo yakwarahsi-
hakts ta nhagik, kini taktakun ai, jakrah-si hakts min.”

29 Kini narmama yama mine kimnasarer ipaka tukun kimisarig nagkiarien a, kini iria

tiksin khama, “|Eh! ?Naha e? ?Karuarus kirik, ua?”
Maorig tiksin khamo, “Nikam. Agelo kirik ramagkiar kimin.”

30 Marig Yesu rini-pan tuk aris mima, “Nagkiarien ramsi-pan ye rao ye neai psh nien
ma kafak; moarig kapamis, tukrasitu iromis. 3! Taktakun ai rimnor nipig yame Kughen
tukrakir narmams ye tanimtana. Kini taktakun ai, in tukriveh-si-shu agkap nasaninien
kape Setan e yame ramarmaru ye tokrei tana. 32 Nipig tukamasik hakts Yo, kini yakvi-pa
narmama m-fam tukhaus tuk Yo.” 33 In ramagkiar maknakin kimi arie mamhajoun ma
tukshawor-pan iran mine mishopni In.

34 Kini narmams khani-pan tukun mhama, “Kimaws yakwasarig ta ye loa kapatawa
moa Kristo tukramoakeikei mamars kitaws min kape rerin. ?Marig rhawor e nakamni ma
narmama tukasokeikei misasik hakts Ji Yermama? ?Noagkiarien e ‘Ji Yermams, nipran

ramni ma naha?”
35 Kini Yesu rini-pan tuk aris ma, “Nikakien e, ramara tuk amis kape nipig kwakwa

oama. Kini nipig nikakien tukramemir tuk amis, taksariwak iran. Tama, napignapien
ruvrig apis amia. Kini narmams yama mine kasariwak ye napignapien, kaseinein ikin
kamhavan ikin. 3¢ Nipig nikakien tukramomir tuk amis, kimis taksokeikei mishatats ye
nikakien, ma kimis takharkun nhausyen kwajikove mins kape nikakien.”

Nama Isrel khapah nhaniyen nafrakisien ye Yesu
Yesu rimini-ta nagkiarien a, kini map-ta iraris, mivoan merkwaig. 37 Nar apnapig ma
In rimnor ta nimtatien ripsaah ye nimri nama Isrel, marig khapsh nhaniyen nafrakisien

iran. 38 Nar a ritarhav-pa ror Nogkiarien kape profet Aesaea kupan ruaus minor
nafrakisien kin, yame ramni mims,
“Ah. Yermaru. Narmama kwatiksin ama kamhani nafrakisien ye nagkiarien kapamaws.
Nar apnapig mo nakamor nimtstien ye nosaninien kafam, mearig to khapah
nhaniyen nafrakisien iram.” (Aes 53:1)
39Kini irie to khapsh nhaniyen nafrakisien iran rori-pan nagkiarien yame Aesea ruini-ta
kupan mima,
40 “Kughen rimnor oris ma nimriris tukripis.
To nimriria ripipah nipisien, to irie kipisom, mipiharkun.
Kini In rimnor rikiris ripsh narayen.
To rikiria ripiars, to kipisarar ye narigien kaparis, kini mishatats iran, kini ripior
nimraghien kaparis ripihuve min.” (Aes 6:10)
41 Profet Aesea kupan rimnamagkiar mamni maknakin meinai in rimnam nasaninien
kape Yesu, mamavsao kin.

42 Kini marig, ye nipig a, namehus mins ripsaah kwanmopin, irie min kimishatats ye
Yesu. Marig irio kimnhapsh nhani-arhavyen ma kwashatats iran, meinai kimnhagin kin
Farisi mina, ma tama kisher ye rhav kin aris ye nims kape nofuginien, 43 meinai namehus
ming a kimisorkeikei pik ma narmama tukhaveh-si hakts aris, rapita yame kisorkeikei
mo Kughen rikin tukragien tuk ari.

Nipig Kwasig tukrua, Kughen tukrivahsi-pan narpinien kimi narmams yams mine
khapah nhaniyen nafrakisien ye Yesu
44 Kini Yesu rokr-apomh mims, “Narmams yams mine kishatats irak, psh nien ma
kishatats pisin ama irak, marig kishatats min ye Kughen yame rimnher-pa kin Yo. 45Kini
narmama yama mine kasam Yo, pah nien moe kasam ama Yo, marig kasom min Kughen
yame rimnher-pa kin Yo. 46 Yo e nikakien. Yakmaus ye tokrei tana e ms narmams yama
mine kishatotos irak tukhapah nisarayen ye nopignapien. 47 Narmamo yamoe mine kasorig
kafak nagkiarien, mhapsh nisorien, to yakpsh nini-srhavyen kaporis narpinien, meinai
pah nien ma yakmaus ye tokrei tana e mo jakni-arhav narpinien kape narmams. Marig
yakmaua mo jakveh miragh aris. 48 Marig Yermams kirik aikin yame tukrivahsi-pan
narpinien kimi narmama yamos mine kamhaukreikin-pan nimeitairis kimi Yo, mhapah
nhavshyen kafak nagkiarien. Tuk nipig yame Kughen tukrakir narmames iran, Kughen
tukrivahsi-pan narpinien kimi aria, meinai kimisapah nagkiarien yame yimini-pan tuk
oria. 4% Meinai nagkiarien yame yakamni, psh nien ms kafak pisin ams, morig Tata
Kughen yame rimnher-pa kimi Yo, In rimini-pa tuk Yo ma jakamakeikei mini maknakin.
50Kini Yo yakwirkun ta ma nagkiarien kafan rirkun nivi-panien narmama ye nimraghien
rerin. Ror pan, nagkiarien yams mine yakamni, Tata Kughen ravshsi-ps kimi Yo, kini
yakamni.”

13

Yesu rimneiwaiyu romhen kin yor wok kirik, makwi nihu narmams kafan minas kin
nu
1 Rinor nipig atuatuk kape nama Isrel tuk norien lafet kape Pasova. Kini Yesu ruirkun

mo kafan nipig ruaus ta ma tukrapash kafan nimraghien ye tokrei tans miven mamara
iriu Rimni Kughen. Nipig m-fam In rorkeikei pik kafan narmames yama mine kisars ye
tokrei tans, kini marig taktakun ai in ramhajoun norkeikeiyen mins fam kafan kimi ario.
2 Rinamenaiyu, kini Yesu mine kafan narmama mins kinasavigin. Kini Setan rimivahsi-
pan voh-si-pan ta kimi Judas ji Saemon Iskariot, ma tukreighaan-pan kin Yesu ye kwermi
tikmir mina kafan. 3 Yesu rimirkun ma Tata Kughen rimnarshu-pan ta narimnar fam
ye kwermin, kini muirkun min ms In rimasi-pan ye Kughen, kini tukripirerig-psn min
tuk Kughen. 4 Makneikin, rhekimter, mirshsi-ta kafan kot, kini mataut kin neipan kirik.

5 Kini mirah besin kirik, miruk-pan nu iran. Kini miven mokwi nihu kafan kin narmama
mina. Maspir nihuris kin neipan yame rimnatoaut kin.

6 Mor moaknakin, miven meriaji-pon Saemon Pita, kini Pita rini-pen tukun mima,
“Yermaru. ?Rhawor? Ripah namhenien ma 1k takekwi nihuk kin nu.”

7 Marig Yesu rini-pan tukun mima, “Ik nakpsh nirkunien niprai nar e yakamor ai
taktakun. Marig tuk nipig kirik, takpirkun nipran.”

8 Kini Pita ramni-shu In mima, “Nikam. To nakpsh nakwi-afrakisien nihuk tuk nipig
kirik.”

Marig Yesu rima, “To yakpipah nakwiyen nihum, ik nakpsh nusyen kafak yermamas.”

9Kini Saemon Pita rini-pan tukun mima, “Yermaru. Tukma ror makneikin, kini takpsh
nakwi-amayen nihuk, marig skwi min kapak kaps mine kwermik.”

10 Marig Yesu rini-pan tukun mims, “Nikam. Narmamas yams mine kwosar ta,
kwashawan. To khapah nisar-min-ien. Marig Yo jakamokeikei mokwi ama nihum. Kimis
nakwashawan ta. Marig pah nien ma kimis fam. 1 Yesu ruirkun ms iris pa nhagin
tukreighaan-pan kin in ye kwermi tikmir mins kafan. Ror pan, In rimini mimos, “Poh
nien ma kimis fam nakwashawaen.”

12Kini Yesu rimnakwi fam aria, mivan mivah-si-pan kafan kot, miven makwata-pan
ye kwanmhaan yame rinamkwats-pan ikin. Mamaiyoh aris mims, “?Kimis nakharkun
niprai nar e yimnor iramis ai taktakun ua? 13 Kimis naksokran kin Yo ma Yhajoun
mine Yermaru, kini ratuatuk. Meinai nafrakisien ma Yo Yhajoun kapamis mine kapamia
Yermaru. 14 Meinai nar apnapig Yo e kapamis Yermaru mine Yhajoun kapsamis, morig
yimnakwi nihumis, kini ye norien kirikians ama min, kimis min takasokeikei masakwi
nihumis mina. 15 Yo yimnor mhajoun smis kin, ma takasor ama norien kirikians ama
iromia mina. 16 Yakamni-pre afrakis tuk amis ma yorwok kirik to ripah nehusyen rapita
kafan yemehus; kini yermamos yame raveh nagkiarien mameriwak to ripsh napitayen
yermams yame ravahsi-pan nagkiarien kimin. 17 Taktakun ai, kimis nakwanharkun
huve nar e. Ror pan, tukma nakasor makneikin iromia mina, Kughen tukrivahsi-pre
nihuvayen kimi amio.

18 “Marig pa rimo yakamni amis m-fam. Yakirkun amis ma ni-pa mins e yakmirpen
oria. Morig nagkiarien e kape Nokwokwa kape Kughen tukramokeikei mus mor
nafrakisien kin yame ramni ma,

““Yermams yame jakwon kwis bred kimru min,

in tukrukreikin-pa nimeitaan kimi Yo, mua tikmir kafak.’ (Sam 41:9)
19 Yakamni-pre tuk amis, ma narimnar mins e ripsh hana nitarhav-payen; marig nipig
tukma khatarhav-ps, takhani nafrakisien irak, ma Yo e Kristo.

20 “Yakamni-pre afrakis tuk amis mo tukma yakher-pan kin yermams kirik tuk
navsaoyen kin kafak nagkiarien kimi narmamsa, kini narmams rikiria ragien tukun,
romhen amo kin yame rikirie ramagien tuk Yo. Kini tukme narmames rikiris ragien tuk
Yo, romhen ams kin yame rikiris ragien tuk Yermams yame rimnher-ps kin Yo.”

Yesu rimini-arhav mo Judas tukreighaan-pan kin in ye kwermi tikmir mins kafan
(Mat 26:20-25; Mak 14:17-21; Luk 22:21-23)

21 Nipig Yesu rimini nagkiarien a, rikin ramho, kini In mima, “Yakamni-pre afrakis tuk
omia ma kimia kirik irataws tukreighaan-pon kin Yo ye kwermi tikmir minas kafak.”

22 Kini kafan narmamsa mins kisarha-psn misom aris mina. Rikiris ramasik ms, “?
Ramni pa?” 23Kini iria kirik, yame Yesu rorkeikei pik, ramkwata ipaks ama tukun. 24Kini
Saemon Pita rasiwan-apsapis-pan kimin mims, “Aiyoh-pan-ru In mas pa nhagin e ramni.”

25 Kini kwan a rimneiwaiyu-pan ipaks tuk Yesu maiyoh In mims, “Yermaru. ?Pa e
nhagin?”

26 Kini Yesu rima, “Kwan a in e yame jakakapir bred meires ye sup mivah-si-pan
kimin.” Makneikin In rokapir bred, meires ye sup, mivoh-si-pan kimi Judas, ji Saemon
Iskariot. 27 Kini Judas riveh bred ai. Makneikin Setan riven yerkin.

Kini Yesu rimini-pan tukun mims, “Nar e nakma takor, yuven aihuaa ams mor.”
28 Marig narmama mina kape Yesu kisokwata rarkurao ye tebol masavigin, kimnhapsh
nharkunien niprai nagkiarien kape Yesu. 29 Judas, in ramarer tuk nitip kaparis, kini
iria tiksin, rikiria rasik ma Yesu rimini-pan tukun ma tukriven miveh nimri naviginien
kirik naris kape lafet, us ma tukriven mivah-si-pan mane tiksin kimi yavon has mina.
30 Rinapignap ta. Kini nipig Judas rivah bred, kini marer, mitarhav.

Yesu rimini nagkiarien vi kirik ma tuksor

31 Judas ruatarhayv, kini Yesu rima, “Taktakun ai, Kughen tukrivehsi-hakts nhagik e
Ji Yermama. Kini Yo, Ji Yermams, yakvahsi-hakts nhag Kughen. 32 Marig nipig Yo, Ji
Yermamy, jakor apu nehuayen kape Kughen, kini Kughen pisin ama tukror apu atuk
nehuayen kafak. Kini In tukror aihuaa sama.

33 “Kafak kwajikove mina, kitaws to khapsh nisamir kwisien ror tu. Kini kimia
takpisarha-kin Yo. Marig Yo yakamni-pre nagkiarien kirikiana ama kimi amis yame
yakwani-pan ta tuk namehus kape nomo Isrel, mima, ‘Tkin yakamven ikin, kimis to
nakhapsh nhavenien ikin.’

34 “Yakamoarahu-pre natuakemien vi kirik kimi amis ma takasakeikei misorkeikei
amis mina. Yimnorkeikei amis, kini ye norien kirikians ame min, kimis takasokeikei

misorkeikei amia mina. 35 Kini tukma naksorkeikei maknakin amia mina, narmama
mifam tukharkun ma kimis kafak narmams mina.”

Yesu rimini-arhav ma Pita tukripini ma in reinein Yesu
(Mat 26:31-35; Mak 14:27-31; Luk 22:31-34)
36 Kini Saemon Pita rimnaiyoh In mims, “Yermaru. ?Nakma takvan hia?”
Kini Yesu rini-pan tukun ma, “Ik to nakpah nikwasigien kin Yo ai taktakun, kiraven
ikin yakamven ikin. Marig tuk nipig kirik, nakpiven.”
37Kini Pita raiyoh-pan mims, “Yermaru. ?Jakpah nikwasigien kin ik tuk naha? Yakma
jakikwasig kin Tk nar apnapig tukma kima tukhopni Ik, tukhopni kwis arau.”
38 Morig Yesu rimini-pan tukun mims, “?1k nakma takikwasig kin Yo nar apnapig
tukma kima tukhopni kwis arau? Yakamni-pre ofrakis tuk ik ms, man tukripsh nakaks-
hanayen, ik takni m-kisisar ma nakeinein Yo.”

14

Yesu In swatuk tuk nivanien tuk Tats Kughen

1 Kini Yesu rini-pan tuk aris ma, “Rikimis tukripsh namhayen. Shatsts ye Kughen,
mishatats min irak. 2 Ye nima kape Tats kafak, kwonmhaan ripsaah. To ripipsh norien
moaknakin, to yawoni-asaah pre ta iran tuk amia. Taktakun ai, yakamvan aikin tuk nor-
apnapanayen ye kwonmhaan kapamis. 3 Meinai jakven mor apnapeina ta ye kwanmhaan
kapamis, kini mirerig-ps min mikir amis, khaven misars kitawa-m kimis, ma kimia
takasara aikin yakamars ikin. 4 Ikin a yakamvan ikin, kimis nakwanharkun ta swatuk
yame ramvan ikin.”

5Morig Tomas rini-pan tukun ma, “Yermaru, kimaws yakseinein aikin nakamven ikin.
?Jakshawor-pan iran mine mharkun swatuk yame ramven apaikin?”

6 Kini Yesu rini-pan tukun mims, “Yo e, yo swatuk. Kini Yo e, nuknei nafrakisien, kini
Yo e nuknei nimraghien. Yermama yame ripsh nuayen tuk Yo to ripsh nivenien tuk

Rimik. 7 Tukma nakharkun Yo, nakharkun min Rimik. Ror pan, ririkakun ai taktakun,

nakwanharkun ta In, misom ta In.”
8 Kini Filip rini-pan tukun mima, “Yermaru. Hajoun-ru Tata Kughen kimi amaws. In

ama a kimawa yaksorkeikei.”

9 Kini Yesu rini-pan tukun ms, “Filip, Yo yimnars pawk kitawa-m kimis rapomh. ?
Maorig ik nakeinein hana Yo us? Yermams yame ramam Yo, ramam min Tats Kughen. ?
Rhawor e ik nakamni ma jakhajoun Tata Kughen kimi amia? 10 ?Nakamni nafrakisien
irak ma nimraghien kafak, ramars iriu Tats Kughen, kini nimraghien kafan ramara
irak? Nagkiarien e yakamni, psh nien ms kafak amoa. Nipig m-fam, Tate Kughen
ramara irak, mamor wok ye nimraghien kafak. 11 Hani nafrakisien irak ma nimraghien
kafak ramamir ye Tats Kughen, kini nimraghien kafan ramemir irak. Morig tukma
nakhapoh nishatatayen irak maknenkin, takhani nafrakisien irak tuk nimtstien yama
mine yakamor. 12 Yakamni-pre aofrakis tuk omis me narmame yams mine kamhani
nafrakisien irak, iris tukasor narimnar yame mine Yo yakamor. Nofrakisien ma irio
tuksor nimtatien ripsaah rapita yame Yo yakamor, meinai Yo yaknapah tokrei tanas e,
minamrerig-pan tuk Tats Kughen. 13 Yo Ji Kughen, kini tukma naksaiyoh Kughen kin
naha nhagin ye nhagik, Yo jakamakeikei mor, ma wok e kafak - Yo kwajikova kape Kughen
- tukrivahsi-hakts nhag Tats Kughen. 14Kini tukma naksaiyoh Yo kin nar kirik ye nhagik,
jakamokeikei mor.”

Yesu ruini ta mo Nanmin kape Kughen tukreiwaiyu-pa

15 Kini Yesu rimnoagkiar mirpin nagkiarien kafan mimas, “Tukma kimis naksorkeikei
Yo, takasakeikei masor nagkiarien kafak. 16Kini Yo, jakaiyoh Tata Kughen ma In tukrher-
pre kin Yasitu min kirik rurs tuk emis. Kini In tukramars rerin kimis min. 17 Yasitu a in
Nanmin kape Nafrakisien. Narmama kape tokrei tana tukhapsh nhavshyen In yerkiris,
meinai iria khapah nisomien In, maseinein In. Marig kimis nakwanharkun ta In, meinai
In ramara kimis min. Kini In tukramamir yerkimis kape nipig m-fam.

18 “Nipig Yo jaktarhav, to yakpsh napshyen amis naksars pisin ams, romhen kin
kwajikove yame khamho tan kin. Yo jakpirerig-ps min tuk smis. 1° Poh nien mo tuktu,
narmama kape tokrei tans tukhapah nisam-minien Yo. Morig kimis takasam Yo kape
nipig m-fam. Yo jakamragh min ye nimhayen kafak, kini kimis min takhamragh min ye
nimhayen kapamia. 20 Ye nipig kape narimnar mins e, kimis takharkun ma nimraghien
kafak ramamir ye Tats Kughen. Kini nimraghien kapamis ramamir irak, kini nimraghien

kafak ramamir iramis.
21 “Yermama yame ravohs-huve nagkiarien kafak, kini mamor, norien a ramhajoun

pan ma in rorkeikei Yo. Kini yermama yame rorkeikei Yo, Tata Kughen rorkeikei min in.
Kini Yo min jakorkeikei in. Mor apu yo kimin, ms in tukrirkun huvs Yo.”

22 Makneikin, Judas e (pah nien ma Judas Iskariot, marig nifnagni kirik), rimnaiyoh In
mimo, “Yermaru. ?Nakhawor mor apu ama Ik kimi smaws, kini mipah nor-spu-yen 1k
kimi narmama m-fam ye tokrei tana?”

23 Marig Yesu rini-pan tukun mims, “Yermams yame rorkeikei Yo, in tukramakeikei
mamor kafak noagkiarien. Kini Kafak Tate tukrorkeikei in. Kini kimru kafak Tato,
jakraus mwara kimasir min. 24 Yermama yame ripah norkeikeiyen Yo, in to ripsh norien
noagkiarien kafak. Nagkiarien yama mine nimisarig yakamni, poah nien me yakamni atuk
ama. Moarig yimivah noagkiarien minos a tuk kafak Tats yame rimnher-ps kin Yo yakuo.
25Yo yakamni-arhav-pre nagkiarien mine kimi amis ye nipig kitawa-m kimia. 26 Marig
Nanmin kape Kughen yame in Yasitu, yame Tata Kughen tukrher-pre kin ye nhagik,

In tukrhajoun amis kin narimnar mins fam. Kini mor amis mos rikimis tukramasik
narimnar yame yakamni-pre tuk amis, mo takhapah nisaru-kinien. 27 Poh nien ma tuktu,
yakapah amis, kini marshu-pre namarinuyen kafak ramars tuk amis. Kini namarinuyen
e yame jakvahsi-pre kimi amis, ror pisin ye namarinuyen yame narmams kape tokrei
tana kasarahu. Rikimis tukripsh napouyen, mhapsh nhaginien. 28 Kimis nakwasarig
ta nagkiarien kafak yame yimini-pre tuk smis mims, ‘Yo jakpispah amis, kwasig ikin,
mipirerig-pa min tuk amia.” Tukma naksorkeikei afrakis Yo, rikimis tukragien ams ma
taksam Yo yakamven tuk kafak Tats, meinai In yerpirig rapita Yo. 2 Yo yakwani-pre ta
narimnar mina e tuk amis ai taktakun, yama mine tukpihaterhav-ps, ma nipig tukhaus
misor nafrakisien kin, kimis takhani nafrakisien irak. 30 To yakpsh nagkiar-pikien
kitawa-m kimis, meinai Setan e yermaru kape tokrei tana rinamus. Nasaninien kafan
rikak tuk napitayen Yo, 3! marig yakamor atuatuk sma nagkiarien kape Tate Kughen, ma
narmama kape tokrei tans tukharkun ms Yo yakorkeikei In.”
Kini Yesu rima, “Ita. Pah kisarer misap eikin e.”

15

Yesu ramni nuhpikinien kin In, ma In ramhen kin nukne nai

1Kini Yesu rimini mima, “Yo e nuknei nai ofrakis. Rimik In yasim. 2Kini kwermi nai
mina fam yams mine khapsh nhakuayen, In tukrararu ta aris. Kini kwermi nai minas fam
yama mine kamhakus, In tukraspir aris ma tukhakus kin kwankwairis ripsaah. 3 Kini
kimia naksamhen kin kwermi nai. Yakamaspir huvs amis kin nagkiarien yame yakamni-
pre tuk amia. 4 Sopit-pa irak, kini jakspit-pre iromis. To kwermi nai ripsh napit-panien
ye nipran, to ripah nikusyen. Ye norien kirikians ama min, tukma nakhapsh nisapit-
payen irak, to nimraghien kapamis ripsh norien kwankwan.

5“Yo e nuknei nai. Kini kimis ragragin mina. Yermamo yame ropit-pa irak, kini
jakepit-pan iran, nimraghien kafan tukror kwenkwan ripsaah. Marig tukma naksapsh
Yo, to nakhapah nisorien nar kirik. ¢ Yermama yame ripsh napit-payen irak in
romhen kin kwermi nai yame kesraru, kamarakikin, ramswiin mimsia. Kwermi nai
yama mine kisor moknakin, kampik, kamarakikin-pan ye nap, kavaan sru. 7 Tukma
naksapit-pa tuk Yo, kini nagkiarien kafak ramemir iramia, naha nhagin yame kimis
naksorkeikei misaiyoh kin, Kughen tukrivehsi-pre kimi amis. 8 Nimraghien kapamis
tukror kwankwan ripsaah; nar a tukraveh-si hakts nhag Tats, kini mamhajoun ms kimis

kafak mina narmama.
9 “Tata Kughen In rorkeikei pik Yo. Kini ye norien kirikians ama min, Yo yakorkeikei

amia. Harapterakin tim tim kafak norkeikeiyen. 10 Tukma nakasor kafak nagkiarien,
takamharah tim tim kafak norkeikeiyen, romhen ams kin yame yakamor nagkiarien
kape Tate Kughen, mamraptarakin tim tim norkeikeiyen kafan. 11 Yo yimnamni-
arhav-pre nagkiarien e tuk amis mo rikimis tukragien, romhen kin yame Yo, rikik
ramagien. Kini rikimia tukragien magien pik. 12 Yakamarshu-pre natuakemien kirik
kimi amis mo takasskeikei misorkeikei smis mina, romhen kin yame Yo yakorkeikei
amia. 13 Yermama yame rameighan-pan kin kafan nimraghien ma tukriveh miragh in
mina tiksin, norkeikeiyen kafan rehus rapita norkeikeiyen kape narmams mina tiksin.
14 Tukmoa nakasor kafak nagkiarien, ramhajoun-pan moe kimis kafak tiksin fren mina.
15 To yakpah nokran-minien kin amis ma yorwok minas kafak, meinai yorwok ramor
ama wok meinein narigien kape yamehus kafan. Morig taktakun ai, yakamokran kin
amia ma kafak mina fren, meinai yakamni-arhav-pre fam nagkiarien yame Tats Kughen
ramni-pa tuk Yo. 16 Pah nien ma kimis nimnharpen Yo; marig Yo yimirpen amia. Kini

Yo yakamirpen ama ma takhaven masor wok, kini pah wok kapamis tukror kwankwan.
Kini kwankwai wok kapamis tukramamir kape rerin. Kini ai, tukma naksaiyoh kin naha
nhagin kimi Tats Kughen ye nhagik, kini In tukrivehsi-pre kimi amia. 17 Yakamarshu-pre
natuakemien kirik kimi amis ma takasakeikei misorkeikei amis mina.”

Narmamsa kape tokrei tana kasamakin narmama kape Yesu mina

18Kini Yesu rini-pan min tuk aris mima, “Tukma narmams kape tokrei tana kassmakin
omip, rikimia tukramokeikei mamasik ma apa kupan, iris kimisamakin makneikin Yo.
19 To ripi ma kimis narmama kape tokrei tans, to narmamas kape tokrei tans kisorkeikei
omia; marig pah nien ma kimis narmama kape tokrei tans e. Yo yakwirpen ta amis, kini
mivoh-si ta amis tuk narmamas kape tokrei tana. Ror pan, narmama kape tokrei tana
kasomakin amia. 20 Rikimia tukramakeikei moasik nagkiarien yame yakwani-pre ta tuk
amis ma, ‘Yorwok kirik to ripah nehuayen rapita kafan yemehua.”™ Kini tukms narmama
kape tokrei tana kasor ahas pa pik kimi Yo, ye norien kirikiana ama min, iria tukasakeikei
masor ahas pre tuk amis. To iris kipisor nagkiarien kafak, to kipisor min nagkiarien
kapamia. 2! Iris tuksor maknakin iramia, meinai kimia kafak mina narmamea, kini irio
kaseinein Kughen yame rimnher-po kin Yo.

22%To yakpipah nuayen magkiar kimi aris, to kipsh nam-panien nar kirik iraris. Marig
taktakun ai, yakwaus ta; to khapsh niserkwaigien kin tavhags has kaparis. 23 Yermama
yame ramamoakin Yo, In ramemakin min Rimik. 24 Yimaus mor nimtstien mins e ye
nimriris, yame to yermama pisin kirik ripsh norien. Ror pan, irie kharkun ms Yo e
pa. Kharkun pawk Yo, marig kasamakin Yo, masamakin min Rimik. Kini taktakun ai,
tuksam-pan nar has iraria. 25 Marig narimnar mins e tukasakeikei misor maknakin, mor
mo nagkiarien yame kimnharai ta ye nokwakwa kape Loa kaparia tukrus mor nafrakisien
kin, yame ramni mo,
“ “Yimipah nor-pawk-ayen nar has kirik iraris,

marig iria kasamakin Yo.’ (Sam 35:19, 69:4)

26 “Morig nipig Yasitu tukrus, in tukrini-arhav Yo. Nanmin kape Nafrakisien tukrisi-
pan tuk Tats Kughen. Kini Yo jakher-pre kin rurs tuk amis. 27 Kini kimis min,
takasokeikei mhani-arhav Yo, meinai kitawa-m kimis kimnisara kwis ye nirikakunien
ye wok kafak mus meriaji-ps ai taktakun.

16

1“Yo yakamni-arhav-pre narimnar minas e tuk amis ma kapamia nhatatayen tukripsh
nimirien. 2 Iris tukpisher ta kin amia ye nimas kape nofuginien kaparis; kini nafrakisien
agkap ma nipig yame ramus, tukshopni eamis, mhams ta me nar yame kasor, riki
Kughen ramagien tukun. 3Iris kasor narimnar minas a meinai iris kaseinein Tate Kughen
maseinein min Yo. 4 Marig Yo yakamokupan mamni-arhav-pre narimnar mins e tuk
amia. Kini nipig tukma nakwasam narimnar mins a kinamor iramis, rikimis tukramasik
ma Yo yakwani-ta narimnar mins a tuk amia.

Wok yame Nanmin kape Kughen tukror
Kini Yesu rima, “Marig Yo yimnapsh ninisrhav-pre-yen narimnar mins e tuk amis
apa kupan, meinai kitaws-m kimis kimnasamir, [nahasien mins a ramus ama tuk Yo].
5> Morig taktakun ai, jakrerig-pan tuk Yermamos yame rimnher-ps kin Yo. Kini kimis
kirik rimnapah naiyohyen Yo ma yakamven his. ¢ Yakamni-arhav-pre narimnar yams
mine tukripitorhav-ps tuk amis, rikimis rapou. 7 Marig yakamni-pre afrakis tuk amis
ma rhuva pik tuk amis mas jakepah amia. Meinai to yakpipsh napshyen amis, to Yasitu

ripipsh nomirien tuk smia. Marig tukma yakspah amis mamvan, kini jakher-pre kin
Yasitu tukrus maras kimis min. 8Kini nipig In tukrus, mhajoun narmams kape tokrei tana
ma iria yor tovhage has mina, kini natorigien kaparis ripsh namhenien ma iria tuksor
nar ratuatuk ye nimri Kughen. Kini natorigien kaparis ripsh namhenien tuk nakirien
norien kape narmams. ° Nanmin e tukrhajoun arie ma iris yor tavhags has mins meinai
khapah nhaniyen nafrakisien irak. 10 Kini tukrhajoun aris ma natarigien kaparis ripsh
namhenien ma tuksor nar yame ratuatuk ye nimri Kughen, meinai jakrerig-psn tuk
kafak Tats, kini iria tukhapsh nisam-minien Yo. 1! Kini tukrhajoun aris ma natarigien
kaparia ripsh namhenien tuk nakirien norien kape narmams, meinai Kughen in rinakir
ta yermaru kape tokrei tana e Setan mimo tukriveh-si-pan narpinien kimin.

12 “yakma jakni-pre narimnar ripsaah min tuk emis. Morig to nakhapah nhapik-
famien aris, meinai iria khaskai pik tuk amis. 13 Marig nipig Nanmin kape Nofrakisien
tukrua, In tukrikir amias, mor amis takharkun nafrakisien mins fam. In to ripsh nini-
atuk-amoyen kafan nagkiarien. Marig In tukramni-arhav ems narimnar yama mine
In ravah tuk Tats Kughen. Kini mamni-arhav-pre tuk smis narimnar fam yame tuk
nipig kirik kipihaus. 14 In tukriveh nagkiarien afrakis tuk Yo mini-arhav-pre tuk amia.
Tukror norien a, mivah-si hakta Yo. 15> Narimnar fam kape Tats Kughen, kafak. Ror
moakneikin, Yo yakamni ma Nanmin e tukriveh nagkiarien afrakis tuk Yo, mamhoprai-
pre kimi amia.”

Yesu tukrimha, mara mhekimter min, kafan narmamsa tuksom min In
16 Kini Yesu rimini-pan tuk aris mims, “Psh nien ma tuktu, takhapsh nissm-minien

Yo; kwasig ikin, taksam min Yo.”

17 Kini narmama tiksin kafan kisaiyoh aris mina mhamea, “?Nagkiarien e nipran rima
naha? In ramni-ps tuk stawa mims, ‘Poh nien ma tuktu, takhapah nissm-minien Yo;
kwasig ikin, taksam min Yo, kini In rimini min mims, ‘Yakamven jakem Tats Kughen.’
18 7Nagkiarien e rimini ma, ‘pah nien ma tuktu’ nipran ramni ms naha? Kitaws kiseinein
nagkiarien e In ramni.”

19Kini Yesu ruirkun ta ma iris kasorkeikei ma tuksaiyoh In kin niprai nagkiarien kafan,
kini In rimini-pan tuk aris ma, “7Rhawor? Yo yakamni ma, ‘Pah nien ma tuktu, takhapsh
nisam-minien Yo; kwasig ikin, taksam min Yo.” ?Kini taktakun ai naksaiyoh amis mina
ma takharkun niprai nagkiarien e ua? 20 Yakamni-pre ofrakis tuk smis ma rikimis
tukromho, taksasok pik. Marig narmama kape tokrei tans, rikirio tukragien. Kimis
taksorig rahas pik, morig namhayen kapamis tukrukreikin mus nagienien. 2! Tukma
ruaud ipake ma piraovin kirik tukreimsk kin kwajikove kafan, tukramokeikei marig
rahas; meinai rinor nipig kafan ma tukreimak. Marig kwasig ikin, tukma tini rarha, rikin
tukripah nasik-minien namhayen kafan. Rikin tukragien sme meinai tini rimnarha-pa
ye tokrei tana. 22 Ye norien kirikiana amo min, naksarig rahas pawk ai taktakun, morig
kwasig ikin, jakem min amis, kini rikimis tukragien pik; to yermams kirik ripsah nor-
minien amis naksarig rahas. 23 Ye nipig a, to nakhapah nisaiyoh-minien Yo kin niprai
nagkiarien kirik.

“Yakamni-pre ofrakis tuk amio ma tukma naksaiyoh Tats Kughen kin nar kirik ye
nhagik, kini In tukriveh-si pre kimi amia. 24 Nakhapah nisaiyoh-hanayen kin nar kirik
ye nhagik. Marig saiyoh kin, mhaveh, pah rikimis tukragien pik.”

Yesu rimnapita nasaninien kape tokrei tana
25Kini Yesu rogkiar mamni mima, “Yo yimini-pre nuhpikinien ye narimnar mins e tuk
omia. Moarig nipig ramus yame jakpah nini-pre-ama-yen nuhpikinien mins tuk amis,
morig jakagkiar atuatuk kin Tats Kughen kimi amis, ma takharkun huva In. 26 Ye nipig
a, to yakpah nagkiar-atua-kinien kapamis, marig taksagkiar atuatuk kimis Tats Kughen

misaiyoh In kin narimnar ye nhagik. 27 Meinai Tats Kughen In rorkeikei pik amis, meinai
kimia naksorkeikei Yo, mamhani nafrakisien irak ma yimasi-pan ye Kughen. 28 Yimasi-
pan ye Tats Kughen mus ye tokrei tana. Kini pah nien ma tuktu, jaktarhav min ye tokrei
tana, mirerig-pan min tuk Tats Kughen.”

29 Kini narmams kafan mins kimnhani mhamas, “!In en! Taktakun ai ik nakpsh
nini-amayen nuhpikinien, morig nakamhoprai atuatuk ame nagkiarien. 30 Taktakun ai
yakwanharkun ta ma to yermama kirik ripsah hana nini-pre-yen nagkiarien kirik, kini ik
nakwirkun ta narigien kafan. INar e ramhajoun-pan ma Ik nimasi-pan ye Kughen!”

31Kini Yesu rini-pan tuk aris moe, “Nakamhani nofrakisien irak ai taktakun. 32 Marig
satarig-ru. Nipig ramus, kini nafrakisien ma ruaus ta- yame narmamsa tuksako ye rhav
amio taksaiyu rik rik, mamhaven imamis mina ikin, misapah pisin ams Yo yakamomir.
Marig Yo yakpsh namirien Yo pisin, meinai nipig m-fam Kafak Tate ramamir kimru min.
33 Yo yakwani-arahv-pre ta narimnar mina e tuk amis, ma takhapsh nisaterig-pikien
tukun, misara ye nomarinuyen meinai nimraghien kapamis rameamir irak. Nipig tukma
naksara ye tokrei tano e, takasokeikei misara ye nomhayen. Marig takhapsh nhaginien,
masarer tim tim, meinai Yo yimnapita nasaninien kape tokrei tana.”

17

Yesu rimnahuak tuk kafan nimraghien
1Yesu rinamni narimnar mino a, mivaag hakts ye neai, mamni mimo,

“Kafak Tats. Nipig ruaus ta. Vah-si hakta nhagik pah rehuas, ma Yo min jakvsh-si
hakts nhagim pah rehus, 2 meinai Ik nimivehsi-ps nasaninien mine nehuayen kimi Yo
e kafam Kwajikova; ma jakamarmaru ye narmama mina fam, kini mirkun min nivahsi-
panien nimraghien rerin kimi narmama yama mine nimivahsi-pa aris kimi Yo. 3 Kini
nimraghien rerin e, nipran e ms narmamsa tukharkun Ik, yame 1k pisin ama 1k Kughen
ofrakis, mharkun Yo, Yesu Kristo, yame Ik nimnher-pa kin Yo. 4 Yo yimnavah-si hakta
nhagim ye tokrei tans e, kini minor ta infamien ye wok yame Ik nimivshsi-pa kimi Yo
mo jakor. 5 Tats, taktakun ai, takvah Yo yakurs mamars kirau mik. Vah-si hakts Yo
mivahsi-pa nehuayen kimi Yo, remhen amas kin yame yakwavah ta kupan nipig tokrei
tans e rimnamrikak hana.

Yesu ramahuak tuk aposol mins kafan

6 “Narmamos yama mine Ik nimivah-si ta aris ye tokrei tana mivah-si pa kimi Yo,
Yo yakamhajoun aris kin 1k. Kupan, iris kafam narmams mina; marig taktakun ai,
Tk nakamarshu-pan aris ye kwermik, ms irio kafak mins narmama. Iris kasari-pen
kafam nagkiarien, 7 kini taktakun ai, irie kharkun ma narimnar yame nimivahsi-
pa kimi Yo, ramsi-pre ama 